
EL SANTO EVANGELIO SEGUN
SAN MATEO

1 Jesucristuqui DavidZ majchmajtquiztan, niZzaza Abrahamz majchmajtquiztan tjofii-
tacha. JesucristuZ tuquita atchi ejpnacacha tinacaqui.

2 Abrahamqui IsaacZ ejptacha. Isaacqui JacobZ ejptacha. Jacobqui JudaZ ejptacha,
maatacha. Faresqui Esrom? ejptacha. Esromqui AramzZ ejptacha. 4 Aramqui AminadabZ
ejptacha. Aminadabqui NaasonZ ejptacha. Naasonqui Salmon? ejptacha. > Salmonqui
Booz ejptacha. Rahabqui Booz maatacha. Boozqui ObedZ ejptacha. Rutqui ObedZ
maatacha. Obedqui IsaiZ ejptacha. ©Isaiqui David cjita chawc jilirZ ejptacha. Davidqui
Urias tjunatan zalZcu SalomonZ ejptacha.

7 Salomonqui Roboam? ejptacha. Roboamqui Abias ejptacha. Abiasqui AsaZ ejptacha.
8 Asaqui JosafatZ ejptacha. Josafatqui JoramZ7 ejptacha. Joramqui Uzias ejptacha.
9 Uziasqui Jotam?7 ejptacha. Jotamqui AcaZ ejptacha. Acazqui Ezequias ejptacha.
10Ezequiasqui Manasés ejptacha. Manasesqui AmonZ ejptacha. AmonquiJosias ejptacha.
preso chjitZtatacha Babilonia cjita yokquin.

12 Jalla nekztanaqui Jeconiasqui SalatielZ ejptacha. Salatielqui ZorobabelZ ejptacha.
13 Zorobabelqui AbiudZ ejptacha. Abiudqui EliaquimZ ejptacha. Eliaquimqui AzorZ
ejptacha. 14 Azorqui SadocZ ejptacha. Sadocqui AquimZ ejptacha. Aquimqui Eliudz
ejptacha. 15 Eliudqui EleazarZ ejptacha. Eleazarqui MatanZ ejptacha. Matanqui
JacobZ ejptacha. 16 Jacobqui JoseZ ejptacha. Josequi Maria lucutacha. Mariiqui Jesus
majtchincha. NiZaza Jesusaqui Yooz cuchanZquita Cristo cjitazakazza.

17 Tunca pusin atchi ejpnacaZ kamta wachquichi¢ha Abraham? timpuquiztan Davidz
timpucama. NiZaza tsjii tunca pusin atchi ejpnacaZ kamta wachquichicha DavidZ
timpuquiztan Israel ZofiinacaZ Babilonia cjita yokquin preso chjichta timpucama. NiZaza

tsjii tunca pusin atchi ejpnacaZ kamta wachquichicha Babilonia yokquin chjichta tim-
puquiztan CristuZ nasta tjuflicama.

JESUCRISTUZ NASTA

18 Jalla tuZucha JesucristuZ nastaqui. NiiZ maa Maria cjitiqui JosiZtan zalzjapa
kazzintacha. Ima lucZtan kamcan ica cjissincha Yooz Espiritu SantuZ cjen. 1° NaaZa
lucu José cjitaqui Yooz kuzcama kamiiitacha. NiiZ tjun Marfa icaZ cjen Josequi kuz
turwaysi cjissicha. Nekztan jamazit jaljtis pecatcha. Kjanacama ultimu jaljtitasaZ niiqui,
Marfiqui ZofiiZ chjaawjkatta cjitasacha, ana honorchiz. 20 Jalla nu? jaljtis pinsan, Yooz
JilirZ anjilaqui wiiquin niiZquiz tjonzicha, tuz cjican:

—José, DavidZ majchmaati, Yooz Espiritu Santuqui am maataka t'iczicha. Jalla
niZtiquiztan ana jiwjata naatan zalzqui. 2! NiZaza majttanaqui, waw?Z tjuuqui Jesus
cgjitaZ cjequicha. Jalla niiqui niiZ wajtchiz Zofiinaca ujnacquiztan liwriyaquicha. —
NuZ cjichicha anjilaqui. 2223 Tuqui timpuquiztanpacha Yooz Jiliriqui profetZquiz
chiikatchicha, tuZ cjican:

“Tsjaa tunsill turqui icaquicha. Nekztan lucmajch wawa mataquicha. Nii wawaqui
Emanuel cjitaz cjequicha”.

Emanuelqui tuZ cjicha: u¢humnacatancha Yoozqui. Nii profetZ takucama cumplissicha

Jesucristuz nastanaqui.

24 Jalla nekztan Josequi tjaji wajtZcu, Yooz anjilaz mantitacama ojkchicha. Mariatan
zalzicha. NiZaza persun tjunjapa ricujchicha. 25> NaaZa majtz tjuilicama Josequi Marfatan
anapan ultimu lucutifii paasicha. Jalla niZtiquiztan ana zalzi cjichucatacha, pero
chicapan kamnitacha. Wawa majttan, Jesus cjita tjuuZtan tjuuzkatchicha.



SAN MATEO 2:1 2 SAN MATEO 2:17

2

MAGONACA RISPITI TJONCHICHA

1 Belén cjita wajtquiz niZaza Judea cjita yokquin Jesusaqui majttatacha. Nii nacionZ
chawjc jiliritacha Herodes cjitaqui. Jalla nii tuquita timpuquiz jalla tuzu watchitakal¢ha.
Nii nacionquin Jerusalén cjita wajtquin tuwanchuctan tsjii kjaZ Zofinacaqui iran-
tizquichicha. Mago cjita Zofiinacatacha ninacaqui, warawar puntu istutiifii. 2Jerusalén
wajtquiz irantiZcu pewcpewczicha tuZ cjican:

—Uzca nassicha judio ZofiinacZz chawjc jiliriqui. ;Jakziquintaya? —jalla nuZ cjican
pecunchicha. NiZaza cjichicha, —Wejrnacqui tuuna Zejlcan niiZ nastiquiztan warawara
cherchincha. Jalla niztiquiztan nii rispiti tjonchincha, —jalla nuZ cjican mazzicha.

3 Herodes cjita jiliriqui magonacaZ quint'ita nonZcu, ancha pinsamintu apazzicha
persun kuzquiz. NiZaza Jerusalén wajtquiz kamfii Zofiinacami ancha kuzquiz pinsatcha.
4Jalla nekztanaqui nii rey jiliriqui timplu chawjc jilirinaca, niZaza lii tjaajini maestrunaca
kjawzicha. NinacZquiz pewczicha:

—Jakziquint Cristuqui majtta cjesaya? —jalla nuZ cjican pewczicha.

5 Ninacaqui kjaazicha tuz cjican:

—Belén wajtquincha, Judea yokquin. Tsjii profetaqui cjijrchicha, tuZ cjican:

6 “Judé yokquincha Belén watjaqui. Jalla nii watjapancha chekanaqui, parti watjanac-
quiztan Judd yokquin. Jalla nekztan tsjii chawc jiliriqui ulnaquicha. Jalla niiqui
wejt Israel ZofiinacaZ mantaquicha; niZzaza cwitaquicha”.

7 Jalla nekztanaqui Herodes jiliriqui magonaca jamazit kjawzicha. Nekztanaqui
zumpacha pewczicha, ¢hjul timpuquiztan nii warawaraqui paristchaja, jalla nii. 8 Jalla
nekztanaqui Herodesqui magonaca cuchanchicha Belén watja, jalla tuZ cjican:

—Nii Belén watja oka, niZaza nii wawZ puntu zumpacha pjurwiit'aquicha. Wawa
watZcuqui, wejtquiz mazcaquicha. Wejrmi zakal ojkz pecucha, wawa rispiti.

9Jallanekztan Herodes jiliriZ chiiZinta taku nonZcu, magonacaqui ojkchicha. Jerusalén
watja ulantan, nii tuuna cherta warawaraqui ninacz tucquin wilta okat¢ha. Jakziquin
nii wawa Zelatchaja, jalla nii juntufi tsijtsicha warawaraqui. 10 Nii warawara tsijtsi
cherZcu, magonacaqui ancha wali cuntintutacha. 1! Nekztanaqui kjuya luzcu, wawa
cherchi¢ha Marii maatanpacha. Jalla nekztanaqui ninacaqui quillzicha wawa rispitsjapa.

Paaz caja cjetZcu, wawZquiz zuma cusasanaca onanchicha, kori, insinzu, mirra. Jalla

nuZ nii wawzquiz rispit'ichicha. 12 Jalla nekztanaqui wiiquin Yoozqui magonaczquiz

chiiZinchicha, ana Herodes kjutfii quepajo. Jalla nizZtiquiztan persun watja quejpchicha
yekja jicz kjutfii.
EGIPTO YOKQUIN ATIPASSICHA

13 Jalla nekztanaqui nii magonacaz ojktan tsjii Yooz JilirZ anjilaqui wiiquin JoseZquiz
parisisquichicha. Nekztan tuz cjichicha:

—Zaazna, tii wawa chjicha maatanpacha. Egipto yokquin oka, atipasjapa. Herodes
jiliriqui tii wawaz kjuraquicha conzjapa. Jalla nii Egipto yokquin am Zelaquicha, ¢hjulorat
wejrqui amquiz wilta chiyachaja, jalla niicama. —Jalla nuZ wiiquin chiichic¢ha anjilaqui.

14 Jalla nuZ anjilaz chiitiquiztan Josequi nii orapacha Zaazicha. Nekztan wawZtan
maatan chjitchicha. Nii weenpacha ulanchicha Egipto yok kjutii. 15 Jalla nicju kam-
chicha Herodes ticzcama. NiiZ tuquitanpacha Yooz Jiliriqui profetZquiz chiikatchicha,
tuZ cjican: “Egipto yokquiztan wejt persun Maati kjawznacha”. Jalla nii profetZ chiita
takuqui cumplissicha.

HERODESQUI JESUSA CONKATZ PECATCHA

16 Herodesqui kuzquiz tantiyassicha, “Magonacaqui wejttanz burlaskalak” cjican.
Jalla niZtiquiztan walja Zawjzicha. Jesucristo majtta timpu tantiichicha magonacaZ
maztiquiztan. Jalla nuZ tantiiZzcu mantichicha Belén wajtquin niZaza nii wajtZ tjiyaran
tjapa lucmajch wawanaca pizc watquiztan kozzuc conajo. 17 Jalla nuz cumplissicha

Jeremias cjita profet? cjijrta takuqui. ® Tuqui timpuqui Jeremiasqui cjijrchicha, tuz

cjican:

“Ramd cjita wajtquin wali chawc llaqui Zelaquicha niZaza alto jorZtan kaaquicha. Raquel
cgjitiqui ancha kaaquicha naaZa maatinacZquiztan. Ana wira kuztami ch'uj
cjequicha. NiZaza naaZa maatinacaqui ticziZ cjequicha”.

Jalla nuZ cjijrchicha Jeremias cjita Yooz taku paljayfii profetaqui.

19Wirufiaqui Herodes cjitajiliriqui ticzicha. Jalla nekztanaqui tsjii Yooz JiliriZ anjilaqui

JoseZquin wilta parisisquichicha wiiquin. Nii oraqui Josequi Egiptuquin tira Zelatcha.

Anjilaqui cjichicha:

20 —7aazna, tii am uza chjicha maatanpacha. Israel yoka quepa. Am wawa conz peciii

Herodes jazic ticzicha.

217alla nuZ cjen Josequi ZaaZcu Israel yokquin nii uztan maatan chjitchicha.
221srael yokquin Judea provinciquin Arquelao cjita jiliritacha mantifiiqui. Jalla niicha

Herodes majchqui. NiiZ ejpZ puestuquizpacha luzzitacha. Josequi nii quintu zizcu,

Judea yokquin kamz jiwjatchicha. Nekztan tsjii anjilaqui wiiquin JoseZquiz paljaychicha,

Judea yokquiz ana kamajo, antiz Galilea yokquin okajo. Jalla nekztan Galilea yok kjutfii

ojkchicha. 23 Jalla nii yoka irantiZcu, Nazaret cjita wajtquiz kamchicha. Tuqui timpuqui

Yooz cuntiquiztan chiifii profetanacaqui mazinchicha, Jesusaqui “nazareno” cjitazakaz

cjequicha, jalla nuZ cjican mazinchicha. Nazaret wajtquiz kamcan profetanacaZ chiita

taku cumplissicha.

3

JUAN BAUTISTA YOOZ TAKU PALJAYNI

1NiiZ wiruflaqui Juan Bautistaqui Judea provinciquin Zelatcha, ch'ekti yokquin. Yooz
taku paljayatcha, 2 tuz cjican:

—KuznacaZ campiya.  Arajpach Yoozqui waj mantaquicha. Nii timpuqui Z-
catZinZzquicha.

3 Tuqui timpuqui Isafas cjita profetaqui JuanZ puntuquiztan cjijrchicha, tuz cjican:
“Ch'ekti yokquin tsjii ZofiZ joraZ nonZta cjequicha. Alto jorquiztan tuZ cjican

chiyaquicha: ‘Tsjii chawjc JiliriZ tjonaquicha. Jaziqui zuma kamafi jicz tjaczna.

r”

cjee’”.
Jalla nu? cjijrtatacha Juanz puntuquiztan.

4JuanZ zquitiqui camello cjita animalZz chomquiztan watstatacha. NiiZ cinturonaqui
zkizitacha. NiZaza langosta cjita kolta animalanaca lujliiitacha. Munti misq'uinaca
lujliiizakaztacha. > Walja Zofinacaqui JuanZ taku nonzii tjonnitacha, Jerusalén chawc
wajtquiztan, niZaza Judea yokquiztan, niZaza Jordan cjita puj Zcatirantan. Walja
Zofiinaca tjonfitacha. © Jakziltat niiZ persun ujnaca mazzaja jalla ninacZquiz Juanqui
bautissicha Jordan cjita pujquiz. 7 Nii tama ZofiinacZtanpacha walja fariseonacami,
niZaza saduceonacami jalla nii jilirinacami JuanZquin tjonchizakazza bautista cjisjapa.
Jalla ninaca cherZcu, Juanqui tuZ chiiZinchicha:

—Zkoraztakaz incallfii Zofiinaca. Yooz Ejpqui ujchiz Zofinaca wajillaz casticaquicha.
JJect anchucaquiz nii mazzejo? ;Nii casticu atipzjapa wejtquinZ tjonkaya? 8 Kuz
campiichin¢huczlaj niiqui, zumapankaz kamaquicha, anchuca campiita kuz kjanapacha
tjeezjapa. 2 Anchucqui anaZ mit kuzziz porapat chiyasaquicha, tuz cjican: “We-
jrnacqui Abraham? majchmaatinacZquiztanpacha tjoninicha, Yoozqui anaZ wejrnaca
casticasacha”. Jalla niZta ana chiichiiz waquisicha. Yoozqui tii maznacquiztan ZofiiZ
cjiskatasacha, Abraham7 majchmaatinaca cjisjapa. 10 Anchucqui tsjii frut muntiz-
takazza. Ana zuma fruta pookfii muntiqui k'aatztaZ cjequicha jir achztan. Jalla nuz
k'aatztiquiztanaqui, ujtaz cjequicha. Jalla niZta irataZ anchucaquiz wataquicha. Ana
zuma kamafichiz Zofiinaca casticta cjequicha. 1* Wejrqui weraral chiyucha. Kjaztankal
bautisucha, anchuca kuznaca campiitiquiztan. Tsjiiqui wejt wirquin tjoncha. Jalla niiqui

Espiritu SantuZtanami niZaza arajpach ujZtanami bautisaquicha. Jalla niicha wejtquiztan
tsjan juc'ant poderchizqui. NiiZquiz atintisjapa anal waquisucha, niiZ chjata jerZcu
chjojkzinimi. Inakaztcha wejrqui. 12 Anchucqui trigo zkalaZtakazza. Nii tjofii jiliriqui
trigonaca kjojaquicha. Nekztan itzanacami zuma trigumi pjalznaquicha. Nii zuma
triguqui ricujtaZ cjequicha. NiiZ persun kjuyquin majctaz cjequicha. Nii itzanacazti liwj
ujtaZ cjequicha, ana wira tjesfii ujquiz. Jalla niZta irataz an¢hucaquiz wataquicha.

JESUSAQUI BAUTISTATACHA

13 NiiZ wirufiaqui Jesusaqui Galilea yokquiztan Jordan cjita pujquin ojkchicha, jakz-
iquint Juan Zelatchaja, jalla nicju. Bautiskatzjapa JuanZquin ojkchicha. 4 JesusiZ
irantitan, Juanqui ana nii bautis pecatcha. Jalla tuZ cjichicha:

—Am?Z wejr bautis waquizicha. ;Am wejtquiz tjonkaya? ;WeriZ bautista cjisjapaya?
—Jalla nuZ cjichicha Juanqui.

15 Nekztan Jesusaqui kjaazicha, tuz cjican:

—Anzikam wejr bautisaquicha. Yooz mantitacama liwj cumplis waquizi¢ha u¢chumqui.
—Jalla nuZ kjaaztiquiztan Juanqui “iyaw” cjichicha.

16 Nekztanaqui Juanqui Jesusa bautissi¢ha. Kjazquiztan ulnan, nii orapacha arajpacha
cjetzicha. Nekztan Jesusaqui cherzicha Yooz Espiritu Santo palomaZtakaz chjijwZquifii.
Jalla niiZ juntufipacha Espiritu Santuqui irantiZquichicha. 17 Nekztanaqui arajpachquiz-
tan tsjii jora paljayZquifii nonzicha, jalla tuz cjini:

—Tiicha wejt ultim k'ayi Maatiqui. TiiZ cjen ancha cuntintut¢ha wejrqui. —Jalla nuz
cjichicha nii tsewctan chiiZquifii joraqui.

4

JESUSAQUI DIABLUZ YANZTA

1Jalla nekztanaqui Jesusaqui Jordén cjita pujquiztan ojkchicha. NuZ okan, Espiritu
Santuqui Jesusa chjitchicha ch'ekti yokquin, Satanas diabluZ yanZta cjisjapa. Satanasqui
Jesusa ujquiz tjojtskatz pecatcha.

2Jalla nijwc Zejlcan, Jesusaqui pusi tunc tjufii pusi tunc arama ana chjeri lujlchicha.
Jalla nii pusi tunc tjufii wattiquiztan ancha chjeri eecskatchicha. 3 Jalla nekztanaqui
diabluqui JesusiZquiz macjatchicha ujquiz tjojtskatz yanzjapa. Jalla tuz cjichicha:

—Amqui ultim Yooz Maatim?Zlaj niiqui, tii maznacquiztan t'anta tuckatalla.

4Jesusaqui kjaazicha, tuZ cjican:

—Cjijrta Yooz takuqui tuZ cjicha: “Zofiinacaqui anaZ chjerztan alaja Zetasacha. Yooz
takucha chekanaqui, jalla niicha ultim ¢hjeriZtakazqui”. Jalla nuZ kjaazicha Jesusaqui.

5Jalla nekztanaqui diabluqui Jesusa chjitchicha Jerusalén, Yooz illzta chawjc watja.
Jalla nicju timplu tsewcta pjurniguin yawkatchicha. ¢ Nekztan diabluqui cjichicha:

—Cjijrta Yooz takuqui tuZ cjicha:

“Yooz Ejpqui niiZ anjilanaca mantaquicha am cwitajo. NinacZ persun kjarZtan am
cwitaquicha, ana am kjojcha chjojrichta cjeyajo mazquizimi”.

Jazic, ultim Yooz MaatimZlaj niiqui, tsewctan kozzuc tii yokquiz layzca. —Jalla nuz

cjichi¢ha nii diabluqui.

7 Nekztanaqui Jesusaqui kjaazicha tuz cjican:

—Cjijrta Yooz takuqui zakaz cjicha: “Zofiiqui ultim arajpach Yooz ana inakaz nuz
yanznaquicha”. Jalla nuZ cjijrtacha.

8 Jalla nekztanaqui wilta ujquiz tjojtskatz yanzjapa, diabluqui Jesusa chjitchicha pajk
cur puntiquin. Jalla niwjc chjitZcu, diabluqui tjapa tii muntuquiz Zejlfii nacionanaca
niZaza tjapa ninacz cusasanacztanpacha, nizaza tjapa ninacz honoranacztanpacha jalla
ninaca diabluqui JesusiZquiz tjeezicha. 9 Nekztan nii diabluqui cjichicha:

—Tjapa tinaca amquiz tjaasacha, wejtquizim quillzaja, niZaza wejr rispitchaja, niiqui.

10 Jalla niZtiquiztan Jesusaqui kjaazicha, tuz cjican:

—Satands, wejtquiztan zaraka amqui. Cjijrta Yooz takuqui tuZ cjicha: Yooz
JilirZzquinkaz rispita, niZaza nii alaja sirwa. Niikazza am Yooz Jiliriqui.

1 Jalla nuZ JesusiZ chiitiquiztan diabluqui JesusiZquiztan zarakchicha. Nekztan tsjii
kjaz anjilanacaqui JesusiZquin atinti tjonchicha.

JESUSAQUI GALILEA YOKQUIN OJKCHICHA
12NiiZ wirufiaqui Jesusaqui quintu nonchicha, Juan carsilquiztacha, jalla nii. Jalla nii
quintu nonzcu, Galilea yokquin ojkchicha. 13 Pero Nazaret wajtquin ana kamchicha; antis

Capernaum wajtquin kami ojkchi¢ha. Capernaum watjaqui kot atquiztacha, Zabulén

yokquin niZaza Neftal{ yokquintacha. 14]Jalla nuZ ojktiquiztan Isafas profetaz cjijrta taku

cumplissicha.
157alla tu? cjijrchicha Isafas profetaqui:

“Zabuldn, niZaza Neftali, am yokaqui kot atquizza, niZaza jiczquizza Jordanquiztan
tuwanchuc. NiZaza Galilea yokquincha. Jalla nii Galiliiquinaqui yekja wajtchiz
ZofiinacaZ kamcha. 16 Am yokquin Zejliii Zofiinacaqui zumchiquiz kamcha, ana
zuma kamariquiz. Ninacaqui tsjii Zofii cheraqui¢ha. Nii Zofiqui zuma kamafna
tjeeznaquicha, zuma kjanaZtakaz. Ticzi ZofiinacaZtakaz kamcha; anaZ Yooz
kamana zizza. Pero kjanapachaZ Yooz zuma kamana tjeezta cjequicha.”

17 Jalla nekztanaqui Jesusaqui Yooz puntu kjanzt'i kallantichicha, tuz cjican:
—Kuznaca campiya. Arajpach Yooz waj mantaquicha. Jalla nii timpuqui 7-
catzinzquicha. —Jalla nuZ paljaychicha.

PAJKPIC CH'IZ TANNI ZONINACA JESUSIZ KJAWZTA

18 Jesusaqui Galilea cjita kot at tjiyaranZ okatcha. Jalla nuZ ojkcan pucultan jilazullca
Zofiinaca cherchicha. Tsjiiqui Simén cjitatacha, niZaza Pedro cjitazakaztacha. Tsjiiqui
Andrés cjitatacha. Jalla ninacaqui ch'iz tanfiinacatacha. Nii oraqui ninacaqui ch'iz tanz
kjazquiz tjojtsi Zelatcha. 19 Jalla ninacZquiz Jesusaqui tuZ cjican paljaychicha:

—Wejttan chica ojklayfii cjee. JaknuZ ch'iz juntichamZlaja, jalla niZta irata anchucqui
Yooztajapa Zofiinaca juntaquicha.

20 Jalla nuZ chiitiquiztan nii pucultan Zofiinacaqui nii orapacha ch'iz tanz eccu,
JesusiZtan chica ojklaychicha.

217alla nekztanaqui tsjii koloculla najwcjapa ojkZcu Jesusaqui tsjii pucultan jilazullca
Zofiinaca cherchizakazza. Tsjiiqui Jacobo cjitatacha. Tsjiiqui Juan cjitatacha. ZebedeoZ
majchtacha. NiiZ ejpZtanpacha warcuquiz Zelatcha, ch'iz tanz azquichcan. Jalla nii
cherzcu, Jesusaqui ninaca kjawzicha. 22 Nekztan nii orapacha warcumi niiZ ejpmi eccu,
JesusiZtan chica ojklaychicha.

ZONINACA JESUSA APZA

23 Tjapa nii Galilea cjita yokaran ojklaychicha, zapa ajcz kjuyquiz Yooz puntu tjaa-
jincan. NiZaza paljaychicha, YooziZ mantita ZofiinacaZ cjee, cjican. NiZaza tjapaman
laanaca chjetinchicha. 24 JesusiZ ojklayta, jalla nii quintuqui tjapa Siria yokquin
ojkchicha. Jalla niZtiquiztan, tjapaman conchiz Zofiinacami, niZaza tjapaman laa ayifi
Zoninacami, niZaza zajraZ tanta Zofiinacami, niZaza t'ucur Zofiinacami, niZaza ana
ojklayi athi zuch Zofiinacami, tjapaman laanaca JesusiZquin chjitZtatacha. Nekztanaqui
Jesusaqui nii laanaca chjetinchicha. 25 Galilea Zofiinacaqui niiZzquin walja apZquichicha,
niZaza Decdpolis watjanacquiztan Zoflinacami, niZaza Jerusalén wajtquiztan Zofiinacami,
niZazaJudea yokanacquiztan Zofiinacami, niZzaza Jorddn pujz tuwanchuctan Zofiinacami.
Tjapa nii Zofinacami jalla nuz Jesusa apzicha.

5

JECTNACAT CUNTINTU ZONINACA
1 Walja tama Zofiinaca cherZcu, Jesusaqui tsjii kolta curulla yawchicha. Jalla nekztan
nii curullquin julzicha. NiZaza niiZ kjawZta Zofiinacaqui niiZz muytata ajczicha. 2 Jalla
nekztan Jesusaqui ninaczquiz tjaajfii kallantichicha, tuz cjican:

3 —Jecnacat “wejrqui ujchizpancha” cjican persun kuzquiz sint'ichaja, jalla ninacaZz
Yooz wajtchiz Zofiinaca cjequicha. Nekztanqui cuntintuZ cjequicha.

4'Jecnacat persun ujquiztan llaquita Zejlchaja, jalla ninaczZquiz Yoozqui kuznaquicha.
Nekztan cuntintuZ cjequicha ninacaqui.

5> Jecnacat humilde kuzziz cjechaja, jalla ninacZquiz Yoozqui irinsaZ tjaaquicha, ew
yoka. Nekztan cuntintuZ cjequicha.

¢ Jecnacat Yooz kuzcamakaz kamz ancha pecchaja, jalla ninacZzquiz YoozpanZ zuma
kamzjapa yanapaquicha. Nekztan cuntintuz cjequicha.

7 ‘Jecnacat parti ZofiinacZtajapa oksfii kuzziz cjechaja, jalla ninaczquiz Yoozqui zakaz
oksnaquicha. Nekztan cuntintu? cjequicha.

8 Jecnacat ancha zuma kuzziz cjechaja, jalla ninacaqui Yooz cheraquicha. Nekztan
cuntintuz cjequicha.

9 ‘Jecnacat pasinsis kuzziz kamii cjechaja, jalla ninacaqui Yooz maati cjitaz cjequicha.
Nekztan cuntintuZ cjequicha.

10 Jecnacat Yooz kuzcama kamtiquiztan chjaawjta sufrachaja, jalla ninacaZ? Yooz
wajtchiz Zofiinaca cjequicha. Nekztan cuntintu?Z cjequicha.

11 Jecnacat weriZ cjen ZoninacaZ chjaawjta cjechaja, niZaza kijchta cjechaja, nizaza
tjapaman toscar tawkZtan quintra ch'aanita cjechaja, jalla ninacami cuntintuz cje-
quicha. 12 Jecnacat weriZ cjen jalla niZtanaca sufrichi cjechaja, jalla ninacZzquiz Yoozqui
arajpachquin wali pajk honora tjaaquicha. Jalla niZtiquiztan tii muntuquiz kamcan,
cuntintukaZ cjee. Anchucqui cjufizna. Yooz cuntiquiztan chiifii profetanacaqui nizta
zakaz sufrichicha tuqui timpuquiztanpacha.

CRIICHINACZ PUNTU

13 Jesusaqui tjaajinchizakazza:

—Anchucqui tii muntuquiz kamcan yacu cuntaztakazza, parti ZofiinacZtajapa. Pero
yacuqui lak'aZ cjesaZ niiqui, ;kjaZpant wilta walipan cjisnasajo? AnapanZz cjesacha.
Nekztan anaZ c¢hjuljapami sirwasacha; tjojttapanz cjesacha; nekztan ZofiinacaZ tjecztaz
cjequicha.

14*Anc¢hucqui tii muntuquiz kamcan, parti ZofiinacZtajapa kjana cuntaztakaz cjesacha,
zuma kamana zizajo. Tsjii curquiz kjuyta watjaqui, ana chjojzta cjesacha. 15 Tsjii
lamparaqui tjeeZtaZ cjechaj niiqui, anapanZz cajon koztan nonZta cjesacha. Lamparaqui
tjeeztaz cjechaj niiqui, tsewc tsjijptapanz cjesacha, tjapa nii kjuyquiz Zejlfii Zoniinaczta-
japa kjanajo. 1¢Jalla nuz anchucqui lamparaZztakaz cjee, Zofiinacztajapaqui. Kjanapacha
zuma kamarfichiz cjee. Nekztan Zofninacaqui anchuca zuma kamana cherzcu, anchuca
arajpach Yooz EjpZquin honora tjaaquicha.

LIIPUNTU

17 Jesusaqui tjaajinchizakazza:

—Wejrqui ana tjonchincha Moisés lii tjatanskatzjapa, niZaza profetanacaZ tjaajin-
tanaca tjatanskatzjapami. Jalla niZta anaZ pinsa anchucqui. Wejrqui ana tjonchincha
nii tuquita Yooz tjaajintanaca tjatfiiqui; antis tjonchincha cumpliskatzjapa. 18 Weraral
chiizinucha. Tuquita YooziZ tjaata liiquiztan tjapa puntumi tjapa letrami anaZ tjatanta
cjequicha, tjappacha cumpliscama. Ima tii muntumi arajpachami tucuZinznan, nii liiqui
anapan? tjatantaZ cjequicha. 19 Jalla niZtiquiztan jequit tuquita YooziZ tjaata liiquiztan
tsjii mantita, kolta lii cjenami, ana pajz pecchaj niiqui, niZaza yekjap Zofinaczquiz
niZtapacha tjaajinchaja, jalla nii Zofiiqui arajpach Yooz wajtquin anaZ ¢hjul honorchiz
cjequicha. Pero jequit nii tuquita lii mantita cazachaja, niZaza yekjap ZofiinacZquiz
niZtapacha tjaajinchaja, jalla nii Zofiiqui arajpach Yooz wajtquin chekan honorchiz Zofiiz
cjequicha. 20 Anchucaquiz wejr chiiZzinucha. Lii tjaajifii maestrunacami, niZaza fariseo
Zofiinacami Zejlcha. Pero anchucqui ninacZquiztan anaZ juc'anti Yooz mantitacama
kamachaj niiqui, anapanZ arajpach Yooz wajtquin luzasacha. Yooz mantitacama kam-
stancha, arajpach Yooz wajtquin luzjapa.

ZAWJZ PUNTU

21Jesusaqui tjaajinchizakazza:

—Anchucqui tuquita atchi ejpnaczquiztan tuz nonzinchuccha. Ninacaqui cjifiitacha,
tuz cjican: “Anacha Zofii conzqui. Jequit Zofii conachaja, niiqui juzjitaZ cjequicha”.
22 Pero wejr chiiZinucha, jequit tsjii jilZjapa Zawjwachaj niiqui, jusjitaZz cjequicha.
NiZaza jequit tsjii jilztan ch'aachaj niiqui, Junta Suprema cjita chawjc jilirinacaz jusjitaz
cjequicha. NiZaza jequit tsjii jilZquiz “ana zumamcha” cjican ch'aanchaj niiqui, infier-
nuquin chjatkattaZ cjequicha.

23 NiZaza tii puntu zakal cjeecha. Jequit niiZ ofrenda Yooz yujcquin chjichachaj niiqui,
nizaza chjichcu niiZ jilztan quintra tanasta cjufisnachaj niiqui, 24 jalla nekztan ima
ofrenda tjaacan, nii timpluquizpacha ecla. Nekztanaqui niiZ jilZzquin pertuna mayiza
ojkla. NiiZtan jilztan walikaz cjila. Jalla nekztanaqui timpluquin quejpZcu, ofrenda
Yoozquin tjaasacha.

25 Jequit am quintra quijchi cjechaj niiqui, niZaza jilirZ kjuya chjichachaj niiqui, jalla
nii quijchi ZofiZquiz pertunam mayizaquicha ana enenzcu, ima jilirZ kjuya irantican.
Pertunazta cjequiZ niiqui, anam juez jilirZzquin intirjita cjequicha jusjita cjisjapa. Amqui
ultimpacha juezjilirzquin intirjita cjesaZ niiqui, nii juezjiliriqui am tsjii policiiquin zakaz
intirjasacha; carsilquiz chawjcta cjesacha. 26 Weraral chiiZinucha. Carsilquiz chawjctam
cjesaz niiqui, anam ulanasacha, liwj pacaficama.

ADULTERIO PUNTU

27 Jesusaqui tjaajinchizakazza:

—Anchucqui tuquita atchi ejpnacZquiztan tuz nonzinchuccha: “Anacha adulteriuquiz
ojklayzqui”. 28 Pero wejrqui tuZ chiiZinucha, jakzilta luctakat yekja maataka “wejt
maatakaj cjejaa” cjican pinsichaja, jalla niiqui persun kuzquiz niwjctanaqui adulterio
paachizakazza Yooz yujcquiziqui.

29 Am Zew latu ¢hjujquiqui ujquiz tjojtskatchaj niiqui, nii ¢hjujqui leczna, niZzaza nawjk
tjojtta. Jalla nuZ tsjii chjujquiqui pertissi cjenaqui am parti curpuqui ana infiernuquin
tjojtta cjesacha. Jalla nuZ waliZ cjesacha. 30 NiZaza am Zew kjaraqui ujquiz tjojtskatchaj
niiqui, nii kjara pootzna, niZaza nawjk tjojtta. Jalla nuZ tsjii kjaraqui pertissi cjenaqui am
parti curpuqui ana infiernuquin tjojtta cjesacha. Jalla nuz waliZ cjesacha.

TJUNATAN JALJTIS PUNTU

31Jesusaqui tjaajinchizakazza:

—Anchuca tuquita atchi ejpnacaqui tuZ cjifiitacha: “JecmiZ niiZ persun tjunatan jalj-
tasaZ niiqui, primiruqui tsjii ultim jaljtita cjijrta papel certificado tjaasa”. 32 Pero wejrqui
tuz chiiZinucha, jakziltamiZ persun tjunatan jaljtasaZ niiqui, niZaza ana c¢hjul adulterio
motivo Zelan, jalla nijwctanaqui naa ultimu jaljtita tjunqui adulterio cjiskatasacha.
NiZaza jakziltami naa ultimu jaljtita tjunatan zalznachaj niiqui, adulterio ujpanz paacha.

JURAMENTO PUNTU

33 Jesusaqui tjaajinchizakazza:

—NiZaza anchucqui tuquita atchi ejpnaczquiztan tuz nonzinchuccha: “Anacha toscar
tawkZtan juramento paazqui. Juramento paaquiZ niiqui, tjapa nii juramentuZtan
compromitta takupanz cumplisnaquicha Yooz yujcquiziqui”. 34 Pero wejrqui tuZ chiiZin-
ucha, anaz ¢hjulquiztanami juramento paasacha, werara chiizpancha. NiZaza anacha
“arajpacha zizza” cjican juramento paazqui. Yooztajapacha arajpachaqui. 3° NiZaza
anacha “tii yoka zizza” cjican juramento paazqui. Yooztajapacha tii yokaqui. NiZaza
Jerusalén wajtZ tjuu aynakcan anacha juramento paazqui. Chawjc Yooz Jilirztajapacha
nii watjaqui. 3¢ NiZaza anacha “wejt persun acha zizza” cjican juramento paazqui.
Amqui anam zinta tsok charquiztan chiw charquin tuckatasacha. NiZaza anam zinta
chiw charquiztan tsok charquin tuckatasacha. 37Jalla niZtiquiztan, “Jesalla” cjicanaqui,
“Jesalla” cjispancha; niZaza “Anaz” cjicanaqui, “Anaz” cjispancha. Zajra diabluZ cjen
juramento paazqui Zejlcha.

ANA WALI TJEPUNTA PUNTU

38 Jesusaqui tjaajinchizakazza:

—Anchucqui tuquita atchi ejpnacZquiztan tuz nonzinchuccha: “Tsjii Zofiqui yekja
Zofiz ¢hjujqui pjatZinasacha, nekztan nii pjatfii ZofiZz chjujqui pjatZintazakaz cjesacha.
cjesacha”. 39 Pero wejr chiiZinucha, anacha kijtzii Zoniqui niZtapacha kijtzqui. NiZaza
am quintra tsjii yujc latu kijchasaZ niiqui, kijchta cjiskazza, tsjii yujc latuztanpachami.
40 NiZaza jakziltamiZ am tanZcu am almilla kjanz pecchaj niiqui, kjafiaj cjiskazza,
irztanpachami. 4! JakziltamiZ niiZ kuzi tsjii tupucama, amquiz chjitskatasaz niiqui,
juc'anti tupucama chjichna. 42 JakziltamiZ amquiztan mayasaZ niiqui, tjaa amqui. NiZaza
jakziltamiZ amquiztan tomziii tjonasaZ niiqui, onzna amqui.

QUINTRA ZONINACZTANAMI ZUMA MUNAZIZA

43 Jesusaqui tjaajinchizakazza:

—NiZaza anchucqui tuquita atchi ejpnaczquiztan tuz nonzinchuccha: “Mazinacztan
zuma munaziza. NiZaza am quintra ZoflinacZtan chjaawjkata”. 44 Pero wejr chiiZinucha,
am quintra ZofiinacZztanami zuma munaziza. NiZaza am quintra laykifii ZofiinacZtajapa
zuma kuztan Yoozquiztan maynaquicha. NiZaza am quintra chjaawjkatii ZofiinacZquin
zumapan paa. NiZaza am quintra ch'aafinacZquinami kichfiinacZquinami zumapan
Yoozquiztan mayt'izina. 45 Jalla nuZ zuma kamcan anchucqui tjeeZa, arajpach Yooz
EjpZ maatichuccha, nii. Yoozqui zuma ZofiinacZquizimi ana zuma Zofiinaczquizimi liwj
tsjiikaz niiZ paata tjuiii tewkkat¢ha. NiZaza niiZ kuzcama kamiinaczquizimi niZaza
ana niiZ kuzcama kamfiinaczquizimi tjapa ninaczquiz chijiii apayzquicha. 46 Anchucqui
persun okzfli ZoflinacZquizkaz okznaquiZ niiqui, jalla nuz paatiquiztan ;c¢hjul premio
Yoozquiztan tanznaquejo? Jalla niZtazakaz kamcha ana wali impuesto cobrifiinacami.
47 Nizaza anchucqui persun jilanacZquizkaz tsaanaquiz niiqui, jalla nijwctan ;chjul
zumaZ anchuc paajo? Jalla niZtazakaz paacha ana Yooz pajfiinacami. 48 Anchucqui walja

zuma kuzziz kama, jaknuZt anchuc arajpach Yooz Ejp walja zuma kuzzizpanchalaja, jalla
nuz.

6

ZUMA KAMZ PUNTU

1Jesusaqui tjaajinchizakazza:

—Anchucqui anacha persunpacha honorchizkaz cjis peczqui. Anacha ZofiinacZ
yujcquiz anchuca Yooz custurumpinaca paazqui, ZofiinacZzquiztan honorchiz cjisjapa.
Anchuc? jalla nuZ persun honorchizkaz cjis pecaquiZ niiqui, nii honorchiz kaz cjequicha.
Anchuca arajpach Yooz Ejpqui ana iya honora tjaaquicha. 2 Ana zum kuzziz Zofiinacaqui
t'akjir Zofiinaczquiz onanZcu Zofii ZofiinacZquin mazmaziicha, “onanchincha” nuz
cjicanaqui. Ajcz kjuyaranami calliranami jalla niZta paanicha, ZoflinacaZ ninacZjapa
zuma chiyajo. Pero wejrqui weraral chiiZinucha. Jalla niZta paani Zofiinacaqui nii
honorchizkaz cjequicha. Anchucqui anacha niZta iratapacha kama. 3 Anchuczti t'akjir
ZofiinacZquiz onanZcu, jalla nii anchuca onantaqui anaZ jeczquizimi mazmaznaquicha,
“onanchincha”, cjicanaqui. 4 NiZaza t'akjir ZofiinacZquiz jamazit onaquicha. Aunquimi
anchucaZ jamazit paachiZ cjenami, anchuca Yooz Ejpqui chercha. Jalla nuZ cherZcu
anchucaquiz kjanacama honora tjaaquicha, tsjii premiuZztakaz.

MAYIZIZ PUNTU
5NiZaza nii ana zum kuzziz Zofiinacaqui Yoozquin mayizican jalla tuz juztaziicha. Ajcz
kjuyquizimi call isquinquizimi tsijtchi Yoozquin mayizifiicha, tjapa Zofiinaca cherajo.
Wejrqui weraral chiiZinucha, jalla nuZ paaZcu ninacaqui nii honorchizkaz cjequicha.
Anchucqui anacha niZta irata mayizizqui. © Anchuczti Yooz EjpZquin mayizizjapaqui,
kjuyquiz luz waquizicha, niZaza kjuy chawjcz waquizicha. Jalla nekztan anchuca Yooz
EjpZquin mayizasacha. Jalla nuZ zinalla mayizan anchucatan chicaz cjequicha Yooz

Ejpqui. Jalla nuZ jamazit mayiztiquiztan Yooz Ejpqui anchucaquiz honora tjaaquicha,

tsjii premiuZztakaz.

7 Yoozquin mayizcan, anacha wiltan wiltan takunaca quejpZcu quejpZcu mayiziza-
qui. Jalla nuZ mayizaquiZ niiqui, inapanikazza. Jalla niZtaZ mayizza ana Yooz pajfii
Zofiinacaqui. Jalla nuz wacchi chiican mayizitiquiztan “nonznaqueeka Yoozqui” cjican.
8Jalla niZta anaz anchuc cjeella. Anchuca Yooz Ejpqui zizza, ¢hjulut anchuc pecchaja,
jalla nii. Ima anchucaZ mayizan, panz zizza Yooz Ejpqui. °Jaziqui anchucqui jalla tuz
mayizaquicha:

“Yooz Tata, amqui arajpachquin Zejlcha. Am tjuu honorchiz aptitaj cjilalla. 10 NiZaza
am mantiz timpu tjonchej cjilalla. NiZaza tii muntuquiz Zejlfii Zoninacaqui am
kuzcamaj kamlalla. JaknuZt am kuzcama kamchaja arajpachquin Zejliiinaca,
jalla niZta. 11 NiZaza tonjiqui chjeri tjaaZcalla chjerZtan kamzjapa. 12 NiZaza
wejtnacaZz paata ujnaca pertunalla, jaknuZt wejrnacqui wejtnaca quintra paafii
pertunuchaja, jalla niZaza. 13 NiZaza anaZ anawalinaczquiz tjojtskatalla, antis
anawalinacquiztan? liwriyalla. Amcha wifaya juc'ant mantifiamqui, niZaza
amcha wiflaya juc'ant azzizqui, niZaza amcha wifiaya juc'ant honorchizqui. Jalla
nuZoj cjila. Amén.”

14*Anchuca quintra paafinaczquiz pertunaquicha. Nekztan Yooz Ejp zakaz anchuca
ujnaca pertunaquicha. 15 Anchuca quintra paafiinacZquiz ana pertunaquiZ niiqui,
nekztan ana zakaz Yooz Ejpqui anchuca ujnaca pertunaquicha.

AYUNAS PUNTU
16 —Anchucqui ayunascan anaz llaquit chercherchiz cjee. Ana zum kuzziz Zoniinacaqui
llaquit chercherchiz ayunasiiicha, Zofiinaca ninaca ayunasiii cherajo. Wejrqui weraral
chiiZinucha, jalla nuZ paatiquiztan ninacaqui inapanikaz cjequicha. 17 Anchuczti ayu-
nascanaqui zumpacha yujcmiz awjzna, niZzaza zumpacha achami ¢hjijczna, 18 Zofiinaca
anchuc ayunasfii ana nayajo. Yooz Ejpqui ana cherta cjenaqui tjappacha chercha, jamazit
paatami. Yooz Ejpqui anchucaquiz zuma honoraZ tjaaquicha, tsjii premiuztakaz.

CUSASANAC PUNTU

19 Jesusaqui tjaajinchizakazza:

—Tii muntuquiz kamcanaqui anacha muzpa cusasanaca juntizqui. Kjurinacakaz
anchuca juntita cusasanaca lulaquicha. NiZaza parti anchuca juntita cusasanaca ina-
pankaz chjijtaquicha. NiZaza tjafiqui kjuyaZ luzasacha, anchuca cusasanaca tjangzjapa.
20 NonZna, arajpachquin muzpa cusasanaca juntaquicha. Arajpachquin cusasanaca
lujlfiimi, niZaza cusasanaca akzifiimi, niZaza cusasanaca tjangzifiimi ana Zejlcha.
2Jakziquizt anchuca cusasanaca juntita Zejlchaja, jalla nicjukaZ anchuc kuz tjaacha.

ZUMA KAMANCHIZ, ANA ZUMA KAMANCHIZ PUNTU

22 Jesusaqui tjaajinchizakazza:

—7ofiz ¢hjujquiqui persun curpuZ lamparaZtakazza. Jaziqui ZonZ ¢hjujqui zuma
cjequiZ niiqui, zuma cheraquicha. Jalla niZtazakaz ZonZz kuzqui zuma cjequiZ niiqui,
zuma kamaquicha., 23 Zofiz chjujquizti ana zuma cjequiZ niiqui, zumchiquiztakaz
ojklayaquicha. Anchuca kamafa zumchiquiz panZ cjequiZ niiqui, juc'anti juc'anti
zumchiquiz cjisnaquicha. Nekztan ;jaknuZt zuma kamasajo?

PAAZ PUNTU

24Jesusaqui tjaajinchizakazza:

—Anaz jakziltami pizc patruna sirwasacha. Pizc patrunchiz cjesaZ niiqui, tsjii patrun-
Zquiz ana pectaZ cjesacha. Tsjii patrunzquiz pectaZ cjesacha. Tsjii patrunzquizkaz zuma
sirwasacha. Jalla niZtiquiztan Yoozquiz sirwican anaZ ancha paazquiz kuz tjaasacha.
NiZaza paazquiz kuz tjaaquiZ niiqui, anaZ Yoozquin ancha kuzziz cjesacha.

YOOZ EJPQUI NIIZ MAATINACA CWITICHA
25 Jesusaqui tjaajinchizakazza:

—Anchucaquiz tuZ chiiZinucha, Zejtzjapaqui kjaz liczmi lujlz ¢hjerimi peccha. Jalla
nu? cjenami anchucqui anacha kuzquizic ¢hjerquiztan llaquita cjisqui. NiZaza curpu wali
cjisjapa zquiti peccha. Jalla nuz qenaml anchucqui anacha zquitquiztan llaquita cjisqui.
Chjul chjerqmztanarm zonz 7etiZ juc'anti importicha. NiZaza ¢hjul zquitquiztanami per-
sun curpuz juc'anti importicha. 26 Laylayfii weZlanacaZ cherzna. Jalla nii weZlanacaqui
ana zkalami chjaccha, niZaza ana zkalquiztanami ricujcha, niZaza ana chjeri yaaz
zquitchizza. Jalla nuZ cjenami anchuca arajpach Yooz Ejpqui weZlanacZquiz chjeri
tjaacha. Yooz yujcquiziqui anchucqui ¢hjul weZlanacquiztanami juc'antiz importicha.
27 Ana? jec kolta Zofiimi persunpacha tsjan lajcha paki atasacna, llaquizifii kuzziz cjenami
ancha lajcha pecii kuzziz cjenami.

28 *;Kjaztiquiztan anchucqui zquitquiztankaz llaquit kuzziz cjesajo? PlantanacZ
pjajkjallaz cherzna, jaknuzt pajkchaja, jalla nii. Ninacaqui anaZ langza, niZaza anaZ
kawancha. 29 Jalla nuZ cjenami nii pjajkjallanacaqui ancha c'achjallacha. Finu zquiti cu-
jtZzcumi ricachu Salomén cjita jiliriqui anaZ juc'ant c'achja nii pjajkjallanaczquiztanami.
30 Plantanacaqui tsjii upacamakaz Zejlcha. Nekztanaqui jakatazu kattaZu jurnuquiz
tjutjunzjapa ujztacha. Jalla niZta cjenami Yooz Ejppacha nii plantanaca cwiticha. An-
¢hucqui ¢hjul plantaquiztanami juc'antipanZz importicha. Jalla niZtiquiztan Yoozqui an-
¢huc juc'ant cwiticha, Yoozquin ana tjapa kuzziz cjenami. 31Jalla niZtiquiztan anchucqui
anacha llaquita kuzziz cjisqui, ¢hjul ¢hjerquiztanami, niZaza kjaz liczquiztanami, niZaza
¢hjul zquitquiztanami. 32 Ana criichi Zofiinacaqui tii muntu cucasanaczquin kuzziz
ojklaycha. Anchuczti ana nizta kuzziz cjeella. Anchucacha arajpach Yooz Ejpchizqui.
Chjultaki¢ha an¢hucqui pecchaj niiqui, liwj zizza Yooz Ejpqui. 33 Jalla niZtiquiztan Yooz
EjpZquinpankaz walja kuzziz cjee. NiZaza niiZ mantita zuma kamafiquiz kuzziz cjee. Jalla
nekztanaqui anchucaltaqui cawalikaz cjequicha ¢hjulumi. 34Jakatan ¢hjulut anawalinaca
watachaj niiqui, jalla nii ana juyzu paa tonjiqui. Jakaqui ¢hjulut watachaj niiqui,
jakapachaz jaknuZquinami wataquicha. Zapuru ¢hjul anawalinacaqui Zejliiipancha.

7

ZONINACZTAN ZUMA KAMA

1Jesusaqui tjaajinchizakazza:

—Anchucalaqui anacha Zoninac? uj chii chiizqui. Jalla nuZ ZofiinacZ uj chii chiyaquiz
niiqui anc¢hucqui juc'ant ujchiz cjequicha Yooz yujcquiziqui. 2 NiZaza Zofiinaczquizimi
“Amqui YooziZ castictaj cjila”, cjican chiyaquiZ niiqui anchucqui YooziZ casticta zakaz
cjequicha. Zofiinacztan zuma kama. Nekztan Yooz Ejpqui anchucatan zuma? cjequicha.
3NiZaza amqui am jilZ ¢hjujcquiz tsjii cjujchilla cherasaZ niiqui, ;kjaZtiquiztan am persun
¢hjujcquiz pajk cjujchi ana cherjo? 4 Am persun ¢hjujcquiz nii pajk cjujchi ana cherasaZ
niiqui, jkjaztiquiztan am jilZquiz chiijo, “Jila, am ¢hjujcquiztan cjujchilla apakZinacha”,
cjicanajo? 5 Ana zum kuzziz Zonimcha amqui. Am persun chjujcquiztan pajk cjujchi
apakalla. Nekztan zuma cherasacha, y niZzaza am jilz ¢hjujcquiztan cjujchilla apakasacha.

6 *Yoozquin criichi Zofiinaca, anc¢hucqui Yooz taku anapan nonz peciii Zofiinacztan
Yooz puntu ana paljayaquicha. Ninacaqui pacunacaZtakazza. NiZta Zofiinacaqui
anchucaltan ch'atfii pacuZtakaz cjesacha. NiZaza nii Yooz taku anapan nonz peciii
Zofiinacaqui cuchinacaZtakazza. Yooz puntu nonZcu, kuzquizkaz Zawjcha.

YOOZQUIN MAYIZIZQUI

7 Jesusaqui tjaajinchizakazza:

—Yooz EjpZquiztan mayaquiZ niiqui, Yooz Ejpqui tjaaquicha. NiZaza Yoozquin kju-
raquiZ niiqui, Yooz wachaquicha. NiZaza kjuy zanquiztan t'oc t'ocaquiZ niiqui, cjetZintaZ
cjequicha. 8 Jequit mayachaja, risiwaquicha. NiZaza jequit Yoozquin kjurachaja,
wachaquicha. NiZaza jequit kjuy zanquiztan t'oc t'ocachaja, cjetZintaZ cjequicha. Jalla
nuzucha Yoozquiz mayizizqui.

9 Anaz jakziltami anchuca majch t'anta mayanaqui maz chjalznasacha. 10 NiZaza anaZ
jakziltami anchuca majch ch'iz mayanaqui zkora chjalznasacha. 11 Anchucqui ana zum

kuzziz cjenami zuma cusasanaca tjayinchuccha persun maatinaczquiz. Jaziqui anchuca
arajpach Yooz Ejpqui mayfii maatinacZquiz juc'ant zuma?z tjaasacha.

12 JaknuZt anchucqui parti Zofiinaca anchucatan zuma munaziz pecchaj niiqui, jalla
niZtapacha parti ZofiinacZtan zuma munaziz waquizicha anchucqui. Jalla niipan Moisés
liiquiz chiichicha, niZaza Yooz cuntiquiztan chiifii profetanacaZ cjijrtanacami.

ZKOZ JICZ, PAL JICZ

13 Jesusaqui tjaajinchizakazza:

—Yoozquin ojkz pecchaj niiqui, zkoz zanquiztan luzza. Infiernuquin ojkii jicz palacha,
niZaza pal zanchizza. Jalla nijwcchuc ojkii Zofinacaqui muzpacha. 4 Tsjiic zakaz
Zejlcha. Arajpachquin ojkili jicz zkozacha, niZaza zkoz zanallchizza. NiZaza c'ujlcullacha
arajpachquin ojkiii jiczqui. Jalla nii jiczquinaqui koluckaz Zoni ojkcha.

KAMANQUIZTAN PAJTA CJESACHA ZONINACAQUI

15 Jesusaqui tjaajinchizakazza:

—Anchucqui zumpacha cwitasaquicha toscar taku chiichiifii ZofiinacZquiztanami.
Jalla ninacaqui “YooziZ tjaata taku chiyucha” cjifizakazza. Ninacaqui an¢hucaquiz
tjonZa, tsjii uuzi zkizi tjutzta kitiZztakaz. NinacZ kuzqui anawira zumacha. 1¢ NinacZ ana
zuma kamafiquiztan pajtaZ cjequicha, ultimu ana zum Zofiinacaqui. Tsjii ch'ap muntiqui
uwas frutchiz anaZ cjesacha. NiZaza tsjii ch'ap plantaqui higo frutchiz anaZ cjesacha.
Jalla niZtapancha ana zum kuzziz Zofiinaca. Zuma kamafchizqui anapanz cjesacha.
17Tjapa zuma muntinacaqui zuma fruta pookficha. NiZaza tjapa ana zuma muntinacaqui
ana zuma fruta pookfiicha. 1® Zuma muntiqui anapanZ ana zuma frutchiz cjesacha.
NiZaza ana zuma muntiqui anapanz zuma frutchiz cjesacha. 19 Jakzilta muntit zuma
fruta ana pookzaja, k'atztaZ cjequicha nizaza ujtaz cjequicha. 20 Jalla niZtanacquiztan
anchucqui ana zum kuzziz Zofiinaca pajaquicha, ninacaz ana zuma kamafquiztan.

ANA YOOZ WAJTQUIN OJKNI ZONI

21jesusaqui tjaajinchizakazza:

—Yekjap Zofiinacaqui wejtquiz “wejt Jiliri, wejt Jiliri” paljaycha. Pero nuZ chi-
icanami, anaZ wejt arajpach EjpZ mantuquiz kamaquiZ niiqui, anapan? arajpach wajtquin
okasacha, niZaza anapan? arajpach Yooz EjpZ mantuquiz Zelasacha. 22 Ultim Zoni pjalz
tjufiquiziqui wacchi Zofiinacaqui wejtquiz paljayaquicha, tuZ cjican: “Wejt Jiliri, wejt
Jiliri, am tjuu aynakcan Yooz taku paljaychincha, niZaza am tjuu chiican zajranaca
chjatkatchincha, niZaza am tjuu aynakcan wacchi milajrunaca paachincha”. Jalla nuz
cjican wejtquiz paljayaquicha. 23 Jalla nuz paljaytiquiztanami wejrqui cjeecha, “Anchuc
anawira pajchinla pero. Wejtquiztan zaraka. Anchuccha ana zuma paafiinacaqui”.

PIZC PUNTA ZONINACAQUI

24Jesusaqui tjaajinchizakazza:

—Jakziltami weriZ chiita taku nonZaja, niZaza weriZ chiita tawk jaru kamchaja, jalla
niiqui zuma intintazii Zofiinacacha. Intintazfii Zofiiqui jalla tuzucha. Tsjii maz lum
juntun kjuya kjuycha. 25 Nekztanaqui chijiii chijinchicha. Nekztan puj kjazqui walja
tsijtchicha, niZaza pjatzicha, niZaza tjamiqui walja tjamchicha nii kjuya quintra. Pero
nii chijfiimi, tjamimi, kjazmi ana nii maz juntufi kjuyta kjuyaqui pali atchicha. 26 Jaziqui
jakziltami weriZ chiita taku nonzcanpacha ana wejt tawk jaru kamchaja, jalla niiqui
zumzu Zohnicha. Zumzu Zofiqui jalla tuZucha. Ana zuma yokallquiz pjil yok juntuii
kjuya kjuychicha. 27 Nekztanaqui chijii chijinchicha. Jalla nekztan puj kjazqui walja
tsijtchicha, niZaza pjatzicha, nizaza walja tjamchicha nii kjuya quintra. Jalla nekztanaqui
nii pjil yok juntufi kjuyta kjuyaqui muzpa tsucchuca pajlzicha.

28 JesusaZ jalla nuZ tjaajii ZerZtan, nonZzii Zoninacaqui walja ispantichicha niiZ
tjaajintiquiztan. 2° Jesusaqui walja ziziii zizfii tjaajinchicha. Lii tjaajifii maestrunacaqui
ana nizta tjaajifiitacha.

MOJKCHI JANCHICHIZ LAA ZONI CHJETINTA

1]Jalla nekztanaqui Jesusaqui curquiztan chjijwZquichicha. NiZaza muzpa Zofiinaca
apzicha. 2 Tsjii mojkchi janchichiz laa Zoniqui JesusiZzquiz macjatZquichicha. JesusiZ
yujcquiz quillZcu, tuz cjichicha:

—Wejt Jiliri, tii laaquiztanZ chjetnalla. Am wejr chjetinzim pecchaj niiqui, wejr
¢hjetinzim atcha.

3 Jalla nekztanaqui Jesusaqui kjarZtan lanZcan, tuz cjichicha:

—Wejr am ¢hjetnasachiya. Chjetintam cjissa.

Jesusaz jalla nuZ chiitiquiztan, nii mojkchi janchichiz Zoniqui laaquiztan Zejtchi
quirchicha. 4 Nekztanaqui Jesusaqui niiZquin chiiZinchicha, tuz cjican:

—Wejr am tsjii cjesacha. Jalla tii chjetintiquiztanaqui anam jecZquizimi maznaquicha.
Timpluquin oka. Jalla nicju timplu jilirZquin persunpacha tjeeZca, Zejtchi, jalla nii.
NiZaza Moisés mantita ofrenda tjaaquicha, tjapa Zofiinaca zizajo, laaquiztan chjetinta,
jalla nii.

TSJII CHJETINTAQUI

5 Jalla nekztanaqui Jesusaqui Capernaum cjita watja luzzicha. Jalla nuZ luzan tsjii
roman sultat capitan jiliriqui niiZzquin macjatZquichicha. Nekztanaqui roct'ichicha, ¢ tuz
cjican:

—Weijt Jiliri, kjuyquiz wejt piyuna ajpzquiz Zejlcha, ana tsijtii. NiZaza walja ana wali
ayificha.

7 Nekztanaqui Jesusaqui cjichicha:

—Nii ¢hjetfii okasacha.

8 Nii sultat capitan jiliriqui kjaazicha, tuZ cjican:

—Wejt Jiliri, anal wejt kjuyquiz am tjonZca cjiyi atasacha. Wejrqui amquiztan
inakaztcha. Jaziqui takukaz chiya chjetinzjapa. Nekztan wejt piyunaqui chjetinta cje-
quicha. ® Wejrpacha wejt pajk jilirZ mantuquiz Zelucha. NiiZ mantitacama ojklayificha.
NiZaza wejt mantuquiz sultatunaca Zejlcha, chjulut wejr mantuchaja, jalla nuz cjen
zultatunaca ojkcha. NiZaza zultatu kjawznuchaja, zakaz tjoncha. NiZaza wejt piyuna
¢hjulu paajumi mantuchaja, zakaz paacha.

10 Jalla nuZ nonZcu, Jesusaqui nii jiliri ancha zuma kuzziz naychicha. Nekztanaqui nuz
nayzcu Jesusaqui niiZ apzfiinacZquiz cjichicha:

—Wejrqui weraral cjiwcha. Chekapan tii Zofiqui juc'ant Yoozquin kuzzizza, tjapa
Israel wajtchiz ZofiinacZquiztanami. 11 NiZaza wejrqui cjiwcha, tuwantan tajatan muzpa
Zofiinacaqui tjonaquicha, arajpach Yooz wajtquin luzjapa. Jalla nii Yooz wajtchiz
Zofiinacaqui Abraham?Ztan, IsaacZtan, JacobZtan, jalla ninacZtan juntupacha cuntintuz
cjequicha. 12Israel Zofiinacazti arajpach Yooz wajtquin Zejlchucatacha. Pero Yooz wajt
zawntan zumchiquiz chjatkattaZ cjequicha. Jalla nicjuz kaaquicha, niZaza izke jojcan
Zelaquicha.

13Jalla nekztanaqui Jesusaqui capitdn jilirZquiz tuZ cjichicha:

—Am kjuya oka. JaknuZzt am tjapa kuztan criichaja, jalla niZtapachaZ cjequicha.

Jalla nii orapacha niiZ piyunaqui Zejtchi quirchicha.

7ONINACA CHJETINTA

14 Nekztanaqui Jesusaqui PedruZ kjuya ojkchicha. Jalla nicju ajpzquiz PedruZ aj-
muz maa cherchicha ch'ujliii conZtan laa cjichi. 15 NaaZa kjara lanZinchicha. NuZ
lanztiquiztan nii ch'ujlfii conquiztan Zejtchinc¢ha. Nii orapacha ZaaZcu, ninaca atinti
kallantichincha.

16 Nii ¢hjetinta quintu nonZcu tjufiiZ kattan muzpa zajraZ tanta Zofiinaca Jesusizquiz
zjijctatacha. Jesusaqui tsjii taku chiiZcu zajranaca chjatkatchicha. NiZaza tjapa laanaca
¢hjetinchicha. 17 Nii ¢hjetintanacaqui Isafas profetaZ chiita taku cumplissicha. Isaiasqui

cjijrchicha tuZ cjican: “Tsjii Zofiiqui u¢chum laa curpunaca tjupi cjiskataquicha, nizaza
conanacquiztan u¢hum chjetnaquicha”.

JESUCRISTUZTAN CHICA OJKLAYZ PUNTU

18 Wirufiaqui tsjii noojiqui muzpa Zofninacaqui walja muytata Jesusizquiz ajczicha.
Jalla niZta cherZcu, Jesusaqui mantichicha, kot? tsjii latuquiztan okajo. °Jalla nekz-
tanaqui tsjii lii tjaajifii maestruqui JesusiZquiz macjatZquichicha, tuZ cjican:

—Tjaajini Maestro, jakzitchum okachaja, amtan chicapachal ojklayasacha.

20 Jesusaqui niiZquin kjaazicha, tuz cjican:

—Kitinacami kjuychizza. NiZaza weZlanacami tjurchizza. Wejrzti anal kjuychizza,
tjajzjapami.

21 Tsjiiqui niiZquiz apzii ZofiinacZquiztan zakaz paljaychicha, tuz cjican:

—Wejt Jiliri, amtan chica ojklayasacha. Pero wejt ejpcha ticziqui. Nekztan iyal wejt
ejp tjatstii okaz cjeella.

22 Jesusaqui kjaazicha, tuz cjican:

—Wejttan chicaka am ojklaya. TicziZtakaz Zofinacaqui, jalla ninacaj ticzinaca
tjatZlani.

JESUSAQUI TJAMIMI KJAZ LJOJKIMI MANTICHA

23 Jalla nuz chiyZcu Jesusaqui warcuquiz luzzicha. NiiZ tjaajinta Zofiinacaqui luzziza-
kazza. 24 Ninacaz kotquiz okan, tjamiqui walja tjamchicha. Jalla nuZ tjaman kjaz ljojkiqui
warcu tjatanz pecatcha. Jesusazti tjajatcha. 2° Nii kjaz ljojkiZ cjen tjaajinta Zoninacaqui
Jesusa Zinchicha, tuZ cjican:

—iWejt Jiliri! jLiwriyalla! Tii warcu kjazquiz julzmayacha. Ticznachani uchumqui.

26 Jesusaqui kjaazicha, tuz cjican:

—;Kjaztiquiztan anchucqui ancha tsuctsucjo? Anchucqui anacha wejtquin tjapa
kuzziz.

Jalla nekztan Jesusaqui ZaaZcu, tjamimi kjaz ljojkimi ujzicha. Jalla nuZ chiitiquiztan
tjamimi kjaz ljojkimi apaltichicha. 27 Nii apaltifii cherZcu niiZtan ojklayfii Zofiinacaqui
ispantichicha, niZaza tuz cjichicha:

—;Chjul Zonit teejo? Tjamimi tii kot kjaz ljojkimiZ tiiz chiita takukaz cazla.

ZAJRAZ TANTA ZONINACA

28 Nii kotZ nawjctufitan irantiZcu, Jesusaqui Gadara cjita yokquin ulanchicha. Ulantan
pucultan Zofiinacaqui campu santuquiztan tjonchicha. Nii pucultan Zofiinacaqui zajraz
tantatacha walja ana walinacatacha, ZofiinacZtan kichasfiipanikaztacha. Jalla niZtiquiz-
tan nii jiczquiz ana jecmi ojklayfiitacha.

29 JesusiZquiz macjatZcu nii zajranacaZ tanta Zofiinacaqui kjawchicha, tu? cjican:

—;Kjaztiquiztan wejtnacaquiz mitisejo? Ima casticz timpu irantiZzcan amqui tekz
tjonchamcha, wejrnaca sufriskatzjapa. ;KjaZtatajo? —NuZ cjican kjawchicha.

30 NiZaza nii nawjkchuc cuchinacaqui ojklaycha lujlcan. 3! Zajranacaqui JesusiZquiz
rocchicha tuz cjican:

—Amqui wejrnaca chjatkataquiZ niiqui, nii cuchinaczquin wejrnaca luzkatalla.

32Jalla nekztanaqui Jesusaqui cjichicha:

—NiZtaqui, oka. CuchinacZquin luzca.

Jalla nuZ chiitiquiztan zajranacaqui ZofiinacZquiztan ulanchicha; cuchinaczquin
luzzicha.  ZajranacaZ luztiquiztan cuchinacaqui tsjii barranc k'awquin tjojtsicha,
kotquizpachatacha. Jalla nuZquiz kjaztan tsamzcu, ticzicha nii cuchinacaqui.

33Jalla nii cuchi itzfiinacaqui ancha tsucchi zajtchicha. Watja irantiZcu, nii pucultan
zajraz tanta ZofiinacZ puntuquiztan quint'ichicha, niZaza tjapa niZta watchinacami.
34 Jalla nii quintu nonZcu tjapa nii wajtquiz Zejlfii Zofiinacaqui ulanchicha, jakziquin
Jesusa Zelatchaja, nicju. JesusiZtan zalZcu, ninacaqui rocchicha, ninacz yokquiztan okajo.

ZUCH ZONI CHJETINTA

1 Jalla niiZ wirufipachaqui Jesusaqui wilta warcuquiz luzzicha. Nekztan kotZ tsjii
latuquiztan kajkchicha. NiZaza niiZ persun watja irantichicha. 2Jalla nijwc Zofiinacaqui
JesusizZquin tsjii zuch Zofi chjitchicha. Tjajz zquitinacZtanpacha ajpchi chjitchicha.

—]Jila, ana llaquisa; tjup kuzziz cjee. Am ujnacac pertuntacha.

3 Jalla niZta chiifii nonZcu yekjap lii tjaajifii maestrunacaqui kuzquiz tuz pinsichicha:
“Yooz quintrala; tii ZofiZ takuqui anawalipanla”. 4 Pero Jesusaqui ninacZ kuzquiz pinsita
zizat¢ha. Jalla nekztan ninaczquiz cjichicha:

—;Kjaztiquiztan anchucqui niZta ana zuma pinsamintuchiztajo? 5 ;Jakzilta takut
pjasila chiiz cjesajo? ;“Am ujnaca pertuntacha” chiiz pjasila cjesaya? UZ ;“Tsijtsna,
oka”, jalla nuZ chiiz pjasila cjesaj? ¢ Tsewctan cuchanZquita Yooz Zofit¢cha wejrqui. Tii
muntuquiz jilirit¢ha, ujnaca pertunzjapami. Razunal chiyucha. Nuz zizjapa, anchucqui
tiiZ chera.

Jalla nekztanaqui nii zuch ZofiZquiz cjichicha:

—Tsijtsna, am tjajz zquiti apta; niZaza am kjuya oka.

7 Jalla nii orapacha tsijtsicha, niZaza niiZ kjuya ojkchicha. 8 Zoninaca nii cherZcu,
tsucchi quirchicha, niZaza “Yoozqui honorchiz cjilalla” cjican chiichicha. Yoozqui
ZofiinacZquiz niZta chjetinfii azi tjaachiz cjen, nuz chiichicha.

MATEO KJAWZTA

9 Nii kjuyquiztan ulanZcu Jesusaqui Mateo cjita Zofii cherchicha. Mateoqui impuesto
cobrifii puestuquiz julzi Zelatcha. Jesusaqui niiZquiz cjichicha:

—Wejttan chica ojklaya.

Jalla nekztan Mateoqui tsijtscu, JesusiZtan ojkchicha. 10 NiiZ wirufi JesusaZ Mateo?
kjuyquin lulan, muzpa impuesto cobrifiinacami niZaza ujchiz Zofiinacami irantichicha.
NiZaza ninacaqui JesusiZtan niiZ tjaajinta ZofiinacZtan chica julzicha tsjii mizquiz.
U1 Fariseo Zoflinacazti jalla nii cherZcu, JesusiZ tjaajinta ZoflinacZzquiz pewczicha, tuz
cjican:

—;Kjaztiquiztan anchuca tjaajifii maestruqui impuesto cobriflinacztan niZaza ujchiz
ZofiinacZtan chjeri lujljo?

12Jesusaqui jalla niZta pewcziii nonZcu ninaczquiz cjichicha:

—Zuma wiw Zofinacaqui anaz médicu kullfiimi pec¢ha. Antiz laa ZofiinacaZ médicu
kullfiimi peccha. 13 Yooz takuqui tuz cjicha: “Oksiii kuzziz Zofiinaca juc'antil pecucha
wilana jawkfi ZofiinacZquiztan”. Tantiiya ¢hjul puntut tii Yooz taku chiichaja, nii
zumpacha intintaza. Jaziqui wejrqui “Zuma kamucha” cjini ZoninacZquiz anal kjawsii
tjonchincha. Antiz “Ujchizpancha” cjifii ZofiinacZquiz kjawsfii tjonchincha, ninacz kuz
campiita cjisjapa.

AYUNAS PUNTU

14Juan BautistaZ tjaajinta Zofiinacaqui JesusiZquiz macjatZquichicha. Nekztan pewcz-
icha, tuz cjican:

—Wejrnacmi fariseo Zofiinacami walja ayunasiiicha. AmiZ tjaajinta Zofinacazti ana
ayunasilipanla. ;KjaZtiquiztan niztajo?

15 Nekztanaqui Jesusaqui kjaazicha, tuz cjican:

—;Kjazt weriZ tjaajinta Zoflinaca llaquit kuzziz ayunasasajo, weriz Zelanpachajo?
Wejrqui zalz kazzi tjowaZtakaztcha. Ninacaqui zalz pjijstiquiz invittanacaZztakazza. Zalz
kazzi tjowaZ Zelan, niiZ zalz pjijstiquiz invittanacaqui ana llaquit kuzziz ayunasasacha.
Pero tsjii timpuZ tjonaquicha. Jalla nii timpuquiz zalzii tjowa kjafitaz cjequicha; jalla
nekztanZz ayunasasacha.

16 ‘Anaz jakziltami tsjel zquiti ew rimintuZtan rimintasacha. Ew rimintuqui jalj-
tapasacha, niZaza nii ach zquitiqui juc'anti wjajrzcu tsjelanznasacha. 17 NiZaza anaZ

jakziltami ach zkiz luuzquiz ew vinu alznasacha. Jalla nizZtaz alznasaZ niiqui, zkiz luuz
panZ wjajrskatasacha ew vinuqui. Nekztan vinumi zkiz luuzmi pertisnasacha. Ew vinu
ew zkiz luuzquiz panz alznasacha. Jalla nuz zumpacha cjesacha vinumi zkiz luuzmi.

JESUCRISTUCHA LAA ZONI CHJETINNIQUI

18 JesusaZ tjaajnan, tsjii judio Zofiinac? jiliriqui irantichicha. JesusiZ yujcquin quillz-
icha, tuz cjican:

—Wejt majtqui ticziiil jit¢tha. Amqui wejt kjuya okasaZ niiqui, naaquiz am persun
kjarztan lanznasacha. Nekztan naaqui Zetaquicha.

19 Nekztanaqui Jesusaqui tsijtscu nii jilirZtan ojkchicha tjaajinta ZoninacZtanpacha.
20 Jalla nuZ okan, tsjaa laa maatak Zonqui JesusiZquiz wirquiztan macjatZquichincha.
Tunca paan wata ljok tjawksni laakaz t'akjiri Zelintacha. JesusiZquiz macjatZcu JesusiZ
zquit puntallquiz lanzinc¢ha. 2! Ima macjatcan pinsichincha, “Wejrqui niiZ zquitilla
lanZcu Zetaka wejrqui” cjican. 22 Jalla nuZ lanztiquiztan Jesusaqui jalla naaza kjutii
kjutZcu naa maatak Zon cherzicha. Nekztan tuZ cjichicha:

—Cullaca, tjup kuzziz cjee. Amiz tjapa kuztan criichiZ cjen, Zejtchi cjissamcha.

Jalla nii orapacha Zejtchin cjissincha.

23 Jalla nekztanaqui Jesusaqui tira ojkchicha. Nii jilirZ kjuya irantican Jesusaqui
cherchicha, nii jilirz majt tjatzjapa banda pjujfiinacaqui listutakalcha, jalla nii. NiZaza
Zofiinacaqui anchaZ kaacan aranchicha.

24NuZ cherZcu Jesusaqui ninaczquiz cjichicha:

—Anchucqui tekztanZ ulna. Taa uzqui anacha ticzinqui, antiz tjajcha.

Jalla nuZ Jesusiz chiitiquiztan, Zofninacaqui niiZquin tjassicha. 25 Nekztanaqui Je-
susaqui ninaca ulanskatchipan¢ha. Nekztan luzcu, naaZa ticzi uza kjarcu tanZcu,
zinzicha; Zejtchinpacha. 26Jalla nekztanaqui tjapa kjutfii nii yokquin nii milajru quintu
ojkchicha.

ZUR ZONINACA CHJETINTA

27 Jalla nijwctan ulanZquitiquiztan pucultan zur Zofiinacaqui niiZquin apZquichicha,
kjawcan:

—DavidZ majchmaatquiztan tjofii, wejrnaca okznalla, —cjican.

28 Nekztan JesusaZ kjuya luztan nii zur Zoflinacaqui niiZquin macjatchicha. Nekztan
Jesusaqui ninaczquiz pewczicha, tuz cjican:

—Wejrqui anchuc cherkatasacha, ;jalla nii crii anchucya?

Ninacaqui kjaazicha, tuZ cjican:

—Wejt Jiliri, criyucha.

29 Jalla nekztanaqui Jesusaqui ninacz chjujqui lanlanZinchicha. NiZaza cjichicha:

—Anchucaz tjapa kuztan criitiquiztan cherfi cjisna.

30Nii orapacha ninacZ ¢hjujquiqui chertii cjissicha. Nekztanaqui Jesusaqui ninaczquiz
zumpacha chiiZinchicha, tuZ cjican:

—Tii chjetintaqui anaj jecmi zizla; anchucmi anaz jeczquizimi chiichiyaquicha.

31 Jesusaz nuZ chiiZinchiZ cjenami, ninacaqui ulanZcu, tjapa yokaran nii chjetinta
quintu parlichicha.

ANA CHIINI ZONI CHJETINTA

32Nii kjuyquiztan ulnan yekjap Zofiinacaqui tsjii zajraZ tanta Zoi zjijcchicha. Zajraz
tantiquiztan ana chiifii atat¢ha. 33 Nekztanaqui Jesusaqui nii zajra chjatkatchicha. Jalla
nuZz chjatkattiquiztan nii ana chiifii Zofiiqui chiyi kallantichicha. Zofinacazti jalla nii
cherzcu walja ispantichi cjissicha, tuz cjican:

—Tii Israel yokquiz ana wira tiZtanaca cherifitacha wejrnacqui.

34 Pero fariseo nZofiinacazti tuz cjetcha:

—Tiiqui zajranac? jilirZ aztankaz zajranaca chjatkatiicha.

35 Jesusaqui tjapa wajtquiztan watja niZaza jochquiztan jochi ojklaychicha, judio ajcz
kjuyquizimi tjaajincan. Yooz mantuquiz kamz puntu chiiZinchicha. NiZaza tjapaman

laanacami niZaza jallc'a curpuchiznacami chjetinchicha. 3¢ Zofinaca cherzcu, ninaca
okzicha. Ana awatirchiz uuzanacaztakaz Zelat¢ha. 37 Zofiinaca okzcu, Jesusaqui niiZ
tjaajinta Zofinaczquiz paljaychicha, tuz cjican:

—Weraral cjiwcha. Zkalaqui walja Zejlcha. Pero zkala ajzfii Zofiinacacha upaqui.
38 Yooz Ejpqui zkal Patrunacha. Jalla niZtiquiztan Yooz PatrunZquiztan mayiza, zkala
ajzfii Zofii cuchnajo.

10

TUNCAPAN APOSTOLONACA ILLZTA

1 Jalla nekztanaqui Jesusaqui niiZ tuncapan illzta Zofinaca kjawzicha. Nekztan
ninaczquiz mantiz poder tjaachicha, zajranaca chjatkatzjapa, nizaza tjapaman laanacami
jallc'a curpuchiznacami ¢hjetnajo.

2 Nii tuncapan illzta apostolonacaqui jalla tiZta tjuuchiznacatacha: Primiruqui Si-
monataéha niZaza niiZ tsjii tjuuqui Pedro cjitazakaztaéha Nekztan niiZ lajktaéha
Jchw1chtacha 3 Nekztan Fehpltacha Bartolometacha, Tomastacha niZaza Mateotacha.
Nii Mateozti impuesto cobriflitacha. Nekztan Jacobotacha, AlfeoZ majchtacha. Nekztan
Lebeotacha niZaza niiZ tsjii tjuuqui Tadeo cjitazakaztacha. 4 Nekztan Simonatacha, niiqui
cananista cjita partiquiztantacha. Ultimquiziqui Judas Iscariotetacha, jalla niiqui JesusiZz
quintra tarasunchicha.

ILLZTA ZONINACA CUCHANTA

5Jesusaqui nii tuncapan illzta Zofinaca cuchanzquichicha, niiZ cuntiquiztan ojklayajo.
Ima cuchanZcan tuz chiiZinchicha:

—Judio yokquinpanz ojklayaquicha, Samaria yokquin niZaza yekja yokanacquin ana
ojklayaquicha. ¢ Israel wajtchiz ZofiinacZquinkaz okaquicha. Jalla ninacaqui katchi
uuzinacaztakaz Zejlcha. 7 Arajpach Yooz mantuquiz kamz timpu ZcatZinZquicha. Jalla
nii paljaycan ojklayZcaquicha. 8 NiZaza laanaca chjetnaquicha. NiZaza ticzinaca
jacatatskataquicha. NiZaza mojkchi janchichiz Zofiinaca c¢hjetnaquicha. NiZaza za-
jranaca chjatkataquicha. Tii mantiz poderaqui anchucaquiz nuzukaz tjaatacha. Jalla
niztiquiztan tii poderztan ZofiinacZquiz yanapZcu anaZ ¢hjulumi mayaquicha pacajo.

9 ‘Paaz ana chjichaquicha, kor paazmi, chiw paazmi, cobre paazmi. 10 NiZaza ana
chjichaquicha Zak quelzmi. Tsjii almilla alaja chjichaquicha. NiZaza ana iya ¢hjulumi
chjichasacha, ana yekja ¢hjatami, niZaza atsmi. Yooztajapa langziiinacZquiziqui ch-
jeriqui tjaata cjis waquizicha.

11 *Anchucqui wajtquizimi jochquizimi irantiZcuqui, zuma Zofipanz kjurznaquicha.
NuZ zuma Zofi wachcuqui, niiZ kjuyquiz alujasaquicha, nii wajtquiztanami jochquiz-
tanami ulanzcama. 12 Tsjii kjuya luzcu, tsaanaquicha, “Anchuc walipaj cjila”, cjican. 13 Nii
kjuychiz Zofiinaca zumailaj niiqui, jalla ninacZtaqui walipanz cjequicha. Yekjapa Zofii-
nacaqui ana zumazlaJ niiqui, Jalla ninacztaqui ¢hjulumi anawalikaz qequlcha l4Jakziltat
anthuc ana risiwaquiZ niiqui, niZaza anchuc ana nonz pecaqui niiqui, ninaczZquiztan
okaquiz anc¢hucqui. Nii kjuyquiztan ulnaquicha niZaza nii wajtquiztanaqui. Nekztan nii
wajtquiztan kjojchquiz Zcatchi pulpunaca tsajt tsajtsnaquicha. Jalla nii tsajt tsajttaqui
sifialaZ cjequicha ninacZ quintra, anchuc ana risiwchiz cjen. 15> Weraral cjiwcha. Casticz
tjufiquiziqui nii anchuc ana zuma risiwii Zofiinaczti juc'anti castictaz cjequicha, Sodoma
cjita Gomorra cjita, jalla nii wajtchiz ZoflinaczZquiztan.

CHJAAWJKATNINACA ZELAQUICHA

16 Jesusaqui tjaajinchizakazza:

—Tii weriZ chiiZinta taku nonZzna. Wejrqui anchuc cuchnucha. Anchucqui kitinacz
taypiquiz ojklayaquicha, uuzanacaztakaz. Jalla niZtiquiztan anchucqui walja kuzziz cjee.
ListuZ cjequicha zkoraztakaz, pero zuma paazjapa. 17 Anchucqui persunpachaz walja
cwitazaquicha. Anchucquijilirinaczquin intirjita cjequicha; niZaza ajcz kjuyquiz wjajttaz

cjequicha. 18 NiZaza anchucqui wejt puntuquiztan parlichiz cjen chjichtaz cjequicha
prefectonacZquinami, niZaza tsjan chawjc jilirinacZquinami. Nekztan anchucqui wejt
puntuquiztan chiyaquicha, nii jilirinacZ yujcquizimi, niZaza ana judio wajtchiz Zofiinacz
yujcquizimi. 19 JilirinacZquiz intirjitaZ cjenami, ana kuz turwaysi cjequicha, chjulut
anchuc kjaaznachaja, nizaza jaknuzt kjaaznachaja, jalla nii. JilirinacZ yujcquiz prisintiz
ora, Yoozqui anc¢huca kuzquiz chiiz taku tjaaquicha, jaknuZzt chiizalaj, nii. 20 Anchuca
persun kuzquiztan anaz chiyaquicha. Antiz anchuca Yooz EjpZ Espiritu Santuqui anchuc
chiikataquicha.

21 'Nii timpuquiziqui Zofinacaqui persun jilZ quintra aptjapznaquicha persun jila
conkatzjapa. NiZaza ejpnacaqui persun maatinacZ quintra aptjapznaquicha. Maati-
nacazti persun maa ejpnacz quintra zakaz aptjapznaquicha, persun ejpnaca conkatzjapa.
22 Tjapa ana criichi Zofiinacaqui anchucaquiz ch'aanaquicha wejt puntu parliiiZ cjen.
Pero jakziltat ticzcama wali tjurt'ifii kuzziz cjechaj niiqui, liwriitaZ cjequicha, Yooztan
wiflaya kamzjapa. 23 Tsjii wajtchiz Zofiinacaqui anchuc chjatkataquiz niiqui, ninaczquiz-
tan yekja wajtquin okaquicha. Weraral cjiwcha, wejrqui arajpachquiztan cuchanzquita
Zontcha. Ima weriZ tii muntuquiz wilta tjonan, an¢hucqui tjapa Israel watjanaczquin
ana? iranti atasacha.

24 'Tjaajinta Zofliqui niiZ tjaajifliZquiztan anaZ juc'anti cjesacha. NiZaza piyunaqui
niiZ patrunzquiztan anaZ juc'anti cjesacha. 25 Tsjii tjaajinta Zofiiqui niiZ tjaajifiZ irata,
jalla niZta tjaajifiiz cjisnaquiZ niiqui, cuntintuZ cjis waquizicha. NiZaza tsjii piyunaqui
niiZ patrunZ irata, jalla niZta patrunaZz cjisnaquiZ niiqui, cuntintuZz cjis waquizicha.
Nonzna anc¢hucqui, quintra Zofinacaqui “Beelzeb” cjican zajra jilirZ tjuuZtan wejtquiz
tjuuskataquiZ niiqui, anchucaquiz juc'ant anawal tjuuZtanz tjuuskataquicha. Wejrqui
kjuychiz patrunztakaztcha, anchuczti wejt kjuy familiaZtakazza.

26 ‘Jalla niZtiquiztan anchucqui anaZ Zoni eksna. Tjapa chjojzakufi tjaajintami zuma
kjana ziztaz cjequicha. NiZaza tjapa jamazit tjaajintami niZtazakaz zuma kjana zizta-
pankaz cjequicha. 27 Tjapa weriZ chjojzaka tjaajintanacami anchucqui ZofninacZ yujc-
quiz kjanacama paljayaquicha. NiZaza tjapa weriZ jamazit tjaajintanacami anchucqui
paljayaquicha, tjapa Zofninaca nonzjapa. 28 Nonzna anchucqui, anacha eksqui tii curpu
alaja confiinacZquizimi. Ninacaqui animuqui anaZ conasacha. Antiz Yoozquizpan eksna.
Jalla niicha curpumi animumi infiernuquin wifiaya t'akjisiskatfiiqui.

29 'Tsjii paaztan pizc weZlanaca kjayasacha. Jalla nuZ koluc valorchiz kjayZcumi
anchuca Yooz Ejpqui ninaca cwiticha. Yooz EjpZ ana munan, tsjii weZlaqui anaZ
ticznasacha. 3°Jilanaca, Yooz Ejpqui tjapa anchuca ach charanaca kanZintacha. 3! Jalla
niztiquiztan anaz chjulquiztanami eksna. WeZlanacZquiztan anchuccha juc'ant val-
orchizqui. Yooz Ejpqui an¢huc juc'anti cwitaquicha weZlanaczquiztan.

32 Jakziltat parti ZonZ yujcquiz wejt favora cjechaj niiqui, niZazakal wejrqui wejt
arajpach Yooz EjpZ yujcquiz nii ZofiZ favora chiyacha. 33 NiZaza jakziltat parti ZofiZ
yujcquiz wejr ana pajiii nicachaj niiqui, niZzaza wejrqui wejt arajpach Yooz EjpZ yujcquiz
nii ZofiZ quintra ana pajfii zakal chiyacha.

34 'Tii taku nonZna. WeriZ tjontiquiztan Zofiinacaqui ana zumquin cjequicha; quin-
trasfii cjequicha. Nekztan aptjapznaquicha. Ana criichinacaqui criichi ZofiinacZ quintra
cjequicha. 35 WeriZ tjontiquiztan tsjii maatiqui persun ejpZjapa quintraZ cjequicha.
NiZaza tsjaa majtqui persun maajapa quintra cjequicha. NiZaza tsjaa wazmi persun
kjan maajapa quintra cjequicha. 3¢ Jalla niZta zapa mayni familianacaqui ninacporaz
quintraZ cjequicha. 37 Jakziltat persun maa ejpZquizkaz kuzziz cjechaja, jalla niiqui anaZz
wejt partiquiz cjichuca cjesacha. NiZaza jakziltat persun ocjalZquizkaz kayazt'achaja,
jalla niiqui anaZ wejt partiquiz cjichuca cjesacha. 38 Jakziltat wejt partiquiz cjis pecchaj
niiqui, tjapa kuztanz wejtquiz cjistancha. Sufrisjapaqui listoj cjila, ticzcama. Ana nizta
wejtquin tjapa kuztan cjechaj niiqui, anaZz wejt partiquiz cjichuca cjesacha. 39 Jakziltat
weriZ cjen persun anazum kamafquiztan ana jaytachaja, jalla niiqui ultimquiziqui ana

liwriita cjesacha. NiZaza jakziltat weriZ cjen persun anazum kamafquiztan jaytachaja,
jalla niiqui ultimquiziqui liwriitaZ cjequicha; Yooztan wifiaya zuma kamaquicha.

40 Jequit anchuc risiwchaja, niZaza wejrmi zakaz risiwcha. NiZaza jequit wejr
risiwchaja, jalla niiqui niZazakaz wejt Yooz Ejpmi risiwcha. 4! Jequit tsjii YooziZ cuchanta
profeta risiwaquiZ niiqui, jalla niiqui profetaztakaz honorchiz zakaz cjequicha. NiZaza
jequit tsjii Yooz kuzcama kamiii Zoni risiwachaja, jalla niiqui Yooz kuzcama kamniz
premio, jalla niZtazakaz honorchiz cjequicha. 4% NiZaza jequit tsjii wejtquin kuzziz
ZofiZzquiz yanapachaja, jalla niiqui honorchiz zakaz cjequicha. Jequit wejtquin criichi
ZofiZquiz tsjii tasa kjaz onachaja, jalla niiqui honorchiz zakaz cjequicha. —Jalla nuZ
chiichicha Jesusaqui.

11

JUAN BAUTISTAZ CUCHANZQUITA ZONI

INiiZ tuncapan illzta Zofiinaczquiz tjaajinz ZerZcu, nekztan Jesusaqui ojkchicha, yekja
watjanac kjutfi. Wajtquiztan watja ojklaychicha, ZoninacZquiz tjaajiii, nizaza Yooz taku
paljayi.

2Juanqui nii oraqui carsilquiztacha. Jalla nicju CristuZ ojklaytanaca quintu nonchicha.
Nekztanaqui Juanqui tsjii kjazt mazinaca Jesusa pewczii cuchanzquichicha. Nekztan
irantiZcu JesusiZquiz 3 pewczicha, tuz cjican:

—Cristuqui tjoniZ cjispacha; ; Amj Yoozquiztan cuchanzquita Cristumkaya? ; UZ yekjaZz
tjewznasa, jaa?

4Jesusaqui ninaczquiz kjaazicha, tuz cjican:

—JaknuZt cherchaja nonZaja, jalla nii tjappachaZz JuanZquiz quint'iZzcaquicha anchuc-
qui. 5 Zur Zofiinacac chercha, Zuch Zofiinacaqui ojklaycha. Mojkchi janchichiz Zofii-
nacaqui chjetintacha. Ofi Zofiinacaqui nonZa. NiZaza ticzi Zoflinacaqui jacatatskattacha.
NiZaza pobre Zofiinaczquiz Yooz liwriifii taku paljaytapancha. ¢Jakziltat weriZ paatanaca
cherZcu, niZaza weriZ chiitanaca nonZcu, ana kuz turwayzizlaj niiqui, walipanikaz
cjequicha.

JUAN BAUTISTA PUNTU

7-8 Jalla ninacaZ ojktan, Jesusaqui chiyi kallantichi¢ha JuanZ puntuquiztan. Zofii-
naczquiz tuz cjichicha:

—Ch'ekti yokquin, ;j¢hjulu cherziii ojkchinchuctaya? ;TjamiZ tjizinta cafia cherzfii
ojkchinchuctajo? Anachay. ;Fino zquiti cujtchi Zoni cherziii ojkchinchuctajo? Chawjc
jilirz kjuyquin zuma zquiti cujtchi Zofii Zejlcha. Jalla nii zizza anchucqui. © ;Chjulu
cherziii ojkchinchuctaya? ;Yooz cuntiquiztan chiifii profeta cherziii ojkchinchuctaya?
Jesalla, ultim werara nuZ ojkchinchuccha. Juanqui tuquita profetanaczquiztan juc'ant
chekancha. 10 JuanZ puntuquiztan Yooz takuqui tuz cjicha:

“Yooz Ejpqui tsjii Zofni cuchanZcaquicha ima CristuZ Yooz taku paljayi ojklayan. Nii
Zofiiqui Israel ZofiinacZquiz Cristu zuma tjewskataquicha”.

11 Weraral cjiwcha. Juan Bautistacha parti ZonZ maatinacZquiztan tsjan juc'antiqui.

Pero chjul Yooz maatimi ZofiZ maatiquiztan tsjan juc'anticha. Arajpach Yoozquin kuzziz

Zofiinacacha Yooz maatinacaqui.

12Juan? tjontiquiztan anzcama muzpa Zofiinacaqui ts'acjazcan arajpach Yooz man-
tuquiz luz peccha; walja tjapa aztan niZaza tjapa kuztan luz peccha. 13 JuanZ tjonz-
cama, tjapa tuquita profetanacZ chiitanacami niZzaza Moisés liinacami arajpach Yooz
cuchanZquita puntuquiztan chiicha. 14 Elfas cjita profetaqui wilta tjoniZ cjispacha; nii
Elias tjonz cuntiquiztancha Juan Bautistaqui. Jalla niic weraracha. NuZ criiz waquizicha.
15 Jakziltachalaj nonzfii cjunchiz, jalla niiqui tii chiitaqui nonZna.

16, Kjaztat tii timpuquiz Zejliii Zoflinacajo? ;Jecnaca iratat tinacajo? Jalla tiZta oc-
jalanacaZztakazza tinacaqui. Yekjap ocjalanacaqui palazquin julzi uzincha, niZzaza ninacz
mazinaca kjawkjawZa, tuZ cjican: 17 “Tsajtsjapa pincallu pjujchincha. Anchuczti ana



SAN MATEO 11:18 19 SAN MATEO 12:1

tsajtchinchuccha. NiZaza kaayikaayi wirzu itzincha. Anchuczti ana kaachinc¢huccha”.
Jalla nuz cjichicha ocjalanacaqui. Jalla niZta iratacha tii timpuquiz Zejlfii Zofiinacaqui.
18 Juan tjonchicha. Niiqui zumanaca ana lujlfiicha, niZaza ana licfiicha. Jalla niZtiquiztan
anchucqui tuz cjifichuccha, “Juanqui zajraZ tantacha” cjican. 1 NiiZ wirufaqui wejrqui
tjonchincha, arajpach Yooz EjpZ cuchanZquita Zofii. Wejrqui zumanaca lulucha, niZaza
licucha. Jalla niZtiquiztan anchucqui wejt puntuquiztan cjicha: “Niicha ancha lujlaiqui,
niZaza lichiqui, niZaza niicha ujchiz Zoflinacz maziqui, niZaza anawali impuesto cobrifii-
nacZ maziqui”. Jalla nuZ cjifichuccha wejt puntuquiztan. TuZ zakal cjiwcha: Yooz puntu
zuma zizfii Zoflinacaqui Yooz tjaajintacama kamcha.

ANA YOOZQUIN KUZZIZ ZONINACA

20 Jalla nekztanaqui Jesusaqui chiichicha, chojru kuzziz ZofiinacZ puntu. Tsjii wat-
janacquiz ancha milajrunaca paachicha. Pero nii wajtchiz Zofiinacazti persun uj ana
pajchicha; niZaza kuznaca ana campiichi¢ha. Jalla niZtiquiztan Jesusaqui ninacZquiz
ayjatchicha, tuZ cjican:

21 —Corazin wajtchiz Zofiinaca, anchucaquiz ancha anawaliZ wataquicha. NiZaza
Betsaida wajtchiz Zofinaca, anc¢hucaquiz ancha anawalizakaz wataqui¢cha. Anchuca
watjanacquiziqui walja milajrunaca paachincha. Tiro cjita niZaza Sidén cjita watjanac-
quiz nii milajrunaca paataZz cjitasaZ niiqui, nii ortanpacha nii wajtchiz Zofiinacaqui
Yoozquin kuzziz cjitasacha; niZaza “ujchizpancha wejrnacqui, pertunalla”, cjitasacha.
NiZaza uj zint'iZcu nii wajtchiz Zofiinacaqui llaquita kuz kjanapacha tjeezfii cjitasacha,
lutu zquiti cujtZcu, niZaza achquiz kjupZtan tjajlzcu. 22 Jalla niZtiquiztan anchuc-
qui juyzu casticz tjuiiquiziqui juc'anti castictaZ cjequicha nii Tiro cjita niZaza Sidén
cjita watjanacchiz ZofinacZquiztan. 23 Capernaum wajtchiz Zofiinaca, ;kjaztiquiztan
anchucqui pinsejo, “Yoozqui u¢hum honorchiz cjizkataquicha”, cjicanajo? Anaz nuz
cjesacha. Pero anchuczti kozzuc tjojttaZz cjequicha infiernuquin sufrisjapa, ujchiz
ZofiinacZtan chica. Anchuca wajtquiziqui walja milajrunaca paachincha. Sodoma cjita
wajtquiz nii milajrunaca paataZ cjitasaZ niiqui, nii watjaqui anz tii tjufiinaca Zejltasacha.
24]Jalla niZtiquiztan nii juyzu casticz tjufiquiziqui anchucqui juc'anti castictaz cjequicha,
Sodoma wajtchiz ZofiinacZquiztan.

YOOZQUIN KUZZIZ ZONINACA

25Jalla nii orazakaz Jesusaqui chiichicha:

—Wejt Yooz Tata, amqui honorchizam cjilalla.  Arajpachquin Zejliiinacami tii
muntuquiz Zejlfiinacami amcha mantifiamqui. Amqui humilde ZofiinacZquiz chjojzaka
tjaajinta tjeezamcha. Zizii ZofinacZquizimi intintazfii ZofiinacZquizimi nii chjojzaka
tjaajintanacami ana zizkatchamcha. 26 Yooz Tata, amiZ muntaqui nuzucha.

27 Yooz Tata, tjapa amiz ziztanacaqui wejtquiz tjaajinchamcha. Ultimquiziqui anaZz
jecmi wejr am Majch zumpacha pajcha. Am alaja wejr zumpacha pajcha. NiZaza anaZ
jecmi am Yooz Ejp zumpacha pajcha. Wejr alaja am zuma pajucha. NiZaza jakziltiZzquiz
wejrqui zizkatz pecachaja, jalla ninacazakaz am zuma pajasacha. 28 Anchucqui jakziltat
ana zumanacquiztan otchiZlaj niiqui, wejtquizza macjatZca. NiZaza jakziltat persun
aztan Yooz watja irantiz otchiZlaj niiqui, wejtquizza macjatZca. Weril anc¢hucaquiz jee-
jzkatacha. 2° Wejrqui pasinsis kuzzizt¢ha, nizaza humilde kuzziztcha. Jalla niZtiquiztan
weriZ tjaata kamana catoka; niZaza wejt puntuquiztan zizfii cjee. Nekztan persun kuz
jeejz wachaquicha. 30 WeriZ tjaata kamafiaqui anacha ch'ama, niZaza wejt manta paazqui
cjezakazza.

12

JEEJZ TJUNI QUINTU
1Tsjii jeejz tjufiquiziqui Jesusaqui niiZ tjaajinta Zofiinacztan ¢hjacta zkalanac taypiranz
okatcha. Tjaajinta Zofinacaqui chjeri eecskatchicha. Nekztan ninacaqui tric oz

chjojlunaca kjajpZcu, tricu lujlchicha. 2 Fariseo Zoninacaqui jalla niZta paani cherzcu,
Jesusizquiz cjichicha:

—Chera, tii amiZ tjaajinta Zofiinacaqui trabajla. Jeejz tjuiquiziqui niZta trabajzqui
uchum lii quintrala. —Jalla nuZ chiican ujchiz jwes pecatcha. 3 Nekztanaqui Jesusaqui
ninaczquiz kjaazicha, tuz cjican:

—Anchucqui tu? liichin¢hucéha, janajaa? Chjeri eecznanaqui David cjita Zofiiqui niiZ
mazinacZtan tizta paachicha. 4 Niiqui Yooz timpluquin luzcu Yooz yujcquin nonZzta
t'antanaca lujlchicha. Chjul Zofiimi anapantacha permitta nii t'antac lujlzqui. Lii quin-
trala niiqui. Timplu jilirinacapankaz lulasacha. Pero nii Davidzti lujlchipancha. NiZaza
niiZ mazinacaqui nii t'anta lujlchizakazza. 5 NiZaza Moisés liiquiz tiZta liichinchucz, jana
jaa? Jeejz tjufiquiziqui timplu jilirinacaqui ana jeejZla. Jalla nuZ ana jeejztiquiztanaqui,
ninacZtajapa anaZ ujchiz cjesacha. ¢ Anchucaquiz cjiwcha. Tekz tsjiicha timpluquiztan
juc'ant chekanaqui. 7 NiZaza anc¢hucqui cjijrta Yooz taku ana intintazzinchuccha.
Yooz taku tuZ cjicha: “Wejrqui wilana jawkfii Zofiinaca anal pecucha. Okzii kuzziz
Zofiinacapan pecucha”. Tii Yooz taku intintaztasaZ niiqui, anaZ anchucqui tii Zofiinaca
ujchiz jwes pectasacha. Tii Zofiinacaqui jaziqui anaZ uj paacha. 8 Wejrqui tsewctan
cuchanzquita Yooz Zofitcha. Wejrpanikal jeejz tjufiquizimi mantasacha.

KJARA KJONCHI ZONI CHJETINTA
9 Jalla nekztanaqui najwcchuc ojkzcu Judlo ajcz kjuquz luzzicha. 10]Jalla nicju tsjii

Zotii Zelatcha kjara kjonchi. Tsjii quintra Zofiinacaqui uj jwesjapa JesusiZquiz pewczicha
tuZ cjican:

—;Jeejz tjunquiziqui Zoni chjetinz cjesaya, uZ anapan cjesaj? nuz cjican pewczicha.

11Jesusaqui ninaczquiz kjaazicha tuz cjican:

—Jeejz tjuilquiziqui uuzac tujquiz tjojtsiz cjesaz niiqui, ;jkjaZa anchuczti tujquiztan
uuza jooziii ana okasajo? 12Pero Zofiqui uuziZquiztan juc'antiz walcha. Jalla niztiquiztan
jeejz tjufiquizimi anacha lii quintra zuma paazqui.

13Jalla nekztanaqui Jesusaqui laa ZonZquiz cjichicha:

—Am kjara zjijca.

Nekztan Zejtchi cjissicha, nii tsjii kjara wiwuZ niZtapacha. 14Jalla nekztanaqui fariseo
Zofiinacaqui ulanZcu, JesusiZ conzjapa kazzicha.

15Jalla nii zizcu Jesusaqui najwcchuc ojkchicha. NiZzaza muzpa Zoninacaqui Jesusizquiz
apzicha. Jesusaqui tjapa nii apzii laanaca chjetinchicha. 16 Nekztan ninacZquiz
mantichicha, ana jeczquizimi JesusiZ ¢hjetinfii puntuquiztan parlajo, nii.

PROFETAZ CHIITA TAKU CUMPLITA

17 Jalla niZta ojklaycan, Jesusaqui Isafas profetaZ cjijrta taku nuzquiz cumplissicha.
Yoozqui Isaiasquiz tuZ cjijrkatchicha:

18 “Jalla tiicha weriZ illzta Zofiiqui, weriZ mantitacama ojklayfii Zofi. Jalla niiZquin
kayazt'ucha. NiiZ cjen cuntintut¢ha wejrqui. Jalla nuZ cjicha Yoozqui. Wejt
Espiritu Santuqui niiZ kuzquiz cjequicha. Niiqui yekja watjanacchiz Zofiinaczquin
Yooz liwriifii taku paljayaquicha. 19 ZofiinacZquizimi ana ch'aanaquicha, nizaza
ana kjawaquicha. Calliran alto jorZtan ana paljayaquicha. 20 Tsjii tjuwanta
caflami anaZ kjolaquicha. NiZaza ch'aman asfii michami ana? tjesaquicha, niiZ
ultimpacha legal mantiz tjuflicama. 21 NiiZ cjen yekja watjanacchiz Zoninacaqui
zuma liwriiz tjuiii tjewznaquicha”.

Jalla nuz JesusiZ puntuquiztan Yooz takuqui cjicha.

JESUSIZ QUINTRA CHIICHA
22 Jalla nekztanaqui tsjii laa Zoniqui JesusiZquin chjichtatacha. Nii Zofiiqui zajraZ
tantaZ cjen zuratacha, niZaza ana chiifiitacha. Jesusaqui nii Zofii ¢hjetinchicha. Jalla
niztiquiztan cherfii chiifii cjissicha. 23 Jalla nuz chjetintiquiztan tjapa Zofiinacaqui
ispantichicha tuZ cjican:
—;Tiij DavidZ majchmajtquiztan tjonifii cjesaya? ; Tiipan Cristo cjesaya?

24 Nii nonZcu fariseo Zofiinacaqui tuz cjichicha:

—Tiiqui ana wal Zonikalala. ZajranacZ Beelzebu jilirZ aztankaz yekja zajranaca
chjatkatcha.

25 Jesusaqui ninac? pinsitanaca zizzicha, jalla niztiquiztan ninaczquiz cjichicha:

—Jakzilta nacionamiZ partira partira t'akznaquiZ niiqui, niZaza t'aka t'aka kichasaquiz
niiqui, k'ala tjatantaz cjequicha. Tsjii watjamiZ niZaza tsjii kjuya familiamiz nizta
t'aka t'aka cjisnaquiZ niiqui, anaZ tjurasacha. 26 Jalla niZta irata Satands diabluqui
persun partira chjatkattasaZ niiqui, niipacha t'akztasacha. Jalla nuz t'akZtiquiztan niiz
mantiz azi anaZ tjurasacha. 27 Anchucqui wejt puntuquiztan cjifichuccha, “Beelzebu
diabluZ aztan zajranaca chjatkatcha”. Jalla nuZ cjifichuccha. Jalla nuzuZlaj niiqui, ;ject
anchuca partira Zofiinaczquiz azi tjaazjo, zajranaca chjatkatzjapajo? Jalla niZtiquiztan
kjanapachaZ wejt puntuquiztan tsjii kjutii chiichinchuccha, nii. 28 Wejrzti Yooz Espiritu
SantuZ aztan zajranaca chjatkatificha. Jalla niicZ cjicha, Yooz mantiz timpu anchucaquiz
ZcatZinZquicha, nii.

29 ‘Tsjilla cjesacha. AnaZ jecmi tsjii azziz Zofiz kjuyquiziqui luzi atasacha; niZaza
anaZ niiZ kinakunacami jwesi atasacha, ima chejlcanaqui. Nii ¢hejlZcu, nekztan tjapa
kinakunaca jwesi luzasacha.

30 Jecchalaj ana wejt favora, niiqui wejt quintracha. NiZaza jequit wejttan chica Yooz
kjutfii Zofiinaca ana macjatskatchaja, jalla niiqui ZofiinacaZ Yoozquiztan tirkatcha.

31 Jazic anchucaquiz chiyucha, tuZ cjican: tjapa ujnacami niZaza tjapa ana zum
takunacami pertuntaZ cjesacha. Pero jakzilta Zofiit Yooz Espiritu SantuZ quintra
chiyachaj niiqui, anaZ pertuntaZ cjesacha. Nii Zofiiqui wifiaya ujchiz cjequicha. 32Jakzilta
Zonit wejt quintra chiyachaj niiqui, pertuntaZ cjesacha. Pero jakzilta Zofiit Yooz Espiritu
SantuZz quintra chiyachaj niiqui, anaZ pertuntaZ cjequicha. Nii Zofiiqui wifiaya ujchiz
cjequicha; anawira pertuntaZ cjequicha.

FRUTANAC PUNTU

33 Nekztan Jesusaqui tjaajinchicha, tuZ cjican:

—Zuma muntiZlaj niiqui, zuma frutaZ pookcha. NiZaza ana zuma muntizlaj niiqui, ana
zuma frutaZ pookcha. Jalla nizZtiquiztan muntiqui niiZ frutquiztan pajza, zuma ana zuma,
jalla nii. 34 ZkoraZtakaz anchucqui, ana zum Zonchuccha. ;jKjazza anchucqui zumanaca
chiyasajo? Anchuca kuzquiz pinsitaqui ana zuma parijula. Jaziqui anchuccha anazu-
manacapan chiifiinacaqui. 35 Tsjii zuma Zofiiqui zuma chii¢ha, niiZ zuma kuzquiztan.
Nizaza tsjii ana zum Zofizti ana zumapa? chiicha, niiZ ana zuma kuzquiztan. Jaknuzt
kuzquiz pinsichaja, jalla nuZ chiicha Zofiinacami. 3¢ Anc¢hucaquiz cjiwcha, juyzu casticz
tjuiiquiziqui zapa mayni cwinta tjaastancha, tjapa ana zuma chiitanacami. 37 Anc¢hucaZ
chiitiquiztan jama jusjitaz cjequicha, ujchiz cje¢haja, ana ujchiz cjechaja, nuz.

ANA CRIICHI ZONINACA

38 Jalla nekztanaqui yekjap fariseo Zoflinacaqui lii tjaajifii maestrunacztan Jesusizquiz
gjichicha:

—Maestro, am milajru paaiii cherz pecucha.

39 Jesusaqui ninaczquiz kjaazicha tu? cjican:

—Ana zum Zoflinacchuccha. Ana Yoozquin kuzziz Zofiinacchuccha. ;KjaZzt tsjii milajru
maycha, zinalaZtakaz? Jondz cjita profetZ zinala, niikaz anchucaquiz tjaata cjequicha.
40Jonasqui pajk ch'iz pjuchquiz Zejlchicha ¢hjep majztan chjep aramZtan. Jalla nizta irata
wejrqui tii yok koztan kamacha chjep majZtan chjep aramztan. 4! Juyzu tjufiquiziqui, jalla
nii casticz tjufiquiziqui Ninive wajtchiz Zofiinacaqui jacatataquicha. Nekztan ninacaqui
tii timpuquiz kamii ZofinacZ uj tjeeskataquicha. Jonds Yooz taku paljaytiquiztan
ninacaqui Yoozquin kuzziz cjissicha. Pero wejrt¢ha Jonasquiztan juc'ant chekanaqui. Tii
timpuquiz kamiii Zoflinacazti anaz Yoozquin kuz tjaacha. 42 NiZaza casticz tjufiquiziqui
tsjaa waruta maatak jilirqui jacatataquicha. Nekztan naaqui tii timpuquiz kamiii
ZofiinacZ uj tjeeskataquicha. Naaqui najwkta yokquiztan tjonchincha SalomonZtan zali,

niZaza niiZ zuma razunchiz taku nonzii. Pero tejkz wejrtcha Salomonquiztan tsjan
juc'ant chekanaqui. Pero tii timpuquiz kamfii Zoflinacazti wejt taku anaz nonz peccha.

ZAJRA PUNTU

43 'Tsjii zakal quint'asacha. Tsjii zajraqui ZofiZquiztan ulanZcu kjofi yokaran ojklayfii-
tacha, jeejzjapa kjurcan. Ana jeejz watZcuqui, kuzquiz pinsichicha, tuz cjican: 44 “Jaziqui
wejr quepaka jakziquiztan ulanzquituchaja, jalla nicju”. Jalla nuz quejpZcu nii ZofiZztan
wilta zalchi¢ha. Nii Zoniqui pewZta kjuyaZtakaztacha, cuza Zcayi, azquitZta, pero laa-
chitacha. 45 Jalla nuZ zaltiquiztan nii zajraqui pakallak juc'ant anawali zajranaca zjijqui
ojkchicha. Zajranaca zjijcZcu, tjappacha nii Zofiz kuzquiz luzzicha. Jalla niztiquiztan nii
Zofiiqui juc'ant ana waliZ cjissicha tuquita kamzquiztan. Jalla niZta irata tii ana zum
Zofiinaczquiz wataquicha. —Jalla nuZz quint'ichicha Jesusaqui.

JESUSIZ FAMILIA

46Jesusaqui iyapanZ Zoninaczquiz chiyatcha. Jalla nuz chiyan niiZ maaqui lajknacztan
irantizquichi¢ha. Zofiinac? tjiiquin Zelan, niiZtan parlis pecatcha. 47 Tsjii Zofiiqui
JesusiZquiz mazzicha, tuZ cjican:

48 Jesusaqui maziii Zofizquiz kjaazicha, tuz cjican:

—;Ject wejt maaya? ;Ject wejt jilanacaya?

49 Jalla nuZ chiiZcu tjaajinta ZoiinacZ kjutii kjarztan tjeezicha, niZaza cjichicha:

—Tinacacha wejt maami, wejt jilanacami. 50 Jecnacami wejt arajpach Yooz EjpZ
kuzcama kamchaja, jalla ninacacha wejt jilanacami, wejt cullaquinacami, wejt maami.

13

ZKALA CHJACZ QUINTU

1 Nii noojpacha Jesusaqui kjuyquiztan ulanchic¢ha. Kot kjutfii ojkZcu kot atquiz julz-
icha. 2Jakziquin nii Zelatchaja, jalla nicju Zofiinacaqui walja ajczicha. Jalla niZtiquiztan
tjaajinzjapa tsjii warcuquiz luzzicha. Nekz julzicha. Tjappacha Zofiinacaqui kot at
tjiiquiz Zejlchicha. 3 Jalla nekztanaqui Jesusaqui Zofiinaczquiz walja Yooz puntunaca
tjaajinchicha, tjapaman quintunacztan. Jalla nuZ tjaajincan tuz cjichicha:

—Tsjii Zotiiqui zkal ¢hjaqui tewcchicha. 4 Zkala ¢hjaccan, parti simillaqui jicz latuquiz
tjojtsicha. Nekztan weZlakaz nii simillac ilziqui. 5 Parti simillazti maz yokaran tjojtsicha.
Nekziqui anaZ wacchi pjila Zelatcha. Nekztan koloculla pjila Zelan ratulla jeczicha.
¢ Jalla nuZ jecztiquiztan sii kjakiqui ujchicha; koluc sep'allchiztacha nekztan. Ratulla
kjonchicha. 7 Parti simillazti ch'ap ch'ap yokaran tjojtsicha. Ch'apinacakazza ancha
pajkchiqui, niZaza atipchiqui. 8 Parti simillazti zuma yokquiz tjojtsicha. Nekztan zuma
pookchicha. Yekjap simillaqui patac ¢hjerchiz zapa zkal ozquiz pookchicha; niZaza
yekjap simillaqui sojta tuncan ¢hjerchiz zapa zkal ozquiz pookchicha; yekjap simillaqui
quinsa tuncan chjerchiz pookchicha. °JakziltaZlaja nonziii cjufichiz niiqui, nonZla.

10Jalla nekztanaqui tjaajinta Zofiinacaqui JesusiZquiz macjatchicha, nizaza pewczicha,
tuz cjican:

—;Kjaztiquiztan am niZta quintunacZtankaz Zofinaczquiz tjaajinya?

Jesusaqui kjaazicha tuZ cjican:

—Arajpach Yooz mantuquiz kamz puntuquiztan ch'aman intintazzuca quintunacztan
tjaajnucha. Anchucaquizkaz Yoozqui zizkatz muncha nii puntunacquiztanaqui. Parti
ZofiinacZquiziqui Yoozqui ana zizkatz muncha. 12 Jequit zizachaja, jalla niiZquiziqui
juc'ant tjaajinz tjaataZ cjequicha. Nekztan zumpacha zizfiiZ cjequicha. Jequit ana
zizachaja, jalla niiZ kuzquiztan kjafitaZz cjequicha nii ana intintaztanacaqui. 13 Jalla
niztiquiztan wejrqui tiZta quintunacztan paljayucha. Parti Zofiinacaqui weriZ paata
cherzcumi ana cherchiztakaz cjissa. NiZaza weriZ chiita taku nonZcumi, ana nonziiz-
takaz tuccha; ana intintazfii Zofinacacha ninacaqui. 14 Jalla niZta cjissiZ cjen, Isafas
profetZ taku cumplissa. Jalla tuZ Isaiasqui cjijrchicha:

“Anchucqui nonznaquicha. NonZcu, ana intintazaquicha. NiZazaZz cheraquicha. Cherzcu,
anaZ tantiyasaquicha. 15 Tii ZofiinacZ kuznacaqui chojru cjissicha; ana zumaz
nonZa. NiZaza ¢hjujcchiz cjenami ana cherzfii atcha, zur ZoniZtakaz. Jalla nuZz
cjisnaquicha, ana cherzii ¢jisjapa, niZzaza ana nonziii cjisjapa, niZzaza ana kuzquiz
intintini cjisjapa, niZaza ana wejtquin macjatzjapa. Ana wejtquin tjontiquiztan,
ana liwriita cjesacha”.

16 ‘Anchuccha cuntintu. Anchucqui cherziii Zofinacc¢huccha. NiZaza nonzfii Zoninac-
¢huccha. Anchuccha YooziZ wintiztaqui. 17 Weraral cjiwcha. Wacchi profetanacami
nizaza zuma kuzziz Zofiinacami anchucaz chertanaca cherz zakaz pecatcha. Pero ana
cherchicha. NiZaza anchucaZ nonZtanaca nonz zakaz pecatctha. Pero ana nonzicha.
Anchuczti cherchinc¢huccha, niZaza nonzinchuccha. 18 Jazic anchucZ nonznalla. Jalla
tuZ cjicha nii zkala ¢hjacz quintuqui. 1° Nii jicz latuquiz tjojtsi simillaqui jalla tiZta
Zofiinacacha. Ninacaqui arajpach Yooz mantuquiz kamz puntuquiztan nonzcanpacha,
ana intintazza. Diabluqui ninacZ kuzquiz tjonZcu, ninacaZ intintazta kjaficha. 20 NiZaza
nii maz yokquiz tjojtsi simillaqui jalla tiZta Zofiinacacha. Ninacaqui Yooz taku nonZcu
nii ora cuntintuZ nonZa; cuntintuZ catok¢ha. 2! Pero ninacaqui ana tjapa kuztan
catoktiquiztan zkoluc zep'ichiz zkalaztakazza. Jalla niZtiquiztan ana tjuraquicha. Yooz
taku criichiZ cjen, sufraquicha; niZaza chjaawjkattaz cjequicha. Jalla nekztan orallaZ
quejpsnaquicha. 22 NiZaza nii ch'ap yokquiz tjojtsi simillaqui jalla tiZta Zoninacacha.
Ninacaqui Yooz taku nonZcu, catokcha. Pero nekztan juc'anti kuz tjaacha tii muntu
cusasanacquiz. Wali jiru kamzpanZ peccha. Persun kuzquiz pectiquiztanaqui Yooz
taku tjatZa ninacz kuzquiz. Jaziqui ana zuma kamcha; ana pookiii zkalaztakaz kamcha.
23 NiZaza nii zum yokquiz tjojtsi simillaqui jalla tiZta Zofiinacacha. Ninacaqui Yooz taku
nonzcu, zuma tjapa kuz catokcha; zuma intinticha. Jalla niZtiquiztan zuma kamarichiz
cjissa, zuma pookchi zkalaztakaz. Nii zuma pookiii Zofinacaqui zuma kamafichizpanz
cjissa, jaknuZzt tsjii simillaqui patac ¢hjerchiz, sojta tunc c¢hjerchiz, quinsa tunc chjerchiz
pookchaja, jalla niztacha.

ANA WAL PASTU QUINTU

24 Tsjii quintuZtan quint'ichicha Jesusaqui, tuz cjican:

—Arajpach mantini Yooz puntuqui jalla tuzZucha. Tsjii Zoniqui zuma similla ¢h-
jacchicha zkal yokquiz. 25 Tjapa niiZ kjuychiz ZofiinacaZ tjajan, tsjii quintra Zofiqui
tjonchicha. Nekztan zkalquiz ana wal pastunaca chjacchicha. Jalla nuZ ana wal
¢hjaczcu, ojkchicha. 26 Nii tric zkala jecZtan, chicapacha pajkchicha nii ana wal
pastunacaqui. NiZaza pizcpacha pookchicha. 27 Jalla nii cherZcu, nii piyunanacaqui
patrunzquin mazfi ojkchicha. NiiZquin mazzicha, tuz cjican: “Wejt Patruna, amiZ
¢hjacta simillaqui zumaZzlaj niiqui, ;jakziquiztan tii ana wal simillanaca pajkchitaya?”
28 Patrunaqui kjaazicha, tuz cjican: “Tsjii quintra Zofiiqui niZta paachani”. Jalla
nekztanaqui piyunanacaqui pewczicha tuz cjican: “;Wejrnacqui nii ana wal pastunaca
k'achasaya?” 29 Nii patrunaqui cjichicha: “Ana k'achaquic¢ha. Ana wal pastu k'achcan
yekjap tricztanpachaZ k'achnasacha. 30 Antiz pizcpacha pajkla, cujich timpu tjonzcama.
Jalla nekztan wejt piyunacnacaqui cuchantaZz cjequicha. Ninacaqui anawal pastunaca
ricujaquicha. Nekztan kojchquiz chejlznaquicha ujzjapa. Jalla nekztanaqui tricuZz
ricujZcu, wejt tiric yaaz kjuyquiz majcznaquicha”.

31 NiZaza Jesusaqui tsjii puntuzakaz quint'ichicha, tuz cjican:

—Arajpach Yooz mantiz puntuqui tuzucha. Tsjii Zofiiqui niiZ yokquiz mostas similla
¢hjacchicha. 32 Mostas simillaqui parti simillquiztan juc'ant zkoltallacha. Jalla nuZz
cjenami pajkZcuqui tjapa zkalanacquiztan tsjan pakjicha. Pajk muntiZtakaz cjissa.
Nekztan weZlanacaqui nii mostas munti itzquiz tjuraZ tjachiz tjoncha.

LIWATUR QUINTU
33 Jesusaqui tsjii quint'ichizakazza, tuz cjican:

—Arajpach Yooz mantiz puntuqui jalla tuzucha. Tsjaa maatak Zonqui ¢hjep medida
tupZcu nii liwatura jac'uquiz utchincha; niZaza t'ajzincha, tjapa nii t'anti maza tsijtkatz-
japa.

34 Tjapa tjaajintanacami quintunacztan paljaytatacha. Arajpach Yooz puntuquiztan
tjaajincan, Jesusaqui quintunacztankaz tjaajinchicha. 35 Jalla nuZ tjaajincan, Jesusaqui
tuquita profetaZ chiita takuqui cumplissicha. Profetaqui jalla tuZ cjijrchicha:
“Quintunacztankaz chiyucha. Tii muntu kallantitiquiztan weriZ chiita tjaajintanaca ana

intintazzucacha. Jalla nii ana intintaztanaca paljayucha”.

ANA WAL PASTU QUINTU INTINTAZKATTA

36 Jalla niZta puntunaca chiiz ZerZzcu, Jesusaqui ZofiinacZquiztan ojkchicha; kjuyquiz
luzzicha. Jalla nicju niiZ tjaajinta Zofiinacaqui macjatchicha, tuz cjican:

—Nii zkal yokquiz ¢hjacta ana wal pastu, jalla nii puntuquiztan wejtnacaquiz intin-
tazkatalla.

37]Jalla nekztanaqui Jesusaqui intintazkatchicha tuZ cjican:

—Wejrqui tsewctan cuchanzquita Yooz Zofitcha., Wejrt¢ha zuma similla ¢hjaciftqui.
38 Nii zkal yokaqui tii muntucha. Nii zuma zkalanacaqui cjicha, arajpach Yooz mantuquiz
kamfli Zofiinacacha nii. Ana zuma pastunacaqui diabluz mantuquiz kamii Zofiinacacha.
39 Nii ana wal pastu chjacfiimi diablupachacha. Zkala ajz timpuqui tii muntu tucuZinz
timpucha. Nii zkala ajziii piyunanacaqui Yooz anjilanacacha. 40 JaknuZt nii ana wal
pastunaca ricujZcu, ujquin ujzjapa tjojttaz cjechaj niiqui, jalla niZta irataz wataquicha tii
muntu tucuZinZcan, ultim juyzuZ nekz. 41Jalla nii oraqui wejt anjilanaca cuchanZcacha,
tii muntuquiztan tjapa ana wal Zofiinaca ricuji. Wejt anjilanacaqui tjapa ujnaca paakatfii
Zofiinacami, niZaza tjapa ana wali paafinacami ricujaquicha. 42 Jalla nuZ ricujzcu,
infiernuquin tjojttaz cjequicha kjakchi jurnuquiztakaz. Jalla nekzi anchaZ kaaquicha,
niZaza waljaZz izke kjojznaquicha. 43 Yooz kuzcama kamfli Zofiinacazti arajpach Yooz
wajtquiz Zelaquicha, tjufiiztakaz kjancan. Jakziltat nonzfii cjuiichiz¢hucZlaja, nonzna.

IYA QUINTUNACA

44 Arajpach Yooz mantuquiz kamanaqui jalla tuzucha. Tsjii yokquiz pajk paaz
chjojztatacha. Tsjii Zofiiqui nii ¢hjojZta paaz wajtchicha. Nii wajtZcu, wilta ¢hjojzicha
nekzpacha. Ancha cuntintutacha. Nekztanaqui tjapa niiZ cusasanaca tuyi ojkchicha.
NiiZ cusasanaca tjuyZcu, nii yoka kjaychicha. Jalla nuZucha arajpach Yooz kamafiquiz
luzqui. Nii kamafaqui ¢hjulquiztanami juc'anti valorchizza.

45 NiZaza arajpach Yooz mantuquiz kamafiaqui tuzucha. Tsjii tintichiz Zofiiqui
zuma valorchiz perlanaca kjayi ojkchicha. 46 Nekztan tsjii ancha zuma valorchiz perla
wajtchicha. Jalla nekztanaqui tjapa niiZ cusasanaca tuychicha, nii perla kjayzjapa.

47 NiZaza arajpach Yooz mantiz puntuqui tuzucha. Tsjii ch'iz tanfii Zofinacaqui niiZ
ch'iz tanz pajk kotquiz tjojtzicha. Jalla nuZ tjojtZtiquiztan tjapaman ch'iznaca tanchicha.
48 Nekztan ch'iz tanz chjijpztanaqui, kot at tjiiquin jwessicha. Jalla nekztanaqui
ninacaqui nijwc julZcu, ch'iz pjalzicha. Zuma ch'iznaca canastiquiz yaazi¢cha. Ana zuma
ch'iznacazti tjojtchicha. 49 Jalla niZta irataZ tii muntu tucuZinZtanaqui wataquicha.
Anjilanacaqui ulanZcaquicha Zofiinaca pjali, zuma Zofiinaca ana zuma Zoflinaca, nii.
50 Nii ana zuma Zofinacaqui infiernuquin tjojttaz cjequicha tsjii kjakchi jurnuquiztakaz.
Jalla nekzi ancha kaaquicha, niZaza izke kjojaquicha.

51]alla nekztanaqui Jesusaqui Zofiinaczquiz pewczicha, tuZ cjican: —; Anchucqui tjapa
tii weriZ chiita quintunaca intintiya?

Nii Zejlfii Zofiinacaqui kjaazicha, tuZ cjican:

—Wejt Jiliri, wejrnacqui intintasucha.

52 Nekztan Jesusaqui cjichicha:
patrunaZtakaz cjissa. Jalla nuZ cjistiquiztan niiZ ziztanacquiztan zuma tjaajintanaca
zizkatasacha, tuquita tjaajintami niZaza anzta tjaajintami.



SAN MATEO 13:53 25 SAN MATEO 14:15

53 Jalla tii arajpach Yooz mantiz puntuquiztan chiiz ZerZcu, jalla nekztan Jesusaqui
ojkchicha, niiz persun yoka. 54 Jalla nicju irantiZcu, ajcz kjuyquiz tjaajii kallantichicha.
Nii nonZfii Zofiinacaqui ispantichicha tuz cjican: —;Jakziquin tii Zofiizti ancha tiZtanaca
zizfii cjissitajo? ;KjaZt ancha tiZta milajrunaca paasajo? >° CarpinteroZ majchkazza
tiiqui. TiiZ maaqui Marfa cjiticha. NiZaza tiiZ lajknacaqui Jacobocha, Josecha, Simonacha,
niZaza Judassa. 56 NiZaza tiiZ cullaquinacaqui uchumnacztan kamcha. Jalla niZtiquiztan,
(jakziquin tiiqui tiZtanaca zizzitajo?

57 Jalla niZta pinsitiquiztan ninacaqui JesusiZjapa quintra cjissicha. Pero Jesusaqui
ninaczquiz cjichicha:

—Persun wajtchiz Zofiinacami, niZaza persun kjuychiz Zofiinacami tsjii YooziZ uchta
profetZquiz ana rispitcha. Parti Zofiinacazti niiZquiz rispitcha.

58 Jalla niZtiquiztan nekzi ana ancha milajrunaca paachicha, nii wajtchiz Zoninacaqui
JesusiZquiz ana criichiz, nekztan.

14

JUAN BAUTISTA CONTA

1Jalla nii oranaca Herodes cjita jiliriqui JesusiZ quintu nonchicha. 2Jalla nuZ nonzcu,
niiZ piyunanaczquiz cjichicha:

—Juan Bautistala tiiqui. Ticziquiztan jacatatchila. Jalla niZtiquiztan walja mila-
jarunaca paazjapa poderchizlani.

3 Jalla nuz tsucchicha Herodes jiliriqui. Tuquiqui Herodesqui Juan tankatchicha.
Chejlzcu carsilquin chjitchicha. Jalla nuZ paachicha, niiZ tjunaZ cjen. NiiZ tjunqui
Herodias cjiticha. Tuquiqui naaqui niiZ jilZ tjuntacha. Felipe cjitatacha Herodes jilaqui.
4Jalla niZta anawali zalziZ cjen, Juanqui HerodiZquiz chiiZinchicha tuz cjican:

—Naa maatak Zon anaZ am tjun cjichuca. FelipiZ tjuncha naaqui.

5 Jalla nuz chiiZintiquiztan Herodes Juan conz pecat¢ha. Pero Zofinaca ekscu ana
atchicha. Tjapa Zofiinacaqui JuanZquiz rispitchicha tuquita Yooz taku parlifii profetaz-
takaz. ©Nii Herodesqui niiZ persun cumpleafi tjuiiquiziqui pjijsta paachicha. Jalla nuz
pjijsta paan, naa Herodfas majtqui ulanZquichincha, invittaZ ZofiinacZ yujcquiz tsati.
Jalla nuZ tsatan ancha justassicha Herodesqui. 7 Zuma tsattiquiztan Herodesqui taku
onzicha, tuz cjican:

—Chjulum maychaja, jalla nii tjaasacha.

8 Ima mayan maaqui mataquiz mantichincha, Juanz acha mayzjapa. Jalla naaza maaz
chiita takucama Herodesquiztan maychincha, tuz cjican:

—Tsjii chuwquiz Juan BautistaZ acha tjaalla.

9 Jalla nuZ maytiquiztan Herodesqui llact'azzicha. Pero invittaZ ZofiinacaZ nonznan
taku onzicha. Jalla niZtiquiztan naaZa maytacama mantichicha. 10 Juanqui carsilquiz
Zelatcha. Jalla nijwc cuchanchicha, JuanZz acha pooti. 11Jalla nekztanaqui tsjii chuwquiz
acha zjijcZcu, naaquiz tjaatatacha. Nekztan naaqui maaquinz tjaachincha.

12 Jalla nii quintu nonZcu, Juanz tjaajinta Zofiinacaqui Juanz curpu chjichi tjonchicha.
Nekztanaqui nuZ chjichcu niiZ curpu tjatzicha. Jalla nuZ tjatZcu, JesusiZquin mazii

ojkchicha.

LUJLZ CHJERI TJAATA

13 Nii quintu nonZcu Jesusaqui najwk ojkchicha, ana Zoni ZejlZz yokquin. Warcuquiz
ojkchicha. Pero Zofinacaqui nuZ ojkchi quintu nonchicha. Jalla nekztanaqui ninacaqui
nii yokaranpacha wajtanacquiztan ulanchicha. JesusiZquin wilta zali kjojchin ojkchicha.
14 Warcuquiztan ulanZcu Jesusaqui tama Zofiinaca cherchicha. Jalla nuZ cherZcu niiz
kuzquiz sint'ichicha ninacZtajapa. Nekztan zjijcta laanaca chjetinchicha. 15> Waj zezi
cjisnan niiZ illzta Zofiinacaqui JesusiZquin tjonchicha, tuz cjican:

—Waj zezilla. Chjeri peccha. Tii yokquiziqui anaz c¢hjeri Zejl-la. Jalla nizZtiquiztan tii
Zofiinaca cutzna. Okaj cjee, joch kjuyaran chjeri kjayZcumi lulachani tinacacni.

16 Jesusaqui ninaczquiz cjichicha:

—AnaZ cuchta cjesacha. Anchucaz chjeri tjaaquicha.

17 Nekztanaqui ninacaqui kjaazicha, tuZ cjican:

—Wejtnacalta ana lujlz ¢hjeri Zejlcha. Pjijska t'antalla pizc ch'iztankaz Zejlcha.

18 Jesusaqui ninaczquiz cjichicha:

—Nii chjeri wejtquiz zjijca.

19 Jalla nekztanaqui Jesusaqui Zoninaczquin mantichicha, pasturan julzna cjee. Jalla
nuZ julzkatZcu nii pjijska t'anta nii pizc ch'iz persun kjarZtan tanzicha. TanZcu
tsewcchuc arajpach kjutii cherzicha, niZaza Yooz EjpZquin gracias cjican chiichicha.
Nekztanaqui t'anta kjolZcu tjaajinta Zofiinaczquiz tojunchicha. Nekztan ninacaqui parti
ZofiinacZquin partir paychicha. 20T'antanaca ch'iznaca lujlZcu liwjpacha nii Zofiinacaqui
chjekchi cjissicha. NiZaza nii t'antiquiztan nii ch'iznacquiztan Zejtchinacaqui tuncapan
canasta chjijpi ricujtacha. 2! Jalla nii t'anta ch'iz lujlchi Zofiinacaqui pjijska warank
luctakanacatacha. Maatakanacami ocjalanacami ana kantatacha nii oraqui.

JESUSAQUI KJAZ JUNTUN OJKCHA

22 Nekztanaqui Jesusaqui niiZ tjaajintanaca warcuquiz luzkatchicha, niiz tuqui kota
kakjayajo tsjii latu kotquin irantizcama. Jesusazti nii Zejlfii ZofiinacZquiz persun
kjuyquin okaj cjican nijwctan najwkchuc cuchanchicha. 23Jalla nuz cuchanzcu Jesusaqui
curulla yawchicha, zinalla Yooz EjpZtan parlisjapa. Jalla nuZ mayizan ween cjissicha.
Nicju zinatacha Jesusaqui. 24 Nii oraqui niiZ tjaajinta Zofninacaqui kotZ taypiquin
okatcha. Tjamiqui warcuZ quintra walja tjamatcha. NiZaza kjaz ljojkimi warcu waljaZz
aytinquiskatatcha. 25 Wali chawc kjantati Jesusaqui ninaczquin ZcatZinchicha, kjaz
juntufl ojkcan. 26 NiiZ tjaajinta Zofiinacaqui, Jesusa kjaz juntufi tjoni cherZcu, ancha
tsucchicha, nizaza kjawchicha, tuz cjican:

—CuntinaZlani —cjican kjawchicha.

27 Pero ninacaz kjawan Jesusaqui ninaczquiz paljayZquichicha, tuz cjican:

—Tjup kuzziz cjee. Wejrpancha. Anaz tsuca.

28 Nekztanaqui Pedruqui paljaychicha, tuZ cjican:

—Wejt Jiliri, amZlaj niiqui, wejr kjawznalla kjaz juntufi ojkzjapa am irantiscama.

29 Jesusaqui niiZquiz cjichicha:

—Pichalla amqui.

Nekztanaqui Pedruqui warcuquiztan ulanZcu, kjaz juntun oki kallantichicha, Jesusa
jakziquin tjenatchaja, jalla nicju. 39 Nii walja tjamiZ cjen tsucchicha. TsucZcu, kjazquiz
luzi kallantichi¢ha. Nekztan kjawchicha, tuz cjican:

—Wejt Jiliri, wejr yanapalla, wejr Zejtkatalla.

31Nii orapacha Jesusaqui Pedruz kjara tanzicha, niZzaza niiZquiz cjichicha:

—Ancha upa kuzzizamc¢ha amqui. ;jKjaZtiquiztan am kuz turwayskatchamtaya?

32NinacaZ warcuquin luztan, tjamiqui zekchicha. 33 Jalla nii cherZcu warcuquiz Zejlfii
Zofiinacaqui JesusiZ yujcquiz quillzicha, tuZ cjican:

—Chekapan werara Yooz Maatimkalala amqui.

LAANACA CHJETINTA
34]Jalla nuz kota kajkZcu, Genesaret cjita yoka irantichicha. 35 Nii yokchiz Zofiinacaqui
Jesusa pajchicha. Jalla nekztan “Jesusa tekz Zejlcha”, cjican liwj nii yokaran mazmazz-
icha. Nii quintu maztiquiztan tjapa laanaca zjijcchicha, jakziquin Jesusa Zelatchaja, jalla
nicju. 3¢ Nii Zofiinacaqui Jesusizquiz walja rocchicha, tuZ cjican: —Am zquit puntalla
mekaz lanzkatZinalla. Tjapa lanziii Zofiinacaqui Zejtchi cjissicha.

15
UJ PUNTU

1 Jalla nekztanaqui tsjii kjaZ fariseo Zofiinacaqui niZaza tsjii kjaZz lii tjaajifii
maestrunacztanpacha JesusiZquiz macjatchicha. Ninacaqui Jerusalén wajtquiztan
tjonchicha. JesusiZquiz pecunchicha, tuz cjican:

2 —;Kjaztiquiztan amiZ tjaajintanacaqui uchum tuquita atchi ejpnacz custurumpi ana
cazjo? Ana kjara awjZcu, lujl-la.

3 Pero Jesusaqui ninacZquiz pewczicha, tuz cjican:

—Anchuczti, jkjaztiquiztan Yooz mantita lii ana cazjo? Nii lii caz cjenpacha persun
custurumpinacakaz paala anchucqui. 4 Yoozqui tuZ cjichicha: “Am maa ejpmi rispi-
taquicha”. NiZaza cjichicha: “Jequit persun maa ejpZ quintra chjaawjkatachaja, jalla
niiqui contaj cjila”. 5 Pero anchuczti tuZ tjaajinchuccha: Zofiiqui persun maa ejpzquin
chiyasacha, tuZ cjican: “Am anal yanapasacha. Tjapa wejt cusasanaca Yoozquin tjaatacha
nekztan”. ¢ Jequit niZta chiyachaj niiqui, niiZ persun maa ejpZquiz anaz yanapchuca
cjesacha. Jalla nuZ tjaajincan anchucqui Yooz mantita ana walkatchin¢huccha, persun
custurumpi jarukaz ojkzjapa. 7 Ana wal kuzziz Zofiinaca. Isafas cjita profetaqui anchuca
puntuquiztan zuma kjana cjijrchicha, tuZ cjican:

8 “Tii Zofinacaqui atZtankaz wejtquiz rispitcha. Pero tinacZ ultim kuzzti wejtquiztan
azquincha. NiZaza wejr ana? rispitcha. ° Tinacaqui inakaz wejtquin custurumpi
paacha. Tinac? tjaajintanacaqui ZofliZ mantitakazza”.

10 Jalla nekztanaqui Jesusaqui Zofiinaca kjawzicha, niZaza tuz cjichicha:

—NonZna, niZaza intintazii kuzziz cjee. 1! AnaZ zawnctan kjuylchuc Zofz atquiz
luzfiiqui uj cjesacha ZofiZquiziqui. Antiz ZonZ atquiztan ulanii, jalla niiZ uj cjesacha
Zonzquiziqui.

12 Jalla nuz chiitiquiztan JesusiZ tjaajinta Zofiinacaqui niiZquin macjatchicha, nizaza
cjichicha:

—Nii fariseo Zofiinacaqui am chiita taku nonZcu ancha Zawjwatcha. ;Nii ana nay-
chamjo?

13 Pero Jesusaqui ninaczquiz kjaazicha, tuZ cjican:

—Jakzilta zkalat wejt arajpach Yooz EpiZ ana chjacta cjechaja, jalla nii zkalaqui
zep'iztanpacha kajlztaz cjequicha. 14 NinacZquiz ana chjijquiza. Ninacaqui zur Zofii-
nacaztakazza. Yekja zuranaczquiz irpican, pucultanpacha wali ojtquiz tjojtsnasacha.

15 Pedruqui JesusiZquiz cjichicha:

—Tii puntuquiztan wejtnacaquiz tjaajznalla.

16 Jesusaqui cjichicha:

—;Anchucqui zakaz ana intintiya? 17 Tjapa atquiz luzfii ¢hjeriqui pjuchquiz luzza,
nekztan wir kjutfiiz ulancha. ;Jalla nii ana intintiya? 18 Pero atquiztan ulani
chiitaqui kuzquiztan tjoncha. Jalla nii Zofizquiziqui uj cjesacha. 1° Kuzquiztanpan?
ulancha tiZtanaca, ana wali pinsisnacaqui, niZaza Zofii conzqui, niZaza adulteriuquiz
ojklayzqui, niZaza yekja maatakztan Zejlzqui, niZaza cusasanaca kjafizqui, niZzaza toscar
taku chiizqui, niZaza ana wal taku joojoozqui. 20Jalla niZtanaca uj cjesacha ZofiZzquiziqui.
Pero ana kjara awjzcu, jalla niZta lujlZzcu, anapan uj cjesacha. Jalla niiqui ZofiZ
custurumpikazza.

YOOZQUIN KUZZIZ MAATAKA

21 Jalla nekztanaqui Jesusaqui nijwctan ojkchicha Tiro niZaza Sidén cjita yokquin.
22Jalla nijwc Zelan tsjaa cananea yokchiz Zonqui JesusiZzquiz tjonzincha, kjawcan:

—Wejt Jiliri. DavidZ majchmajtquiztan tjonfii. Wejr oksnalla. Wejt majtqui zajraz
tantacha. Jalla niZtiquiztan ana wira wali laacha.

23 Jesusaqui ana chjulumi kjaazicha. Jalla nekztan niiZ tjaajinta Zofiinacaqui roqui
tjonchicha, tuz cjican:

—Tsjiika oka cjee. Uchum wirquiz kjaw jawi apZquicha.

24 Nekztanaqui Jesusaqui cjichicha:

—Yooz Ejpqui wejr cuchanzquichicha Israel wajtchiz Zofiinaczquin, ninacZzquinkaz.
Nii Israel Zofiinacaqui katchi uuzanacaztakazza.

2> Pero naa maatak Zofiqui macjatZquichincha, niZaza niiZ yujcquiz quillzincha, tuz

cjican:

—Wejt Jiliri, wejr yanapt'alla.

26 Nekztan Jesusaqui naaquiz cjichicha:

—Maatinac? t'anta ana kjafasacha, pawczquin tjaazjapaqui. Jalla niiqui ana wali
cjesacha.

27]alla nuz chiiZinta cjenami naaqui cjichincha:

—Jesalla, wejt Jiliri. Pero pacunacami patrunaZz mizquiztan tjawkzi chjerilla lujlcha.

28 Jalla nekztanaqui Jesusaqui cjichicha:

—Cullacalla, walja Yoozquin kuzzizamécha. Jaknuzum am pecchaja, nuzoj cjila.

Jalla nii orapacha naaZa majtqui Zejtchi cjissincha.

LAANACA CHJETINTA

29 Jalla nekztanaqui Jesusaqui nijwctan ulanchicha, Galilea cjita kot ata watchicha.
Nekztan tsjii curulla yawZcu julzicha. 30 Tama Zofninacaqui irantizquichicha, jakziquin nii
Zelatchaja, jalla nicju. Ninacaqui laanaca zjijcchicha, zuch Zofiinaca, zur Zoninaca, ana
chiifii Zofiinaca, ¢hjojritZta Zofiinaca, tjapaman laanaca, jalla ninaca zjijctatacha, Jesusiz
yujcquin. Jesusaqui ninaca liwj ¢hjetinchicha. 31 Jalla nuZ cherZcu, Zofiinacaqui ancha
ispantichicha. Ana chiifii Zofiinacaqui chiifi cjissicha. ChjojritZta Zofinacaqui Zejtchi
cjissicha. Zuch Zofinacaqui ojklayni cjissicha. Zur Zofiinacaqui chertii cjissicha. Jalla
nuZ cherzcu Zoninacaqui walja Yooz honora waytichicha, “Israel ZofiinacZ Yooz ancha
honorchiz cjilalla”, cjican.

JESUSAQUI CHJERI TJAACHA

32Jalla nekztanaqui Jesusaqui niiZ tjaajinta Zofinaca kjawZcu, tuZ cjichicha:

—Tii ZofiinacZtajapa kuzquiz anchal sint'u¢ha. Chjep maj wejttan chica 7ejl¢ha, nizaza
ana c¢hjul chjerchizza. Persun kjuyanacquin anal cutz pecucha ana lujlchi cjen. Tinacaqui
ana lujlchi okaquiZ niiqui, jiczaranZ tismayasacha.

33 Nekztan niiZ tjaajinta Zofinacaqui cjichicha:

—;Jaknuzt chjeri cunsicas, tii wacchi ZoflinacZtajapajo? Tii yokquizic anaZ kjayzmi
Zejlcha.

34Jesusaqui ninaczquiz pewczicha, tu? cjican:

—;Kjaz t'antichizt anchucjo?

Ninacaqui kjaazicha, tuz cjican:

—Pakallak t'antacha, niZaza tsjii kjaZ ch'iznacztan.

35Jalla nekztan Jesusaqui nii ZoninacZquiz mantichicha, yokquiz julznajo. 36 Nekztan
persun kjarZtan nii pakallak t'anta ch'iztanpacha tanzicha. Jalla nekztan Yoozquin
gracias cjican tjaachicha. Nekztan nii t'antanaca ch'iznaca kjolkjolzicha. Nekztan
niiZ tjaajinta ZofiinacZquiz toj tojzicha. Nekztan ninacazti partir paychicha nii tama
ZofiinacZquiz. 37 Tjapa nii tama Zofinacazti ¢hjeri lujlzcu chjekchi cjissicha. NiZaza
Zejtchinacaqui pakallak canasta chjijpi ricujtatacha. 38 Pusi warank luctak Zofiinacatacha
lujlchiqui. NiZaza nii oraqui maatakami ocjalami muzpa Zelatchay, pero ana kantat-
acha. 39 Jalla nekztanaqui Jesusaqui nii ZoninacZquiz liwj cuchanchicha okajo. Niimi
warcuquin luzzicha. Nekztan Magdala cjita yokquin ojkchicha.

16

JESUSIZ QUINTRA ZONINACA
1Fariseo Zofiinacami, saduceo Zoflinacami Jesusa cherzfii ojkchicha. Jesusiz quintra uj
jwes pecatcha. Jalla niZtiquiztan JesusiZquiztan maychicha, arajpach milajru tjeeznajo,
tsjii sinalaZtakaz. 2 Jesusaqui ninaczquiz kjaazicha, tuz cjican:
—Zezilla arajpach tsjiri ljoc cjissi cjen, “Jakac zuma tjufiiz cjequicha” cjinchuccha.
3 NiZaza wentan tjufii tjewktan arajpach tsjiri ljoc cjissi cjenaqui, walja tsjiri cjenaqui,
“Tonjiqui ana zum tjufiiZ cjequicha” cjifichuccha. Ana zum kuzziz Zofiinaca. Anchucqui

tsewcta tsjiri cherZcu, zuma tjufii ana zuma tjufii cjechaja, jalla nii zumpacha zaray-
ifichuccha. Pero anchucqui weriZ paata sinalanaca cherZcu, ana zuma zarayifichuccha.
4 Ana zum kuzziz Zofiinacaqui Yoozquiztan zarakchiZ cjen, sinala sinala maycha. An-
¢hucztajapa Jondas puntuqui sifialaztakaz Zejlcha. Ana iya tjeeZta cjequicha. —Jalla nuZz
chiiZcu Jesusaqui ninacZquiztan zarakchicha.

5 NiiZ tjaajinta Zoninacaqui kotquin tsjii latu kajkchicha. NiZaza t'anti Zaka chjitz
tjatstkalcha. ¢ Nekztanaqui Jesusaqui ninaczZquiz cjichicha:

—Tii taku nonZna. Fariseo ZofiinacZ liwaturZquiztanami niZaza saduceo ZofiinacZz
liwaturZquiztanami zumpacha cwitasaquicha.

7 Jalla nii chiita nonZcu, tjaajinta Zoflinacaqui ninacpora parlassicha, tuz cjican:

—Uc¢humqui ana t'anta zjijctacha, jalla niZtiquiztan niZta chiicha.

8 Jesusaqui ninacZ pinsita zizcu, ninacZquiz paljaychicha tuZ cjican:

—;Kjaztiquiztan anchucqui t'antiquinkaz pinsejo? Anchucqui ancha upa kuzzizéhuc-
¢ha. ° Anapanz anchucqui wira intintas, ;tiZta ana cjufizjo? Pjijska t'antiquiztan pjijska
warank luctak ZonZquiz partir payZcu lujlkatchinla. Nekztan ;kjaZ canasta nii Zejtchi
t'antanaca ricujtataya? 10 NiZaza pakallak t'antiquiztan pusi warank luctak ZofZquiz
partir payZcu lujlkatchinla. Nekztan ;kjaZ canastat nii Zejtchi t'antanaca ricujtataya?
1 Fariseo ZofiinacZ puntuquiztanami niZaza saduceo ZoflinacZ puntuquiztanami, jalla
nii liwatur puntu chiichin¢ha. Jalla nii chiitaqui anacha ultim t'anti puntuquiztanaqui.
JAnaZz nii intintas, anchucya?

12 Jalla nekztanaqui ninacaqui zumpacha intintazzicha. Jesusaqui ultim t'anti li-
waturquiztan ana nii puntu chiiZinchicha. Pero fariseo? tjaajinta puntuquiztan nizaza
saduceo? tjaajinta puntuquiztan, jalla nii puntu chiiZinchicha, jalla nii tjaajintanacquiz-
tan cwitasaquicha, cjican.

JJECT JESUSAQUI?

13Jalla nekztanaqui Jesusaqui Cesarea de Filipo cjita yokquin ojkchicha. Nii irantiZcu,
niiZ tjaajinta Zofiinaczquiz pewczicha, tuz cjican:

—Wejrqui tsewcta cuchanzquita Yooz Zoftcha. Zofiinacaqui wejt puntuquiztan jkjazt
cjeejo?

14 Ninacaqui kjaazicha, tuZ cjican:

—Yekjapanacaqui am puntuquiztan tuZ cjicha: “Juan Bautistacha niiqui”. Yek-
japanacaqui cjicha, “Eliassa niiqui”. NiZaza yekjapanacaqui cjicha, “Jeremiassa niiqui”.
NiZaza yekjapanacaqui cjicha, “Tsjii yekja profetacha niiqui”.

15Jalla nekztanaqui Jesusaqui ninaczquiz pewczicha, tuz cjican:

—Anchuczti wejt puntuquiztan ;kjazzaZ cjeejo? 16 Simén Pedruqui tuZ cjichicha:

—YooziZ uchta Cristumcha amqui, Zejtfii Yooz Maatimcha.

17 Jesusaqui nekztan cjichicha:

—Simdn, Jonds maati, jalla nuZ chiitiquiztanaqui cuntintum cjee amqui. Ana? jakzilta
Zofiimi amquiz nii tjaajinchiqui. Wejt arajpach Yooz Ejppankazza am zizkatchiqui.
18 Amquiz cjiwcha. Tekztan najwkchuc amqui Pedro cjitam cjequicha. NiZaza tii maz
simintuchiz wejrqui wejt icliza kjuyacha. Wejt iclizaqui wejtquin kuzziz Zofiinacacha.
Ticzmi wejt iclizquiztan ana atipasacha. 1° Wejrqui amquiz llawiZtakaz poder tjaacha
Zofiinaca arajpach Yooz mantuquiz luzkatzjapa. Tii muntuquiz amqui jequit Yooz
mantuquiz luzkatachaja, jalla niiqui arajpach Yooz wajtquin luzkatta zakaz cjequicha.
NiZaza tii muntuquiz jequit Yooz mantuquiz ana luzkatachaja, jalla niiqui arajpach Yooz
wajtquin ana luzasacha.

20Jalla nekztanaqui Jesusaqui niiZ tjaajinta ZofiinacZquiz mantichicha, tuZ cjican:

—Ana? jecZzquizimi maznaquicha, “Niicha Cristuqui” cjicanaqui.

JESUSAQUI NIIZ TICZ PUNTU CHIICHA

21 Nekztan najwkchuc Jesusaqui tjaajinta ZofiinacZquiz niiZ ticz puntuquiztan paljayi

kallantichicha, tuZ cjican:

—Wejrqui Jerusalén watja ojkstancha. Jalla nicju nii wajtchiz jilirinacami, niZaza
timplu jilirinacami, niZaza lii tjaajifii maestrunacami jalla ninacaqui wejr walja
sufriskataquicha. Ultimquiziqui wejr conaquicha. Jalla nuZz contiquiztan ¢hjep majquiz-
tan jacatatacha.

22 Nekztanaqui Pedruqui Jesusa tsjii latu chjitchicha, chiiZinzjapa. ChiiZinZcan, tuZz
cjichicha:

—Wejt Jiliri, amiZ nuZ chiitacama Yooz Ejpqui anaj niic nuz munlalla. Amquiz anaj
nizta watlalla.

23Jalla nuZ chiitiquiztan Jesusaqui PedruZ kjutii kjutzicha, tuZ cjican:

—Satands, wejtquiztan zaraka. Amqui wejr ujquiz tjojtskatz peccha. Am kuz pinsitaqui
anaZ Yooz pinsita, antiz ZofiiZ pinsitakazza.

24]alla nekztanaqui Jesusaqui niiZ tjaajinta ZofiinacZquiz cjichicha:

—Jequit wejttan chica kamz pecchaj niiqui, primiruqui persun kaman wiraqui tjatzla.
Sufrisjapaqui listoj cjila, ticzcama. Nekztan wejttan chicaZ kamaquicha. 25 Jakziltat
persun kamari wira ana tjats pecchaj niiqui, arajpach kamafiaqui ana tjaataz cjequicha.
Jakziltat wejt laycu persun kaman wira tjatznachaja, jalla niiqui arajpachquin wifiaya
kamaquicha. 26 Tsjii Zofiiqui tjapa tii muntuquiz Zejlii cusasanaca kanasacha. Pero
nekztan infiernuquin okaquiZ niiqui, tjapa nii kanta cusasanaca, ;¢hjuljapat sirwejo?
Inakaz cjequicha. Arajpachquin Yooztan kamzqui persun liwriizqui anaZ paaztanac
kjayasacha. 27 Wejrqui tsewctan cuchanZzquita Yooz Zontcha. Tsjii noojiqui wejrqui wejt
anjilanacztan quejpZcacha; wejt EjpZ wali aztan quejpZcacha. Jalla nuz quejpZcu, wejrqui
zapa mayniZquiz tjaacha, jaknuZt kamchaja, jalla nii jaru tjaacha. 28 Weraral cjiwcha.
Tsjii noojiqui wejrqui mantiz poderztan tjonacha. Yekjap tekzi Zejliii Zofiinacaqui nii
noojcama ana ticznaquicha.

17

JESUSAQUI TSJEMATAZ CJISSICHA

1Sojta tjuiiquiztan Jesusaqui PedruZtan, JacobZtan, JuanZtan, JacoboZ lajk, jalla ninaca
chjitchicha. NinacZtan alaja nuZ pajk curquin ojkZcu, yawchicha. 2]Jalla nicju ninacz
NiZaza niiZ zquitimi muzpa llijfii cjissicha, niZaza ancha chiwi. 3 Nii orapacha Moisestan
Eliastan parizichicha. Nii pucultan Zofiiqui JesusiZtan parlican Zelatcha. 4Jalla nekztan
Pedruqui JesusiZquiz cjichicha:

—Wejt]Jiliri, tekz Zejlzqui walikazza. Am pecaquiZ niiqui, chjep chjujlli kjuyaz kjuyacha
wejrnacqui, tsjiiqui amta, tsjiiqui Moisesta, tsjiiqui Eliasta.

5 PedruZ nuz chiyan, zuma kjaii tsjiriqui ninacZquiz urpuntichicha. Tsjirquiztan tsjii
jora chiiZquichicha, tuZ cjican:

—Tiicha wejt k'ayi Maatiqui. TiiZ cjen anchal cuntintutcha. Jalla tiiZ takunaca catoka.

¢Jalla nii chiiZquita nonZcuqui, nii ¢hjep tjaajinta Zoninacaqui yokquiz tuzi t'okzicha.
Muzpa tsucchicha. 7Jalla nuZ tuzi t'okzi Zelan, Jesusaqui ninacZquiz macjatZquichicha.
NinacZquiz kjarZztan lanlanZinchicha, tuZ cjican:

—Tsijtsna. Anacha tsuca.

8 Ninacaqui acha waytiZcu Jesusa alajakaz cherzicha, ana iya jecmi cherchicha.

9 Nekztanaqui curquiztan chjijwZcan, Jesusaqui ninaczquiz mantichicha, tuZ cjican:

—AnaZ jeczquizimi nii anchucaZz cherta maznaquicha, weriZ ticziquiztan jacatatta,
jalla niicama.

10 Nekztanaqui niiZ tjaajinta Zoninacaqui JesusiZquiz pewczicha, tuz cjican:
(Kjaztiquiztan nii maestrunacaqui nizta chiiya?

Jesusaqui kjaazicha, tuz cjican:

—UltimupanZ Eliasqui wejt tuqui tjonchicha. Niiqui tjappachaZ tjaczicha, wejr
tjonzjapa. 12 Wejrqui cjiwcha. Eliasqui tjonchitala. Pero lii maestrunacaqui nii Elias

ana pajchila. Antiz ninacZ kuzcama nii Elfas ¢hjulumi sufriskatchicha. NiZaza ninacaqui
wejrzakaz ancha sufriskataquicha.

13 Jalla nuZ Jesusiz chiitiquiztan nii tjaajinta Zofiinacaqui tantiyazzicha, Juan Bautis-
tacha Eliasqui, nii.

TSJII MAJCHQUI ZAJRAZ TUCKATTA

147alla nekztanaqui curquiztan chjijwZzcu, parti Zofiinaczquiz irantizquichicha. Nekz-
tan tsjii Zoniqui JesusiZquiz macjatZcu, niiZ yujcquiz quillzicha. NiZaza tuZ cjichicha:

15 —Wejt Jiliri, wejt majchquiz okZnalla. Niiqui t'ucfiipancha. Ancha sufricha.
Avisac ujquiz tjojtsa, niZaza kjazquiz zakaz tjojtsa. 16 Tekz zjijcchincha am tjaajinta
ZofiinacZquiz. Ninacaqui ana chjetni atchicha.

17 Jesusaqui kjaazicha, tuz cjican:

—Tii timpuquiz kamfii Zofiinacaqui ana Yoozquin kuzzizza, ana zumacha. ;Chjulorca-
mat wejr anchucatan Zelaqui? ;Chjulorcamat anchucaquiz awantaqui? Wejtquin zjijca
nii am majch.

18 Jalla nekztanaqui Jesusaqui nii majch tanfii zajra ujzicha; nekztan chjatkatchicha.
Jalla nii orapacha Zejtchi cjissicha. 19]Jalla nekztanaqui tjaajinta Zofiinacaqui Jesusizquiz
zinapora pewczicha, tuz cjican:

—;Kjaztiquiztan wejrnacqui zajraZ tanta Zofi ana chjetfii atchintaya?

20Jesusaqui kjaazicha, tuz cjican:

—Anchucqui anacha Yoozquin tjapa kuzziz. Jalla niZtiquiztan ana chjatkati atcha.
Weraral cjiwcha. Tsjii mostasa cjita simillaqui koltallacha. Chjactiquiztan walja pakjiz
pajkcha. Yoozquin tjapa kuzzizchuc cjechaj niiqui, jalla tuZ paasacha. Tii curumiz
mantasacha, tuZ cjican: “Tekztan najwk oka”. Jalla nuZ mantitiquiztan curucZ okasacha.
Tjappacha ¢hjulumi paasacha an¢hucqui, ultimu Yoozquin tjapa kuztan cjechaj niiqui.
21 Pero tii punta zajra chjatkatzjapa, Yoozquin mayiziz waquizicha. NiZaza ayunas
waquizicha.

22 Galilea yokaran juntupacha ojklaycan, Jesusaqui niiZ tjaajinta Zofiinaczquiz chi-
ichicha, tuZ cjican:

—Wejrqui tsewctan cuchanzquita Yooz Zofitcha. Wejrqui ZofiinacZ kjarquin intirjital
cjeecha. 23 NiZaza contal cjeecha. NiZaza chjep majquiztanzti jacatatacha.

Jalla nuZ chiitiquiztanaqui ancha llaquisiskatchicha nii tjaajintanaczquiz.

TIMPLU IMPUESTO

24 Nekztan JesusiZtan niiZ tjaajintanacztanpacha Capernaum watja irantichicha. Nekz-
tan timplujapa impuesto cobrifiinacaqui Pedruzquin cherziii ojkchicha. Jalla niiZquin
zalZcu pewczicha tuZ cjican:

—;Anchuca tjaajini maestruqui timplu impuesto ana paciikaya?

25 Pedruqui kjaazicha, tuz cjican:

—Impuesto pacfiipanchay.

Jalla nekztanaqui Pedruqui kjuyquiz luzzicha, jakziquin Jesusac Zelatchaja, jalla nicju.
Ima PedruZ chiyan, Jesusaqui niiZquiz paljaychicha, tuZ cjican:

—Simén, ;tii tantiya? Tii muntuquiz Zejlfii jilirinacaqui impuesto cobrifiicha.
Jakziltizquiztan cobriya? ;Persun wajtchiz ZoninacZquiztankaya? uZ ;yekja wajtchiz
ZofiinacZquiztan, ja'?

26 pedruqui kjaazicha tu? cjican:

—Yekja wajtchiz ZofiinacZquiztanpancha.

Nekztan Jesusaqui cjichicha:

—Jalla niZtiquiztan nii jilirinacZ persun wajtchiz Zofiinacaqui impuestonaca ana
Jaziqui kotquin oka. Nekztan ch'iz tanzjapa kjazquiz anzuelo tjojtznaquicha. Primiru
tanzi ch'iz lecznaquicha. Nii ch'iz ata waakatZcu, tsjii paaz wachaquicha. Nii paazqui

wejt impuestojapa, niZaza am impuestojapa wacaquicha. Nii paaz chjicha, u¢hum
impuestonaca paczjapa.

18

JJECT TUCQUIN CJES?

1Jalla nii orapacha tjaajinta Zofiinacaqui JesusiZquiz macjatZcu pewczicha, tuz cjican:

—Arajpach Yooz wajtquiz, ;ject juc'ant pajk puestuquin uchtaZ cjeequi?

2 Jalla nekztanaqui Jesusaqui tsjii uza kjawzicha. Nii uza ninacZ taypiquiz tsijt-
skatchicha. 3 Nekztanaqui Jesusaqui cjichicha:

—Weraral cjiwcha. Anchucqui tii ocjalZ kuz irata, niZta kuzziz pec¢ha. Anchuca kuz
ana campiita cjechaj niiqui, arajpach Yooz wajtquiz anapan luzasacha. 4Jalla nizZtiquiztan
tii ocjalz kuz irata, jalla niZta humilde kuzziz cjis waquizicha. Jakziltat nizta kuzziz
cjisnaquiZ niiqui, jalla niicha arajpach Yooz wajtquiz juc'ant honorchizqui. Juc'ant zuma
puestuquiz uchtaz cjequicha. 5Jequit weriZ cjen tsjii ocjalaZtakaz humilde kuzziz Zofii
risiwchaja, jalla niiqui wejrzakaz risiwcha.

PAAZQUIZTAN CWITASA

6‘NiZaza jakzilta humilde kuzziz Zofiit wejtquin tjapa kuztan criyachaja, jalla niiZquiz
ana jakziltami ujquiz tjojtskatz waquizicha. Ujquiz tjojtskataquiZ niiqui, nii ujquiz
tjojtskatfii ZofiZ jorquiz tsjii pajk molinu tjaaj mokZcu, koz kotquiz jacuntiz waquizicha.
Jalla nii tsjan cusaZ cjesacha nii ujquiz tjojtskatfii ZonZtaqui. 7 jZofinacajay! Ujquiz
tjojtaquicha, niZaza ujquiz tjojtskataquicha. Pero nekztan ana walinaca tjonaquicha.
Tii muntuquiz ujquiz tjojtskatiinaca panz Zelaquicha, pero nii ujquiz tjojtskatiinacaqui
ninacZtajapa ana waliZ cjequicha.

8 Jalla niZtiquiztan am kjaraZlaj uz kjojchazlaj ujquiz tjojtskatchaja, nii uj paatii kjara
cjicuuz kjojcha cjicu pootzna, nizaza najwk tjojta. Jalla nuZ tsjii kjara cjicu uz tsjii kjojcha
cjicu pertissi cjenami am parti curpuqui ana infiernuquin tjojttaz cjesacha. Jalla nuZz
waliZ cjesacha. ° NiZaza am ¢hjujcquiqui ujquiz tjojtskatchaja, jalla nii ¢hjujcqui leczna,
nizaza najwk tjojta. Yooztan wifiaya kamzjapaqui tsjii ¢hjujquiqui pertissiZ cjequiz
niiqui, waliZ cjequicha. Tjapa curpuqui infiernuquin tjojttaz cjequiZ niiqui, ana waliZ
cjequicha.

ZARAKCHIUUZA QUINTU

10 ‘Humilde kuzziz ZoninacZtan ana chjaawjkata. Anchucaquiz cjiwcha, ninacZ
anjilanacaqui wejt arajpach Yooz EjpZ yujcquiz Zejlfiipancha. 1! Wejrqui tsewctan
cuchanzquita Yooz Zofit¢ha. Wejrqui tii muntuquiz tjonchinéha, ujquiz kamfii Zofiinaca
liwriizjapa.

12°;7alla tii tantiya? Tsjii Zofiqui patac uuzichiztacha. Patac uuziquiztan tsjiillaqui
yekjaquin zaraktan, nii Zofliqui nii llatuntunc llatuncani uuzinaca curquin ecaquicha,
zarakchi uuza kjurzquizjapa. 13 NiZaza katchi uuza wachaquiZ niiqui, nekztan walja
chipznaquicha ana zarakchi uuzanacZquiztan juc'anti. 14 Jalla niZta irata anchuca
arajpach Yooz Ejpqui humilde kuzziz ZofiinacZquiztan anapan jakziltami pertita cjis
muncha.

UJ PERTUNZ PUNTU

15 *Am jilaqui am quintra ana wali paaquiZ niiqui, jalla niiZtan zinapora palt'a, niiZ
ana wali paata ujquiztan “ujchizpancha” cjican cjeequi. Jalla nuZ amiz chiiZintiquiztan
catokaquiZ niiqui, nii jilaqui ricujta cjequicha. 16 Zinapora chiiZintiquiztan ana nonz
pecaquiZ niiqui, nii uj paafi jilZquiztan okaquicha. Nekztan iya pucultan jila kjawZzcu,
wilta nii uj paafi jilZzquin okaquicha, niiZ paata uj tjeezjapa. Jalla nuZ paaZcu pucultan
cjicuuz chjepultan cjicu testicZ taypiquiz niiZ paata uj tjeeZta cjequicha. 17Nii uj paafiiqui
anapanZ niiZ uj maz pecaquiZ niiqui, jalla nii puntuquiztan tjapa icliz jilanacZzquin
maznaquicha. Anapan niiZ uj maz pecaquiZ niiqui, ana Yoozquin criichi jilaZtakaz
¢hejlnaquicha, niZaza impuesto cobrifi ZofiiZztakaz.

18 Ultim weraral cjiwc¢ha. Tii muntuquiz jequit am c¢helachaja, jalla niiqui arajpach
Yooziz chejlta zakaz cjequicha. NiZaza tii muntuquiz jequit am cutznachaja, jalla niiqui
arajpach Yooziz cutzta zakaz cjequicha.

19 Tii zakal chiizinucha. Tii muntuquiz pucultan anchucqui tsjitkaz Yoozquiztan
mayaquiZ niiqui, anchucaquiz tjaataZ cjequicha. Wejt arajpach Yooz Ejpqui anchucaZ
mayta tjaaquicha. 20 NiZaza tsjii pucultanami ¢hjepultanami wejtquin kuzziz cjen wejt
tjuuquiz ajcznaquiz niiqui, jalla ninacz taypiquiz wejrzakaz Zelacha.

21 Wirufiaqui Pedruqui JesusiZquin pewczfii ojkchicha. ZalZcu, jalla tuZ pewczicha:

—Wejt Jiliri, ;KjaZ wiltamiZ wejt jilaqui wejt quintra uj paaZcu pertuna mayisasaya?
(NiZaza wejrqui kjaZ wiltat pertunasaya? ;Pakallak wilta pertunasaya?

22 Jesusaqui niiZquiz kjaazicha, tuZ cjican:

—Wejrqui cjiwcha, anaZ pakallak wilta cjesacha. Antiz pakallak tunc pakallakuni
wiltan wiltan pertunasacha.

KAJCHIZ ZONI QUINTU

23 Arajpach Yooz mantiz puntuquiztan jalla tuzucha. Tsjii chawc jiliriqui piyu-
nanaczquiz kaja packatz pecatcha. 24Jalla nuZ packatan tsjii kajchiz Zofiiqui zjijctatacha.
Nii Zofliqui walja kajanacchiztacha, tsjii kjaZ millona. 25 Nii piyunZtaqui anaZ pacz paaz
Zelat¢ha. Nekztan patrunaqui jalla tuZ mantichicha: “Tii Zofii tuya, paaz cunsiczjapa.
NiZaza niiZ tjunmi, ocjalanacami, tjapa niiZ cusasanacami liwj tuyla kaja pacz paaz cun-
siczjapa”. 26 Nekztanaqui nii piyunaqui patrunz yujcquiz quillzicha, niZaza roct'ichicha,
tuZ cjican: “Wejt patruna, pertunalla. Tjappachal pacacha”. 27 NiZtami patrunaqui
ancha okzicha; niZaza nii kaja ana cobrichicha. Jalla niZtiquiztan liwrii cjissicha nii
kajquiztan. 28 Wajilla nii piyunaqui nijwctan ulanZcu tsjii piyun maztan zalchicha. Nii
piyun maziqui tsjii kjaZtalla kajatacha nii pertunta piyunzquiz. Nekztan nii pertunta
piyunaqui jor t'ullcu tanchicha, nii packatzjapa, tuz cjican: “Kajquiztan tjappacha paca”.
29 Jalla nekztanaqui nii piyun maziqui niiZ yujcquiz quillzicha, niZaza roct'ichicha, tuz
cjican: “Pasinsis kuzziz cjee. Nii kajallquiztan tjappachakal pacacha”. 30 Nii kaja
cobrifiizti ana munchicha. Antiz carcilquin uchantichicha, jalla nii kaja paczcama.
31 Parti piyunanacaqui niZta paafii cherZcu ancha sint'ichicha. Nekztan patrunZquiz
mazii ojkchicha. Jalla nicju tjappacha quint'ichicha, jaknuzt watchaja, nii. 32 Jalla
nekztanaqui patrunaqui nii pertunta piyuna wilta kjawZzkatchicha. Nekztan cjichicha:
“Ana zum kuzziz piyuna, wejrqui tjapa am kajanaca pertunchincha, amiz roct'ifiiz cjen.
33 JaknuZt wejrqui am kajquiztan, pertunchinchaja, jalla nuzuzakaz amlaqui am piyun
mazquiz pertunstancha”. 34 Jalla nekztanaqui patrunaqui juc'anti Zawjzicha. NiZaza
mantichicha, nii piyuna casticzjapa, tjapa niiZ kaja paczcama.

35 Jesusaqui nii quintu quint'ican jalla tuZ Zerzicha:

—Jakzilta anchucaquiztan niiZ jilZquiz kuzquiztan ana pertunachaja, jalla nuZuzakaz
wejt arajpach Yooz Ejpqui anchucaquiz ana pertunaquicha.

19

MAATAKZTAN JALJTIZ PUNTU

1Jalla nuZ tjaajinZcu Jesusaqui Galilea yokquiztan ojkchicha. Judea yokquin iran-
tichicha, Jordén cjita pujZz tuwanchuc. 2Muzpa Zofiinacaqui niiZquiz apzicha. Jalla nicju
muzpa laanaca chjetinchicha.

3 Jalla nekztanaqui yekjap fariseo Zofiinacaqui JesusizZquiz macjatchicha, ujquiz tjojt-
skatzjapa. Nekztan tuz pewczicha:

—;Chjul uj paatiquiztanaqui persun maatakztanaqui jaljtasaya?

4Jesusaqui ninaczquiz kjaazicha, tuz cjican:

—Yoozqui tii muntu paacan, luctakZtan maatakZtan paachicha. ;Cjijrta Yooz takuqui
ana liichinchucjo? 5 Yooz takuqui tuz cjicha: “Jalla niZtiquiztan tsjii Zofiqui tjunatan
zalzjapa, maa ejpZquiztan zarakstancha. ZalZcu pucultan tsjii lucutifi cjissa”. © Jalla

nu?Z kjanapacha tjeeZa, anaZ iya pucultan Zofi, pero tsjitkazza. Jalla niZtiquiztan anaZ
jaljtasacha. Yoozza tsjii luctakZtan tsjaa maatakZztan chjalziqui, tsjii lucutifii cjisjapa.
Yooz chjalZtaqui ana jaljta cjesacha.

7 Nekztanaqui pewczicha tu? cjican:

—Moisesqui jalla tuZ mantichicha. Tsjii certificado de divorcio tjaaquiZ niiqui,
tjunatan jaljtasacha. ;KjaZztiquiztan niZta mantichejo, ana jaljtiz Zelanajo?

8 Jesusaqui ninacZquiz kjaazicha, tuz cjican:

—Anchucaz chojru kuzziz cjen Moisesqui tjunatan jaljtis lii tjaachi¢ha. Primirquiz-
tanpacha anataZ niZta. ° Wejrqui anchucaquiz chiiZzinu¢ha. Adulteriuquiz ojklayhiz
cjenkaz am maatakZtan jaljtasacha. Jequit ana adulterio paachiZ cjenaqui niiZ persun
maatakZtan jaljtachaja, niZaza yekja maatakztan zalznachaja, jalla niiqui adulterio uj
paacha. NiZaza jequit divorcita maatakZtan zalznachaja, nii zakaz adulterio paacha.

10 Tjaajinta Zofiinacaqui niiZquiz cjichicha:

—LuctakZtan persun maatakztan jalla niZta cjesaZ niiqui, anaZ cumpincha zalzqui.

HJesusaqui nekztan cjichicha:

—Tjapa Zofiinacaqui tii tjaajinta anaZ catokaquicha. JakziltiZquiz Yoozqui tjaaj-
nachaja, jalla niiqui tii tjaajintaqui catokaquicha. 12 Zofiinacaqui punta punta ana zalzi
cgjicha. Yekjapanacaqui nastiquiztanpacha ana zalzucacha. Yekjapanacazti capunapan-
tacha, jalla niZtiquiztan ana zalzii atasacha. Yekjapanacazti ana zalz peccha, arajpach
Yooz EjpZtajapa langzjapa. Jecmi? tii takucama kami catokaquiZ niiqui, paj kamla.

OCJALANACZ PUNTU
137oninacaqui ocjalanaca Jesusizquiz zjijcchicha, ocjalanacZquiz kjarztan lanznajo, nii
ocjalanacztajapa Yoozquin mayiZinajo. Pero tjaajinta Zofiinacaqui zjijcfii ZofiinacZquiz
atajchicha. 14 Nekztan Jesusaqui cjichicha:
—Tii ocjalanaca wejtquin tjonaj cjee, ana ataja. Tii ocjalanacZ kuz irata jalla niZta
kuzzizza arajpach Yooz mantita kamafichiz Zofiinacaqui.
15 Nekztan Jesusaqui ocjalanacZquiz kjarztan lanzicha. Jalla nekztan nii yokquiztan

ojkchicha.

RICACH TJOWAQUI TJONCHICHA

16 Wirufiaqui tsjii tjowaqui Jesusa cherzfii ojkchicha. Nekztan pewczicha, tuz cjican:

—Zuma Maestro, Yooztan wifiaya kamzjapa, ;chjul zumanacat wejr paasaya?

17 Jesusaqui kjaazicha, tuz cjican:

—;Kjaztiquiztan “Zuma Maestro” cjee amjo? Tsjii alajacha zumaqui. Yoozkazza niiqui.
Yooztan wifiaya kamz pecchaj niiqui, Yooz EpiZ mantitanac jaru kama cjee.

18 Nii tjowaqui jalla nekztan kjaazicha, tuz cjican:

—;Chjul mantitanacaya?

Jesusaqui niiZquiz cjichicha:

—Anacha Zofii conzqui. Anacha adulteriuquiz ojklayzqui. Anacha tjangzqui. Anacha
toscara chiizqui, jecZquizimi. 1 Am maa ejpmi rispitaquicha. Jaknuzum persunpachquiz
okzfiamZlaja, jalla niZta okzii kuzziz cjispancha ZofinacZquizimi, lijitum maziZtakazza.

20 Nii tjowaqui nekztan cjichicha:

—Tjapa nii mantitanacami cumpliiicha koltiquiztanpacha. ;Jaziqui ¢hjulut wejtta
pjaltasa?

Z1Jesusaqui tuZ cjichicha:

—Ancha wali cjissim pecchaj niiqui, oka, niZzaza amta Zejlfii cusasanaca tuyzna. Jalla
nii tuyZcu, porinacZ ona. Jalla niztiquiztan arajpachquin cusasanacaztakaz zuma honora
tjaatam cjequicha. Jalla nii cumpliscu wiltam tjonaquicha wejttan chica ojklayzjapa.

22 Jalla niZta chiita nonZcu, nii tjowaqui walja llaquita kuzziz ojkchicha. Ancha

ricachutacha.
23 Jalla nekztanaqui Jesusaqui niiZ tjaajinta ZofiinacZquin cjichicha:

—Weraral anchucaquiz cjiwcha. Tsjii ricachu Zofii arajpach Yooz mantuquiz luzjapa
ancha ch'ama? cjesacha. 24 Tsjii camello cjita animala Zejlcha. Nii camelluqui ch'aman
acuj cjufl pjetquiz luzasacha. Jalla niZtaZ ricachunacaqui tsjan ch'amacha Yooz kaman
jiczquiz luzqui, Yooz wajtchiz Zofii cjisjapa.

25 Jalla nuz nonZcu, tjaajinta Zofiinacaqui walja ispantichicha. Nekztan ninacpora
pewcsarassicha, tuz cjican:

—;Jectpan liwriita cjesajo?

26 Jesusaqui ninacZ kjutfii cherzicha. Jalla nekztan cjichicha:

—Zoninacaqui anaZ persunpacha liwrii atasacha. Yoozpankazza liwriifiiqui. Yoozqui
jecmi liwrii atasacha.

27]Jalla nekztanaqui Pedruqui JesusiZquiz cjichicha:

—Weijt Jiliri, wejrnacqui tjapa persun cusasanaca jaytichinc¢ha, amtan chica ojklayz-
japa. ;Jalla niztiquiztan wejrnacqui chjulut canas?

28 —Jesusaqui kjaazicha, tuz cjican:

—Weraral anchucaquiz cjiwcha. Ew muntuquiz Zelan, wejrqui poderchiz puestuquiz
luzacha. Anchucazakaz poderchiz puestunacquiz luzaquicha, tuncapan Israel partira
mantizjapa. 29 Jakzilta Zohit weriZ cjen kjuyanaca, jilanaca, cullaquinaca, maa ejp,
tjun, ocjalanaca, yokanaca ecachaja, jalla ninacaz walja zuma kaman wirchiz cjequicha.
NiZaza arajpachquin Yooztan wifiaya kamaquicha. 39 Arajpachquin Yoozqui wacchi tii
timpuquiz tucquin cjifii Zofiinaca wirquin cjiskataquicha. NiZaza Yoozqui wacchi tii
timpuquiz wirquin ¢jifii Zofiinaca tucquin cjiskataquicha.

20

PIYUNANACZ QUINTU
1*Arajpach mantifii Yooz puntuquiztan jalla tuZzucha. Wentanalla tsjii yokchiz wali

pajk patrunaqui piyunanaca kjuri ulanchicha, uwas frut zkala ajzjapa. 2 Piyunanacztan
acuerduquiz luzzicha, zita langZtan tsjii denario cjita paaz paczjapa. Jalla nekztanaqui
langzfii cuchanZquichi¢ha. 3 Nekztan wenzlaka wilta ulanchicha. Palazquin inakaz
Zejlfii Zoninaca cherchicha. 4 NinacZquiz paljaychicha, tuz cjican: “Anchucqui wejt zkal
yokquin langziii oka. Wejrkal zumpacha pacacha”. Nekztanaqui ninacaqui ojkchicha.
5 Taypuru patrunaqui wilta ulanchicha, iya piyunanaca kjuri, niZaza langznajo. NiZaza
taypuru zezi cjeella wilta ulanchicha, piyunanaca kjuri, niZaza langznajo. ¢ Nii
noojpacha zezi cjee wilta palaz kjutfii ulanchicha. NiZaza palazquin inakaz Zejlai
Zoninacztan zalchicha. NinacZquiz paljaychicha tuZ cjican: “;KjaZtiquiztan anchucqui
tonj zita ana langz Zejljo?” 7 Ninacaqui patrunZzquiz kjaazicha, tuZ cjican: “AnaZ
jecmi wejrnac langznajo rocchicha”. Nekztanaqui patrunaqui cjichicha: “Anchucqui
wejt yokquin zakaz langzii oka. Wejrkal jakniiZlaj niil pacacha”. 8 TjuiiZ kattan
nii yokchiz patrunaqui niiz langzkatfii encargado mantichicha, tuz cjican: “KjawZzca
langzfii piyunanaca, paczjapa. Primiruqui wiri tjonchi piyunanaczquiz pacaquicha;
wirquin, tuqui tjonchi piyunanaczquiz pacaquicha”. °Jalla nekztanaqui nii wiri luzzi
piyunanacaqui langzkatiiZquiz macjatchicha. Zapa mayni ninaczquiz pactacha, tsjii
nooj lanztaz niztapacha. Tsjii denario cjita paaz tanzicha. 10 Jalla nekztanaqui wirquin
paczquita primiru piyuna luzzi Zofiinaca kjawZtatacha. Jalla nii primiru piyuna luzzi
Zofiinacaqui pinsichicha jila paca tanzjapa wiri piyuna luzzi Zofiinaczquiztan. Jalla
nekztanaqui pacchicha tsjii denario cjita paaz zakaz. 1 Jalla nii paca tanZcu patrunz
quintra quijchicha, 1% tuZ cjican: “Tii wirquin piyuna luzzi Zofiinacaqui tsjii orakaz
langzicha. Wejrnaczti primirquiztanpacha langzincha, niZaza zita ancha sii kjakquiz
otZcan langzincha. NinacZquizimi wejthacaquizimi tsjitkaz pacchamcha”. Jalla nuZz
cjican quijchicha. 13 Nii patrunaqui tsjii ninaczquiz kjaazicha, tuz cjican: “Jila, amquiz
anal incallchincha. Jalla nuZ tsjii acuerduquiz luztapanla, tsjii denario paaz paczjapa.
14 Tii paca tanzna, niZaza oka. Tii wirquin piyuna luzzi ZofiinacZquiz niZazakaz pacz
pecucha, amquiz pactala, jalla nuz zakaz. 15 Wejt persun paaztan jaknuzut wejr

pinsuchaja, jalla nuz wejt munanpiquiz pacasacha. WeriZ zuma pacfii kuzziz cjen amqui
NiZaza tucquin cjifiinacaqui wirquinZ cjequicha. KjawZta Zoninacaqui wacchicha. Illzta
Zofiinacazti kolucullacha.

JESUSAQUI NIIZ TICZ MAZZICHA

17 Wirufiaqui Jesusaqui niiZ tjaajinta ZofninacZtan Jerusalén ojkchicha. Jalla nuz
jiczquiz ojkcan, Jesusaqui tsjii latu niiZ tuncapan illzta Zofinaca chjitchicha, nizaza
ninaczquiz tuZ cjichicha:

18 —Anchucqui zizza, tii jiczqui Jerusalén kjutfiiz ojkcha, nii. Jerusalén wajtquin
wejrqui intirjital cjeecha timplu jilirinacZquizimi lii tjaajifii maestrunaczquizimi. Jalla
ninacaqui wejr conaquicha. Wejrqui tsewctan cuchanzquita Yooz Zofit¢ha. 19 NiZaza
wejrqui yekja wajtchiz ZoninacZquiz intirjital cjeecha, ana wali burla paata cjisjapa.
NiZaza wejrqui wjajttal cjeecha. Ultimquiziqui cruzquiz ch'awcta contal cjeecha. Jalla
nekztan chjep majquiztanzti jacatatacha.

TSJI FAVORA MAYTA

20JacobZtan JuanZtan ninacZ maaquiJesusizquiz macjatZquichincha. JacobZtan Juanz-
tan ninacZ ejpqui Zebedeo cjitatacha. Jalla naa maaqui maatinacztanpacha JesusiZquin
macjatchincha. Nekztanaqui naaqui JesusiZ yujcquiz quillzincha, tsjii favora mayzjapa.
21 Nekztan Jesusaqui naaquiz cjichicha:

—;Amqui ¢hjulum pecya? —cjican.

Naaqui kjaazincha, tuZ cjican:

—Amqui am mantis puestuquin luzcu tii wejt pucultan majchnaca am latuquiz
uchnalla, tsjiiqui Zew latuquiz niZaza tsjiiqui zkar latuquiz.

22Jesusaqui tuz kjaazicha:

—Anchucqui ¢hjulut maychaja ana intintazza. Wejrqui walja sufris tancha. ;NiZta-
pacha anchuc sufrasaya? NiZaza tsjii nooj ancha sufrican watacha tsjii bautismoztakaz.
¢Jalla niZtapacha anchuc sufrasaya?

Ninacaqui tu? kjaazicha:

—Nii sufris watimi atasacha.

23 Nekztan Jesusaqui cjichicha:

—Weraral cjiwcha. Anchucpacha sufris tanznaquicha, tsjii licz wazuZtakaz. NiZaza
sufris wataquicha, tsjii bautismoZztakaz. Pero wejrqui mantis puestuquin luzcu, Zew
latuquizimi zkar latuquizimi ana jecmi uchasacha. Wejt Yooz Ejpkaz nii puestunaca
tjaaquicha jecztajapa tjacztakazlani, jalla ninacZta.

24 Parti nii tuncapan illzta Zofiinacaqui nii mayta puntu nonZcu nii pucultan jilazullcaz
quintra Zawjchicha. 25 Pero Jesusaqui tjappacha nii tjaajintanaca kjawzicha, nekztan tu?z
gjichicha:

—Anchucqui zumpacha zizza, jalla tuZu. Tii muntuquiz nacién jilirinacaqui pa-
trunaZtakaz mantificha, niZzaza chawc jilirinacaqui parti ZofiinacZquiziqui niiZ mantita
cazkatiipankazza. 26 Anchucqui ana nizta irata cjee. Tsjii kjutiicha nii irat kuzqui.
Anchucaquiztan jequit chawc jiliriZtakaz cjis pecchaja, jalla niiqui piyunaZtakaz cjis
waquizicha parti ZofiinacZquiziqui. 27 NiZaza jequit anchucaquiztan tucquin mantifii
cjis pecchaja, jalla niiqui wirquin cjis waquizicha, parti ZofiinacaZ mantitacama cjis-
japa. 28 Wejrqui tsewctan cuchanZquita Yooz Zofit¢tha. Wejrpacha tii muntuquiz ana
tjonchincha, sirwita cjisjapa. Antiz wejrcha tjonchinqui, ZofinacZquiz sirwisjapa, wejr
ticzcama. Jalla nuZ ticZzcu walja preciochiztakal cjeecha, Zofiinaca liwriizjapa. —Jalla nuZz
cjichicha Jesusaqui.

ZUR ZONINACA CHJETINTA
29 Jalla nekztanaqui Jericé wajtquiztan ulnan, muzpa Zofiinacaqui Jesusizquiz apzicha.
30 Jicz latuquin pucultan zur Zoni julzi Zelatcha. Ninacaqui JesusaZ watiii nonZcu,
kjawchicha tuz cjican:

—Wejt Jiliri, DavidZ majchmajtquiztan tjonii, wejrnacz okznalla.

31 Nekz Zejlfii Zofiinacaqui ninacZquiz ujzicha, ch'uj cjeyajo. Ninacazti juc'anti
kjawchicha, tuZ cjican:

—Weijt Jiliri, DavidZ majchmajtquiztan tjonni, wejrnacz okznalla.

32 Jalla nekztan Jesusaqui tsijtscu, ninaca kjawzicha. KjawZcu ninacZquiz tuz pewcz-
icha:

—;ChjuluZ werj paaj cjii anchucya?

33Nii zur Zofiinacaqui kjaazicha, tuZ cjican:

—Wejt Jiliri, wejtnaca ¢hjujquiz chjetinZinalla.

34 Nekztanaqui Jesusaqui ninacZquiz sint'izcu ¢hjujqui lanlanZinchicha. Jalla nii
orapacha cherii cjissicha. Jalla nekztanaqui JesusiZquiz apzicha.

21

JESUSAQUI JERUSALEN WAJTQUIN LUZZICHA

1Jerusalén watja ZcatZincan, Betfagé watja irantichicha. Betfagé watjaqui Olivos cjita
curu Zcatitacha. Nicju irantican Jesusaqui pucultan tjaajinta Zoflinaca cuchanchicha, tuz
cjican:

2 —Jalla nii najwkta watja oka. Jalla nicju mokta ljat azni wachaquicha, niZaza pajk zjijc
maltum wawchizza naa azniqui. Mokta jerZcu wejtquin akZcaquicha. 3 Jakzilta ZofiimiZz
atajasaZ niiqui, niiZzquiz anchucqui “Wejt JiliriZz peccha. Wajilla tjepunta cjequicha tii
azniqui”, nuz cjican nii Zonzquiz cjequicha. —Jalla nuz mantichicha Jesusaqui.

4 Jalla nii watchiqui profetaZ cjijrta taku cumplissicha. Tuquitan nii profetaqui tuZ
cjijrchicha:

5 “Sidén wajtchiz ZofinacZquiz tuz chiya: Chera, anchuca chawc Jiliri tjoncha, humilde
kuzziz. NiZaza zjijc maltum aznuquiz yawchi tjonaquicha, niZaza nii zjijc aznuz
maatanpacha tjonaquicha. Jalla ninacaqui carga kuziii aznunacacha".

Jalla nuZ cjijrchicha nii profetaqui.

¢ Jalla nekztanaqui nii pucultanaqui ojkchicha. NiZaza jaknuZt Jesusaqui mantitchaja,
jallaniicama paachicha. 7Ninacaqui ljat azfii naaZa pajk zjijctanpacha akZquichicha. Jalla
nuz akZcu, zquitinaca aznunac? juntun caruntichicha. Nekztan Jesusaqui yawchicha.
8 NiiZ ojkz jicz latuquiz muzpa Zofiinaca Zelatcha. NinacZ zquiti jiczquiz chjinzicha.
Yekjapaqui ramuz chjafiinaca murchicha jiczquiz chjinzjapa. ° Tucquin ojki Zofiinacami
wirquin tjonfii Zofiinacami chipcan walja wiwi kallantichicha, tuZ cjican:

—iViva tii Yooz tjuuquiz tjonchi Zofii! jDavid cjita chawc JilirZ majchmajtquiztan
tjonfii! jAmqui rispittaj cjila! jAmquiz honora tjaataj cjila! Yooz EjpZquin zakaz honora
tjaataj cjila! —Jalla nuz wiwchicha.

10 JesusaZ Jerusalén watja luztan, tjapa nii chawjc wajtchiz Zofiinacaqui walja ispan-
tichi tjojknakchicha. NiZaza walja pewcpewczicha, tuZ cjican:

—Jectpan teejo?

11 Zoninacaqui tuz kjaazicha:

—Tiiqui Jesusa cjita profetala. Nazaret de Galilea, jalla najwktan tjonchicha.

JESUSAQUI TIMPLU PEWZICHA

12 Jalla nekztan Jesusaqui Yooz timpluquin luzzicha. Jalla nicju tuyfiinacami kjayfi-
nacami timpluquiztan liwj tirkatchicha zancchuccama. NiZaza paaz campiifii ZofiinacZ
mizami pjoczinchicha; paloma tuyfiinac? sillami pjocZinchizakazza. 13 Jalla nuZ paaZcu
tuz cjichicha:

—Yooz Takuqui tuZ cjicha: “Wejt kjuyaqui Yoozquin mayiziz kjuyacha”. Anchuczti
tjafiinacz kjuyaZtakaz paachinchuccha.

14 Jalla nicju tsjii kjaz zur Zofiinaca JesusiZquiz macjatZquichicha, niZaza tsjii kjaz
zuch Zofinaca. Jesusaqui ninaca chjetinchicha. 15 Pero timplu jilirinacami lii tjaajifi
maestrunacami jalla nii chjetifii milajru cherZcu, Zawjchicha. NiZaza ocjalanacaqui
timpluquin JesusiZquiz tuz wiwchicha: “;David cjita chawc jilirZ majchmajtquiztan



SAN MATEO 21:16 38 SAN MATEO 21:30

tjoni! Rispittaj cjila!” Jalla nuZ nonZcu timplu jilirinacami lii maestrunacami ancha
Zawjchicha JesusiZ quintra. 16 Nekztan JesusizZquiz paljaychicha, tuZ cjican:

—;TinacaZ chiita taku ana nonZzjo?

Jesusaqui ninaczquiz kjaazicha, tuZ cjican:

—Nonznucha. NiZaza nii puntu Yooz takuqui tuz cjicha:

“Ocjalanacami piz itziii wawanacami wejttajapa honora zumpacha? tjaaquicha. Jalla nuz
paaquicha Yoozqui”.
¢Jalla nii cjijrta Yooz taku liichinchuckaya; ana jaa?

17 Jalla nekztanaqui ninaczZquiztan ojkchicha. Betania watja ojkchicha. Jalla nicju
alujassicha.

ANA FRUTCHIZ MUNTI

18 JakataZuqui wenzlaka Jerusalén watja quejpcan chjeri eecskatchicha. 19Jicz latuquiz
higo munti cherchicha. Jalla nii muntiquin macjatchicha, fruta apakzcu lujlzjapa. Pero
fruta ana wajtchicha, chjafichiz alajatacha. Jalla niZtiquiztan Jesusaqui nii muntiquiz
gjichicha:

—Jazic anam iya fruta pookni cjequicha.

Jalla nii orapacha nii muntiqui kjonchicha. 20 Jalla niZta munti kjonfii cherZcu,
tjaajinta Zoninacaqui ispantichicha, niZaza JesusiZquiz pewczicha, tuz cjican:

—:Kjaztiquiztan nii higo munti ratulla kjonya?

Z1Jesusaqui tuZ kjaazicha:

—Weraral anchucaquiz cjiwcha. Anchucqui Yoozquin tjapa kuztanchucchalaj niiqui,
niZaza ana payznakiii kuzziz¢hucchalaj niiqui, tii irata zakaz paasacha. NiZaza juc'ant
pajk milajru paasacha. Tii curumi mantasacha, tuZ cjican: “TekZtan oka. Pajk kotquin
tjojtsna”. Jalla nuZ mantiZcu niZta zakaz okasacha. 22 NiZaza anchucqui ¢hjulumi tjapa
kuztan Yoozquiztan mayachaja, jalla niit jama anchucaquiz tjaataZ cjequicha.

('JEC]ESUSIZQUIZ MANTICHI?

23 Jerusalén irantiZcu Jesusaqui wilta timpluquin luzzicha. Jalla nicju tjaajnan, timplu
jilirinacami wajtchiz jilirinacami niiZquiz macjatzZquichi¢ha. Nekztan pewczicha, tuz
cjican:

—;Jec am mantichi tii paazjapajo? ;Jec jilirit am utchi jiliriZtakaz cjisjapajo?

24Jesusaqui ninaczquiz tuz kjaazicha:

—Wejrzal anchucaquiz tsjii pewcznacha. Anchucqui wejtquiz kjaaznaquiz niiqui,
wejrzakal anchucaquiz maznacha, jec wejr mantichi, nii. 25 Wejtquiz kjaaznalla. ;Ject
Juan mantizquichi bautisjapaya? ;Yoozkaya, Zoflinaca, ja'?

Jalla nekztanaqui ninacpora parlatcha, tuZ cjican:

—;JaknuZzum cjeequi? UchumZ “Yoozqui Juan mantichicha” cjicanZ kjaaznaquiz
niiqui, jalla tiicni u¢humnacaquiz kjaaznachan, cjican: “Niztiquiztan ;kjaZtiquiztanZz
anc¢hucqui ana nii criichin¢hucta?” 26 NiZaza u¢humz “Zoniqui Juan mantichi¢ha”
cjicanz kjaaznaquiZ niiqui, Zofiinacaqui u¢humnacaquiz ;kjaz cjiquejo? —Jalla nuz
parlat¢ha, Zofiinacaqui JuanZ puntu cjifiicha, Yooz parti parlifii profetacha niiqui. Jalla
niztiquiztan ninacaqui Zoflinaca eksicha, “Uc¢hum conachani”, cjican.

27]Jalla nuz parliZcu ninacaqui Jesusizquiz cjichicha:

—Ana zizu¢ha wejrnacqui.

Jalla niZta kjaaztiquiztan Jesusaqui cjichicha:

—Wejrmi ana zakal anchucaquiz maznacha, jec wejr mantichi tii paazjapa.

PUCULTAN MAJCHWICH QUINTU

28 Wirufiaqui Jesusaqui tsjii puntu chiichicha, tuZ cjican:

—Tii puntu tantiya. Tsjii Zofiiqui pucultan majchwichtacha. TsjiiZzquiz cjichicha:
“Wejt maati, tonjiqui uwas frut ajzii oka”. 2° Nii mantita maatiqui tuz kjaazicha:
“Anacha”. Jalla niiZ wirufialla niiZz kuz campiichicha. Nekztan uwas frut langzfii
ojkchicha. 30 NiZaza nii ejpqui tsjii maati cheri ojkchicha. NiiZtan zalZcu, niZtazakaz

uwas frut ajzii mantichicha. Jalla niiqui kjaazicha, tuZ cjican: “Tata, okasacha”.
Ultimquiziqui nuZ cjiscuqui ana ojkchicha. 3! Nii pucultanquiztan ;jakzilta maatit niiz
ejpZ mantitacama paachiya?

Ninacaqui kjaazicha tuz cjican:

—Primiru mantitaZ, jalla niicha.

Jalla nekztanaqui Jesusaqui cjichicha:

—Weraral anchucaquiz cjiwcha. Impuesto cobrifiinacami, niZaza ujchiz
maatakanacami arajpach Yooz wajtquiz anchucz tuqui luzaquicha. 32 Juan Bautistaqui
tjaajii tjonchicha, jaknuzt anchucalaqui kamZtaZlaja, jalla nii tjaajinchicha. Pero
anchucqui niiZ tjaajinta ana criichinchuccha. Impuesto cobrifiinacazti nizaza ujchiz
maatakanacazti niiZ tjaajinta criichicha. Jalla nii cherchinchucha anchucqui. Jalla
niZtanaca cherzcumi, anchucqui ana Yoozquin cjisjapa kuz campiichinc¢huccha.
Anchuccha niiZ taku ana criichinchucqui.

ANA WAL PIYUNANACZ QUINTU

33 Jalla tii quintu zakaz nonzna. Tsjii yokchiz patrunaqui uwas zkala ¢hjacchicha.
Nekztan uwas zkal muytata pirka pirkichicha. NiZaza tsjii maz ojt paachicha, uwas kjaz
spjijtzjapa. NiZaza tsjii campanturiZ cherchi kjuychicha, nii zkala itzjapa.

‘Nekztan nii patrunaqui zkal yoka alquilchicha piyunanaczquiz. Nekztan jicz
ojkchicha. 34 Zkala ajz timpu irantiZcan, patrunaqui tsjii kjaZ piyuna cuchanzquichicha,
niiZ parti zkala ricujajo. 3° Pero nii zkala alquili Zofiinacazti nii cuchanZquita piyu-
nanaca tanchicha. Tsjiiqui kitZtacha. Tsjiiqui contacha. Tsjiiqui maztan c¢hajctacha.
36 Nekztanaqui patrunaqui wilta piyunanaca cuchanzZquichicha, primirquiztan juc'anti.
Pero nii zkala alquilfi Zofiinacazti niZtapacha ana wali paachizakazza. 37 Ultimquiziqui
patrunaqui niiZ persun majch cuchanZquichicha, tuz tantiican: “Wejt ultim maa-
tiqui rispitZinaa” cjican. 38 NiiZ majch cherZcu, nii alquilfii Zofinacaqui ninacpora
palt'ichicha, tuZ cjican: “Jalla tiikat liwj tii irinsa tanznachani. Jalla niZtiquiztan z-conla,
uchumnacaltajapa tii yok irinsa cjeyajo”. 39 Jalla nekztanaqui nii Zoflinacaqui majch
tanchicha; nekztan yokquiztan jwescu conchicha.

40Jalla nekztanaqui Jesusaqui pewczicha, tuz cjican:

—Jalla nii patrunpacha tjonZcu, ;¢hjulukat nii alquiliii ZofiinacZtajapa paachani?

417ofiinacaqui kjaazicha tu? cjican:

—Nii ana wal Zofiinacaqui contaZ cjequicha, ana importayZcu. Nekztan nii zkal yoka
yekja piyunanaczquiz alquilaquicha, zkala ajz timpu niiZ parti zkala ricujZcu niiZquiz
tjaata cjisjapa.

42 Nekztan Jesusaqui ninaczquiz cjichicha:

—Yooz takuqui tuZ cjicha:

“Kjuy pirkifiinacaqui tsjii maz tjojtchicha. Nii tjojta mazqui isquinquiz cjissicha. Juc'ant
chekan mazqui cjissicha. Yoozqui nuZ utchicha. Uc¢humqui jalla nii cherZcu
ispantichicha”.

Jalla nuZ cjicha cjijrta Yooz takuqui. Anchucqui nii Yooz taku liichin¢huccha, jana

jaa? 43 Anchucaquiz chiiZinucha, anchucqui nii ana wal alquilfii ZofiinacaZtakazza.

Jalla niZtiquiztan an¢hucqui Yooz kjuychiz famillquiztan chjatkattaZ cjequicha. Yekja

Zofiinacaqui Yooz famillquiz luzaquicha. Yooz kuzcama kamiii Zofiinacaqui luzaquicha.

44 NonZna. Maz puntuquiztan zakal chiyucha. Jakziltat nii maz cjen ujquiz tjojtsnachaja,

jalla niiqui pirasuztakaz t'okuntaZ cjequicha. NiZaza jakziltiZ juntufl nii mazqui tjojt-

snaquiZ niiqui, pulpuZtakaz t'okuntaZ cjequicha. Nii Zofiinacaqui k'ala akZtaz cjequicha.

45Jalla nii JesusiZ chiita takunaca nonZcu, timplu jilirinacami, fariseo parti jilirinacami
tantiichicha, ninacZ puntu chiifii, nii. 4¢ Jalla nuZ tantiiZcu, Jesusa tanz pecatcha. Pero
ana atchicha, parti Zofiinaca ekscu. Parti Zofiinacaqui JesusiZ puntu tantiyatcha, Yooz
taku parlifi profetacha, nii.

YOOZ KJUYCHIZ FAMILIA

1Jalla nekztanaqui Jesusaqui wilta tjaajinchizakazza. Jalla tuZ cjican quint'ichicha:

2 —Arajpach Yooz kjuychiz familiaqui jalla tuzucha. Tsjii chawjc jiliriqui niiZz ma-
jchtajapa zalz pjijsta paachicha. 3 NiiZ piyunanaca cuchanchicha, invitta Zofinaca
kjawzni. Nii kjawZta Zofiinacaqui ana tjonz pecchicha. 4 Nekztanaqui yekja piyunanaca
cuchanchizakazza, tuZ cjican: “Invitta ZofiinacZquin mazca, ‘Chjeri lujlz tjacztacha. Wejt
wacanaca conkatchincha, niZaza cjew animalanacami. Tjappacha listucha, jaziqui pjijs-
tiquin tjonla’ ”. > Jalla nuZz chiyanami nii invitta Zofiinacaqui ana cazquichicha. Tsjiiqui
zkal yoka ojkchicha. Tsjiiqui tuyZtan ojkchicha. ¢ Parti invitta Zofiinacaqui kjawzii
cuchanta piyunanaca tanzicha. Nekztan kitchicha, conaficama. 7 Jalla nekztanaqui nii
chawc jiliriqui ninacz quintra Zawjzicha. Nekztan zultatunaca cuchanZquichicha, nii
piyuna confiinaca conZcajo. NiZaza, ninacZ watja ujZcajo. 8Jalla niZta paaZcu chawc
jiliriqui piyunanaczquiz cjichicha: “Tjappacha zalz pjijstac listucha. Nii primir invitta
Zofiinacaqui ana tjonz waquizicha. °Jalla nizZtiquiztan anchucqui pajk calliranZ ojklayZca.
JecnacZtanami zalachaja, jalla ninacZquiz tjonajum cjequicha tii zalz pjijstiquin”. 10 Jalla
nekztanaqui piyunanacaqui call kjutfii ulanchicha, niZaza tjapa niiZ zaltanaca kjuyquiz
ajcskatzquichicha, zuma Zofiimi, ana zuma Zofiimi. Jalla nekztanaqui pjijsta paaz
kjuyaqui chjijpsi cjissicha.

11 Jalla nekztanaqui chawjc jiliriqui luzquichicha invitta Zofiinaca cherzfii. Tsjii
Zejliii Zofii naychicha, ana pjijsta paaz zquiti cutchi Zelat¢ha. 12 Jalla nuZz nayZcu nii
chawjc jiliriqui niiZquin paljaychicha tuZ cjican: “Jila, ;kjaZtiquiztan amqui ana pjijsta
paaz zquiti cujtchi luzquichamtajo?” Nii Zoniqui ch'uj quirchicha. 13 Nekztanaqui
chawjc jiliriqui pjijsta atintifii ZofiinacZquiz mantichicha, tuZ cjican: “Kjojchanacami
kjaranacami chejlZina. Zawnc zumchiquiz tjojta, jalla nicju kaala, niZaza niiz izke kjojla”.

14Jesusaqui cjichizakazza:

—Kjaw?Zta Zofiinacaqui tamacha. 1llzta Zofiinacaqui kolucullacha.

IMPUESTO PACZ PUNTU
15 Jalla nekztanaqui fariseo Zofiinacaqui ojkchicha. Ninacaqui acuerduquiz kazzicha,

JesusiZ quintra tsjii ujchiz cjiskatzjapa. JaknuZumi Jesusa tsjii ana wali chiikataquicha;
jalla nii ujchiz cjiskatz pecatcha. 16 Jalla nekztan ninacZ partiquiztan yekjap Zofinaca
cuchanzquichicha, Herodes parti Zofiinacztanpacha. Jalla nii cuchanta Zofiinacaqui
JesusizZquiz cjichicha:

—Maestro, wejrnac zizucha, amqui werarapan chiicha, nizaza Yooz kamafi puntuquiz-
tan weraram tjaajifiamcha, kjaZtami Zofiqui chiichani, niZaza kjaZta Zonimi Zelachani.
17 Jaziqui amqui tii tantiiZinalla. ;Roman chawc jilirZquin impuesto pacz wali cjesaya?
uZ ;janaz wali cjesaj? Jalla nii ziz pecucha.

18 Pero Jesusaqui ninacZ ana zuma pinsita intinzuna zizzicha. Jalla niZtiquiztan
ninaczquiz kjaazicha tuz cjican:

—Ana zum kuzziznaca, ;kjaztiquiztan anchucqui wejt quintra uj jwes pecjo?
19 Impuesto pacz paaz tjeezna.

Jalla nekztan tsjii denario cjita paaz zjijcchicha. 20 Jalla nii paaz cherZcu, Jesusaqui
ninaczquiz pewczicha, tuz cjican:

—Tii paazquiz jjecZ yujctaya? NiZaza tii cjijrta tjuu, ;jecZ tjuutaya?

21Nii quintranacaqui kjaazicha, tuZ cjican:

—Roman chawc jilirztacha.

Jesusaqui nekztan cjichicha:

—Roman chawc jilirZtaqui jalla nii jilirZquin tjaasa. NiZaza chjulut Yooztaqui
Yoozquinpan tjaasa.

22JallanuZ nonZcu, nii quintranacaqui ispantichicha. Nekztan JesusiZquiztan zarakZcu

ojkchicha.

JACATATZ PUNTU

23 Jalla nii noojpacha yekjap saduceo parti Zofiinacaqui Jesusa cheri ojkchicha.
Saduceo parti Zofiinacaqui ana criifiitacha, ticziquiztan jacatatz, nii. Jalla nuZ cjenami
Jesusizquiz pewczicha. Tii quintu quint'ican, pewczicha, tuz cjican:

24 —Maestro, Moisesaqui u¢humnacalta cjijrtkalcha, tuz cjican: “Tsjii Zofi ticznasaZ
niiqui, niiZ tjun ana ocjalchiz cjesaz niiqui, nekztan nii ticzi ZofiZ jilaqui naa Zewatan
zalz waquizicha, nii ticzi jilZ cuntiquiztan ocjala paazjapa”. 25 Jaziqui wejrnacporquiz
pakallak jilazullca Zelat¢ha. Jilir jilaqui zalsicha. Nekztan ticzicha ana ocjalchiz. Jalla
nekztan jilir7 jar jilaqui naa Zewatan zalsizakazza. 26 Nii jilaqui ticzizakazza ana zinta
ocjala eczcu. Nekztan yekja taypir jil7tan niZtazakaz watchicha. NiZaza tjappach
nii pakallak jilazullquiZquiz niZta watchicha. 27 Tjapa nii pakallak jilazullcaZ ticztan,
naa zewqui ticzinzakazza. 28 Jaziqui ticziquiztan jacatatZcu, naa Zewqui jjakziltiz tjun
cjequejo? Tjappacha naatancama zalzitacha.

29 Jesusaqui ninaczquiz tuz kjaazicha:

—Anchucqui tsjii kjutii kiwkchin¢huccha. Anchucqui Yooz takumi ana zuma zizza.
NiZaza Yooz azimi ana pajcha. 30 Ticzi ZoninacaZ jacatattanaqui zalzqui ana Zelaquicha.
Zofinacami 7onZ maatinacami ana zalznaquicha. Nii timpuquiz Zofiinacaqui arajpach
Yooz anjilanacaztakaz cjequicha. 31 Pero nii ticziquiztan jacatatz puntu, ; Yooz tawkquiz
ana tu? liichinchucjo? Tii puntuquiztan YoozpachaZ chiichiqui. Jalla tuz cjican Yoozqui
gjichicha: 32 “Wejrqui Abraham? Yoozza, niZaza IsaacZ Yoozza, niZaza JacobZ Yoozza”.
Anacha ticzi ZofiZ Yoozqui. Antiz Zejtfli ZofiZ Yoozza.

33Jalla nuz chiita nonZcu, nekz Zejlfii Zofiinacaqui JesusiZ chiitiquiztan ispantichicha.

JUC'ANT CHEKAN MANTITAQUI

34]Jalla nuz chiiZcu Jesusaqui saduceo parti Zofiinaca ch'uju paachicha. Jalla nuz ch'uj
partinacZquiztan uj jwesjapa yanz pecatcha. JesusiZquiz pewczicha, tuZ cjican:

36 —_Maestro, u¢hum liiquiztanaqui ;¢hjul mantitat juc'ant chekanaya?

37 Nekztan Jesusaqui kjaazicha, tuZ cjican:

—Tii mantitacha juc'ant chekanaqui. “Anchuca Yooz Ejp JilirZquiz sirwa, tjapa
kuztanami, tjapa animuZtanami, tjapa pinsamintuztanami”. 38 Parti mantitanacquiztan
cjenaqui jalla niicha chekanaqui. 39 NiiZ jaru tii mantitaqui Zejlcha. “JaknuZum
persunpachquiz okzilamZlaja, jalla nizta okzii kuzziz cjistancha ZofinacZquizimi, liiji-
tum maziztakaz”. 40 Jalla nii pizc mantitanacacha chekanaqui. NiZaza tjapa Moisés
tjaata liimi, niZaza tjapa profetanaca? tjaajintanacami nii pizc mantitanacZ partiquiztan
chiicha.

CRISTUZ PUNTU

41 Fariseo ZofinacaZ ajczi Zelan, Jesusaqui ninacZquiz pewczicha tuZ cjican:

—Anchucqui CristumZ puntuquiztan tantiya. ;Cristuqui jecZ majch niiqui?

42 Nekztanaqui ninacaqui JesusiZquiz kjaazicha, tuz cjican:

—DavidZ majchmajtquiztan tjonfiicha niiqui.

43Jalla nuz kjaaztiquiztan Jesusaqui ninaczquiz cjichicha:

—David jiliriqui CristuZ puntuquiztan chiican, “Chawc Jiliri” cjichicha. Jalla nuZz
chiiZcu, Yooz Espiritu SantuZ chiikatchiqui.

44DavidaZ cjijrta Yooz takuqui tuz cjicha:

“Yooz Jiliriqui wejt chawjc JilirZquiz cjichicha: ‘Wejrqui am kjojch koztan am quintri
Zofiinaca tjeczkatacha. Nii oracama wejt Zew latuquiz julzna’.”

45 Jaziqui Davidaqui “chawjc Jiliri” cjichicha CristuZ puntuquiztan. Jalla niZtiquiztan

;jaknuzt nii chawjc Jiliri DavidZ majchqui cjesajo? —Jalla nuZ pewczicha Jesusaqui.

46 Ana?Z jecmi kjaaziii atchicha, ana zinta takumi. Jalla nuZquiztanpacha ana ¢hjulumi
pewczili atchizakazza iya. Jalla nii orquiztanpacha pecunz eksipancha nii quintra
Zofiinacaqui.

ANA ZUM TJAAJININACZ PUNTU

1Jalla nekztanaqui Jesusaqui nekz Zejlfii Zofiinaczquizimi niiZ tjaajinta Zofiinaczquiz-
imi tuZ cjichicha:

2 —Lii tjaajini maestrunacami niZaza fariseo Zoflinacami persun puntuquiztan tuZz
tantiicha, tjaajinz puestuquiz uchtacha Moisés liiquiztan punta punta tjaajinzjapa, nii.
Jalla nuz tantiicha persun amtiquiziqui. 3 An¢hucqui ninaca? tjaajintacama oka. NizZaza
ninacaZ chiitacama paa. Pero ninacZ kamz jaru, ana kama. Ninacaqui tjaajincha,
pero persun tjaajinta jaru ana ojkcha, ana cumplicha. 4 Ninacaqui walja mantitanaca
paacha, walja kuziZtakaz ZofiinacZquiz jepcha. Tjapa ninacZ mantitanacaqui anapan
atchucacha. Jalla nuz cjenami tjapa mantitanaca ZofiinacZquiziqui tirapan? ijsijcha. Pero
ninacapacha anaz ¢hjulquizimi yanapcha nii cumplisjapa. > Ninacaqui ¢hjulu paatami
paacha, Zofninacakaz cherajo. Yujc ayquizimi kjarquizimi cjijrta Yooz taku jweranchiz
ojklaycha, niZaza parti Zofiinaczquiztan juc'anti lajch chjajlchiz zquiti cujtchiz ojklaycha.
Jalla nizZtaz ojklayZ juztazza. © Pjijstiquiz cjen tucquin panZ julz peccha. NiZaza
ajcz kjuyquiz cjen tucquin panZ julz peccha honorchiz cjisjapa. 7 Ninacaqui ZofiinacZ
taypiquiz cjen rispitZtan tsaanta cjis peccha, niZaza “Maestro” cjita cjis peccha.

8 ‘Anchucqui anacha ZofiinacZquiz “maestro” cjita cjis peczqui. Tjapa anchucqui
jilazullquichuccha. Tsjii Maestruchiz¢huckazza. Cristucha nii Maestruqui. ° NiZaza
anchucqui tii muntuquiz kamcan anaZ jeczquizimi “ejp” cjican chiiz waquizicha.
Tsjii Ejpchizchuckazza. Arajpach Yooz Ejpcha niiqui. 10 NiZaza anchucqui anacha
Zofiinaczquiz “jiliri” cjita cjis peczqui.  Tsjii jilirchizchuccha.  Cristucha niiqui.
11 Anchucquiztan jequit jiliriztakaz cjis pecchaja, jalla niiqui piyunaZztakaz cjis waquiz-
icha parti ZofiinacZquiziqui. 12 Jequit persun honora waytiz pecchaja, ultimquiziqui
ana honorchiz cjequicha. NiZaza jequit humilde kuzzizlaja, jalla niiqui ultimquiziqui
honorchiz cjequicha.

13 'Lii tjaajifii maestrunaca, niZaza fariseo parti Zofiinaca, ana zuma kuzziz Zoni-
nac¢huccha. Anchucqui anawalipanZ cjisnaquicha. Zofinaca atajifichuccha, arajpach
Yooz wajtchiz ana luzajo. AnchucpachaZ ana luzza, niZaza pecchi cjenami parti
ZofiinacZquizimi ana luzkatifichuccha.

14 Lij tjaajifi maestrunaca, niZaza fariseo Zofiinaca, ana zuma kuzziz Zofninacchuc-
¢ha. Anchucqui anawalipanz cjisnaquicha. Zew maatakanacZquiztan kjuy cusasanaca
tazoka payinchuccha ninacztajapaztakaz. Jalla nuZ paatiquiztan anchucqui juc'anti
castictaZ cjequicha.

15 'Lii tjaajifii maestrunaca, fariseo Zofinaca, ana zum kuzziz Zofiinac¢huccha. Jaziqui
anchucqui anawalipanz cjisnaquicha. Anchucqui jaknuZumi anchuca cuzturumpi jaru
Zofiinaca ojkkatzkaz peccha. Jalla nuZ ojkkatZcuqui anchucqui nii Zofiinaca anc¢hucaquiz-
tan pizc wilta wilta juc'anti anawaliZ cjiskatcha, infiernuquin casticta cjisjapa.

16 ‘Anchucqui anawalipanz cjisnaquicha, zur ZoniZtakaz irpifiinaca. Anchucqui
gjiifichuccha: “Jakziltat timplu tistiwcchiz juramintu paaquiZ niiqui, jalla nii juram-
intuqui anaZ walcha. Pero jakziltat timplu kor paaz tistiwcchiz juramintu paaquiZ niiqui,
jalla nii juramintuqui wal¢ha”. 17 Zumzu zur Zofiinaca. ;Jakziltat juc'ant chekanaqui,
timpluquin Zejliii korinacakaya, uz timplupanej? TimpluZ cjen nii korinacaqui walcha.
18 NiZaza anchucqui cjifichuczakazza: “Jakziltat timplu altar tistiwcchiz juramintu
paaquiz niiqui, jalla nii juramintuqui anaz walcha. Pero jakziltat altarquin uchta ofrenda
tistiwcchiz juramintu paaquiZ niiqui jalla nii juramintuqui wal¢ha”. 19 Zumzu zur
Zoninaca. ;Jakziltat juc'ant chekanaqui, ofrendakaya, uZ altarapanej? AltaraZ cjen
nii ofrendaqui walcha. 20 Jakziltat altar tistiwcchiz juramintu paaquiZ niiqui, niZaza
tjapa nii altar juntun Zejlfiinaca tistiwcchiz juramintu paacha. 2! NiZaza jakziltat timplu
tistiwcchiz juramintu paaquiZ niiqui, niZaza timpluZ Yooz tistiwcchiz juramintu paacha.

22 NiZaza jakziltat arajpach tistiwcchiz juramintu paaquiZ niiqui, niZaza arajpach Yooz
tistiwcchiz juramintu paacha. Yoozqui arajpachquin Zejlcha, niZaza arajpachquiztan
manticha.

23°Lii tjaajifii maestrunaca, niZaza fariseo Zofiinaca, ana zum kuzziz Zofiinacchuccha.
Anchucqui anawalipanz cjisnaquicha. Anchucqui diezmos tjaayinchuccha mentquiz-
tan, anizquiztan, cominquiztan. Jalla nii kolta plantanacquiztan anchucqui diezmos
tjaayifichuccha. Pero anchucqui liiZ chekan mantitanac jaru ana kaminchuccha. Yooz
kuz jaru ana kamifichuccha, niZaza ana okzhi kuzzizchuccha; niZaza ana Yoozquin
kuzziz¢huccha. Jalla niZta chekan lii jaru ana kamifichuccha. Jalla niZta jaru kamz
waquizicha, diezmos tjaacanami. 24 Anchucqui zur irpifiinaca. TiZta irata paayifichuc-
c¢ha. Tsjii Zofiiqui kolta zmoyalla culchicha ana lujlzjapa. Jalla nuz cjenami pajk ana wali
animala ana culZcu lujlchicha. Jalla niZta irata paayinichuccha.

25 'Liy tjaajifii maestrunaca, niZaza fariseo Zofiinaca, ana zum kuzziz Zofiinacchuccha.
Anawalipan? cjisnaquicha anchucqui. Wazumi chuwami zawnctanaqui ajuntaz cjesacha.
Jalla nuZ cjenami kjuyltan cjujchiz cjesacha. Jalla niztaZ anchucqui. Zawncta curpuqui
walikaz cherchercha. Anchuca kuzquizzti cjujchinacaztakaz Zejlcha. Tjafii zaazmi
anawali paazmi jalla niZta kuzziz¢huccha anchucqui. 26 Zur fariseo Zofiinaca, primiruqui
zuma kuzziz cjisna ajunta chuwaztakaz; nekztanaqui zuma 7ofiiz tsijtchizakaz cjequicha.

27°Lii tjaajifii maestrunaca, niZaza fariseo Zofiinaca, ana zum kuzziz Zofiinac¢huccha.
Anawalipan? cjisnaquicha anchucqui. Chiw ljocZtan tjarta sipulturuztakazza anchucqui.
Anchuca tsitiqui walikazza. Anchuca kuzzti ana walipancha. Sipultura ticzi ZofinacZ
tsjijnacztan chijijpsi, nizta ana walicha. 28Jalla niZtaZ anchucqui. Zofiinacaqui an¢huc
zuma ZofiiZtakaz naycha. Pero anchuca persun kuzquizzti juc'ant anawalinaca Zejlcha.

29 “Lii tjaajini maestrunaca, niZaza fariseo Zofinaca, ana zum Zofiinacchuccha.
Anawalipan? cjisnaquicha. Anchucqui profetanacZ sipulturunaca azquichifichuccha,
nizaza Yooz kuzcama kamnita ZofninacZz monumentunaca c'achjalla cjiskatifichuccha.
30 NiZaza nii zuma ZofiinacZ puntuquiztan tuZ cjifichuccha: “Uchum tuquita atchi
ejpnacaqui anawali kamchicha. Wejrnacqui nii tuqui timpuquiz kamtasaz niiqui, anaz
profetanaca conzjapa yanaptasacha”. 31 Jalla nuZ chiican, anchucpacha chiicha, profeta
confii ZofiinacZ majchmaatichuccha, nii. 32JaknuZt anchuca tuquita atchi ejpnacaqui
anawali paatchaja, jalla niZtazakaz payifichuccha.

33 ‘Zkoraztakaz Zoninaca. ZkoraZta sarchiz Zofinaca. Anchucqui anapanZ wira
atipasacha infiernuquin casticzquiztanaqui. CastictapanZ cjequicha. 34 Anchuc juc'ant
casticta cjisjapa, anchucaquiz cuchanZcacha profetanaca, niZaza Yooz puntu zuma
zizfiinaca, niZaza Yooz puntu tjaajinfiinaca. Jalla nii Zofiinaca cuchanZquichiZ cjen,
anchuczti tsjii yekjanaca conaquicha, yekjanaca cruzquiz ch'awcznaquicha, yekjanaca
ajcz kjuyquizpacha wjajtaquicha. NiZaza yekjanaca wajtquiztan watja tanzjapa apz-
naquicha. 35 Jalla nuZ paatiquiztan anchuca ujnacquiztanami nizaza anchuca tuquita
atchi ejpnacZ ujnacquiztanami caztictaz cjequicha. Anchuca atchi ejpnacaqui zuma Zoni
conchicha, Abelquiztanpacha asta Berequias majch Zacarfas, jalla niicama. Zacariasqui
timpluquizpacha contatacha, altar Zcati. 3¢ Anchucaquiz weraral cjiwcha. Tjapa nii uj
paatanacquiztan casticta cjequicha tii timpuquiz kamfii Zofiinacaqui.

JERUSALEN WAJTCHIZ ZONINACZ PUNTU

37 Nekztan Jesusaqui chiichicha, tuZ cjican: Jerusalén wajtchiz Zofiinaca, Jerusalén
wajtchiz Zofiinaca. Profetanaca conifichuccha. NiZaza Yooz cuchanZquita profetanaca
maztan chacifichuccha. KjaZz wilta wejrqui tii Zofiinaca juntis pecchincha, cwitisjapa.
Jaknuzt wallpiqui kjar koztan ozmachanaca cwitichaja, jalla niZta irata tii Zofinaca
cwitis pecchincha. Tii Zofiinacazti wira ana nuZ cwitiskatz pecchicha. 38 Tii taku
nonzna. Anchucakjuyanacaquijaytitaz cjequicha. 3° Anchucaquiz cjiwcha. Tsjii noojiqui
anchucqui wejt puntuquiztan chiyaquicha, tuZ cjican: “Yooz JilirZ tjuuquiz tjonfi, amqui
honorchiz cjila”. Jalla nii noojcama anchucqui ana wejr wilta cheraquicha.

JUDIO TIMPLU PUNTU

1Nekztanaqui Jesusaqui timpluquiztan ulanchicha. Nekztan niiZ tjaajinta Zoninacaqui
niiZquin macjatzcu, tuz cjichicha:

—Cherzna. Ancha c'achjacha tii timplu kjuyanacaqui.

2 Jesusaqui kjaazicha, tuZ cjican:

—Tjapa tii timplu kjuyanaca zumpacha cherzna. Anchucaquiz weraral cjiwcha.
Tsjii noojiqui tii kjuyanacaqui k'ala pajltaz cjequicha. Ana zinta tii maznaca pirkita
Zelaquicha.

TII MUNTU TUCUZINZ PUNTU

3 Nekztan ninacaqui Olivos cjita curullquin ojkchicha. Nicju JesusaZ julzi Zelan,
tjaajinta Zofiinacaqui niiZquiz jamazit tuz cjichicha:

—Maznalla. ;Chjulorat nii amiZ chiita wataqui? NiZaza am tjonz sifiala, ;jakziltat
cjeequiya? NiZaza tii muntu tucuzinz sifiala, ;jakziltat cjeequiya?

4 Nekztanaqui Jesusaqui kjaazicha tuZ cjican:

—AnchucZ cwitaza, ana jecmi anchucaquiz incallskata. > Muzpa Zofiinacaqui wejt
tjuuZtan tjonaquicha, “Wejrtcha Cristutqui” cjican. Jalla nuZ chiiZcu tama Zofiinaca
incalltaZ cjequicha. ¢ NiZaza anchucqui quira ZejlZ quintunaca zizaquicha; niZaza yekja
quira quintunaca arawasaquicha. Jalla nuZ cjenami anaZ tsuca. NuZ watstancha.
Imazicha tii muntu tucuzinzqui. 7 Nacionpora talznaquicha; niZaza quira paaquicha.
NiZaza mach'a Zelaquicha, niZaza conanaca ojklayaquicha, nizaza walja yoka chekjincan
terremotoZz wataquicha, wacchi yokaran. & Tjapa tii wattanaqui juc'anti t'akjiziz
Zelaquicha.

9 Jalla nekztanaqui anchucqui jilirinaczquiz intirjitaz cjequicha sufriskatzjapa. NiZaza
contaZ cjequicha anchucqui. NiZaza anchucaZ wejtquiz criichiZ cjen, tjapa ana cri-
ichi Zofiinacaqui anchuca quintraZ cjequicha. 10 Jalla nuZ watan, muzpa Yoozquin
criichi Zofiinacaqui quejpsnaquicha. Yoozquin criichi ZofiinacZ quintra cjisnaquicha,
jilirinacZquin intirjizcama. Criichi ZofiinacZquiz ancha chjaawjkataquicha nii quejpsii-
nacaqui. 1! Muzpa toscara chiifiinaca ojklayaquicha, tuZ cjican: “YooziZ tjaata takucha
tiiqui”. Nii toscar takunacZtan muzpa Zofinaczquiz incallaquicha. 12 AnawalinacaZ
miraquicha. Zofiinacpora ana zuma munasaquicha. 13 Jakziltat wejt tjonzcama tjurt'ifii
kuzziz Zelachaja, jalla niiqui ultimquiziqui liwriitaZ cjequicha. 4 YooziZ liwriita Zofii-
nacacha Yooz kjuychiz familiaqui. Jalla nii zuma taku tjapa kjutii tii muntuquiz parlitaz
cjequicha, tjapa Zofiinaca zizajo. Jalla nii wattanaqui tii muntuqui tucuzinznaquicha.

15 °Tii zakal cjiwcha. Tii puntuquiztan Daniel cjita profetaqui cjijrchicha: “Tsjii noo-
jiqui tsjii juc'ant ana wali akfii Zofii parizaquicha. Yooz chekan kjuyquinkaz luzaquicha”.
(Tii taku liifiiqui intintaza.) 16 Jalla nuZ cherZcu Judea yokquin Zejlii Zofninacaqui
curunaczquin atipz waquizicha. 17 NiZaza nuZz cherzcu kjuy juntufi Zejlfii Zofiinacaqui
chjujZcu ana kjuya luzla, cusasanaca chjitzjapa. 18 Nizaza pampiquin Zejliii Zofiinacaqui
persun zquiti apti ana quejpZquila. 1°Nii tjufiquiziqui ic maatakanacami k'azllu wawchiz
maatakanacami ancha t'akjiri Zelaquicha. 20 Yoozquincha mayiza anchucqui, anaj zac
timpuquin niZtanaca watsjapa, niZaza anaj jeejz tjufiquiz niZtanaca watsjapa. 21 Tii sufris
timpu juc'anti sufris cjequicha yekja sufrisnacquiztanami. Yooz tii muntu paatiquiztan
jecchuc anapancha ti7ta sufrisnacaqui watchiqui. NiZaza tekZtan najwcchuc anaZ
iya juc'anti sufrisqui cjequicha. 22 Yoozqui anaZ tii sufrisnaca tucuskatasaz niiqui,
tjapa Zejlfii Zofiinacaqui ticznasacha. Yoozqui niiZ illZta ZofinacZ laycu nii sufrisnaca
tucuskataquicha.

23 ‘NiZaza yekjap Zofiinacaqui anchucaquiz chiyasacha, tuz cjican: “Tekzicha
Cristuqui”. Yekjapac chiyasacha, “Nii nacjucha Cristuqui” cjican. Jalla nuZ chiyanami
anapancha nii taku criyaquicha anchucqui. 24 Incallfii ZofiinacaZ tjonaquicha. Yek-
japaqui “Cristut¢ha wejrqui” cjequicha. Yekjapaqui “YooziZ tjaata taku maznintcha

wejrqui” cjequicha. Ninacaqui walja ispantichuca milajrunacaZ paaquicha, incallzjapa.
Tjapa Zotiinacaz incallz pecaquicha, asta YooziZ illzta Zofiinacami. 25 Ima tiZtanaca? tjo-
nan wejrqui anchucaquiz ultim weraral maznucha, ana incallta cjisjapa. 26 Zofiinacaqui
“Ch'ekti yokquin cherZquilalla, nicju¢ha Cristuqui” cjequicha. Jalla nii quintu nonZcu,
anapanz okaquicha. NiZaza “Tii kjuyquizza Cristuqui” cjequicha. Jalla nii quintu nonZzcu,
anapan criyaquicha.

JESUCRISTUQUI WILTA TJONAQUICHA

27 ‘Anchucaquiz cjiwcha. Jalla tiZtal irata tjonacha wejrqui. Wejrqui tsewctan
cuchanzquita Yooz Zofit¢ha. Jaknuzt lliwjlliwjfii tuwantan tajachuc lliwjchaja, jalla nuz
tjonacha. 28 Jakziquin zerwi Zejlchaja, jalla nekzi zkaranacaZ ajcznaquicha.

29 ‘Nekztanaqui tii sufris timpu wattan, tjufiiqui zumaquicha; kataquicha, ana iya
kjanaquicha. Jiizmi niZazakaz ana iya kjanaquicha. Warawaranacami pachquiztan
tjojtsnaquicha. NiZaza tseecu azziz Zejliiinacaqui chjekinskattaz cjequicha. 3° Jalla
nekztanaqui arajpachquin wejt sifialaqui parisaquicha. Wejrqui tsewctan cuchanzquita
Yooz Zofit¢ha. Jalla nuz wejt sifiala cherZcu tjapa ana criichi Zofiinacaqui kaaquicha.
Ninacaqui wejt tjonz cheraquicha. Wejrqui tsjir taypiquiz tjonacha walja aztan, niZaza
Yooz EpiZ aziZ tjeeZcan. 3! NiZaza wejt anjilanaca cuchanZcacha weriz illzta Zofiinaca
juntjapzjapa, trompeta tjawZcu. Illztanacaqui tjapa tii muntuquiztanpacha juntaptaZ
cjequicha.

32 *Anchucqui higuera munti puntuquiztan zizza, jalla tuz. Higuera muntiqui
ch'ojiiantiz kallantaquiZz niiqui, waj kutunz timpuz kallantaquicha. Jalla nii zizza anchuc-
qui. 3 Jalla niZta irataZ tjapa weriZ chiita wattan, tii muntuqui waj tucuzinznaquicha.
Jalla nuz anchucaquiz zizkatz pecucha. Jaknuzt tsjii Zofiqui kjuy zana ZcatZinchaja,
luzjapa, jalla niZta irataZ Zcatzinchicha tii muntu tucuzinzqui. 3¢ Anchucaquiz weraral
cjiwcha. Ima tii timpuquiz kamfii ZofiinacaZ ticznan, tjapa weriz chiitanaca wataquicha.
35 Arajpachami tii yok muntumi liwj tucuzaquicha. Wejt takunacazti wiraZ ana tucuza-
quicha.

36 ‘Pero wejt tjonz tjuiiimi, wejt tjonz orami anaZ jecmi zizasacha, anaZ arajpach Yooz
anjilanacami, anaZ Yooz Majchmi. Yooz Ejp alajakaz zizza.

37 JaknuZzt NoeZ timpu watchaja, jalla nuz wataquicha wejt tjonz tjuiiquiziqui. 38 NoeZ
timpuquiz ima tii muntu kjaztan tuzkatta cjen, Zofiinacaqui tuz kamiaitacha, lujlcan,
liccan, zalzcan, zalzjapa majtnaca tjaacan. Jalla nuZ kamiitacha NoeZ warcuquiz luz
tjuiicama. 3 Kjaz juyzu tjonzcama Zofinacaqui ana ¢hjul tantiyassi Zejlchicha. Nekztan
kjaz tjontiquiztan tjappacha Zofinacaqui kjazquiz kuzta ticzicha. Jalla niZta irataZz
wataquicha wejt tjonZ tjufiquiziqui. 4° Jalla nii noojiqui pucultan Zofiiqui pampiquin
cjechani. Tsjiiqui arajpach kjutfii waytiZcu chjitZtaZz cjequicha. Tsjiiqui ectaZ cjequicha.
41 NiZazakaz pucultan maatakanacaqui jawuncan Zelachani. Tsjaaqui arajpach kjutii
waytiZcu chjit7taZ cjequicha. Tsjaaqui ectaZ cjequicha.

42"Jalla niztiquiztan anchucqui walja naynay Zelaquicha. Chjulorat wejr, am Yooz Jiliri,
tjonachaja, jalla nii ora ana zizzuca. 43 Anchucqui tii zizza. Kjuychiz Zofiiqui tjafii tjonz
ora ziztasaZ niiqui, walja naynay Zejltasacha, niiZ kjuya ana tjafiz luzta cjisjapa. 44 Jalla
nizta irataz anchuqui naynay Zelaquicha. Tiripintit, ana pinsita orquiz tjonacha. Wejrqui
tsewctan cuchanzquita Yooz Zofitcha.

PIZC PUNTA PIYUNANACA

chjeri tjaazjapa. ;Jakzilta piyunat zuma cumplifii, niZaza zuma cwitifiiya? Nii tan-
tiya. 4¢Jalla tiZtaZ piyunanacaqui. Kjuychiz ZofiiZ irantiZcan tsjii piyunaqui cwitican
Zejlchicha, jaknuZt cumpjiitaZlaja, jalla nuz cumplican Zejlchicha. Jalla niicha zuma
piyunaqui. NiZaza nii piyunaqui cuntintuz cjequicha. 47 Anchucaquiz weraral cjiwcha.
Nii kjuychiz Zofiiqui tjapa niiZ cusasanaca cumpjiyaquicha nii zuma piyunz kjarquiz.
48 Nii kjuy cumpjiita piyunaqui ana zuma cjechaj niiqui, pinsasacha jalla tuz: “Aaaa, wejt

patrunaqui ana uri tjonasaka”, cjican cjequicha. 49 Jalla nekztan parti piyunanaczquiz
wjajtasacha. NiZaza ana zum Zofiinacztan cumpant'asacha, lujlcanami liccanami. 50 Jalla
nuZz kaman, nii kjuychiz patrunaqui tiripintitZ tjonaquicha, tsjii ana zizta orquiz. 51 Jalla
nekztanaqui nii ana zum piyunaqui zuma castictaz cjequicha. NiZaza nii ana zuma
piyunaqui chjatkattaZ cjequicha. NiZaza infiernuquin Zejlcan, kaaquicha, niZaza izke
kjojaquicha.

25

TUNCA TURTAKANACZ QUINTU
1°Tii zakal chiyucha. Arajpach Yooz mantis puntuqui jalla tuZzucha. Tunca tur-

takanacaqui micha tanZcu tsjii zalziii tjowZquin ojkchicha. 2 Pjijskaltanaqui ima ojkcan
ana zuma tantiichicha. Tsjii pjijskaltanaqui zuma listu tjaczitacha. 3 Nii pjijskaltan
ana zuma tantiitazzi turtakanacazti michaka chjitchicha, ana iya parafina chjitchicha,
tsjiiZztan camzjapaqui. 4 Nii pjijskaltan zuma listu ojkchinacaqui wilta camzjapami
parafina chjitchicha. > Nii zalzfii tjowaqui ana uri tjonchicha. Jalla niZtiquiztan tjaji
tjonkatchicha tjappacha. NiZaza tjajchicha. ¢Jalla nekztanaqui chica arama kjawii jora
nonzicha, tuz cjican: “Cherzna. Zalzfii tjowa tjonZca. UlanZca niZaza risiwZca”. 7 Tjapa
nii turtakanacaqui Zaazicha, niZaza micha teezjapa tjaczicha. 8 NiiZ upaquiztanalla
nii pjijskaltan ana zuma tantiyazzi turtakanacaqui tsjii pjijskaltan turtakanaczquiz
gjichicha, “Parafina tojnalla, wejtnaca parafina upzicha. NiZaza wejtnaca micha tjessa”.
9 Pero nii walja tantiitazzi turtakanacaqui tu? kjaazicha: “Ana atchuca. Wejtnacaltami
anchucaltami anaZ wacasacha. Jalla niZtiquiztan anchucaZ oka, jakziquin parafina tuy-
c¢haja, jalla nicju. Anchucaltajapa kjayZca”. 10 Nii pjijskaltan turtakanaca? parafina kjayi
ojktan, zalzii tjowaqui irantiZquichicha. Nekztan nii tantitazzi turtakanacaqui zalzni
tjowZtan kjuyquiz luzzicha, zalz pjijsta paazjapa. Jalla nekztanaqui kjuya chawczicha.
1 Wirunaqui nii kjayi ojkchi turtakanacaqui quejpZquichicha, tuz cjican: “Weijt Jiliri,
Wejt Jiliri, cjetznalla, cjetznalla”. 12 Pero niiqui kjaazicha, tuZ cjican: “Anchuc anal
pajucha”.

13Jalla niZtiquiztan Jesusaqui ninaczquiz chiiZinchicha tuZ cjican:

—Anchucqui walja zuma listu tjacziZ cjequicha. Wejt tjonz tjuiii orami ana zizza.

TJAATA PAAZNACA QUINTU

14 *Arajpach Yooz kamafaqui jalla tuzucha. Tsjii Zofiiqui jiczquin ojkz cjen, niiZ

15 'Tsjii tsjiiZzquiz pjijska warank paaznaca tjaachicha. TsjiiZquiz paa warank paaznaca
tjaachicha. TsjiiZquizqui tsjii warank paaznaca tjaachicha. Zapa mayniZquiz ninac?
negocio paaz atfii jama tjaachicha. Jalla nekztanaqui ojkchicha. 1€ Nii tsjii pjijska
warank paaznaca tanzfii piyunaqui paaztan negocio paachicha. Jalla nuZz paaZcu tsjii
pjijska warank paaznacZtan canchicha. 17 NiZazakaz nii tsjii paa warank paaznaca tanzfii
piyunaqui paaztan negocio paachicha. Jalla nuZ paaZcu tsjii paa warank paaznacztan
canchizakazza. 18 Nii tsjii warankalla paaznaca tanzii piyunazti patrunz paaz chjojzicha.
Yokquiz ojt jwetZcu, jalla nekz chjojzicha.

19 *AZktan niiZ wirufi nii paaz kajZfii patrunaqui quejpzquichicha. Jalla nekztanaqui
piyunanacZquiztan kaja cobrichi¢ha. 20 Primiruqui nii tsjii pjijska warank paaznaca
tanzfiiqui tjonchicha. Jalla niiqui patrunzquiz paaznaca intirjichicha, tuz cjican: “Wejt
Jiliri, wejtquiz pjijska warank paaznaca tjaachamcha. Nii paaztan trabajzcu, iya
pjijsk warank paaztan canchincha. Jalla tiicha amiZ tjaatami niZaza weriZ cantami”.
21 Patrunaqui niizquiz cjichicha: “Walikazza. Amqui ancha zuma piyunamcha. Zuma
trabajchamcha. Zkoluc paaz zuma trabajtiquiztan, jaziqui juc'anti paaznaca amquiz
cumpjiyacha”. NiZaza cjichicha: “Luzca. Wejttan chica chjipzna. Cuntintum cjee”.
22Jalla niiZ wirufl nii tsjii paa warank paaznaca tanziii piyunaqui tjonchicha, tuz cjican:
“Wejt Jiliri. Wejtquiz paa warank paaznaca tjaachamcha. lya tsjii paa warank paaztan
canchincha. Jalla tiicha amiZ tjaatami niZaza weriZ cantami”. 23 NiiZ patrunaqui niiZquin

cjichicha: “Walikazza. Amqui ancha zuma piyunamcha. Zuma trabajchamcha. Zkoluc
paaz zuma trabajtiquiztan, jaziqui juc'anti paaznaca amquiz cumpjiyacha”. NiZaza
gjichicha: “Luzca. Wejttan chica chjipzna. Cuntintum cjee”. 24 Pero nekztan nii tsjii
warank paaznaca tanzfii piyunaqui tjonchicha. Niiqui patrunzquiz cjichicha: “Wejt
Jiliri. Amqui c'ar patrunamcha. Jalla nii zizzatu¢ha. Amqui ana ¢hjulumi paaZcumi
canfiamc¢ha. NiZaza ana ¢hjacZcumi, ajziiamcha. 25 Jalla niZtiquiztan ekzincha, nizaza
ojkZcu am paaznaca yokquiz chjojchincha. Pero tekziz am paazqui”. 26 Patrunaqui nii
piyunzZquiz tuZ kjaazicha: “Ana zum piyuna. Jayri piyuna. Wejrqui ana chjacZcu ajziin-
pancha, niZaza ana ¢hjulumi paaZcu canifipancha. Jalla niZtapanim zizla amqui. 27 Jalla
niztiquiztan wejt paaz bancuquiz mekaz uchanchucataz, jalla. Jalla nuZ paatasaz niiqui,
wejrqui quejpZcu bancuquiztan paaz majchtanpacha ricujtasacha”. 28 Jalla nekztanaqui
nii patrunaqui nekzi Zejlfii ZofiinacZquiz cjichicha: “Tii piyunZquiztan nii warank
paaznaca kjafia. Nii tunca warank paaznacchiz piyunzquiz tjaa. 2Jakziltat ZelinchiZlaja,
jalla niiZquiz iya tjaataZ cjequicha, jilacama. NiZaza jakziltat zkoluc ZelinchiZlaja, nizaza
ana zuma trabajchiZlaja, jalla niiZquiztan tjappacha kjafitaZ cjequicha. 30 Tii ana zum
piyuna chjatkata, zawncta zumchiquin. Jalla nicju kaaquicha, niZaza izke kjojaquicha”.

ZONINACA PJALZTAZ CJEQUICHA

31'Wejrqui tsewctan cuchanzquita Yooz Zofitcha. Tsjii noojiqui wejrqui wilta tjonacha,
wejt azi tjeeZcan. Rey cjita Jiliri cjeecha. Tjapa wejt anjilanacZtanpacha tjonacha. Poder-
chiz tjonacha Zofiinaca pjalzjapa. Tsjan chekan juez Jiliritcha wejrqui. 32 Wejt yujcquin
tjapa tii muntuquiz kamiii Zofinaca juntjaptaz cjequicha. Jalla nekztanaqui wejrqui
ninaca pjalznacha, jaknuZt tsjii awatiriqui uuza yekja nizaza cabra yekja pjalznachaja,
jalla nuZ. 33 PjalZcu uuzanacaqui Zew latuquiz cjequicha, cabranacazti zkar latuquiz
cjequicha. 3¢ Wejrtcha chekan juez jiliritqui. Nekztanaqui wejt Zew latu pjalZtanaczquiz
tuz cjeecha: “Wejt EpiZ k'aachita Zofinaca, pichalla anchucalta tjaczta kamana tanz-
japa. Tii muntu paata ora, niwjctanpacha anchucalta nii kamafia tjacztacha, Yooztan
kamzjapa, nii kjuychiz familia cjisjapa”. 3> NiZaza cjeecha, “Anchucqui zumanaca paach-
in¢huccha. WeriZ ¢hjeri eecsiz cjen, anchucqui wejtquiz chjeri tjaachinc¢huccha. Nizaza
weriZ kjaz pecan, anchucqui wejtquiz kjaz onanchinchuccha. NiZaza yekja yokquin
ojklayan, anchucqui wejtquiz tjajz kjuyquiz kjawzinchuccha. 3¢ Weriz ana zquitchiz cjen
anchucqui zquiti onanchinc¢huccha. NiZaza laaquichi cjen, wejtquin tjonzinchuccha.
NiZaza carsilquiz chajwcta cjen, anchucqui wejtquin cherziii tjonchinchuccha”. 37 jalla
nekztanaqui zuma kamafichiz Zofiinacqui wejtquin cjequicha: “Wejt Jiliri, ;¢hjulora am
chjeri eecsi cherchintaya? NiZaza chjeri lujlzjapa, ;¢hjulora onanchintaya? ;Chjulora
am kjaz pecan, onanchintaya? 38 ;Chjulora am yekja yokquin ojklayan tjajz kjuyquiz
kjawzintaya? ;Chjulora am ana zquitchiz cjen, zquiti onanchintaya? 39 Nizaza ;¢hjulora
am laaquichi cjen, tjonzintaya? ;Chjulora am carsilquiz cjen, amquin tjonzintaya?”
40Jalla nekztanaqui zuma kamafichiz ZofiinacZquiz kjaaznacha, tuz cjican: “Anchucaquiz
weraral cjiwcha. Wejrtcha chekan juez Jiliritqui. Chjulora weijt jilanaczquiz yanapchaja,
humilde jilanacaZ cjenami, jalla niiqui wejtquiztakaz yanapchinchuccha”. NuZ chiyacha
pjalz tjuiiquiz.

41 Jalla nekztanaqui wejrqui, chawc juez Jiliri cjican, nii zkar latu pjalZtanaczquiz
cjeecha: “Anchucqui, Yoozqui anchuca quintracha. Jaziqui wejtquiztanZ infiernuquin
oka. DiabluZtami niiZ anjilanacztami tjacztacha nii infiernuqui. Anchucqui zakaz nii
infiernuquin wifiaya sufraquicha. 42 WeriZz chjeriz eecsiz cjen, anchucqui ana wejtquiz
¢hjeri onanchinchuccha. WeriZ kjaz pecan, anchucqui ana wejtquiz kjaz onanchin¢huc-
cha. 43 WeriZ yekja yokquin ojklayan, ana tjajz kjuyquiz kjawzinchuccha. WeriZ ana
zquitchiz cjen, ana zquiti onanchinchuccha. WeriZ laa cjen, niZaza carsilquiz cjen,
anchucqui ana wejr cherzfii tjonzinchuccha”. 44Jalla nekztanaqui ninacaqui cjequicha:
“Wejt Jiliri, ;¢hjulora am chjeri eecsi cjen, kjaz pecchi cjenami, yekja yokquin ojklaychi
cjen, ana zquitchiz cjen, laa cjen, carsilquiz chawcta cjen, jalla ¢hjulora am niZta

cherchintaya? NiZta chertuchaja, yanaptasacha”. 45Jalla nektanaqui wejrqui, chawc juez
Jiliri cjican, ninaczquiz kjaaznacha, tuz cjican: “Anchucaquiz weraral cjiwcha. Chjulora
wejt jilanaczquiz humilde cjenami ana yanapchiZzlaja, wejtquiztakaz ana yanapchinchuc-
¢ha”. ¢ Jalla nekztanaqui nii ana zuma kamafchiz Zofiinacaqui infiernuquin cuchantaZ
cjequicha, wiflaya casticta cjisjapa. Nii zuma kamafichiz Zofiinacazti Yooztan chica
wiflaya kamzjapa okaquicha.

26

JESUSA TANZ TANTIITA

1 Tjappacha nii chiitanaca ZerZcu, Jesusaqui niiZ tjaajinta Zofiinaczquiz cjichicha:

2—Anchucqui zizza, puc majcha pascua pjijstaqui. Jalla nii pjijsta ora wejrqui intirjital
cjeecha cruzquiz ch'awcta cjisjapa. —Jalla nuZ cjichicha Jesusaqui.

3Jalla nii oraqui timplu jilirinacami, liy tjaajifi maestrunacami judio wajtchiz jiliri-
nacami ajczicha, Caifas jilirz kjuy patiuquiz. Caifas cjitaqui timplu jilirinacZquiztan
chawc jiliritacha. 4 Jalla nicju ninacaqui palt'ichicha, niZaza kazzicha mafiztan Jesusa
tanzjapa. Jalla nuZ tanZcu, Jesusa conzjapa kazzicha. 5 Nuz kazcu tuz cjichicha:

—Pjijsta paan Jesusa tanz anaZ cjichuca. Zofiinacaqui aptjapznasacha.

JESUSIZ ACHQUIZ ASIITI ALZTA

6 Jesusaqui Betania wajtquiz Zelatcha, SimonZ kjuyquiz. NiiZ tuquiqui Simonaqui
janchi mojkchi laatacha. 7 Jalla nekz Zelan, tsjaa maatak Zonqui JesusiZquiz mac-
jatZquichinc¢ha. Naaqui tsjii putilla chjitchinc¢ha. Nii putillquiz cuza mazk'a ulurchiz
asiiti Zelat¢ha, ancha jila walurchiz. Nii putilltacha zuma alabastro cjita maztan paataqui.
Jesusa mizquiz Zelan naa maatak Zonqui niiZ achquiz zuma asiiti alZinchincha. 8 NiiZ
tjaajintanacaqui nii cherZcu, Zawjzicha, naa Zofa quintra. Jalla nekztan tu? cjichicha:

—;Kjaztiquiztan tii walurchiz asiiti pertejo? °Jalla tiiqui antis tuychucatacha walja
jiluf, niZaza pori ZofiinacZquiz yanapzjapa.

10 Jesusaqui nii chiifii nonZcu tjaajintanaczquiz ujzicha:
ZofiaZz paataqui wejtquiztan walikazza. ! PorinacZquiz yanapz pecaquiZ niiqui, pori-
nacaqui anchucatan panz Zelaquicha. Wejrzti anchucatan ana Zejlztanpancha. 12 Jalla
taa maatak Zofiqui wejtquiz tii zuma ulurchiz asiiti alZinZcu, wejt curpu tjaczincha, tjatta
cjisjapa. 13 Anchucaquiz weraral cjiwcha. Jakziquinami tii muntuquiziqui liwriifii Yooz
taku parlita cjechaja, jalla niZtazakaz taa maatak ZonaZ paataqui parlita zakaz cjequicha,
jalla naaquiztan cjufita cjisjapa.

JUDASQUI JESUS TARAZUNAQUICHA
14 Tuncapan illzta ZofninacZquiztan tsjiiqui Judas Iscariote cjitatacha. Jalla niiqui
ojkchicha timplu jilirinacZtan parli. 15 Jalla nuZ parlican cjichicha:
—Anchucaquiz Jesusal intirjasaZ niiqui, anchucqui ;kjaZ paaz pacas?
Jalla nii orapacha quinsa tunc paaznaca Judasquiz pacchicha. ¢Jalla nuZquiz Judasqui
c¢hjulorat Jesusa tankatchuca cjechaja, jalla nii ora walja kjurchicha.

SANTA CENA PAACHICHA

17]alla nekztanaqui ana liwaturZtan t'anta lujlz pjijzta, jalla nii pjijztaZ primir tjufiquiz
tjaajinta Zoninacaqui JesusiZquin macjatZcu tuz pewczicha:

—;Jakziquin wejrnacqui tjaczii ojkz pecya, pascu chjeri lujlzjapaya?

18 Jesusaqui tuz kjaazicha:

—Watja oka. Tsjii Zofiztan zalaquicha. NiiZquiZ cjee, “Maestruqui Z-cjicha. ‘Wejt ticz
ora wajillacha. Am kjuyquiz pascua pjijztal paacha wejt tjaajinta Zofiinacztan’ .

19 Nekztanaqui JesusaZ mantitacama ojkchicha. Nii tokinzt'ita kjuyquiz pascu chjeri
tjaczicha.

20 Weenjapa cjistan Jesusaqui nii kjuyquiz Zejlcan mizquiz julzicha niiZz tuncapan
tjaajinta ZofiinacZtan. 21 Jalla nuz chjeri lujlcan, ninaczquiz cjichicha:

—Anchucaquiz weraral cjiwcha. Tsjii tsjii anchucqui wejt quintra paaquicha, niZaza
tarazunaquicha.

22 Jalla nuZ chiitiquiztan tjaajinta Zofiinacaqui walja llaquita cjissicha. Jalla nekztan
ninacaqui tsjiiza tsjiiza pewczicha, tuz cjican:

—Wejt Jiliri, ;wejr cjesajo?

23 Nekztanaqui Jesusaqui tu?Z kjaazicha:

—Anziqui wejttan chicaZ tii chuwquiztan lujl¢ha nii tarazuni Zofiiqui. 24 Wejrqui
tsewctan cuchanZquita Yooz Zofit¢ha. JaknuZt cjijrta Yooz takuqui cjichaja, jalla niicama
okacha. Nii tarazunfii Zofiiqui anaj maa pjuchquiztan nastchaja, waliZ cjitasacha
niiZtaqui. Wejr tarazuntiquiztan wali chawc ujchiz cjequicha.

25Jalla nekztanaqui Judasqui, nii tarazunfii Zofiqui, tuz cjichicha:

—Maestro, jwejr cjesajo?

Jesusaqui tu? kjaazicha:

—Jesalla, amchiya.

26 Jalla nuZ pascua chjeri lujlcan Jesusaqui niiZz persun kjarZtan t'anta tanzicha.
Nekztan Yooz EjpZquin gracias cjican tjaaZcu, t'anta kjolzicha. Jalla nuZ kjolZcu, niiz
tjaajinta ZoninacZquiz tjaachicha, tu? cjican:

—Lujlzna. Jalla tiicha wejt curpu cuntaqui.

27 Jalla nekztan persun kjarZtan tsjii wazu tanzicha. Yooz EpZquin gracias cjican
tjaachizakazza. Nekztan tjaajinta ZofiinacZquin ¢hjalZcu zapa mayni licchicha. Jalla nuz
¢hjalZcu, tuZ cjichicha:

—Tii wazquiztan tjapa anchucqui liczna. 28 Wejt ljocquiztanZ cjicha tiiqui. Weijt
ljocZtan tsjii ew acta tjulZtaZ cjequicha. Wacchi ZofinacZ laycu wejt ljocqui tjawktaz
cjequicha ninacZ uj pertunta cjisjapa. 2% Wejr cjiwcha. Uwas kjaz ana iya licacha,
¢hjulorcama weijt Yooz Ejp tjapa mantachaja, jalla nekztan anchucatan wilta uwas kjaz
licacha.

TJAAJINTA ZONINACAQUI WICHANZNAQUICHA

30 Nekztan Yooz wirzu itzcu, Olivos cjita curulla ojkchicha. 31 Jalla nekztanaqui
Jesusaqui niiZ tjaajinta Zofinaczquiz tuZ cjichicha:

—Jalla tii weenqui tantal cjeecha. Nekztan tjapa anchucqui ana wejtquin kuzziz
tucaquicha. Jalla nuzpan cjijrta Yooz takuqui cjicha: “Uuza awatiri contanaqui
uuzanacaqui wichanznaquicha”. 32 Wejr jacatatZcuqui anchuca tuqui okayacha Galilea
cjita yoka.

33 Nekztanaqui Pedruqui cjichicha:

—Tjappacha ana amquin kuzziz tucachani. Wejrzti ana wira nizta cjesacha.

34]Jalla nuZ chiitiquiztan Jesusaqui tuz kjaazicha:

—Amquiz weraral cjiwcha. Jalla tii weenpacha chjep wilta amqui ana wejr pajfii
chiican k'otaquicha, ima wallpaz kjawan.

35 Nekztan Pedruqui JesusiZquiz kjaazicha, tuz cjican:

—Wejrqui amtan chicami waztal ticznasacha. Anapan amquiztan k'otasacha.

NiZaza tjapa nii tjaajintanacaqui tsjiika chiichicha.

JESUSAQUI GETSEMANI CJITA YOKQUINCHA

36Jalla nekztan Jesusaqui niiZ tjaajintanacztan Getsemani cjita yoka irantichicha. Jalla
niwjc irantiZcu, ninaczquiz cjichicha:

—Tekz julzna anchucqui. Wejrqui nii nawcju Yooz EjpZtan parli okacha.

37 Jalla nekztan PedruZtan niZaza ZebedeoZ pucultan majchnacztan chjitchicha.
Nekztanaqui Jesusaqui kuzquiz walja llaquisatcha, niZaza anchaz llactazatcha. 38 Jalla
niztiquiztan Jesusaqui nii ¢hjepultan chjichta tjaajintanaczquiziqui cjichicha:

—Wejt kuzqui ancha llaquissa, ticzmayacha. Anchucqui tekzi Zela. Wilaquicha, anacha
tjajaquicha.

39 Jalla nekztanaqui Jesusaqui tsjii koluc nawjcchuc ojkchicha. Yokquizkaz tuzi t'okZcu
Yoozquin mayizichicha, tuz cjican:

—Wejt Yooz Ejp. Tii juc'ant sufris timpu anal watz pecucha. Tii sufrisquiztan
liwriichucaZlaj niiqui, amqui wejr liwriyalla. Pero anal wejt kuzcama cjis pecucha. Antiz
jaknuZt am kuz amtichaja, am munafpakaj cjila.

40 Jalla nekztanaqui tjaajintanacZquin quejpZquichic¢ha. Tjajchi zalchicha. Jaziqui
Jesusaqui PedruZquiz cjichi¢ha:

—;Anchucqui anapanz wejttan tsjii orami wilasi atya? *! Tjaji watzi Zela, niZaza
wilazaquicha. Yoozquin mayizaquicha, ana ujquiz tjojtsjapa. Chekapan, anchuca kuzqui
wilasacha. Pero anchuca curpuzti anaz awantasacha.

42 Nekztan Jesusaqui wilta Yooztan parli ojkchicha. TuZ cjican, mayizichicha:

—Wejt Yooz Ejp, tii sufrisquiztan ana liwriita cjichucaZzlaj niiqui, am kuz munafpaj
gjila.

43 Nekztan wilta tjaajintanacZquin quejpZcu tjajchi zalchicha. Ancha tjaji tjonatcha.
44 Chjepquiziqui wilta ninacZquiztan ojkchicha, Yooz EjpZquin parli. Primiru jaknuzt
parlichaja, jalla nuZ zakaz parlichicha. 45 Jalla nekztanaqui tjaajintanaczquin que-
jpchicha. Ninaczquin paljaychicha, tuZ cjican:

—Jaziqui tjajchinchuccha anchucqui, niZaza jeejzinchuccha. NuZukazza. Wejrqui
ujchiz ZofiinacZ kjarquiz intirjital cjeecha. Anz nii ora irjatZzquicha. 46 Zaazna. Ojkla.
Wejr tankatfii ZoRiqui nii najwcz tjoncha.

JESUSA PRESO CHJICHTA

47 Jesusa nuz chiyan, Judasqui irantiZquichicha. Niitacha JesusiZ tuncapan illzta
ZofiinacZquiztanqui. Judastan tama Zofiinacaqui tjonchicha pajk cuchillunacchiz, nizaza
wjajtz carotinacchiz. Timplu jilirinacami wajt jilirinacami ninaca cuchanzquichicha.
48 Tarazunfii Judasqui niiZ tuquilla nii ZoflinacZtan kazzitacha, tuZ cjican:

—Wejrqui nii ZonZquiz chjulznacha. Jalla niiZ cjequicha nii Zoniqui. Jallanekztan zuma
tanZcu chjichaquicha.

49 Jalla nuz kazcu Judasqui JesusiZquiz macjatchicha, tuZ cjican:

—Tjaajifii Maestru, jwalikazkay?

Jalla nuZ tsaanZcu, chjulzicha. 50 Jesusaqui niiZquiz kjaazicha, tuZ cjican:

—Jila, ;¢hjulquin am tjonjo?

Jalla nekztanaqui Zofiinacaqui ZcatZinZquichicha, niZaza preso chjichi tanchicha.

51Jalla nuZ paan, tsjii tsjii JesusiZ tjaajinta Zofiiqui pajk cuchillu jooZcu, quintri Zonz
cjufii ¢hjajtZinchicha. Nii cjufii chjajtZinta Zofiiqui timplu jilirZ piyunatacha. 52 Jalla
nekztan Jesusaqui tuZ cjichicha:

—Am pajk cuchillu ¢hjojzna, nii cuchill ¢hjojzquiz. Jakziltat pajk cuchillu joojoochaja,
jalla ninacaqui pajk cuchillztan conta zakaz cjequicha. 53 Wejt Yooz EjpZquiztan
mayasacha, wejtquiz yanapzjapa. Jalla nuZ maytiquiztan wejt Yooz Ejpqui anzpachaZ
wacchi anjilanaca cuchanZcasacha, tuncapan walja tama ejércitonacacama. ;Nii ana
zizya? 54 Pero jalla niZta anal mayacha. Jalla tiZta watstancha, jaknuZt cjijrta Yooz taku
chiichaja, jalla nii cumplistancha.

55Jalla nekztanaqui Jesusaqui nii tjonchi ZofiinacZquiz cjichicha:

—Anchucqui pajk cuchillunacztan wjajtz carotinacztan wejr tani tjonchinchuccha,
wejr tjafi cjes, niZtaztakaz. ;jKjaztiquiztan niZta tjonchinchuctajo? Zapurupan anchu-
catan Zejlchincha, timpluquiz tjaajincan. Jalla nii oranacaqui anaZ wejr tanchinchuccha.
56 Tjapa tii watfiinacaqui jaknuZt tuquita profetanaca? cjijrtchaja, jalla niit jama cumplis-
tancha.

Jalla nekztanaqui tjapa JesusiZ tjaajinta Zofiinacaqui tsucafia wichanzicha. Jesusa
zinalla ecchicha.

CHAWC JILIRINACZ YUJCQUIN CHJICHTA

57Jalla nii Jesusa tanfii Zofiinacaqui Caifés cjita jilirZquin chjitchicha. Caifasqui timplu
jilirinacz chawc jiliritacha. Caifés kjuyquin liy tjaajifii maestrunacami wajt jilirinacami
ajczitacha. %8 Pedruqui nii chawc jilirz kjuy patiucama apzicha aZquiztanalla. Nii
cherzjapa Zelatcha.

59 Timplu jilirinacami, wajt jilirinacami, tjapa mantifi jilirinacami JesusiZ quintra uj
jwes pecatcha, toscaraZ cjenaqui, conkatzjapa. ¢ Wacchi Zofiinacami toscar tawkztan
prisintiZquichicha JesusiZ quintra uj tjojtunzjapa. Pero ana ¢hjul uj jwesi atchicha.
Ultimquiziqui pucultan toscar tisticunacaqui apantiZquichicha, 6! tuZ cjican:

—Tii Zofiqui ¢jinicha, “Yooz timplu t'ezinZu, chjep majquiz wiltal tsijtsnasacha”.

62Jalla nekztanaqui timplu chawc jiliriqui tsijtsicha. JesusiZquiz cjichicha:

¢(Kjaztiquiztan am ana kjaazjo? ;KjaZ cjican tii Zoflinacaqui am quintra chiijo?

63 Jalla nuZ chiiZinanami Jesusaqui ch'uju Zejlchicha. Jalla nekztanaqui nii timplu
chawc jiliriqui niizquiz cjichizakazza:

—Zejtiii Yooz tjuuquiz am juramintu paakatacha, werara chiizjapa. Mazna. ;Amqui
Cristumkaya? ;NiZaza Yooz Majchpanikaya?

64Jesusaqui kjaazicha, tuZ cjican:

—Wejrchay. Amqui jaknuZum chiichaja, jalla nuZucha. Wejr zakal anchucaquiz
cjeecha. Wejrqui tsewctan cuchanzquita Yooz Zofit¢ha. Tsjii noojiqui an¢hucqui
wejr cheraquicha, juc'anti azziz Yooz Zew latuquiz julzi. NiZaza arajpachquiztan tsjir
taypiquiz wilta tjonacha.

65 Jalla nuZ kjaaztiquiztan timplu chawc jiliriqui niiZ persun zquiti wjajrZinchicha,
Zawjchi kjanapacha tjeezjapa. NiZaza cjichicha:

—Tii Zoniqui persun tawkZtan Yooz quintra chiichicha. ;KjaZt iya tisticunaca pecz-
nasajo? Anchucpacha tiiZ ana wal takunaca nonzinchuccha. % ;KjaZztat cjees?

Ninacaqui kjaazicha, tuZ cjican:

—Tiiqui ujchizpancha. Paj ticzla.

67 Jalla nekztanaqui JesusiZ yujcquiz llawziZtan tjujti kallantichi¢ha, niZaza wja-
jtchicha. Partinacaqui yujcquiz ¢hajczicha, 68 tuZ cjican:

—Amqui CristumZlaj niiqui, jazic jjequit am ¢hajczjo? Jalla nii pajalla.

PEDRUQUI K'OTCHICHA

69 Nii ora Pedruqui zancu kjuy patiuquin julzi Zelat¢ha. Nekz Zelan tsjaa piyuniqui
niiZquiz macjatZcu paljaychincha, tuZ cjican:

—Amqui ojklayfiamla nii Galilea yokchiz JesusiZtan, ;ana jaa?

70 Pedruqui parti ZoninacZ yujcquiz k'otchicha, tuz cjican:

—Chjulquiztankam chii¢hani, anal intintazucha.

71Nekztanaqui Pedruqui zan kjutiii ZcatZinchicha. Nekztan tsjaa piyuniqui nii cherZcu
parti Zofiinaczquiz cjichincha:

—Tii Zofipan ojklayatla tii Nazaret wajtchiz JesusiZtan chica.

72Pedruqui wilta k'otchicha. JuramintuZtan tu? cjichicha:

—Nii Zofi anapan pajucha.

73Jalla niiZ upaquiztan nekz Zejlfii Zofiinacaqui PedruZquiz macjatZcu, cjichizakazza:

—Chekapan, amqui zakaz JesusiZ parti ZofiinacZtan chica ojklayfiamla. Am takuqui
kjanapachala, ninacaZ takukam chiila.

74 Nekztanaqui Pedruqui wilta k'otchicha, juramintu paacan.

—Anapal nii Zofi pajucha. Toscara chiichinZlaj niiqui, Yooz wejr casticachani. —NuZ
cjichicha Pedruqui. Jalla nii orapacha tsjii wallpi jora kjawchicha. 75 Jalla nii wallpa
kjawfii nonZcu, Pedruqui JesusiZ chiita taku cjufizicha. NiiZ tuquiqui Jesusaqui cjichicha:
“Ima wallpaZ kjawan, chejp wilta amqui ana wejr pajiii chiican k'otaquicha”. Jalla nuz
cjufiZcu Pedruqui nekztan ulanchicha. NiZaza walja kuzquiz sint'ican kaachicha.

27

JESUSAQUI CHAWC JILIRIZQUIN CHJICHTA
1KjanZquitan tjapa timplu jilirinacami, wajtchiz jilirinacami tsjii acuerduquiz luzzicha
Jesusa conkatzjapa. 2 Jalla nekztan Jesusa chejlzcu chjitchicha Poncio Pilato cjita chawc
jilirzquin. Nii oraqui naciona mantifii gobernutacha Pilatuqui.

JUDASQUI TICZICHA

3 Jesusa tarazunfii Judasqui Jesusa conata cherZcu, kuzquiz walja sint'ichicha. Jalla
nu? sint'iZcu nii quinsa tunc tjaata paaz tjepunchicha timplu jilirinaczquizimi wajtchiz
jilirinaczquizimi. 4 Paaz tjepunZzcu, tuz cjichicha:

—Wejr uj paachincha. Ana ¢hjul ujchiz Zofii tarazunchincha.

Ninacazti niizquiz tuz kjaazicha:

—Jalla niiqui, ;¢hjul importejo wejtnacaquiztanajo? Niiqui amtakazza.

5 Jalla nekztanaqui Judasqui timpluquinpacha nii paaz tjojtunchicha. Nekztan
ojkchicha. Persunpacha jora mokZzcu, tsjijpscu ticzicha.

6 Nekztanaqui timplu jilirinacaqui paaz ricujZcu, tuz cjichicha:

—Tii paazqui anaZ u¢humqui ofrend cajquiz uchasacha. Tiicha Zofiz ljok kjayta
paazqui.

7 Nekztanaqui ninacaqui kazzicha nii paaztan yoka kjayzjapa. Nii yokaqui Campo
del Alfarero niZta cjita tjuuchiztacha. Yekja wajtchiz ticzi Zofinaca tjatzjapatacha nii
yokaqui. 8 NuZquiz tii timpucama nii yok? tsjii tjuuqui Campo de Sangre cjitazakaztacha.
9 Jalla nuZ Jeremias profetZ takuqui cumplissicha. Tuqui timpu Jeremiasqui cjijrchicha,
tuZ cjican: “Israel Zofiinacaqui nii Zofii tankatz precio utchicha, quinsa tunc paaznaca,
jalla nii. 19 Nii quinsa tunc paaznacztan Campo del Alfarero cjita yoka kjayaquicha,
jaknuzt Yooz JiliriZz mantichaja, jalla nuz”.

JESUSAQUI CHAWC JILIRZ YUJCQUIN ZEJLCHA

11 Nekztanaqui Jesusaqui naciona mantifii chawc jilirZzquin chjichtatacha. Nii mantifii
jiliriqui JesusiZquiz tuz pewczicha:

—;Amqui judionacZ chawc jilirimkaya?

Jesusaqui tuZ kjaazicha:

—Am jaknuZum chiichaja, nuZucha.

12 Timplu jilirinacami wajtchiz jilirinacami, jalla ninacaZ uj tjojtuntan, Jesusaqui anaz
¢hjulumi kjaazicha. 13 Jalla nekztanaqui Pilato jiliriqui tuz cjichicha:

—;Anam am kjaaznaquiya tjapa tii am quintra chiyanaqui?

14Jesusazti jalla nuZ chiyanami ana ¢hjulumi kjaazicha. Jalla niZtiquiztan nii mantifii
chawc jiliriqui ispantichi¢ha. Ana ¢hjul pinsimi atchicha.

15Jalla nii pascu pjijztiquiz Pilato chawc jiliriqui tsjii cuzturumpichiztacha. Tsjii priz
Zofiiqui cutzpanikaztacha ZofiinacaZ chiitacama. 16 Tsjii ana wal Zofiiqui Barrabds cjita
prisu zakaztacha. 17 Zofinaca ajcziZ cjen Pilatuqui ninaczquiz pewczic¢ha, tuz cjican:

—;Jakzilta tii tanta Zofiinacat liwrii cutZta cjeequi? ;Barrabas cjeequi? uZ ;Jesus,
Cristo cjita cjeeja?

18 pilato jiliriqui zizzicha, Jesusa chjaawjcu judio Zofinacaqui nii intirjichicha, jalla nii.

19 Pilatuqui niiZ jusjiis mizquiz julzi Zelatcha. Jalla nicju Zelan niiZ tjunqui tsjii Zofii
mazii cuchanzquichinc¢ha. Nii mazfii Zofliqui tuZ chiichicha: “Am tjun cjicha: ‘Nii zuma
ZofiZquiz ana mitisaquicha. Nii ZofiiZ cjen tiZwan juc'ant ana wali ¢hjuuzincha. Nii
ZofiZquiz ana mitis waquizicha'”.

20 Pero timplu jilirinacami wajtchiz jilirinacami, nii Zejliii Zofiinaczquiz intin-
tiskatchicha, Barrabds cutzna cjeyajo, niZaza Jesusa contaj cjila cjeyajo. 2!Jalla nekz-
tanaqui nii mantii jiliriqui wilta ZofiinacZquiz pewczicha, tuz cjican:

—Jakzilta pirit tii pucultan tantanacquiztan liwrii cutznaqui?

Zofiinacaqui kjaazicha, tuZ cjican:

—Barrabds cutzna.

22 Pilato jiliriqui wilta ninacZquiz pewczicha, tuz cjican:

—Tii Cristo cjita JesusizZquiz, ;chjulut wejr paa-aqui?

Tjappacha nii Zofiinacaqui kjaazicha, tuZ cjican:

—iCruzquiz ch'awcznal

23 Nekztanaqui Pilato jiliriqui cjichicha:

—;Chjul uj paachi teejo?

Nii Zofiinacazti juc'anti kjawchicha:

—iCruzquizka ch'awczna! —cjican.

24 Jalla nekztanaqui Pilato jiliriqui naychicha, nii Zofiinaca ana intintiskatchuca.
Nii Zofiinacaqui walja ZawjchiZ ch'ajrapatcha. Jalla nekztanaqui Pilato jiliriqui kjaz
zjijckatchicha. Nii zjijcta kjazquiz kjara awjzicha ZofinacZ yujcquiz, tuZ cjican:

—Tii zuma ZonZ ticzqui anaz wejt uj cjequicha. Anchuca ujZ cjequicha.

25 Tjapa nii Zofiinacaqui kjaazicha, tuZ cjican:

—Wejtnacaltazat uj cjechani, niZaza wejtnaca ocjalanacztami.

26 Jalla nekztanaqui Pilato jiliriqui Barrabas liwrii cutzicha. Nekztanaqui Jesusa
wjajtzjapa mantichi¢ha. NiZaza cruzquiz ch'awcta cjeyajo, zultatunaczquiz intirjichicha.

27 Jalla nekztanaqui nii mantita zultatunacaqui jilirZz palacio kjuyquin Jesusa
chjitchicha. Nekztanaqui tjapa nii zultatZ tropanaca kjawsassicha, Jesusa muytata.
28 Nekztanaqui Jesusa chjojkchicha. Jalla nuz ¢hjojkZcu tsjii ljoc murat zquiti tjutzicha.
29 Nekztan niiZ achquiz ch'ap pilluZtakaz paaZcu scarZinchicha, niZzaza Zew kjarquiz wara
tanskatchicha. Jalla nuz paaZzcu niiZ yujcquiz quillzicha, tuz cjican:

—iViva tii judio ZofiinacZ chawc jiliri! —Jalla nuZ chiican burla paachicha.

30 NiZaza llawziZtan niiZquiz tjujtchicha. NiiZ kjarquiztan wara kjafican, achquiz
wjajtchicha. 3! Jalla nuZ burla paaZcu, niiZquiztan ljoc murat zquiti ¢hjojkchicha.
Nekztan wilta niiZ persun zquiti tjutzicha. Jalla nekztanaqui cruzquiz ch'awczjapa Jesusa
chjitchicha.

JESUSAQUI CRUZQUIZ CH'AWCTA

32Jalla nuZ Jesusa chjichcan tsjii Cirene wajtchiz Zofi zalZquichicha. Simén cjitatacha.
Jalla nii Zofiiqui JesusiZ cruza kuzkatchicha.

33Jalla nuZ Gélgota cjita yokquin irantichicha. Nii yokaqui “Ach Tsjij yoka” cjitazakaz-
tacha.

34 Jalla nicju tsjii vinZtan jarZtan t'ajzta lickatchicha. Pero nii mallZcu, ana licz
pecchicha.

35 Cruzquiz ch'awcZcu, zultatunacaqui Jesusiz zquiti tanzjapa surtiassicha. Jalla nuz
paatan profetZ takuqui cumplissicha. Nii tuquita profetaqui tuZ cjichicha: “Wejt zquiti
tanzjapa surtiasaquicha”. 3¢ Jalla nekztanaqui nijwcpacha ninacaqui wilzjapa julzicha.
37KjaZtiquiztan Jesusa cruzquiz ch'awctataZlaja, jalla nii tabliquiz cjijrtatacha, tuZ cjican,
“Tiicha Jesusaqui, judio Zofiinacz chawc jiliri”. Jalla nuZ cjijrzcu ach tsewctui nii tabla
ch'awczinchicha.

38 NiZaza pucultan tjafiinaca cruzquiz ch'awctatacha, tsjiiqui Zew latu tsjiiqui zkar latu.
39 Nekz watfii Zofiinacaqui ifiarcan, acha wewcZifiitacha. 40 NiZaza tuZ cjichicha:

—Amqui cjifamla, “Timplu t'ezinZcu ¢hjep majquiztan tsijtsnasacha”. Jalla niZta
payi atasaZ niiqui, jazic persunpacha liwriisalla. Yooz MaatimZlaj niiqui, cruzquiztan
apakscu, chjijwZzcalla.

417alla niZta irata zakaz ifarchicha timplu jilirinacami, liy tjaajifii maestrunacami,
fariseo parti Zoflinacami, wajtchiz jilirinacami. Jalla ninacaqui porapat parlassicha tuZ
cjican:

42 —Tiiqui yekja Zofiinaca liwriichicha, pero persunpacha anaz liwrii atcha. Israel
Zofiinacz chawc jilirizlaj niiqui, cruzquiztan apakscu, chjijwZquila. Nekztan niiZquiz
criyasacha. 43 “Tiicha cjifiiqui, Yoozquin tjapa kuzziztcha. Wejrtcha Yooz Maatiqui”,
cjican. Yoozqui tii k'aachichiZlaja, jaziqui anzpacha Yooz tiij liwriila.

44Nii cruzquiz ch'awcta tjafiinacami JesusiZquiz quintra chiichizakazza.

JESUSAQUI TICZICHA

45 Taypurquiztan majfia kak oracama tjapa nii yokaqui zumchi cjissicha. 4¢Jalla nii
orapacha Jesusaqui tjapa aztan kjawchicha, tuz cjican:

—Elf, Eli, ;lama sabactani? —Jalla nii takuqui cjicha: “Wejt Yooz, wejt Yooz,
(Kjaztiquiztan wejr jaytichamtajo?”

47Yekjap nekz Zejliii Zofiinacaqui jalla nii kjawfii nonZcu, cjichicha:

—NonZna. Tiiqui Elfas profetaZ kjaw kjawla.

48 Nekztan tsjii tsjiiqui esponja cjita kjaz ch'umiii apti zajtchicha. Jar vinu ch'umkatZcu
zjijcchicha. Nekztanaqui war puntiZtan chjapZcu, JesusiZquin chjalzicha, liquinzjapa.
49 Parti Zoninacaqui cjichicha:

—Zela cjee. Antiz chek?la, Elfas tii liwrii cunamit tjonachan.

50 Nekztanaqui Jesusaqui altu jorZtan wilta kjawchicha. Jalla nuZ kjawZcu ticz-
icha. 5! Jalla nii orapacha pajk timplu cortina chicatquiz juystokaz wijajrzicha,
tsewctan kozzuc. NiZaza yokac chjekinchicha. NiZaza cur akjinacaqui c'acchicha.
52 NiZaza sipulturanacaqui cjetsi cjissicha. Muzpa Yoozquin criichi ticzi Zofiinacaqui
jacatatchicha. 53 JesusaZ jacatattiquiztan nii parti jacatatchi Zofiinacaqui Jerusalén
wajtquiz luzquichicha. Jalla nicju muzpa Zofiinacaqui ninaca cherchicha.

54 Zultat capitanaqui nii Jesusa wijilfii zultatunacZtanpacha yoka chjekifii cherzcu,
niZaza tjapa nii watfii cherZcu, walja tsucchicha. Jalla nekztan cjichicha:

—Chekapan tii Zofiiqui werar Yooz Maatitakalala.

55 Jalla nicju wacchi maatakanacaqui Zelatcha, aZquiztan chekZcan. Nii
maatakanacaqui Galilea yokquiztanpacha Jesusa apzicha, nii atintizjapa. 56 Jalla nii
maatakanacaqui tuz cjita tjunchiztacha: Marfa Magdalenatacha; niZzaza Mariiqui Jacob
JoseZ maatacha; niZaza ZebedeoZ tjun Zelatcha. Naaqui majchwichchiztacha.

JESUSIZ CURPU TJATZTA

57 Waj zumznan, tsjii ricach Zoiii, José cjita tjonchicha. Arimatea wajtchiz Zonitacha.
NiZaza Jesusa cumpaiit'ifii Zofiitacha. 58 Jalla nii Zofiiqui Pilato jilirZquin zali ojkchicha.
NuZ zalZcu, JesusiZ curpu maychicha. Nekztan Pilato jiliriqui mantichi¢ha nii curpu
intirjajo. 59Josequi JesusiZ curpu chjichcu, limpu saban pafiZztan capzicha. 0 NiiZta ew
sipultura Zelatcha, mazquiztan jwetta. Jalla nii sipulturquiz JesusiZ curpu tjatchicha.
Jalla nuZ tjatZcu, sipultur zana pajk maztan pjuczicha. Nekztan ojkchicha. ¢! Jalla nicju
Marfa Magdalena, niZaza tsjaa Marfa julzi Zelatcha, sipulturz yujcquiz.

SIPULTURA ZUMPACHA PJUCZTA, NIZAZA WIJILTA

62 JakataZzuqui, jeejz tjufiijapa tjaczcu, timplu jilirinacami, fariseo parti Zofinacami
Pilato jilirZquin zali ojkchizakazza. 63 Jalla nuZ zalZcu tuZ cjichicha:

—Weijt Jiliri, wejrnacqui tuz cjufiznucha. Tii toscar chiifii Zofiiqui, Zejtcanaqui, tuZz
cjichicha: “Chjep maj ticziquiztan jacatatacha wejrqui” cjican chiinitacha. 64 Jalla
niZtiquiztan mantiZinalla ¢hjep majcama sipultura zumpacha wijilta cjila. Ana zuma
wijilta cjequiZ niiqui, niiZ tjaajinta Zofiinacaqui ween niiZ curpu chjichi tjonasacha.
Jallanekztanaqui Zofiinaczquiz k'otasacha: “Jesusaqui ticziquiztan jacatatchicha” cjican.
NiZta toscara juc'ant anawaliZ cjesacha, primira toscara chiitiquiztan.

65 Jalla nekztanaqui Pilato jiliriqui ninaczquiz cjichicha:
haZ chawjcZca, jaknuZzt atchaja, jalla nuz.

¢ Jalla nekztanaqui ojkZcu, sipultura zumpacha chawjczquichicha. NiZaza nii

zultatunacami ecchicha.

28
JESUSAQUI JACATATCHICHA

1 Kjantati jeejz tjuiii watZcu Maria Magdalena cjitiqui tsjaa Mariatan sepultura
cherziii ojkchicha, primir siman tjufii kallznan. 2 Tsjii Yooz anjilaqui arajpachquiztan
chjijwZzquichicha. Nekztan yoka walja chjekinchicha. AnjilaZ nii sipultura pjuczta
maz cjewZinchiqui. Nekztan Yooz anjilaqui nii maz juntuf julzicha. 3 Anjilaqui ancha
kjafichicha liwjliwjfiiZtakaz. NiZaza ancha chiwitacha niiZ zquitiqui, kjatfiZtakaz. 4Jalla
nuZ cherzcu wijilai zultatunacaqui walja tsucchicha chjekinzcama. Ticzi ZoniZtakaz
cjissicha. >Jalla nekztanaqui nii anjilaqui maatakanaczquiz cjichicha:

—Anaz anchuc eksna. Wejrqui zizucha, anc¢hucqui Jesusaz kjurcha, cruzquiz ch'awcta
Jesusa. © AnaZ tekz Zejlcha. Niiqui jacatatchicha, jaknuZt chiitchaja, jalla nuz. Pichay,
tii sipultura cherzna. 7 Nekztanaqui apuraZ oka. NiiZ tjaajinta Zofiinaczquiz mazca, tuz
cjican: “Jesusaqui ticziquiztan jacatatkal¢cha. Anchuca tuqui Galilea yokquin okaychicha.
Jalla nicjuz anchucqui Jesusa jacatatchi cheraquicha”. Wejrqui cuchanZquitacha tii
puntuquiztan anchucaquiz maznajo. —NuZ cjican paljaychicha anjilaqui.

8 Jalla nekztanaqui sipultur kjuya cherZcu, maatakanacaqui apura ojkchicha, ispan-
tichi niZaza walja cuntintu. Zati pariju ojkchicha tjaajintanaczquin mazni. 2 Jalla
nuZ okan Jesusaqui ninacZquiz parizichicha. Nekztan ninacZquiz tsaanchicha. Nii
maatakanacaqui JesusiZquiz macjatZcu rispitcan, quilljatchicha, Nekztan niiZ kjojcha
Zcojrzicha. 19Jalla nekztanaqui Jesusaqui cjichicha:

—Anaz anchucqui eksna. Wejt jilanacZquin mazca, Galilea yok kjutfii ojkla ninacaqui.
Jalla nicju ninacaqui wejr cheraquicha. Jalla nii maznaquicha.

ZULTATZ QUINTU
1 Jalla nuZ nii maatakanacaZ okan wijilfii zultatunacaqui watja ojkchicha. Nekztan

timplu jilirinacZquin tjapa watchinaca quint'ichi¢ha. 12Jalla nekztanaqui timplu jiliri-
nacaqui wajtchiz jilirinaczquin parli ojkchicha. Nuz parliZcu tsjii acuerduquiz luzzicha.
Jalla nekztanaqui nii quint'ifii zultatunaczquiz paaz tjaachicha, 13 tuz cjican:

—Anchucqui tii wajtchiz Zofiinaczquiz cjequicha: “Ween wejtnaca? tjajan, niiZ tjaa-
jinta Zofiinacaqui JesusiZ curpu kjafizcu chjitchicha”. Jalla nuzuZ cjequicha. 4 Chawc
jiliriqui an¢hucaZ quint'ita nonznaquiZ niiqui, wejrnacqui niiztan parlacha anchucqui
ana casticta cjisjapa.

15 Jalla nekztanaqui nii zultatunacaqui nii ch'iiZinta paaz tanZcu, ojkchicha. Jalla
nekztan nii paaz laycu toscara chiichic¢ha. Jalla niZta toscar quintu judio Zofiinacaqui

JESUSIZ MANTITANACA

16Jalla nii maatakanacaZ maztiquiztan nii tuncaman tjaajinta Zofiinacaqui Galilea yoka
ojkchicha, JesusaZ t'okinzt'ita curquin. 17Jalla nicju Jesusa cherZcu, niiZquiz rispitchicha.
Yekjapa kuz turwaysi zelatcha, ultimu werara Jesucristo, uZ anaj Jesucristo. 18 Jalla
nekztanaqui Jesusaqui ninaczquin macjatZcu, tuz cjichicha:

—Wejtquizpacha tjapa mantiz poder tjaatacha, arajpachquin Zejlfiinaca mantizjapami,
niZaza tii yok muntuquiz Zejlfiinaca mantizjapami. ° Jaziqui anchucqui cuchnucha.
Tjapa tii muntu nacionanacZquin oka. Tjapaman nacionchiz Zofiinaczquiz wejtquin
kuzziz cjisjapa tjaajinZca. NiZaza Yooz Ejp, Yooz Majch, Yooz Espiritu Santo, jalla
wejtnaca tjuuztan criichi Zofiinaca bautizaquicha. 20 NiZaza tjapa weriZ mantitanaca nii
ZofiinacZquiz tjaajnaquicha ninaca cazajo. Zapuru wejrqui anchucatan chica cjeecha, tii
muntu tucuzinZcama. Jalla nii anchucqui tiraZ cjuiiaquicha. Jalla nuZoj cjila. Amén.

1 Liwriifii takuqui Jesucristo Yooz Majch puntuquiztan jalla tuzucha. Jesucristucha
Yooz Majchqui.

JUAN BAUTISTAZ PUNTU

2 Tuqui timpuqui tsjii Yooz cuntiquiztan chiiiii profeta Zelatcha, Isafas cjita. Nii
profetaqui cjijrchicha tii takunaca:

“NonZna. Yoozqui JesucristuZ tuqui tsjii Zofii cuchanzcaquicha, tjappacha tjacznajo.
3Jaziqui ch'ekti yokquin nii ZonZ joraqui altu tawkZtan paljayaquicha, tuZ cjican:
‘Tsjii chawc jiliriqui tjonaquicha. JaknuZt jicz zuma tjacznachaja, jalla niZta
anchuca kuznaca zuma tjaczna. Anchuca kamafianacaqui zuma lijitumapanz
cjee’”.

Nu?Z cjijrchicha Isafas cjita Zofiiqui.

4]Jalla niZtapan Juan Bautistaqui ch'ekti yokquin parizizquichicha. NiZaza Zofiinaca
bautissicha. NiZaza paljaychicha, tuz cjican:

—KuznacaZ campiya, ujnaca pertunta cjisjapa. Nekztan anchuc bautisasacha.

5 Tama Zofiinaca JuanZquin ojkchicha, Judea cjita yokquiztan, niZaza Jerusalén
cjita wajtquiztan. Jakzilta Zofiit persun ujnacquiztan “ujchizpancha” cjican kuzquiz
zint'ichaja, jalla niiqui bautistatacha Jordan cjita puj kjazquiz.

6 JuanZ zquitiqui camello chomquiztan watstatacha. NiZaza Juanqui zkiz tsjaychiz-
tacha. NiiZ ¢hjeriqui tiZtatacha: langosto cjita kolta animalanaca, niZzaza misq'ui. Jalla
nii lujliiitacha. 7 Juanqui ojklaycan Zofiinaczquiz paljaychicha, tuZ cjican:

—Tsjiiqui wejt wirquin tjoncha. Jalla niicha wejtquiztan tsjan juc'anti poderchizqui.
NiiZquiz atintisjapa anal waquisucha, niiZ chjata jerZcu chjojkzinimi. Inakazt¢ha wejrqui.
8 Kjaztankal bautisucha. Nii tjonfii jilirizti Espiritu SantuZtan bautisaquicha.

JESUSAQUI BAUTISTATACHA

9 Nekztanaqui Jesusaqui Nazaret cjita wajtquiztan ojkchicha. Nazaaret watjaqui
Galilea cjita provinciquintacha. Jesusaqui JuanZquin ojkchicha, Jordédn cjita pujquin.
Nekz Juanqui Jesusa bautissicha. 10 Jesusaqui kjazquiztan ulancan arajpacha cjetzi
cherchicha, nii orapacha. Yooz Espiritu Santo palomaZztakaz chjijwZquifi cherzicha.
NiiZ juntufipacha irantiZzquichicha. 11 Nekztan arajpachquiztan tsjii jora paljayZquifii
nonzicha, tuz cjican:

—Amcha wejt k'ayi Maatimqui. AmiZ cjen ancha cuntintutc¢ha wejrtqui.

JESUSIZTAN DIABLUZTAN

12 Nekztanaqui Espiritu Santuqui ch'ekti yokquin Jesusa ojklayskatchicha. 13 Jalla
nicjuz pusi tunc tjuii kamchicha Jesusaqui. Nekziqui q'uit animalanaca zakaz Zelatcha.
Jaziqui Satands cjita diabluqui JesusiZzquiz tjonzicha; ujquiz tjojtskatz pecatcha. Pusi
tunc tjufii ujquiz tjojtskatz yanznatcha. Nekztan Yooz anjilanacaqui tjontjonZquinitacha
Jesusa atintizjapa.

JESUSAQUI TJAAJINCHICHA
14 Wirufiaqui Juanqui carsilquiz chawjctatacha. Nekztan Jesusaqui Galilea cjita
yokquin ojkchic¢ha. Nii yokquin Yooz liwriifii taku paljaychicha, jaknuZt Zofiinaca Yooz
wajtchiz Zofii cjissaja, nii. 1> TuZ cjican, paljaychicha:
—Tii timpumiZ ot¢ha. Anzpacha Zofiinacaqui Yooz wajtchiz Zoiii cjesacha. Kuznaca
campiya, “ujchizpancha”, cjican. Nekztan tii liwriifii takuZ tjapa kuztan catoka. Tii takuZ
criya.

CH'IZ TANNI ZONI KJAWZTA

16 Tsjii pajk kota Zelatcha, Galilea cjita. Jesusaqui kot ataran ojklaycan pucultan
jilazullca cherchicha; Simén, niZaza Andrés cjitatacha. Ninacatacha ch'iz tanfiinacaqui.
Nii ora ch'iz tanz kjazquiz tjojtznatcha. 17 Nekztan Jesusaqui ninacZquiz cjichicha, tuz
cjican:

—Anchucqui, wejttan chicaZ ojklayfiZ cjee. Anziqui ch'iz tanz langzzizza. Pero
wejrqui anchucaquiz yekja langzquin utznacha, Yooztajapa Zoninaca kjawzqui, nii.

18 Nekztanaqui nii orapacha ninacaqui ch'iz tanz eccu, Jesusiztan chica ojklayfii
cjissicha.

19 Jesusaqui tsjii koloculla nawjcjapa ojkZcu, tsjii pucultan Zofiinaca cherchizakazza;
Jacobo, niZaza Juan cjitatacha. NinacZ ejpqui Zebedeo cjitatacha. Nii pucultan Zofiinaca
warcuquiz Zelatcha, ch'iz tanz azquichcan. 20Jaziqui Jesusaqui ninaca kjawzicha, niiztan
chica ojklayfii cjisjapa. NinacZ ejp warcuquiz Zelatcha, piyunanacztan. Pero JacobZtan
JuanZtan ejp ecchicha, JesusiZtan ojklayzjapa.

ZAJRAZ TANTA ZONI

21 Nekztanaqui jeejz tjuii Capernaum cjita watja luzzicha Jesusiztan ninacztan. Nekz-
iqui judio ZofiinacZ ajcz kjuyquiz luzzicha. Nekztan Jesusaqui tjaajinchicha. 22 Chawc
jiliri irata tjaajnatcha, zuma zizii. JudiuZ lii tjaajifiinacaZtakaz ana nuZ tjaajnatcha.
JesusiZ tjaajintiquiztan Zofiinacaqui ispantichicha:

—ijAncha cuzala!l —cjican.

_23Nii ajcz kjuyquizpacha tsjii zajraZ tanta Zofii Zelat¢ha. Nii Zofiiqui kjawchicha, tuz
cjican:

24 —Jesusa, Nazaret wajtchiz Zofiimla. ;KjaZtiquiztan am wejtnacaquiz mitizi? We-
jrnaca aki tjonchamZzlani. Jaziqui am pajucha. Zuma Yooz Zofimla. —NuZ cjican,
kjawchicha.

25 Nekztan Jesusaqui zajrizquiz ujzicha, tuZ cjican:

—iCh'uj Zela! Tii ZofiZquiztan ulna.

26 Nekztan zajraqui nii tanta Zofi chekjinskatZcu, niZaza altu tawkZtan kjawZcu,
ulanchicha. 27 NiZta cherZcu, Zofiinacaqui ancha tsucchi¢ha. Ninacpora parlassicha, tuz
cjican:

—;Chjulut nizta teejo? TsjemataZ tjaajinla. Walja azziz tawkchizla. Tii Zofiiqui
zajramiZ mantila. NiZaza zajrami tiiZ taku cazla. —NuZ ispantichi parlassicha.

28 Oralla JesusiZ paataqui mazmaztatacha tjapa nii yokaran.

SIMON PEDRUZ AJMUZ MAA
29 Nekztanaqui ajcz kjuyquiztan ulanZcu, Jesusaqui Simdn, niZzaza Andrés, jalla ninacz
kjuyquiz luzzicha, JacobZtan JuanZtan, nuz. 3° SiménZ ajmuz maaqui ajpsquiz ch'ujlfii
conchiz laaquichi Zelat¢ha. Tjapa curpu walja kjakatcha. Jaziqui JesusiZzquiz mazzicha.
31 Jesusaqui macjatZcu, naaZa kjara tanZcu, tsijtskatchicha. Nekztanaqui naaZa kjaki
cona zarakchicha. Nekztan naa Zonqui ninaca atintichincha.

ANCHA 70NINACA CHJETINTA
32 Nekztanaqui nii zez tjuniZ kattan JesusiZquiz tjapa laaquichi Zofinacami, niZaza
zajraZ tanta Zoflinacami zjijctatacha. 33 NiZaza JesusaZ alujta kjuy zanaran tjapa nii wa-
jtchiz Zofinacaqui ajczi¢ha. 34 Nekztanaqui Jesusaqui tjapaman laa Zofii chjetinchicha.
ZoninacZquiztan muzpa zajranaca chjatkatchicha. Zajranacaqui Jesusa pajchi¢ha; pero
Jesusaqui ana chiikatchicha.

YOOZ TAKU PARLITA
35 Jakawenz taZzuqui ima kjanZcan Jesusaqui Zaazicha, iya zumchi zumchi cjican.
Wajtquiztan ulanZcu, ana 7ZofiZ Zejlz yokquin ojkchicha, Yooz EjpZtan parli. 3¢ Wirufiaqui
Simonaqui niiZ mazinacZtan Jesusa kjuri ojkchicha. 37 JesusiZquiz zalZcu cjichicha:
—Tjapa Zofiinacaqui am pewc pewcZza.
38 Nekztan Jesusaqui cjichicha, tuZ cjican:

—NacjuiiZ ojkla, visin watjanacquin. Nicju zakaz Yooz taku paljayzquiztancha wejrqui.
Jalla niijapa tii muntuquiz tjonchincha.

39 Nekztanaqui Galilea yokaran ojklaychicha, ajcz kjuyanacquin Yooz taku paljaycan,
niZaza zajranaca chjatkatcan.

MOJKCHI JANCHICHIZ ZONI

40 Tsjii mojkchi janchichiz Zofii Zelat¢ha. Niiqui JesusiZquiz tjonchicha. QuillZcu,
rocchicha, tuz cjican:

—Wejr ¢hjetinzim pecchaj niiqui, wejr ¢hjetinzim atcha amqui.

41 Nekztan Jesusaqui nii Zoni okZcu, niizquiz lanzicha, tuz cjican:

—Wejr am c¢hjetnasachiya. Jaziqui ¢hjetintam cjissa.

42]Jalla nuZ chiitiquiztanaqui nii orapacha nii Zofiqui Zejtchi cjissicha, mojkchi janchi
laa cjitiquiztan. 43-44 Nekztanaqui Jesusaqui nii ZofiZquiz iwjt'ichicha, tuz cjican:

—Jaziqui tii ¢hjul am chiichiijay! Anacha jecZquizimi chiichiizqui. Timpluquin oka
amqui. Nekztan timplu jilirZquin persuna tjeeZca. NiZaza chjetintiquiztan Moisés
mantitacama paa. JaknuZt Moisesqui ofrenda uchajo mantichaja, jalla nuz ofrenda
uchaquicha. Jalla niZtiquiztan Zofiinaca am Zejtchi zizaquicha. Jazic oka amqui. —NuZ
mantichicha Jesusaqui.

45 Nekztan nii Zejtchi Zofiiqui tjapa kjutii ojklaychicha, nii Zejtta quintu parlican.
Tjapa ZofiinacZquin nii quint'ichicha. Jalla nekztanaqui tjapa Zofiinacaqui JesusiZtan
zalz pecatcha. Jalla niZtiquiztan Jesusaqui anaZ jakzi wajtquizimi luzi atchicha, ZofiiZ
zizan. Ana 7ofiZ Zejlz yokui ojklaychicha. NiZtami tjapa kjuttan Zofinacaqui niiZquin
tjonfiitacha.

2

ZUCH ZONI CHJETINTA

1-2 Tsjii kjaZ majquiztan Jesusaqui Capernaum wajta quejpchicha, persun kjuyquiz.
Nii zizcuqui, tama Zofiinacaqui ajczicha, kjuya chjijpscama. NiZaza anatacha campo
kjuy zanaran. Nekztan ajczi Zofiinaczquiz Jesusaqui Yooz taku tjaajinchicha. 3 NuZ
tjaajnan, pakpaltan Zofiinaca tjonchicha, tsjii zuch Zofii kuzi. 4 Muzpa Zoii ajcziZ cjen,
JesusiZquin ana macjati atchicha. Nekztanaqui tsewctan kjuya pjetZcu, pjetquiztan zuch
Zofii kjuylchuc chjijunzquichicha, niiZ tjajz zquitquiziqui. 5 Ninacaqui JesucristuZquin
tjapa kuztan tjonchicha. Nii nayZcu, Jesusaqui zuch ZofiZquiz paljaychicha, tuZ cjican:

—]Jilala. Jaziqui am ujnaca pertuntacha.

67 Kjuyquiz julzi yekjap Zofiinaca Zelatcha, judiuZ lii tjaajifii Zofiinaca. Ninacaqui
kuzquiz pinsatcha, tuZ cjican:

—;Kjaztiquiztan tiiqui niZta chiijo? Anawalipancha tiiZz takuqui. ;Ject ujnaca
pertunasajo? Yoozpanikazla ujnaca pertuniiqui. —Jalla nuz pinsichicha lii tjaajini
Zofiinacaqui.

. 8Jesusaqui persun kuzquiz ninacZ pinsita zizzicha. Nekztan ninacZquiz paljaychicha,
uZ cjican:

—;Kjaztiquiztan anchuca kuz nizta pinsejo? 9 ;Jakzilta takut pjasila chiiz cjesajo? Tii
zuch ZofZquiz chiiZinsjo, “Am ujnacami pertunta”, ;cjis pjasila cjesaya? uz “Tsijtsna.
Am tjajz zquiti aptiZcu oka”, ;nuZ chiiz pjasila cjesaj? 10 Tsewctan cuchanZquita Yooz
Zontéha wejrqui. Tii muntuquiz jilirit¢ha, ujnaca pertunzjapami. Jalla nii zizjapa,
anchucqui tiiZ chera.

Nekztanaqui zuch ZonZquiz cjichicha:

11 —Amquiz cjiwcha, tsijtsna. Am tjajz zquitinaca aptaza. Oka am kjuya. —NuZ cjican
chiichicha Jesusaqui.

12 Nekztanaqui nii zuch Zofiiqui tsijtsicha. Tjajz zquiti aptichicha. Liwj tjappachaZ
cheran, ulanchicha. Jalla niZta cherZcu tjapa Zofiinacaqui walja ispantichi quirchicha,
tuZ cjican:

—TiZta wira ana cherificha.

Nekztanaqui Yoozquin honora waytichicha.

LEVI CJITA ZONI

13 Nekztanaqui Jesusaqui wajtquiztan ulanZcu, pajk kot ataran wilta ojklayatcha.
NuZ ojklayan, Zofiinacaqui niiZquin macjatZquichicha. Nekztan Jesusaqui ninacZquiz
tjaajinchicha. 14 Wirufaqui nawjcjapa ojkchicha. Jiczquiz ojkcan, Levi cjita Zoni
cherchicha, aduanz kjuyquiz julznan. LeviZ ejpqui Alfeo cjitatacha. Jesusaqui niiZquiz
paljaychicha, tuz cjican:

—Wejttan chica ojklayfim cjequicha.

Nekztan tsijtscu, JesusiZtan ojkchicha Leviqui. 15 NiZaza LeviZ kjuya luli ojkchicha.
Nicju JesusiZtan niiZ tjaajintanacZtan nuZ lulan, aduanerunacztan niZaza ujchiz Zofii-
nacZtan nekzizakaz lulatcha. Muzpa Zofinacaqui JesusiZquin apzitacha. 16 Tsjii kjaZt
judiuZ lii tjaajini Zofiinaca zakaz Zelatcha, fariseoZ partinacami. Jaziqui JesusiZtan
anazum ZofiinacZtan juntu lulan, naychicha. Nekztan pewczicha niiZ tjaajinta Zofii-
naczquiz, tuz cjican:

—;Kjaztiquiztan tii Jesusa aduanerunacztan niZaza ujchiz Zofiinacztan lujljo?

17NinacZ chiita nonZcu, Jesusaqui kjaazicha, tuz cjican:

—Zuma Zejtchinacaqui anaZ kullfii pecasacha. Laa Zofiinacaz kullfiic pec¢ha. Wejrqui
“Zumal kamucha” ¢jifii ZofinacZquiziqui ana kjawziii tjonchincha. Antiz “ujchizpancha”
cjifii Zofiinaczquiz kjawziii tjonchincha.

AYUNAS PUNTU

18 JuanZ tjaajintanacZtan fariseoZ parti ZoflinacZtan, jalla ninacaqui ayunasfiipan-
tacha. Jaziqui Zoflinacaqui Jesusizquiz pewczili tjonchicha, tuZ cjican:

—;Kjaztiquiztan Juan? tjaajintanacztan niZaza fariseoZ tjaajintanacztan ayunasfiejo?
AmiZ tjaajintanacazti ana ayunasiipanla.

19 Nekztan Jesusaqui ninacZquiz tuz cjichicha:

—Zalz pjijstiquiz impittaZ cjenaqui, ;kjaZt ayunasasajo? Zalsfii ZonZtan pjijstaZ
paacha. Zalsfii Zofii Zelanpacha, anaZ ayunasasacha. 20 Tii jarquin nii zalsiii ZofiiZ kjantaZz
cjequicha. NekztanZ ayunasasacha.

Z1Jesusaqui tii takuzakaz chiichicha:

—Ana? jakziltami zijzi zquitquiziqui ew rimintiZtan rimintasacha. NiZta rimintasaZ
niiqui, zijzi zquiti juc'anti wjajrskatasacha. Ewqui zijziquiztan jaljiznasacha. Nekztan
juc'antiz tsjelanznasacha. 22 NiZaza anaZ jakziltami zijzi zkiz luusquiz ew vino alz-
nasacha. NiZta alznasaZ niiqui, zkiz luus wjajrskatasacha ew vinuqui. Nekztanaqui zkiz
luusmi vinumi pizcpacha pertisnasacha. Ew vinuqui ew zkiz luusquizpanz alznasacha.
—NuZ cjichicha Jesusaqui.

JEEJZ TJUNI QUINTU

23 Nekztanaqui tsjii jeejz tjuii Jesusaqui tiric zkal taypiran okatcha tjaajintanacztan.
Zkal taypiran ojkcan tjaajinta Zofinacaqui tiric oza kjajpchicha. 24 Nii cherZcu, yekjap
fariseonacaqui JesusiZquiz paljaychicha, tuz cjican:

—Cherzna. ;KjaZtiquiztan niZta paajo? Jeejz tjufiquiziqui niZta anapancha paazqui.
Uchum lii quintrala, ;ana jaa?

25 Nekztan Jesusaqui kjaazicha, tuZ cjican:

—Anchucqui Yooz taku liichinchuccha, ;ana jaa? Cjijrta Yooz takuqui tuZ cjicha:
uchum tuquita atchi ejp, David cjitaqui, niiZ mazinacztan chjeri eecskatchicha. Ana
¢hjul ¢hjerchiz cjen, 26 Yooz timpluquiz luzzicha. Nii ora timplu chawc jiliritacha
Abiatar cjitaqui. Timpluquin Yooz yujcquiz nonZta t'antanaca Zelatcha. Jalla nii t'anta
aptiZcu, lujlchi¢ha David cjitaqui. NiZaza niiZ mazinacZquiz tojunchicha. Anapantacha
permitta nii t'anta lujlzqui ina ZonZlaqui. NiZta lujlZcuqui lii quintrala niiqui. Timplu
jilirinacaZtapankaz nii t'anta lulaj cjitaqui.

27 Nekztanaqui Jesusaqui ninaczquiz chiiZinchizakazza:

—ZofiZ laycu jeejz tjufiiqui uchtatacha. Nii jeejz tjufiquiztanaqui Zofiicha juc'ant
chekanaqui. 28 Wejrqui tsewctan cuchanZquita Yooz Zofitcha. Jeejz tjufiquizimi ¢hjulu
paaz cjenami weril mantasacha. —NuZ cjichi¢ha Jesusaqui.

3

KJARA KJONCHI ZONI

1 Nekztanaqui Jesusaqui wilta tsjii judionacZ ajcz kjuyquiz luzzicha. Nekz tsjii kjara
kjofichi Zofii Zelat¢ha. 2 Ujchiz jwesjapa quintri Zofinacaqui Jesusa awayt'atcha, jeejz
tjufiquiz ¢hjetnaquiya, uz anaz chjetnasaj.

3 Nekztanaqui Jesusaqui kjara kjofichi ZonZquiz paljaychicha, tuZ cjican:

—Tsijtsna. Tii taypiquin cjisna.

4 Nekztan parti Zoninaczquiz paljaychizakazza, tuZ cjican:

—;Jeejz tjufiquiziqui u¢hum liiqui kjazt cjeejo? ;ZofiZzquiz zuma paasaya uz Zofizquiz
ana zuma paasaja; ZofiZz wira liwriyasaya uz ZofiZ wira ticskatasaja? —NuZ pewczicha
Jesusaqui.

Ninacazti ch'ujukaz Zelat¢ha. 5 Nekztan Jesusaqui niiZ muytata Zejlfii ZoninacZ kjutni
chercherzicha. NinacZjapa Zawjchicha; niZaza ninacZ chojru kuzziz cjen, llaquitatacha.
Nekztan laa ZonZquiz paljaychicha, tuz cjican:

—Am kjara chjinzna.

NuZ kjara chjinZcu, Zejtchi quirchicha. ¢ Nekztanaqui fariseo Zofiinacaqui ulanchicha.
UlanZcu Herodes partinacZtan JesusiZ quintra parlichicha:

—;JaknuZt Jesusa conas? —cjican.

JESUSAQUI TJAAJINCHICHA

7 Nekztanaqui Jesusaqui niiZ tjaajintanacztan ojklaychicha pajk kot ata. Muzpa tama
Zofiinacaqui apzicha. 8 Tjapa kjuttan yokquiztan tjonchicha, Galilea yokquiztan, Judea
yokquiztan, Jerusalén wajtquiztan, Idumea yokquiztan, Jordan pujZz najwctan yokquiz-
tan, Tiro Sidén wajtanac kjuttan, tjapa tii yokanacquiztan JesusiZquin tjonchicha,
niiZz ancha wali paatanaca cheri. 9 Nekztanaqui Jesusaqui niiZ tjaajintanaczquiz chi-
iZzinchicha:

—Wejtta warcu? tjacZina, tii tama Zofiinaca ana wejtquiz ts'acjasajo.

10 Muzpa ZofiinacaZ chjetintaz cjen, tjapa laa Zofiinacaqui JesusiZquin tjonchicha.
NiiZquiz lanzjapa, ancha ts'acjassicha.

11 NiZaza chjulorami zajranacaqui nii cherchaja, niiZ yujcquiz quillzicha. Kjawcan,
chiichicha:

—Yooz Matimcha amqui, —cjican.

127alla nekztanaqui Jesusac ninaczquiz walja iwjt'ichicha, tuz cjican:

—Wejtquiztanac anacha an¢hucqui chiizqui, “Yooz Maatim¢ha”, cjican.

TUNCAPAN APOSTOLONACA ILLZTA

13 Nekztanaqui Jesusaqui tsjii curullquin yawchicha. NiiZ kuz pecta Zoiiinaca illZzcu
ninaca kjawzic¢ha. Nekztan niiZquin macjatchicha illzta Zofiinacaqui. 14 Tuncapan Zofii
utchicha niiZtan kamajo, niZaza Yooz taku parlajo. 15 NinacZquiz poderchiz cjiskatchicha,
Yooz aztan laa Zofiinaca chjetnajo, niZaza zajrami chjatkatajo. 1¢ Nii illzta Zofiinacaqui
tinacatacha; Simonatacha; niiqui Pedro cjitazakaztacha. 17 Jacobotacha; ZebedeoZ
majchtacha niiqui. Juantacha; JacoboZ lajktacha niiqui. JacobZtan JuanZtan altu
jorchiz cjen Boanerges cjitazakaztacha. 18 Andrestacha. Felipitacha. Bartolomitacha.
Mateotacha. Tomastacha. Yekja Jacobotacha; AlfeoZ majchtacha niiqui. Tadeotacha.
Yekja Simonatacha; tsjii politicutacha niiqui, cananiz partitacha. 1° Judas Iscariotitacha;
JesusiZ quintra tarazunchicha niiqui. Jalla nuzucha Jesusiz illzta Zofiinacaqui.

JESUSIZ QUINTRA CHIICHICHA

Nekztanaqui Jesusaqui kjuyquin ojkchicha niiZ illzta tjaajintanacztan. 20 Nekziqui
muzpa Zoflinacaqui ajcsizakaztacha. Jesusaqui niiZ tjaajintanacztanaqui ana chjeri luli
atchicha, ZofiinacaZ muzpa ajcziZ cjen. 2! Nekztanac yekjap Zofiinacaqui cjichicha:

—LucurataZ niiqui, —cjican.

Jaziqui ZofiiZ lucurata cjiniZ cjen JesusiZ parintinacaqui tjonchicha Jesusa chjichi.

22 NiZaza Jerusalenquiztan judiu? lii tjaajifiinacaqui tjonchicha, tuz cjican:

—Jesusaqui Beelzebu cjita zajraZ tantacha. Nii zajriZ jilirZ aztan yekja zajranaca
chjatkatfiicha tiiqui. —NuZ cjichicha.

Beelzeb cjitaqui zajriZ jiliritacha.

23 Nekztanaqui niZta chiifii Zofii kjawZcuqui, Jesusaqui paljaychicha, tuZ cjican:

—;JaknuZt Satanas cjita zajraqui persunpacha chjatkatasajo? 24 Tsjii wajtchiz Zofii-
nacaqui pizcquiz t'aksnasaZ niiqui, tsjiimi tsjiimi quintrasasaZ niiqui, nii wajtaqui
tjatantaZ cjequicha. 25 NiZaza tsjii kjuychiz Zofinacaqui pizcquiz t'aksnasaZ niiqui,
tsjiimi tsjiimi quintrasasaZ niiqui, nii kjuychiz Zofiinaca wichansnasacha. 26 Satanasaqui
persuna t'aksnasaZ niiqui, ezasacha. NiiZ aziqui miransnasacha. AnaZ azziz cjesacha.

27 ‘Jaziqui anaZ jecmi tsjii azziz ZofiZz kjuyquiziqui luzi atasacha, ima azziz Zofii
chejlcanaqui. AnaZ niiZ kinakunacami jwesi atasacha. ChejlZzcu, nekztan kinakunaca
jwesi luzasacha.

28 Cheka ultimu werara chiyucha, tjapa ujnacami tjapa anazum takunacami pertuntaZ
cjesacha. 29 Pero jakzilta Zodit Yooz Espirituz quintra chiichaj niiqui, anaZ pertunta
cjesacha. Nii Zofiqui wifiaya ujchiz cjequicha.

30 ZofiiZ “Zajraz tantam¢ha amqui,” ¢jifiz cjen, nuZ paljaychi¢ha Jesusaqui.

JESUSIZ MAATAN LAJKNACZTAN

31NekztanaquiJesusiZ maatan lajknacztan tjonchicha. Kjuy zanquiztan tsijtscu, Jesusa
kjawskatchicha. 32 Kjuyltan Zofinacaqui JesuiZquiz muytata julzi Zelat¢ha. Ninacaqui
JesusiZquiz mazzicha:

—Tekz am maa tjonchincha am lajknacztan. Am kjawza, —cjican.

33 Nekztanaqui Jesusaqui kjaazicha:

—;Ject wejt maajo, wejt jilanacajo?

34Nii muytata julzi ZofiinacZ kjutfii cherZcu, Jesusaqui cjichicha:

—Tinacacha wejt maaqui, wejt jilanacaqui. 3% Jakziltat Yooz mantitacama ojkchaja,
niicha weijt jilaqui, wejt cullaqui, wejt maaqui.

4

ZKALA CHJACZ QUINTU

1 wilta Jesusaqui kot atquiz tjaajinchicha. Nekztanac muzpa Zofiinacaqui niiZquiz
macjatZquichicha. Jalla nekztan Jesusaqui walsiquiz luzzicha kot kjutfii. Zofiinacazti
kot atquiz Zejlchicha. 2 Nekztan nii walsiquiztan ZofiinaczZquiz muzpa tjaajinchicha, tuz
cjican:

3 —NonZna anchucqui. Tsjii Zofiiqui zkal ¢hjaqui tewcchicha. Nekztan zkal semilla
wichcan wichcanka ¢hjacchicha. 4 NuZ chjacan, parti semillanacaqui jicz latuquiz
tjojtsicha. Nekzi weZlanacaqui tjonchicha nii semilla luli. 5 Parti semillanacaqui maz
yokaran tjojtsicha. Maz juntufiaqui ljawallatacha yokaqui. Nekztan ratulla jeczicha
nii ¢hjactaqui. © Pero sii kjakiqui nii ¢hjactaqui ujsicha. Ana kozi zep'i atZcu, ratulla
kjofichicha. 7 Parti semillanacaqui ch'ap yokaran tjojtsicha. Nekztan ch'apinacakaz pa-
jkchi, nii ¢hjactaqui tjatanchicha. Ana pookchicha. 8 Parti semillanacazti zuma yokquiz
tjojtsicha. Nekztan cuza jeczicha, pajkchicha, chjerchicha. Jaziqui nii semillanacaqui
quinsatunca sojtatunca, patac ¢hjerchiz zapa zkal ozquiz, nuZ pookchicha.

9 Jalla nekztanaqui Jesusaqui chiiZinchicha:

—JakziltaZlaja nonzii cjuiichiz niiqui, nonZla.

CHJACZ QUINTU INTINTISKATTA



SAN MARCOS 4:10 62 SAN MARCOS 4:31

10 Wirufiaqui Jesusa zinalla Zelan, niiZ tuncapan tjaajinta Zofiinacztan nekz Zejlfiinacz-
tan, ninacaqui Jesusa pecunchicha chjacz quintu. 11 Nekztanaqui Jesusaqui kjaazicha, tuz
cjican:

—Anchucaquiz Yooz tjaajnaquicha anchuca kuzquiz, niiZz mantita kamafia puntuquiz-
tan zizjapa. Yekjap ZofinacZquizzti quintunacZtankaz nii puntuquiztan chiyucha, ana
criichi kuzziz cjen. 12]Jalla niZta chiyucha, chercanpacha ana zizajo, nonzcanpacha ana
intintajo, ana kuz campiizkatajo, ujquiztan ana pertunta cjisjapa.

13 Nekztanaqui Jesusaqui tjaajinta ZofinacZquiz pewczicha, tuz cjican:

—;Anacha tii zkala ¢hjacz quintu ziz, anchucjo? ;JaknuZzt parti weriz chiita quintunaca
zizasajo? 4 Anchucaquiz tjaajnucha. Zkala ¢hjacz quintuqui jalla tuz cjicha: Jakziltat
Yooz taku paljaychaja, jalla niicha nii zkala ¢hjacii Zofiiqui. 15 Tsjii semillanacaqui jicz
latuquiz tjojtsicha. Chjulorat tsjii Zofiinacaqui Yooz taku nonZaja, oralla Satanasaqui
tjoncha, kuzquiztan nonzta taku kjafizjapa. Jalla niZtacha nii jicz latuquiz yokaZtakaz
Zofiinacaqui.

16 NiZaza tsjii semillanacaqui maz yokaran tjojtsicha. Nii maz yokaZtakaz Zoninacaqui
Yooz taku nonZcu, orallaz catokcha. Pero tsjii upacamakaz Yooz tawk jaru kamcha.
17 Ana koz zep'ichiz zkalaZtakazza ninacaqui. Yooz taku catoktiquiztan yekjap Zofii-
nacaqui quintrassa, ninaca chjaawjcha. NiZaza pruebanacac tjoncha. Nekztan ratulla
Yooz taku tjatZa, quejpsa.

18 NiZaza tsjii semillanacaqui ch'ap yokaran tjojtsicha. Nii ch'ap yokaZtakaz Zoni-
nacaqui Yooz taku nonZza. 19 Nekztanaqui ¢hjulquinami pinsicha. Wali jiru cjis peccha;
¢hjultakimiZ peccha. Nekztan kuzqui turwaysa. NiZta kuzziz cjen, Yooz taku tjatanfiicha.
Ch'ap yokaran ¢hjacta semillanaca ch'apiZ atipta, anaZ pakji atcha. Jalla niZtaZ nii ch'ap
yokaZztakaz Zofinacaqui. NuZquiz nii ZonZ kuzquiz Yooz takuqui anaz pookcha.

20 Tsjii semillanacaqui zuma yokquiz tjojtsicha. Nii zuma yokaztakaz Zofiinacaqui Yooz
taku nonZcu, tjapa kuztan catokcha. Nekztanaqui ninacZ kuzquiz Yooz takuqui cusaz
pookécha. Nii zum yokquiz chjactaqui cusaZz chjercha —quinsatunca, sojtatunca, patac
¢hjerchiz zapa zkal ozquiz. Jalla niZta Yooz takuqui pookcha zuma Zofiinacz kuzquiziqui.

MICHA TJEEZ QUINTU

Jesusaqui tsjiiZtan quint'ichicha, tuz cjican:

21 —Micha ana tjeeznasacha cajun kjuyltan nonzjapa, niZaza tjajz zquit koztan
nonzjapa. ;Jallanizta cjesajo? AnaZ cjesacha. Micha tjeezqui iztacZ juntufi nonznasacha,
zuma kajajo. 22 Chjulu ¢hjojZztami waZtapanikaz cjequicha. NiZaza Yooz puntu ana
ziztanacami kjanapacha ziztapanikaz cjequicha. 23 JakziltaZlaj nonzi cjuiichiz niiqui,
nonzla.

24Jesusaqui cjichizakazza:

—WeriZ chiita taku zuma nonZnalla anchucqui. JaknuZzt anchuc tjaachaja, jalla
niztazakaz Yoozqui anchucaquiz tjaasacha; iya zakaz yapznasacha Yoozqui. 25JakziltaZlaj
catokiii kuzziz niiqui, juc'anti zuma kuz tjaataZ cjequicha, Yooz taku intintajo. Jakzil-
tazlaj ana catokfii kuzziz niiqui, juc'anti turwayskattaZz cjequicha. Jalla niZtiquiztan Yooz

ZKAL QUINTU

26 NiZaza Jesusaqui iya tjaajinchicha, tuz cjican:

—Yooz wajtchiz Zoninacaqui jalla tuzucha. Tsjii Zoniqui zkala chjaccha. 27 Nekztan
ween tjajcha, majin ZaaZa. JaknuZt zkalaqui jecZaja, pajkchaja, nii ana zizza Zofiiqui.
28 7kal yokaqui juyZtokaz pookcha. Primiruqui zkalaqui jecZa, nekztan pjajkjallcha,
nekztan ozziz cjissa, nekztan chjerchizza. Nuz pookcha. 2° Nekztan zkala wejlziz cjen
pajk cuchillZtan zkala ajza. Zkala ricujz timpucha.

MOSTAZA CJITA SEMILLA PUNTU

30Jesusaqui tsjii quintuZtan tjaajinchicha.

—Yooz wajtchiz Zofiinaca, jjalla nii puntu irata chjulut cjesajo? Anchucaquiz cjiwcha,
tii quintu irata cjesacha, mostaz quintu. 3! Tsjii semillaqui mostaza cjitacha. Tjapa

semillquiztan juc'ant zkoltallacha. 32 Pero chjacta mostaz semillaqui walja pakji pajkcha,
¢hjul zkalquiztanami juc'anti. Pajk itzzizza. Layii weZlanacami itzquiz julZcu, ziwZquiz
jeejznasacha. —Nu? tjaajinchicha Jesusaqui.

33 Jalla niZta quintunacZtan ZofiinacZquiz tjaajinchicha, quintu nonzfi otchaficama.
34 Quintunacztankaz tjaajinchicha. Nekztan niiZ persun tjaajinta ZofiinacZquiz zapa
quintumi intintiskatchicha, parti ZofiinacaZ ana Zelan.

JESUSAQUI TJAMIMI KJAZ LJOJKIMI MANTICHA
35 Tsjii nooj tjufiiz kattan, Jesusaqui niiZ tjaajinta ZofiinacZquiz paljaychicha, tuZ
cjican:

—Tii kotZ najwktuntanz ojklay, —cjican.

36 Nekztan parti Zofiinaca eccu, Jesusaqui tsjii walsiquiz ojkchicha niiZ tjaajintanacz-
tan. NiZaza yekja walsanacaqui ninacztan chica ojkchicha. 37 Nekztanaqui tsjii wali
pjursanti tjami zalchicha. Jaziqui juc'anti tjamiZ cjen walsiquiz ancha kjaz luzzicha.
Walsaqui jozipan kjaz chjijpsicha. 38 Jesusaqui walsa kjuyltan tsjii azquiz tjajatcha,
wirquin. Tjaajinta Zofiinacaqui Jesusa Zifizicha, tuZ cjican:

—iTjaajifii Maestro! jTiczmayala uchumqui! ;Anam llaquisya?

39 WajtZcuqui Jesusaqui tjami mantichicha, apaltajo. Kjaz ljojki mantichizakazza:

—iCh'uj Zela! —cjican.

Nekztanac tjamimi niZaza kjaz ljojkinacami apaltichicha. 40 Nekztan Jesusaqui
ninaczZquiz cjichicha:

—;Kjaztiquiztan ancha tsucchinchuctajo? ; Ana wejtquiz kuzzizchuckaya?

41Tjaajinta Zoninacaqui ancha ispantichi cjissicha. Ninacpora parlassicha, tuz cjican:

—;Chjul Zonit teejo? TiiZ takucama tjamimi niZaza kjaz ljojkimi cazla.

5

ZAJRAZ TANTA ZONI

1 Nekztanaqui kotZ najwctufitan irantichicha Gadara cjita yokquin. 2-3 Jesusaqui
walsiquiztan ulantan, tsjii zajraZz tanta Zofiiqui campu santuquiztan tjonchicha. Campu
santuquin kampitacha. NiZaza anaZ jecmi nii zajraZ tanta Zofii cheli atatcha, jir car-
inZtanami. 4 KjaZ wilta kjojchami kjarami carinztan chejlzinzpantacha. Chejlztiquiztan
carinaqui kjoksfipankaztacha; t'una kjolzfiipankaztacha. AnaZ jecmi nii ZonZ azquiziqui
alcansatcha, nii atipzjapaqui. 5 Ween majifi campu santuran cururan ojklaynitacha
kjawcan. Maztan persun janchi chjojritsiiitacha. ¢ AZquiztan nii Zofiiqui Jesusa cherZzcu,
zajtzquichicha, JesusiZ yujcquiz quillzlaki. 7 Nekztan altu jorZtan chiichicha, tuZ cjican:

—Jesusa, Arajpach Yooz Maati, ;kjaztiquiztan am wejtquiz mitisi? Am roct'ucha, anaZz
wejr tjatnalla, anaZ wejr sufriskatalla.

8 Tuquiqui Jesusaqui mantichicha, tuz cjican:

—Zajra, tii ZonZquiztan ulna.

NuZ mantitiquiztan zajraqui chiichicha. ® NiZaza Jesusaqui pewczicha:

—;Chjul tjuuchizamta? —cjican.

Nii zajraqui kjaazicha, tuZ cjican:

—Tama cjitaZ wejt tjuuqui. Tamacha wejrnacqui.

10 Nekztan nii zajranacaqui JesusiZquiz ancha rocchicha, ana najwcufi ojklayskatajo.
11 Nekziqui tsjii lumquiz tama cuchinacaqui lulat¢ha. 12 NiZtaqui JesusiZquiz rocchicha,
tuZ cjican:

—CuchinacZquin wejrnac cuchnalla. CuchinacZquizkaz luzkatalla.

13 Nekztanac Jesusac cjichicha:

—Oka niZtaqui.

UlanZcu zajranacami cuchinacZquiz luzzicha. Tsjii pizc waranka cuchinaca Zelatcha.
Zajranacaz luztan cuchinacaqui ispantichicha. Kot kjutfii jira pariju chjujcuntichicha.
Kjazquiz luzcu, ticzicha.

14 Nekztanaqui nii cuchi itzii Zofiinacaqui tsucafia zajtchicha.  Wajtquinami
jochquinami cwint'ichi¢ha cuchi kjazquiz katta quintu. Nekztan Zofiinacaqui ojkchicha,
nii paatanaca cherzii.

15-16 JesusiZzquin irantiZcu, zajraZ tanta Zofii Zejtchi cherchicha. Julzi, zquitimi
cujtzi, Zejtchi, niZta cherchicha. Jalla nuz cherZcu nii Zofiinacaqui ancha tsucchicha.
Ispantichicha. Nekztan nii cherzfli Zofiinacaqui yekja ZoninacZquiz mazzicha. Jaknuzt
nii zajraz tanta Zofii watchaja, jaknuZzt nii cuchinacami watchaja, nii mazmazzicha.
17 Nekztanaqui Zofiinacaqui JesusiZquiz rocatcha:

—Tii yokquiztan okalla amqui, —cjican.

18 Nekztan Jesusa walsiquiz luznan nii Zejtchi Zofiiqui JesusiZquiz rocatcha:

—Amtanpan tira Zejlz pecucha, —cjican.

19 Jesusaqui ana munchicha, tuz cjican:

—Am kjuya oka amqui, am jamillanacZquin. NinacZquiz mazca, “Wejr okzicha
Yoozqui. Yooz chjetintitcha wejrqui”, cjican.

20 Nekztanaqui Tunca Wajtanaca cjita yokaran ojklaychicha nii Zejtchi Zofiiqui. Nicjufi
jaknuz Jesusaqui nii chjetinchiZlaja, jalla nii mazmazquichicha. Jalla nekztanaqui nii
maztiquiztan tjapa Zofiinacaqui tsucchicha.

JESUCRISTUCHA LAA ZONI CHJETINNIQUI

21 Nekztanaqui Jesusaqui kot najwctufitan quejpZquichi¢ha walsiquiz. Kot ataran
Zelan, nekziqui muzpa tama Zofinacaqui niiZz muytata ajczicha. 22 Jalla nekztan tsjii
Jairo cjita Zoniqui tjonchicha. Judionacz ajcz kjuy jiliritacha niiqui. Jesusa cherZcu niiz
yujcquiz ezlaki quillzi¢ha. 23 Nekztan JesusiZquiz ancha rocchicha, tuZ cjican:

—TiczmayaZ wejt kolta uzqui. TjonZcalla amqui. Wejt uzaquiz am persun kjarZtan
lanZinalla, wejt uz Zetajo, ana ticznajo.

24 Nekztanac Jesusaqui niiZtan chica nii ZonZ kjuya ojkchicha. Okan tama Zofiinacaqui
JesusiZ wirquiz apzicha, ts'acjascan tejwc tejwcwarascan. 25 ZofiinacZ taypiquiz tsjaa
laa Zon Zelattha. Tuncapan wata ljoc okifitacha. 26 Tsjii kjaz kullfii ZofinacZquin
ojkchincha. Juc'anti sufriskatchicha ninacaqui. NuZquiz inapankaz tjappacha naaza
cusasa castassincha. Naa Zonqui juc'anti laa cjisnatcha; ana wira Zeti atatcha. 27-28 Jesusiz
paata quintunaca nonchincha. Nekztan JesusiZ wirquiztan macjatchincha. Tama
ZofiinacZ taypiquiz Zelan, tuz cjican pinsichincha:

—NiiZ zquitikaj lanznuchaj niiqui, Zetaka.

Nekztan niiZ zquiti lanzincha. 29 LanZcu nii orapacha tsijtsicha naaZa ljoc ojkfiiqui.
Zejtchinéha. Persun janchiquiz naychincha, nii laaquiztan Zejtchi. 30 Jesusaqui persun
kuzquiz naychicha, niiZ aztan naa Zon chjetinchicha, nii. NayZcu wir kjutfii cherzicha.
Nekztan pewczicha, tuZ cjican:

—;Ject wejt zquiti lanzejo?

31 Nekztanac niiZ tjaajinta Zofinacaqui cjichicha:

—Cherzna. Tama Zofinaca ancha amquiz ts'acjassa. ;jKjaZtiquiztan am nuZ pewczjo,
“Ject wejr lanzejo?” cjicanajo.

32 Nekztan Jesusac ZoninacZ kjutiii chercherzicha, jectchalaj nii lanzi, nii pajzjapa.
33 Nekztan naa Zonqui persun curpu Zejtchi nayZcuqui, ekekscan cjarcatcan macjatch-
incha, JesusiZ yujcquiz quillzincha. Nekztan naaqui tjapa werara mazzincha. 34 Nekztan
Jesusaqui cjichicha:

—Cullacalla. Tjapa kuztan criichiZ cjen, chjetinta cjissamcha. Jaziqui Zejtchipanim
cjequicha. Cuntintum okaquicha.

35 Nekztanaqui JesusiZ naa Zonaquiz chiyan, tsjii Zofiinacaqui tjonchicha; Jairo cjita
judio jilirz kjuyquiztan tjonchicha. Nii jilirZquiz cjichicha:

—Am uzqui ticzincha. Anam iya tii maestruZquiz molistis waquizicha.

36 Jesusazti nii ZofiinacZ chiita taku ana catokchicha. Nekztan nii jilirzquiz cjichicha:

—Ana am niic kuz turwayskata. Yoozquin tjapa kuztanpan cjeella.

37 Nekztan Jesusaqui PedruZtan SantiaguZtan JuanZtan (SantiaguZ lajk) ninacakaz
apskatchicha. Partinaca ana apskatchicha Jesusaqui. 38 Nekztan judio jilirz kjuyquin
irantizquichicha. Nekzi Zoninacaqui ancha kjawcanZ kaatkalcha. Nizta cherchicha
Jesusaqui. Ancha arnatc¢ha nii kaafii Zofiinacaqui. 3°Kjuyquin luzcu, Jesusaqui cjichicha:

—;Kjaztiquiztan ancha aranjo, niZaza kaajo? Taa uzqui anacha ticzin, tjajcha.

40 Nekztan nii Zejlfii Zofiinacaqui tjassicha, nii nonZcu. Jesusazti zancufi nii Zofiinaca
ulanskatchicha. Nekztanaqui Jesusaqui maa ejpZtan niiZ mazinacztan luzzicha, jakziquin
naa uz Zelatchaja, nicju.

41 Nekztan Jesusaqui naa uza kjara tanzicha. NiZaza altu tawkZtan chiichi¢ha:

—Talita cumi, —cjican.

Nii takuqui cjicha, “Usalli, Zaazna”.

42 Nekztanac nii orapacha naa uzqui Zaazincha. Ojklaychificha. Tuncapan watchiz-
tacha naa uzqui. Nekztanaqui nii Zofiinacaqui kuz kata tsucchi¢ha. Ancha ispantichicha.
43 Nekztan Jesusaqui zuma iwjt'ichicha, tuZ cjican:

—Ana jecZquizimi tii ¢hjetinta quintu chii chiyaquicha.

NuZ mantiZcu, ninaczquiz mantichizakazza, naa uzaquiz chjeri tjaajo, nii.

6

NAZARET CJITA WAJTQUIN OJKCHICHA

1 Nekztanaqui Jesusaqui najwctan persun wajtquin ojkchicha niiZ tjaajintanacztan.
2 Jeejz tjunquiziqui judionacZ ajcs kjuyquiz tjaajinchicha. Nii nonZcuqui Zofiinacaqui
ispantichicha, tuz cjican:

—;Jakziquin zizzit tii Zofi tii tjaajinznacaya? ;JaknuZ zizzit tii tjaajinznacaya? ;Jaknuz
paachit tii milajrunacaya? ;JaknuZupan teejo? 3 Tiiqui carpintirukazla, Marfa majchcha
tiic, ;ana jaa? TiiZ lajknacaqui Jacobo, José, Judas, Simdn cjitacha. NinacZtan tiiZ
cullaquinacztan tii wajtquiz u¢chumnacztan kamcha. —NuZ cjichicha.

Nekztanaqui nii wajtchiz Zofiinacaqui JesusiZ quintra muzpa Zawjzicha. 4 Nekztan
Jesusac chiichicha:

—Tjapa Zofiinacaqui YooziZ uchta profetZquiz rispitla. Pero persun wajtchiz Zoni-
nacami persun parintinacami persun familianacami profetZquiz anaz rispitz peciicha.

5> Nekziqui nii wajtquiz tsjii kjaZultan Zodi chjetinchicha, kjarZtan lanZcu. Ana iya

—;KjaZtiquiztan tii Zofiinacaqui ana criijo? ;KjaZzt cjisnaquejo?

Nekztanaqui nii wajtquiztan ulanZcu, visinunacZ wajtquiztan wajta tjaajinfi ojklay-
chicha Jesusaqui.

TJAAJINTA ZONINACA CUCHANTA
7 Jesusaqui niiZ tuncapan tjaajinta Zoninaca kjawZcu, pucultan pucultan

cuchanchicha:
—Anchucqui Yooz aztan zajranaca chjatkataquicha, —cjican.

8 Jalla nekztanac mantichicha, tuz cjican:

—Anchucqui anaz ¢hjulumi chjichaquicha jiczjapaqui, anaZa Zak quelzmi anaza chjer-
imi anaza paazmi. Tsjii atskaz chjichaquicha. 9 Chjata ¢hjatZcucha okaquicha. NiZaza
tsjii zquitillchizkaz okaquicha, ana pizc zquitchiz. 10 An¢hucqui jakziquinZ alujasachaja,
nekziZ kamaquicha, ¢hjulorat nii wajtquiztan ulnachaja, niicama. 11 Jakzilta watjat an-
¢huc ana cherz pecchaja, nizaza anchuca takumi ana nonz pecchaja, jalla nii wajtquiztan
ulnaquicha. Nekztan nii yok pulpu anchuca kjojchquiztan tsajt tsajtsnaquicha, ninacz
uj tjeezjapa. Ultim weraral cjiwcha, juyzu tjufiquiziqui Sodomo niZaza Gomorra cjita
watjanacchiz Zoninacaqui castictaz cjequicha. Pero nii ana anchuc pecfii Zofinacazti
juc'anti castictaZ cjequicha. —NuZ cjichicha Jesusaqui.

. 127alla nekztanaqui niiZ tuncapan tjaajinta Zofiinacaqui Yooz taku paljayi ulanchicha,
uz cjican:

—Anchucqui tjappacha kuz campiya. Anchuca uj paaznacaqui eca.

13 Nekztanaqui zmali zajranaca chjatkatchicha. NiZaza asiitiZtan achquiz tjawkzcu,
muzpa laanaca chjetinchicha.

JUAN BAUTISTA CONTA

14 Tjapa kjutfii nii yokaran Zofiinacaqui JesusiZ ancha wali paata milajrunaca zizzicha.
Herodes cjita nacionZ chajwc jilirimi zizzizakaztacha. Nii JesusiZ paata milajrunac
puntu nonzcuqui, Herodesaqui cjichicha:

—Juan Bautistala tiiqui. Ticziquiztan jacatatchiZlani. Jalla niZtiquiztan walja mila-
jrunaca paazjapa poderchizlani.

15 Yekjap Zofiinacaqui cjichicha:

—Elfas cjita profetila tiiqui.

Yekjapaqui cjichicha:

—Tuquitan Yooz taku parlifii profetaztakazla tiiqui.

16 JesusiZ quintu nonZcu Herodes cjita nacionZ chawc jiliriqui cjichicha:

—Juan Bautistala tiiqui. Wejrqui tiiZ acha pootkatchinc¢ha. Anziqui jacatatchila tiiqui.
—NuZ cjichicha Herodesaqui.

17 Tuquiqui tuZu watchicha. Herodiy cjita Zonqui FelipiZ tjuntacha. Felipitacha
Herodes jilaqui. Nekztan Herodesaqui FelipiZ tjunatan zalsicha. Nekztan Herodiy cjita
tjunqui HerodiZquiz paljaychicha:

—Nii Juan tankata. Carsilquiz chawjczna. —NuZ cjichinc¢ha naaqui.

18 Tuquitan Juanqui Herodes cjita jilirZquiz chiiZinchicha, tuZ cjican:

—Am persun jilZ tjunatan zalsam¢ha amqui. NuZ ana waquisicha. Jaziqui liy quintram
kamcha amqui.

19 Nekztanaqui naa Herodiiqui JuanZ quintra ancha Zawjchincha. Conkatzpan
pecatcha. Pero ana atchincha. 20 Juanqui zuma kuzziztacha, ana ujchiz Zofi. Nekztan
Herodesaqui JuanZquiz eksicha. Nekztan Herodiyqui ana conkati atchincha. Herode-
saqui JuanZ taku nonZcu, walja paysnakchicha. Jalla nuZ cjenami JuanZ taku juztaziii-
pankaztacha.

21 Wirufiaqui niiZ cumpliafios pjijztiquiz Herodesaqui cusa chjerinaca luli kjawzicha.
Wajt jilirinaca, sultat? jilirinaca, Galiliquiztan ricach Zofiinaca, ninaca kjawzicha. Nii
tjufiquiz naa Herodiyqui ancha kuz tjutzincha, Juan conkatzjapaqui. 22 Nii nooj jakziquin
chjeri lujlchaja, nicju HerodiyZ turqui tsati luzzincha. Nekztanaqui naa turaZ ancha
tsajtchincha. Nii cherZcu, juztazzicha HerodiZtan niiZ invitta ZofiinacZtanaqui. Nekztan
nii Herodes jiliriqui naa turaquiz paljaychicha, tuz cjican:

—Chjulum pecéhaj niiqui, wejtquiztan mayaquic¢ha. Amquiz tjaacha.

23 Jaziqui Herodesac turaquiz juramentuZtan chiichicha, tuz cjican:

—Chjulu pecanami amiz maytacama chicat wejt nacionami amquiz tjaasacha.

24 Nekztan ulanZcu naa turqui maa pewczincha:

—;Chjulut wejr mayas, mama? —cjican. Maaqui kjaazincha:

—Juan BuatistiZ acha maya.

25Nekztan apura jilirZquiz luzquichin¢ha naa turqui. Maychin¢ha maaZ mantitacama,
tuz cjican:

—Anzpacha tsjii chuwquiz Juan BautistiZ achal pecucha.

26 Nekztanaqui nii jiliriqui ancha llactazzicha. JuramentuZtan chiichiz cjen, niZaza niiZ
mazinacaZz nonziZ cjen, ana kjaZz cjiyi atchicha. 27 Nekztan sultatu cuchanchicha Juanz
acha zjijcajo. 28 Carsila ojkchicha mantita sultatuqui. Nekztanaqui JuanZ acha pootZcu
chuwquiz zjijcchicha. Naa turaquiz acha tjaatatacha. Nekztan naaqui maaquin acha
tjaaZquichincha.

29 Jalla nekztanaqui JuanZ acha poota nonZcuqui, Juan? tjaajintanacaqui niiZz curpu
mayi tjonchicha, chjitzjapa, yokquiz tjatzjapa.

LUJLZ CHJERI TJAATA

30 Wirunaqui Jesusiz cuchanta Zofiinacaqui quejpZquichicha. JesusizZquiz
cwint'ichic¢ha tjapa ojklaytanacami tjapa tjaajintanacami. Nekztan Jesusaqui ninacZquiz
paljaychicha, tuz cjican:

31 —Jakziquint ana Zofiinaca Zejlchaja, nicju tjappachaZ ojklalla. Nicju jeejzcaquicha.
Ancha ZofinacaZ tjontjonZztiquiztan wira ana ¢hjerimi lujlzucatacha.

32 Nekztanaqui JesusiZtan niiZ tjaajinta ZofiinacZtan, jalla ninacakaz ojkchicha; ana
Zejlz yokquin walsiquiz ojkchicha. 33 Pero eclichi Zofiinacaqui ninaca ojkiii cherchicha.
Zofiinacaqui ninaca pajzcu tjapa wajtquiztan kjojchuf zajtchic¢ha. Jaziqui nii Zofii-
nacaqui JesusiZ tuqui irantichicha. 34 Jesusaqui nii yokquin irjatZcuqui walsiquiztan
ulanchicha. Nekztan tama Zofiinaca cherzicha. Nii Zofiinaca okzicha. Ana awatirchiz
uuzanacaztakaz nii Zofiinaca Zelat¢ha. Nekztanac Jesusac walja tjaajinchicha. 35 Ima tjuii
katalla JesusiZ tjaajintanacaqui tjonchicha, tuz cjican:

—Ana Zejlz yokquizla u¢chumqui. Tjufiiqui wajillaz kataquicha. 3¢ Jaziqui tii Zoni-
nacaqui joch kjutfiimi wajt kjutfiimi cuchnalla, nicju ¢hjerimi kjayZcajo. Ninaczta chjeri
ana Zejlcha.

37 Jesusaqui kjaazicha:

—Anchuccha tinacZquiz ¢hjeri tjaa.

Ninacaqui cjichicha:

—;TinacZquiz ¢hjeri tjaazjapa, paa patac paaztan t'anta kjayi okas?

38 Nekztan Jesusac kjaazicha:

—;Kjaz t'antat anchucalta Zejljo? CherZca anchucqui.

Nekztan cherZcu quejpZquichicha ninacaqui. Nekztan chiichicha, tuZ cjican:

—Pjijska t'anta pizc ch'iz Zejlcha.

39]Jalla nekztanaqui Jesusaqui ninaczquiz cjichicha:

—Jaziqui pastu yokaran t'aka t'aka tii Zofiinaca tjulZna, 40 patacquiztan pataca, pjijska
tuncquiztan pjijska tunca.

Nekztan nuZupan julzicha Zofiinacaqui. 4! Nekztanaqui Jesusaqui nii pjijska t'anta pizc
ch'iz niiZ kjarquiz tanzcuqui, tsewcchuc cherzicha. Nekztan Yooz EjpZquin gracias cjican
chiichicha. Nekztan t'anta kjolzicha. T'una t'una kjolZcu, tjaajintanaczquiz tojzicha,
parti ZoflinacZquiz onajo. NiZaza nii pizc ch'iz tojzizakazza Zofiinaca lulajo. 42 Nekztan
tjapa Zofiinacaqui chjeki cjissicha. 43 Nekztanaqui Zejtchi t'anti t'unanacami ch'iz
t'unanacami tuncapan canasta chjijpi ricujchicha. 44 Nii t'anta lujlfii luctak Zofiinacaqui
pjijska warankatacha.

JESUSAQUI KJAZ JUNTUN OJKCHICHA

45 Nekztanaqui Jesusaqui niiZ tjaajintanaca walsiquiz luzkatchicha, nii kota kakajo,
Betsaida cjita wajtquin kotZ najwcchaktan. NinacZ ojktan Jesusaqui parti Zoninaczquiz
gjichicha:

—Anchuca kjuyaZ okaquicha.

46 7ofiinaca cuchanZcuqui Jesusaqui cur kjutfii yawchicha, Yooz EjpZtan parlisjapa.
47 Nii oraqui zumchitacha. Curquin Jesusaqui zinallatacha. Pajk kotquiziqui nii
tjaajinta Zofinaca walsiquiz kjaz kot taypiquintacha. 48 Jesusaqui curquiztan walsa
cherchicha. Tjamiqui pjursantitacha. Nii tjaajinta Zoflinacaqui tjapa aztan langznatcha,
najwcchaktan walsa tjakzjapa. Ima kjantatiZ cjen ninaczquin ojkchicha Jesusaqui. Kjaz
juntun ojkchicha, tsjii latu watzjapa. 4° Nii tjaajintanacazti Jesusa kjaz juntun ojkfii
cherchicha. Nekztanac kjawchicha:

—CuntinaZ caa, almaZ caa, —cjican.

50 Ancha tsucchicha. Nekztanaqui Jesusaqui paljaychicha, tuZ cjican:

—Anacha tsuca anchucqui. Wejrtcha. Tjup kuzziz cjee.

51 Nekztanaqui walsiquiz luzzicha Jesusaqui. Nii oraqui tjamiqui zekzicha. Jalla
nekztanaqui tjaajintanacaqui ispantichicha. Inakaz cjissicha. >2 Ninacatacha ana nii
t'anta milajru intintazflinacaqui. Imazi ninacZ kuznacatacha zizii.

JESUSAQUI LAA ZONINACA CHJETINCHICHA

53 Nekztanaqui pajk kota kajkZcuqui Genesaret cjita yokquiz irantichicha. Nekztan
walsa kjaz kot atquiz mokZcu ecchicha. 54 Walsiquiztan ulnan Zofiinacaqui Jesusa
pajchicha. 55 Jalla nekztanac nii Zofiinacaqui tjapa kjutii ojkchicha, laanaca zjijczjapa.
Jakziquint Jesusa Zelatchaja, nicju laa Zofiinaca zjijcchicha zquitquiz callZcu. 56 Jochiran
kolta watjaran pajk watjaran ojklayatcha Jesusaqui. Jakziquint ojklayatchaja, nekzi laa
Zofiinaca zjijciipankaztacha. NiZaza Zofiinacaqui Jesusa rocchicha, laa Zofiinaca Jesusiz
zquiti lanznajo. JesusiZ zquiti lanzfiinacaqui Zejtchicha.

7

;CHJULUT UJ CJES ZONZQUIZIQUI?

1 Nekztanaqui fariseo Zofiinacaqui JesusiZquiz macjatchicha, tsjii kjazt judiuz lii
tjaajifiinacZtan Jerusalenquiztan tjonchi. Jakziquin Jesusa Zelatchaja, jalla nicju ajcsicha.
2 NiZaza nekzi JesusiZ tjaajinta Zofiinacaqui chjeri lulatcha, kjara awjz costumbre ana
paaZcu. NuZ ana kjara awjZcu lulan, cherchicha parti Zofiinacaqui. Nekztan quintra
chiichi¢ha. 3 Nii fariseo Zoninacaqui ana kjara awjzcu, wira ana lujlfiitacha. Parti judio
Zofiinacaqui niZtazakaztacha. Jaziqui tuquita ZofiinacZ costumbre nuZupan chjojtiitacha.
4NiZaza ¢hjeri kjayZcu ana kjara awjz costumbre paaZcu, ana wira lujliiipantacha. Nuzu-
pan ancha costumbre cumplifiinacatactha. Wazunacami mazcanacami jir mazcanacami
catrinacami niZtanaca ajunfiipankaztacha. > NuZ cjen nii fariseo Zofiinacaqui judiuZ lii
tjaajifiinacztan JesusiZquiz pewczicha, tuz cjican:

—;Kjaztiquiztan am tjaajintanacaqui tuquita costumbre ana cumplejo? Ana kjara
ajwzcu lujl-la.

¢ Jesusaqui ninaczquiz kjaazicha, tuz cjican:

—Anazum kuzziz Zofiinacchuccha anchucqui. Ultim werara anchuca puntuquiztan
chiichicha tuquita Isafas cjita Zofiiqui. TuZ cjican cjijrtkalcha:

“Tii Zoninacaqui tawkZtankaz Yooz rispitcha; juntufikazza. Ultimu kuzquiz ana Yooz
rispit¢ha. 7 Inapankaz Yooz sirwicha tii Zofiinacaqui. Tinacaqui ZonZ taku
—Nu?Z cjijrtkalcha Isafas cjita Zofiqui.

8 Jesusaqui cjichizakazza:

—NiZtapan anchucqui Yoozi7 mantita ana cumplifichuccha. ZofnZ cuzturumpi
cumplifichucpankazza. Mazcanacami wazunacami ajunz niZta costumbrenaca
cumplifichucpankazza. ® Anchucqui YooziZ mantita tjatancha. Anchuca costumbrekaz
tucquin utcha. 10 Tuquita Moisés cjita Zoniqui chiiZinchicha:

“Am maa ejp rispita. NiZaza jakziltami niiZ maa ejpZ quintra chjaawjkatachaja,
jalla niiqui, contaj cjila”. NuZ mantichicha Moisesaqui. 1! Anchuczti tuZ cjinchuccha:
“Jakzilta Zofiit niiZ maa ejpZquiz chiyasacha, tuZ cjican, ‘Wejrqui amquiz anal yanapi
atasacha. Tjapa wejt cusasanaca, Yoozquiz tjaatacha’. 12 NuZ chiyachaj niiqui, maa
ejp yanapz anaZz waquisicha”. NuZ cjifichuccha anchucqui. 13 NiZtiquiztan anchuca
costumbre ana tjatziiiZ cjen, Yooz mantitaqui tjatZa. Jalla niZta paayifichucpankazza
anchucqui. —NuZ chiiZinchicha Jesusaqui.

14 Nekztanaqui Jesusaqui wilta Zofinaca kjawzicha, tuz cjican:

—Anchucqui, tjappacha nonzna. Wejt taku intintazfii cjee. 15 AnaZ zawnctan
kjuylchuc luzfiqui uj cjesacha Zofizquiziqui. ZofiZ kuzquiztan ulanfi niiZ uj cjesacha
Zofizquiziqui. 1¢JakziltaZlaj nonzfii cjufichiz niiqui, nonZla.

17Nekztanac Jesusac Zofiinaca eccu kjuya ojkchicha. Kjuya luzcu niiZ tjaajintanacaqui
JesusiZquiz nii ana intintazta takunaca pewczicha. 18 Jalla nekztan Jesusaqui kjaazicha,
tuz cjican:

—;Anchucqui niZtazakaz anaZ naazya? ;jAnapan? intintiya? TuZucha niiqui. Anacha
zawnctan kjuylchuc luziiqui uj cjesacha ZofiZzquiziqui. ° Nii lujltaqui kuzquiz ana

luzasacha; pjuchquizpanz luzza. Nekztan pjuchquiztan wir kjutii ulancha zawncchuc.
Jalla niZtiquiztan ¢hjul ¢hjeripankaz lulasacha Zofiinacaqui.

20 Nekztan cjichizakazza:

—Kuzquiztan ulanfii niiZ uj cjesacha ZonZquiziqui. 21 ZonZ kuzquiztan tiZta ana
walinaca ulancha: anawali pinsiz, adulteriuquiz ojklayz, yekja maatakZtan Zejlz, Zofii
conz, 22 tjafii cjis, wali jiru cjis pecz, uj paaz, incallz, anawali kamafichiz cjis, chjultaki
zmaz, anazum takunaca j JOOJOOZ mita qls anazum kuzziz cjis. 23 NiZtanaca kuzquiztan
ulancha. Jalla niZtanaca uj cjesacha Zonzquiziqui.

JESUSIZQUIN KUZZIZ MAATAKA

24 Nekztanaqui Jesusaqui tsijtsicha. Jakziquin Tiro Sidén cjita watjanaca Zejlchaja,
nijcchuc ojkchicha. Nicju tsjii kjuyquiz alujassicha. Ana ZofiiZ pajta kamz pecatcha.
Pero ana pajta kamzqui anapantaZz atchuca. 25 JesusiZ tjonta zizcu nii orapacha tsjaa
Zonqui JesusiZ yujcquiz quillzlaki macjatZquichincha. NaaZa uzqui zajraZ tantatacha.
26 Sirofenicia cjita yokchiz Zontacha naaqui. Grecia cjita taku chiyiiitacha. Jaziqui naa
Zonqui Jesusa rocchincha:

—Wejt uzaquiztan zajra chjatkatZinalla, —cjican.

27 Nekztan Jesusaqui kjaazicha:

—Primiru maatinaca chjeri chjeki lujlsa. MaatinacZ chjeriqui kjafizcu pawcZquin
tjojtanz anaZ waquizicha.

28 Naaqui kjaazincha, tuz cjican:

—NuZupanzacha. Weraram chiicha. Pero pacunacami mis koztan ocjalZ tajwkta
c¢hjerinaca lujlcha.

29 Nekztanac Jesusac chiichicha:

—AmiZ zuma chiitiquiztan zajraqui ulanskatchin¢ha am uzaquiztanaqui. Jaziqui am
kjuya quepa.

30 Nekztanaqui kjuya quejpchincha naa Zonqui. Nii kjuyquin naaZa uz ajpsquiz
Zelanami, zajraqui chekapanz ulantkalcha.

ON ZONI CHJETINTA

31 Nekztan Jesusaqui Tiro cjita yokquiztan quejpZquichicha. Sidén cjita watja, Decdpo-
lis cjita yoka watZcu Galilea cjita kot ataran ojklaychicha. 32Nicju tsjii ofi Zofii JesusiZquiz
zjijctatacha. Cjacja chiifiizakaztacha. Nekztan Zofiinacaqui JesusiZquiz rocatcha:

—Am kjarZtan tii Zofi lanZinalla, —cjican.

33 Nekztanaqui Jesusaqui nii Zofii chjitchicha tsjii latu. Nekztan nii ofi ZonZ cjuiiquiz
loc'anztan chjapzicha. Nekztan llawsiZtan tjujtZcu nii ZofiZ las lanzicha. 34 NiZaza
Jesusaqui tsewcchuc cherzcu:

—Aayj, —cjican llactazzicha.

Nekztan chiichicha,

—Efata, —cjican.

Nii tsjemat taku cjicha, “Cjetzi cjee”, nii.

35 Nekztanac nii ZonZ cjufiinacaqui cjetzi cjissicha. NiiZ lasqui Zejtchizakazza. Cusa
chiifii cjissicha. 36 Nekztanaqui Jesusaqui mantichicha, tuz cjican:

—Tii anam jecZquizimi maznaquicha.

Nekztanaqui Zofiinacaqui nii taku ana cassicha. Nekztan Jesusaqui juc'anti ana
chiychiyajo mantichicha. Nekztan nii Zofiinacazti juc'anti mazmazzicha tjapa kjutfii.
37]Jaziqui walja ispantichicha nonzi Zofiinacaqui, tuz cjican:

—Tjapa niiZ paatanacaqui ancha zumacha. ofi Zofiimi nonskatiicha. Up Zofiimi
chiikatficha. Ancha cusacha.

3
JESUSAQUI CHJERI TJAACHICHA

1Tsjii nooj muzpa Zofiinacaqui wilta ajcsicha. Chjeri miranzcama Zejlchicha. Nekztan
Jesusaqui niiZ tjaajintanaca kjawZcu, ninaczquiz paljaychicha, tuz cjican:

2 —Chjep maj tii Zofiinacaqui wejttan kamchicha. Jaziqui tinacaqui ana chjerchizza.
TinacZquiz okZnucha. 3 Ana chjeri tjaaZcu kjuya cuchnasaZ niiqui, jiczquiz chjerz kjara
tismayasacha. Yekjap Zofiinacaqui aZquiztan tjonchicha.

4 JesusiZ tjaajintanacaqui kjaazicha:

—Wazquizza u¢chumqui; anaz ¢hjulumi Zejlcha tekziqui. ;Chjul ¢hjeri tii ZofiinacZquiz
tjaasajo, wejrnacjo?

5> Nekztan Jesusaqui ninaczquiz cjichicha:

—;KjaZ t'antat anchucalta Zejlya?

Tjaajintanacaqui kjaazicha:

—Pakallaku.

6 Jaziqui Jesusaqui nii ZofiinacZquiz chiichicha:

—Anchucqui, yokquiz julzna.

Nekztanaqui t'anta tanZcu Yooz EjpZquin gracias cjican chiichicha. Nekztan t'anta
kjolkjolZcu, niiZ tjaajintanaczquiz tjaachicha, ZofiinacZquiz tojznajo. Nekztan partir
paychicha tjaajinta Zofiinacaqui. 7 Nii tjaajintanacaqui tsjii kjaZ chi'iznacchiztacha.
Nii tanZcu Jesusaqui wilta Yooz EjpZquin gracias cjican chiichicha. Nekztan tjaajin-
tanaczquiz chiichicha:

—Tii ZofinacZquiz tii ch'iznaca tojzna, anchucqui.

8 Nii Zofiinacaqui lujlchicha, chjekaficama. Nekztan Zejtchi c¢hjerinaca tjappacha
juntiZcu, pakallaku canasta chjijpsicha. 9 Nii lujlfii Zofiinacaqui tsjii pusi warankatacha.
Nekztan Jesusaqui Zofiinaca cuchanchicha, kjuya okajo. 10 Jesusaqui tjaajintanacZtan
walsiquiz luzcu, Dalmanuta cjita yokquin ojkchicha.

JESUSIZ QUINTRA ZONINACA

U Fariseo Zofiinacaqui tjonZcu, JesusiZzquiz ch'ayi kallantichicha, tuZ cjican:

—Amqui Yooztamchalaj niiqui, milajru tekz paalla niZtaqui.

12 Nekztan Jesusaqui walja llactazcan ujrsicha. Nekztan chiichicha, tuz cjican:

—;Kjaztiquiztan milajrukaz pecjo? ;Tii Zofiinacajo? Weraral cjiwcha, milajru ana
paasacha.

13Nii Zofinaca eccu, walsiquiz luzcu, ojkchicha, wilta kot nawjktufitan kajkzjapa.

14 JesusiZ tjaajintanacaqui t'anta chjitz tjatsicha. Tsjii t'antakaz Zelat¢ha walsiquiz.
15 Nekztan Jesusaqui ninacZquiz chiiZinchicha:

—Cwitazaquicha fariseoZ liwaturZquiztan niZaza HerodiZ liwaturZquiztan.

16 Nekztan nii tjaajinta Zofiinacaqui JesusiZ chiiZintiquiztan palt'ichicha, tuZ cjican:

—Uchumqui ana t'anta zjijctala. ;KjaZ cjeequejo?

17Nekztan ninacaZ nuZ parlan, Jesusaqui pewczicha:

—;Kjaztiquiztan t'antiquiztan parli anchucjo? ;Anapanz intintiy? ;KjaZtat anchucjo?
;Anchuca kuzqui ana naazfiipan, kjaztatajo? 18 ;Anchuca chjujquiqui anaj cherchiya?
;Anchuca cjufiimi anaj nonziya? ;Tii anapanZ cjuikaya? 1° Wejrqui pjijska t'antiZtan
pjijska warank luctak Zofiinaca lulunchincha. ;Nekztan kjaZ canastat nii Zejtchi t'anta
ricujtatajo?

Ninacaqui kjaazicha:

—Tuncapani.

20 Nekztan Jesusaqui pewczizakazza:

—Wejrqui pakallaku t'antiZtan pusi warank Zofii lulunchincha. ;Nekztan kjaZ canastat
nii Zejtchi t'anta ricujtatajo?

Ninacaqui kjaazicha:

—Pakallaku.

21 Nekztan Jesusaqui pewczizakazza:

—;AnapanZz zuma intintas, anchucjo?

ZUR ZONI CHJETINTA

22 Nekztan Betsaida cjita yokquin irantichicha. Nekzi tsjii kjaZzu Zofiinacaqui Jesu-
sizquiz tsjii zur Zofii zjijcchicha. ZjijcZcu rocchicha:

—Tii lanZinalla, —cjican.

23 Nekztan Jesusaqui nii zur ZofiZ kjarcu tanZcu, wajtZ tjiya chjitchicha. Nekztan niiZz
¢hjujcquiz llawsiZtan t'awzicha. Kjarztan lanZcu pewczicha:

—;Jaziqui chjultakinacam cherya?

24 Zur Zoniqui acha waytiZcu chercherzicha. Nekztan kjaazicha:

—Zofii cherchucacha, ojklayfni. Pero ana cusal cherucha; muntinacaztakaz nii
Zofiinaca cherucha.

25 Jesusaqui nhii ZofiZ ¢hjujcquiz wilta kjarZtan lanzicha, zuma cherajo. Nekztan niiZ
¢hjujqui zuma Zejtchicha. Nii Zofiiqui zuma calaru cherchicha azkquin. 26 Jesusaqui
¢hjetinZcu niiZ kjuya cuchanchicha, tuz cjican:

—Anam wajtquiz luzaquicha. AnaZz jeczZquizimi tii chjetinta chiyaquicha.

JJECT JESUSAQUI?

27 Nekztan Jesusaqui tjaajintanacztan ojkchicha, Cesarea de Filipo cjita yok kjutfii.
Ojkcan Jesusaqui pewczicha:

—Ject wejrjo? ;Kjazt cjii Zofiinaca wejt puntuquiztanajo?

28 NiiZ tjaajinta Zofiinacaqui kjaazicha:

—Yekjap Zofiinaca, “Juan Bautistala”, cjicha. Yekjapac, “Eliasla”, cjicha. Yekjapac,
“Tsjii Yooz taku parlifii profetala”, cjicha.

29 Nekztan Jesusaqui pewczicha:

—;Anchuczti, jaknuZ cjii wejt puntuquiztanajo?

Pedruqui kjaazicha:

—YooziZ cuchanZquita Cristumcha amqui, —cjican.

30 Nekztan Jesusaqui mantichicha:

—Ana? jecZquizimi nii maznaquicha.

JESUSAQUI MAZINCHICHA NIIZ TICZ

31 Nekztan niiZ tjaajinta ZoflinacZquiz wilta tjaajii kallantichicha, tuZ cjican:

—Wejrqui tsewctan cuchanzquita Yooz Zofit¢ha. Jaziqui ancha t'akjisacha. Wajt jiliri-
nacami timlu jilirinacami judio tjaajifiinacami, ninacaqui wejtquiz chjaawjkataquicha.
Wejrqui contal cjeecha. Nekztan chjep majquiztan jacatatacha.

32 Jesusaqui nuz kjanacama niiZ ticz mazinchicha. Tii mazintiquiztan Pedruqui tsjii
latu Jesusa chjitchicha. Nekztan paljaychicha, tuz cjican:

—;Kjaztiquiztan niZta chiijo? Anapan niZta chiyalla amqui.

33 Jesusaqui wir kjutii parti tjaajinta ZofinacZquin cherzicha. Nekztan Jesusaqui
Pedro ujzicha, tuZ cjican:

—Satanas, zaraka wejt yujcquiztan. AmiZ pinsita anacha YooziZ pinsita, ZofiiZ
pinsitakazza.

34 Nekztan Jesusaqui nekz Zejlfii Zofiinaca kjawZcu, chiiZinchicha, tuz cjican:

—Jequit wejttan chica ojklayz pecchaj niiqui, primiraqui persun kamafi wiraqui
tjatzla. Sufrisjapaqui listoj cjila, ticzcama. Nekztan wejttan chicaz kamaquicha.
35 Jakziltat persun kamari wira ana tjatz pec¢haj niiqui, arajpach kamafiaqui ana tjaataz
cjequicha. Jakziltat tii muntuquiz Yooz tawk laycu niZaza wejt laycu persun kamafi
wira tjatznachaja, jalla niiqui arajpachquin wifiaya kamaquicha. 3¢ Tsjii Zofiiqui tjapa tii
muntuquiz Zejlfii cusasanaca canasacha. Pero nekztan infiernuquin okaquiz niiqui, tjapa
nii canta cusasanaca, ;¢hjuljapat sirwasajo? Inakaz cjequicha. 37 Arajpachquin Yooztan
kamzqui persun liwriizqui anaZ paaztanac kjayasacha. 38 Wejrqui cjiwcha, tii muntuquiz
Zofiinaca Zejlcha, ana Yooz kuzcama ojklayii, persun kuzcama ojklayii, ujchizza. Nii
ZofiinacZtan Zelan, jakziltat wejtquiztan niZaza wejt tawkquiztan asachaja, niZaza ana
pajfii chiyachaj niiqui, jalla niiZquiztan wejrzal ana pajfii chiyacha. Tsjii nooj wejrqui

wejt EjpZ aztan tjonacha zuma arajpach Yooz anjilanacZtan. Nii ora wejtquiztan asii ana
pajiii ZofiinacZquiztanaqui wejrzal ana pajii chiyacha. Wejrqui tsewctan cuchanZquita
Yooz Zontcha. —NuZ cjichi¢ha Jesusaqui.

9
1Jesusaqui cjichizakazza:
—Ultimu werara wejr cjiwcha, tsjii nooj Yoozqui aztan mantaquicha. Ima nii tjufii
tjonan yekjap tekzta Zofiinacaqui anaz ticznaquicha.

JESUSAQUI TSJEMATA CJISSICHA

2 Sojta tjuiquiztan Jesusaqui chjepultan tjaajinta Zofiinaca chjitchicha, Pedro, Jacobo,
Juan, jalla ninacztan. Pakpaltan tsjii curu yawchicha. Nicju nii ¢hjepultanz yujcquiz
Jesusaqui tsjemat chercherchiz cjissicha. 3 NiiZ zquitiqui ancha llijatcha. Ancha chiw
kjatniZtakaztacha. AnaZ jec Zofiimi niZta chiwi zquiti cjiskati atcha. 4 Nekztan pucultan
Zofiinaca jeczquichicha; Elias niZaza Moisés cjitatacha ninacaqui. JesusiZtan parlichicha.
5 Nekztan Pedruqui JesusiZquiz paljaychicha:

—Wejt Tjaajifii. Walikazza tekz Zejlzqui. Chjep chjujlli kjuya kjuyznasacha, tsjiiqui
amta tsjiiqui Moisesta, tsjiiqui Eliasta. ¢ Nekztan nii tjaajinta Zofiinacaqui ancha
tsucchicha. Pedruqui ¢hjulut chiyi ana zuma tantiichucatacha.

7-8 Nekztan ninacZquiz tsjiriqui urpuntichicha. tsewctan tsjirquiztan tsjii joraqui
chiizquichicha:

—Wejt k'ay Majchcha tiiqui. TiiZquiz nonZna.

Nekztan tjaajinta Zofiinacaqui tjapa kjutii chercherzicha.  Anazaka chjulumi
tienchicha. Jesusapankaz Zelat¢ha nii chjepultan ZofninacZtan.

9 Jesusaqui nii curquiztan chjijwZquican ninaczquiz paljaychicha, tuZ cjican:

—Anchucaz cherta ana jeczquizimi chiichiyaquicha. WeriZ jacatattan, nekztan chi-
ichiyaqui¢ha an¢hucqui. Wejrqui tsewctan cuchanzquita Yooz Zofitcha.

10 Ninacpora pewcsarassicha:

—;Chjulut tii jacatatz puntu cjeejo?

NiZtami JesusiZ chiitacama ojkchicha. 11 Nekztan Jesusizquiz pewczicha:
(Kjaztiquiztan niZta chiiya?

12Jesusaqui kjaazicha, tuZ cjican:

—Ultimupan Elias profetaqui primiru tjonchicha, tjappacha tjaczjapa. NiZaza cjijrta
Yooz takuqui tuz cjicha, wejr tsewctan cuchanZzquita Yooz Zonz puntuquiztan. Tekziqui
ancha sufracha wejrqui. Chjaawjtaza ifiartaza cjeecha. 13 Jaziqui wejr cjiwcha, Eliasaqui
tjonchila. Nekztan Zofiinacaqui Elias ninacZ munafiparu paachicha. NuZupan cjijrta
Yooz takuqui cjicha Elfas puntuquiztan. —NuZ cjichicha Jesusaqui.

ZAJRAZ TANTA UZA CHJETINTA

14 Nekztan parti tjaajinta ZofinacZquiz irantichicha. Nekzi muzpa Zofiinacaqui
Zelatkalcha. Parti tjaajintanacZtan judiuZ lii tjaajifinacztan ch'aazatkalcha. 15 Tjappacha
Jesusa cherZcu ispanti ch'uj cjichicha. Nekztan tsaani zajtchicha. 16Jesusaqui pewczicha,
tuZ cjican:

¢NinacZtan chjulut chiyas?

17 Tsjii Zofiiqui kjaazicha:

—Tjaajifii Maestro, wejrqui wejt uza amquiz zjijcchincha. Zajraz luztan, upa cjissicha.
18 Jakziquinami zajraqui wejt uzquiz pankaz luzza. Nekztan t'uckatcha. Nekztan yokquiz
tjojtsa. Atquiztan ch'utukaZ jup'okicha. 1zkekaZ jojcha. LjajtikaZ cjissa. Jaziqui amiZ
tjaajintanaczquiz rocchincha, zajra chjatkatajo. Ninacaqui ana chjatkati atchicha.

19Jaziqui Jesusaqui kjaazicha:

—Anchucqui, ana criifii Zofiinac¢hucpancha. ;Chjuloracamat anchucatan kamac
wejrjo? ;Cjuloracamat anchucatan awantac wejrjo? NiZtac nii uza zjijcZca.

20 Nekztan nii uzac zjijctatacha. Nii zajraquiJesusa cherZcu uza t'uckatchicha. Nekztan
nii uzaqui yokquiz tjojtsicha. Yokquizpacha zunt'ichicha, atquiztan ¢h'utu jup'okcan.
21Jesusaqui ejpzquiz pewczicha:

—;Chjuloratanpacha am uza laacjichitajo?

NiiZ ejpqui kjaazicha:

—Koltallquiztanpacha. 22 Tii zajrapan wilta wilta tjojt tjojtskatchani ujquizimi
kjazquizimi ticskatzjapaqui. Am cunam atchani. Tii kullZinalla. OkZnalla wejrnacqui.

23 Nekztan Jesusaqui nii ejpZquiz chiichic¢ha:

—:Kjaztiquiztan am nuZ cjeejo, “Am cunam atc¢han”, cjicanajo? Yoozquin tjapa kuzziz
Zofiiqui ¢hjulumipankaz atasacha.

24Nii uz ejpqui altu jorztan chiichicha:

—iTjapa kuzziz wejrqui! {Juc'anti Yoozquin kuzziz cjis yanapt'alla!

25 Jesusaqui naychicha, muzpa Zofinaca ajcsquifi. Nekztan zajra ujzicha, tuz cjican:

—Zajra, amqui tii uza upa ofii cjiskatchamcha. Wejrqui am mantucha. TiiZquiztan
ulna. Anam iya tii uza tanaquicha.

26 Nii zajraqui uza wilta t'uckatchicha. Nekztan ancha kjawcan, ulanchi¢ha. Nii uza
ticziztakaz cjissicha. Nekztan jila parti Zoflinacaqui chiichicha:

—iTiczila tii uzaqui!

27 Nekztan Jesusac kjarallcu tanZcu Zinzicha. Nekztan nii uzaqui tsijtsicha.
28 Nekztanac tjaajinta Zoninacaqui kjuy luzcu jamazit JesusiZzquiz pewczicha, tuZ cjican:

—;Kjaztiquiztan wejrnacqui ana nii zajra chjatkati atojo?

29 Jesusaqui kjaazicha:

—Ana Yooztan parliscu ana ayunascu, ana? tii zajranacaqui chjatkati atasacha.

JESUSAQUI NIIZ TICZ MAZINCHICHA

30 Nekztanaqui Jesusaqui niiZ tjaajintanacztan ojkchicha Galilea yoka nuZz. Ana Zofiiz
zizan nekz Zejlz pecatcha, niiZ tjaajinta ZofninacZquiz iya tjaajinzjapa. 3! TuZ cjican
tjaajinchicha:

—Wejrqui tsewctan cuchanZquita Yooz Zontcha. Tsjii Zofiiqui wejr tarazunaz
paaquicha, wejr tankatzjapa. Nekztan tantapal cjeecha. Contal cjeecha. Nekztan ¢hjep
majquiztan jacatatacha.

32 Tjaajintanacaqui JesusiZ takunaca ana cusa intintazi atchicha. NiZaza Jesusa iya
pewcz eksicha:

—;Kjazt cjiy, nii am takunacajo? —NuZ cjican, pewcz pecatcha, pero.

(JEC ZONIT TUCQUINAQUI?

33 Nekztan Capernaum cjita wajta irantichicha. Kjuyquiz luzcu Jesusaqui niiZ tjaajin-
tanaca pewczicha:

—;Ojkcan anchuc ¢hjulucha parliya?

34 Nekztan anaz chjulumi kjaazicha. Ojkcan tii puntu parlatcha, “;Ject tucquinaqui
cjes?” cjican.

35 Nekztan Jesusaqui julzicha. NiiZ tuncapan tjaajinta Zofiinaca kjawZcu, paljaychicha:

—Jakziltat tucquinac cjis pecchaj niiqui, wirquinpankaz cjis waquizicha. Mantapaaz-
pankaz waquizicha.

36 Jesusac tsjii uza kjawZcu, taypiquiz tsijtskatchic¢ha. Nii uza Zcojrzicha, tuz cjican:

37 —Jakzilta Zofit wejt laycu tsjii ocjala sirwichaja, jalla niiqui wejr sirwicha. NiZaza
anaZ wejr alaja sirwicha; wejrz cuchanzquifii nii zakaz sirwicha.

CRISTUZ FAVORA PAANI ZONI
38 Nekztan Juanqui cjichicha:
—Tjaajifii, am tjuuZtan tsjii Zofiiqui zajranaca chjatkatatcha. Niiqui ana u¢humtan
chica ojklayfiicha. Nekztan wejrnacqui ujzincha, “NiZta anacha paazqui”, cjican.
39 Jesusaqui cjichicha:

—Ana niZta chiya. Jakzilta Zofiit wejt tjuuZtan tsjii milajru paachaj niiqui, wejt quintra
ana pjazila chiyaquicha. 40 Jakzilta ZofiiZlaja ana u¢hum quintra niiqui, u¢chumnaca
partizakazza. 41 Weraral chiyucha, an¢hucqui CristuZ illzta Zoninacpanchuccha. Jakzilta
Zofit weriZ cjen anchucaquiz tsjii kjazllami onanchaja, jalla niiqui nekztan ultimu juc'ant
zumanaca tanznaquicha arajpachquin.

UJQUIZTAN CWITASA

42 Nekztan Jesusaqui tjaajinchicha, tuZ cjican:

—Wejtquiz criichi Zofinaca Zejlcha, humilde kuzziz cjifii. Jakzilta Zofit niZta criichi
Zofiinaca ujquiz tjojtskatachaja, jalla niiqui ana wali paacha. Nii paafii ZofiZ jorquiz
pajk tjaaj mokzcu, koz kotquiz jacuntiz waquizicha. Jalla niZta tsjan cusaZ cjesacha
nii ZonZtaqui. %3 Am kjarat ujquiz tjojtskatz pecchaj niiqui, pootzna. Infiernuquin
pizc kjarchiz ojkzqui, nii ana waliZ cjesacha. Juc'anti cusaZ cjesacha tsjii kjarchizkaz
arajpachquin luzqui. Infiernuquin ujqui wira ana tjesnasacha. 44 Infiernuquiziqui Zofi
lujlfii lak'unacami anaZ ticznaquicha. Nii asfii ujqui anaZ wira tjesnaquicha. 45 NiZaza
am kjojchat ujquiz tjojtskatz pecchaj niquii, pootzna. Infiernuquin pizc kjojchchiz
Yooz cuchnasaZ niiqui, ana waliZ cjesacha. Juc'anti cusaZ cjesacha tsjii kjojchchizkaz
arajpachquin ojkzqui. Infiernuquin ujqui wira ana tjesnasacha. 4¢ Infiernuquiziqui
Zofii lujlii lak'unacami anaZ ticznaquicha. Nii asii ujqui ana wira tjesnaquicha.
47 Am chjujquit ujquiz tjojtskatz pecchaj niiqui, leczna. Infiernuquin pizc ¢hjujcchiz
Yooz cuchnasaZ niiqui, ana waliZ cjesacha. Juc'anti cusaZ cjesacha tsjii ¢hjujcchizkaz
arajpachquin ojkzqui. 48 Infiernuquiziqui Zoni lujlfii lak'unacami ana? ticznaquicha. Nii
asfii ujqui ana wira tjesnaquicha.

49 'Tjapa Zofiinacaqui ujZtan tjacztaZ cjequicha. Zapa wilananacaqui yawcZztan tjacz-
tapancha, jalla niZta. 50 Yacuqui zumacha. ;Yacuz lak'anznasaZ niiqui, kjazt wilta ch'uyi
cjisnasa? Yawcchizpanz anchuc Zelaquicha. Porapat zumaz kamaquicha.

10

JALJTIZ PUNTU

1Nekztan Jesusaqui Capernaum wajtquiztan ulanzcu, Judea yokquin ojkchicha; nizaza
Jordan cjita pujZ najwctufitan ojkchicha. Nicju muzpa Zofiinacaqui wilta ajcsicha.
Nekztan Jesusaqui wilta tjaajinchicha, jaknuZt tjaajifiitaZlaj, nii. 2 Fariseo Zofiinacaqui
tjonchicha, Jesusa ujquiz tjojtskatzjapa. Nekztan pewczicha, tuz cjican:

—;Uchum liiqui kjazt cjeejo? ;Tsjii luctakaqui persun tjunatan jaljtiz waquizasaya?
Tjaajnalla.

3 Jesusaqui ninaczquiz pewczicha:

—;Moisés cjita Zoniqui, jaknuZzt anchucaquiz mantichiya?

4Nekztan ninacaqui kjaazicha:

—Moisesaqui tuZz mantichicha, “Tsjii luctakaqui certificado de divorcio tjaasacha
tjunatan jaljtizjapa. Nekztan jaljtasacha.”

5 Nekztanaqui Jesusaqui chiiZinchicha:

—Anchuca chojru kuzziz cjen nuz mantitatacha. © NiiZ tuquiqui ana niZta manti-
tatacha. Tuqui timpuqui Yoozqui tjappacha paacan, Zoni paachicha luctaka maataka.
7“Niztiquiztan Zoniqui maa ejpZquiztan zarakaquicha, tjunatan kamzjapa. 8 Nekztan nii
lucutifii Zofiiqui tsjiikaz cjissa”. AnaZ iya pucultan Zofii, pero tsjiikazza. ° Yoozqui tsjii
lucutifii cjiskatchicha. Nekztan lucutifi Zofiiqui anapan jaljtiz waquizicha.

10 Wirufiaqui niiZ tjaajinta Zofiinacaqui kjuyquiz Jesusa jamazit pewczicha nii jaljtiz
puntuquiztan.

HJesusaqui kjaazicha:

—Jakzilta Zofiit tjunatan jaljtiZcu yekja maatakatan zalZaj niiqui, ujZ paacha, tuquita
tjuna quintra. 12 NiZaza jakzilta Zont persun luctakZtan jaljtiZcu, yejka luctakZtan zalZaj
niiqui, ujzakaz paacha, tuquita lucz quintra.

JESUSAQUI OCJALANACA K'AACHICHA

13 Tsjii nooj Zofiinacaqui JesusiZquin ocjalanaca zjijcchicha, kjarztan lanznajo. NuZz
zjijcan JesusiZ tjaajintanacaqui nii ocjala chjaawjchicha. 4 NiZta chjaawjfii nayZzcu
Jesusaqui Zawjchicha. Nekztan tjaajinta ZofiinacZquiz chiiZinchicha, tuZ cjican:

—Tii ocjalanacaqui wejtquiz tjonaj cjee. AnaZ chjaajwa. Tii ocjalanacZ kuzziz irata,
jalla niZta Zofiinacacha Yooz wajtchiz Zofinacaqui. 15 Ultim weraral chiyucha, oc-
jalanacaqui maa ejpZ mantitanaca cazza. Jalla niZta irata Zofiinacaqui Yooz mantitanaca
caz waquizicha. Ana cazaquiZ niiqui, wira ana Yooz wajtchiz Zofiinaca cjequicha.

16 Nekztan Jesusaqui ocjalanaca ZcojrZcu k'aachichicha. Zapa mayniZquiz kjarztan
lanZcu:

—Yooz am wintijla, —cjichicha.

RICACH ZONIZ QUINTU

17 Nekztanaqui ZofiinacZquiztan JesusaZ zaraktan tsjii Zofiqui zati pariju tjonchicha,
niiZ yujcquiz quillslaki. Nii Zofiiqui cjichicha:

—Tjaajifii Maestro, zumamZ amqui. Yooztan wiflaya kamzjapaqui, ;¢hjul zumanacat
wejr paasaya?

18 Jesusaqui kjaazicha:

—;Kjaztiquiztan, “ZumamZ amqui”, cjeejo? AnaZ jec Zonimi zumaqui, Yoozpankazza
zumaqui. !° Amqui Yooz mantitanaca ziziiamcha: “Anacha adulteriuquiz ojklayzqui.
Anacha conzqui. Anacha tjaii cjisqui. Anacha toscara chiizqui. Anacha incallzqui. Am
maa ejpcha rispitzqui”.

20 Nii Zofiiqui kjaazicha:

—Tjaajini Maestro, koltallquiztanpacha tjapa tinaca cazificha.

2Jesusaqui nii ZofiZ kjutiii cherzicha, k'aachtican. Nekztan cjichicha:

—Tsjii cusasa pjalticha amtaqui. Tjappacha am chjultaki Zejlfiinaca tuyzna. Poris
ZofiinacZquiz nii paaz ona. Oka jaziqui. Nekztan am arajpachquin juc'anti ricachum
cjequicha. NuZ paaZcu wejtquin tjona. Sufrisjapa listu cjee. Nekztan wejttan chica
ojklayfii cjequicha.

22 Walja ricachutacha nii Zofiiqui. Nekztan nii chiitiquiztan ancha upa kuz cjissicha.
Llaquita ojkchicha.

23 Nekztan Jesusaqui tjapa kjutiii chercherzicha. Nekztan tjaajintanacZquiz paljay-
chicha, tuz cjican:

—iRicachunacztaqui walja ch'amacha Yooz wajtchiz Zofinaca cjisqui!

24NiiZ tjaajintanacaqui JesusaZ chiitiquiztan ancha tsucchicha. Nekztanaqui Jesusaqui
wilta paljaychicha, tuZ cjican:

—Jilanaca. jJakzilta Zoiit tii wir cusasanacquiz kuz tjaachaja, jalla ninacZztaqui
walja ch'amacha Yooz wajtchiz Zofiinaca cjisqui! 25 Tsjii camello cjita animala Zejlcha.
Nii camelluqui ch'aman acuj cjufiquiz luzasacha. Ricachunacazti tsjan ch'aman Yooz
wajtquiz luzasacha, Yooz mantita Zofiinaca cjisjapa.

26 Nii chiitiquiztan tjaajinta Zofiinacaqui juc'anti tsucchicha.

—;Jequit liwriita cjesajo? —cjican, pewcsassicha.

27 Jesusaqui ninaczquiz cherzicha. Nekztanac cjichicha:

—Zofiiqui anaZ persunpacha liwrii atasacha. Yoozpankazza liwriifiiqui. Yoozqui jecmi

liwrii atasacha.

28 Nekztan Pedruqui JesusiZquiz paljaychicha:

—NonZna. Wejrnacqui tjappacha ecchincha, amtan chica ojklayzjapaqui.

29 Nekztan Jesusaqui cjichicha:

—Weraral anchucaquiz cjiwcha. Jakzilta Zonit Yooz tawk laycu wejt laycu kjuya,
jilanaca, cullacanaca, maa, ejp, maatinaca, zkalanaca, jalla ninaca ecachaj niiqui, 3° tii
muntuquiz kjuyanaca, jilanaca, cullacanaca, maanaca, maatinaca, zkalanaca, niztanaca
patac wiltaZ ninacZtajapa Zelaquicha. Pero chjaawjta ifiartazaZ cjequicha. Jalla nuZz
cjenami, arajpachquin wiflaya Yooztan zuma kamaquicha. 3! Walja anzic tucquin

Zofiinacaqui wirquin cjisnaquicha ultimquiziqui. NiZaza walja anzic wirquin Zofiinacaqui
tucquin cjisnaquicha ultimquiziqui.

JESUSAQUI NIIZ TICZ MAZINCHICHA

32 Nekztan Jesusaqui Jerusalén cjita wajtquin okatcha tjaajintanacztan. Jesusacha
ninacZ tuqui ojkchiqui. Nii tjaajinta Zofiinacaqui tsucchi okatcha. Nii parti apziiinacaqui
ekscan okat¢ha. Nekztanac Jesusac niiZ tuncapan tjaajintanaca kjawZzcu, tsjii kjutfii
chjitchicha. Nekztan jaknuZt niiZquiz watachaja jalla nii mazinchicha. 33 Jesusac
gjichicha:

—NonZna. Wejrqui tsewctan cuchanzquita Yooz Zofitcha. Jerusalén watjaZ ojkcha
uchumqui. Jalla nii wajtquin tarazuna paatal cjeecha. Timlu jilirinacZzquiz niZaza judio
tjaajiflinacZquiz tantal cjeecha. Nekztan ninacaqui, “TicZla tiiqui”, cjequicha. Nekztan
yekja wajtchiz ZofiinacZquiz intirjital cjeecha. 34 Nekztan wejr munu paatal cjeecha.
LlawsiZtan tjujttal cjeecha. Wjajttal cjeecha. Ultimquiziqui contal cjeecha. Nekztan
ticZzcuqui chjep majquiztanac jacatatacha.

JACOBZTAN JUANZTAN

35 Nekztanaqui ZebedeoZ majchnacaqui JacobZtan JuanZtan JesusiZquin macjatchicha
tuZ cjican:

—Tjaajifii Maestro, ¢hjulut amquiztan pecuchaj niiqui, tjaalla.

36 Jesusaqui pewczicha:

—;ChjuluZ pecya?

37Nii pucultan Zofiqui kjaazicha:

Chjuloram am tjappacha mantachaj niiqui, wejrnac julskatalla, tsjiiqui Zew kjuttan,
tsjiiqui zkar kjuttan.

38 Nekztan Jesusaqui cjichicha:

—Anchucqui tii mayta ana intintichifichucc¢ha. Wejrqui tsjii wasu licznacha. NiZaza
tsjii bautismo bautista cjeecha. ;Jalla niZtapacha anchuc sufri atasajo?

39 Ninacaqui kjaazicha:

—Atasachay.

Nekztan Jesusaqui cjichicha:

—Wejr irata anchucqui tsjii wasu licznaquicha. NiZaza tsjii bautismo bautista
cjequicha. 40 Pero Zewquiztan niZaza zkarquiztan julznaj cjichaj niiqui, wejr ana nii
atasacha. JakziltiztaZlaj nii julz tjacZta niiqui, ninacztaz cjequicha.

41 Nekztan nii parti tunca tjaajintanacaqui nuZ nonzcu, Zawjchicha Jacobuz nizZaza
JuanZ kjutfii. 42 Nekztan Jesusaqui tjaajinta Zoninaca kjawzicha, tuz cjican:

—Anchucqui zizza. Tsjii nacionZ chawjc jiliriqui nacion nuZpacha? cazkatcha. Tsjii
c'ari patrunaZztakaz cjissa jilirinacaqui. Jilirinacaqui tjapa Zofinaca rispitskatcha.
43 Anchuczti anacha niZta cjisqui. Jakziltat anchucaquiztan juc'ant chekan Zofii cjis
pecchaj niiqui, partinacZ piyuna cjis waquizicha. 44 Jakziltat anchucaquiztan ancha
tucquin cjis pecchaj niiqui, tjapa ZofinacZ mantuquizpanz cjis waquizicha. 45 Jalla
niZtijapa wejr tjonchincha. Tsewctan cuchanZquita Yooz Zoftcha. Pero ana ZofiiZ sirwita
cjisjapa tjonchincha. Antiz Zofinaca sirwisjapa tjonchin¢ha. ZofinacZ cuntiquiztan
ticzjapami, Zofiinaca liwriizjapami, niijapa tjonchincha wejrqui.

ZUR ZONI CHJETINTA

46 Nekztan Jesusaqui Jericoquiztan ulanZquichicha tjaajinta ZoninacZtanami tama
ZofiinacZtanami. Jicz latuquiz tsjii zur Zofii julzi Zelatcha, tomangZcan. Bartimeo
cjitatacha, TimeoZ majch. 47 Nii Nazaret wajtchiz Jesusa macjatZquifii nayZcu, nii zur
7Zotiiqui kjawchicha, tuz cjican:

—iJesusa, DavidZ Majchimcha! {Wejr okZnalla!

48 Nekztan Zofiinacaqui nii zur Zofii ujsicha:

—iCh'uj Zelal —cjican.

Nekztan nii zur Zoniqui juc'anti kjawchicha:

—iDavidZ Majch, wejrpanz okZznallal

49 Nekztan Jesusaqui tsijtsicha.

—Nii Zofi kjawZca, —cjichi¢ha. Zofiinacaqui nii zur Zofii kjawzicha, tuZ cjican:

—Tsijtsna. Zuti cjee. JesusaZ am kjawZa.

50 Nekztan niiZ zquiti cujtzcu, tjojktichicha. JesusiZquin macjatchicha. 5! Nekztan
Jesusaqui nii Zoni pewczicha:

—;Chjulum pecya? ;Kjazum wejr paljay-ya?

Nii zur Zofiiqui kjaazicha:

—Tjaajifii Maestro, ancha zurtcha wejrqui. Cherz pecucha.

52Jesusaqui cjichicha:

—Am tjapa kuztan cjen Zejtchamcha. Jazic oka.

Nii orapacha nii ZofiZ ¢hjujquiqui cjetsicha. Chertfii cjissicha. Nekztan JesusaZ okan nii
Zotiiqui apzicha.

11

JESUSAQUI JERUSALEN WATJA LUZZICHA

1 Nekztanaqui pizc wajtquin irantichicha Tsjiiqui Betfagé cjitacha, tsjiiqui Betania
cjita. Jerusalén wajtZ Zcatillatacha, Olivos cjita cur zanquiz. Jesusaqui tsjii pucultan
tjaajinta Zofiinaca tuqui cuchanchicha, 2 tuz cjican:

—Jerusalén watja oka. IrantiZcu tsjii mokZta aznu cheraquicha. Nii aznuqui ana
zinta ZoniZz yawztacha. Jalla nii aznu jwerZcu wejtquin zjijcaquicha. 3 Yekjap Zofiiz
pewcznanaqui, “;Kjaztiquiztan niZta paa?” cjenaqui, anchucqui tuz kjaaznaquicha,
“Chawjc jiliriz peccha”, cjican. “Upaquiztan tii aznuc tjepuntaz cjequicha”.

4 Nekztan nii pucultanaqui ojkchicha. Tsjii aznu cherchicha, kjuy zanquiz mokZta;
callquiztacha. Nekztan ninacaqui aznu jwersicha. 5 Yekjap nekz Zejlii Zofiinacaqui
pewczicha:

—Kjaztiquiztan anchuc nii aznu jwerjo?

¢ JesusiZ chiitacama kjaazicha. NuZquiz nii Zofiinacaqui cutzicha. 7 JesusiZquin nii
aznu zjijcchicha. Nekztan zquitinaca carunsicha, JesusiZ yawzjapa. 8 Yekjap Zofiinacaqui
ch'ojfia ramuzanaca pootZcu, nii jiczquiz chjinchicha. Zquitinaca chjinchizakazza. Nuz
paachicha rispitsjapa.

9 JesusiZ tucquin ojkfii Zofiinacami JesusiZ wirquin apzii Zofiinacami tjappacha
wiwchicha, tuZ cjican:

—{Viva tii Yooz tjuuquiz tjonchi Zofli! jYooz wintijla! 10 TiiZ mantaquicha, uchum
tuquita Zonicha David cjita, jalla niZta! jYooz wintijla! ;Viva u¢hum Yooz!

1 Jalla nuZu Jesusaqui Jerusalén watja luzzicha. NiZaza timpluquiz luzzicha. Tjapa
kjutfii chercherchicha. Nekztan tjuiiZ zeziZ cjen Betania cjita wajtquin ojkchicha niiZ
tuncapan tjaajinta Zoninacztan.

ANA FRUTCHIZ MUNTI
12 JakataZuqui Jesusaqui Betania wajtquiztan ulanZcan, chjeri eecskatchicha.
13 AZquiztan higuer munti cherchicha, ch'ojiia chjafichiz. Nii munti cherzii ojkchicha,
“Frutaj Zejlz”, cjican. Nii munti irantan, chjafiikaz Zelat¢ha. Anatacha frut timpu.
14 Nekztan Jesusaqui nii muntiz quintra chiichicha:
—Tii muntiquiztan anaZ jecmi iya fruta lulaquicha.
NiiZ tjaajintanacaqui nii chiita nonzicha.

JESUSAQUI TIMPLU PEWZICHA
15 Nekztan Jesusaqui niiZ tjaajinta ZofiinacZtan Jerusalén watja irantiZcu timpluquiz
luzzicha. Nekztan timpluquiztan zawncchuc liwj tuyfii Zofiinacami kjayni Zofiinacami
tjirkatchicha. Paaz campiifii ZofiinacZ mizami paloma tuyfiiz zillami k'ala pjokZinchicha.

16 Jesusaqui nii timplu patiuran kuZfii Zofiinaca k'ala jarq'uichicha. 17 Nekztanac
chiiZinchicha, tuz cjican:

—Cjijrta Yooz takuqui tuZ cjicha: “Wejt kjuyacha Yooztan parlis kjuyaqui. Jakzilta
Zofiimi Yooztan parlasacha tekziqui.” Anchucqui tii timplu tjangz kjuyaZtakaz paach-
in¢huccha.

18 Nekztan timplu chawjc jilirinacaqui judio lii tjaajifinacaqui nii quintu zizcu
parlichicha:

—;Jaknu?Zt tii Jesusa conas? —cjican.

Tjapa Zofiinacazti JesusiZ tjaajintiquiztan ispantichicha:

—Ancha cusala, —cjican.

NiZtiquiztan nii quintri Zofiinacaqui JesusiZquiztan eksfiitacha. 19 TjufiiZ kattan
Jesusaqui wajtquiztan ulanchicha niiZ tjaajinta ZofiinacZtan.

ANA FRUTCHIZ MUNTIQUI KJONCHICHA

20 Jakawenztazuqui nii higuer cjita munti wilta watchi¢ha. Waaa, kjofichi cherchicha,
Zep'anaczquiztanpacha. 2! Pedruqui JesusiZ tuquita chiita taku cjuiiZcu cjichicha:

—Tjaajini Maestro, cherzca. Amqui tii muntiZ quintra chiichamcha. Jaziqui
kjofichicha.

22 Jesusaqui kjaazicha:

—Yoozquiz tjapa kuztan cjee. 23 Weraral cjiwcha, jakzilta Zonit nii najwc curquiz,
“Curu, tekztan zaraka. Pajk kotquiz luzca”, nuz cjican chiyasaz niiqui, niZtapachaz curu
okasacha, ana paysnakasaZ niiqui, tjapa kuztan cjesaZ niiqui. 2 Jaziqui anchucaquiz
chiyucha, ¢hjulumi Yoozquiztan mayizaquiZ niiqui, tjaataZ cjequicha, Yoozquin tjapa
kuztanZ cjee. 25 NiZaza anchucqui ¢hjulorat Yoozquiztan mayisaja, nii orac anchuca
quintra ZofinacZ uj pertunaquicha. Nekztan anchuca Yooz Ejpqui anchuca ujmi zakaz
pertunaquicha. 26 Anchucqui ana ZofiZ uj pertunasaZ niiqui, niZzaza arajpach Yooz Ejpqui
anchuca ujnaca anazakaz pertunasacha.

(;]ECT]ESUSIZQUIZ MANTICHI?

27Nekztanaqui Jesusaqui Jerusalén watja wilta quejpchicha niiZ tjaajinta ZofiinacZtan.
Jesusaz timpluran ojklayan timplu jilirinacZtanami lii tjaajifiinacZztanami wajt jilirinacz-
tanami jalla ninacaqui JesusiZquin tjonchicha. 28 Nekztan pewczicha:

—Ject jilirit am mantichi, tii paazjapajo? ;Jec jilirit am utchi jiliriZtakaz paazjapajo?

29 Jesusac nekztan kjaazicha:

—Wejrmi jazic anchucaquiz zakal pewcznacha. Anchuca? kjaaztan, wejr zakal anchu-
caz pewcZtac kjaaznacha, jec jilirit wejr utchi, nii. 30 Tiil pewcznacha anchucaquiz. ;Ject
Juan mantichi, bautisjapajo? Yoozkaya uZz Zofiej. JazicZ kjaazna.

31 Nekztanac ninacpora ancha ch'aasi kallantichicha, tuZ cjican:

—;KjaZzum kjaaznaquejo? “Yooz mantitacha”, cjequiZ niiqui, nekztan “;Kjaztiquiztan
anchuc nii Juan ana criichin¢huctajo?” nuz cjechan tiicni. 32 U¢humqui anapancha chiyi
atasacha, “ZofiZ mantitacha”, cjican.

Zofiinacaqui walja nii JuanZquin rispittiquiztan, cjichi¢ha:

—Werara Yooz taku parlifii profetacha Juanqui.

NiZtiquiztan nii jilirinacaqui Zofninaca ekscu, 33 ana kjaazfii atchicha. Ninacaqui
chiichicha:

—JaknuZukazlan? Nekztanac Jesusac cjichicha:

—NiZaza wejr ana zakal maznasacha, jec jilirit wejr utchi, nii.

12

ANA ZUM PIYUNANACZ QUINTU
1Nekztan Jesusaqui tsjii quintu paljaychicha, tuZ cjican:

—Tsjii Zoni Zelatcha, patruna. Nii Zofliqui uwas zkala ¢hjacchicha. Nekztan pajk uyu
pirkichicha nii zkal muytata. NiZaza maz ojt paachicha, uwas kjaz spjijtzjapa. Nekztan
campanturi cherchi torre pirkichicha, zkala itzjapa.

‘Nekztan nii patrunaqui zkala partira tjaachicha piyunanaczquiz. Nekztan azkquin
ojkchicha. 2 Nekztanaqui zkala ricujz timpuZ tjontan nii patrunaqui tsjii piyuna
cuchanzquichicha, niiZ partir zkala ricujzjapa. 3 Nii partira tanzii Zofiinacaqui patrunaZ
cuchanZquita piyuna tanZcu kijtchicha. Wjajtchicha. Ana chjulchiz cuchanchicha
patrunzZquin. 4 Nekztan nii patrunaqui tsjiiztan wilta cuchanzquichicha. Nii partira
tanzii Zoflinacaqui nii patrunZ piyuna maztan chajcchicha. Achquiz chjojritchicha.
Chjaawjkatchicha. 5 Nekztan nii patrunaqui wilta tsjii piyuna cuchanZquichicha.
Chjep wiltiquiziqui piyuna conchi¢ha. NiZta anawali paachicha tsjii kjaZz cuchanta
piyunanaczquiz. Partiqui wjajttatacha. Partiqui contatacha.

6 ‘Tya tsjii Zelatcha nii patrunz k'ay majch. Ultimquiziqui nii patrunaqui k'ay majch
cuchanZquichicha, “Wejt majch rispitta cjequicha”, cjican. 7 Nii partira tanzii Zoi-
nacazti ninacpora parlassicha tuz cjican, “Tsjii nooj tii majchqui ejpZ irinsa tanznasacha.
Tii zkal yokanaca k'alaZ ricujasacha. Ojklay tiiZ conla. Nekztan tsjii nooj u¢chumnacaltaZz
tjappacha tii zkal yokanaca cjequiz, jalla”. 8 Nekztanaqui nii majch tanZcu conchicha.
Nekztan nii yokquiztan niiZ ticzi curpu jwescu, tjojtchicha.

9 Nekztan Jesusaqui pewczicha:

—;Nii uwas zkalchiz patrunaqui, ¢hjulut paachaja? Wejr cjiwcha, nii patrunaqui
tjonaquicha. Nekztan nii partira tanzfii Zofiinaca conaquicha. Nekztan niiZ uwas zkal
yokanaca yekjanaczquiz tjaaquicha.

10*Anchucqui Yooz taku liichinchuccha, ;ana jaa? Tsjii Yooz takuqui tuz cjicha:

“Kjuy pirkifiinacaqui tsjii maz tjojtchicha. Nii tjojta mazqui isquinquiz cjissicha.
Ultimquiziqui tucquin cjissicha. 11 Yoozqui nuZ cjiskatchicha. Nii cherzcu ancha
ispantichinchumcha”.

Nu?Z cjicha cjijrta Yooz takuqui.

12 Nekztanaqui nii quintri Zoninacaqui Jesusa tanz pecatcha:

—Tii quintu wejtnaca quintraZz, —cjican.

Nekztan nii Zejlfii Zofiinaca ekscu, quintri Zofinacaqui Jesusa ecchicha, ana kjaZ cjiscu.
NuZquiz ojkchicha.

TASA TJAAZ PUNTU

13 Yekjap fariseo Zofinacaqui Herodes ZofiinacZtan cuchanZquitatacha, Jesusa
pewcziii. NiiZ chiitiquiztan tsjii anazum taku jwes pecatcha. 14 Jaziqui cjichicha:

—Tjaajini Maestro, zizuZ wejrnacqui, am werarapan chiifliamcha, Zofiinacaz am
quintra chiichiZ cjenami. NiZaza am taku anaj tsjii tsjii chiichila ZofinacZ laycu. Yooztan
kamz puntuquiztan werarapan tjaajifiamcha. Jazic tjaajznalla tii puntu. Wejrnacqui
César cjita thrzqulz tas paaz tj aaymcha ¢NuZ walikazkay uZ anaZ wali cjesaj? ;Nii tas
paaz tjaaz waquizasaya, uZ anaZ waquizasaj, jaa?

15 Jesusaqui ninaca pizc kuzziz zizat¢ha. Nekztan kjaazicha:

—;Kjaztiquiztan anchucqui wejr ujchiz jwes pecjo? Tsjii paaz zjijca, cherzjapa.

16 Tsjii paaz zjijcchicha. Nekztan Jesusac pewczicha:

—Tii paazquiz, jecZ yujctaya? ;JecZ tjuu cjijrtataya?

Ninacaqui kjaazicha:

—César ¢jita jilirZ tjuucha. NiiZ yujccha niiqui.

17Nekztan Jesusaqui chiichicha.

. —Chjulumi jilirzta cjenaqui jilirZquiz tjaa. NiZaza ¢hjulumi Yoozta cjenaqui Yoozquiz

jaa.

NuZ chiitiquiztan ninacaqui ancha ispantichicha.

JACATATZ PUNTU

18 Nekztan yekjap saduceo Zofiinacaqui Jesusa cherziii ojkchicha. Jacatatz puntu ana

criinipantacha. JesusiZquin macjatZcu pewczicha:

19 —Tjaajifii Maestro, Moisesaqui uchumnacalta cjijrtkalcha, tuz cjican: “Tsjii Zofii
ticznasaZ niiqui, niiZ tjun ana ocjalchiz cjesaz niiqui, nekztan nii ticzi ZofiZ jilaqui naa
Zewatan zals waquizicha, nii ticzi jilZ cuntiquiztan ocjala paazjapa”. 20Jaziqui pakallak
jilazullca Zelatcha. Nii jilir jilaqui zalsicha. Nekztan ticzicha ana ocjalchiz. 2! Nekztan
tsjii taypir jilaqui naa Zewatan zalsizakazza. Nekztan ana ocjalchiz ticzizakazza. Nekztan
yekja taypir jilaqui naa Zewatan zalsizakazza. Nekztan ana ocjalchiz ticzizakazza.
22 Tjappach nii pakallak jilazullcanacaqui naa Zonatan zalsicha. Nekztan tjappacha ana
ocjalchiz ticzicha. Ultimquiziqui naa Zonqui ticzincha. 23Jaziqui Zofinaca jacatattanaqui
wilta Zeti tantanaqui ;jakzilta jilZ tjun naa Zon cjequejo? Pakallakuqui naa Zonatan
zalsicha.

24Jesusaqui kjaazicha:

—Anchuca takuqui tsjii kjutfii chiyiichucpancha. Anc¢hucqui Yooz takumi Yooz azimi
anapan zizza. 25 Ticzi ZofiinacaZ jacatattanaqui anaz zals Zelaquicha. AnaZ tjotjowami
turtakanacami zalznaquicha. Arajpach anjilanaca irataz kamaquicha. 26 Jacatatz
puntuquiztan Moisesaqui liwruquiz cjijrtkalcha. Liichinchuccha, jana jaa? Tsjii ujsii
kalquiztan Yoozqui Moisesquiz paljaychicha, tuz cjican: “Abraham?z Yooztcha wejrtcha.
NiZaza IsaacZ Yooztcha, niZaza JacobZ Yooztcha”. 27 Yooz Ejpqui anacha ticzi ZofnZz
Yoozqui, Zejtii ZonZ Yoozqui. NiZtiquiztan anchuca takuqui ancha tsjii kjutiipankazza.

(JAKZILTA YOOZ MANTITAT CHEKANAQUI?

28 Nekztanaqui ZofiinacZtan JesusiZtan ch'aasfii nonZcu tsjii judiuZ lii tjaajifii Zoniqui
macjatZquichicha. JesusaZ zuma kjaaztiquiztan nii Zofiiqui pewczizakazza, tuz cjican:

—;Jakzilta Yooz mantitat chekanaqui?

29 Jesusaqui kjaazicha:

—Tii Yooz mantitacha chekanaqui: “NonZna anchucqui, Israeli wajtchiz Zofiinaca.
Tsjan chawijc jiliricha u¢chum Yoozqui. Ana iya yekja Yooz Zejlcha. Yoozqui Jiliripancha.
30 Anchucqui tii anchuca Yoozquiz tjapa kuztan sirwaquicha, niZaza tjapa animuZtanami,
niZaza tjapa pinsamintuZtanami, niZaza tjapa aztanami”. Jalla nii Yooz mantitacha
chekanaqui. 31 NiZtazakaz nii jaru tii Yooz mantitac Zejlcha. TuZ cjicha: “JaknuZum
persunpachquiz okzfiamZlaja, jalla niZta okzfii kuzziz cjistancha ZofiinacZquizimi, lijitum
maziZtakaz”. Tii pizc mantitanacacha juc'ant chekanaqui ¢hjul mantitanacquiztanami.

32 Nekztan nii judio tjaajifiiqui cjichicha:

—Tjaajifii Maestro, werara chiicham¢ha. Am chiitaqui cusacha. Tsjii Yoozpankaz
Zejlcha; ana iya Zelasacha. 33 Tii Yoozquiz sirwispanZ waquizila, tjapa kuztan, niZaza
tjapa animuZtan, niZaza tjapa pinsamintuZtan niZaza tjapa aztan. Nii jaruqui jaknuZzum
persunpachquiz okzfiamZlaja, jalla niZta okzfii kuzziz cjistancha ZofiinacZquizimi, lijitum
maziZtakaz. Yoozquin ujta wilana puntu mantitami niZaza ofrenda tjaaz mantitami jalla
nii mantitanaczquiztan tii pizc Yooz mantitanacacha juc'ant chekanaqui.

34 Nii judio tjaajifii Zofiqui zuma intintazzi razunchiz chiichicha. NiZta nayZcu
Jesusaqui chiichicha:

—Amqui Yooztan kamz jicz cjezullacha, Yooz mantita Zofli cjisjapa.

Nekztan Zofiinacaqui iya pecunchi JesusizZquiz pewczfii anaz atatcha.

;CRISTUQUI JECZ MAJCHTATA?

35Jaziqui Jesusaqui timpluquiz tjaajincan, cjichicha:

—Nii judfo tjaajifiinacaqui tuz cjicha: “DavidZ majchkazza Cristuqui”. ;KjaZtiquiztan
nuZ cjeejo? 3¢ Arajpach Yooz Espirituqui David chiikatchicha, tuz cjican:
“Yooz Ejpqui wejt chawjc jilirzquiz cjichicha: ‘Tsjii ora wejrqui am kjojch koztan am

quintri Zofiinaca t'okskatacha. Nii oracama wejt Zew latu julzna’”

37 Jaziqui Davidaqui persunpacha cjichicha: “Chawjc jiliricha tiiqui”. ;NiZtiquiztan
jaknuZt niiZ chawijc jiliri niiZ majchqui cjesajo? —NuZ cjichic¢ha Jesusaqui.

Nii tama Zejlii Zofiinacaqui JesusiZ taku nonz juztazzicha.



SAN MARCOS 12:38 81 SAN MARCOS 13:13

JUDIO LII TJAAJININACA

38 NiZaza tjaajincan Jesusaqui cjichicha:

—Judio lii tjaajifiinacZquiztan cwitazaquicha. Ninacac tol zquitchiz ojklayz juz-
tazfiicha.  Ninacaqui palazquiz tsaanskatzmi rispitskatzmi jalla niika pechicha.
39 Ninacaqui ajcz kjuyquiz tucquin julz pechicha. NiZaza pjijstiquiz lujlcan ancha tucquin
gjicjis pecfiicha. 40 Ninacpacha ZewZewanaca t'akjiri cjiskatiicha. NiZaza Zofiinaca
incallzjapa aZka Yooztan parlitaZoka cjinicha. Jaziqui ninacaZ juc'anti casticta cjequicha.

OFRENDA PUNTU

41Nekztan Jesusaqui ofrenda tjaaz cajun yujcquin julzicha. Nekzi Zofiinaca paaz uchan
cherchicha. Yekjap ricachunacaqui muzpa paaz utchicha. 42 Nekztan tsjaa poris Zewqui
tjonchincha. Pizc paazalla utchincha, koluculla. 43 Jalla nekztanaqui Jesusaqui niiZ
tjaajinta Zofninaczquiz kjawzicha. Nekztan intintiskatchicha:

—Weraral chiyucha, naa poris Zewqui nii cajunquiz juc'anti utchincha, tjapa nii parti
ZofiinacZquiztan cjen. 44 Nii parti Zofiinacaqui chjetinta paaz utchicha. Naa poris Zewzti
tjappacha naatan kamiii paaz utchificha.

13

JUDIO TIMPLUZ PUNTU
1 Nekztan timpluquiztan ulnan tsjii tjaajinta Zofiiqui JesusiZquiz paljaychicha, tuZ
cjican:

—Tjaajifii Maestro, cherZca. Tii pajk maznacami tii pajk kjuyanacami ancha cusacha.

2 Jaziqui Jesusaqui niiZquiz chiichicha:

—Tii pajk kjuyanaca chercha amqui. Wejrqui cjiwcha, tsjii nooj ana zinta tii maz-
nacaqui pirkita Zelaquicha. Tjappacha pajlztaz cjequicha.

TII MUNTU TUCUZINZ PUNTU

3 Nekztan Olivos cjita curu ojkchicha, timpluZ zanquiz. Nekzi Jesusac julzi Zelatcha;
ana iya Zofii Zelatcha. Nekztan PedruZtan, JacoboZtan, JuanZtan, Andrestan, ninacaqui
JesusizZquiz pewczicha, tuz cjican:

4 —Maznalla wejtnacaquiz. ;Chjulorat nii amiz chiita wataquejo? ;Ima amiz chiita
watan, ¢hjulunacat wataquejo?

5 Nekztan Jesusaqui kjaazicha:

—Anchucqui persunpachquiz cwitaza, anacha jeczquizimi incallskata. 6 Zofiinacaqui
wejt tjuu aynakcanz tjonaquicha, tuz cjican: “Wejrtcha Cristutqui”, Jalla nekztanaqui
muzpa Zofiinacaqui incallskataquicha.

7*Anchucqui quintunaca nonznaquicha, quira Zejlz quintunaca, ch'ajwa quintunaca.
Nekztan anacha tsucaquicha anchucqui. NiZtapanZ wataquicha. Tii muntu tucuzinzqui
imaZ irjatZquicha. 8 Nacionporaz kichjasaquicha. WajtporaZ kichjasaquicha. Tjapa
kjutfii yokac chjeknaquicha. Mach'anaca Zelaquicha. Zofiipora kichjasaqui¢ha. Ancha
Zofiinaca t'akjisaquicha tjapa kjutfii. Sufrisnaca uzcakaZz kallza. Wiruflac juc'ant
sufrisnaca Zelaquicha.

9*Anchucqui persuna waljaz cwitazaquicha. Zofiinacaqui anc¢huc tanZcu jilirinaczquin
chjichaquicha. Nekztan ajcz kjuyquiz wjajtazakaz cjequicha anchucqui. Weriz cjen
chawjc jilirz yujcquizimi wajt jilirZ yujcquizimi apantitaZz cjequicha. Nekztan wejt
puntuquiztan ninacZquiz maznaquicha anchucqui. 10 Ima tii muntuZz tucuzan, Yooz
takuqui tjapa nacionquin maz maztaZ cjequicha. 1! Chjulorat anc¢hucqui jilirZquiz
apantita cjechaja, jalla nii ora anacha eksnaquicha, ;kjazt wejr cjeequejo? —cjicanaqui.
NiZaza anacha ancha ¢hjulu chiismi pinsaquicha anchucqui. Nii oraqui Yooz anchu-
caquiz tjaajznaquicha, chjul takut chiyachaja, nii. Anchuca persun pinsita inapankazza.
Nii oraqui Yooz Espirituqui anchucaquiz chiikataquicha. 12 Tsjii jilaqui persun jila
tarasunaquicha conkatzjapa. Ejpnacaqui persun maati tarasunaquicha conkatzjapa.
Maatinacami maa ejpZ quintra tsijtsnaquicha conkatzjapa. 13 Anchuc weriz cjen tjapa

ZofiinacaZ chjaawjtaZ cjequicha. Jakzilta Zonit ticzcama wejtquiz tjurt'achaja jalla niiqui
liwriitaZ cjequicha.

14 *Daniel cjita Yooz taku parlifii profetaqui cjijrtkalcha, tuz cjican: “Tsjii nooj tsjii
juc'ant anawal akdi Zofii Zelaquicha”. Jakziquin niiqui ana Zejlsalaja, nicjuii Zelaquicha
tii anawaliqui. Chjulorat an¢hucqui niZta cherachaja, nii ora curunacquin atipas waquiz-
icha tjapa Judea yokquin Zejliiinacaqui. Liifii Zofiiqui intintazla. > Nii kjuy juntufi Zejlfii
Zofiinacaqui chjijwZcu ana kjuya luzla, ¢hjulumi chjichi jwesjapa. 1¢ Nii zkalquin Zejlfii
Zofiinacaqui ana kjuya quejpla, zquiti apti. 17 Nii timpuquiziqui ic maatakanacami k'azllu
wawchiz maatakanacami ancha t'akjiri cjequicha. 18 Yoozquincha mayiza anchucqui,
anaj zak timpuquin tiZtanacac tjonla, nii. ° Tii sufris timpu yekja sufrisnacquiztan
juc'anti sufris cjequicha. Tuqui timpuqui Yoozqui tii muntu paachicha. Nekztan
jecchuc anapanz tizta sufrisnacac watchiqui. Tekztan najwcchuc anaZ iya juc'anti
sufrisqui cjequicha. 20 Yoozqui ana? tii sufrisnaca tucuskataquiz niiqui, tjapa ZofiinacaZz
ticznaquicha. Yoozqui niiZ illzta ZofiinacZ cjen tii sufrisnaca tucuskataquicha.

21'NiZaza yekjap Zofninacaqui anchucaquiz chiyaquicha: “Chera. Ticjucha Cristuqui”.
Yekjapac chiyaquicha: “Nacjucha Cristuqui” cjican. NuZ chiichiZ cjenami, anapancha
nii taku criyaquicha anc¢hucqui. 22 Incallfi ZofiinacaZ tjonaquicha. Tsjii incallfiinacaqui:
“Cristut¢ha wejrqui”, cjequicha. Yekjapazti: “Yooz taku parlifitcha wejrqui”, cjequicha.
Ninacaqui walja ispantichuca milajrunacaz paaquicha, incallzjapa. Tjapa ZoninacaZ
incallz pecaquicha, Yooz illzta Zofiinacami. 23Ima tiZtanacaZ tjonan wejrqui anchucaquiz
mazinchificha. NiZtiquiztan walja cwitazaquicha anchucqui. NizZta kuzziz cjee.

JAKN UZT CRISTUQUI TJONAQUI?

24 ‘Nekztanaqui tii sufris timpu wattan, tjufliqui zumaquicha. NiZaza jiizmi anaZ iya
kjanaquicha. 2> Warawaranacami tsewctan tjojtsnaquicha. Tseecu azziz Zejlfiinacaqui
chjekinskattaZ cjequicha. 26 Jalla nekztanaqui Zofiinacaqui tii tsewctan cuchanZquita
Yooz ZoiiiZ cheraquicha. Wejrqui tsjir taypiquiz tjonacha, walja aztan, ancha is-
pantichuca. 27 Nekztanaqui tjapa kjutii nii arajpach Yooz anjilanacaqui cuchanta
cjequicha, weriZ illztanaca juntjapZcajo. Tjapa yok tjiyquiztanpacha tjapa arajpach
tjiyquiztanpacha juntjapztaZ cjequicha.

28 *Anchucqui tii puntu zizaquicha higuera cjita muntiquiztan. Chjulorat nii muntiqui
ch'ojiiantis cjissaja, jalla nii ora waj kutunz timpu Zcaticha. NuZupan? zizza anchucqui.
29 Jalla niZtapacha tii weriZ chiita watan, anchucqui tuZ zizaquicha; tii tsewctan
cuchanZquita Yooz Zofiiqui wajillaz tjonaquicha, nii. NiZaza tii muntu tucuzinzqui
Zcatillacha. 30 Weraral cjiwcha, tjapa tii timpuquiz Zejlii Zofiinacaqui ana ticznaquicha,
ima tii weriZ chiita watan. 31 Arajpachami yokami tucuzaquicha. Wejt takunacazti wiraz
ana tucuzaquicha. NuZupanZ cumplisnaquicha.

32 'Wejt tjonz tjuiiimi wejt tjonz orami anaZ jecmi zizasacha, anaZ nii arajpach Yooz
anjilanacami, anaZ Yooz majchmi. Yooz Ejp alajakaz zizza.

33 ‘Anc¢hucqui, persuna naazna, cwitaza, Yoozquin mayiza. Chjulorat nii tjufii
tjonachaja, nii ora ana zizza anchucqui. 34 Jalla tii quintuZ iratacha wejt tjonz tjufii.
Tsjii Zoniqui aZkquin ojkz tantiichicha. Ima niiZ kjuyquiztan zarakcan zapa mayni
niiZ piyunanaczquiz langz tjaacha. Kjuy cwitifii ZofiZquiz zuma cwitajo manticha.
35 Nekztan ojkZcu, chjulorat nii kjuychiz Zoniqui quepachaja, jalla nii ora, piyunanacaqui
ana zizza, niit uz zeztan tjonachaja, niit uz chica arama tjonachaja, niit uz kjantat
ora tjonachaja niit uz wentan tjonachaja. Chjulorat tjonachaja, ninacaqui ana7 zizza.
NiZtiquiztan piyunanacaqui listuZ cjila. 3¢Jalla nii irata anchucqui listuZ cjee. Tiripintit
anchucaz tjajan tjonasacha. 37 Wejrqui anchucquizimi tjapa Zofiinaczquizimi chiyucha,
listupancha cjee.

14
(JAKNUZUM JESUSA TANAS?

1 Puc majkaz pjalticha pascu pjijztiquinaqui. Nii orazakaz yekja pjijztaqui kalltiz-
natcha, ana liwaturchiz t'anta lujlz pjijzta. Jalla nii ora timplu jilirinacztan judio
tjaajifiinacztan palt'ichicha, tuz cjican:

—;JaknuZum Jesusa incallZcu tanas?

NiZaza nuZ tanZcu, Jesusa conzjapa kazzicha.

ZNinacaqui tantiiZcu, cjichicha:

—Pjijztiquiz anaZ tanz waquizasacha. Zofiinacaqui u¢chum quintraz cjisnasacha.

JESUSIZ ACHQUIZ ASIITI ALZTA

3 Jesusaqui Betania cjita wajtquiz Zelatc¢ha, SimonZ kjuyquiz. Nii Simonaqui tuqui-
tan mojkchi janchichiz Zejliitacha. Nekzi lulan tsjaa maatak Zonqui tsjii putillztan
tjonzincha. Nii putillquiz cusa mazk'a ulurchiz asiiti Zelat¢ha, nardo cjita, ancha jila
walurchiz. Nii putillaqui zuma alabastro cjita maztan paatatacha. Nekztan naa maatak
Zonqui putilla kjolZcu Jesusiz achquiz asiiti alsincha. 4 Yekjap nekz Zejlfii Zofiinacaqui
Zawjzicha. Ninacpora palt'ichicha, tuZ cjican:

—;Kjaztiquiztan nii mazk'a ulurchiz asiiti pertejo? > Naalaqui asiiti tuysalani quinsa
patac denario cjita paazufi. Nekztan nii paazqui poris ZofiinacZquiz onansalani.

NaaZa quintra chutchicha. ¢ Nekztan Jesusaqui chiichicha:
walika paachin¢ha. 7 Poris Zofiinacami pan7 Zejlcha. Chjulorami ninaczquiziqui
yanapasacha. Wejrqui anal anchucatan tira Zelacha. 8 Taa Zonqui jaknuZt payi atchaja,
nii paachincha. Ima wejt curpu tjatan asiitiZtan alsincha. ° Chekpacha weraral cjiwcha,
jaksiquinami tjapa kjutfiimi Yooz taku parlita cjechaja, jalla nicju taaZa paata parlita
cjequicha, taa maatak Zon cjuiiznajo.

JUDASQUI JESUSA TANKATZ PINSICHICHA
10 Nekztanaqui Judas Iscariotiqui timplu jilirinacZzquin palt'i ojkchi¢ha. JesusiZ
tuncapan tjaajinta ZofiinacZquiztantacha Judasqui. 1! Judas taku nonZcu jilirinacaqui
ancha chipchicha:
—Paaz tjaasacha, —cjican.
Nekztanaqui Judasqui tantiichicha, ¢hjulorat wali cjechaja, Jesusa tankatzjapa, nii.

PASCU CHJERI LUJLCHICHA

12 Pjijzta kalli tjufli, ana liwaturZtan t'anta lujlz pjijzta, nii tjuiii judio wajtchiz
Zofiinacaqui pascu uuza confiicha. Nii noojpacha tjaajinta Zofinacaqui JesusiZquiz
pewczicha:

—;Jakziquin wejrnacqui ojkz waquiziya, pascu chjeri luli tjaczjapaya?

13 Nekztan Jesusaqui pucultan tjaajintanaca cuchanchicha, tuZ cjican:
apznaquicha. 4 Jakziquin nii Zofliqui luzachaja, jalla nicju nii kjuychiz ZofiZquiz
paljayaquicha, tuZ cjican: “Tjaajiftiqui cjichicha: ;Jakziquin wejt tjaajintanacztan pascu
chjeri lulasaya? ;Jaknit nii kjuyajo?” 15 Nekztan nii kjuychiz Zofiqui tsewcta pisuquin
tsjii pajk kjuya tjeeznaquicha anchucaquiz. Nii kjuya listu tjacZta cjequicha. Jalla nicju
uchumqui ¢hjeri kisnaquicha. —NuZ mantichicha Jesusaqui.

16 NuZquis nii pucultan tjaajintanacaqui zarakchicha. Watja ojkchicha. JesusiZ
chiitacama niZtapacha watchicha. Nekztanaqui pascu ¢hjeri kissicha.

17 TjufiiZ kattan Jesusaqui tjonchicha tuncapan tjaajintanacztan. 8 Chjeri lujlcan
Jesusaqui chiichicha:

—Weraral cjiwcha, anchucaquiztan tsjii wejttan lujlfiiqui wejr tarazunaquicha.

19 Ninacaqui nuzquiz llaquita cjissicha. Nekztan ninacaqui JesusizZquiz pewczicha.
Tsjiiqui:

—;Wejrkay? —cjichicha.

Tsjiic:

—;Wejrkay? —cjichizakazza.

20 Nekztanac Jesusac kjaazicha:

—Tuncapaniz anchucqui tsjiiqui wejr tarazunaquicha. Anziqui niicha wejttan chica
chjeri lujlchi. 21 Wejrqui tsewctan cuchanzquita Yooz Zofitéha. Wejr okacha, Yooz taku
cjijrtacama. Jakziltat wejr tarazunachaja, jalla niiqui juc'anti castictaZ cjequicha. Nii
tarazufii Zofiiqui anaj maa pjuchquiztan nastchaj niiqui, juc'ant cusaz cjitasacha.

22 Nekztanaqui chjeri lujlcan, Jesusaqui t'anta tanZcu Yoozquin gracias cjican chi-
ichicha. Nekztan t'anta kjolZcu, tjaajintanaczquiz tojzicha, tuz cjican:

—Tanzna. Tii t'antacha wejt curpu cuntaqui.

23 Nekztan tsjii wazu tanzicha. Yoozquin gracias cjican chiichizakazza. Nekztan
ninacZquiz tjaatan, tjappacha ninacaqui nii wazquiztan liczicha. 24 Jesusaqui chiichicha:

—Wejt ljocquiztan cjicha tiiqui. Wejt ljocZtan tsjii ew acta tjulzta cjequicha. Weijt
ljocqui tjapa ZofiinacZ cuntiquiztan tjawktaZ cjequicha. 25> Weraral cjiwcha, uwas kjaz
ana iya licacha, ¢hjulorat Yooz tjapa mantachaja, jalla nii oracama.

PEDRUQUI JESUSA ANA PAJNI TUCAQUICHA

26 Tsjii Yooz wirsu itscu ojkchicha Olivos cjita curullquin. 27 Nekziqui Jesusaqui
chiichic¢ha:

—Tii weenaqui tjapa anchucqui ana wejtquin kuzziz tucaquicha. NiZtapan cjijrta Yooz
takuqui cjicha:
“Wejr arajpach Yoozqui awatiri conacha. Nekztan uuzanacaqui wichansnaquicha”.

28 Jesusaqui cjichizakazza:

—Nekztan jacatatZcuqui anchuca tuqui okjayacha Galilea cjita yokquin

29 Nekztan Pedruqui chiichi¢ha:

—Tjappacha ana amquin kuzziz cjechani. Wejrqui ana wira nizta cjesacha.

30Jesusaqui kjaazicha:

—Weraral cjiwcha, tii weenpacha amqui ana wejr pajiii tucaquicha, Ima wallpaZz pizc
wiltaZ kjawan, amqui ¢hjep wilta wejr ana pajiim chiyaquicha.

31 Pedruqui juc'anti tjurt'ichicha, tuZ cjican:

—Wejrqui amtan chicami waztal ticznasacha. Anapan amquiztanac zarakasacha.

Tjapa nii tjaajintanacaqui niZtapacha tjurt'ichicha.

JESUSAQUI YOOZTAN PARLICHICHA

32 Nekztan Getsemani cjita yokquin ojkchicha. Nicju Jesusaqui niiZ tjaajinta Zofi-
naczquiz chiichicha:

—Tekzi julzna. Wejrqui Yooztan parli okacha.

33 Nekztan PedruZtan JacobZtan JuanZtan chjitchicha. Jesusaqui walja llaquita kuzziz
turwaysicha. 34 NiiZ tjaajintanaczquiz paljaychicha:

—Wejt kuzqui ancha llaquita, ticzucacha. Anchucqui tekzi Zela. Wilazaquicha; anacha
tjajaquicha.

35 Nekztan tsjii koluc tuquinalla ojkchicha Jesusaqui. Yokquizkaz tuzi t'okzicha.
Yoozquiztan mayizichicha, tuz cjican:

—Tii juc'ant sufris timpu anal wats pecucha. Tii sufrisquiztan liwriychucaZlaj niiqui,
amquiz liwriyalla.

36 Tira maycan cjichicha:

—Yooz Ejp, amqui ¢hjulumipankam atasacha. Tii sufrisnacquiztan liwriyalla. Pero
anal wejt kuzcama paaz pecucha. Jaknuzt am kuz amtichaj niiqui, jalla nuZ am munafpaj
gjila.

37 Nekztanaqui tjaajintanaczquin quejpZquichicha. Tjajchi zalchicha. Nekztanaqui
Jesusaqui PedruZquiz cjichicha:

—;Simona, amquim tjajya? 38 ;jAnam tsjii orami wilazi atya? Wilaza. Yoozquiztan
mayiza, ana ujquiz tjojtzjapa. Anchucqui ancha kuztancha. Pero anchuca curpuzti anaZz
awantasacha.

39 Nekztan Jesusaqui wilta Yooztan parli ojkchicha. Tuquiqui jaknuZt parlichaja, niz-
tazaka parlichicha. 4° Wilta tjaajintanaczquin quejpZquichicha. Wilta tjajchi zalchicha.
Ancha tjaji atipskatchi¢ha. Ninacaqui JesusiZquiz ana kjaazfii atchicha. 4! Jalla nekztan
Jesusac c¢hjep wilta ojkZcu quejpZquichicha. Nekztan chiichicha:

—Jaziqui tjajchinchuccha, anchucqui, niZaza jeejzinchuccha. NuZukaz. Wejrqui
tsewctan cuchanzquita Yooz Zofit¢tha. Wejrqui ujchiz ZofiinacZ kjarquiz tankattal
cjeecha. Nii ora anziqui irjatZquichicha. 42Zaazna. Ojkla. CherZzna. Wejr tarazufi Zoniqui
nii nacjuz tjoncha.

JESUSAQUI TANTATACHA

43 Nii ora JesusaZ nuZ chiyan, tsjiiqui tuncapan tjaajinta ZofiinacZquiztan tjonchicha,
Judas cjita. Tama Zofiinacaqui Judastan tjonchicha pajk cuchillunacchiz, nizaza wjajtz
carotinacchiz. Timplu chawjc jilirinacZtan judio lii tjaajifiinacZtan wajt jilirinacZtan
ninacaZ cuchanzquita tjonchicha. 44 Tuquitan nii tankatfii Judasqui kazzicha Jesusa
tankatzjapa. NuZ kazcu, cjichicha:

—Tsjii Zofiil chjulznacha. NiiZ niic cjequic¢ha. Nekztan zuma tanZcu chjichaquicha.

45Nii ora Judasqui JesusiZquiz macjatchicha:

—Tjaajifii Maestro, —cjican.

Nekztan nii chjulzicha. 46 Nekztan Zofiinacaqui Jesusa tanchicha, preso chjitzjapa.
47 Tsjii nekz tsijtchi Zofiiqui pajk cuchillu jwessicha. Jalla nekztan tsjan chawjc jilirZ
piyuna chjojritchicha. Tsjii cjufii pootZcu apakchicha. 48 Nekztan Jesusac chiichicha:

—Anchucqui cuchillunacztan carotinacztan wejr tani tjonchinchuccha, tsjii tjafii cjes,
niZtaztakaz. 4° Zapuru anchucaltan Zejlchincha, timpluquiz tjaajincan. Wira ana wejr
tanchinchuccha. Pero anziqui jaknuZzt Yooz taku chiichaja, nuZupanz cumplita cjila.

50 Nekztanaqui tjapa niiZ tjaajinta Zofninacaqui tsucafia wichanzicha. Jesusa zinalla
eclichicha.

51Tsjii tjowaqui Jesusa apzicha, tsjii zquiti irzi. Nii tjowac tantazakaztacha. 52Nekztan
nii zquiti cutZcu, k'alapacha tsucafia atipchicha.

JESUSA CHAWJC JILIRINACZQUIN CHJICHTA

53 Nekztanaqui Jesusaqui chjichtatacha timplu tsjan chawjc jilirZ kjuya. Nekziqui tim-
plu chawjc jilirinacZtan wajt jilirinacZtan judio lii tjaajifiinacztan ajczitacha. >4 Pedruqui
azquiztan apzicha, chawjc jilirZ kjuy patio luzcama. Nii patiuquiz zultatunacztan julzi
Zelat¢ha, uj latuquiz kutuncan.

55 Kjuyquiziqui timplu jilirinacaqui tjapa jiliri mazinacztan Jesusiz quintra chiifii Zofii
kjuratcha, Jesusa conta cjisjapa. Ana zinta uj wajtchi¢ha. 56 Muzpa tama Zoninacaqui
JesusiZ quintra toscara chiichicha. Pero ninacZ toscar takuqui anaZ wira casatcha.
57 Yekjap Zofinacaqui tsijtscu toscara chiichicha, tuZ cjican:

58 —Wejr nonziicha, tii Zoni tuz chiini, “Tii ZofiZ kjuyta timplu pajlznacha. Nekztan
c¢hjep majquiztan yekja timplu kjuyacha, ana Zofiiz kjuyta”. NuZ chiifii nonzincha
wejrqui.

59 AnaZ niZtami ZofninacZ takuc casatc¢ha. 0 Ultimquiziqui nii timplu chawjc jiliriqui
tsijtsicha ZofiinacZ taypiquiz. Jesusizquiz pewczicha:

—;Anam kjaazii at, kjaZtatajo? ;KjaZ cjican am quintra chii tii Zofiinacajo?

61 Jesusaqui ana ¢hjulu tawkZzcu, Zelatcha, ana kjaazicha. Nekztan nii tsjan chawjc
jiliriqui wilta pewczicha:

—;Amqui Cristumkaya? ;Arajpach Yooz Machimkaya?

62 Jesusaqui kjaazicha:

—Jesalla. Wejrtcha Cristutqui. Wejrqui tsewctan cuchanZquita Yooz Zofitcha.
Tsjii nooj anchucqui wejr cheraquicha, juc'anti azziz Yooz latuquiz julzi. Nekztan
arajpachquiztan tsjirquiz tjonacha.

63 Nizta chiitiquiztan nii timplu chawjc jiliriqui niiZ zquiti wjajrzinchicha, Zawjchi
tjeezjapa. Nekztan cjichicha:

—;Kjaztiquiztan iya quintra chiifii Zofi pecasajo? ¢4 Anchucqui nonzinchuccha. TiiZ
takuqui Yooz quintracha. Ana walipancha. ;Chjulu¢chum paaqui, kjazum cjeequi?
¢ Tantiyalla?

Nekztan tjappacha quintra chiichicha:

—Tii Zofi contaj cjila, —cjican.

65 Nekztan yekjapaqui JesusiZzquiz llawsiZtan tjujtchicha, wjajtchizakazza. Nekztan
niiZ yujc paiztan tjotzinZcu, cjichicha:

—iPajalla, jaziqui! ;Ject am wjajtchejo?

NiZaza zultatunacaqui JesusiZ yujcquiz ¢hajczicha.

PEDRUQUI JESUSA ANA PAJNI TUCCHICHA

66 Nii ora Pedruqui kjuy patiuquiz Zelatcha. Nekzi tsjaa Zonqui tjonchin¢ha. Naa
Zonqui timplu tsjan chawjc jilirZ piyunitacha. 67 PedruZ uj latuquiz kutnan, cherchincha.
Nekztan paljaychincha:

—Amqui nii Nazaret wajtchiz ZofiZtan chica ojklayfnamla, nii JesusiZtan.

68 Pedruqui Jesusa ana pajfii chiichicha:

—Nii Zofii anal pajucha. Am takumi anal intintucha.

NuZ chiiZcu, zancu ulanchicha. ¢ Nicju naa Zonqui wilta cherchinzakazza. Nii Zejlfii
ZofiinacZquiz maazincha, tuz cjican:

—Tii Zofiicha ninacZtan chica ojklayfii.

70 Pedruqui wilta Jesusa ana pajfii chiichicha. Nekztan tsjii upaquiZtan nii Zejlfii
Zofiinacaqui Pedruzquiz cjichizakazza:

—Chekapan amqui ninacZtan chica ojklayfi Zofiimla. Amqui Galilea wajtchiz Zofiimla.
Nii Zofinac? irataZ chiifiamla.

71 Nekztan Pedruqui juramintuZtan chiichicha, tuz cjican:

—Wejr toscara chiichinZlaj niiqui, YooziZ castictal cjila. Tii amiZ chiita Zofii ana wira
pajucha.

72 Pizcquizic nii orapacha tsjii wallpaqui kjawchicha. Nekztanaqui Pedruqui JesusiZ
chiita taku cjufizicha. TuZ mazinchitacha, “Ima wallpaZ pizc wiltaZ kjawan, amqui ¢hjep
wilta wejr ana pajiiim tucaquicha”. Nekztanaqui Pedruqui nii cjufizcu, ancha llaquita
cjissicha. Nekztan ancha kaachicha.

15

JESUSA PILATUZQUIN CHJICHTA

1 Kjantati timplu chawjc jilirinacZtan wajt jilirinacztan judio lii tjaajifiinacZtan tjap-
pacha jilirinacztan ajczitacha. Nekztan Jesusa chejlzcu Pilato jilirZzquin chjitchicha.
Nekztan niiZquiz intirjichicha. 2 Nekztan Pilatuqui pewczicha:

—;Am judionacZ chawjc jilirimya?

Jesusaqui kjaazicha:

—NuZupanzacha, amiZ chiitacama.

3 Nekztan nii timplu jilirinacaqui JesusiZ quintra chjultaki tjojtunchicha. 4 Pilatuqui
pewczizakazza:

—;Kjaztiquiztan am ana kjaazfii atjo? TjapamanaZ am quintra chiila, pero.

5 Jesusaqui ana chjulu tawkZcu Zelatcha. NuZquiz Pilatuqui ana iya chjulumi chiiZifii
atchicha.

ZONINACAQUI JESUSIZ QUINTRA CHIICHICHA
¢ Pilatuqui pascu pjijztiquiz tsjii piriz Zofii cutziiipantacha ZofiinacaZ chiitacama.
7 Carsilquiz tsjii kjaZultan gobierno quintri Zofiinacaz chawjcta Zelat¢ha. Barrabds cjita
ujchiz Zofii carsilquiz chawjctazakaztacha. Revolucionquiz Zofii conchicha Barrabas cjita
Zofiiqui. 8 Jaziqui Zofiinacaqui Pilatu pewczii tjonchicha, tuZ cjican:
—Wejtnacalta tsjii Zofii cutZinalla. Tuquitanpacha nuz cutzfiampanla amqui.
9 Pilatuqui kjaazicha:

—;Anchucqui pecya, tii judionacZ chawjc jiliri cutzta cjisjapajo?

10 Jesusa chjaawjcu, nii timplu jilirinacaqui PilatuZquiz intirjichicha; nii zizzicha
Pilatuqui. ! Nekztan nii timplu jilirinacaqui JesusiZ quintra Zofiinaca aptjapchicha.
Nekztan Zofiinacaqui maychicha, Barrabaspankaz cutzta cjisjapa. 12 Pilatuqui wilta
pewczicha:

—;Tiizti?  ;JaknuZt wejr paaj cjii anchucjo? Anchucqui tii judionacZ jiliricha
cgjin¢hucla.

13Nii Zofiinacaqui kjawchicha:

—iTii Zofii conzna! jCruzquiz ch'awcznal

14 Nekztan Pilatuqui chiichicha:

—;Kjaztiquiztan, ¢hjul uj paachit teejo?

Nii Zofiinacazti juc'anti kjawchicha:

—iCruzquiz ch'awcznal!

15 Pilatuqui nuZquiz Zofiinacz kuz wali cjisjapa Barrabas cutzicha. Jesusa cusa
wjajtkatZcuqui, Pilatuqui zultatunaczquiz intirjichicha, cruzquiz ch'awcta cjisjapa.

16 Nekztan nii zultatunacaqui jilirZ kjuy patiuquin Jesusa chjitchicha. Nekzi parti
zultatunaca ajcznajo kjawzicha. 17 Nekztan JesusiZquiz tsjii morat zquiti tjutzicha.
NiZaza tsjii ch'apirar pillu irata niZtiZtan JesusiZ achquiz scarzinchicha. 8 Nekztan
ararcan kjawchicha:

—iViva tii judio nacionz chawjc jiliri! —cjican.

19 Nekztan tsjii parZtan JesusiZ achquiz t'etkatchicha; llawsiZtan tjujtchicha; rispit-
tazoka quillsicha. 20 Nekztan burla paaZcuqui JesusiZquiztan nii morat zquiti chjo-
jkzinchicha. NiiZ persun zquiti tjutzicha. Nekztanaqui Jesusa chjitchicha cruzquiz
ch'awczjapa.

JESUSAQUI CRUZQUIZ CH'AWCTATACHA

21Tsjii Cirene wajtchiz Zofii Zelatcha, Simdn cjita. Pucultan ZonZ ejptacha niiqui, Rufo,
niZaza AlejandruZ ejp. Jochquiztan kajkZcatcha. Nekz watan mantichicha, Jesusiz cruza
kuZajo. NuZquiz uytissicha.

22 Nekztan Jesusaqui Golgota yokquin chjichtatacha. Golgota cjitaqui tuz cjicha: “Ach
Tsjij Yokacha”. 23 Nekztan JesusiZquiz vinu mirrZtan t'ajzta tirinchicha. Jesusazti ana
licz pecchicha. 24Jalla nekztanaqui cruzquiz ch'awcZcu, sultatunacaqui zurtiychicha niiz
zquitinaca tanzjapa, jakzilta sultatut nii zquiti tanznachaja, nii zizjapa.

25 Wenzlaka Jesusaqui cruzquiz ch'awctatacha. 26 KjaZtiquiztan tii Zofii cruzquiz
ch'awctataZlaja, niiqui cjijrchicha tsjii tawliquiz, tuz cjican: “Tiiqui judionacZ chawjc
jiliricha”.

27 JesusiZtan chicapacha tsjii pucultan tjafiinaca yekja cruzanacquiz
ch'awctazakaztacha, tsjiic Zew kjuttan tsjiic zkar kjuttan. 28 NuZupan tuquitan cjijrta
Yooz taku cjicha. Nii Yooz taku tuZ cjicha: “Ujchiz ZofiinacZtan chica uchtacha”. Nuzquiz
nii Yooz takuqui cumplissicha.

29 Zofiinacaqui nekz watcan acha wewczinchicha; ancha Zawjchi, tuz cjican:

—iAaj! Amqui timplu pajltasacha. Nekztan c¢hjep majquiziqui wilta kjuytasacha,
jalla nuz cjichamcha, jana jaa? 30 Jaziqui persunpacha am cruzquiztan zarakalla.
Persunpacha liwriyalla amqui.

31 NiZaza nii timplu chawjc jilirinacZtan judio tjaajifiinacZtan parlassicha, Jesusa
inarcan, tuz cjican:

—Yekjapanaczquiz liwriichicha tiiqui. Persunpachazti anaZ liwrii at¢ha. 32 CristuZlaj
niiqui, Israel nacionZ chawjc jiliriZlaj niiqui, persunpachaj cruzquiztan apakscu, chji-
jwzquila. Nekz criyaquiz uchumqui.

Zofiinacaqui Jesusa ifiarchicha. NiiZtan chica ch'awcta Zofimi ifiarchizakazza.

JESUSAQUI TICZICHA

33 Taypurquiztan tjapa nii yokac zumchi cjissicha, majfiakak oracama. 34 Nii ora
Jesusaqui tjapa aztan kjawchicha:

—Eloi, Eloi jlama sabactani? —Tii takuqui cjicha: “Wejt Yooz, wejt Yooz ; kjaztiquiztan
wejr ecchamtajo?”

35 Yekjap nekz Zejlfiinacaqui nii taku nonZcu cjichicha:

—NonZna. Elfas kjawZa tiiqui, nii tuquitan Yooz taku parlifii profetaqui.

36 Tsjiiqui ninacZquiztan zajtchicha. Nekztan tsjii esponja cjita kjaz licfiiquiz jar vinu
licskatchicha. Nekztan quejpZcu tsjii parquiz tsjijpchi JesusiZquiz macjatskatchicha nii
jar vinu ch'umznajo. Nekztan nii Zofiiqui parti ZofiinacZquiz chiichicha:

—TjewZla u¢humqui. JaknuZukat Eliasac cruzquiztan apaki tjonachani, niiz chekZla.

37 Jesusaqui juc'anti kjawchicha. NuZquiz ticzicha. 38 Nii oraqui pajk timplu pafu
juystokaz chicatquiz wjajrsicha, tsewctan kozzuc. 39 Nii romanZ sultatunac? jiliriqui
JesusiZ yujc kjuttan Zelat¢ha. Tjappacha niiZ wattanaca cherZcu cjichicha:

—Chekapan Yooz Majchtakalcha tii Zofiiqui.

40 NiZaza tsjii kjaZultan maatakanacaqui aZquiztan chekzi¢ha. Nii maatakanacaqui
tinacatacha: Marfa cjititacha, Magdalena wajtchiz Zonqui. Nekztan Marfa cjitizakaz-
tacha, JoseZ maa, niZaza JacobZ maa (lajktacha Jacoboqui). Nekztan Salomé cjititacha.
41 Nii maatakanacaqui Jesusa apzitacha, niZaza yanapchitacha, Jesusa Galilea yokaran
ojklayan nii ora. Nekztan ninacaqui JesusiZtan chica Jerusalenquin tjonchicha. Nii
cruzaz nekziqui muzpa maatakanaca Zelatcha.

JESUSAQUI TJATZTATACHA

42 Nii noojiqui pjijzta tjacz tjuiitacha. Jeejz tjufii ispirazakaztacha. 43 NiZtiquiztan
tjufiZ kattan tsjii José cjita Arimatea wajtchiz Zofiqui walja tjup kuzziz PilatuZquin
ojkchicha. Nekztan JesusiZ curpu maychicha. Walja rispitta jiliritacha nii Josiqui. Yooz
tjapa mantiz timpu tjewznatcha. 44NiiZ tjontiquiztan, Pilatuqui ispantichicha, tuZ cjican:

—Kjazt waj ticzi cjesajo?

Nekztan zultat? jiliri kjawzicha, nii pewczjapa. 45 Nii zultat? jiliriqui kjaazicha:

—Jesalla, ticzicha, —cjican.

Nekztan Pilatuqui JesusiZ curpu chjitzjapa permiso tjaachicha José cjita Zofizquiz:

—NiZtaqui niiZ curpu chjichalla, —cjican.

46 Nekztan Josiqui zuma chiw pafiu kjaychicha. JesusiZ curpu chjijunzcu nii pafiquiz
tejlzicha. Nekztan tsjii sipulturquiz majkzicha. Nii sipulturaqui pajk mazquiz pjet-
tatacha. Nii sipulturZ zana tsjii pajk maztan pjuczicha. 47 Pucultan maatakanacaqui
Jesusiz curpu tjatfii cherchicha. Tsjaaqui Marfa Magdalena cjititacha. Tsjaac Maria
cjitizakaztacha, yekja Josiz maa.

16

JESUSAQUI JACATATCHICHA

1Judionac? jeejz tjufii jakatazu Marfa Magdalenatan JacobZ maa Mariatan Salomatan,
nii ¢hjepultan maatakanacaqui cusa ulurchiz asiiti kjaychicha, JesusiZ ticzi curpu
tjajlinzjapa. 2 Ancha wentan ninacaqui sipultura cherzii ojkchicha tjufiiZ tewctanalla.
3 Sipultura ojkcan ninacpora parlassicha tuz cjican:

—Jequit uchumtaqui cjetZinaquejo? ;Nii pjuczta pajk mazjo?

4 Nekztan irantiZcu, nii pajk pjuczta mazqui cjetzta cherzicha. 5 Sipultura luzcu, Zew
latu kjuyltan tsjii tol chiw zquitchiz tjowa julzi cherchicha. NuZquiz nii maatakanacaqui
ancha tsucchicha. ¢ Nii tjowaqui paljaychicha, tuZ cjican:

—AnaZ tsuca maataka. Anchucqui JesusaZ kjurcha, nii cruzquiz ch'awcta Zoii.
Niiqui jacatatchicha jaziqui. Anacha tekzi. Cherznalla. Tii sipulturquiz ana Zejlcha.
7 Jazic anchucqui oka. NiiZ tjaajinta ZofiinacZquin mazca. PedruZquizimi zaka mazna.
TuZ cjican anchuc maznaquicha: “Jesusaqui anchucaz tuqui okjayaquicha Galilea cjita

yokquin. Nekzi JesusiZtan zalaquicha anchucqui. JaknuZt tuquitan chiiZinchipanchaja,
jalla nuzucha”.

8 Nekztanaqui nii maatakanacaqui sipulturZquiztan ulanZcu, zati pariju quejpchicha,
tsucafa chjekincan. Tsucafia ana ¢hjulumi chiyi atchicha jecZquizimi.

JESUSAQUI MARIA MAGDALENAQUIZ PARIZICHICHA

9 Jesusaqui kjantatilla jacatatZcuqui primiraqui Marfa Magdalenaquiz parizichicha.
Tuquitan Jesusaqui naaquiztan pakallaku zajranaca chjatkatchitacha. 10 Naa Zonqui
JesusiZ mazinacZquin mazfii ojkchinc¢ha. Ninacaqui llaquita Zelatc¢ha, kaacan. 11 Nekztan
mazzincha:

—Jesusaqui jacatatchicha. Wejrqui nii cherchincha, —cjican.

Nii nonZcu nii tjaajinta Zofiinacaqui ana criichicha. Inapanka chiitaZoka naychicha.

12 Wirufiaqui pucultan tjaajinta ZofiinacaZ wajtquiztan okan, Jesusaqui parizichiza-
kazza, tsjemata cjissi. 13 Nekztan quejpZcu, nii pucultanaqui parti tjaajintanaczquiz
mazzicha. Nii mazta ana zakaz criichic¢ha.

JESUSAQUI WILTA PARIZICHICHA

4 Wirufiaqui Jesusaqui nii tuncamani tjaajinta ZoflinacZquiz parizichicha, ¢hjeri lulan.
Ninacaqui jacatatta maztaqui ana criichicha. Nekztan ninacZ ana criifii kuzziz cjen
ninaczquiz iwjt'ichicha Jesusaqui. 1°> NiZaza Jesusaqui mantichicha, tuz cjican:

—Jazic anchucqui okaquicha tjapa kjutfii tii muntu intiru. Tjapa ZofiinacZquizimi
liwriifii taku paljayaquicha. 16 Jakziltat tii taku criichaja, jalla niiqui liwriitaZ cjequicha;
niZaza bautista cjequicha. Jakziltat tii taku ana criichaj niiqui, ancha castictaZ cje-
quicha. 17 Yooz taku criichinacaqui tii milajrunaca paaquicha. Wejt tjuuquiz zajranaca
chjatkataquicha. Yekja takunaca chiyaquicha. 8 Zkora tanZcu zkorzquiz ana chjojrichtaZz
cjequicha. Tsjii veneno licZcu, ana ticznaquicha. KjarZtan lanZcu, laa Zofiinaca
¢hjetnaquicha. NiZta paaquicha Yooz taku criichi Zofiinacaqui.

JESUSAQUI ARAJPACHA OJKCHICHA
19Nii taku chiiZcu chawjc jilir Jesusaqui arajpacha ojkchicha. Nekzi Yooz Zew latuquiz
julzicha. 20 Nekztanaqui nii tjaajinta Zofiinacaqui ulanZcu, tjapa kjutfii Yooz liwriifi taku
paljaychicha. Chawjc jiliripancha Jesucristuqui. Jalla nii¢ha ninacZquiz yanapfiiqui. Nii
Yooz aztan paata milajrunacaqui tuZ cjicha: “Tii Yooz takuqui werarapancha”. NuZupanz
cgjila. Amén.

EL SANTO EVANGELIO SEGUN
SAN LUCAS

1-2 Ancha zuma Tedfilo, tii cartal amquin cjijrZzcucha, JesucristuZ puntuquiztan.
JesucristuZ nasta tjufiquiztanpacha jaknuzt watchaja, jalla niiqui ana tjatzicha cherchi
Zofiinacaqui. Nii cherchi Zofiinacaqui wejtnacaquiz tjaajinchicha. NiZaza yekja Zofii-
naczquiz tjaajinchizakazza JesucristuZ puntuquiztan. Nekztan tsjii kjaZ Zofiinacaqui
JesucristuZ puntuquiztan cjijrchicha niiZ jaru niiZ jaru. 3 NiZaza wejrqui zumpacha
pewcpewczincha jaknuZt JesucristuZ nasta tjufiquiztanpacha watchaja, jalla nii. Jallanu?z
pewcpewcZcu wejrqui pinsichincha JesucristuZ puntuquiztan cjijrzjapazakaz niiz jaru
niiZ jaru. “Jalla niic waliZ cjesacha”, cjican pinsichincha wejt kuzquiz. Jaziqui walja zuma
Tedfilo, amquin tii cartal cjijrZcucha, 4JesucristuZ puntu tjaajintanaca zumpacha zizajo.

JUAN BAUTISTAZ NASTAQUI

5 Ima Juan BautistaZ nasan jalla tuz watchicha. Judea yokquin Herodes cjita pajk
jiliriqui mantifitacha. NiZaza Zacarfas cjita timplu cwitifii Zofii Zelat¢ha. Niiqui Abias
gjita t'akquiztantacha. NiiZ tjun cjititacha Elisabet. Ninacaqui Aardn cjita tuquita
atchi ejpZquiztan tjonhitacha. © Nii pucultan lucutifi Zofiiqui Yooz yujcquiziqui zuma
kamafichiztacha. Yooz EpiZ mantitacama kamiiitacha. Jalla nuZ kaman ana ¢hjul ujmi
ninacZ quintra tjeeziii atasacha jecmi. 7 Ninacaqui ana zinta majchchiztacha. Elisabet
cjitiqui ana wira matifitacha. Nii oraqui pucultan lucutifii chawc chawcwatacha.

8 Tsjii nooj Zacarfas t'akquiztan turnuZ tjonatcha, Yooz sirwizjapa timpluquiz. Jalla
niztiquiztan Zacariasqui Yooz sirwatcha timpluquiz. 9 Nii timplu cwitifiinacaqui tsjii
Zofii inzinzu tjaazii illzfiipantakalcha. Nekztan ZacariiZquiz illzicha. Jalla nuz illztaz
cjen Zacariasqui Yooz timpluquiz luzzicha, inzinzu tjaazfii. 1°Jalla nii inzinzu tjaazii
oraqui tama Zofiinacaqui Yoozquin mayizican Zelat¢ha timplu zancu. 11Jalla nekztanaqui
tsjii Yooz anjilaqui ZacariiZquiz parisquichicha timpluquiz. Nii anjilaqui inzinzu altarz
Zew latuquiz tsijtsicha. 12 Anjila cherZcu Zacariasqui kuz turwaysi cjissicha, ancha
tsucchicha. 13 Anjilaqui cjichicha:

—Zacarfas, ana am tsuca. Yoozqui amiZ mayizitaqui nonzicha. Jalla niZtiquiztan
Yoozqui am Elisabet ¢jiti tjunaquiz lucmajch wawaZz majtkataquicha. Jalla nuZ majttan
am wawaqui Juan cjita tjuuchiz cjequicha. 1415 Jalla nii am majchqui walja pajk
jiliriZ cjequicha Yooz EjpZ yujcquiziqui. Jalla nii majttiquiztanaqui, amqui cuntintum
cjequicha, walja chipsnaquicha. NiZaza walja zofinacami chipsnaquicha, am tjunaZz
majttiquiztanaqui. Am majchqui vinumi awarintimi ana licaquicha. Ima maa pjuchquiz-
tan ulnan Yooz Espiritu Santuqui am majch kuzquiz luzaquicha. 1© Am majchqui walja
Israel wajtchiz Zofiinaca Yooz EjpZquin wilta sirwizkataquicha. 17 NiZaza am majchqui
ima JesucristuZ ojklayan ojklayaquicha, Yooz taku paljaycan. Cjufizna. Tuqui timpuqui
tsjii Yooz puntu paljayfi profeta Zelat¢ha, Elfas cjita. Yooz Espiritu Santuqui nii
Eliasquiz YooziZ tjaata taku paljayskatchicha. Jalla nii tjaata taku paljaychicha Eliasqui,
ana ekscu. Yoozquin tjurt'ifi kuzziztacha. Jalla niZtapacha Yooz Espiritu Santuqui
am majchquiz YooziZ tjaata taku paljayskataquicha. NiiZ paljaytiquiztan ejpZtanami
maatinacZtanami wilta zumanskataquicha. NiZaza am majch paljaytiquiztan ana Yooz
kuzcama kamfii Zofiinacami Yooz kuzcama kamfii cjisnaquicha. Jalla niZtiquiztan Israel
wajtchiz Zofiinacaqui Yooz Majch tjonz tjufii tiewznaquicha. Zuma kamcan, ninacaqui
tjewznaquicha, Yooz Majch zuma risiwt'isjapa. —Jalla nuz Zacariizquiz paljaychicha nii
Yooz anjilaqui.

18 Nekztan Zacariasqui anjilZquiz pewczicha, tuZ cjican:

—; Ultim werara amiZ chiitajo? ;JaknuZt zizasajo? Wejrqui walja chawc Zofitla pero.
Wejt maatakami chawc Zon zakazza.

19Nii anjilaqui kjaazicha, tuZ cjican:

—Wejrqui Gabriel cjititcha. Yooz manta payifitcha. Yoozqui wejr mantiZzquicha
amquiz tii zuma takunaca maznajo. 20 Amqui weriZ chiita ana criitiquiztan, upam
cjisnaquicha, am maati majtzcama. YooziZ pinsita tjufiquiz weriZ chiita takuqui
cumplisnaqui¢ha. —Jalla nuZ chiichicha anjilaqui.

21 Zacarias timplu kjuyltan azka Zelatcha, ulanZquiz oraqui watat¢ha. Jalla niz-
tiquiztan tjewzfii Zofiinacaqui kuzquiz pinsichicha, kjaztiquiztan ana ulanzquejo, jalla
nii. Zofinacaqui zancu muzpa tjewznatcha, Zacarfas ulanzquizcama. 22 Nekztanaqui
Zacariasqui aZktanalla ulanZquichicha. Pero ana jaknuZt chii atchicha. Jalla niztiquiztan
nii zawnc Zejlfii Zofiinacaqui ispantichicha. “Timplu kjuyltan anjilZtan zalziZlani”, jalla
nuz cjeyassicha. Upa cjissiZ cjen Zacariasqui ZofiinacZquiz kjarZtan paljaychicha.

23 Tsjii kjaZ majquiztan Zacariasqui timplu cwitis turnu cumplichicha. Nii tjufiinaca
Zer7cu, persun kjuya ojkchicha. 24 Wirufiaqui niiZ Elisabet cjiti tjunqui ica cjissincha.
Nekztan Elisabet tsjii pjijska jiiz kjuyaran Zelatcha. Anakjuyquiztan kjuya ojklaychincha.
Naaqui persun kuzquiz pinsichincha tuz cjican: 25 “Yooz Jiliriqui wejr cjufizcu, wejtquiz
ickatchicha. Jaziqui Zofiinacaqui anaZ iya wejr ifiarasacha”.

JESUCRISTUZ NASTAQUI MAZINTACHA

26 Nekztanaqui sojta jiizquiztan Elisabet ickattanaqui, Yoozqui Gabriel cjita anjila
cuchanzquichicha Galilea cjita yokquin, Nazaret cjita wajtquiz. 27 Nii wajtquiz tsjaa
tunsill tur Zelatcha Marfa cjiti. David cjita atchi ejpZquiztan tjonifitacha. Mariiqui José
cjita Zofiztan kazzintacha zalzjapa. Yoozqui naa Mariaquiz anjila cuchanzquichicha.
28 Naaquiz tjonZcu, anjilaqui paljaychicha, tuz cjican:

—Cullacalla, Yooz k'ayam¢ha amqui. Yooz kjarquizza. NiZaza Yoozqui amtan chica-
pachacha. Yoozqui tjapa maatakZquiztanam amquiz juc'ant wali favoraZ paaquicha. —
Jalla nuZ tsaanchicha anjilaqui.

29 AnjilZ taku nonZcu Mariiqui ispantichincha. Kuzquiz pinst'ichincha, nii tsaantaqui
anal intintasacha, cjican. 30 Nekztanaqui anjilaqui naaquiz cjichicha:

—Maria, ana tsucaquiZ amqui. Yoozqui amquiz wali pajk favora paaquicha. 3!Jalla
niztiquiztan amqui icaquicha. Lucmajch wawchizim cjequicha. Nii wawaqui Jests
gjita tjuuchiz cjequicha. 32 Tsjii noojiqui nii am majchqui wali pajk jiliriz cjequicha.
Arajpach Yooz EjpZ Majchpancha niiqui. Werar Yooz Ejpqui niiZ Majchquiz pajk mantifii
cjiskataquicha, Israel wajtchiz ZofiinacZjapa. Am David cjita atchi ejptacha tuquita pajk
mantifiqui. Jalla niZta pajk mantifii cjequicha am majchqui. 33 Israel wajtchiz Zofiinaca
wiflayaZ mantaquicha. NiiZ mantitaqui wiflayaZ Zelaquicha. AnaZ tucuzinznasacha. —
NuZ paljaychicha anjilaqui.

34 Nekztanaqui Mariiqui anjilZquiz pewczincha, tuZ cjican:

—JaknuZzt tii cjesaya? Wejrqui ana luctaka pajucha.

35 Nii anjilaqui kjaazicha, tuz cjican:

—Yooz Espiritu Santuqui amquiz tjonznaquicha. Jalla nuZ tjonan arajpach Yoozqui
niiZ aztan tsjiriztakaz weezcaquicha am juntufi. Nii oraqui Yooz Espiritu Santuqui
am t'icznaquicha. Jalla niZtiquiztan nii am maatiqui juc'ant zuma lijitum kamafichiz
cjequicha. Yooz Majchpancha niiqui. 3¢ NiZaza amquiz maznucha tuz, am jamillquiztan
Elisabet cjitiqui ickatchitacha, chawc Zon cjenami. Tuquiqui Zofinacaqui Elisabet
puntuquiztan cjifiitacha: “Naa Zoncha ana matifiqui” cjicanaqui. Jaziqui sojta jiizkaz
icchincha. 37 Yoozqui ¢hjulumipankaz paasacha. —Jalla nuZ chiichicha anjilaqui.

38 Nekztanaqui Mariiqui cjichincha:

—Wejrqui Yooz JiliriZ mantitacama kamin Zontcha. Yoozqui wejtquizimi amiZ chiita-
cama paaj cjila.

Jalla nuZ MariaZ chiitan, anjilaqui ojkchicha.

MARIAZ ELISABETAQUIN OJKTA

39 Nekztanaqui tsjii kjaZ majquiztan Mariiqui zati pariju ojkchincha Judea cjita kolta
curunacchiz yokquin. 40 Jalla nicju Zacarfas kjuya luzzincha. Kjuya luzcu Elisa-
betaquiz tsaanchincha. 4! NuZ MariaZ tsaanan Elisabeta wawaqui pjuch kjuyl cjenpacha
kissicha. Nekztanaqui nii oraqui Espiritu Santuqui naa Elisabetaquiz luzzicha niZaza
chiikatchicha. 42Jalla nekztan naaqui alto tawkZtan Mariaquiz paljaychincha, tuZ cjican:

—Yoozqui amquiz tjapa maatakZquiztanami wali pajk favora paachicha. NiZaza nii
am majchqui walja honorchiz cjesaz cjila. 43 ;KjaZztiquiztan taa arajpach JilirZz maaqui
wejtquin tjonZquejo? Wejrqui inakaztcha. Anal waquisucha. 4% AmiZ tsaanta taku
nonzcu, wejt wawaqui pjuchquiz ancha cuntintu kis kissicha. 45 Yooziz apayZquita taku
criichamcha, nii Yooziz chiita takucama cumplisnaquicha, jalla nii criichamcha. Jalla
niztiquiztan zuma cuntintum cjequicha. Nuz cjichincha Elisabetqui.

46 Nekztanaqui Mariiqui chiichincha, tuz cjican:

“Wejt Yooz JiliriZz honoral waytacha. 47 Wejt Liwriifii YooziZ cjen, wejt kuzmi anchaZ
chipcha. 48-49 Wejrqui inakaztcha. Yooz mantitacama kamifi Zontcha. Yoozqui
wejtquiz cjuiizquichicha. Jaziqui walja azziz Yooz Ejpqui wejtquiz t'iczicha. Jalla
nuz wejtquiz pajk obra paachicha. Tekztan nawjcchuc tjapa Zofiinacaqui wejt
puntuquiztan parlaquicha: ‘Yoozqui naaquiz zuma favora paachicha’, cjican.
Werar Yoozqui jecZquiztanami juc'anti zumapankazza. 50 Yoozqui tjapa niiZquin
rispitfii ZofiinacZquiz okzfiipancha, watay wata okzfiipancha. 5! Yoozza walja
pajk obranaca paafiiqui. Mit kuzziz ZofiinacaZ pinsitanaca inakaz cjissa. 52 Walja
azziz jilirinaca jwessa ninacZ puestuquiztan. Antiz humilde kuzziz Zofiinaca
honorchiz cjiskatcha. 53 NiZaza jakziltat ana cusasanacchiz t'akjiri Zejlchaja,
jalla nii t'akjirinacZquiz walja cusasanaca tjaaquicha Yoozqui. Antiz ricachun-
zcazti laachi kjarquiz ana chjulchiz quejpkataquicha. 5455 NiZaza Yoozqui
uchum tuquita atchi ejpnaczquizimi, Abrahamzquizimi, Abrahamz majchmaati-
nacZquizimi, jalla ninacZquizimi taku tjaachicha, ninaca tirapan okznajo. Jalla
nuz okZcu Yoozqui walja yanapcha Israel wajtchiz Yooz sirwifii ZofiinacZquin,
ninaca ana tjatsfiicha”.

Jalla nuZ chiichin¢ha Mariiqui.

56 Tsjii chjep jiiz Mariiqui Elisabetatan kamchincha. Nekztan quejpchincha naaza
persun kjuya.

JUAN BAUTISTAZ NASTA

57Naa Elisabeta majtz tjufiiqui irantiZquichicha. Nekztan lucmajch wawa majtchincha.
58 Jalla nuZ cjen, Yoozqui Elisabetaquiz ancha zuma favora paachicha. Jalla nii quintu
zizcuqui, Elisabeta wisinunacami jamillanacami naaquin tjonzii ojkchicha. Nekztan
ninacaZ tjonztan, Elisabetaqui ancha cuntintutakalcha. Ninacami cuntintuzakaztacha.
59 Jalla nekztan quinsakal tjufiquiztan Zacariastan Elisabetatan timplu ojkchicha wawa
chimpus cuztrumpi paakatzjapa. Nii cuztrumpi paatan ejpZ tjuuZtan tjuuzkatz pecatcha,
Zacarfas cjican. © WawZ maaqui cjichincha:

—Anaz. Tii wejt maatiqui Juan cjita tjuuchizpanZ cjequicha.

61 Partinacazti pewczicha:

—;Kjaztiquiztan niZta tjuuskatz pecjo? Am jamillanacquiztan anaZ niZta tjuuqui
zejlcha.

62 Jalla nekztanaqui waw?z ejpZquiz kjarztan pewczicha, ¢hjul tjuuchizim pecas, jalla
nii. %3 Ejpqui tsjii maychicha, tjuu cjijrzjapa. Nekztanaqui cjijrchicha, tuz cjican: “Wejt
maatiqui Juan cjitaZ cjequicha”. Nekztanaqui tjappacha ispantichic¢ha nii puntuquiztan.
64 Nii orapacha Zacariasqui wilta chiifii cjissicha. Jalla nuZz wilta chii atcan, Yooz honora
paljaychicha. ©5Jalla nuz cjen wisinunacami ispantichi quirchicha. Tjapa kjutii nii
Judea yokaran nii quintu ojkchicha. ¢¢ Tjappacha nii quintu zizii Zofiinacaqui kuzquiz
pinsichicha: “;Tii uzaqui ¢hjulut cjisnaquejo?” cjican. Yooz kjarquizpantacha nii
wawaqui.

67 Nekztanaqui Yooz Espiritu Santuqui ZacariiZzquiz chiikatchicha. Jalla niZtiquiztan

Zacariasqui YooziZ tjaata takucama paljaychicha, tuz cjican:

68 “Yooz Jiliri honorchiz cjilalla. Niicha Israel Zofiinacz Yoozqui. Uchum Yoozqui
niiZ mantitacama kamfli ZofiinacZquin cjufzicha. Jaziqui liwriita cjequicha
u¢humqui. ¢ Yoozqui walja azziz Liwriifii cuchanZquichic¢ha, u¢chumnacaquiz.
DavidZ majch maatinacZquiztanpacha majttacha nii Liwriifiiqui. David cjitaqui
Yooz mantitacama kamfitacha. 70 Tuqui timpuquiztanpacha jalla nuZupan
Yoozqui taku tjaachicha. Yooz taku paljayfi Zofiinacaqui niiZ jaru niiZ jaru nii
YooziZ tjaata taku mazmazzicha. 71 Nii maztaqui tuZutacha: ‘Liwriitachumz cje-
quicha, u¢hum quintra Zofiinaczquiztanami, uchum chjaawjkatii Zofiinaczquiz-
tanami’. 72 Yooz Ejpqui u¢chum tuquita atchi ejpnaczquiz taku tjaachicha, tuz
cjican: ‘Wejrqui anchucaquiz tira okzniiicha. WeriZ zuma tjaata taku anal tjat-
snacha’. 73NiZaza Yooz Ejpqui u¢chum tuquita Abraham ejpzquiz taku juramintuz-
tan tjaachicha, niijapami u¢humjapami. 74 U¢hum quintra ZoninacZquiztanami
liwriitanaqui, u¢chumqui ana ekscu Yoozquin sirwasacha. 7> NiZaza u¢humqui
Yooz kuzcamakaz zuma lijituma kamaquicha. Jalla nuz kamcan u¢chumqui Yooz
sirwaquicha ticzcama”. 7677 NiZaza Zacariasqui tira paljaychicha, tuZz cjican:
“Juan, wejt maati, amqui Jesus JilirZ tjonz tuqui ojklayaquicha, Israel Zofiinaca
nii zuma tjewznajo. Amqui jaknuZzt ZofiinacZ ujnacami pertunta cjechaja, jalla nii
intintiskataquicha. ZofiinacZ ujnaca pertunta cjen, liwriitaz cjequicha. Jalla nuz
intintiskattiquiztanaqui profeta cjitam cjequicha amqui, arajpach Yoozi7 tjaata
taku paljayni profeta. 78 Yoozqui u¢hum ancha okzfiiZ cjen u¢chum liwriyaquicha.
Tsewctanpacha tsjii Liwriifi cuchanZquichi¢cha, u¢hum kuzquiz tjufiiztakaz
kjanajo. Jalla niztiquiztan ew timpuZtakaz cjequicha. 79 Jalla nii Liwriifiiqui zuma
kjanacamapan? Yooz zuma kamafi jicz tjeeznaquicha, zumchiquiztakaz kamfii
Zofiinaczquizimi, ticzquiztan eksii ZofiinaczZquizimi. NiZaza nii Liwriifiiqui
u¢hum zuma irpaquicha, Yooz EjpZtanami u¢chumtanami zumanznajo”.

Jalla nuZ cjichi¢ha Zacariasqui.

80 Nekztanaqui nii Juan cjita uzaqui pajkchicha. Zapuru juc'anti Yoozquin tjurt'ifii
kuzziztacha. Jalla nekztanaqui tsjii ch'ekti yokquin ojklayatcha, Israel wajtchiz Zofii-
naczquiz niiZ obra tjeezcama.

JESUCRISTUZ NASTA

1Jalla nii timpuquiz tsjii walja chawc jiliri Zelat¢ha, Augusto cjita. Nii chawc jiliriqui
mantichicha, tuZ cjican:

—Tjappacha Zofiinacaqui tjuu apuntiskataquicha.

2 Nii timpuquiz Cirenio cjita jiliri Zelatcha, Siria yokchiz Zofiinaca mantifii. Jalla nii
timpuquiz primir censuqui watchicha. 3 Nekztanaqui tjapa Zofiinacaqui persun watja
ojkspantacha, persun tjuu apuntiskati. 4 Jalla nuZ cjen José cjita Zoniqui Galilea cjita
provinsiquiztan, Nazaret cjita wajtquiztan ulanZquichic¢ha. Judea cjita provinsiquin,
Belén cjita wajtquin ojkchicha. Jalla nicju David cjita tuquita atchi ejpqui nassitacha.
DavidZ majchmaatquiztan tjonnitacha Josequi. 5 Jalla nuZ cjen nicju ojkchicha, tjuu
apuntiskati. Marfa cjiti turatan zalzjapa kazzitacha Josequi. Nii oraqui naa Mariiqui
Espiritu SantuZ t'icZtatacha. Juztan Mariatan pucultan ojkchicha, tjuu apuntiskati.
6 Belén wajtquin irantiZcu, Marfa majts oraqui tjonchicha. 7Jalla nicju Mariiqui primir
wawa majtchincha, Belén wajtquiz, animal? tjajz kjuyquiz. Wawaqui pafni awallZtan
capztatacha. Jalla nuZ capZcu animal? tjajz kjuyquiz t'apZtatacha. Anaz iya alujamintu
wajtchucatacha.

AWATIRINACAQUI JESUSIZQUIZ RISPITI TJONCHICHA

8 Belén wajt Zcatiran uuzi itzii awatirinaca Zelat¢ha. Awatirinacaqui pakara uuzi
itzfiitacha pamparanpacha. 9 Jalla nuZ Zelan tiripintit Yooz anjilaqui jecZquichicha.
Tsewctan ninac? kjutfii walja kjanZquichicha. NuZz cherZcu ninacaqui ancha tsucchicha.
10 Jalla nekztanaqui nii anjilaqui cjichicha:

—Ana tsuca anchucqui. Zuma quintul zjijcZcucha. Tsjii Liwriifliqui tjapa ZoflinacZ-
tajapa cuchanZquitacha. Jalla niiZ cjen Zofiinacaqui zuma cuntintuZ cjequicha. ! Tii
zeziqui DavidZ wajtquiziqui tsjii wawa majttacha. Jalla niiqui Jesucristo Yoozza, anchuc
Liwriifii. 12 Anchucqui nii wawa wachaquicha pafi awallZtan capZta; niZaza animalZ
tjajz kjuyquiz t'apzta wachaquicha. Jalla nuz waztaZ cjen sinala cuntaztakaz cjequicha.
Jalla nuZ cjenaqui anchucqui zizaquicha, chekapan weraraz chiitkalala, niiqui. —NuZ
cjichi¢ha anjilaqui.

13 Jalla nekztan anjilZtan chica tama Yooz anjilanacaqui tsewctan jeczquichizakazza.
Yooz anjilanacaqui Yooz honora waytichicha, tuz cjican:

14 _Tsewcta arajpach Yooz honorchiz cjilalla. NiZaza tii yokquiziqui Yooz okZta
Zofiinaca zuma cuntintu kuzziz cjilalla.

15 Jalla nuZ chiiZcu, Yooz anjilanacaqui tsewc arajpacha quejpchicha. Nekztan nii
awatirinacaqui porapat parlassicha, tuz cjican:

—AnjilaZ maztaqui arajpach Yoozquiztan tjonchikalala. Tsjii Liwriifii majttakalala.
Jalla nii cheriZ Belén watjaZ ojklalla.

16 Jalla nekztanaqui awatirinacaqui zati pariju ojkchicha. Belén wajtquin animalZ
tjajz kjuyquiz luzzicha. Nekzpacha awatirinacaqui zalchicha Mariatan Juztan wawa
t'apzi. 17 NinacZtan zalZcu tjappacha Yooz anjilaZ chiitanaca nii wawZ puntuquiztan
quint'ichicha. 18 AwatirinacaZ nuZ maztiquiztan, tjappacha nonZzfii Zofiinacaqui ispan-
tichicha. 19 Mariizti persun kuzquiz nii mazta chjojchincha. Nii mazta puntuquiz
pinsican walja pinsamintu aptazzincha. 20 Awatirinacaqui uuzi ichi quejpchicha. NiZaza
Yooz honora paljaychicha, tuZ cjican:

—Yoozza chekanaqui. Ancha walicha u¢humz nonZztanaca, uchumz chertanacami.
Yooz anjilaZ chiitacama niZtapacha cherchinchumla. —jJalla nuZ cjican Yooz honora
waytissicha awatirinacaqui.

JESUSAQUI TIMPLUQUIN CHJICHTACHA

21 Majttiquiztan quinsakal tjufiquiziqui jalla nekztan nii wawZquiz chimpuz cuztrumpi
paachicha. Ima MariaZ ican, Yooz anjilaqui Mariaquiz chiichicha, “Jesus cjita cje-
quicha amiZ primir majtta wawaqui”. Jalla niZtiquiztan nii anjilaz chiita tjuuZtan
tjuuzkatchicha.

22 Tuquitanpacha tsjii taku mantichicha Moisesqui, tuZ cjican: “MajtZcu ima pusi tunc
tjufiiZ cjen, maatakanacaqui Yooz sirwiz cuzturumpinaca ana payi atasacha. Pusi tunc
tjufiiZ tjonan, timpluquiz tsjii cuztrumpi paazpancha. Jalla nekztanaqui wilta Yooz sirwiz
cuztrumpiZ paasacha”. Jalla niZtiquiztan majtta tjuiiquiztan pusi tunc tjufii pjojkan
Juztan Mariatan ninacz wawa chjitchicha Jerusalén cjita watja. Jalla nicju timpluquin
ojkchi¢ha wawa Yoozquin cumpjii. 23 Tsjii Yooz liiqui tuZ cjichicha, “Primir lucmajch
wawa majtZcu, Yoozquin cumpjitaz cjequicha Yooz sirwajo”. NuZ Yooz lii ut'aysiZ cjen
lii jaru cumplichicha. 24 Yooz mantita lii jaru nii lucutifiiqui ojkchicha. Yooz liiqui zakaz
cgjicha: “Tsjii pariza paluma uz tsjii pariza weZla palomaztakaz Yoozquin tjaaspancha”.
Jaziqui nuZupan Yoozquin tjaachicha.

25 Nii timpuqui Jerusalenquiz tsjii Simedn cjita Zofii Zelat¢ha. Nii Zofiiqui Yooz
kuzcama kamiiitacha; Yooz lii jaru kamiitacha. NiZaza Israel wajtchiz ZofiinacZ Liwriifii
tjewzicha. Simeonqui Espiritu Santu? irpita Zofiipantacha. 26 Espiritu Santuqui Sime-
onzquiz taku tjaachicha, tuZ cjican: “Ima ticzcan, amqui Yooz cuchanzquita Liwriifii Jiliri
cheraquicha”. 27Jalla nuZ taku tjaatiquiztanaqui Espiritu Santuqui Simedn irpichicha
timplu kjutfii. Nii oraqui JesusiZ maa ejpqui nii timpluquin chjitchicha. Nekziqui

JesusiZquiz mantita lii jaru cumplichicha. 28 Jesusa cjita wawa cherZcu, Simeonqui
kjarztan kaazicha. Jalla nuZz kaaZzcu, Yooz honorchiz cjeyajo, tuz cjichicha:

29 —Yooz Tata, wejrqui amiZ mantitacama kamifi Zofitcha. Tuquiqui wejtquiz taku
tjaachamcha. Anziqui amiZ chiita taku cumplichamcha. Jaziqui tiztiquiztanaqui cuntin-
tul ticznasacha. 30 Jaziqui wejt persun ¢hjujcZtan tii amiz cuchanzquita Liwriifii cherch-
incha. 31 Tjappacha tii muntuquiz Zejlfii ZofiinacZtajapa tii Liwriifii cuchanZquichamcha.

zuma honorchiz cjisnaquicha. —Jalla nuZ chiichi¢ha Simeonaqui.

33 SimeonZ chiitiquiztan JesusiZ maa ejpqui ninacz kuzquiz ispantichicha.
34 Nekztanaqui Simeonaqui ninaczta Yoozquin mayizichicha walikaz cjeyajo. NiZaza
JesusiZ maaquiz paljaychicha, tuZ cjican:

—Werarapanchay, tii wawaZz cjen walja Israel wajtchiz Zofiinaca liwriitapanz cjequicha.
NiZaza tii wawaZ cjen yekjapa Israel wajtchiz Zofiinacazti ujquin tjojtznaquicha. Tiiqui
walja chawc jiliripanZ cjequicha. Pero walja Zofninacaqui nii anaZ rispitaquicha, Yooziz
cuchanZquita cjenami. 35 Tii wawaZ cjen ZofinacaZ kuzquiz pinsitanacaqui pajtaZ
cjequicha. NiZaza Marfa, amqui tii wawaZ cjen ancha llaquitam cjequicha. —Jalla nuz
mazzicha Simeonaqui.

36-37 Nii oraqui tsjaa Ana cjiti Zon Zelatcha, timpluquiz zakaz. Naatacha Yooz taku
paljayini profetqui. Jalla naaqui FanuelZ majttacha, Aser cjita t'akquiztan. Pakallawk
wata zalztiquiztan, naaZza lucuqui ticzicha. Anziqui walja chawc Zontacha. Quinsakalc
tunca pusin watchiztacha naa Zewqui; timpluquiztan anapan ulnifitacha. Ayunascan
Yoozquin mayizican, Yooz EjpZquin sirwifitacha majifiami weenami. 38 Jesus cjita wawa
timpluquiz Zelan, nii orapacha Ana cjiti Zonqui nii wawZztan zalchin¢ha. NuZ zalZcu
Yoozquin sparaquiZ cjichincha. Nekztan nii wawZ puntu paljayi kalltichincha Jerusalén
watja liwriiz tjufli tjewzfiinaczquiz.

JESUSAQUI PAJKCHICHA

39 Tjapa Yooz mantita lii cumplizcuqui JesusiZ maa ejpqui Galilea yokquin quejpchicha.
NiiZ persun watja Nazaret cjita quejpchicha. 40 Jalla nii wajtquinaqui nii uzaqui
pajkchicha. Tsjan tjupi y niZaza tsjan chjultaki zizii cjissicha. Yooz Ejpqui nii walja
cwitichicha, niZaza yanapchicha.

41 Zapa wata niiZ maa ejpqui Jerusalenquin ojkchicha, pascua pjijsta payi. 42Jesusaqui
tuncapan wajtchiz cjen, niiZ jamillZtan Jerusalenquin ojkchicha pascua pjijsta cuztrumpi
payi. 43 Jalla nekztan pjijsta ZerZcuqui, quejpchicha ninacaqui. Jesus uzazti Jerusalén
wajtquiz eclichi¢ha. NiiZ maa ejp ana eclifii naychicha. 44 NiiZ maa ejpqui pinsatcha,
“NiiZ mazinacZtanZ caa”, cjican. Jalla nuZ cjen niiZ maa ejpqui ojkchicha tsjii nooj intiru.
Pero tjuii kattan, Jesusa kjurchicha jamillanaczquin niZaza ocjalZ maziran. 4>Maa ejpqui
Jesusa ana wachi atchicha. Jalla nekztanaqui Jerusalén watja quejpchicha, jalla nicju
kjurzjapa.

46 Tsjii ¢hjep majquiztan, maa ejpqui Jesus watchicha timplu kjuyla. Timpluquiz
Israel lii tjaajifii maestrunacztan Zelat¢ha. MaestrunacZ takunaca nonznatcha. Y
niZaza maestrunaczquiz pewcznatcha Jesusaqui. 47 Nii uzaZ paljayta taku nonZcu tjapa
Zofiinacaqui ispantichicha, nii uzaz nuz ¢hjulumi zizfiiz chiyan. 48 Jalla nekztanaqui nuz
Zejliii cherZcu, ispantichi cjissicha maa ejpmi. Nekztanaqui niiz maaqui chiiZinchincha:

—Aay, til wejt uza jay. ;KjaZtiquiztan am niZta eclichamta? Am ancha llaquita
kjurchincha wejrnacqui. —Jalla nuz maaqui niiZzquiz chiiZinchincha.

497Jalla nekztanaqui Jesusaqui maaquiz kjaazicha, tuz cjican:

—:Wejr tjapa kjutfii kjurchamkaya? Wejt persun EjpZ kjuyquiz Zejlstanpantacha
wejtlaqui. ;Jalla nii ana zizzat amya?

50Jalla nuZ chiyan niiZ maa ejpqui ana intintazzicha.

51 Nekztanaqui Jesusaqui maa ejpZtan Nazaret cjita watja ojkchicha. Nicju irantiZcu
maa epiZ mantitanaca caznipanikaztacha. Maaqui jalla niiZ nuZ wattanacquiztan
kuzquiz chjojchincha. 52 Jalla nekztan Jesusaqui tsjan pajkchicha. NiZaza tsjan ziziii
pinsamintuchiztacha. Yooz Ejpmi Zofiinacami niiZ cjen cuntintutacha.

3

JUAN BAUTISTAQUI YOOZ TAKU PALJAYCHICHA

1 Zacarfas Juan cjita majchqui Yooz taku paljayi kallantichicha. Jalla nii timpuquiz
tii jilirinaca Zelatcha. Tsjiiqui Tiberio cjitatacha, juc'ant chawc jiliritacha niiqui. Tunca
pjijskan wata jiliri cjican mantichicha. NiZaza tira mantifiipantacha. Tsjiizufiqui Poncio
Pilato cjitatacha. Niiqui mantichicha Judea cjita yokquin. Tsjiizufiqui Herodes cjitatacha.
Niiqui Galilea yokquin chawc jiliritacha. NiiZ lajkqui Felipe cjitatacha. Nii Felipiqui
Iturea cjita yoka, Traconite cjita yoka, jalla nii pizc yokquin mantifiitacha. Tsjiizufiqui
Lisanias cjitatacha. Niiqui Abilinia cjita yokquin mantifiitacha. Nii timpuqui ninacatacha
pajk jilirinacaqui. 2 NiZaza nii timpuqui Anastan Caifastan timplu chawc jilirinacatacha.
Nii timpuqui Juanqui Zelatcha tsjii ch'ekti yokquin. Jalla nuZz Zelan Yoozqui Juanzquiz
takunaca paljaychicha. 3 Nekztan Juanqui tjapa kjutfii Jordan puj yokaran ojklaychicha.
Nicju ZofiinacZquiz paljaychicha, tuZ cjican:

—Anchucqui kuznacaz campiya; Yoozquin kuzziz cjisna. Nekztan anchuca ujnaca
})ertun’ga cjequicha. Jalla nekztanaqui bautista? cjesacha. —Jalla nuZ paljaychicha

uanqui.

4 Tuquita tsjii Isafas cjita Yooz taku paljayfii profeta Zelat¢ha. NiiZ cjijrta takucama
watchicha. Jalla tuZ cjican, cjijrchicha:

“Ch'ekti yokquin tsjii Zofliqui altu tawkZztan paljayZcaquicha, tuz cjican: ‘Tsjii chawc
jiliriZ tjonaquicha. Jaziqui zuma kamafi jicz tjaczna. Tsjii zuma jicztakaz anchuca
kuznaca zumpacha tjaczna, y niZzaza zuma lijitumapanz cjee. >K'awanaca liwj
tjattjatzna. Curunacami lumanacami zumpachaz wjajrzna, nii jicz zuma zok'o
okajo. NiZaza nii t'ojonacaqui zumpacha kjujzcatzna. Jalla nuz zuma kamafi jicz
tjacznaquicha. ¢ Nii chawc jiliriZ tjontan, tjapa tii muntuquiz Zejliii Zofiinacami
Yooz EpiZ cuchanZquita LiwriifiiZ cheraquicha’ .

Jalla nuZ cjican cjijrchicha nii Isafas cjita Zofiiqui.

JUAN BAUTISTAQUI ZONINACZQUIZ CHIIZINCHICHA

7 Nekztanaqui Zofiinacaqui tjapa watjanacquiztan ulanZquichicha, JuanZ bautista
cjisjapa. Juanqui nii Zofinaczquiz cjichicha:

—Zkora irata incallfi Zofiinaca. Yooz Ejpqui ujchiz Zofiinaca wajillaZ casticaquicha.
JJect anchucaquiz nii mazzejo? ;Nii casticu atipzjapa wejtquinZ tjonya? 8 Kuz campi-
ichin¢hucZlaj niiqui, zumapankaz kamaquicha, anchuca campiita kuz kjana tjeezjapa.
Anchucqui anaZ mit kuzziz porapat chiyasaquicha, tuz cjican: “Wejrnacqui Abrahamz
majchmaatinacZquiztanpacha tjonificha. Yoozqui anaZ wejrnaca casticasacha”. Jalla
niZta ana chiichiiz waquisicha an¢hucqui. Yoozqui tii maznacquiztan Abrahamz ma-
jchmaatinaca paasacha. ° Anchucqui tsjii frut muntiztakazza. Ana zuma fruta pookfii
muntiqui k'aachtaZ cjequicha jir achtan. Jalla nuz k'aachtiquiztanaqui, ujtaz cjequicha.
Jalla niZta irataZz anchucaquiz wataquicha. Ana zuma kamafchiz Zofiinaca castictaZz
cjequicha. —NuZ cjican paljaychi¢ha Juanqui.

10Jalla nekztanaqui Zofiinacaqui JuanZquiz pewczicha:

—;Jaziqui ¢hjulut paaqui wejrnacjo?

1 Nekztanaqui Juanqui kjaazicha, tuz cjican:

—Jequit pizc almillchiz cjechaj niiqui, tsjii almillaqui ana almillchiz ZoAZquin
tjaasacha. Tsjii wacchi chjerchiz Zofiiqui tsjii ana chjerchiz ZonZquin niiZz chjeri
tojnaquicha. —NuZ cjichicha Juanqui.

127alla nekztanaqui tsjii impuesto cobrifi Zofiinacaqui JuanZquin tjonchicha, bautista
cjisjapa. Nekztanaqui JuanZzquiz pewczicha, tuz cjican:

—Tjaajifii, ;wejrnacqui chjulut paaquiya?

13 Juanqui kjaazicha, tuZ cjican:

—Lii jaruZ cobraquicha. AnaZ juc'anti cobraquicha anchucqui.

14 NiZaza tsjii zultatunacaqui JuanZquiz pewczicha, tuZ cjican:

—;Wejrnaczti chjulut paaquiya?

Juanqui kjaazicha, tuZ cjican:

—Anchucqui ZofiZquiztan anaZ chjulumi kjafiasacha. NiZaza anaZ fuerziyasacha.
NiZaza 7ZofiZquizimi ana inapankaz tjojtnasacha, tsjii cusasa packatzjapami. NiZaza
anchuc persun suelduchiz cuntintupanz cjee. —Jalla nuz cjican kaazicha Juanqui.

15 Tjapa Zofiinacaqui YooziZ cuchanZquita CristuZ tjonz ancha tjewznatcha. Jalla
niZtiquiztan Zofiinacaqui kuznacquiz pinsichicha: “Juanqui CristuZzlani” cjican. 1¢ Pero
Juanqui tjappacha nii Zofinaczquiz cjichicha:

—NonZna. Wejrqui kjaztankal bautisucha. Tsjiizufi wejt wirquin tjoncha. Jalla
niiqui Espiritu SantuZtanami arajpach ujztanami bautisaquicha. Jalla niicha wejtquiztan
tsjan juc'ant poderchizqui. Anal niiZ chjata chjojkzinimi atasacha, niiZquiz atintisjapa.
Inakaztcha wejrqui.

17 Juanqui tira paljaychicha, tuZ cjican:

—Anchucqui trigo zkalaZtakazza. Nii tjodi jiliriqui trigonaca kjojaquicha. Nekztan
itsanacami zuma trigumi pjalznaquicha. Nii zuma triguqui ricujtaZ cjequicha. NiiZ
persun kjuyquin majcztaZ cjequicha. Nii itsanacazti liwj ujZtaz cjequicha, ana tjesiii
ujquiz. Jalla niZta irataZ anchucaquiz wataquicha.

18 Jalla nuZ ZofinacZquiz chiiZinchicha Juanqui. NiZaza yekja chiiZintanacami paljay-
chicha, zuma Yooz taku paljaycan. 1° NiZaza wiruflaqui Juanqui Herodes cjita jilirZquiz
iwjt'ichizakazza. Herodes cjita jiliriqui niiZ jilZ tjunatan zalsicha. Felipe cjitatacha
niiZ jilaqui. NiZaza Herodesqui iya anawalinaca paachitakalcha. Nekztan Juanqui
Herodesquiz iwjt'ichicha tjapa niiZ anawali paatiquiztan. 20 Herodeszti ana nonzicha.
Juc'anti anawalinaca paachicha, Juan carsilquiz chawjczcama.

JESUCRISTUZ BAUTISTA

21 Juanqui ima carsilquiz chawcta Zelan, walja Zofinaca bautissicha. NiZaza Jesusa
bautissizakazza. Jesusaqui bautista cjiscu Yooz EjpZquin mayizatcha. Nii orapacha
arajpacha cjetzicha. 22 Yooz Espiritu Santuqui tsjii palumaZtakaz chjijwZquichicha
JesusiZ juntuf. NiZaza arajpachquiztan tsjii altu jora paljayZquifii nonzicha. Nii joraqui
tuZ cjican chiizquichicha:

—Amcha wejt ultim k'ayi Maatimqui. AmiZ cjen anchal cuntintutcha wejrtqui.

JESUCRISTUZ TUQUITA ATCHI EJPNACACHA TINACAQUI

23 Jesusaqui nii oraqui quinsatunc watchiztacha. Jalla nekztanaqui niiZ Yooz EpiZ
tjaata trabajo kallantichicha. JesusiZ tuquita atchi ejpnacaqui tinacacha. Primero JoseZ
maati cjitaztakaztacha. Josequi EliZ majchtacha. 24 Eliqui MatatZ majchtacha. Matatqui
LeviZ majchtacha. Leviqui MelquiZ majchtacha. Melquiqui JanaZ majchtacha. Janaqui
JoseZ majchtacha. 25 Josequi Matatias majchtacha. Matatiasqui Amés majchtacha.
Amosqui NahumZ majchtacha. Nahumqui EsliZ majchtacha. Esliqui NagaiZ majchtacha.
26 Nagaiqui MaatZ majchtacha. Maatqui Matatifas majchtacha. Matatiasqui SemeiZ
majchtacha. Semeiqui JoseZ majchtacha. Josequi JudaZ majchtacha. 27 judaqui JoanaZ
majchtacha. Joanaqui ResaZ majchtacha. Resaqui ZorobabelZ majchtacha. Zorobabelqui
SalatielZ majchtacha. Salatielqui NeriZ majchtacha. 28 Neriqui MelquiZ majchtacha.
Melquiqui AdiZ majchtacha. Adiqui CosamZ majchtacha. Cosamqui ElmodamZ majch-
tacha. Elmodamqui ErZ majchtacha. 2° Erqui JosueZ majchtacha. Josuequi Eliezerz
majchtacha. Eliezerqui JorimZ majchtacha. Jorimqui MatatZ majchtacha. 30 Matatqui
LeviZ majchtacha. Leviqui SimeonZ majchtacha. Simeonqui JudaZ majchtacha. Ju-
daqui JoseZ majchtacha. Josequi JonanZ majchtacha. Jonanqui EliaquimZ majchtacha.
31 Eliaquimqui MeleaZ majchtacha. Meleaqui MainanZ majchtacha. Mainanqui MatataZ



SAN LUCAS 3:32 98 SAN LUCAS 4:13

majchtacha. Matataqui NatanZ majchtacha. 32 Natanqui DavidZ majchtacha. Davidqui
IsaiZ majchtacha. Isaiqui ObedZ majchtacha. Obedqui Booz majchtacha. Boozqui
SalmonZ majchtacha. Salmonqui NaasonZ majchtacha. 33 Naasonqui AminadabZ majch-
tacha. Aminadabqui AramZ majchtacha. Aramqui EsromZ majchtacha. Esromqui Fares
majchtacha. Faresqui JudaZ majchtacha. 34Judaqui JacobZ majchtacha. Jacobqui Isaac?
majchtacha. Isaacqui AbrahamZ majchtacha. Abrahamqui TareZ majchtacha. Tarequi
NacorZ majchtacha. 35 Nacorqui SerugZ majchtacha. Serugqui RagauZ majchtacha.
Ragauqui PelegZ majchtacha. Pelegqui HeberZ majchtacha. Heberqui Salaz majchtacha.
36 Salaqui CainanZ majchtacha. Cainanqui Arfaxad? majchtacha. Arfaxadqui Sem?
majchtacha. Semqui NoeZ majchtacha. Noequi LamecZ majchtacha. 37 Lamecqui
MatusalenZ majchtacha. Matusalenqui EnocZ majchtacha. Enocqui JaredZ majchtacha.
Jaredqui MahalaleelZ majchtacha. Mahalaleelqui CainanZ majchtacha. 38 Cainanqui
Ends majchtacha. Enosqui StaZz majchtacha. Setqui AdanZ majchtacha. Adanqui Yooziz
paatiquiztan Yooz maatitacha.

4

SATANAS CJITA DIABLUQUI JESUSA UJQUIZ TJOJTSKATZJAPA PECATCHA

1JesusiZ kuztan Yooz Espiritu SantuZ kuztan tsjii kuzziztacha. Jalla nuZ cjen Jesusaz
Jordan cjita pujquiztan okan, Espiritu Santuqui Jesusa chjitchicha ch'ekti yokquin.
2 Jalla nii ch'ekti yokquin Zejlchicha pusi tunc tjufi. Jalla nuz Zelanaqui nii Satanas
cjita diabluqui Jesusa ujquiz tjojtskatzjapa pecatcha. Jalla nii pusi tunc tjufii Jesusaqui
ana chjeri lujlchicha. Jalla niZtiquiztan pusi tunc tjufiquiztan ana lujlchiz cjen chjeri
eecskatchicha. 3 Jalla nekztanaqui nii diabluqui cjichicha:

—Ultim Yooz MaatimZlaj niiqui, amqui tii mazquiztan t'anta tuckatalla. —NuZ
diabluqui chiichicha.

4Jesusaqui kjaazicha, tuZ cjican:

—Cjijrta Yooz takuqui tuZ cjicha: “Zofiinacaqui anaZ chjerztan alaja Zetasacha. Yooz
takucha chekanaqui, jalla niicha ultim ¢hjeriztakazqui, Yooztan wifiaya Zetzjapaqui”.

5 Jalla nekztanaqui nii diabluqui Jesusa chjitchicha tsjii pajk cur puntiquin. Jalla nicju
tjapa tii muntuquiz Zejlfii yokanaca tjeezicha tsjii ratukaz. 7 Nekztanaqui diabluqui
JesusizZquiz cjichicha:

—Wejt yujcquiz quillsnaquiZ niiqui, niZaza wejr rispitaquiZ niiqui, tjapa tii yokquiz
Zejliiinaca amquiz tjaataz cjequicha. Wejrqui tjapa tii yokanaca tjaacha, am mantisjapa.
Tii yokquiz Zejlfiinaca amtaZ cjequicha tjappacha. Tii tjappacha wejtquiz tjaatatacha.
Jaziqui wejrqui jakziltiZzquiz tjaaz pecuchaja, jalla niiZquin tjaasacha. —JallanuZ cjichicha
diabluqui.

8 Nekztanaqui Jesusaqui kjaazicha, tuz cjican:

—Satands, wejtquiztan zaraka. Cjijrta Yooz takuqui tuZ cjicha: “Ultim arajpach
Yoozquinkaz rispita. NiZaza nii alaja sirwa. Niikazza Yooz Jiliricha”, nuZ cjican cjijrtacha.

9-11 Nekztanaqui nii diabluqui Jesusa chjitchicha Jerusalén cjita watja. Nicju timplu
pjurniquin chjitchicha. Nekztan cjichicha:

—Cjijrta Yooz takuqui tuZ cjicha: “Yooz Ejpqui niiZ anjilanaca mantaquicha, am
cwitisjapa. NinacZ kjarZtan am cwitaquicha, ana am kjojcha chjojrit7ta cjeyajo chjul
mazquiztanami”. NuzZ cjijrtacha. Jaziqui ultim Yooz MaatimZlaj niiqui, tsewctan kossuc
tii yokquiz layZcalla.

12 Nekztanaqui Jesusaqui kjaazicha, tuZ cjican:

—Cjijrta Yooz takuqui tuZ cjicha: “Zofiiqui ultim arajpach Yooz ana inakaz nuZ
yanznaquicha”.

13 Jalla nekztanaqui diabluqui ana ¢hjulu iyas pinsifi cjissicha, Jesusa ujquiz tjojt-
skatzjapaqui. Nekztanaqui tsjii kjaZtapacha niiZquiztan zarakchicha. Wirufi wilta ujquiz
tjojtskatz yanznaquicha.

JESUCRISTUQUI YOOZ PUNTU PALJAYCAN OJKLAYCHICHA

14Nekztanaqui Jesusaqui quejpZquichicha Galilea cjita yokquin. Walja Espiritu SantuZ
azziztacha. Tjapa yok kjutii niiZ quintuqui ancha ojkchicha. 15 Galilea yokquin Zelan
judio ajcz kjuyanacquizimi tjaajifiitacha. NiiZ tjaajintiquiztan tjapa Zofiinacaqui niiz
honora waytichicha.

NAZARET CJITA WAJTQUIN OJKCHICHA

16 Nekztanaqui niiZ persun watja ojkchicha, Nazaret cjita. Jalla niitacha niiZ pajkta
watjaqui. Jeejz tjuil nojiqui ajcz kjuyquin luzzicha, niiZ cuztrumpi jaru. Jalla nii ajcz
kjuyquin Zejlcan, tsijtsicha Yooz taku liizjapa. 17 Nekztanaqui Isafas cjita profetaZ cjijrta
Yooz taku, jalla nii libruqui chjalZtatacha Jesusa liyajo. Nii libro cjetZcu wajtchicha tii
gjijrta taku. Nekztan liichicha, tuZ cjican:

18 “Yooz Espiritu Santuqui wejt kuzquiz Zejlcha. Wejrqui illztacha, pori ZofiinacZquiz
zuma taku maznajo. NiZaza wejrqui cuchanZquitacha llaquizii Zofiinaca ana
llaquiz llaquizajo. NiZaza wejrqui cuchanZquitacha tanta ZofiinacZquiz maznajo,
‘LiwriitaZ cjequicha an¢hucqui’ cjican. NiZaza wejrqui cuchanZquitacha zur Zofii-
nac? ¢hjujqui ¢hjetnajo. NiZaza wejrqui cuchanZquitacha ana zuma langzkatta
Zofiinaca liwriyajo. 1 Yooz Ejpqui ZofiinacZquiz zuma favora paaquicha. Jalla
nuZ nii zumanaca paazjapa Yooz Espiritu Santuqui wejttan chicapachacha”.

Jalla nuZ Yooz taku cjijrtacha.

20 Jalla nekztanaqui Jesusaqui nii libro pjuczcu ajcz kjuya atintifii Zofizquiz intir-
jichicha. Nekztan nuZquiz julzicha. Tjappacha nekz Zejliii Zofninacaqui tira niiZquin
chekznatcha. 2! Nekztanaqui paljayi kallantichicha, tuZ cjican:

—Tonjpacha tii cjijrta Yooz taku cumplissicha anchucaZ nonznan.

22 Nekztanaqui Zofiinacaqui chiichicha, tuz cjican:

—Walikazza tii Jesusaqui.

NiiZ zuma chiita takunacquiztan ispantichi¢ha. Ninacpora parlassicha, tuz cjican:

—(Anaj tiic Juz maatiya?

23 Nekztan Jesusaqui tuz chiichicha:

—Anchucaquiztan Zofii wejtquiz chiyachani, “Am kullfii ZofiimZlaj niiqui, ima wejr
kullcan, am persunpacha kullalla”. Wejrqui Capernaum wajtquin milajrunaca paach-
incha, jalla nii quintu nonzinchuccha. Jaziqui anchucqui wejtquiz tuz chiyachani:
“NiZtapacha tii am persun wajtquin paaZinalla”. Nuz wejtquiz chiyachani.

24Jesusaqui tirapan paljaychicha, tuz cjican:

—Weraral chiyucha. Yekja wajtchiz Zofiinacaqui tsjii Yooz taku paljayfii profeta
zuma risiwasacha. Persun wajtchiz Zofiinacazti nii Yooz taku paljayii profetZquiz anaZz
juyzu paacha. 25 Tuquiqui tsjii Elfas cjita Yooz taku paljayfii profeta Zelat¢ha. Nii
timpuqui walja ZewZew maatakanaca Zelatcha Israel wajtquinaqui. Chjep wata sojta
jiizziz ana wira chijinchicha. Jalla niZtiquiztan walja mach'atacha. Ana chjeri Zelatcha
nii wajtquinaqui. 26 Israel wajtquin walja ZewZew maatakanaca Zelanami, Eliasqui
ninacZquin ana cuchantatacha. Pero Sarepta cjita wajtquin tsjaa Zew Zelatcha, Sidén
cjita wajtZ Zcati. Jalla naa yekja wajtchiz Zewaquin cuchantatacha Eliasqui. Jalla nuZupan
cjetcha. 27 NiZaza tuqui timpuzakaz tsjii Eliseo cjita Yooz taku paljayii profeta Zelatcha.
Nii timpuqui walja mojkchi janchichiz laa Zofiinaca Zelatcha; lepra cjita conacha niiqui.
Pero Eliseuqui persun wajtchiz laa ZofiinacZquiz ana ¢hjulumi ¢hjetinchicha. Antiz tsjii
Naaman cjita Siria wajtchiz Zofizquiz ¢hjetinchic¢ha. —Jalla nuZ chiichicha Jesusaqui.

28 Jalla nuZ chiita nonZcu, tjappacha nii ajczfii Zofiinacaqui muzpa Zawjchicha JesusiZz
quintra. 2° Ninacaqui walja tsijtsicha. Nekztanaqui wajtquiztan Jesusa ulanskatchicha.
Nii watjaqui pajk waranc k'aw Zcati Zelatcha. Jalla nuZ k'aw kjutfii Jesusa chjitchicha,
nii k'awquiztan kossuc tjojtsjapa. 30 Ultimquiziqui Jesusazti ninacZ taypi watchicha. Ana
¢hjulumi kjaZ cjita ojkchicha.

TSJII ZAJRAZ TANTA ZONI CHJETINTA

31 Nekztanaqui Jesusaqui ojkchicha Capernaum cjita watja Galilea cjita yokquin. Jalla
nicjuqui jeejz tjuil nooj Jesusaqui tjaajinchicha ajcz kjuyquin. 32 NiiZ tjaajintiquiztan
Zofiinacaqui walja ispantichicha. Jesusaqui pajk jilirZ tawkZztan tjaajinchicha.

33 Jalla nii ajcz kjuyquiz tsjii zajraZ tanta Zofi Zelatcha. Nii Zofiqui kjawchicha, tuZ
cjican:

34 —Ay! Jesusa, Nazaret wajtchiz Zoniimcha. ;KjaZtiquiztan am wejtnacaquiz mitizi?
(Kjaztiquiztan wejrnac aki tjon amjo? Wejrqui am pajucha. Yooziz zuma cuchanzquita
Zonimcha amqui. —Jalla nuZ cjichi¢ha nii zajraqui.

35 Nekztanaqui Jesusaqui nii zajriZzquiz ujzicha, tuz cjican:

—iCh'uj Zela! {Tii ZofiZquiztan zaraka!

Jalla nekztanaqui Zofii tjojtcu zajraqui ulanchicha ZofiinacaZz cheranpacha. Ana nii
Zofii chjojritZcu, ecchicha. 36 Nekztan tjapa Zofinacaqui ispantichicha. Jalla nekztan
parlassicha, tuZ cjican:

—;Chjul mantini takumekaz chiila tiiqui? Walja azziz tawkchizza. Tii Zofiiqui zajramiz
mantila. TiiZ mantitiquiztan zajramiZ ulanla. —NuZ ispantichi parlassicha.

37 Tjapa kjutii nii yokaran JesusiZ ispantichuca paatanacquiztan walja parlasiitacha.

SIMON PEDRUZ AJMUZ MAA CHJETINTA

38 Nekztanaqui Jesusaqui nii ajcz kjuyquiztan ulanZcu ojkchicha. Nekztan SimonZ
kjuyquin luzzicha. Jalla nekz SimonZ ajmuZ maa ch'ujlfii cona laacjichi Zelatcha. Tjapa
curpu walja kjakchi Zelatcha. Nii Zejlfii Zofiinacaqui JesusiZquiz roct'ichicha:

—ChjetinZinalla, —cjican.

39 Nekztanaqui Jesusaqui naa laa Zona kjutfii chutjatchicha. Nekztan laa Zon chjet-
inchicha. Ch'ujlii conaqui apaltichicha nuZquiz. Nii orapacha naa Zonqui Zaazincha,
nekztanaqui ninaca atinti kallantichincha.

TJAPAMAN LAA ZONINACA CHJETINTA

40 Nekztanaqui tjufiiz kattan, Zoninacaqui tjapaman laa Zofiinaca zjijcchicha, Jesusa
chejtnajo. Nekztan Jesusaqui zapa maynizZquiz persun kjarztan lanzicha. Jalla nuz lanZzcu
chjetinchicha. 41 NiZaza tsjii kjaZ laa ZofiinacZquiztan zajranaca ulanskatchicha. Jallanuz
ulanskatan zajranacaqui kjawchicha:

—Yooz Maatim¢ha amqui, —cjican.

Nii zajranacaqui zizat¢ha, YooziZ cuchanZquita Cristupankazza Jesusaqui, jalla nii.
Jalla niZtiquiztan Jesusazti zajranaczquiz ujzicha, tuz cjican:

—Jalla wejt puntuquiztan anapancha chiichiisqui.

JESUSAQUI YOOZ ZUMA KAMAN PUNTU PALJAYCHICHA

42 NiiZ jakakattaZ wentan Jesusaqui wajtquiztan ulanchicha, ana ZofiZ Zejlz yokquin.
Pero nii wajtchiz Zofiinacazti walja nii kjurchicha. NiZtami kjurfi Zofiinacaqui iran-
tichicha jakziquin Jesusa Zelatchaj, jalla nicju. Nii Zofiinacaqui JesusaZ atajs pecatcha,
ana jakziquinami okajo. 43 Pero Jesusaqui ninaczquiz cjichicha:

—Yekjap watjanacquin jaknuZt Zofiinacaqui Yooz zuma kamarichiz kamz waquizichaja,
jalla nii paljayzquiztancha wejrqui. Jalla niijapa wejrqui tii muntuquiz cuchanzquitacha.

44 Jalla nuZ paljaycan Jesusaqui ojklaychicha Galilea yokaran. Jalla nuz ojklaycan ajcz
kjuyquizimi paljayfiitacha.

5

JESUCRISTUQUI MILAJRU PAACHICHA

1Tsjii nooj Jesusaqui tsjii pajk kot atquin Zelat¢ha. Genesaret cjitacha nii pajk kotaqui.
Jalla nekz Zelan walja Zofiinacaqui niiZquin tjonchicha. Yooz taku nonzjapa niiz muytata
ancha ts'acjasatcha. 2Jesusaqui pizc laachi warcu cherchicha kot atquiz. Tsjii ch'iz tanfi
Zofiinacaqui warcunaca ecchitacha. Ninacaqui ch'iz tanz rednaca awjnatcha. 3 Jalla
nekztanaqui Jesusaqui Simén cjita ZonZ warcuquiz luzzicha. SimonZquiz nii warcu koluc

atskatchicha kot mor kjutfii cheechi. Jesusaqui warcuquiz julZcu, Zejliii ZofinacZquin
tjaajii kallantichicha. 4Jalla nuZ ZofinacZquiz tjaajii Zerzcu, SimonZzquiz cjichicha:

—Tii warcu am chjicha tsjan kos kjutfii. Jalla nekztan am ch'iz tanz rednaca tjojtZzna.

5 Simonaqui kjaazicha tuZ cjican:

—Wejt Tjaajifii Maestro, zeziqui wejrnacqui pakara langzincha, pero ana zinta ch'iz
tanchincha. NiZtaqui amiZ mantanaqui wejt ch'iz tanznaca tjojtznacha.

6 Nekztanaqui ch'iz tanz tjojtZcu, walja muzpa ch'iz tanchi joozicha, redmi wjajrzfii
kallantichicha. 7-8 Nii oraqui ninacz mazinaca yekja warcuquintacha koluc azkquinalla.
Ch'iz tanz wjajrzfii kallantiquiztan mazinaca kjarZztan wilzcu, kjawzicha yanapi tjonajo.
Nii mazinacaqui irantiZcu, nii pizc warcuquiz ch'iztan chjijpsicha. Ch'iztan jos nii
kotquiz kos julzii tjurchi¢ha nuZ wacchi ch'iz tanziz cjen. Nii cherZcu, Simén Pedruqui
JesusiZ yujcquiz quillzicha. Nekztan cjichicha:

—Wejt Yooz Jiliri, ancha ujchiz Zofittha wejrqui. Amtan chica ojklayzqui anal
waquizucha.

9 Jalla nii wacchi ch'iz tanchiZ cjen, Simonaqui walja ispantichi¢ha, niZaza niiZ
mazinacami. 10 Tsjii pucultan mazinacaqui JacobZtan JuanZtan cjitatacha. Ninacaqui
ZebedeoZ majchnacatacha. JacobZtan JuanZtan niZaza ispantichi cjissicha. Jesusaqui
SimonZquiz cjichicha:

—Ana am tsuca. Jalla tekztan nawjkchuc jaknuz ch'iz juntichamZlaja, jalla niZta irata
amqui Zofiinacam juntaquicha Yooztajapaqui.

H7jalla nekztanaqui warcunaca yokquin irantiskatZcu, ninacaqui tjappacha ecchicha.
NiZaza nii ch'iz tanz langz jaytichicha JesusiZtan chica ojklayzjapa.

MOJKCHI JANCHICHIZ LAA ZONI CHJETINTA

12Tsjii noojiqui JesusaZ tsjii wajtquiz Zelan, tsjii mojkchi janchichiz laa Zofii tjonchicha.
Jesusa cherZcuqui, niiZ yujcquiz puct'ichicha yokquizpacha. Jalla nekztanaqui rocchicha,
tuZ cjican:

—Wejt Jiliri, wejr ¢hjetnalla. Am wejr ¢hjetinzim pecchaj niiqui, wejr ¢hjetinzim atéha
amqui.

13 Nekztanaqui Jesusaqui kjarztan lanzicha, tuz cjican:

—Wejr am c¢hjetnasachiya. Jaziqui ¢hjetintam cjissa.

Jalla nuZ chiitiquiztanaqui nii orapacha nii Zofliqui Zejtchi cjissicha mojkchi janchi
laaquiztan. 14 Nekztanaqui Jesusaqui nii Zofii mantichicha ana jeczZquizimi nuZ nii
chjetinta puntu chiichiyajo. NiZaza cjichicha:

—Timpluquin oka amqui. Timplu jilirZquin persuna tjeeZca. NiZaza chjetintiquiztan
Moisés mantitacama paa. JaknuZt Moisesqui ofrenda uchajo mantichaja, jalla nuZz
ofrenda uchaquicha. Jalla niZtiquiztan Zofiinaca am Zejtchi zizaquicha. Jazic oka amqui.
—NuZ mantichicha Jesusaqui.

15 Jalla nuz ana chiyajo mantichiZ cjenami, JesusiZ paata puntu juc'anti juc'anti parlita
gjissicha tjapa kjutni Zofiinaczquin. Jalla nii quintu nonZcuqui, ju'anti Zofiinacaqui
ajcsquichicha JesusiZ taku nonzjapa. NiZaza laanacami ajczquichicha JesusaZ chjetinta
cjisjapa. 1¢Jalla niZtiquiztanaqui Jesusaqui nii ZofiinacZzquiztan zarakZcu ana ZofiinacZ
Zejlz yokquin ojkchicha. Jalla nii yokquin Yooz EjpZquin mayizichicha.

ZUCH ZONI CHJETINTA

17 Tsjii nooj niiZ wirufl Jesusaqui tjaajnatcha. Jalla niiran fariseo cjita Zofiinacaqui
julzi Zelatcha, niZaza judiuZz kamafi lii tjaajifi Zofiinaca Zelatcha. Jalla ninacaqui
tjapa Galilea watjanacquiztan tjonchicha, niZzaza Judeaquiztan, niZaza Jerusalenquiztan.
NiZaza Jesusaqui laa Zofinaca chjetincan, Yooz azi tjeezicha. 8 Jalla nekztanaqui tsjii
kjaz Zofiinacaqui tsjii zuch Zofii zjijcchicha tjajz zquitquiz callzcu. IrantiZcu kjuyquiz
majcz pecatcha. JesusiZ yujcquiz nonzinz pecatcha. 19 Pero muzpa ZofiinacacaZ ajcsiz
cjen, ana JesusiZquin macjati atchicha. Nekztanaqui kjuya yawZcu, tsewctan kjuya
pjetchicha, tejanaca apakZcu. Pjetquiztan nii zuch Zofii tsewctan kjuylchuc majcchicha

tjajz zquitquiz callZcu. Kjuyltan Zejlii ZoninacZ taypi nuZ JesusiZ yujcquin apjatchicha.
20 Ninaca tjapa kuztan tjonchi nayZcu Jesusaqui laa Zonzquiz cjichicha:

—]Jilala, jaziqui am ujnacaqui pertuntacha.

21 Jalla nekztanaqui judiuZ kaman lii tjaajifiinacZtan fariseonacztan kuzquiz pinsi
kallantichicha, tuZ cjican: “;Ject tii Zofiejo? ;KjaZtiquiztan niZta chiijo? Yooz quintra
anawalipanla tii ZofiZz takuqui. ;Ject ujnaca pertunasajo? Yoozpanikazla ujnacaqui
pertunfiiqui”. Jalla nuZ pinsichicha nii Zoflinacaqui.

22 Jesusaqui persun kuzquiz ninacaZ pinsita naychicha. Nekztan ninacZquiz paljay-
chicha, tuZ cjican:

—;Kjaztiquiztan anchuca kuz niZta pinsejo? 23 ;Jaksilta takut pjasila chiiz cjesajo?
Tii zuch ZofiZquiz chiiZinsjo, “Am ujnacami pertunta”, ;cjis pjasila cjesaj? uz “Tsijtsna.
Am tjajz zquiti aptiZcu oka”, ;nuZ chiiz pjasila cjesaj? 24 Tsewctan cuchanZquita Yooz
Zontcha wejrqui. Tii muntuquiz jilirit¢ha, ujnaca pertunzjapa. Razunal chiyucha. Jalla
nii zizjapa anchucqui tiizZ chera.

Nekztanaqui zuch ZofniZzquiz cjichicha:

—Amquiz cjiwcha, tsijtsna. Am tjajz zquitinaca aptaza. Oka am kjuya. —NuZ cjican
chiichi¢ha Jesusaqui.

25 Nii orapacha nii zuch Zoniqui tsijtsicha, Zofinacaz cheranpacha. Tjajz zquiti
aptiZcu, persun kjuya ojkchicha. Yooz honora waytican ojkchicha. 2¢ Jalla niZta
cherZcu tjapa Zofiinacaqui walja ispantichi quirchic¢ha. Ekekscan ninacaqui Yooz honora
waytichizakazza. NiZaza ninacpora parlassizakazza:

—Tonj tjufliqui walja ispantichucanaca cherchinchumcha.

LEVI CJITA ZONIQUI JESUSIZQUIN KUZZIZ CJISSICHA

27 Jalla nekztanaqui Jesusaqui ulanchicha. Jalla nuZ ulanZcu tsjii Levi cjita Zoni
cherchicha. Impuesto cobrifi Zofiitacha niiqui. Impuesto cobrifii puestuquiz julzi
Zelat¢ha ZofiinacZquiz cobrican. Jesusaqui nii ZofiZquiz cjichicha:

—WejttanZ ojkla.

28 Nekztanaqui Levi cjita Zofiiqui tsijtsicha. Impuesto cobriz langz apatatZcu, Jesusiz-
tan chica ojkchicha.

29 Nekztanaqui JesusiZtan pjijsta paazjapa, Leviqui persun kjuyquiz zuma c¢hjeri tjacz-
icha. Chjeri lujlcan Jesusaqui impuesto cobrifiinacZtan niZaza yekja ujchiz Zofiinacztan
chica julzi Zelat¢ha. 30 Jalla nii cherZcu, fariseo Zofiinaca niZaza judiuZ lii tjaajifii
maestrunaca jalla ninacaqui JesusiZ tjaajinta Zofiinaczquiz chuchi kallantichicha, tuz
cjican:

—;Kjaztiquiztan impuesto cobrifiinacZtanami ujchiz ZofninacZtanami chjeri lujl an-
¢hucjo?

31 Nekztanaqui Jesusaqui nuz nonzcu kjaazic¢ha ninaczquiz, tuz cjican:

—Wiw Zofiinacaqui kullfii Zofii anaZ pecasacha. Antiz laa ZofiinacaZ pecchiya.
32 Wejrqui “zumal kamucha” cjifii ZofiinacZquiziqui anal kjawziii tjonchincha. Antiz
“ujchizpancha” cjifii Zofiinaczquiz kjawzi tjonchincha, ninaca Yoozquin kuzziz cjisjapa.

AYUNAS PUNTU

33Jalla nekztanaqui Zofiinacaqui JesusiZquiz chiichicha, tuz cjican:

—JuanZ tjaajintanacami fariseoZ tjaajintanacami walja ayunasfiicha. Y niZaza ninacz
cuzturumpi jaru walja Yoozquin mayizifiicha. Pero amiZ tjaajinta Zofiinacazti ana
ayunasfiipanla.  ;Kjaztiquiztan niztajo? ChjeriZ lujlZla, niZaza mazk'a kjaz lic7la,
niztakazla. —NuZ cjican uj tjojtunz pecchicha nii Zofiinacaqui.

34 Nekztanaqui Jesusaqui ninaczquiz kjaazicha, tuZ cjican:

—Zals pjijstiquiz ZofiinacaZ impittaZ cjenaqui, ;kjazt zalsiii ZonZtajapa ayunasasajo?
Nii zalsii Zofii Zelanpacha anaZ ayunasasacha. 35 Tii jarquin nii zalsfii ZofiiZ kjafitaZ cjen,
jalla nekztanz ayunasasacha.

36 Tsjii taku chiichizakazza, tuz cjican:

—AnaZ jecmi tsjii ew zquitquiztan riminta apakasacha, tsjelanzi zquiti rimintisjapa.
Jalla nuZ paaquiZ niiqui, nii ew zquiti pertisnaquicha. NiZaza nii ew riminta apjattaqui
tsjel zquitquiztan tsjemata cjequicha. 37 NiZaza anaz jecmi tsjii zijzi zkiz luusquiz ew vino
alznasacha. NiZta alznasaZ niiqui, zkiz luus wjajrskatasacha ew vinuqui. Nekztanaqui
zkiz luusmi vinumi pizcpacha pertisnasacha. 38 Ew vinuqui ew zkiz luusquizpanZ
alznasacha. Nekziqui zkiz luusmi vinumi zumapan? cjesacha. 39 Y niZaza t'amchi vinu
licZcu, anaZ ew vinu pecasacha. “Wejtta t'amchi vinuqui walikazza”, cjican cjequicha.
NiZtazakaz Zofiinacaqui YooziZ tjaata ew kamafa ana pecasacha.

6

TSJI1 JEEJZ TJUNQUIZ WATTA

1Tsjii jeejz tjufi noojiqui Jesusaqui zkal taypiranZz okatcha niiZ tjaajinta Zofiinacztan.
Jallanu? ojkcan niiZ tjaajinta Zoniinacaqui tric oza kjajpchicha. Nuz kjajpZcu kjarZztan kjo-
jchicha. Nekztan lujlchicha. 2Nii cherZcu tsjii kjaZultan fariseo Zofiinacazti ninaczquiz
pewczicha, tuz cjican:

—;Kjaztiquiztan anchucqui nizta paajo? Jeejz tjufiquiziqui nizta anapancha paazqui.
Uchum lii quintrala, ;ana jaa?

3 Nekztanaqui Jesusaqui ninacZquiz kjaazicha, tuz cjican:

—Anchucqui Yooz taku liichinchucpancha, jana jaa? Cjijrta Yooz takuqui tuz cjicha:
uchum David cjita tuquita atchi ejpqui niiZz mazinacztan chjeri eecskatchicha. 4 Chjeri
eecznanaqui arajpach Yooz timpluquin luzzicha. Nicju Yooz yujcquiz nonZta t'antanaca
Zelat¢ha. Jalla nii t'anta aptiZcu, lujlchicha. NiZaza niiZ mazinacZquiz tojunchicha.
Anapantacha permitta nii t'anta lujlsqui ina Zofizlaqui. NiZta lujlZcuqui, lii quintrala
niiqui. Timplu jilirinacZtapankaz nii t'anta lulaj cjitaqui.

5NiZaza Jesusaqui ninaczquiz cjichicha:

—Wejrqui tsewctan cuchanZquita Yooz Zofitcha. Jeejz tjufiquizimi ¢hjulu paaz cjenami
mantasacha. —NuZ cjichicha Jesusaqui.

KJARA KJONCHI ZONI CHJETINTA

6 NiiZ wirufi jeejz tjufiquiziqui Jesusaqui luzzicha judionac? ajcz kjuyquiz. Jalla nii ajcz
kjuyquin tjaajiii kallantichicha. Nicju tsjii Zofii Zelat¢ha Zew kjara kjofichi. 7NiZaza judiuZ
lii tjaajifiinacZtan, fariseonacztan Zelat¢ha. Nii Zofiinacaqui JesusaZ awayt'atcha, jeejz
tjufiquiziqui chjetnaqui anaZz chjetna, jaa, jalla nii. Jalla nuz awayt'atcha, Jesusiz quintra
nii jaru aptisjapa. 8 Pero Jesusaqui niZta ana wali pinsitanaca kuzquiz naychipancha. Jalla
nekztanaqui kjara kjofichi ZoiiZquiz paljaychicha, tuZ cjican:

—Tsijtsna. Tii taypiquin cjisna.

NuZ chiitiquiztanaqui nii Zofiiqui nii taypiquin tsijtsicha. ¢ Nekztanaqui Jesusaqui
parti Zoflinaczquiz paljaychizakazza, tuZ cjican:

—Wejrqui anchucaquiz tsjii pewcsnasacha. ;Jeejz tjufiquiziqui u¢hum liiqui kjazt
cjeejo? ZofiZquiz zuma paasaya uz ZofiZquiz ana zuma paasaja. ZofiZ wira liwriyasaya
uz ZonZz wira ticskatasaja. Anc¢hucqui zumpacha zizza, zuma paazqui u¢hum lii jarucha
jeejz tjufiquizimi. —Jalla nuZ cjican, chiiZinchicha Jesusaqui.

10 Jalla nekztanaqui Jesusaqui niiZz muytata Zejliii ZofinacZ kjutiii chercherzicha.
Nekztan kjara kjofichi ZofiZquiz cjichicha:

—Am kjara chjinzna.

Nii Zofiiqui nuZ kjara chjinZcu niiZ kjara Zejtchi quirchicha. 11 Quintra Zofiinacazti nii
cherzcu walja Zawjchicha JesusiZ quintra. Jalla nekztanaqui ninacpora pewcsarassicha,
jaknuZt JesusiZ quintra paa-as, jalla nii.

TUNCAPAN APOSTOLONACA ILLZTA

12 NiiZ wirufiaqui Jesusaqui tsjii curullquin ojkchicha Yooz EjpZquin mayizi. Ween
pakara Yooz EjpZquin mayizichicha. 13 TjufiiZ tjewctanalla, niiZ tjaajinta Zofinaca kjawz-
icha. KjawZcu, Jesusaqui tuncapani illzicha niiZz mantita apostolonaca cjisjapa. 14 Nii

illzta apostolunacaqui tuZ cjita tjuunacchiztacha: Simonatacha; nizaza niiz tsjii tjuuqui
Pedro cjitazakaztacha. Andrestacha, SimonZ lajk Jacobotacha. Juantacha. Felipetacha.
Bartolometacha. 15 Mateotacha. Tomasatacha. Jacobotacha; niiqui Alfeo cjita Zofiz
majchtacha. Simonatacha, niZaza niiqui Canaan t'akquiztantacha. 16 Judastacha, Jacobz
lajk; niZaza Judas Iscariotitacha; jalla niiqui JesusiZ quintra tarazunchicha.

17 Jalla nekztanaqui Jesusaqui niiZ illztanacztan chjijwZzquichicha curullquiztan.
Pampiquin irantiZcu, niiZ tjaajinta ZofinacZtan tsijtsicha. Nicju wacchi Zofiinaca
Zelatcha, tjapa kjuttan Judea yokquiztan, niZaza Jerusalén wajtquiztan, niZaza Tiro
yokquiztan, niZaza Sidén yokquiztan, jalla nii yokanacquiztan tjonchicha. Nii Zoni-
nacaqui Jesusiz takunaca nonziii irantizquichicha. Yekjapanacaqui tjonchicha laanac-
quiztan chjetinta cjisjapa. 18 NiZaza yekjapanacaqui tjonchicha zajranacaZ tantiquiztan
liwriita cjisjapa. Jalla nekztanaqui Jesusaqui ninaca chjetinchicha. 19 Jesucristuqui
chjetinz azziztacha. NiZaza Jesusaqui tjapa nii Zejlfii laanaca chjetinchicha niiZ aztan.
Tjappacha laa Zoninacaqui Jesusa lanz pecatcha, ¢hjetinta cjisjapa.

JESUSIZ TJAAJINTANACA
20 Nekztanaqui Jesusaqui niiZ tjaajinta ZofiinacZ kjutii cherzicha. Nekztan paljay-
chicha, tuz cjican:
—Anchucqui porinaca, Yooz mantita zuma kamafaqui anchucaltajapacha. Jalla
niztiquiztan cuntintuZ cjee.
21 “Chjeri eecsfiinaca, wirufi Yoozqui anchucaquiz wali cjiskataquicha, tsjii ¢hjerztan
chjekchiztakaz. Jalla niztiquiztan cuntintuZ cjee.

‘Llaquitanaca, anzic anchuc kaachan. Wirufiaqui ananiiZ chipchipaquicha. Jalla
niztiquiztan cuntintuZ cjee.

22-23 *Anchucqui, Yooz Majchquin sirwifii Zofiinacchuccha. Quintra Zofinacaqui
anchucaquiz chjaawjkatcha. NiZaza jakurpayaquicha. NiZazaZ ch'aanaquicha. NiZaza
iflaraquicha. An¢hucaquiz ana zumapanZ nayaquicha. Jalla nuz cjenami ancha cuntintu?
cjee. Anchuczti arajpachquin ojkZcu, wali kamafi wira tanznaquicha, tsjii chawc
premiuZtakaz. NiZtapan tuquitanpacha tii ZofinacZ tuquita atchi ejpnacaqui Yooz
sirwifii profetanaczquiz chjaawjkatfiipantacha. Jalla niZtiquiztan anziqui cuntintuz cjee.

24*Anchucqui ricachunaca, cuntintukaz tii wirquiz kamchinchuccha. {Wirun anawali-
panz anchucaquiz wataquichal!

25 ‘Anchucqui zuma cusasanacchiz kamchinaca, poriztakaz cjisnaquicha. Yoozquin
ana cjufziZ cjen t'akjiriZ cjisnaquicha. Ana walinacquiztan chipchinaca tsjii noojiqui
ananiiZ kaaquicha niZaza llaquitaZ cjequicha.

26*Anchucqui, Yooz taku chiitazoka cjifii Zoninac¢huccha. Tjapa Zofiinacaqui anchuca
honora waytaquiZ niiqui anchucaquiz juc'ant anawaliZ cjequicha. Tuquitanpacha tii
ZofiinacZ tuquita atchi ejpnacaqui niZtapan honora waytichicha toscara chiichiifii-
naczquiz.

QUINTRA ZONINACZTANAMI ZUMA KUZZIZPANZ CJEE

27 *Anchucqui, wejt taku nonziinaca, anchucaquiz tuz cjiwcha: Anchuca quintra
ZofiinacZtanami zuma kuzzizpanZ cjee. Y niZaza zumapanZ ninacZtan paa, niZaza
anchuca chjawjkatfiinacztanami zumapanz cjee. 28 NiZaza anchuca quintra laykifii
ZofiinacZquiz zuma tawkZtan paljaya anchucqui. NiZaza anchuc ifiarifi ZofinacZtajapa
zuma tawkZtan Yoozquin mayt'iZina. 2° JakziltamiZ am yujcquiz kichasaZ niiqui, ana
niZtapacha amqui kicha. Anacha cutjatzqui. NiZaza jakziltamiZ am ira kjafiasaZ niiqui,
nii kjafaj cjee. 30 NiZaza jakziltamiZ amquiztan mayi tjonasacha, nuZ tjaa. Jakziltamiz
amquiztan kjafiasacha, nuZ kjafiaj cjee. Anam amqui quijasacha. 3! JaknuZt anchucqui
parti Zofiinaca anchucatan zuma kamz pecchaj niiqui, jalla niZtapacha anchucqui
ZofiinacZtan zuma kama.

32 *Yekjapanacaqui an¢hucatan zumaZz munazicha. Anchucqui ninacztan alajapankaz
zuma munazaquiz niiqui, ;jkjaztiquiztan anchucqui “Zumal paa-ucha” cjican chiyasajo?

NiZta iratazakaz paacha anawal kuzziz Zofinacami. 33 Yekjapanacaqui anchucaquiz
yanapcha. Anchucqui ninacZtan alajapankaz yanapaquiZ niiqui, ;jkjaZtiquiztan an-
¢hucqui “Zumal paa-ucha” cjican chiyasajo? NiZta iratazakaz paacha anawal kuzziz
Zofiinacami. 34 Yekjapanacaqui anchucaquiz onza. Anchucqui ninacZtan alajapankaz
onznaquiz niiqui, ;kjaztiquiztan anchucqui “Zumal onznucha” cjican chiyasajo? NiZta
irata zakaz paacha anawal kuzziz Zofiinacami. Nekztan tsjii onzfiizakaz tjewza. 35 Pero
anchucqui quintra ZofninacZtanami zuma munazizpan? waquizicha. NiZaza anchucqui
quintra ZofinacZquizimi yanapz panZ waquizicha. NiZaza anchucqui onZcumi anaz
tjewz waquizicha “NiimiZ onz, jaa” cjicanaqui. Jalla nuz kamtiquiztanaqui Yoozqui
anchucaquiz tsjii pajk honora tjaaquicha. NiZaza nuz kamtiquiztan anchucqui tjeeza
werar arajpach Yooz maatinacaZ, nii. NiZaza nuZ kamcanaqui Yooz irataZz kamcha.
Yoozqui okzfiizakazza quintra ZofiinacZquiziqui. 3¢ Yooz Ejpqui walja okzhipancha. NiZta
irata anchucqui okzfii kuzziz cjee.

ZUMA KAMAQUICHA
37 *Anchucalaqui anacha ZofinacZ uj paatanaca chii chiizqui. Jalla nuz Zoninac? uj

paatanaca chii chiyaquiZ niiqui an¢hucqui juc'ant ujchiz cjequicha Yooz yujcquiziqui.
NiZaza ZoninacZquizimi “Amqui YooziZ castictaj cjila”, cjican chiyaquiZ niiqui anchucqui
Yooziz casticta zakaz cjequicha. NiZaza jakzilta Zohit anchuca quintra uj paachaja,
jalla niiZzquiz pertunz waquizicha. Nekztan Yoozqui anchucaquiz ujnaca zakaz pertu-
naquicha. 38 Anchucqui okzfii kuzziz ZoflinacZquizimi tjaa. Jalla nuZ tjaan Yoozqui
anchucaquiz juc'anti tjaaquicha. Jalla tuz Yoozqui tjaaquicha. Anchuca quelzquiz chjijpi
tjaaquicha. Tsajtscu tsajtscu niZaza walja kala ts'aczcu tjaaquicha. Jakziltat tuptalla
tjaachaja, jalla niizquiz nuZ tuptalla zakaz Yoozqui tjaaquicha. NiZaza jakziltat chjuiii
kuzziz tjaachaja, jalla niiZzquiz nuZz ¢hjuiii zakaz Yoozqui tjaaquicha.

39 Jesusaqui tsjii takunacztan chiichicha, tuz cjican:

—;Jaknuzt zur Zoniqui yekja zur Zofi irpifiiztakaz zuma chjichasajo? PucultanpachaZ
ojtquiz tjojtsnasacha. Jalla niZtaZ ana zuma cjicjifii Zofiinacaqui. 40 Tsjiilla cjesacha. Tsjii
tjaajinta Zofiqui niiZ tjaajifiZquiztan anaz juc'anti cjesacha, aunquimi istutiiZcu tjaajifii
maestrupanikaz cjequicha. —Jalla nuZ tjaajinchicha Jesusaqui.

UJ PUNTUQUIZTAN

NiZaza Jesusaqui tjaajinchicha, tuZ cjican:

41 —Amqui am jilZ chjujcquiz tsjii cjujchilla cherasaZz niiqui, ;kjaZtiquiztan am persun
¢hjujcquiz pajk cjujchi ana cherjo? 42 Am persun chjujcquiz nii pajk cjujchi ana
cherasaZ niiqui, ;kjaZtiquiztan am jilZquiz chiijo, “Jila, am ¢hjujcquiztan nii cjujchilla
apakZinacha”, cjicanajo? Ana zum Zofiicha amqui. Primeruqui am persun ¢hjujcquiztan
pajk cjujchi apakalla. Nekztan zuma cherasacha. Y niZaza am jilZ ¢hjujcquiztan cjujchilla
apakasacha. —Jalla nu? tjaajinchicha Jesusaqui uj puntuquiztan.

ZONINACAQUI PAJTAZ CJESACHA NINACZ KAMTIQUIZTAN

43 NiZaza Zofiinacz kamafi puntuquiztan Jesusaqui tjaajinchicha tuZ cjican:

—Tsjii zum muntiquiztan ana zum frutanaca anawira pookasacha. NiZaza tsjii ana
zum muntiquiztan zum frutanaca anazakaz pookasacha. 44 NiZaza zapa muntinaca niiz
frutanacquiztan pajza. Jalla niZtiquiztan tsjii ch'ap muntiquiztan higo fruta anaZ pooki
atasacha. NiZaza tsjii ch'ap muntiquiztan uwas fruta anaZz pooki atasacha. 4> Tsjii zuma
kuzziz 7oniqui zuma takunaca paljayfipancha. Tsjii ana zuma kuzziz Zoflizti ana zuma
takunaca paljayfiipancha. JaknuZzt kuzquiz pinsichaja, jalla nuZ chiicha Zofiinacami.

46 Jesusaqui cjichizakazza:

—Anchucqui anaZ weriz chiitacama kamcha. Jaziqui, ;kjaZtiquiztan anchucqui wejt
tjuu aynakjo, wilta wiltajo, “Wejt Jiliri, wejt Jiliri”, cjicanajo? 47 Yekjap Zofiinacazti
wejtquin tjonZcu wejt takunaca tjapa kuz nonZza NiZaza weriZ chiitacamaZ kamcha. Jalla
tiztaZ nii Zofiiqui. 48 Jalla nii Zofiiqui kjuya kjuychicha. Primeraqui yoka jwetchicha, maz
zalzjapa. Nii mazquin zalZcu, jalla nii maz juntufl chjuczicha nii kjuy simintu. Nekztan

kjuya pirkichi¢ha. Wirufiaqui tsjii puju kjaz chjijpi ojkchicha, walja pjatsi. Nekztanaqui
nii kjazqui ojkchicha, kjuya t'eznata. Pero anapan t'ezii atchicha. Nii kjuyaqui maz
juntun kjuytatacha. 49 Yekjap Zofiinacazti wejt taku ana tjapa kuz nonza. NiZaza weriz
chiitacama anaZ kamcha. Jalla tiZtaZ nii Zofiqui. Jalla nii Zofiiqui kjuyazakaz kjuychicha,
ana maz simintuchiz. Wirufiaqui niZazakaz tsjii puju pjatzi, kjazqui kjuya t'ezinsjapa
ojkchicha. Nekztanaqui nii kjuyaqui ezzicha. K'ala kuztacha. Jalla niZtaZ nii ana weriZz
chiitacama kamfii Zofiiqui.

7

TSJII CHJETINTAQUI

1 Jesusaqui nuz paljayz Zerzcuqui, Capernaum cjita watja ojkchicha. 2 Nicju tsjii
romano zultat jiliri Zelat¢cha. NiiZ ancha zuma piyunaqui ancha laatacha, ticzmay-
atacha. 3 Nii zultat jiliriqui JesusiZ quintu zizcu, tsjii kjaZultan judionac? jilirinaca
cuchanzquichicha, JesusiZquiz rocZcajo niiZz piyuna chjetnajo. * Jalla nekztanaqui
mantita Zofiinacaqui JesusiZquiz macjatchicha. Nekztanac ancha roct'ichicha, tuz cjican:

—Tii zultat jiliriqui ancha zumacha. Jalla niZtiquiztan yanapchucapancha. 5> U¢hum
watja walja rispitficha. NiZaza tsjii uchum?z ajcz kjuya kjuykatchicha niiqui.

67 Nekztanaqui Jesusaqui nii rocfiinacztan ojkchicha. Kjuya Zcati cjisnan, nii zultat
jiliriqui tsjii niiZ mazinaca cuchanzquichicha, JesusiZquiz chii, tuz cjican:

—Wejt jiliri, am yujcquizic anal waquizucha, am wejt kjuyquiz luzajo. Wejrqui
persunpacha eksincha am kjuri ojkzjapa. Am ojkzqui ch'ama? cjesacha. Tekztanpacha
tsjii taku chiyalla. NuZ amiZ chiitiquiztanac Zetaquicha wejt piyunaqui. 8 Wejrmi
wejt jiliriZz mantitacama ojklayincha. NiZaza wejt zultatunacaqui weriZ mantitacama
ojklayfiicha. Jaziqui tsjiimil mantucha, “Oka” cjican. Nekztan ojkcha. NiZaza tsjiimil
kjawznucha. Nekztanac tjoncha. NiZaza tsjiimil mantucha, “TiZta paa” cjican. Niimi
zakaz paacha. NiZtazakaz amqui mantasacha, wejt piyuna Zetajo.

9Jalla niZta taku nonZcu, Jesusaqui, chiichicha:

—Cusapachaz chiicha nii Zoniqui, —cjican.

Nekztanaqui apsfii ZofiinacZ kjutii chersicha. CherZzcu tuZ cjichicha:

. —Chekapan tii Zofliqui juc'ant Yoozquin kuzzizza tjapa Israel wajtchiz ZoflinacZquiz-
anami.

10 Nii jiliriZ cuchanta Zofiinacaqui jilirZ kjuya irantiZcu chekapan laa piyuna Zejtchi
zalchicha.

TSJII ZONI JACATATCHI

11 Wirufiaqui Jesusaqui tsjii Nain cjita watja ojkchicha, niiZ tjaajinta ZofiinacZtan
niZaza tama ZofiinacZtan. 12 Wajt Zcati irantiZcu, tsjii alma callii cherchicha. Jalla
nii ticziqui zinta maatitacha. NiiZ maaqui Zewtacha. Walja nii wajtchiz Zofiinacaqui
cumpafitatcha. 13 CherZcu, Jesucristu Jiliriqui naa maatak Zonaquiz okzicha, tuZ cjican:

—Ana kaa amqui.

14 Nekztanaqui Jesusaqui ZcatZinchicha. AlmiZ cajuna lanzicha. Alma callfiinacaqui
nuzquiz tsijtsicha. Nekztanaqui Jesusaqui ticzi ZofiZzquiz cjichicha:

—Jilala, amquiz cjiwcha, “Zaazna”.

15Jalla nii chiitiquiztanaqui nii ticzi Zofiiqui Zaazicha. Nekztanac chii kallantichicha.
Nekztanaqui Jesusaqui niiZ maaquiz intirjichicha. 1¢ Jalla nuZ cherZcu, tjappacha
tsucchicha. NiZaza tjappacha Yoozquin honora waytichicha, tuz cjican:

—Uc¢hum wajtquizpacha tsjii chawc YooziZ cuchanZquita Zoniqui jecsila, oré. Yoozqui
niiZ wajtchiz Zofiinaca yanapi tjonchicha.

17 Jalla nekztanaqui tjapa Judea yokaran niZaza nii yok tjiyaran JesusiZ zuma paata
quintu ojkchicha.

JUAN BAUTISTAQUI JESUCRISTUZ PUNTU ZIZ PECCHICHA
18 Juan BautistaZ tjaajinta Zofinacaqui nii Zofi jacatatchi quintu quint'ichi¢ha
JuanZquiz. Jalla niZtiquiztan Juanqui JesusiZ quintu zizzizakazza. Nekztanaqui pucultan

niiZ tjaajintanaca kjawzicha. 1° Nekztan JesusiZzquin cuchanZzquichicha, niizquin pewcz-
najo, tuz cjican:

—Cristuqui tjonitaz cjila. ;Amqui Yoozquiztan cuchanZquita Cristumpankaya; uz
yekjaZ tjonasaj?

20 JuanZ cuchanta Zofiinacaqui JesusizZquin ZcatZinchicha. Jalla nekztanaqui irantizcu,
gjichicha:

—Juan Bautistaqui wejrnacz cuchanzquicha amquiz pewcznajo: “Cristuqui tjonitaZ
cjila. ;Amqui nii Cristumkaya, uj yekjaZ tjonasaj?”

21Nii orapacha nuZ irantitiquiztan Jesusaqui walja Zejlfii laanaca ¢hjetinchicha. NiZaza
zajraz tanta Zofiinaca chjetinchicha. NiZaza zur ZofinacZ ¢hjujqui ¢hjetinchicha. 22Jalla
nekztanaqui Jesusaqui ninaczquiz kjaazicha, tuZ cjican:

—JuanZquin quepa. AmiZ chertanaca nonZtanaca quint'iZca. WeriZ paatanaca
mazca. Zur Zofiinaca cherziii cjissila. NiZaza coj Zofiinaca zuma kjojchchiz ojklayii
cjissila. NiZaza mojkchi janchichiz Zofiinacami zuma janchichiz Zejtchi cjissila. NiZaza
of Zoflinacami nonziii cjissila. NiZaza ticzi Zofiinaca jacatatchi cjissila. NiZaza pori
ZofiinacZquiz Yooz liwriifii taku paljaytapancha. 23 Jakziltat weriZ paatanaca, chiitanaca
nonZcu ana kuz turwayzizlaj niiqui, walipanikaz cjequicha.

JUAN BAUTISTAZ PUNTU

24 JuanZ cuchanZquita ZofiinacaZz ojktan, Jesusaqui JuanZ puntuquiztan chiichicha.
Tjapa Zofiinaczquiz tuZ cjichicha:

—;Chjulu ch'ekti yokquin cherziii ojkchin¢huctaya? ; Tsjii tjamiz tjizinta kalu cherzai
ojkchinchuctaya? Anapan? jaz. 25 ;Tsjii finu zquitchiz Zofi cherziii ojkchinchuctaya?
Anapan?, jaz. Finu zquitchiz Zofiinaca chawc jilirz kjuyquiz Zejlcha. NiZaza wali jiru
kamfii cusasanacchiz Zofinaca chawc jilirZ kjuyquiz Zejlcha. 26 Nekztanac, ;chjulu
cherziii ojkchinchuctajo? Yooz taku paljayfi profeta cherziii ojkchinchuccha. NuZupan-
cha. Juanqui Yooz yujcquiz juc'anticha parti Yooz taku paljayfii profetanaczquiztanaqui.
27 JuanZ puntuquiztan Yooz tawk libruquiz cjijrtacha tuz cjican:

“Yooz Ejpqui tsjii Zofii cuchanZcaquicha ima CristuZ Yooz taku paljayi ojklayan. Nii
Zofiiqui Israel ZoninacZquiz Cristo zuma tjewskataquicha”.

28 Juan Bautistacha parti ZofiZ maatiquiztan tsjan juc'antiqui. Pero tjapa Yoozquin kuzziz

Zofiimi Yooz maati cjequicha. Chjul Yooz maatimi ZofiZ maatiquiztan tsjaa juc'anticha.

—Jalla nuz cjichicha Jesucristuqui.

29 Jalla nuZz nonZcuqui tjapa JuanZ bautistaZ Zofiinacami cjichicha:

—Zumapancha Yooz Ejpqui, —cjicanaqui. NuZuzakaz cjichicha impuesto cobrifii
Zofiinacami, JuanZ bautista cjicanaqui. 30 Pero fariseo Zofiinacazti judio? lii tjaajininacz-
tanpacha Yoozquin kuzziz puntuquiztan chiiZinta ana juyzu paachicha. NiZaza YooziZ
cuchanZquita Juan Bautista ana rispitchicha. NiZtiquiztanaqui ana JuanZ bautistatacha.

31Jesucristo Jiliriqui cjichicha:

—;Kjaztat tii timpuquiz Zejlfii Zoflinacajo? ;Jectnaca iratatajo tinacajo? 32Ocjala irataZ
tiinaca, jana jaa? Ocjalanacaqui palazquin uzincan niiZ mazinacZquiz altu tawkztan
kjaw kjawcha, tuZ cjican: “WejrnacaZ pincallu pjujtan, ana tsajtchinchuccha anchucqui.
Wejrnacaz llaquita itsan, ana kaachinchuccha”. Jalla niZta ocjala iratacha tii timpuquiz
Zejliii Zofiinacaqui. 33 jKjaZtiquiztan niZta iratajo? Juan Bautistaqui tjonchicha. T'anta
ana lujliiitacha. Vinumi ana lichitacha. Jalla niZtiquiztan anc¢hucqui chiichin¢huccha:
“Zajri7 tantacha niiqui”, cjican. 34 Wirufiaqui wejrqui tjonchin¢ha. Chjulumi lujlchiné¢ha.
NiZaza ¢hjulumi licchin¢ha. Jalla niZtiquiztan anchucqui wejt quintra chut¢ha: “walja
lujlfiicha lichicha tiiqui. Jalla tiipancha ujchiz ZofiinacZz maziquiya, niZaza impuesto
cobrifiinacami”. NuZ chiyifichuccha. 35 TuZ zakal cjiwcha: Yooz puntu zuma zizfii
Zoninacaqui Yooz tjaajinta puntu tjeeZa.

JESUSAQUI TSJII FARISEO ZONZ KJUYQUIN LUJLCHICHA



SAN LUCAS 7:36 108 SAN LUCAS 8:2

36 Wiruflaqui tsjii fariseo Zofiqui Jesusa luli kjawzicha. Nekztanaqui niiz kjuya
ojkchicha Jesusaqui. NiiZ kjuya irantiZcu misquiz julzicha lujlzjapa. 37 Nii wajtquizpacha
tsjaa ancha ujchiz maatak Zonqui Zelatcha. Jesusa luli ojkchi quintu zizcu, fariseo
Zofi7 kjuya irantiZzquichificha alabastro cjita maz putillZztan. Nii putillaqui zuma uluraz
aceiti chjijpitacha. 38 NiZaza naaqui ancha kaacan Jesusiz kjojch latuquiz julzincha.
Jalla nekztanaqui naaZa chjujc kaj chjojcan JesusiZ kjojcha awjziii kallantichincha.
Nekztan naaZa persun charztan JesusiZ kjojcha chjujzinchincha, zuma kjofiipacha.
Nekztan JesusiZ kjojcha chjulsincha. Nekztanaqui JesusiZ kjojchquiz nii zuma uluraz
aceitiztan tjajlzinchincha. 3°Jalla nuz cherzcuqui, fariseo impitii Zofiiqui persun kuzquiz
pinsichicha, tuZ cjican: “Tii Zofiiqui ultim werar Yooz taku paljayfii ZoniZlaj niiqui,
tiiqui zizkalal, taa maatak Zofn ancha uj payificha, jalla nii. Taa Zonzti tiiZ kjojcha zakal
lanlanzla”.

(JAKZILTAT JUC'ANTI YOOZQUIN K '"AACHINI CJESAYA?

40Jalla nekztanaqui Jesusaqui fariseo ZofiZzquiz cjichicha:

—Simona, amquiz tsjii taku chiyasacha.

Nekztan nii Simén cjita fariseuqui kjaazicha, tuZ cjican:

—Tjaajini, wejtquiz chiyalla.

417alla nekztanaqui Jesusaqui cjichicha:

—Tsjii pucultan Zofiiqui denario cjita paaz kajatacha. Tsjii Zofiiqui 500 denario cjita
paaz kajatacha. Tsjiizufizti 50 denario kajatacha. 42 Jalla nekztanaqui nii pucultanaqui
ana wira pjojki atchicha. NiZtami ana wira pjojki atchiZ cjen nii kajii Zofiiqui nii pucultan
Zofiinaczquiz cjichicha: “Anchucaz kajzta paazqui anal cobracha. Jaziqui nuZquizpanikal
pertunacha”.

Nekztanaqui Jesusaqui fariseo ZoiZquiz pewczicha, tuz cjican:

—Jaziqui kjaaznalla amqui. ;Jakziltat nii pucultan ZofZquiztan nii ana cobrifii
ZofiZzquiz juc'anti k'aachiifi cjesaya?

43Jalla nekztanaqui Simén cjita fariseuqui kjaazicha, tuz cjican:

—Nii pajk kaja ana cobrita Zoniqui juc'ant k'aachifii cje¢hani.

Nekztanaqui Jesusaqui cjichicha:

—Razunam chiicha.

44 Nekztanaqui naa maatak Zona kjutiii cherZcu Jesusaqui SimonZquiz cjichicha:

—Wejrqui am kjuya luzquichin¢ha. Amqui anam kjaz onanchamcha, tii wejt kjojcha
awjzjapa. ;jTaa maatak Zon cherkay? Taa maatak Zonzti persun c¢hjujc kajlliztan wejt
kjojcha awjzinc¢ha. Nekztanaqui persun charztan chjujzincha. 45 Amqui wejtquiz anam
chjulzamcha. Naazti nuz luzcu wejt kjojchami chjul chjulZinchincha. 46 Amqui wejt
achquiz ana aceitimi alZinchamcha. Naazti wejt kjojchquizimi zuma uluraz aceite alz-
incha. 47]Jalla niZtiquiztan amquiz chiiZinu¢ha tuZu. Walja naaZa ujnaca pertuntiquiztan
taa maatak Zonqui juc'anti wejr k'ayachticha. Jakziltat ujlliquiztan pertunta cjechaja,
jalla niiqui anaZ juc'anti k'ayachticha.

48]Jalla nekztanaqui Jesusaqui naa maatak Zonaquiz cjichicha:

—Am ujnacaqui pertuntacha.

49 Nekztan parti impitta Zofiinacaqui nii nonZcu ninacpora parla kallantassicha, tuz
cjican:

—;Ject tii Zofiejo? Wali ujnacamiz pertunla. Ujquiztan ZofiinacamiZ pertuncha.

50 Jesusaqui naa maatak Zonaquiz cjichicha:

—AmiZ criitiquiztan jaziqui amqui liwriitacha. Jaziqui cuntintum okaquicha.

8

MAATAKANACAQUI JESUSIZQUIZ YANAPCHICHA

1 Wiruflaqui Jesusaqui wacchi watjanacaran jochinacaran ojklaychicha. Jalla nuz
ojklaycan Yooz mantita zuma kamafia, jalla nii puntu paljaychicha. NiiZ tuncapan
illzta apostolonaca niiZtan chicapachatacha. 2 NiZaza tsjii kjaZultan niiZ chjetinta

maatakanaca cumpafitichicha, ninacztan chica. NiiZ tuquiqui nii maatakanacaqui
zajraz tantatacha, y niZaza conanacchiztacha. Jalla nii maatakquiztan tsjaaqui Maria
Magdalena cjititacha. Jalla naaquiztan pakallak zajranaca ulanchitacha. 3 NiZaza tsjaa
Zon Zelatcha, Juana cjiti, Chuza cjita ZoiZ tjuntacha. NaaZa lucuqui Herodes cjita jiliri
yanapfii secretariotacha. NiZaza tsjaa Susana cjiti Zon Zelatcha. NiZaza tsjii kjaZultan

iya maatakanacaqui apsnitacha. Nii maatakanacaqui persun cusastan atintifiitacha
Jesusizquiz.

CHJACZ QUINTU

4 Walja Zofiinacaqui watjanacquiztan Jesusa cheri ulanZquichicha. Walja ZofinacaZ
nu? juntazziz cjen, Jesusaqui tsjii quintu quint'ichicha, tuz cjican:

5 —Tsjii zkala ¢hjachi Zofiiqui zkal ¢hjaqui ojkchicha. Nekztan zkal semilla wichcan
wichcan ¢hjacchicha. Chjaccan, parti semillanacazti jiczaran tjojtsicha. Nii tjojtsi
semillaqui tjecantatacha, y nizaza weZlanacaz lujltatacha. ¢ Tsjii parti zkal semillanacazti
maz yokaran tjojtsicha. Nii tjojtsi semillanacaqui jecZcanpacha nuzquiz kjofichicha.
AnaZ umit yoka Zelatcha. 7 Parti zkal semillanacazti ch'ap yokaran tjojtsicha. NuZ juntu
pakan ch'apinacakazza atipchiqui. 8 Parti zkal semillanacazti zum yokquiz tjojtsicha.
Nekztan pajkchicha. NuZ pajkZcu, zuma chjeri pookchicha, patac chjerchiz zapa
chjojlluquiz. —NuZ quint'iZcu Jesusaqui altu tawkZtan cjichicha:

—Jecchalaj cjuiichiz niiqui, Z-nonZna.

9 Jalla nekztanaqui niiZ tjaajinta Zofiinacaqui JesusiZquiz pewczicha:

—;Jaknuzt chii tii am takojo? —cjican pewczicha. 10 Jalla nekztanaqui Jesusaqui
kjaazicha tuz cjican:

—Anchucaquiz Yoozpacha? tjaajnaquicha anchuca kuzquiz, niiZz mantita kamafi pun-
tuquiztan, nii. Yekjap ZoninacZquizzti quintunacztankaz chiyucha Yooz mantita kamana
puntuquiztan. Jalla nuZquiz weriz chiita quintu nonZcuqui parti Zofiinacaqui ana wira

11 Nekztanaqui Jesusaqui niiZ tjaajinta Zoflinaczquiz cjichicha:

—Jalla tiZta puntunacquiztanz chiicha wejt zkala ¢hjacz quintuqui. Yooz takucha
nii zkal semillanacaqui. 12 Nii jiczaran Zejliii Zofiinacaqui Yooz taku nonzicha. Yooz
taku nonZtanaqui, diablu cjita zajraqui tjonza, ninacz kuz turwayZinzjapa. Jalla nuZ
paacha diabluqui, nonzfii ZoflinacaZ Yooz taku ana criyajo, y niZaza ninacaZz ana liwriita
cjeyajo. 13 NiZaza nii maz yokaran Zejliii Zofiinacaqui Yooz taku nonzicha. Yooz
taku nonZcupacha cuntintuz catok¢ha. Pero Yoozquin tjapa kuzzizpan ana nonZza.
Tsjiipacamakaz catokcha. Chjul pruebaZ tjonanami ratullaZ quejpsa. 14 NiZaza nii
ch'ap yokaran Zejlfii Zoninacaqui Yooz taku nonzicha. Yooz taku nonZcu anaZ tjapa
kuztan catokcha. Cusasanacapankaz cherza; nizaza wali jiru kamspanz peccha; nizaza
pjijstanacapankaz peccha. Jalla niZtiquiztan ¢hjul ana walinaca tjontan, ninacz kuznaca
turwayskatcha. Persun kuzquiz pectiquiztanaqui Yooz taku tjatZa. Jalla nizZtiquiztan ana
zuma kamasacha. Ana pookii zkalaZtakaz kamcha. 15 Nii zum yokquiz Zejli Zofiinacaqui
Yooz taku nonzicha. Tjapa kuztan Yooz taku nonZa. Tjapa kuztanZ catokcha. NiZaza
Yooz takucama zuma kamcha Yoozquin tjurt'ifii kuzziz. Jalla niZtiquiztan zuma pookii
zkalaZtakaz kamcha, zumapankaz kamcha.

MICHA TJEEZ QUINTU

16 Jesusaqui tjaajinchicha tuz cjican:

—AnaZ jecmi micha tjeeznasacha cajun kjuyltan nonzjapa, uZ tjajz zquit koztan
nonzjapa. Micha tjeez nonz juntuiipanz nekzipan tewznasacha kjuyquiz luzfii Zofii-
naczquin kjanajo. 17 Chjulu ¢hjojZtami waZztapanikaz cjequicha. NiZaza ana Yooz puntu
ziztanacami kjanapacha ziztapanikaz cjequicha.

18 WeriZz chiita taku zuma nonznalla anchucqui. JakziltaZlaj catokfii kuzziz niiqui,
juc'anti zuma kuz tjaataZz cjequicha, Yooz taku intintajo. JakziltaZlaj ana catokfii
kuzziz niiqui, juc'anti turwayskattaz cjequicha. Jalla niZtiquiztan Yooz takuqui anapan

intintifiiz cjequicha, “intintucha wejrqui” chiichiZ cjenami. —Jalla nuZ tjaajinchicha
Jesusaqui.
JESUCRISTUZ FAMILIA PUNTU

19 Wirufiaqui JesusiZ maatan niiZ lajknacZtan irantiZquichicha, jakziquin Jesusac
Zelatchaja, jalla nicju. Pero niiZquin ana macjati atchicha. Kjuyquiz walja Zofiinaca
Zelatcha. 20Jalla nekztanaqui tsjii Zofiiqui JesusiZquiz mazzicha, tuz cjican:

—Am maami am jilanacami kjuy zancu Zejlcha. Am cherz peccha.

21Jesusaqui nekztan kjaazicha, tuz cjican:

—Yooz taku nonziii Zofiinacaqui y niZaza Yooz takucama kamiii Zofiinacaqui, ninaca-
pancha wejt familia cuntaqui, wejt maa cuntaqui, y niZaza wejt jilanaca cuntaqui.

JESUSACHA TJAMIMI KJAZ LJOJKIMI MANTINIQUI

22 Tsjii nooj Jesusaqui niiZ tjaajinta ZofiinacZtan luzzicha tsjii warcuquiz. Nekztanaqui
tuZ cjichicha:

—Tii kotZ nawjktufitanZ ojklay.

23 Jalla nuZ ojkcan Jesusaqui tjajchicha. Nekztanaqui tiripintit wali pjursanti tjami
zalchicha. Jalla nii tjamiZ cjen warcuqui kjaz ljojkiZtan julzmayaZ cjisnatcha, kjaz chjijpi.
24 Nekztanaqui JesusiZ tjaajinta Zofinacaqui Jesusa Zinchicha, tuZ cjican:

—Tjaajifii Maestro, Tjaajifii Maestro, kotquiz julzmayaZ cjis u¢humqui. Ticznachan
uchumni. —Jalla nuZ chiitiquiztanaqui Jesusaqui Zaazicha. Nekztanaqui tjamZquiz
niZaza kjaz ljojkimi mantichicha apaltajo. Jalla nuZz mantitiquiztanaqui tjamimi kjaz
ljojkimi apaltichicha. Ch'ujupan cjissicha. NuZquiz walikaztacha. 25 Jalla nekztanaqui
Jesusaqui niiZ tjaajinta ZofninacZzquiz chiiZinchicha, tuz cjican:

—;Ana wejtquin kuzziz cjissinchuckaya? —NuZ pewcztiquiztan, nii tjaajinta Zofii-
nacazti tsucchi ispantichi cjissicha. NiZtiquiztan ninacpora parlassicha, tuz cjican:

—;Ject tii Zofiejo? Tjamimi kjazmi tiiZ mantitacamaZ ojkcha, tiiz chiita takukaz cazza.

TSJII ZAJRAZ TANTA ZONI CHJETINTA

26 NiZtami Gadara cjita yokquin irantichicha, kotZ nawjktufitan, Galilea cjita yokZ
nawjktufitan. 27 Jesusa yokquiz chjijwZtan tsjii nii wajtchiz Zofiqui macjatZquichicha.
AZk watanaca zajraZ tantapantakalcha nii Zofiqui. ZajraZ tantiquiztan ana zquiti
cutfiitakal¢ha. NiZaza ana kjuyquizimi kamfitakalcha. Campu santuran kamnitakalcha.
28-29 Jesusa cherzcu, niiZ yujcquiz tuzi t'okzicha yokquizpacha; kjawcan puct'ichicha.
Nekztanaqui Jesusaqui Zofii tanfii Zajra mantichicha ZonZquiztan ulnajo. Nii chiitiquiz-
tan zajraqui kjawchicha, tuz cjican:

—Jesusa, Arajpach Yooz Maati, ;kjaztiquiztan am wejtquiz mitisi? Am roct'ucha, anaz
wejr tjatnalla, anaZ wejr sufriskatalla.

Tuquiqui wilta wilta zajraqui nii Zofii tanfiitakal¢ha. NiZaza nii wajtchiz Zofiinacaqui
zajraZ tanta Zoni chejliitakalcha, y niZaza carinZtan mokiitakalcha. Jalla nuz moktiquiz-
tanami chejltiquiztanami carina kojkZcu atipasiipankaztakalcha. Jalla nekztan zajraqui
nii Zofli ch'ekti yokaran zajt zajtskatchicha. 3° Nekztanaqui Jesusaqui nii pewczicha, tuz
cjican:

—;Chjul tjuuchizzamta?

Nii zajraqui kjaazicha:

—Tama cjitaZ wejrqui, —cjican.

Tama zajranacaqui nii Zofizquiz lushitakalcha. 31-32 Zcati cururan wacchi cuchinacaqui
lujlcan Zejlfiitakalcha. Jalla niZtiquiztan zajranacaqui JesusiZzquiz rocchicha, tuz cjican:

—AnaZ wejrnac casticta cjeyajo mantalla. Nii cuchinacZquin luzkatalla. —Jalla nuZz
mantiskatz pecchicha zajranacaqui. Nekztanaqui Jesusaqui nuZ mantichicha. 33 Jalla
nekztanaqui nuZ mantitiquiztan zajranacaqui Zofizquiztan ulanZcu cuchinaczquin luzi
ojkchicha. CuchinacZquin luzcuqui cuchinaca tjiiranchicha tsjii k'aw kjutfii. Nekz-
tanaqui nii cuchinacaqui kossucpacha tjojtsicha nii barranc k'awquiz. NiZaza kotquin
tjojtsicha. Jalla nuZquiz tjapa ticzicha.

34 Cuchi itzfiinacaqui nii cherzcu walja tsucchi zajtchicha. Watjaran jochiran quintu
quint'ican ojklaychicha. 35 Nii quintu nonZzcu walja Zofiinacaqui ojkchicha nii paatanaca
cheri. JesusizZquin irantiZcu, nii zajraZ tanta Zofii Zejtchi cherchicha. Nii Zofiiqui julzi
Zelatcha Jesusiz kjojch latuquiz, zquiti cujtchi. NiZaza zuma tawkchiztacha, ana lucuratz-
takaztacha. Jalla nuZ cherzcu, nii cheri tjonchi Zofiinacaqui nuZquiz ispantichicha. 3¢ Nii
Zofii ¢hjetifii cherchi Zofiinacaqui quint'ichicha parti ZoninacZquiz, jaknuzt Jesusaqui
7Zofii chjetinchaja, jalla nii. 37 Nii quintu nonZcu, tjapa Gadara cjita yokquiz Zejlii
Zofiinacaqui JesusiZquiz roqui kallantichicha nawjk okajo. Nii Zofiinacaqui cuchinacaZ
pertissiZ cjen waljaZ eksnatcha. Jalla niZtiquiztanaqui Jesusaqui tsjii warcuquiz luzzicha,
ojkzjapa. 38 Nii zajriquiztan chjetinta Zoniqui JesusiZquiz rocchicha, tuZ cjican:

—Amtan chical ojkkatalla.

Pero Jesusaqui kjaazicha, tuZ cjican:

—Tekz am Zela. 3% Am kjuya oka. ZofiinacZquizim amqui quint'aqui¢ha jaknuzt
Yoozqui am ¢hjetintchaja, jalla ni.

Nekztanaqui nii Zoniqui ojkchicha.  Jalla nuZ ojkZcu tjapa kjutii watjaran
quint'ichicha, jaknuZzt Jesusaqui nii ¢hjetintchaja, jalla nii.

JESUCRISTUCHA LAA ZONI CHJETINNI

40 Jalla nekztanaqui JesusaZz kotZ nawjktufitan quejpZquitan, Zejliii Zofiinacaqui tjapa
kuz risiwchicha. Tjappacha JesusiZ tjonz tjewsitacha. Nekztanaqui niiZ tjontiquiztan
cuntintutacha.

41 Jalla nekztan tsjii Jairo cjita Zofiiqui irantiZquichicha; ajcz kjuy jiliritacha. Nii
Zofiiqui JesusiZ yujcquiz puct'ichicha. Nekztanaqui rocchicha niiZ kjuya okajo. 42 Nii
oraqui nii ZofZ zinta majtqui ticzmayatacha. Tuncapan watchiztatha naa majtqui.
Nekztan Jesusaqui jilirZ kjuya ojkchicha. JesusaZ okan, walja Zofiinacaqui ts'acjascan
apzicha.

43 Jalla ninacZtan juntu tsjaa laa maatak Zonqui okatcha. Tuncapan wata inturu ljok
ojkfii laa t'akjisichintakal¢ha. NiZaza medicunacZquiz kullkatjawi ancha castassincha,
ana ¢hjulchiz cjissintacha. NuZ kullkatZcumi ana wira Zetatcha. 44 Nekztanaqui naa laa
Zonqui JesusiZ wir kjuttan macjatchincha. NiiZ zquit tjiiquiz lanzincha. Nii orapacha nuZ
lanZcuqui Zejtchincha. NiZaza ljok ojkfimi tsijtsicha.

45Jalla nekztanaqui Jesusaqui pewczicha, tuz cjican:

—;Ject wejr lanzejo?

Tjappacha ninacaqui ana zizii chiichicha, nuz pewcztiquiztan. Jalla nuz cjen Pedruqui
niiZ mazinacztan cjichicha:

—Tjaajini Maestro, tii Zofiinaca ancha amquiz ts'acjassa, niZaza tjapa kjuttanz am
tewjctewjccha. Jaziqui jkjaZtiquiztan am nuZz pewczjo, “;Ject wejr lanzejo?” cjicanajo?

46 Nekztanac Jesusaqui cjichicha:

—Tsjii tsjiiqui wejr lanzicha. Wejr persun kuzquiz naychincha wejt aziqui tsjii
chjetinchicha, jalla nii.

47 Naa maatak Zonqui waj nu? Jesusiz kuzquiz pajta ziztiquiztan, cjarcatcan macjatch-
incha. Nekztan Jesusiz kjojchquiz quillzincha. Tjapa Zofiinaca Zelan naaqui mazzincha,
nii orac lanzintaZ naaqui, jalla nii. NiZaza nii lanZcu nii orapacha Zejtchi quirchincha
naaqui. Jalla nuZ cjican mazzincha Jesusizquiz. 48 Jalla nekztanaqui Jesusaqui cjichicha:

—Cullacalla, tjapa kuztan criichiZ cjen chjetinta cjissamcha. Jaziqui cuntintum am
okaquicha.

49 JesusaZ ima naatan parla ZerZnan, tsjii Zoniqui tjonchicha Jairo cjita ZofiZ kjuyquiz-
tan. Nii Jairuqui ajcz kjuy jiliritacha. Tjonchi Zofiqui Jairuzquiz cjichicha:

—Am majtqui ticzinpancha. Anam iya tii Maestruzquiz molistis waquizicha.

50Jalla nii takunaca nonZcuqui, Jesusaqui JairuZquiz cjichicha:

—Ana am nic kuz turwayskata. Yoozquin tjapa kuzziz cjee. Nekztan am uzqui
Zetaquicha.

51 JairuZ kjuya irantiZcu, Jesusaqui anaZz jecmi kjuyquiz luzkatchicha. JesusiZtan
PedruZtan, JacobZtan, JuanZtan, naa uza maa ejpZtan jalla ninacakaz luzkatchicha. 52 Nii
kjuyquiz Zejlfii Zoninacaqui tjappachaz kaatkalcha. NiZaza naa uzaZ ticziZ cjen walja
llaquitatakalcha. Pero Jesusaqui ninaczquiz cjichicha:

—Ana? kaa. Taa uzqui anacha ticzin, antiz taa uzqui tjajcha.

53 NuZ Jesusiz chiitiquiztan nii Zejlfii Zoninacaqui tjassicha nii nonZcu. Ticzinpancha
nu? zizzicha parti Zoninacaqui. 4Jalla nekztanaqui Jesusaqui naa uza kjara tanzinchicha,
y niZaza altu tawkztan chiichicha, tuZ cjican:

—Kolta cullacalla, Zaazna.

55 Nii orapacha wilta Zejtchin cjissincha. NiZaza nii orapacha tsijtsincha. Nekztan
Jesusaqui mantichicha naa uzaquiz chjeri tjaaznajo. >¢ NaaZa maa ejpqui nuZ jacatatchiz
cjen ancha ispantichicha. Nekztanaqui Jesusaqui ninaczquiz paljaychicha:

—Anaz jeczquizimi chiichiyaquicha tii ¢hjetinta quintu, —nuZ cjichicha Jesusaqui.

9

APOSTOLUNACA CUCHANTA

1Jalla nekztanaqui Jesusaqui niiZ tuncapan illzta apostolonaca kjawzicha. Nekztan
ninacZquiz mantiz azi tjaachicha, tjapaman zajranaca chjatkatzjapa, niZaza tjapaman
laanaca chjetinzjapa. 2 NiZaza Jesusaqui ninaczquiz mantichicha Yooz zuma kaman
puntuquiztan paljayajo, y niZaza laa Zofiinaca chjetnajo. 3 NiZaza cjichicha:

—Anchucqui anaz ¢hjulumi chjichaquicha, jiczquin ojkcan. Anaza ajtsmi, anaza Zak
quelsmi, anaza chjerimi anaza paazmi. NiZaza zinta zquitikaz chjichaquicha. 4 Jakzi
kjuyquinami irantizZcuqui nii kjuyquin alujasaquicha. Jalla nicjuz kamaquicha, nii
yokquiztan ojkzcama. 5 Yekjap wajtchiz Zofinacaqui anchuc anaZ risiwz pecaquiz
niiqui, nii wajtquiztanZz ulnaquicha. NiZaza anchuca kjojchquiz zcatchi pulpunaca tsajt
tsajtsnaquicha. Jalla nii tsajt tsajtstaqui sifialaz cjequicha ninacZ quintra, anchuc ana
risiwchizZ cjen.

¢ Jalla nekztanaqui JesusiZ nuZ taku tjaatiquiztan apostolonacaqui niiZ mantitacama
ojkchicha. Tjapa jochinacZ kjutii ojkchicha, liwriifi Yooz taku paljaycan, y niZaza
laanaca chjetincan.

JUAN BAUTISTAZ PUNTU

7 Tsjii chawc jiliriqui Herodes cjita Zelatcha. JesusiZ quintu zizcu, ana c¢hjulumi
naazipancha nii oraqui. Inakaz Zelatcha. JesusiZ quintu nonZcu yekjapanacazti cjichicha:

—Juanqui ticziquiztan jacatatchiZlani.

8 Yekjapanacazti chiichicha tuZ cjican:

—Tiila Eliasqui; jecZquichila.

Elias cjitaqui tuquita Yooz taku paljayni profetatacha. Yekjapanacazti JesusiZ puntu
chiichicha, tuz cjican:

—Tiila tsjii tuquita Yooz taku paljayfii profetaqui, jacatatchila.

Jalla nuZ cjenami Herodes cjita jiliriqui inakaz cjissicha. ®Nii Herodesqui tuZ cjichicha:

—Wejrpancha mantichintqui, JuanZ acha murZcajo. Anziqui wacchi milajru paata
quintunaca nonznucha. ;Jectpan nii milajrunaca paafiejo? ;Juanpan cjesajo?

Jalla nekztanaqui Herodesqui JesusiZtan walja zalz pecchicha.

ZONINACZQUIZ CHJERI TJAAZ MILAJRU
10 Wirufiaqui JesusiZ illzta apostolonacaqui cutjatchicha. Nekztan JesusiZquiz
quint'ichicha jaknuZzt kamtchaja, jalla ninaca. Jalla nekztanaqui Jesusaqui ninaca
chjitchicha tsjii ana Zejlz yokquin, Betsaida cjita wajtZ Zcati. 1! NuZ ojkta zizcu,
Zofiinacaqui walja apzicha. Nekztanaqui nuZ apZtiquiztan Jesusaqui zuma risiwchicha.
NinacZquiz paljaychicha Yooz mantita zuma kamai puntu. NiZaza laanaca chjetinchicha.
127ezi cjee ora JesusiZ tuncapan illzta apostolonaca niiZquin macjatchicha, tuz cjican:

—Tii Zofiinaca cuchna joch kjutfii wajt kjutii okaj cjee; tjajz kjuya kjurZcaj cjee; nizaza
lujlz chjeri kjurZcaj cjee. Tekziqui anaZ ¢hjulumi Zejlcha. Jalla nuZz cuch waquizicha
amqui.

13 Pero Jesusaqui niiZ illzta apostolonaczquiz chiiZinchicha, tuz cjican:

—Anchuc? antiz chjeri tjaa.

Ninacaqui kjaazicha, tuZ cjican:

—AnaZ wejtnacalta ¢hjulumi Zejlcha. Pjijska t'antallZtan pizc ch'izlliZtan, niZtallakaz
wejtnacalta Zejlcha., TinacZquiz tjaazjapa anapan wacasacha. TinacZquiz tjaasjapa,
;Chjeri kjayi okasaya?

14 Nii Zejliii Zofinacaqui pjijska warank luctakatacha. Nekztanaqui Jesusaqui niiZ
tjaajintanaczquiz cjichicha:

—TjulZna tii Zofiinacaqui pjijska tuncquiztan pjijska tunca jalla nu? t'aka t'aka tjulzna.

15Jalla nuZ niiZ mantitacama paachicha. Nekztan tjappacha julzicha. 16 Nekztanaqui
Jesusaqui persun kjarquiz nii pjijska t'anta nii pizc ch'iz tanzicha. NuZ tanZzcu arajpach
kjuthi cherzicha. Nekztan Yooz EjpZquin sparaquiZ cjichicha, jalla nii t'antiquiztan,
ch'izquiztan. Jalla nekztanaqui t'unZcu niiZ tjaajintanacZquiz chjalzicha, parti Zofii-
naczquiz tojznajo. 17 Nekztanaqui tjapa nii Zofiinacaqui chjekaficama lujlchicha. Jalla
nu? lujltanaqui Zejtchi t'anta ch'iz t'unanaca tuncapan canasta chjijpi ricujchicha.

JESUSACHA YOOZIZ CUCHANZQUITA CRISTUQUI

18 Tsjii nooj ana Zofiinaca Zelan, Jesusaqui Yooz EjpZquin mayizatcha. NiiZ tjaajinta
Zofiinacapantacha niiZtan chicapachaqui. Jesusaqui ninacZquiz pewczicha:

—;JaknuZt pinsi Zofiinacaqui wejt puntuquiztanajo?

19 Nekztanaqui nii tjaajintanacaqui kjaazicha, tuz cjican:

—Yekjap Zofinacaqui cjicha, Juan BautistaZ amqui. Yekjapanacazti zakaz cjicha, Elfas
amqui. Yekjapanacazti cjicha, tuquita Yooz taku paljayfi profetaZlani jacatatchini, —
jalla nuZ cjicha.

20 Jaziqui nekztanaqui Jesusaqui wilta pewczicha, tuZ cjican:

—Anchuczti, jwejt puntuquiztan kjazzaz cjeejo?

Pedruqui kjaazicha, tuZ cjican:

—YooziZ cuchanZquita Crustumcha amqui.

21 Jalla nekztanaqui Jesusaqui zumpacha niiZ tjaajintanaczquiz iwjt'ichicha, ana
jeczquizimi nizZta maznajo.

JESUSAQUI NIIZ PERSUN TICZ MAZZICHA

22NiZaza Jesusaqui cjichicha:

—Yooz cuchanZquita Zoftcha wejrqui. Pero walja sufristancha; niZaza wajt
jilirinacami timplu chawc jilirinacami judioZ lii tjaajifiinacami wejr ana jiliriZtakaz
nayaquicha. NiZaza wejr conta cjistancha. NiZaza chjep majquiztan jacatatacha.

23 Wirufiaqui tjapa nii Zejlii Zoflinaczquiz paljaychicha, tuz cjican:

—Jequit wejttan chica kamz pecchaj niiqui, primiraqui persun kamarfi wira tjatZla.
NiZaza ¢hjul pruebanaca watanami zapuru wejttan chicapacha cjee, aunquimi persun
wirami apt'achani. 24 Jakziltat persun kaman wira ana tjats pecchaj niiqui, arajpach
kamafaqui ana tjaataZ cjequicha. Jakziltat wejt laycu persun kaman wira tjatznachaja,
jalla niiqui arajpachquin wifiaya kamaquic¢ha. 25 Arajpachquin wifaya kaman wira
pertaquiZ niiqui, ;jtii muntuquiz Zejlfii cusasa chjuljapat sirwasajo? 26 NiZaza quintra
ZofiinacaZz Zelan, jakziltat wejtquiztan wejt tawkquiztan ana pajfii chiyaquiZ niiqui,
wejrqui niZtazakal niiZzquiztan ana pajfii chiyacha wejt mantiz timpuquiz, nekziqui.
Tsjii noojiqui walja poderchiz quejpZcacha wejt Yooz EjpZ aztan, niZaza wejt Yooz EjpZ
anjilanacztanpacha. Mantizjapa quejpZcacha. 27 Weraral cjiwcha. Tsjii Zofiinaca tekz
Zejlcanpacha ana? ticznaquicha ima Yooz mantiz timpuquiz kallantan.

JESUSAQUI TSJEMATAZ CJISSICHA

28 Tsjii quinsakal tjufiquiztan Jesusaqui curulla yawchicha Yooz EjpZtan parli. NiZaza
¢hjepultan niiz illzta Zofiinaca chjitchicha, PedruZtan, JacobZtan, JuanZtan; jalla ni-
nacaqui JesusiZtan chica ojkchicha. 2° Yooz EjpZtan parlican, JesusiZ yujcmi niiZ cujtta
zquitimi walja llijiii kjanapanikaz cjissicha, chiwicamatacha. 30 Nii orapacha pucultan
luctak Zofiiqui parisiZquichicha, JesusiZtan parlisjapa. Nii pucultanaqui Moisestan
Eliastantacha. 31 Nii pucultanaqui walja chiw kjana llijii taypiquiz tjonatcha. Jesusiz
ticz puntu parlatcha. Jerusalén wajtquiz jaknuZt ticznachaja jalla nii puntu. 32 Nii oraqui
PedruZtan niiZ mazinacZtan ancha? tjaji tjonkatatcha pero nii cherZcu ninacz tjajimi
zajtchicha. JesusiZ tjeeZta honora cherchicha nii pucultan Zofiinacaz niiztan Zelan. Walja
chiwi llijiii kjanii cherchicha. 33 Pucultan ZofiinacaZ JesusiZquiztan zarakan, Pedruqui
gjichicha:

—{Wejt Tjaajifii Maestro, tekz Zejlzqui walipankazza! Jaziqui chjep chjujlli kjuya
kjuysla, tsjiiqui amta, tsjiiqui Moisesta, tsjiiqui Eliasta, jalla nuz.

Pedruqui ana zuma tantiizcu chiichi¢ha. 34Jalla nuZ PedruZ chiyan, tsjii tsjiriztakaz
macjatZquichicha. Nekztan ninacZquiz urpuntichicha. Jalla nuZ urpuntitiquiztan nii
¢hjepultan illzta Zoninacaqui walja tsucchicha. 35 Tsjirquiztan tsjii jora chiiZquifi
nonzicha, jalla tuZ cjican:

—]Jalla tiicha wejt k'ayi Maatiqui. Jalla tiiZ chiita taku nonzna.

36 Jalla nuZ nii joraZ chiitan, Jesusaqui zinalla Zelat¢ha. Nii ¢hjepultan illztanacaqui
nuZquiz ch'uju quirchic¢ha. Ana jecZquizimi nii cherta puntu chiichicha.

TSJII ZAJRAZ TANTA ZONI CHJETINTA

37 NiiZ jaka taZu curquiztan chjijwZquichicha. Walja Zofiinacaqui JesusiZtan zali
tjonchicha. 38 Nii tama ZoflinacZquiztan tsjii Zofiiqui altu tawkZtan paljaychicha, tuz
cjican:

—Wejt Tjaajifii Maestro, wejt zinta majch cherZinZcalla. 39 Wilta wilta zajraZ tantacha.
Nii zajraqui anchaZ kjaw kjawkatcha. NiZazaZ t'uckatcha. Atquiztan ch'utuZ jupok-
skatcha. Persun janchiZ ¢hjojritskatcha. NiiZquiztan ana zarakz peccha. 40 Ami? tjaajinta
ZofiinaczZquiz rocchincha, wejt majch ¢hjetZinajo. Ana atchipancha.

417alla nekztanaqui Jesusaqui kjaazicha, tuz cjican:

—Tii Zofiinacajay ana criifiipancha. jWalja ujnacchiz¢hucpancha anchucjay! ;Chjul
oracamat anc¢hucatan wejr Zelaquiya? ;Chjul oracamat anchuca ujquiztan wejr awan-
taquiya? NiZtaqui am majch zjijcZcalla.

42 Nii Zofiz laa majch JesusiZquiz macjatan, zajraqui yokquiz tjojtchicha. Wilta
t'uckatchicha. Jalla nekztanaqui Jesusaqui zajra ujzicha. Nii ZofiZ majch chjetinZcu, niiZ
persun ejpzquiz intirjichicha. 43 Nii Yooz aztan paata obra cherZcu tjapa Zofiinacaqui
ispantichicha. ZofiinacaZ ispantichi Zelan, Jesusaqui niiZ tjaajinta Zofiinaczquiz paljay-
chicha, tuZ cjican:

44 _Tjapa kuztanZ tii weriZ paljayta nonZna anchucqui. AnaZ tjatzna. Wejrqui
tsewctan cuchanzquita Yooz Zofit¢ha. Quintra ZofiinacZquiz wejr intirjital tarazuntal
cjeecha.

%5 Jalla nuZ chiyan niiZ tjaajinta Zofiinacaqui ana intintazzicha. NiZaza nii chiitaqui
ana kjanzt'itatacha, ninaca intintajo. Ana intintazcumi, pewcz eksnatcha niiz chiita taku
kjana intintisjapa.

YOOZ YUJCQUIZ, ;JJECT TUCQUIN CJES?

46 Wiruflaqui niiZ tjaajinta Zofinacaqui ninacpora ch'aassi kallantichicha, jakziltat
ninaczquiztan tucquin cjes, jalla nii. 47 NinacZ kuz pinsita zizcu Jesusaqui tsjii uza
tsijtskatchicha niiZ latuquiz. 48 Nekztan ninaczquiz paljaychicha:

—Jequit wejt cuntiquiztan tsjii uza risiwchaj niiqui, wejrpacha risiwcha. NiZaza jequit
wejr risiwchaja, niZzaza risiwcha wejr cuchanzZquifii. Jakziltat anchucaquiztan wirquin
nayta cjicjiyachaja, jalla niicha tucquin zuma honorchizqui.

49 Wirufaqui Juanqui cjichicha:

—Wejt Tjaajifii Maestro, tsjii Zofliqui am tjuu chiican zajranaca chjatkatchicha. Nii
cherZcu wejrnacqui ujzincha, “Ana niZta paa”, cjican. Nii Zofiiqui anacha u¢humnacatan
ojklayni.

50 Pero Jesusaqui cjichicha:

—AnaZ nuz atajcha, jalla. NiZta paafiiqui anacha u¢chumnacatan quintra. Jakziltazlaja
ana u¢humnacatan quintra, jalla niiqui u¢hum favoraz paacha.

TSJII OJKTA PUNTU

51Jalla nekztanaqui JesusiZ arajpacha ojkz tjufii ZcatZinZcatcha. Jalla niztiquiztan walja
p'ektichicha Jerusalén watja ojkzjapa. 52 NiiZ tuqui Zoflinaca cuchanchicha, alujamint
kjuya kjurZcajo. Jalla nekztanaqui nii cuchanta Zoninacaqui Samaria cjita yokquin tsjii
watja macjatchicha. 53 Nii Samaria wajtchiz Zofiinacazti ana kjuyquiz kjawz pecatcha
Jesusaz Jerusalén watja ojkz cjen. 54 Nii quintu nonZcu JacobZtan Juanztan JesusiZquiz
cjichicha:

—Weijt Jiliri, jkjaZt cjes? Wejrnacqui arajpachquiztan uj mantiZquila, cjiwcha, ninaca
tjatanzjapa. JaknuZt tuqui timpu Elias cjita Yooz taku paljayiii profeta paatchaja, jalla
nuz. Jalla nuz waliZ cjesaZ, jana jaa?

_9>Jalla nuZ chiitiquiztan Jesusaqui ninacaZ kjutili cherzicha. Nekztanaqui ujzicha, tuz
cjican:

—Anchuca kuzqui ana walicha. AnaZ tantiyassa anchucqui. ¢ Wejrqui tsewctan
cuchanzquita Yooz Zofitcha. Wejrqui tsewctan tjonchincha, ujchiz Zofiinaca liwriizjapa.
Ana tjonchincha ujchiz Zofiinaca tjatanzjapa.

Jalla nekztanaqui yekja watja ojkchicha.

JESUCRISTUZTAN CHICA OJKLAYZ PUNTU

57 Jiczquiz okan, tsjii Zofiqui JesusiZquiz cjichicha:

—Wejt Jiliri, jakziquinam ojkchaja amqui, wejrqui chicapachal ojklayz pecucha.

58 Nekztan Jesusaqui niizquiz kjaazicha, tuz cjican:

—Kitinacami kjuychizza. NiZaza weZlanacami tjurchizza. Wejrzti anal kjuychizza,
tjajzjapami.

59 Wirufiaqui Jesusaqui yekja Zofizquiz tuz cjichicha:

—Wejttan chicaZ ojklaya.

Nii Zofiiqui kjaazicha, tuz cjican:

—Wejt Jiliri, primiraqui wejt ticzi ejp tjatznacha.

60 Nekztan Jesusaqui kjaazicha, tuZ cjican:

—TicziZtakaz ana zuma kamafichiz kamifii Zofiinacaqui, jalla ninacaj ticzinaca tjatZla.
Amqui ojkla, Yooz mantita zuma kamafi puntuquiztan paljayzjapa.

61 Wirufaqui yekja Zoniqui JesusiZquiz cjichicha:

—Wejt Jiliri, amtan chica ojklayz pecucha. Pero primiraqui wejt familianaczquiz wejt
ojklayz puntu mazinZquiz pecucha.

62 Nekztan Jesusaqui kjaazicha, tuz cjican:

—Jakziltat Yooztajapa langziii kalltichaja, jalla niiqui tirapan Yoozta langz waquizicha,
ana wir kjutii cherZcu. Jakziltat wir kjutiii cherznasaZ niiqui, niZaza tuquita kaman
wirquiz quejps pecasaz niiqui, jalla niiqui anaZ Yooz mantita zuma kamafia tanznasacha.

10

JESUSAQUI YOOZ LANGZQUIN ZONINACA CUCHANCHICHA
1Jalla wirufiaqui Jesusaqui pakallak tunc Zofiinaca illzicha. Jalla nuZ illZcu Jesusaqui
niiZ tuqui tjapa kjutfii pucultan pucultan cuchanchicha, jakziquint okachaja, jalla nii.
2Ima cuchancan ninaczquiz cjichicha:
—Tsjii puntul chiiZinasacha. Zkalaqui walja Zejlcha. Pero zkala ajzfii Zofiinacacha
upaqui. Yooz Ejpqui zkal Patrunacha. Jalla niZtiquiztan Yooz EjpZquiztan mayiza, zkala
ajzfii Zofiinaca cuchanzcajo.

—Jalla nuz paljaychicha Jesusaqui, Zofiinacacha zkalaZtakaz. 3 NiZaza Jesusaqui niiZ
cuchanZquita ZofiinaczZquiz cjichicha:

—Anchucqui uuzanacaZztakaz cuchnucha. Tanfii kitinacaZ cheechi Zofiinacz taypiquin
ojklayaquicha anchucqui. Jaziqui persunpachaZz cwitazaquicha. 4 NiZaza anaza quelsmi
chjichaquicha, anaza paaz pulsami. Ana enenZcu jiczquizic okaquicha. 5 Tsjii kjuya luzcu,
anchucqui tsaanaquicha, tuz cjican: “Tii kjuychiz Zoninacaqui walipankaj cjila”. ¢ Nicju
zuma kamfii Zofiinaca ZelaquiZ niiqui, walipankaz cjequicha nii kjuychiz Zofninacaqui.
NiZaza nii kjuyquiz zuma kamfii Zofiinaca ana ZelaquiZ niiqui, anchucaZ tsaanta takuqui
nuZquizkaz cjequicha. 7 Kjuyquiztan kjuya ana ojklayaquicha. Tsjii kjuya irantiZcu,
nekzpachapan kamaquicha. Chjulut nii kjuychiz 7oninacaqui onachaja jalla niicz
lujlznaquicha. Langzii Zofiinaca pacta cjis waquizicha. 8 Tsjii watja irantiZcu nii wajtquiz
jakziltakat anchuc kjawZnachaj niiqui, jalla nekziqui lujlznaquicha ¢hjulu onanami.
9NiZaza nekz Zejlii laanaca chjetnaquicha. NiZaza paljayaquicha, tuZ cjican: “Yooz man-
tita zuma kamafia anchucaquiz ZcatZinzquicha”. 10-11 NiZaza tsjii wajtquiz irantiZcuqui,
jalla nii wajtquiz anaZ anchuc kjawznaquiZ niiqui, calli kjutfiiz ulnaquicha, nii wajt
Zofiinaczquiz tuZ cjican: “Tii wajt pulpu wejtnaca kjojchquiz zcatchipan cjen, jalla tii wajt
pulpu tjappacha tsajt tsajtsnacha. Jalla tii tsajtstaqui sifialaZ cjequicha anchuca quintra.
Pero anchucqui tu? zizla, Yooz mantita zuma kamafna anchucaquiz ZcatZinZquichitacha”.
Jalla nuZ chiiZcuqui, nii ana anchuc kjawzfii wajtquiztan okaquicha. 12 Wejr cjiwcha
anchucaquiz; casticz tjuiiquiziqui nii wajtchiz Zofiinacaqui juc'anti castictaZz cjequicha,
nii tuquita Sodoma cjita wajtchiz Zoninaczquiztanaqui.

YOOZQUIN ANA JUYZU PAANI ZONINACZ PUNTU

13 ;Corazin wajtchiz Zofiinaca, anchucaquiz anawaliZ wataquicha! jNiZaza Betsaida
wajtchiz Zofiinaca, anchucaquiz anawaliZ wataquicha! Anchuca watjanacquiziqui walja
milajrunaca paatatacha. Tiro Siddn cjita watjanacquiz nii milajrunaca paataZ cjitasaz
niiqui, walipan nii wajtchiz Zofiinacaqui werar Yoozquiz cjufiziiiz cjitasacha, “Ujchiz-
pantcha; pertunalla”, cjicanaqui. NiZaza ninacZ uj sint'iZcu nii wajtchiz Zofiinacaqui
llaquita kuz kjanapacha tjeesii cjitasacha, lutu zquitchiz cujtZcu, niZaza achquiz
kjupZtan tjajlZcu, jalla nuz. 14 Jalla niZtiquiztan anchucqui casticu tjaaz tjuiiquiziqui
juc'anti castictaZ cjequicha nii Tiro Sidén cjita watjanacchiz ZofiinacZquiztanaqui.
15 Capernaum wajtchiz Zofiinaca, ;kjaztiquiztan anchucqui pinsejo, “Yoozqui uchum
honorchiz cjiskataquicha”, cjicanjo? AnaZ nuZ cjesacha. Pero anchuczti kozzuc tjojttaz
cjequicha infiernuquin sufrisjapa, parti ujchiz Zofiinacztan chica.

16 Nekztan Jesusaqui niiZ tjaajinta ZofiinacZquiz tuz cjichicha:

—Jakziltat anchuca taku nonZaj niiqui, niZzaza wejt takumiz nonza. NiZaza jakziltat
anchuca taku ana nonz pecchaj niiqui, niZaza wejt taku anaZz nonz peccha. NiZaza
jakziltat wejt taku ana nonz pecchaj niiqui, niZzaza werj cuchanzZquifii Yooz Ejp anaZ nonz
peccha.

CUCHANTA ZONINACAQUI QUEJPZQUICHICHA
_17Wirufiaqui nii pakallak cuchanta Zofiinacaqui ancha cuntintu quejpZquichicha, tuz
cjican:

—Weijt Jiliri, am tjuu chiiZcu, am aztan zajranacami ulanskatchincha.

18 Nekztanaqui Jesusaqui ninaczquiz cjichicha:

—Jesalla, tsjii rayuZtakaz Satands cjita diabluqui arajpachquiztan tjojtsicha. Jalla
nuz cherchincha. 1% Wejrqui anchucaquiz wejt azi tjaazincha. Jalla niZtiquiztan
anchucqui zkorami yek'achuncami tjecznaquiz niiqui anaz kjaZ cjisnasacha. NiZaza nii
wejt aztan tjapa quintranaca atipaquicha. 20 ZajranacaZ ulantiquiztan an¢hucqui anaz
ancha chipchipasacha. Antiz anchuca tjuunaca arajpachquin apuntitiquiztan, nekztanZ
anchucqui chipchipz waquizicha.

CUNTINTU ZONINACA

21 Nii orapacha Jesusaqui ancha cuntintutacha Yooz Espiritu SantuZ cjen. Nekztan
cjichicha:

—Yooz Tata, arajpachquinami yokquizimi ampancha wali chawc jilirimqui. Am pun-
tunaca humilde ZofiinacZquiz tjeezamcha, intintajo. Pero tii muntuquiz wali estudianti-
nacami zizflinacami am puntunaca ana? intintazzicha, ¢hjojZtaztakaz ninaczquiziqui.
Jalla nuZupancha am munafipaqui, Yooz Tata. Jalla niZtiquiztan am honora waytucha.

22 NiZaza Jesusaqui cjichi¢ha:

—Yooz Tata, tjapa amiZ ziztanacami wejtquiz tjaajinchamcha. AnaZ jecmi wejt kuz
zizza. Yooz Tata, am panikaz wejt kuz zizza. NiZaza am kuz anaZ jecmi zizza. Wejr
panikal zizuc¢ha. NiZaza Yooz Tata, jakziltiZquiz wejrqui am kuz zizkatz pecuchaja, jalla
ninacazakaz am kuz zizaquicha.

23 Jesusaqui niiZ tjaajinta ZofiinacZtan zina Zelatcha. NinacZquiz cherzcu cjichicha:

—Anchucqui zuma paatanaca cherchinchuccha. Jakziltat weriZ paatanaca persun
chjujcztan cherchiZlaja, cuntintuZ cjesacha. 24 Wacchi tuquita Yooz taku paljayfiinaca
niZaza tuquita chawc jilirinaca, jalla ninacaqui weriZ zuma paatanaca cherz pecatcha.
Pero ana cherchicha. NiZaza ninacaqui Yooz puntu takunaca nonz pecatcha. Pero ana

nonzicha. Jaztankaz anchucqui tii cherchinchuccha, niZaza nonzinchuccha. Jaziqui
cuntintuZ cjee.

ZUMA KUZZIZ ZONINACA

25 Wirufiaqui tsjii judioZ lii tjaajifii Zofliqui tsijtsicha. Nekztanaqui JesusiZquiz
paljaychicha, Jesusa lii quintra chiikatzjapa. Nekztan pewczicha, tuz cjican:

—Wejt Tjaajifii Maestro, Yooztan wifiaya kamzjapa ;chjulut paaz waquizisaya?

26 Nekztanaqui Jesusaqui niizquin kjaazicha, tuz cjican:

—:Kjaz cjijrtat u¢hum liiquiziya? ;Jaknuz liichamtajo?

27Nii lii tjaajiniqui kjaazicha, tuZ cjican:

—Zofiinaczlaqui Yoozquin tjapa kuzziz cjistancha. Yoozquin tjapa animuZtanami
sirwistancha, niZaza tjapa aztanami, niZaza tjapa pinsamintuZtanami. Tjapa kuzziz
Yoozquin cjistancha. NiZaza jaknuZt persunpachquiz okziiamZlaja, jalla niZta okzii
kuzziz cjistancha ZoflinacZquizimi, lijitum maziZtakaz.

28 Jalla nekztanaqui Jesusaqui cjichicha:

—Walikam kjaaza. Jalla nuZ amiZ kjaaztacama kamaquiZ niiqui, Yooztan wifiayam
kamaquicha.

29 JesusiZ chiitiquiztan nii lii tjaajifiiqui atipz pecatcha. Jalla nekztanaqui JesusiZzquiz
pewczicha, tuz cjican:

—;Jec Zoflinaczquiz wejrlaqui okstankaya?

30 Nekztanaqui Jesusaqui kjaazicha, tuz quint'ican:

—Tsjii Zofiiqui Jerusalén wajtquiztan okatcha, Jericé cjita wajt kjutii. NuZ jiczquiz
okan, tsjii kjazultan tjafiinacztan zalzicha. Tjafiinacaqui nii Zofii kijtchicha, niZaza
tjapa niiZ zquitinaca niiZ paaznaca kjafichicha. Nekztanaqui zuma chjojricama ana
Zaafiipacha ecchicha. NuZquiz ticzmaya Zelatcha. 3! Nekztan tsjii icliz jiliriqui nii
jiczifipacha okatcha. Pero chjojrichta Zofii cherZcu, tsjii latu chjuuZcu watchicha. 32 Niiz
jarupachaqui tsjii timpluquiz sirwifi Zofiqui nii jiczifipacha ojkchizakazza. NiZaza nii
chjojrichta Zofii cherZcu, nawcjufi zakaz chjuuzicha. 33 Jalla nekztanaqui tsjii Samaria
wajtchiz Zofiiqui nii jiczifipacha tjonchizakazza. Jalla nuZ nii kijchta chjojrichta Zoni
cherzcu, ancha okzicha. 34Jalla nekztanaqui kijchta ZofiZquiz macjatchicha. Chjojricama
cherzcu kullzinchic¢ha aceitiztan vinZtan. NuZ kullZcu chjojri jerZinchicha zumpacha.
Nekztanaqui persun aznuquiz tewZcu chjitchicha, tsjii alujamintuquin. Jalla nicju
cwitichicha. 35 Jaka taZuqui ima wilta jicz ojkcan nii Samaria wajtchiz Zofiqui persun
paaz jescu, pizc billete pacchicha alujamintuchiz ZofiZzquiz. Nekztan cjichicha, “Tii
chjojrichta Zofni am cwitiZinalla. Tii paaz ana alcansaquiZ niiqui, wejrqui pjojkacha,
quejpZcuqui”. 3¢ Jaziqui, ;jakziltat nii chjepultiquiztan chjojrichta Zofizquiz zuma
okzikaya, lijitum maziztakazya? ;JaknuZum am tantii? Kjaaznalla.

37]Jalla nekztanaqui nii lii tjaajifiiqui kjaazicha, tuz cjican:

—Nii oksfii Zofiipancha zuma maziztakazqui.

Nekztanaqui Jesusaqui cjichicha:

—Jaziqui oka, nuzuzakaz ammi paalla.

38 Jalla nekztanaqui Jesusaqui tira ojkchicha. Ojkcan tsjii wajtquin luzzicha. Jalla nicju
Marta cjiti Zonqui naaza kjuyquiz Jesusa kjawzincha. 39 Martiqui cullacchiztacha, Maria
cjititacha. Mariiqui JesusiZ kjojch latuquiz julzincha, nii chiifii nonzjapa. 40 Martizti
naaZza kjuy lurafiquiz kuz tjaatcha. Nekztan JesusiZzquiz macjatchincha, tuZ cjican:

—Wejt Jiliri, taa cullaquiqui wejr zinallakal tii kjuya lurafnanacquiz jakjurpaycha. Ana
wejr yanapcha. ;Anam wejtquiztan sint'iya? Am chiiZinZinalla, wejr yanapajo.

41 Nekztanaqui Jesusaqui naaquiz kjaazicha, tuz cjican:

—Marta, Marta, kjuy lurafianaczquiz kuz tjaachiz cjen am kuzqui turwayzikalala. Jalla
niztiquiztan ancha llaquitamkalala amqui. 42 Tsjii zintallapanikaz Zejlcha chekanaqui.
Mariiqui nii zuma illzin¢ha. Naaqui kuz tjaacha wejt taku nonzjapa. AnaZ jecmi taa
cullaqui wejt taku nonZztiquiztan apaki atasacha.

11

YOOZ EJPZQUIN MAYIZIZ PUNTU

1Tsjii nooj tsjii yokquin Jesusaqui Yooz EjpZquin mayizatcha. Nuz mayiziz Zerztanaqui
niiZ tjaajintanaczquiztan tsjii tjaajinta Zofiiqui pewczicha tuz cjican:

—Jaziqui wejt Jiliri, Yooz EjpZquin mayiziz tjaajznalla. JaknuZt Juanqui niiZ tjaajinta
ZofiinacZquiz Yooz EjpZquin mayiziz tjaajinchiZlaja, jalla nuZ.

2 Nekztanaqui Jesusaqui tjaajinchicha, tuz cjican:

—Yoozquin mayizizqui tuZucha:

“Uchum arajpach Yooz Ejp, am tjuuqui zuma honorchiz cjilalla. NiZaza am mantiz
timpu irantiZquilalla. NiZaza am munafpaj cjilalla tii yokquizimi tsewc araj-
pachquinami. 3 NiZaza tonjtijapa niZaza zapurutijapa chjeriZ tjaaZzcalla, azziz
cjisjapa. 4 Wejrnacqui pertunchincha wejtnacaquiz ana zuma paafii Zofiinaca.
Jalla niZtiquiz amqui wejtnaca ujnacaz pertunalla. NiZaza ¢hjul anawalinacami
wejtnacaquiz ana watkatalla. Antiz ¢hjul anawalinacquiztanami liwriyalla”.

5 Nekztan Jesusaqui ninaczquiz cjichizakazza:

—Tsjii Zoniqui amiguchiztacha. Nii amiguqui chica aramaz kjuyquiz tjonchicha, tuz
cjican: “Amigo, chjep t'antaZ kajznalla. ¢ Wejt kjuyquiz tsjii Zofii irantiZquichicha
jiczquiztan. AnaZ wejttac ¢hjulumi Zejlcha niiZquiz tjaazjapa”. 7 Nekztanaqui nii Zofiiqui
kjaazicha kjuyltan, tuZ cjican: “AnaZ wejr chiiZina. Kjuyami zuma chawjcztacha. NiZaza
wejt ocjalanacaqui ajpzquiz wejttan chicaZ tjajcha. AnaZ Zaazni atasacha. Nekztan anal
¢hjulumi tjaayi atasacha”. & AmiguZ cjenami ana tjaayi Zaaz pecchicha. Pero niZtami
tjaayi Zaazicha, ana iya molistita cjeyajo. ° Jaziqui cjiwcha, Yooz EjpZquiztan maya,
nekztan Yooz Ejpqui Z-tjaaquicha. NiZaza zuma kamafia kjurzna, nekztan wachaquicha.
NiZaza kjuy chawjczquiztan t'oc t'ocZcaquicha, nekztan cjetZtaz cjequicha. 10 Mayiii
Zofilnacami ninacZ mayta tjaataZ cjequicha. NiZaza kjurfii Zofiinacami nuZ kjurZcu
wachaquicha. NiZaza chawjczquiztan t'oc t'ociii ZofiinacZquizimi cjetZtaZ cjequicha.
Jalla nuZucha Yooz EjpZquin mayizizqui.

11 ;Kjazt tsjii ejpqui anchucporquiz t'anta mayfiZ majchquiz “TiZ t'antaqui” cjican tsjii
maz chjalznasajo? AnapanZ nuZ cjesacha. NiZaza, ;kjaZt ejpqui ch'iz mayni majchquiz
“TiZ ch'izqui” cjican zkorakaz chjalznasajo? AnaZ nuZupan chjalznasacha. 1% NiZaza
(kjazt ejpqui wallpi zifii mayfii majchquiz “TiZ wallpi zifiiqui” cjican yek'achunca
chjalznasajo? AnaZ nuZupan chjalznasacha. 13Jaziqui anchucqui ana zum kuzziz cjenami
zuma cusasapanikaz tjaasacha persun maatinaczquiziqui. Ancha zuma kuzziz Yooz
Ejpqui juc'ant zumanaca anchucaquiz tjaasacha. Jakziltat Espiritu Santo mayachaja, jalla
niiZquiz arajpach Yooz Ejpqui Espiritu Santo cuchanZcaquicha, nii mayfiinacz kuzquiz.

JESUSIZ QUINTRA CHIICHICHA

14 Wiruflaqui zajraqui tsjii Zofii upa cjiskatchicha. Nekztanaqui JesusaZ nii zajra
ulanzkattan, nii upa ana chiifii Zofiiqui chii kallantichicha. Nekztan nuZ paatiquiztan
nekz Zejlii Zofiinacaqui walja ispantichicha. 15 Yekjap Zofinacaqui JesusiZ quintra
chutchicha, tuZ cjican:

—Tiiqui anawal Zonikalala. ZajranacZ Beelzebu jilirZz aztan yekja zajranaca ch-
jatkatcha.

16 Yekjap quintra Zofinacaqui yanz pecatcha, arajpach Yooz aztan milajru paafii, ana
arajpach Yooz aztan paafii, jalla nii. Yanzjapa pewczicha:

—Jaziqui arajpach milajru paala, —cjican.

17 Pero Jesusaqui ninacZ kuz zizzicha. Jalla nizZtiquiztan paljaychicha, tuz cjican:

—Tsjii nacionchiz Zofiinacaqui t'aka t'aka cjisnaquiZ niiqui, ninacaz kichassiz cjen, nii
nacionaqui tjatantaZ cjequicha. NiZaza tsjii famillchiz Zofiinacaqui chaasaquiZ niiqui,
ninacaZ kichassiz cjen nii famillaqui tjatantaZ cjequicha. 18 NiZaza Satanas cjita zajraZ
partimi t'aka t'aka cjesaZ niiqui, ultimu tjatantaZ cjesacha. ;KjaZt nii zajranac? azi
tjurasajo? AnaZ azziz cjesacha. AnapanZ tjurasacha. Jaziqui anchucqui tuZ cjicha,
wejrqui zajranacZ Beelzebu cjita jilirZ aztan yekja zajranaca chjatkatcha, jalla nuz
gjicha an¢hucqui. !° Pero wejrqui anaZ nuzu jalla. NonZna. Anchuca partinacami
zajranaca chjatkatflizakazza. ;JecZ aztan ninacac chjatkatjo? ;Beelzebu cjita zajriz
aztan chjatkatjo? AnaZ cjesacha. Anchuca parti ZofiinacaZ paatiquiztan intintiz
waquizicha, zajriZ aztan anapan zajranaca chjatkatasacha, jalla nuZ intintiz waquizicha.
Jalla niZtiquiztan anchucqui kjanapachacha ana zuma razunchizqui. 20 Jaziqui ultim
werara Yooz aztanpankal wejrqui zajranaca chjatkatucha. Yooz aztan chjatkattiquiztan,
kjanapacha tjeeZa, Yooz mantiz kamafi timpu irantiZquicha, jalla nii.

21'Tsjiilla quint'asacha. Tsjii walja armichiz Zofiiqui persun kjuya walja tjurt'ifiitacha.
Jalla niZtiquiztan kjuyquiz chjojtanaca segurotacha. 22 NuZ armichiZ cjen cuntintu
Zelatcha. Nekztanaqui tsjii tsjan tjup Zofliqui tjonchicha. Armichiz Zofii atipZcu,
tjapa niiZ armanaca kjafichicha. Nekztan tjapa niiZ chjojta cusasanaca kjafichizakazza.
Nekztan tjup Zofiqui niiZ mazinaczquiz kjafita cusasanaca tojunchicha.

23*'NonZzna. Jakziltat ana wejt favora cjechaj niiqui, wejt quintracha. NiZaza jakziltat
Yooztajapa Zofiinaca ana juntjapi yanapchaj niiqui, wejt quintra Yoozquiztan ZofiinacaZ
wichanskatcha.

ZAJRIZ PUNTU

24 NiZaza Jesusaqui cjichicha:

—Tsjii zakal quint'asacha. Tsjii zajraqui ZofiZquiztan ulanZcu kjofi yokaran ojklay-
chicha, jeejzjapa kjurcan. Ana jeejz watZcuqui, niiz kuzquiz pinsichicha, tuz cjican: “Jaz-
iqui wejr quepaka jakziquiztan ulanZquituchaja, jalla nicju”. 25 Jalla nuz quejpZcu niiz
ulanta ZofiZquiz zalchicha. Nii ZofiZ kuzqui tsjii zuma pewZta kjuyaZtakaztakalcha, nizaza
zuma Zcayi azquitZta kjuyaZtakaztakalcha. 26Jalla nuZ zaltiquiztan nii zajraqui pakallak
juc'ant anawali zajranaca zjijqui ojkchicha. Ninaca zjijcZcu, tjapa nii zajranacaqui
7ofiz kuzquiz luzzicha. Jalla niZtiquiztan nii Zoniqui juc'ant anawaliZ cjissicha tuquita
kamzquiztan, tsjan ana zuma.

27 JesusaZ nuz quint'an, tsjaa maatak Zonqui nii Zejliii Zofiinaczquiztan altu jorZtan
paljaychicha, tuZ cjican:

—Honorchiz cjila am matifi maaqui, am jwessinZ cjen.

28 Nekztanaqui Jesusaqui cjichicha:

—Juc'ant honorchiz cjila Yooz taku nonziinaca. NiZaza Yooz tawk jaru kamfiinaca.

ZONINACAQUI SINALA CHERZKAZ PECATCHA
29 Tsjan tsjan Zofiinacaqui JesusiZ muytataZ ajcznatcha. Nekztanaqui Jesusaqui paljayi
kallantichicha, tuZ cjican:

—Jazta timpu Zofinacaqui ana zum kuzzizza. Milajru sinala paafiipankaz peccha.
Tuqui timpuqui Jonds cjita zofiiqui Zelat¢ha, Yooz taku paljayiii. Jalla niZta paljayzqui
tsjii siflalaztakazza, YooziZ cuchanZquita cjican. Wejrzakal Yooz taku paljayucha. AnaZz
iya ¢hjul sinalami Zelasacha tii ZofiinacZtaqui. 3° Yooz Ejpqui Ninive cjita wajtchiz Zofii-
naczquiz Jonds cjita zZofi cuchanzquichicha, casticu tjaaz tjuiii maznajo. Jalla niitacha
sifialaqui, nii timpuquiz kamifii ZofiinacZtaqui. NiZaza Yooz Ejpqui arajpachquiztan
wejr cuchanZquichicha. Jalla wejrtcha sifialaqui, jazta timpuquiz kamni ZofiinacZtaqui.
Ana? iya chjul sinalami tjaataZ cjequicha. 3! Pjalz tjufiquiziqui, jazta timpuquiz kamii
Zofiinacaqui pjaltaZz cjequicha, zuma, ana zuma, jalla nii. Ana zuma Zofinacaqui
castictaZ cjequicha. NonZna. Tuqui timpuqui tsjaa maatak jilir Zelatcha, wartufitan
watja mantif. Pjalz tjufiquiziqui naaqui jakatatZcu jazta timpuquiz kamfii ZofiinacZ uj
kjana tjeeznaquicha, jazta Zofiinaca casticta cjeyajo. Naaqui muzpa azkquiztanpacha
tjonchincha Salomén cjita jilirZquiz zali, niiZ zuma razun taku nonzfii. Pero tekzi
wejrqui Zelucha SalomonZquiztan tsjan chekan jiliriqui. Pero jazta timpuquiz kamii
Zofiinacaqui wejt taku anaZ nonz peccha. NiZtiquiztan juc'ant ujchizza, niZaza juc'ant
castictaz cjequicha. 32 NiZaza pjalz tjufiquiziqui Ninive wajtchiz Zofiinacaqui jacatatZcu
jazta timpuquiz kamfii ZoninacZ uj kjana tjeeznaquicha. Jonds cjita ZofiiZ Yooz taku
paljaytiquiztan, nii Ninive wajtchiz Zofiinacaqui Yoozquin kuzziz cjissicha. Pero tekzi
wejrqui Zelucha Jonasquiztan tsjan chekan jiliriqui. NiZaza wejrtcha tsjan chekan Yooz
taku parlintqui. Pero jazta timpuquiz kamfii Zoninacazti anal Yoozquin kuzziz cjissicha,
weriZ paljayta Yooz taku nonZcu. NiZtiquiztan juc'ant ujchizza. NiZaza juc'ant castictaz
cjequicha.

KJANQUIZ KAMZ QUINTU

33 Nekztanaqui Jesusaqui quint'ichicha tuZ cjican:

—AnaZ jecmi tsjii lampara tjeezcu, chjojzakquiz nonznasacha, niZaza anaZ tsjii
cajon kjuylami nonznasacha. Nii lamparaqui tseecupan? tsjijpsnasacha, kjuyquiz luzfi
ZoftinacZquiz kjanajo 34 Zonz ¢hjujquiqui persun kuz lamparaztakazza. Zofiz ¢hjujqui
zumaZlaj niiqui niZaza ZonZ kuzmi zumazakazza, zuma kjanquiztakaz kamcha. Pero
ZofiZ chjujqui ana zumaZlaj niiqui, kuzmi ana zumazakazza, zumchiquiztakaz kamcha.
35 Zuma kjanquizim kamchaj niiqui, persun kamarfia zumaz cwitazaquicha, ana zumchi
kamafichiz cjisjapa. 3¢ Tsjii Zofiiqui kjanquiztakaz zumapankaz kamchaj niiqui, nizaza
ana ¢hjul ana waliquiz kamchaj niiqui, liwj niiZ kamtanaca zumaz cjequicha, jaknuzt tsjii
lampara wali kjanchaja, jalla nuZ.

ANA ZUM KUZZIZ ZONINACZ PUNTU

37 Jesusaz chiyan, tsjii fariseo Zofiiqui Jesusa ¢hjeri luli kjawzicha, niiZ kjuyquin. Pucul-
tanaqui kjuya irantizcu, kjuya luzzicha. Nekztan mizquizjulzicha. 38 Jesusaqui kjara awjz
custurumpi ana cumplichi¢ha ima lujlcan. Jalla nii cherZcu fariseo Zofiqui ispantichicha.
Jesusaqui persun kuzquiz naychicha fariseo ZofiiZ ispantita. 3° Nekztanaqui Jesusaqui
niiZquiz paljaychicha, tuz cjican:

—Tsjii Zofiiqui tasanaca chuwanaca zawnctankaz awjza, niZaza chjujZa. NiZta iratacha
anchucqui fariseonaca. Anchucqui zawnctankaz limpucha. Pero kjuyltanaqui anchuca
kuzqui walja cjujchinacchizpancha. Anchuca kuzquiz tjangz zizza, nizaza ¢hjul anawali
paazmi zizza. 40 jZumzu Zofiinaca! Yoozqui curpumi kuzmi paachicha. ;Jalla anchucqui
ana? nii zizjo? 4! Anchuca cusasanacquiztan Zofiinaczquiz tjaaz waquizi¢ha. Anchucqui
tjapa ZoninacZtan okzfii kuzziz cjesaZ niiqui, an¢huca kuzmi zumapanz cjesacha Yooz
EjpZ yujcquiziqui, ana kjara awjz cuzturumpi paaZcumi.

42 1Ayii pori fariseonacal Anchucqui Yoozquin diezmos tjaayifichuccha, niZaza tjapa
plantanacquiztanami diezmos tjaayifichuccha. Jalla nuZ paacan walikazza. Pero
nu? tjaacanami anchucqui ana lijituma zuma kamanquiz kamchinchuccha, nizaza ana
Yoozquin kuzzizchuccha. Zuma kamzqui, niZaza Yoozquin kuzzizqui, jalla niicha
chekanaqui. Pero diezmos tjaazmi zakaz cumpliz waquizicha.

43 ;Ayii pori fariseonaca! Ajcz kjuyquiziqui tucquin julzkaz peccha, niZaza hon-
orchizkaj cjiw cjicha anchucqui. NiZaza anchucqui jakzi calliranami zuma rispitchizkaz
wejr tsaanja cjicha anchucqui.

441 Ayii pori fariseonacal NiZaza jayii pori lii tjaajifiinaca! Ana lijitum kuzziz¢huccha.
Anchuca liiqui cjicha jakziltat tsjii sipultur juntufi ojkchaja jalla niiqui Yoozquin ana
macjatasacha. Jalla niZta irata anchucqui ZofiinacZquiz ana Yoozquin macjatskatcha.
Pero Zofiinacaqui anchucaZ puntu cjificha, “Yooz Zofiinacacha ninacaqui”. Anchucqui
ninaca incall¢ha, ana zuma kuzziz cjen. Anchucqui ana pajta sipulturaztakazza.

45Jalla nuZ chiitiquiztan tsjii lii tjaajifiiqui kjaazicha, tuz cjican:

—Tjaajifii Maestro, jalla nuZ chiiZcu, wejtnacaquiz ana zumam chiicha.

46 Nekztanaqui Jesusaqui cjichicha:

—ijAyii pori lii tjaajifiinaca! Anchucqui parti ZofiinacZquin niiZ jaru niiz jaru ch'ama
cuzturumpinaca yapchinc¢huccha: kuzi cuntaztakaz jepzinchuccha. Ch'ama cuzturump-
inaca yapchiZ cjenami, anchucqui ana? tsjii loc'anztanami yanapz peccha, Zofiinaca nii
cuzturumpinaca cumplajo.

47 Ayiil Anchucqui ancha t'akjiricha. Anchuca tuquita atchi ejpnacaqui Yooz taku
paljayfii profetanaca conchicha. Anchucpacha nii paljayfiinacz sipulturanaca kjuyfiicha,
niwjctanaqui anchucqui rispittazokaz cjicha. Pero anchucqui anaZ ultimu rispitcha.
48 Tuquiqui anchuca ejpnacaqui nii Yooz taku paljayfiinaca conchicha. NuZ conchi
cjenami anchucaquiztan walikazza. Anzimi anchucqui sipulturanaca kjuycha, zuma
Zofiiztakazza. Pero ultimquiziqui an¢hucqui ninacaZ paljayta Yooz taku anazakaz nonz
peccha.

49 Jalla niZtiquiztan Yooz Ejpqui anchuca puntuquiztan zuma razun taku chiichicha,
tuZ cjican: “Wejrqui wejt taku paljayiii profetanacami apostolonacami cuchanZcacha.
Nekztanaqui yekjapanaca nii Yooz taku paljayfinacZquiztan contaZ cjequicha. Yek-
japazti kijchtaz cjequicha”. >0 Tii muntu kalltiz, niwctanpacha YooziZ cuchanZquita
Zofiinaca conchicha anchuca tuquita atchi ejpnacaqui. Anchucqui niZta ana wal
kuzzizzakazza. Jaziqui Yoozqui jazta timpuquiz Zejlfii ZofiinacZquiz zakaz casticaquicha.
51 Tsjii Zacarias cjita Zofiiqui altarZtan timpluZtan, jalla nii taypiquiz contatacha. Abel
contiquiztanami Zacarfas contiquiztanami niZaza tjappacha contanacquiztanami Yooz
Ejpqui jazta timpuquiz Zejlfii ZofiinacZquiz casticaquicha.

52 iAyii pori lii tjaajifiinacal Liwriifii Yooz taku liiZcu, zizcu, ZofinacZquiz ana nii
tjaajinchinchuccha. Yooz taku tsjii llave irata tanzinchuccha. Nii llave tanZcanpacha
an¢hucmi liwriifi Yooz jiczquiz ana luzzinchuccha. Y niZaza nii llave tanZcu, ana
cjetZinchinchuccha, liwriifii Yooz jiczquiz Zoninaca luzajo. 53 —Jalla nuZ chiiZinZcu
Jesusaqui ojkchicha.

Nii lii tjaajininacZtan nii fariseonacZtan, jalla ninacaqui muzpa Zawjchi cjissicha
JesusiZ quintra. NiZaza ninacaqui JesusiZquiz wiltan wiltan pewczicha, 54 JesusiZ quintra
tsjii ujchiz jwezjapa. Jesusiz kjaaztiquiztan uj tjojtunz pecatcha.

12

FARISEO ZONINACA

1JesusaZ nuZ tjaajnan, zmali wacchi Zofiinacaqui tjonchicha, waranka waranka. NiZaza
zmali porapat tewksascan tewksascan tjonchicha. Primeraqui Jesusaqui niiZ tjaajinta
Zofiinaczquiz paljaychicha, tuZ cjican:

—Fariseo Zofiinacaqui anaZ ultimu Yoozquin kuzzizza. AnaZ lijitum Yooz Zofiinacacha,
ana ninaca irata cjisjapa. 2 Tsjii noojiqui tjapa chjojzakufi paatami tjeeZtaZ cjequicha.
NiZaza tjapa chjojzakufl pinsitami ziztaZ cjequicha. Tsjii noojiqui Zofiz ultim kuz
tjeeztaz cjequicha. 3 NiZaza jamazit chiitanacami kjana ziztaz cjequicha. Chjojzakun
chiitanacami tjapa Zoflinacaqui zizaquicha.

[JECZQUIN EKS WAQUIZIYA?

4 Jaziqui anchucqui, wejt mazinaca, tuz wejr chiizinucha. Anacha eksqui tii curpu
alaja confiZquiziqui. Curpu conZcu anaZ iya chjulumi payi atasacha. 5 ;JecZquin
antiz anchucqui eks waquiziya? Yooz EjpZquin eks waquizicha. Yooz Ejpqui ZofiZ
curpu Zeti tucuzinskatZcu Zonz animumi infiernuquin tjojtzjapa azzizza. Jalla niizquizza
chekanaqui eksqui.

6 ‘Tsjii pjijska weZlaqui pizc paazkaz cwisticha. Anacha juc'ant valorchiz cjen,
Yooz Ejpqui zapa weZlallami cjuficha. 7 Pero zapa ZonZquiz juc'anti cjuficha. NiZaza
anchuca ach charami kanZintacha, zintallquiztan zintalla. AnaZ anchucqui tsuca.
Nii weZlanaczquiztan anchuccha juc'ant valorchizqui. Yooz Ejpqui anchuc juc'ant
cwitaquicha weZlanacZquiztan.

JESUCRISTUZ FAVORA CJEE

8*Anchucaquiz cjiwcha: Jakziltat parti ZofiZ yujcquiz wejt favora cjechaj niiqui, nizaza
wejrqui Yooz anjilanacZ yujcquiz nii Zofiz favorazakal chiyacha. 9 Jakziltat parti ZofiZ
yujcquiz wejr ana pajii nicachaj niiqui, niZzaza wejrqui Yooz anjilanacz yujcquiz nii Zonz
quintra ana pajii zakal cjeecha.

10 Jakzilta Zofiit Yooz EpiZ cuchanZquita ZofZ quintra chiyachaj niiqui, pertuntaz
cjesacha. Pero jakzilta Zofit Yooz Espiritu SantuZ quintra chiyachaj niiqui, anapanz wira
pertuntaZ cjequicha.

1 ‘Wirufiaqui anchucqui juezanacZ yujcquin niZaza jilirinacZ yujcquin chjichtaz
cjequicha, ajcz kjuyquiz. Jalla nuz chjichtiquiztan ana kuz turwaysi cjequicha, jaknuzt
chiyachaja, nizaza jaknuzt tjurt'azalaja, jalla nii. 12 Anchuca chiiz ora Yooz Espiritu
Santuqui anchuca kuzquiz chiizjapa tjaajznaquicha, jaknuZt chiizalaj, jalla nii.

CWITAZA, ZMAZNI KUZZIZ ANA CJISJAPA

13 Tsjii Zofiiqui JesusiZquiz paljaychicha, tuZ cjican:

—Wejt Tjaajifii Maestro, wejt jilZquiz chiinalla, wejt parti irinsa tjaa-ajo.

14 Nekztanaqui Jesusaqui niiZquiz cjichi¢ha:

—Jila, ;kjaZtiquiztan amqui wejr jiliriztakaz cherZjo? AnapanZ wejr juez partirtqui,
anchuca quija azquitzjapaqui.

15 NiZaza Jesusaqui ninaczquiz cjichicha:

—Persun kuzquiz naazna, niZaza cwitaza ana zmazii kuzziz cjisjapa. Zofiz wira
kamafaqui anaZ niiZ wacchi cusasanacquiztan yatisinsa.

16 Jalla nekztanaqui Jesusaqui tii quintu quint'ichicha, tuz cjican:

—Tsjii ricach Zofii Zelatcha. Nii ZofiZ yokquiziqui zkalanacaqui ancha cusa pookchicha.
17 Jalla nuZ pooktiquiztan nii ricach Zofiiqui kuzquiz pinsichicha, tuz cjican: “;Kjazt
wejr cjequejo? Wejt yaaz kjuyanacaqui tii ajzta zkal chjeri anaZ wacasacha”. 18 Jalla
nekztanaqui pinsichicha, tuZz cjican: “Aaaa. TuZ jazic cjeeka. Wejt zkala yaaz kjuyanaca
pajlznaka. Nekztanaqui tsjan pajk kjuyanaca kjuysnaka. Jalla nekz tjappach zkal
chjeri yaaznaka, niZaza tjapa wejt cusasanaca”. 19 Jalla nekztanaqui nii ricach Zofiiqui
niiZz persun kuzquiz cjichicha: “Aaaa. Wejrqui zmali cusasanaca yaazincha, niZaza
zmali chjerinaca yaazincha, azk wata tjurflipacha. Jeejznaka, niZaza cusa lujlsnaka,
licsnaka. NiZaza cuntintul cjeeka”. 20 Pero Yoozqui nii ZofiZzquiz cjichicha, “Zumzu
Zofiimcha amqui. TiZwanpacha amqui ticznaquicha. Am zkal ¢hjerimi am cusasanacami
nii yaaztanacami inamayaz cjequicha, ;chjuljapat cjeequi neejo? ;Jecztapan cjeequi
neejo?” 21 JaknuZt nii ricach Zofizquiz watchiZlaja, jalla niZta irataZ wataquicha per-
sunjapapankaz cusasa juntjapiii ZofiinacZquiziqui. NiZta Zofiinacaqui Yooz yujcquiziqui
poripanZ cjisnaquicha.

YOOZ EJPQUI NIIZQUIN KUZZIZ ZONINACA CWITICHA
22Jalla nekztanaqui Jesusaqui niiZ tjaajinta ZofiinacZquiz cjichicha:

—Anchucaquiz tuz cjiwcha. Zofiiqui Zejtzjapaqui lujlz chjeri pectha. Jalla nuz
cjenami, anchucqui anacha chjerinaczquiz kuzqui llaquizizkatzqui. NiZaza Zofiiqui
curpu wali cjisjapa zquiti peccha. Jalla nuZ cjenami anchucqui anacha zquitinaczquiz
kuzqui llaquizizkatzqui. 23 Zonz Zetiqui ¢hjerquiztan juc'anti importicha. NiZaza persun
curpumi zquitquiztan ju'canti importicha. 24 WeZlanacZquiz cherzna. AnaZ zkalami
¢hjaccha. NiZaza anaZ ajza. NiZaza ana chjeri yaaz quetallchizza. NiZaza ana chjeri
yaaz kjuychizza. Jalla nuZ cjenami nii weZlanacztaqui lujlz ¢hjerinacami panz Zejlcha.
Yooz Ejpkaz ¢hjeri tjaacha. Pero anchucqui Yooz yujcquiziqui weZlanaczquiztan juc'antiz
importicha. Jaziqui anchucaquiz zakaz Yoozqui lujlz c¢hjeri tjaaquicha, Zejtzjapaqui.
25 AnaZ jec kolta Zofiimi persunpacha tsjan lajcha paki atasacha, llaquizifii kuzziz cjenami
ancha lajcha pecfii kuzziz cjenami. 2¢Jalla niZta ana atchucaZzlaj niiqui, ;kjaZtiquiztan
lujlz ¢hjerinaczquizimi zquitinacZquizimi anchuca kuzqui llaquizizkatjo?

27 ‘Plantanac? pjajkallaZz cherzna. AnaZ langza. AnaZ kawancha. Yoozqui nii
pjajkallanacaZ pajkkat¢ha. Zmali finu zquiti cujtZcumi anaZ jecmi pjajkallquiztanami
juc'ant c'achalla cjesacha. NiZaza finu zquiti cujtZcumi nii ancha ricachu Salomdn
jiliriqui anacha pjajkallquiztan juc'ant c'achaqui. 28 Plantanacaqui tsjii upacamakaz
c'achallacha. Nekztanaqui jakataZu kattaZu tsjii jurnuquiz tjutjunzjapa ujztacha. Jalla
nuZ cjenami Yooz Ejpkaz nii plantanacami niZta cwiticha. Anchuccha Yoozquin ana
tjapa kuzziz Zofiinaca. Anchuczti Yooz yujcquiziqui ¢hjul plantaquiztanami juc'antiz
importicha. Jalla niZtiquiztan Yoozqui anchuc juc'anti cwiticha; zquitchiz panZz cje-
quicha. 29 Jalla niZtiquiztan anchucqui ana ancha llaquizifii kuzziz ojklaya, ¢hjul ¢hjeri
kjurzquiztanami. 3° Tii muntuquiz ana Yoozquin criichi Zofiinacaqui ancha llaquizifii
kuzziz ojklaycha niZta cusasanaca kjurcan. Anchucqui anacha niZta llaquizini kuzziz
ojklayzqui. Werar Yooz Ejpchiz¢huccha. Yooz Ejpqui zizza, ¢hjulut anchuc pecchaj, jalla
nii. Anchucqui ¢hjeri, zquiti, cusasanaca peccha, zejtzjapa, jalla nii zizza Yooz Ejpqui.
31 Niztiquiztan anchucqui Yooz EjpZquinpankaz walja kuzziz cjee. NiZaza niiZ mantita
zuma kamariquiz kuzziz cjee. Nekztanaqui Yooz Ejpqui an¢hucaquiz ¢hjulumi cawalikaz
tjaaquicha.

ARAJPACHQUIN CUSASANACCHIZ ZONINACA

32 *NiZaza Yooz Ejpqui anchuca uchaqui¢ha mantifii puestuquiz. Jalla nuzucha Yooz
munafipaqui. Tii muntuquiz Zejlcan anaZ eksna, anchucqui wejt uuzanacchuccha,
aunqui kolucullami. 33 Anchuca cusasa Zejlfiinaca tuysna. Nekztan t'akjiri kamiii Zofii-
naczquiz tojna. Tii muntuquiz Zejlcan jaknuZzt anchucaqui zuma Zak quels tjaczaja, jalla
niZta irata zuma munazifii kuz tjacz waquizicha wifiaya zuma kamzjapa. Arajpachquin
zuma cuntintu kamzjapa, anchuca kuz tjaczna, zuma azquicha. Tii muntuquiziqui tjafi
Zofiiqui anchuca cusasanaca kjafiasacha. Arajpachquin tjafi Zofiinaca ana luzasacha.
NiZaza tekziqui tjujtami cjurimi anchuca zquitinaca lulasacha. Arajpachquin tjujtami
cjurimi ana Zelasacha. 34 Jakziltat tii muntuquiz walja cusasanachizlaja, tii muntuquiz
kama#n wirquiz kuz tjaacha. Pero jakziltat arajpachquin kamaf wirquiz kuz tjaachaja
jalla niiqui arajpachquin walja cusasanacchiz cjequicha.

KUZ TJACZI CJEE

35 NiZaza Jesusaqui tii quintu quint'ichicha, tuZ cjican:

—Arajpachquin ojkzjapa anchucqui kuz zuma tjaczi tjewZna, tsjii tjeeZta lamaparaz-
takaz. 3¢ TiZtaZtakaz cjee. Tsjii patrunaqui zalsiii pjijstiquin ojkchicha. Piyunanacaqui
patrunz cuttiZquiz tjewZa, niiZ irantizquitan kjuy zan chawjcz cjetZinzjapa. Jalla nizta
irata anchucqui Yooz tjonz tjuiii zuma tjewZzna. 37 Weraral cjiwcha. PatrunaZ tjonz oraqui
jakzilta piyunanacat tjaji wajtsi tjewznachaja, jalla ninacaqui cuntintuz cjee. Jalla nii
piyunanacaqui patrunz misquiz julskattaz cjequicha. Nekztanaqui nii patrunapachaZ
chjeri tjaaquicha, niZaza ninaczquiz atintaquicha. Jalla niZta irata Yoozqui paaquicha
niiZ tjonz tjewzfiinaczquiz. 38 Chica aramami, kjantatimi, ¢hjulorakat nii patrunaqui

irantiZquichani. Nii oraqui jakzilta piyunanacat tjaji wajtsi tjewz tjewznachaja, cuntin-
tuZ cjequicha. 3 Tsjiilla zakaz cjiwcha, anchucaz zizjapa. Tsjii kjuychiz Zoniqui chjulorat
tjani tjonachaja, jalla nii ora zizaquiZ niiqui, tjaji wajtsipan tjewznaquicha, nii tjafii ana
luzkatzjapa, niZaza ana tjangskatzjapa. Tjafii tjonz ora zizcu, anapan niiZ kjuya nuzkaz
ecasacha. 40 Anchucmi niZaza Yooz tjonz tjufii walja listu tjacziZ tjewZzna. Tiripintit tsjii
ana pinsita oraqui wejrqui quejpZcacha. Wejrtéha tsewctan cuchanzquita Yooz Zoftqui.

PIZC PUNTA PIYUNANACA
417alla nekztanaqui Pedruqui JesusiZquiz pewczicha, tuZ cjican:

—Wejt Jiliri, ;tii quintu quint'ichamcha wejtnacaltajapakazkaya? uZ ;tjapa Zofiinacz-
tajapa, jaa?

42Jesus Jiliriqui kjaazicha, tuz cjican:

—Tsjii kjuy cwitifii Zofi Zelat¢ha zuma cumplifii, niZaza zuma intintifii. Nii kjuychiz
tuyfiuqui zuma ZofiZ kjarquiz niiZ kjuya ecchicha, tjapa nii kjuyquiz ZejlfiinacZtan.
Chjeri tjaaz ora ¢hjeri tjaajo, jalla nuz zakaz ecchicha nii Zofiz kjarquiz. ;Ject nii zuma
cumplifii Zofiejo? 43 Jalla tiicha nii Zofiiqui. Kjuy tuyfiu quejpsquizcama jakzilta Zofiit
niiZ kjuya zuma cwitican Zejlchaja, jalla niicha zuma cumplifi Zofiiqui. NiZaza cuntintuZ
cjequicha nii zuma cwitifii Zofiiqui. 44 Wejrqui weraral cjiwcha. Kjuya tuyiluqui cumplifii
ZofiZ kjarquiz tjapa kjuy cusasanaca ecasacha. 45 Tsjemata cwitifii Zofli zakaz Zelatcha.
Nii Zofliqui kuzquiz pinsichicha, “Kjuychiz tuyfluqui anaZ uri tjonasaZz, jaz”, cjican
pinsichicha. Jalla nekztanaqui nii kjuychiz luctaka cjifii maataka cjifii piyunanaca
wjajtfiitacha. NiZaza nii Zofiiqui persun lujlsquin licsquin kuz tjaachicha. 46 Tiripintit tsjii
ana pinsita nooj kjuychiz tuyfiuqui quejpZquichicha. Tsjii ana zizta ora quejpZquichicha.
Jalla niZtiquiztan kjuychiz tuyfiuqui nii ana zuma cwitifii ZofiZquiz juc'anti anawaliZ
casticu tjaaquicha. Nii ana zuma Zofiiqui jaknuZt ujchiz ZofinacaZ castictaZ cjechaja,
jalla niZtapacha castictaZ cjequicha.

47 Tsjii piyunaqui zumpacha niiZ patrunaZ pecta langz zizzicha. NiiZ patrunZz langz
zizcanpacha, ana langzi¢ha. Jalla nuZ zizcanpacha, ana langztiquiztanaqui juc'anti
castictaZ wjajtztaZ cjequicha. 48 NiZaza jakzilta piyunat ana niiZ patrunaZz pecta langz
zizzaja, jalla niZta cjenpacha ana cumplichaja, jalla niiqui upa casticta cjequicha. Jakzilta
Zofizquiz wacchi cusasanaca cwitajo tjaatchaja jalla nii Zoniqui tjapa nii cusasanacquiz-
tan quint'istancha. Jakzilta ZoiZquiz wacchi cusasanaca cwitajo cumpjiita cjechaja, jalla
nii Zoniqui cusasanacchiz tuyiiuzquiz quint'istancha tjapa cumpijiita cusasanacquiztan.

IYA TJAAJINTA

49 Tsjiilla zakaz quint'ichicha Jesusaqui, tuZ cjican:

—Tekz werjqui tsjii uj peksiiZtakaz tjonchincha. Nii uj peks oraqui wajiz cjila.
50 Wejrqui tsjii wali pajk prueba watacha bautismuZztakaz. NiZaza nii watscama, ancha
llaquital cjeecha. 5! WeriZ tjontiquiztan Zofiinacaqui anazumquin cjequicha; t'aka
t'akaz cjequicha, wejtquiz criichinaca, ana wejtquiz criichinaca, jalla nuz. 52 Tii
timpuquiztan nawjkchuc tsjii famillanacami t'aka t'akaZz cjequicha. Tsjii famillquiz
pjijskaltan cjechani, ¢hjepultanac quintraz cjequicha pucultan ZofiZjapaqui. 53 NiZaza
ejpZtan persun majchtan quintraZ cjequicha. NiZaza majchZtan persun ejpZtan quintraz
cjequicha. NiZaza maatan persun tjunmat matatan quintraz cjequicha. NiZaza naa
tjunmat matatan persun maatan quintraZ cjequicha. NiZaza kjan maatan wazatan
quintraZ cjequicha. NiZaza wazatan kjanatan quintraZ cjequicha. Jalla nuZ cjisnaquicha,
wejtquiz criichinacZtan ana wejtquiz criichinacztan.

KUZ CAMPIYA, ANA CASTICTA CJEYAJO

54]Jalla nekztanaqui Jesusaqui Zofiinaczquiz cjichicha:

—Anchucqui ¢jinchuccha, wacchi tsjirinaca tajatan ulanZcaquiz niiqui, “chijnachani”,
caquiZ niiqui, “kjutfiit cjechani”, nuz cjinchuccha. Nekztan jalla nuZ kjutfiiz watcha.
56 iHipdcrita cheechi Zofii! Anchucqui jana lijitum kuzziz Zofiinaca! TjamZ puntu tsjirz

puntu walja zizfii chiifichuccha. ;KjaZtiquiztan Yooz sifialanaca ana tantiyasajo? Kuz
campiya, ima casticz ora irantan.

57 ‘NiZaza ;kjaZtiquiztan kamz puntu ana tantiyasajo, jaacha zuma kamchaja, jaacha
ana zuma kamchaja, jalla nii? 58 Jakziltat am quijZzcu jilirZquin chjichachaja, jalla
niiZquiztan pertunam mayizaquicha ana enenzcu, ima jilirZquin irantican. Am quija ana
pertunazta cjenaqui, nii jiliriqui policiiquiz am intirjasacha. Nekztanaqui nii policiaqui
am carsilquiz chawcwasacha. 5% Nekztanaqui wejrqui cjiwcha, carsilquiztanaqui ana-

panim ulnasacha, liwj tjappacha paczcama. Anziqui kuz campiya; Yoozquiztan pertuna
maya, ana casticta cjeyajo.

13

YOOZQUIN KUZZIZ CJEE

1Nii orapacha tsjii kjaz Zofninacaqui quintu zjijcchicha, JesusiZquiz mazi. TuZ cjican
quint'ichicha. Pilato cjita jiliriqui tsjii Galilea wajtchiz Zofiinaca conkatchicha. Nii conta
ZofiinacZ ljocqui animal ljocnacZtan t'ajzicha. Tuquiqui animala contkal¢ha, Yoozquin
ofrenda tjaazjapa. 2 Jalla nuZ nonZcu Jesusaqui cjichicha:

—;Kjaztiquiztan Galilea wajtchiz ZofiinacZquiz nuz anawali watchitajo? ;Parti Galilea
wajtchiz ZofinacZquiztan juc'ant ujchiz ninacajo? ;Jalla niZtazaZ anchuc pinsiya?
3 Anchucqui anacha niZta pinsa. Anchucqui Yoozquin kuzzizpan cjee. Ana niZta
cjisnaquiZ niiqui, anchucaquiz juc'ant anawaliZ watasacha.

4Jesusaqui quint'ichizakazza, tuZ cjican:

—Tsjii tunca quinsakalcuni Zoninacaqui ticzicha Siloé cjita wajt campanturi jalla
ninacZ juntufl pajlztiquiztan. ;Kjaztiquiztan niZta watchitajo? ;Parti Jerusalén wajtchiz
ZofiinacZquiztan juc'ant ujchiz ninacajo? ;Jalla niZtazaz anchuc pinsiya? > Anchucqui
anacha niZta pinsa. Anchucqui Yoozquin kuzzizpan cjee. Ana niZta cjisnaquiZ niiqui,
anchucaquiz juc'ant anawaliZ watasacha.

ISRAEL ZONINACZ PUNTUQUIZTAN

¢ Jalla nekztanaqui Jesusaqui tsjii quintu zakaz quint'ichicha, tuz cjican:

—Tsjii Zofiiqui niiZ yokquiz jiws muntinaca ¢hjacchicha. Tsjii nooj ojkchicha “jiwsa
pookchiZcaa” cjican, ojkchicha. IrantiZcu, muntinacquiz ana chjul jiws frutanaca
watchicha. 7 Jalla niZtiquiztan nii yoka cwitifli ZofiZquiz cjichicha: “Chera, chjep
wata jiws frutanaca kjuri tjonchincha. Ana jiws frutanaca pookchikalcha. Jaziqui tii
muntinaca k'atzna. Inapanikaz Zejlcha.,” 8 Jalla nekztanaqui nii yoka cwitifi Zofiiqui
patrunzquiz cjichicha: “Wejt patruna, tii watcamakaz Zela cjee. Wejrqui yokal zumpacha
kjullznacha, niZzaza wanZtan wanit'acha. 9 Jalla niZtiquiztanaqui jiws frutanaca pookz
at¢hani. Anapan pookaquiZ niiqui, nekztanaqui k'atzta? cjequicha”. —Jalla nuZ
quint'ichicha Jesusaqui.

TSJAA MAATAK ZONQUI CHJETINTATACHA

10 Tsjii jeejz tjufiquiziqui, Jesusaqui ajcz kjuyquiz tjaajnatcha. 1 Jalla nekz Zelat¢ha
tsjaa laa maatak Zon. Tunca quinsakalcun watanaca laatacha. Tsjii zajraqui naa Zon taj
chutu paatkalcha. NiZtiquiztanaqui anawira ts'iru tsijtsnifitacha, ana ¢hjulu paazjapami.
12Jesusaqui naa Zon cherzcu, kjawzicha, nekztan tuz cjichicha:

—Cullacalla, am laaquiztan liwriita cjequicha.

13 Nekztanaqui Jesusaqui niiZ kjarZtan lanzicha naa Zonaquiz. Jalla nii orapacha naa
Zonqui ts'iru cjissincha. NiZtiquiztan Yooz EjpZquin honora paljaychificha. 14 Nii ajcz
kjuy jilirizti JesusiZjapa Zawjzicha, nii jeejz tjuiiquiz chjetintiquiztan. Nekztanaqui nii
jiliriqui zofiinacZquiz cjichicha:

—Sojta tjufiikaz langz waquizicha. Jalla nii langz tjufiiran laanacaqui tjonsa chjetintaZz
cjisjapa. Anacha jeejz tjufiquiziqui tjonzqui.

15Jalla nekztanaqui Jesus Jiliriqui nii jilirZquiz cjichicha:



SAN LUCAS 13:16 126 SAN LUCAS 13:32

—Ana zum kuzziz Zofiinaca. Jeejz tjufiquiziqui tjapa anchucanacaqui wacami aznumi
cutznifichuccha, kjaz liqui okajo, jana jaa? 16 Taa maatak Zonqui AbrahamZ majch
maatquiztan tjonificha. Tunca quinsakalcun wata chututacha, Satanas cjita zajraz nuz
chutu paafiiZ cjen. ;Kjazt tii jeejz tjufiquiziqui taa laa Zonqui ana chjetinta cjesajo? Jeejz
tjufiquizmi chjetinzpanikazza.

17 JesusiZ nuz chiitiquiztanaqui tjapa niiZ quintra Zofiinacaqui azzi quirchi¢ha. Parti
Zofiinacazti cuntintutacha, Jesusaz nuz pajk milajrunaca paachiz cjen.

YOOZ MANTAPARU OJKNI ZONINACZ PUNTU

18Jalla nekztanaqui Jesusaqui cjichicha:

—TiZtacha Yooz mantaparu ojkfii ZofiinacZ puntuqui. Jalla nii puntuqui intin-
tazkatasacha, mostaz cjita semillZ puntu chiitiquiztan. Jalla tuZucha. 19 Tsjii mostaza
cjita semilla Zejlcha, ancha zkoltalla. Zofiiz ¢hjactan, walja pakjiz pajkécha, tsjii pajk
muntiZ, nizta pakji. NiZaza nii mostaz muntiquiz weZlanacaqui tjuraz paasacha. Jalla
nu%upan Yooz mantaparu ojkfii Zofiinaca yapaquicha, mostaz munti pajkiiila, jalla nizta
irata.

20 NiZaza Jesusaqui cjichicha:

—Tii takunacZtanzakaz Yooz mantaparu ojkiii ZofiinacZ puntu intintazkatasacha.
Jalla tuzucha. 2! Tsjaa maatak Zonqui chjep tupu jac'uZtan levaturZtan t'ajzincha.
Nekztanaqui tjappacha nii t'anti masaqui t'amchicha. Jalla niZta iratacha, tjapa kjutii
tii muntuquiz Zoflinacaqui Yooz mantita kamarichiz cjisnaquicha.

LIWRIITA ZONZ PUNTU

22 Wirufiaqui Jerusalén jiczquiz ojkcan, Jesusaqui tjaajinchicha. Jakziran watatchaja,
jalla nii watjaran jochiran tjaajinchicha. 23 NuZ tjaajnan, tsjii Zofliqui JesusiZquiz
pewczicha, tuz cjican:

—Wejt Jiliri, ;koluckaz liwriita Zofiinacajo?

Nekztanaqui Jesusaqui kjaazicha, tuZ cjican:

24 —Anchucqui tjapa kuz cjee, arajpach ojkfii zkoz jicz zanquiz luzjapa. Wejrqui
anchucaquiz cjiwcha. Casticz tjufiquiziqui tjapa Zofinacaqui luz pecaquicha. Nii oraqui
anaZ ataquicha. Jalla niZtiquiztan anziqui liwriifii zanquiz luzjapa, tjapa kuz cjee.
25 Tsjii noojiqui arajpach kjuychiz tuyfuqui tsijtsnaquicha liwriini zana chawjczjapa.
Anchucqui, zawnctan cjifiinaca, nii chawjcZta zanquiz t'ok t'okaquicha, tuZ cjican:
“Wejt jiliri, cjetznalla, cjetznalla”. Kjuychiz Zofiiqui kjaaznaquicha, tuz cjican: “Anal
anchuc pajucha. ;Jecnactchuckazlaj anchucqui?” 26 Jalla nuz chiitiquiztan anchuczti
zakaz chiyachani, tuZ cjican: “Amtan chica lujlchin¢ha. NiZaza wejtnaca wajt calliran
tjaajinchamcha”. 27 Pero nii arajpach kjuychiz tuyfiuqui kjaaznaquicha, tuz cjican:
“Anchucqui anapal pajucha, cjiwla. Wejtquiztan oka, tjapa anchucqui ana zuma
kuzziz¢huccha”. 28 Nekztan Jesusaqui cjichicha:

—AbrahamZtan, IsaacZtan, JacobZtan, tjapa Yooz taku paljayfii profetanacztan, tjap-
pacha ninacaqui arajpach Yooz kjuyquiz Zelaquicha. Anchuczti zawnctanpanikaz
Zelaquicha. Jalla nuZ zawnctan Zejlcan anchucqui kaaquicha, niZaza izkeZ jojaquicha,
ana luzzucaz cjen. 2% Tjapa kjuttan criichi Zofiinacaqui arajpach Yooz kjuyquin
luzaquicha, uZatan, wartan, tajatan, tuwantan, nuZ tjapa kjuttan. NiZaza nii luzzi
Zofiinacaqui arajpach Yooz kjuyquiz cusa atintitaZ cjequicha. Yooz chjeri luli julz-
naquicha. 39 NiZaza Yoozqui arajpachquin yekjap tii muntuquiz wirquin cjifii Zofiinaca
tucquin cjiskataquicha. NiZaza yekjap tii muntuquiz tucquin cjifii Zofiinaca wirquin
cjiskataquicha.

JERUSALEN CJITA WAJTQUIN TICZ PUNTU
31JesusiZ taku ZerZtan, nii noojpacha, tsjii kjaZ fariseo Zofiinacaqui tjonchicha, tuz
cjican:

—Tekztan am oka. Herodes cjita jiliriqui am conz peccha.

32]Jalla nekztanac Jesusaqui kjaazicha, tuz cjican:

—Anchucqui nii mafius Herodesquin oka. NiiZquin chiiZca, tuZ cjican: “Tsjii kjaZ tjufii
tirapal Yooz obranacal paa-ucha, zajranaca chjatkatcan, laanaca chjetincan. Nekztan
tsjii kjaz tjufiquiztan wejt obra Zerznacha”. 33 Pero wejrqui tsjii kjaZ tjuiii tiral kamacha,
Jerusalén wajtquin ticzcama. Jerusalén wajtquin Yooz taku paljayfii profetanacaqui

ticstancha.
34 “{Jerusalén, Jerusalén wajtchiz Zofiinacal ~Anchucqui Yooz taku paljayfinaca

coninchuccha.  NiZaza YooziZz cuchanZquita Zofiinaca maztan chjaquifichuccha.
Wallpiqui persun ozmachanaca kjarz koztan juntiil, jantey. Jalla niZta irata wejrqui tii
wajtchiz Zofiinaca juntiz pecucha. Anchuczti ana wira wejtquin tjonz pequifichuccha.
35 Jalla niZtiquiztan anchuca wajt yokaqui ana Yooz kjarquiz Zejlcha. NiZaza wejrqui
cjiwcha. Tsjii noojiqui anchucqui wejt puntuquiztan chiyaquicha, “Honorchiz cjila, tii
YooziZ cuchanZquita Zofiqui”. Jalla nii oracama, an¢hucqui wejr ana wilta cheraquicha.

14

TSJII CURPU TJUUCHI ZONIQUI CHJETINTATACHA

1Tsjii jeejz tjufiquiziqui Jesusaqui tsjii fariseo jilirZ kjuya luli ojkchicha. Yekja fariseo
Zofiinacaqui Jesusa awayt'atcha. 2 NiZaza nii kjuyquiz Zelatcha tsjii curpu tjuuchi Zofii.
Jesus Zcati Zelatcha. 3Nii cherZcu Jesusaqui fariseo Zofiinaczquiz lii tjaajifiinacZquiz, jalla
ninaczquiz pewczicha, tuz cjican:

—;Jeejz tjunquiziqui tsjii laa Zofi chjetnasay? uZz ;ana chjetnasaj?

4Ninacazti ch'ujukaz cjissicha. NekztanaquiJesusaqui laa Zofii kjawZzcu, chjetinchicha.
Nekztan laa ZonZquiz cjichicha:

—Oka amqui —cjicanaqui. 5> Nekztanaqui Jesusaqui fariseo Zoninaczquiz tuz cjichicha:

—Jeejz tjufiquiz cjenami aznumi wacami tujquiz tjojtsiZ cjen okZcu, ;anaz jooznasajo?

¢Jalla nuZ chiitiquiztanaqui ana jaknuZ kjaazni atchicha.

PJIJZTA PUNTU

7 Nekztanaqui Jesusaqui nii kjuyquin lujlcan jalla tiZta cherchicha. KjawZta Zoni-
cherzcu, Jesusaqui, tuZ cjichicha:

8 —Amqui tsjii zalzfii pjijztiquiz kjawZta cjesaZ niiqui, anacha tucquinpan julzqui.
Am jarupacha tsjii juc'ant jilir Zofiiqui tjonasaZ niiqui, am tucquin julzpantaZ cjesacha.
9 Jecchalaj pucultan anchucqui kjawzi, jalla nii kjawzii Zofiiqui amquiz chiyasacha, “Am
julz tii juc'ant jilirZquin tjaa”, cjican. Jalla niZtiquiztanaqui amlaqui azanpanti wirquin
julz cjesacha. Am aziZ cjesacha. 10 Ana niZta paa. Antiz tuZ cjee. Tsjii zalzfii pjijztiquiz
kjawztaZ cjesaZ niiqui, wirquinpankaz julzqui. Nekztan nii kjawzfii Zofiiqui irantiZcuqui,
amquin chiyasacha, tuZ cjican: “Wejt k'ayi jila, ticchuc watZca, tucquin julzca”. Jalla
nu? kjawZcu tucquin tjulZtiquiztan parti ZofiinacZ ¢hjujcquiziqui honorchizim cjesacha.
1 Jakzilta Zonit parti zofiinacZzquiz persun honora chii chiyachaj niiqui, wiruflaqui nii
Zotiiqui ch'ujukaz cjesacha. Pero humilde kuzziz Zofiizti honorchiz cjiskattaZ cjequicha.

12 NiZaza Jesusaqui nii kjawzli ZofiZzquiz cjichicha:

—Chjeri tjaasim pecchaj niiqui, anam kjawznaquiZ am persun mazinaczquiz, nizaza
am persun jilanacZquiz, niZaza am persun famill parintinacZquiz, nizaza am ricach vis-
inunacZquiz, jalla ninaczquiz alaja anam kjawznaquicha. Ninaca chjeri luli kjawznasaZ
niiqui, ninacaqui am zakaz kjawznasacha. NiZtiquiztan amzakam chjeri tanznaquicha.
NiZtiquiztan ana gastichim cjequicha. 13 Ana niZta paa. Antiz tuZ cjee. Chjeri tjaasim
pecchaj niiqui, kjawznaquicha pori Zofiinaca, zuch Zofiinaca, coj Zofiinaca, zur Zofiinaca,
jalla ninaczquiz kjawznaquicha. 14 NuZ paaZcu cuntintum cjequicha. Ninacaqui anaZ
¢hjulumi tjepfii atasacha. Yooz zuma kamaichiz ZofiinacZ jacatat? tjufiiZ tjontan, jalla
nekzim amqui tjepuntam cjequicha.

15Jalla nuZ JesusiZ chiita taku nonZcu, tsjii julzi Zejlfii Zofiiqui JesusiZquiz cjichicha:

—Arajpach Yooz EjpZ kjuyquin lujlfiinaca cuntintuZ cjequicha.

16Jalla nekztanaqui Jesusaqui nii ZofiZquiz quint'ichicha, tuZ cjican:

—Tsjii nooj tsjii Zofiiqui pajk pjijzta paachicha.  Tuquiqui walja Zofiinaca
kjawskatchicha pjijztiquiz. 17 Pjijzta chjeri lujlz ora piyunaqui kjawZzta Zofiinaczquiz
cuchanZquitacha, tuZ cjeyajo:  “Tjappacha listu tjacZtacha, jaziqui Z-tjona”.
18 Nekztanaqui kjaw?Zta Zofiinacaqui pasinza mayizichicha. Tsjii Zofiiqui cjichicha:
“Anzilla yoka kjaychincha. Jalla nii cherZquistancha. Jalla niZtiquiztan amqui wejr
pasinzt'alla”. 19 Tsjiizti cjichicha: “Anzilla tunca waca kjaychificha. Jalla nii waca
yanstancha. Jalla niZtiquiztan zumaZ pasinzt'alla”. 20 Tsjiizti cjichicha: “Anzilla
tjunatan zalzincha. NiZtiquiztan anal oki atasacha”. 2! Nii cuchanZquita piyunaqui
quejpZcu patrunzquiz tjappacha quint'ichicha, jaknuZ Zofiinacat kjaaztchaja, jalla
nii. NuZ quint'itiquiztan nii patrunaqui walja Zawjchi cjissicha. NiZaza piyunZquiz
cjichicha: “Uri ojklayZca calliran niZaza wajt tjiyaran. Pori Zofiinaca zjijczna, niZaza
zuch Zofiinaca, cojonaca, zuranaca, jalla ninaca kjawZca”. 22 Wirufaqui nii piyunaqui
mazzicha tuZ cjican: “Wejt patruna, amiZ mantitacama ojklaychincha. NiZaza iya
julz campo Zejlcha”. 23 Nekztanaqui patrunaqui cjichicha piyunzquiz: “Wilta ojklayZca
callinacaran jicznacaran. Zofiinaca kjawkjawcan ojklayZca kjuyquiz chjijpsnajo. Kjaw7ta
ZofiinacZquiz tjonkatZca”.

24 Nekztan Jesusaqui cjichizakazza:

—Wejrqui cjiwcha. WeriZ primira kjaw?Zta Zofiinacaqui anapan chjeri lulasacha wejt
arajpach pjijztiquiziqui. —Jalla nuZ cjichicha Jesusaqui.

JESUCRISTUZQUIN KUZZIZ PUNTU

25 Walja Zoninacaqui Jesusa apzicha. Nekztanaqui Jesusaqui tsijtscu ZofiinacZ kjutii
quejpchicha, tu? cjican:

26 —Jakzilta Zofiit wejtquin kuzziz cjechaj niiqui, niiZ persun ejpmi, maami, tjunmi,
maatinacami, persun jilanacami, persun cullaquinacami, niZaza niiZ persun kaman
wirami, jalla ninacZquiztanami wejtquin juc'anti kuzziz cjistancha. AnaZ wejtquin
juc'anti kuzziz cjequiZ niiqui, anaZ wejt partir Zofii cjichuca cjesacha. 27 Jakzilta Zonit
wejt partir Zofii cjis pecchaj niiqui, tjapa kuztan? wejtquiz cjistancha niiZz persun
wira apt'iz cjenami. 28 Tsjilla cjesacha. Jequit tsjii campanturi kjuyz pecchaj niiqui,
primiruqui gasto zumpacha tantiistancha, paaz wacata ana wacata, jaknuZ nii campan-
turi tsajczjapa, jalla nii. 2° Ana zumpacha tantiizcu kallantaquiZ niiqui, nekztan ana
tsaqui atchucaZ cjesacha. Jalla nuZ ana tsajcfii cherZcu parti Zofiinacaqui nii ZoiZquiz
iflarasacha, 30 tuz cjican: “Nii Zoniqui campantur kjuyi kallantichicha. Nekztan ana
tsaqui atchicha. Ana zuma tantiichicha”. Jalla nuZ tjasaquicha. 3! NiZaza jakzilta
chawc jilirit quira zalz pecachaj niiqui, primiruqui zumpacha tantiistancha, niiz tunca
warank zultatunaca tsjiizunZ paatunc warank quintra zultatunacZquiz atipata, ana
atipata, jalla nii. 32 Ana atipchucaZlaj niiqui, quintra jilirZquin aZquin cjen cumisiuna
cuchansa, nuzquiz pasinza paajo, acuerdo luzjapa. 33Jalla niZta, ima wejtquiz kuzziz cjen,
zumpacha tantiiz waquizicha. Jakzilta Zofiit ¢hjultakquiztanami anaZz wejtquiz juc'anti
kuzziz cjequiZ niiqui, anapanz wejt parti Zofi cjesacha.

34 *Yacuqui zumacha. Yacuqui lak'ansnasaZ niiqui, jjaknuzt wilta zuma cjesajo?
35 Anapan? cjesacha. AnaZz yokjapa sirwasacha, niZzaza anaz yok kulljapa sirwasacha. Jalla

nu?Z ana sirwanami tjojtspanikazza. Jakziltazlaj cjuiichiz niiqui, zumpacha nonzna Yooz
puntu intintisjapa.

15

KATCHI UUZI QUINTU
1 Impuesto cobrifii Zofiinaca niZaza ujchiz Zofiinaca JesusiZquiz macjatZquichicha,
niiZ taku nonzjapa. 2Jalla nizZtiquiztanaqui fariseo ZofinacZtan lii tjaajifiinacztan jalla
ninacaqui JesusiZ quintra chutchicha, tuz cjican:
—Tii Zohiqui ujchiz Zofiinacami risiwflipanikazza, niZaza ninacZtan chica chjeri
lujlfiicha.
3 Jalla niZtiquiztan Jesusaqui ninaczquiz quint'ichicha tuZ cjican:

4 —Tsjii Zofiiqui patak uuzichiztacha. Nekztanaqui tsjiilla katchicha. Jalla nekztanaqui
parti uuzinaca ilakz yokquin ecchicha, katchi uuzi wajtzcama. ;Jakziltat anchucaquiztan
ana nizta paajo? 5 NiZaza katchi uuzi wajtZcuqui, azkar juntufi tjojtZcu, awatiriqui
tjonchicha, ancha cuntintu. ¢ NiZaza kjuya irantiZcuqui Zcatinta visinunacZquiz nizaza
mazinaczquiz kjawzicha, tuZ cjican: “Wejttan cuntintuZ cjee. Wejt katchi uuziqui
wajtchincha”. 7 NiZaza wejrqui cjiwcha, jalla niZta iratacha arajpachquinaqui. Tsjii
ujchiz Zofiiqui Yoozquin kuzziz cjesaZ niiqui, arajpachquin Zejliiinacaqui ancha cuntin-
tuz cjisnaquicha. Llatunc tunc llatuncani ana Yoozquin kuzziz Zofiinaca Zelachani:
“Wejrnacqui zuma kamok”, cjicanaqui. Pero arajpachquinaqui ninacZquiztan juc'anti
cuntintuZ cjequicha nii zinta Yoozquin kuzziz ZofiiZ cjen.

KATCHI PAAZ QUINTU

8 Jesusaqui quint'ichizakazza, tuz cjican:

—NiZaza tsjaa tunca paazziz zZon Zelatcha. Nekztanaqui tsjii paaz tjatanchincha. Paaz
tjatanZcu, lampara pekzincha. NiZaza kjuya pewchinc¢ha, zumpacha. NuZ zuma pewcan,
katchi paaz wajtchincha. 9Nii paaz wajtZcu, mazinacZquiz niZzaza Zcatinta visinunaczquiz
kjawzincha, tuZ cjican: “Wejttan cuntintuz cjee. Wejt katchi paaz wajtchincha”.
10 Wejrqui cjiwcha. NiZaza arajpachquinaqui Yooz anjilanacaqui cuntintuZ cjequicha
¢hjulorami tsjii ujchiz Zofiiqui Yoozquin kuzziz cjisnachaja, jalla nii oraqui.

EJPZQUIZTAN ZARAKCHI MAJCH QUINTU

11 NiZaza Jesucristuqui tii quintu zakaz quint'ichicha, tuZ cjican:

—Tsjii Zoni Zelatcha, pucultan lucmajch ocjalchiz. 12 Nii upafazta majchqui ejpZquiz
gjichicha: “Tata, irinsaZ wejtquiz tjaall amqui”. Jalla nekztanaqui ejpqui irinsa
t'akZinchicha pucultan majchnaczquiz. 13 Tsjii kjaZz majquiztan upafiazta majchqui
irinsa tuychicha. Nekztan tjappacha niiZ cusasanaca juntjapZcu, azkquin ojkchicha
yekja nacionquin. Nekztan nii nacionquin tjappacha niiZ cusasanaca gastichicha,
ana zuma kamcan. ! NuZquiz tjappacha cusasanaca mirZcuqui, upafazta majchqui
ana chjulchiz cjissicha, Zofii maya. NiZaza nii nacionquiz ¢hjeri upsicha. UpafiaZta
majchqui chjerz kjara passicha. 1> Nekztanac niiqui langz kjuri ojkchicha. Tsjii ZofiZquiz
langz wajtchicha. Nii patrunaqui jochi mantichicha, cuchi ichajo. 16 Ancha chjeri
eeczkatchicha nii ejpZquiztan zarakchi majchqui. Ana chjulu lulimi onantaZ niiqui.
Jalla nekztanac cuch lulinacami chjajpinacami lujlznatakaztacha. 17 Jalla nekztanaqui
kuzquiz pinsiskatchicha, tuz cjican: “Tjappacha wejt ejpZ piyunanacaqui cusa ¢hjerinaca
lujlchani. NiZaza Zejtchinacami Zejlchani. Wejrzti tekzi t'akjiri Zelucha; chjerz kjara
pascu, ticz atuchani. 18 QuepaZ wejrqui, tira wejt ejpZquin. NiZaza wejt ejpZquin
cjeecha: ‘Wejt Tata, Yooz quintra am quintra uj paachincha. 1° Wejrqui anam am maati
cgjichucacha. Kjazllami tsjii am piyunaZtakaz uywalla’ ”. Jalla nuZ cjican pinsichicha.
20 Nekztanaqui ejpZquin zarakchicha; ejpZ kjuy kjutii ojkchicha. Azkquin cjen ejpqui
niiZz majch pajchicha. Kuzquiz ancha okzicha, ancha k'aaztichicha. Nekztan majch zali
zajtchicha. Majch Zcojrzcu, chjulzicha. 2! Nekztanaqui majchqui ejpZquiz cjichicha:
“Tatay, wejrqui Yooz quintra, am quintra uj paachincha. Jaziqui wejr am maati anaZ
cgjichuca”. 22 Jalla nekztanaqui ejpqui piyunanaczquiz cjichicha: “Uri, jila walurchiz
zquiti jwesanZca. Nii zquitZtan wejt majch tjutZzna. NiiZ loc'anquiz zurtija majcZina.
NiZaza zapato tjutZna. 23 Nekztanac anchucqui walipunt cjew wacaZ zjijcZca conzjapa.
PjijztaZ paaquicha. Zuma chjeriz lulaquicha. 24 Wejt majch ticziZtakaz katchitacha.
Jaziqui ticziquiztan jacatatchiZtakaz tjonchi¢ha. NiZtami niiZtan zalchincha”. Jalla
nekztanaqui pjijzta payi kallantichicha.
irantiZcan, pjijzta nonzicha, tsajtfii wayliZ jora. 2¢Jalla niZtiquiztanaqui jilir majchqui
tsjii tsjii piyuna kjawzi¢ha. Nuz kjawZzcu, “;Chjulut wat?” cjican, pewczicha. 27 Piyunaqui
kjaazicha, tuz cjican: “Am lajkqui tjonchila. Wiwusa anazak kjaZ cjissi tjonchicha.
NiZtiquiztan am ejpqui walipunt cjew wac conkatchicha, pjijzta paazjapa”. 28 Jalla

nii quintu zizcu, jilir majchqui walja Zawjchicha. Pjijztiquiz ana luz pecatcha. NuZz
cjen ejpzakazza nii roqui ulanZquichi luzcajo. 2° Nekztanaqui jilir majchqui ejpZquiz
gjichicha: “KjaZ watanaca wejrqui am sirwichincha. NiZaza am mantitacama okintacha.
Jalla nuZ cjenami ana wira tsjii cabrallami onanfiamtacha, wejt mazinacztan pjijzta
paazjapami. 39 Anziqui tii am ana cazfii majchqui tjonchicha. Tiiqui ana zuma kamcan
am paaz gastichila, ana zum maatakanacztan zejlcan. NuZ paata cjenami, niiZtajapa
tsjii walipunt cjew waca conchamcha”. 31 Jalla nekztanaqui niiZ ejpqui kjaazicha, tuz
cjican: “Wejt maati, amqui wejt chicaZ? kamfampanla. TjapaZ wejttac Zejl-la, niic
amtacamacha. 32 Tii am lajkqui ticziZtakaztacha. Jaziqui ticziquiztan jacatatchiZtakaz
tjonchicha. NiZaza katchitacha. Jaziqui waZtacha. Jalla niZtiquiztan ancha cuntintuz
cjen pjijzta paaz waquizicha”.

16

CUSASANACA CWITINI PTYUNA QUINTU
1 NiZaza Jesusaqui niiZ tjaajinta ZofiinacZquiz tsjii quintu zakaz quint'ichicha, tuZ
cjican:

—Tsjii ricach Zofii Zelat¢ha. NiiZz kjuy cusasanaca cwitajo tsjii piyuna utchicha.
Wirufiaqui yekja Zofinacaqui nii patrunzquiz mazzicha, tuZ cjican: “Tii am piyunaqui
am cusasanaca ancha anawali gastifiicha”. 2 Jalla nekztanaqui patrunaqui piyunzquiz
kjawzicha, tuz cjican: “;Chjul quintut am puntuquiztan nonojo? Jaziqui jaknuZum
amqui wejt cusasa cwitiZinchaja, jalla nii wejtquiz quint'alla. AmiZ ana zuma cwitichiz
cjen anam iya wejt cusasa cwitasacha”. 3 Nekztanaqui nii piyunaqui pinsichicha,
tuz cjican: “;Jaziqui kjazt wejr cjisnaquejo? Wejt patrunaqui wejrz jakjurpayla nii
wejt langzquiztanaqui. Jaziqui ana ancha langziZ cjisnula wejrqui. Wejtta azi ana
Zejlcha, zkal yokquiz langzjapa. NiZaza ZofiZquiztan tomangz eksnucha, azucha. 4 ;Jalla
nuZ ana langziii atchiz cjen, ¢hjulut paa-as?” Nekztan piyunaqui cjichicha: “Aaaa.
Chjulut paa-as, nii zizu¢ha wejrqui. Nekztan Zofiinaca wejr atintifiiz Zelachan. Wejr
kjawznachan ninacZ kjuyquizimi”. 5 Jalla niiZ pinsita jaru piyunaqui zina zina patrunz
kajchi Zofiinaca kjawzicha. Tsjii primira kajchi ZofiZzquiz pewczicha, tuz cjican: “;KjaZum
wejt patrunzquiz kajchamta?” ¢ Kajii Zofiiqui kjaazicha, tuz cjican: “Patac turril aceite
kajchincha”. Jalla nekztanaqui piyunaqui cjichicha: “TiZ am factura. Uri julzna. Yekja
factura paa. Pjijska tunca turril aceitekaz cjijrzna”. 7 Wiruaqui tsjiizufi kajchi Zofizquiz
pewczicha, tuZ cjican: “Am, ;kjaZum kajchamta wejt patrunzquiz?” Kajfii Zofiiqui
kjaazicha, tuZ cjican: “Patac quintal tiricu”. Nii piyunaqui cjichicha: “TiZ am factura.
NiZaza yekja factura paa, quinsakal tunca quintal tiricukaz cjijrzna”. 8Jalla nii piyunaZz
nuZ paan patrunaqui nii anawal piyuna c'ufichi pajchicha, niiZ cusasanaca cwitifii. Jalla
niztaztakaz anawali kamfii Zofinacaqui tii muntuquiz cusasquin kuzziz kamcha. Jalla
nuZ kamcan ninacaqui c'ufichi tjojknakficha zuma kamfii ZofiinacZquiztan juc'anti.

9 ‘Wejrqui cjiwcha. Tii ujchiz muntuquiz kamcanaqui Zejlfii cusasanaca gastis waquiz-
icha, zuma paacan tsjii zuma amigo tanzjapa. Jalla nekztan ticZzcu anchucqui kjawztaz
cjequicha niiZz arajpach kjuyquin.

10 ‘Jakzilta Zoit koluc cusasanaca zumpacha cwit'achaj niiqui, niZaza wacchi
cusasanaca zumpachazakaz cwit'aquicha. NiZaza jakzilta Zofiit koluc cusasanaca ana
zuma cwit'achaj niiqui, niZaza wacchi cusasanaca ana zuma cwit'ichiZ cjequicha.
1 NiZaza jakzilta Zofiit tii ujchiz muntuquiz Zejlfii cusasanaca ana zumpacha cwit'asachaj
niiqui, jalla niZta ana zuma kamchiZ cjen, Yoozqui werar arajpach cusasanaca nii
niiqui jalla niZta ana zuma kamchiZ cjen, Yoozqui arajpach cusasanaca tjaaz cjen pacha
ana tjaasacha.

13*Anaz jakzilta piyunami pizc patruna sirwi atasacha. Piyunaqui tsjii patrunzquizkaz
kuz tjaasacha. Tsjiizufi patrunaZ jaytaquicha. NiZaza nii piyunaqui tsjii patrun-
Zquizkaz zumpacha sirwaquicha. Nii tsjii patrunZquiz anapan zuma sirwi atasacha.

Yoozmi paazmi Zejlcha pucultan patrunaztakaz. Pero Zofiinacaqui pucultiZzquiz kuz ana
tjaasacha. Tsjii patrunZquizpankaz zuma sirwasacha.

14 Ancha paaz peciii fariseo Zofninacaqui tjapa Jesusiz chiita taku nonzicha. Jalla nuz
nonzcu Jesusa iflarchicha. 15 Jesusaqui nizZtiquiztan cjichizakazza:

—Anchucqui cusa ZoniZtakaz ojklayifichucc¢ha ZofiZ yujcquiziqui. Yoozzti anchuca kuz
zizza. Tii muntuquiz Zejlfii Zofiinacaqui ana zuma kuzziz Zoninacz honorakaz wayticha.
Yooz Ejpzti nii ana zuma kuzziz Zofiinaca chjaawjiipancha.

LII PUNTU

16 NiZaza Jesusaqui cjichicha:

—Juan BautistaZ tjonzcama, Moisés mantita lii azziztacha. NiZaza Yooz taku paljayfii
profet? tjaajintanacami azziztacha, Juan BautistaZ tjonzcama. Nii timpuqui jalla nii
mantita takunaca azziztacha. Pero Juan BautistaZ tjontiquiztan, liwriifii Yooz taku niZaza
Yooz mantita kaman puntu paljayzqui, jalla niicha tsjan chekanaqui. Jaziqui walja
Zofiinacaqui Yooz mantita kamafiquiz luzjapa tjapa kuz tjaacha.

17'Jalla nuZ cjenami tjufiimi warawarami yokami katasacha. Pero tjapa nii arajpach
Yooz liizti anaZ wira katasacha.

JAKJURPAYZ PUNTU
18 NiZaza Jesusaqui cjichicha:
—Jakzilta Zofiit niiZ maataka jakjurpayZcu yekja maatakZtan zalsnachaj niiqui, jalla
nuz cjenaqui adulterio uj paacha. NiZaza jakzilta Zodit jakjurpayta maatakZtan zal-
snachaj niiqui, adulterio uj zakaz paacha.

RICACH ZONZTAN PORI ZONZTAN QUINTU

19 NiZaza Jesusaqui tsjii quintu zakaz quint'ichicha, tuZ cjican:

—Tsjii wali jiru ricach Zofiqui Zelat¢ha. Zuma finu zquiti cujtziiitacha. NiZaza zapuru
pjijztakaz ancha cusa chjeri lujlchicha. 20 Nii oraqui tsjii pori Zoni Zelat¢ha Lazaro cjita.
NiiZ janchiqui walja zkira cjijtchitacha. Zapuru ricach Zofi7z kjuy zanquiz julzi Zejlhitacha.
21Nii ricachuqui Zejtchi ¢hjerinaca tjojtfiitacha. Nii pori Zofiizti tjojtta Zejtchi chjerinaca
lujlz peciiitacha. Pacunacaqui pori ZofiZquiz macjatZcu niiZ zkiranaca issafiitacha. 22 Tsjii
noojiqui nii pori Zofliqui ticzicha. Nekztanaqui Yooz anjilanacaqui nii chjitchicha Yooz
illzta zuma yokquin, Abraham cjita ZonZtan chica Zelajo. Wirufiaqui nii ricachu Zofiiqui
ticzizakazza. Nekztanaqui yokquiz tjatZtatacha. 23 Nii ricachu Zoniqui infiernuquin
sufrican Zelat¢ha. Nicju sufrican, tsewc kjutfii cherchicha. AZquiztan cherchicha
Abraham?tan LazaruZtan. 24 Jalla nuz cherZcu, kjawchicha, tuZ cjican: “Abraham tatay,
wejr okznalla. Ldzaru cuchanZca, niiZ loc'ana kjaztan t'awZcu, wejt lasquiz lanznajo,
ch'unkatajo. Tii asfii ujquiz anchal sufrucha”. 25 Abrahamzti cjichicha: “Jila, cjufiznalla,
muntuquiz kamcan, ancha cusa kamchamcha. Lazaruzti t'akjiri kamchicha. Jaziqui
anziqui Lazaruqui kuztacha, ancha cuntintucha. Amzti ancha sufricha. 26 NiZazakaz
Yoozqui pajk pal k'awa utchipancha wejtnacquiztanami amquiztanami. Jaziqui tekztan
nawjkchuc ojkz pecfiinacaqui anaZ okasacha. NiZaza nawjktan tjonz pecfiinacaqui
ana?Z tjonasacha”. 27-28 Jalla nekztanaqui nii ricuqui cjichicha: “Abraham tatay, wejtta
pjijskaltan jilanaca Zejlcha. Jaziqui am rocucha, wejt ejpZ kjuyquin Lazaro cuchanZinZ-
calla, ninacZquiz paljayajo, niZaza tii infiernuquiz ana tjonajo”. 2° Pero Abrahamqui
niiZquiz kjaazicha, tuz cjican: “NinacZta Zejl-la Moisés cjijrtami niZaza Yooz taku paljayii
kjaazicha tuZ cjican: “Razunam chiicha, Abraham tatay. Pero tsjii Zofniqui ticziquiztan
ninaczquin okachaj niiqui, Yoozquin kuzziz cjiskatachani”.

31 Nekztanaqui Abrahamqui cjichicha: “Ninacaqui Moisés mantita taku niZaza Yooz
taku paljayfiinacZ taku ana criyachaj niiqui, tsjii ticziquiztan jacatatchi ZofiZ takumi ana
zakat criyachani”. —NuZ quint'ichi¢ha Jesusaqui.

UJQUIZ TJOJTTA PUNTU

1 Nekztanaqui Jesusaqui niiZ tjaajinta ZofiinacZquiz cjichicha:

—Ujquiz tjojtskatii Zofiinaca Zejliiipantacha. Pero Yoozqui nii ujquiz tjojtskatii
Zofiinacaqui anawaliZ watkataquicha. 2 Jakzilta Zofiit Yoozquin kuzziz Zofi ujquiz
tjojtskatachaj niiqui, niZta ana zum Zofiinacaqui koz kot kjazquin tjojttaz waquizicha,
tsjii pajk taj maztan jorquiz mokZinta. Jalla nuZ tsjan cusaZ cjesacha nii ujquiz tjojtskatfii
ZonZztaqui.

3 'NiZta ZofiinacZquiztan anchucqui walja cwitassa, ana ujquiz tjojtsjapa. Tsjii am
jilanaczquiztan am quintra uj paachaj niiqui, jalla niiZquiz Zumpacha chiiZina, niiz
kuz campiita cjeyajo. Nekztan niiZ kuz campiita cjechaja, jalla nii uj paafii ZonZquiz
pertunaquicha amqui. 4 Zapa wiltami nii am quintra uj paafi Zofliqui pertuna mayizichaj
niiqui, amqui pertunaquicha, tsjii nooj pakallawk wilta am quintra uj paanami.

YOOZQUIN KUZZIZ PUNTU

5 Wirufiaqui JesusiZ illzta Zoniinacaqui Jesusa jilirZzquiz paljaychicha tuz cjican:

—Juc'anti Yoozquin kuzziz cjisjapa yanapalla.

6 Nuz maytiquiztan Jesusaqui kjaazicha, tuz cjican:

—Tsjii mostaz semillaqui aunqui koltallami wali pakji pakfiicha. Jalla niZta iratacha
anchucqui. Yoozquin walja kuzziz¢hucchalaj niiqui, milajrunacami zakaz paasacha.
Walja Yoozquin kuzziz Zelanaqui, tii sicdmoro cjita muntiquiz cjesacha, tuZ cjican,
“Tekztan pajlta cjee, niZaza kotquin tjojtta cjee”. Jalla nuZ chiitiquiztan niZtapachaZ
cjesacha.

PIYUNZ PUNTU

7 Jesusaqui cjichizakazza:

—Tsjilla chiyasacha. Anchucaquiztan piyunchiz Zofii Zelasacha. Piyunaqui joch
yokquiztan tjonasacha, uywanaca itzcu, niZzaza zkala yoka kjullZcu. Jalla nuZ langzquiz-
tan tjontanaqui, anapanz anchucqui cjesacha, “WatZca, julzna, tiicha lujlzna” cjicanaqui.
8 Anchucqui antiz piyunzquiz cjesacha, “Chjeriz apura kisna. NiZaza wejr atintisjapa,
zumpacha tjaczna. Wejrqui lulacha, licacha. NekztanZ amqui lulaquicha, niZaza
licaquicha”. Jalla nuZ tsjii piyunzquiz cjesacha. °Jakzilta piyunat niiZ patrunz manti-
tanaca paachaj niiqui, patrunaqui sparaquiz cjesajo? 1°© Anchucqui Yooz piyunaztakazza.
Jalla niZtiquiztan tjapa Yooz mantitacama kamcan, anchucalaqui chiiz waquizicha, tuz
cjican, “Wejrnacqui am piyunitcha. Inakaztcha wejrnacqui. Jaknuzt paaz waquizichaja,
jalla niikaz paayincha”.

MOJKCHI JANCHICHIZ 7Z0ONINACA CHJETINTATACHA

1 Jalla nekztanaqui Jesusaqui Jerusalén watja ojkcan, Samaria cjita yoka Galilea
cjita yoka nii taypiquin watchicha. 12 Nekztanaqui tsjii watjallquiz, waj irantawc
cjen, tuncaltan mojkchi janchichiz Zofiinacaqui JesusiZquin zali tjonchicha. Azkquiztan
JesusizZquiz chiiZinchicha. 13 Altu tawkZtan tuz cjichicha:

—yJesusa, Jiliri, wejtnacaquiz okznalla!

147alla nii laanaca cherzcu, Jesusaqui cjichicha:

—Icliz jilirZzquin persun janchi tjeezii oka.

Jalla nuZ ojkcan, laanacaqui Zejtchi quirchicha. 15 Tsjii tsjiiqui persun janchi Zejtchi
cherZcu cuttichicha, Jesusiz kjutfii, altu jorZtan Yooz honora waytican quejpchicha.
16 Jalla nuZ JesusiZquin wilta zalZcu, niiZ yujcquiz quillzicha, niZaza tuzi t'okzicha yoka
iranta. JesusizZquiz ancha sparaquiZ cjichicha. Nii Zofiqui Samaria wajtchiz Zofiitacha.
17Nekztanaqui Jesusaqui cjichicha:

—;Anchucqui anataj tuncaltanpacha Zejtchinchucjo, tii laaquiztanajo? ;Jakziquint
tsjii partinacajo? 18 Amqui anaZ tii wajtchiz Zofiila. Am zinakaz quejpZquila Yoozquin
honora wayticanaqui.

19 Nekztan Jesusaqui nii Zofizquiz cjichicha:

—Tsijtsna, oka. AmiZ tjapa kuz criitiquiztan, jaziqui ¢hjetintamcha.

YOOZ MANTIZ TJUNI PUNTU

20 Nekztanaqui fariseo Zofiinacaqui JesusiZzquiz pewczicha, tuZ cjican:

—;Chjulorat Yooz EpiZ mantiz tjufi irantizcaquiya?

Nekztanaqui Jesusaqui kjaazicha, tuz cjican:

—Yooz EpiZ mantiz tjufiiqui anacha cherchuca. 2! Anacha “tekzipan” cjican nii tjufii
tjeeznasacha. NiZaza anacha “nii nawjk” cjican nii tjufii tjeeznasacha. Yooz mantizqui
ZofiinacZ kuzquizpachacha. Jalla niZtiquiztanac Yooz mantizqui anaZ cherchuca cje-
sacha.

22Jalla nekztanaqui Jesusaqui niiZ tjaajintanaczquiz cjichicha:

—Tsjii sufris timpuqui irantiZcaquicha anchucaquiz. Jalla nekztanac anchucqui wejr
arajpachquiztan quejpsquifii cherz pecaquicha, tsjii noojillami. Pero weriZz arajpachquin
7elan, anaZ wejr cheri atasacha. Wejrqui tsewctan cuchanzquita Yooz Zofitcha. 23 NiZaza
nii sufris timpuquiziqui Zoniqui CristuZ puntuquiztan parlaquicha, tuz cjican: “Araj-
pachquiztan chjijwzquichicha. Tekzi Zejlcha”. Tsjiizti zakaz chiyaquicha, “Nii nacjucha
Cristuqui” cjican. Pero anchucqui anaZ nicju okaquicha, niZaza nii chiita taku anaZz
criyaquicha.

24 Tsjii liwjliwjii rayu cjita tjoniiila, jantey, jalla nuz liwjtayZcaquicha, liwjpacha
irantaZ kjanZnaquicha. Jalla niZta irata wejrqui arajpachquiztan wilta tjonacha. Weriz
tjonan, tjappacha zizasacha. Jalla niZtaZ wejt tjonz tjuiZ cjequicha. 25> Anziqui
primiraqui wejrqui walja sufristancha. NiZaza tii timpuquiz kamfii ZofiinacZquiztan
anapan criital cjeecha. Ana werj cherz pecaquicha. 26 JaknuZzt NoeZ kamta timpuquiz
watchaja, jalla niZtazakaz wataquicha ima weriZ tjonan. Wejrqui tsewctan cuchanzquita
Yooz Zofittha. 27 NoeZ timpuquiz jalla tuz kamiitacha Zofiinacaqui. Zuma chjeri
lujlfiitacha, niZaza lichitacha. NiZaza zalziiitacha, niZaza zalzjapa tjaanitacha. Jalla
nuZ Zoninacaqui kamchicha asta NoeZ pajk warcu kjuyquiz luzcama. Yooz kamafquiz
kamzqui ana importayinitacha. Jalla nekztanaqui kjaz juyzuqui tjonchicha. Jalla nii
juyzuquiziqui tjappacha anawali kamiii Zofiinacaqui ticzicha. 28 NiZaza jaknuZzt Lot cjita
Zofiz timpuquiziqui watchaja, jalla niztazakaz wataquicha ima weriZ tjonan. Lujliitacha,
lichiitacha, kjaynitacha, tuyfiitacha, c¢hjaciiitacha, y nizaza kjuya kjuyiitacha. Yooz
kamafquiz kamzqui ana importaynitacha. 2° Jalla LotZ Sodoma cjita wajtquiztan
ulantan, tiripintit uj azupri chijfii tjonchicha. NuZ chijintiquiztan tjappacha ujZcu
ticzicha. 30 Wejt tjonz tjuiiquiziqui niZta iratazakaz wataquicha. Wejrqui tsewctan
cuchanzquita Yooz Zofitcha.

31 'Nii wejt tjonz tjufiquiziqui jakziltat kjuy zawncu Zelachaja, anaz kjuy cusasanaca
aptifni luz waquizicha. NiZaza jakziltat joch yokquin Zelachaja, anaz wajt kjuya cuttis
waquizicha. 32 LotZ tjuna puntuquiztan cjufizna. 33 Jakziltat persun kamanquiztan ana
jaytachaja, jalla niiqui anaZz arajpachquin kamaquicha. NiZaza jakziltat persun kaman
wira jaytichaja, jalla niiqui arajpachquin wifiaya kamaquicha.

34 ‘NiZaza wejrqui cjiwcha. WeriZ tjonan nii arama pucultan tsjii kjuyquiz tjajaquicha.
Jalla nuZ tjajan, tsjiiqui arajpach kjutii waytiZcu chjichtaZ cjequicha, tsjiizti pachpiquiz
nii kjuyquiz ectaZ cjequicha. 35 NiZaza pucultan maatakanaca chica jawuncan, tsjaaqui
arajpach kjutni waytiZcu chjichtaZ cjequicha. Tsjaazufizti pachpiquiz ectaZ cjequicha.
36 NiZaza pucultan luctakanaca joch yokquin Zelan, tsjiiqui arajpach kjutfii waytiZcu
chjichtaZ cjequicha, tsjiizufzti nii joch yokquinpacha ectaz cjequicha.

37 Jalla niZta tjaajinta takunaca nonZcu, niiZ tjaajinta Zoflinacaqui pewczicha, tuz
cjican:

—Wejt Jiliri, ;jakziquin tiZztanaca wataquiya?

Jalla nekztanaqui Jesusaqui kjaazicha, tuz cjican:

—Jakziquin ticzi janchi Zejlchaja, jalla nicju cunturinacaqui muzpa ajcsiiicha.
Jalla niZta irata jakziquin ana wali paafiinacaqui Zejlchaja, jalla nicju ana walinaca
wataquicha.

18

ZEW ZONATAN JUEZ JILIRZTAN QUINTU

1 Nekztanaqui Jesusaqui tjaajinchicha, Zofninaczlaqui Yoozquin mayizizpancha, ana
upa kuzcan, jalla nuZ tjaajinchicha. 2 Tjaajincan jalla tuZ quint'ichicha:

—Tsjii juez jiliri tsjii wajtquiz Zelatcha. Yooz ana rispitfiitacha, niZaza ana ¢hjul
Zofiimi rispitfiitacha. 3 Nii wajtquizpacha Zelat¢ha tsjaa Zew maatak Zon. Tsjii nooj
naa zonqui juez jilirzquin ojkchincha, tsjii quija quijsquizjapa, niZaza naaZa quintriztan
naa zumpacha azquichajo. 45 AZkapan juez jiliriqui ana naaZa quija nonz pecchicha.
NiiZ wirufi niZtami pinsichicha, tuZ cjican: “Taa Zew Zonqui tirapanikal quijZtan wejr
molisticha. Yoozmi Zofiimi wejtta anaZ importicha. Jalla nuZ cjenami taaZa quija
nonznacha, wejtquiz ana tira molistajo tii quijZztan. Wejrqui ana azquichachaj niiqui,
naaZ tjontjonanaqui wejt Zawjwat zjijcnachani”.

67 Nekztanaqui Jesus Jiliriqui cjichicha:

—Jalla nuZ chiichicha nii anawal juez jiliriqui. NiZaza Yooz Ejpqui niiZ illzta Zofii-
nacZ quijanaca azquichaquicha. Ninacaqui majifiami weenami Yoozquinkaz mayiz-
icha. NinacZ mayizitiquiztan Yoozqui ana enenzcu ninacz quintranaca azquichaquiéha
8 Wejrqui cjiwcha, tsjii noojiqui Yooz Ejpqui niiZ illztanacZ quija apuraZ atintaquicha.
YooziZ tsewctan cuchanZquita Zofii tjontan, Yoozqui ultlmupan niiz illztamiz quija
azquichaquicha. Nii tjonz tjuiiquiziqui, ;tii yokquiz Zejlfii Zofiinacaqui Yoozquin kuzziz
Zelasaya?

YOOZQUIN MAYIZIZ PUNTU

9 Tsjii Zofiinacaqui Zelat¢ha, persun honora waytican, niZaza parti Zoflinaca ifiarcan.
Jalla nii ZofiinacZquiz tii quintu quint'ichicha Jesusaqui, tuZ cjican:

10 —Pucultan Zofinacaqui timpluquin ojkchicha, Yoozquin mayiza. Tsjiiqui fariseo
partiquiztantacha. Tsjiizufiqui impuesto cobrifii Zofiitacha. 1! Fariseo Zofiqui tsijtchi
mayizifiitacha, tuZ cjican: “Yooz Tata, amquiz sparaquiZ cjiwcha. Wejrqui anacha nii
yekja Zofiinaca iratitqui. Ninacacha tjafinacaqui, niZaza ninacacha fiejonacaqui, nizaza
pir?tcaéha adulteriuquiz ojklayfiinacaqui. NiZaza wejrqui anacha tii impuesto cobrifi
iratitqui.

12 Wejrqui pizc wilta simanquiz ayunasificha. NiZaza tjapa weriZ cantiquiztan tsjii
tunca parti tjayificha”. 13Jalla nii impuesto cobrifii Zofiizti wirquin acha colzi Zelatcha.
Ana tsewcchuc cherzipanZ Zelatcha. Jalla nuZ persun ujchiz cjen persun tuzi ¢hajccan
7Zelat¢ha. NiZaza cjichicha: “Yooz Tatay, wejr ujchizpantcha. Wejr okznalla”. 14Jaziqui
anchucaquiz cjiwcha. Nii impuesto cobrifii Zoniqui Yooz EpiZ yujcquiziqui niiZ ujquiztan
liwriitacha. NiiZ kjuya pertunta ojkchi¢ha. Nii fariseo Zonizti Yooz EpiZ yujcquiziqui tira
ujchizpantacha. Ana pertunta cjissicha. Persun honora waytifii Zofiinacaqui ultimquiz-
iqui azipanZ cjesacha. NiZaza ultimquiziqui humilde kuzziz Zofiinacazti honorchiz
cjiskattaz cjequicha.

OCJALANACZ KUZ PUNTU
15 Tsjii nooj Zofiinacaqui JesusiZquin ocjalanaca zjijcchicha, kjarztan lanznajo. NuZ
zjijcan, JesusiZ tjaajinta Zofiinacaqui ocjala zjijciii Zofiinaca ujzicha. 16 NuZ nonZcuqui
Jesusaqui kjawzicha, tuZ cjican:
—Ocjalanaca wejtquin tjonaj cjee, ana chiiZina. Tii ocjalanacZ kuz irata jalla niZta
kuzzizza Yooz EpiZ mantita kamafichiz Zofiinacaqui. 17 Tii razunazakal chiyucha. Ana tii
ocjalanac? kuz irata Yoozquin kuzzizzalaj niiqui, ana Yooz EjpZ arajpach watja luzasacha.

LIWRIITA CJIS PUNTU
18 Wirufiaqui tsjii jiliriqui JesusiZquiz pewczicha, tuZ cjican:

—Tjaajifii Maestro, zumacha amqui. Arajpach wajtquin wiflaya kamzjapa, ;chjulut
paasaya?

19 Nekztanaqui Jesusaqui kjaazicha, tuz cjican:

—;Kjaztiquiztan amqui wejtquiz “zumacham” cjeejo? AnaZ jecmi zumaqui, Yooz-
pankazza zumaqui. 2° Amqui Yooz mantitanaca zizza: “Anacha adulteriuquiz ojklayzqui.
Anacha Zofiimi conzqui. Anacha tjaiii cjisqui. Anacha toscarami chiizqui. Am maa ejpcha
rispitzqui”.

21 Nekztanaqui nii jiliriqui cjichicha:

—Wejrqui koltallquiztanpacha tjapa nii lii jaru cumplificha.

22Jalla nuZ nii Zoniz chiita nonZcu, Jesusaqui cjichicha:

—Tsjiillakaz pjalticha amtaqui. Tjappacha am chjultak cusasanaca tuysna. Nekztan
porinaczquiz nii paaz ona. Jalla nuZ onanzcuqui tsewcta arajpachquin juc'ant ricachum
cjequicha. Jaziqui nekztan wejttan chica ojklayfii cjesacha.

23 Nii oraqui walja ricachutacha nii Zofiiqui. Jalla nuZ JesusiZ chiitiquiztan nonZcu,
walja llactazzicha. 24 Nii Zofii llaquita cherZcu, Jesusaqui cjichicha:

—RicachunacZtaqui walja ch'amacha Yooz kamafn jiczquiz luzqui, Yooz mantita
kamafquiz cjisjapaqui. 25 Tsjii camello cjita pajk animalaqui ch'aman acuj cjuiiquiz
luzasacha. RicachunacZtaqui tsjan ch'amacha Yooz jiczquiz luzqui, Yooz mantita
kamafiquiz cjisjapaqui.

26 Jalla nii nonZcu, nonziii Zofiinacaqui cjichicha:

—;Jequit liwriita cjesajo?

27 Nekztanaqui Jesusaqui cjichicha:

—Zofiiqui anaZ persunpacha liwrii atasacha. Yoozpankazza liwriifiiqui. Yoozqui jecmi
liwrii atasacha.

28 Nekztanaqui Pedruqui cjichicha:

—Wejt Jiliri, wejrnacqui tjappacha ecchincha, amtan chica ojklayzjapa.

29 Jalla nekztanaqui Jesusaqui kjaazicha, tuz cjican:

—Weraral chiyucha. Jakzilta Zofiimi kjuya, maa ejp, jilanaca, cullaquinaca, tjun,
maatinaca, jalla ninaca ecchaj niiqui, Yooz mantita kamanquiz ojklayzjapa, 3° tii
muntuquiz Zejlcan juc'anti tjaataZ cjequicha. Y niZaza arajpachquin ojkZcu, Yooztan
wiflaya cuntintu kamaquicha.

JESUSAQUI NIIZ PERSUN TICZ ORA MAZZICHA

31 Nekztanaqui Jesusaqui niiZ tuncapan tjaajintanaca tsjii latu kjawzicha, tuz cjican:

—JaziquiJerusalén watjaZ ojkla. Wejrqui tsewctan cuchanZzquita Yooz Zofit¢ha. Tuqui-
tanpacha Yooz taku paljayii profetanacaqui wejt puntuquiztan mazincan cjijrchicha.
Jalla nii Jerusalén wajtquin ninacZ mazinta taku tjappacha cumplisnaquicha. 32 Yekja
wajtchiz ZofinacZquiz intirjital cjeecha. NiZaza ancha ifiartal cjeecha; arartal cjeecha.
NiZaza llawziZtan tjujtal cjeecha. 33 NiZaza wjajtal cjeecha. Nekztanaqui contal cjeecha.
Pero ticZcuqui ¢hjep majquiztan jacatatacha.

34]Jalla nii tjaajinta Zofiinacaqui JesusiZ chiita ana zinta intintazatcha, ¢hjul puntuquiz-
tan chiichaja, jalla nii. Nii takuqui ana intintichuc takuZztakaztacha.

ZUR ZONI CHJETINTA

35 Jalla nekztanaqui Jesusaqui Jericé cjita wajt Zcati irantatcha. Jalla nuZ irantan tsjii
zur Zofii jicz latuquiz julzi Zelatcha, niiqui kjaraZ chjinchjinatc¢ha onajo. 3¢ Walja Zofiinaca
watwatii nonZcu, zur Zoniqui pewczicha, tuz cjican:

—iKjaZtiquiztan tama tama Zofiinaca watwat?

37 Nekztanaqui Zofiinaca kjaazicha, tuz cjican:

—Jesusa, nii Nazaret wajtchiz Zoniqui watcha tii jiczquiz.

38 Jalla nii zizcu, zur Zoniqui altu jorZtan kjawchicha, tuZ cjican:

—iJesusa, DavidZ maati, wejr okznalla! Ana wali Zelucha.

39 Nii JesusiZ tuqui ojkiii Zofiinacaqui nii zur Zofii ujzicha, ch'uj Zelajo. Zur Zofizti
juc'anti altu jorZtan kjawchicha, tuz cjican:

—iDavidZ majch, wejr okznalla!

40 Nekztanaqui altu jorZtan chiifii nonZcu, Jesusaqui tsijtsicha. Zur Zofii zjijqui
cuchanchicha. Zur Zoni ZcatZinZcu Jesusaqui pewczicha, tuZ cjican:

41 —; Chjulut amta wejr paaquiya?

Nii zur Zofiiqui kjaazicha, tuz cjican:

—{Wejt Jiliri, ¢hjujcquiz cjetZinallal

42Nekztanaqui Jesusaqui cjichicha:

—Am ¢hjujcqui cjetztaj cjisla. AmiZ tjapa kuz criitiquiztanaqui, chjetintamcha.

43Nii orapacha zur Zofiiqui chertii cjissicha. Nekztanaqui JesusiZtan chica ojklayatcha,
Yoozquin honora waytican. Jalla niZta paata cherZcu, tjapa Zofiinacaqui Yoozquin
honora waytichizakazza.

19

JESUSIZTAN ZAQUEOZTAN

17Jalla nekztanaqui Jerusalén wajt kjutfii ojkcan Jesusaqui Jericé cjita watja luzzicha;
nekztan nii wajt taypiquiz watchicha.

ZNicju tsjii ricach Zofi Zelat¢ha Zaqueo cjita. Nii Zoniqui impuesto cobrifiiZ jiliritacha,
ancha ricachutacha. 3 NiZaza nii Zofiiqui Jesusa pajz pecatcha. Kolta Zofiitacha. Jalla
niztiquiztan wacchi ZofinacZ taypiquiz cjen, JesusiZzquin anatacha cherchuca. 4 Nekztan
Zaqueoqui tucquin ZajtZcu tsjii sicdmoro cjita munti yawchicha, Jesusa cherzjapa. Nii
munti, jicz latuquiz Zelatcha, JesusiZ watz Zcatipan. 5 Nii munti nuZ watcan, Jesusaqui
tsewcchuc cherzicha. NuZ cherZcu cjichicha:

—Zaqueo, apura chjijwZzca. Tonj tjufii am kjuyquiz kamstancha.

¢ Jalla nuZ chiitiquiztan Zaqueoqui apura chjijwZquichi¢ha. Ancha cuntintu Jesusa
risiwchicha. 7Jalla nii cherZcu, tjappacha nii Zofinacaqui JesusiZ quintra chuchchicha,
tuZ cjican:

—Jesusaqui nii ujchiz ZofiZ kjuya kami ojkcha.

8 Jalla nekztanaqui Zaqueoqui tsijtscu, Jesusa JilirZzquiz cjichicha:

—Wejt Jiliri, tii zizza. PorinacZquiz tjaa-acha chicata wejt cusasa Zejlfiinaca. NiZaza
jakzilta ZonZquiztan wejr incalltuchaja, jalla nii ZonZquiz wejr tjepnacha pajkpic wil-
tiquiztan juc'anti.

9 Nekztanaqui Jesusaqui cjichicha:

—Tonj tjufii tii kjuychiz Zofiinacaqui liwriitacha, Yooz kamafiquiz luzjapa. Tii Zoniqui
Abraham cjita majchmaatiquiztanpacha tjonnicha. 10 Wejrqui tsewctan cuchanzquita
Yooz Zontcha. Wejrqui tii muntuquiz tjonchin¢ha, ujchiz Zofiinaca kjawziii, niZaza
ninaca liwrii.

PIYUNANACZQUIZ PAAZ INTIRJITA QUINTU

Hjerusalén wajtZ Zcati Zelan, Zejliii Zofiinacaqui pinsichicha, tuZ cjican: “Anzilla Yooz
mantiz tjufiiqui tjonachani”. Jalla nuZ pinsitiquiztan, niZaza nii Zejliii Zofiinaca niiz chiita
taku nonznan, Jesusaqui tii quintu paljaychicha, 12 tuz cjican:

—Tsjii Zofi Zelatcha rispitta famillquiztan. Nii Zofiiqui aZkquin yekja wajtquin
ojkchicha, chawc jilir nombramiento tanzjapa. NuZ tanZcu quejpZcaquicha. 13 Ima
ojkcan, nii Zofniqui tunca niiZ piyunanaca kjawzicha. KjawZcu zapa mayniZquiz tsjii
pajk valorchiz paaz intirjichicha. NiZaza ninacZquiz cjichicha: “Tii paaztan negocioZ
paaquicha, wejt quejpsquizcama”. 14 Nii ZonZ persun wajtchiz Zofiinacaqui nii walja
chjaawjkatchicha. Jalla niZtiquiztan niiZ wirquin tsjii cumizuna mantichicha, tuZz
cjeyajo: “Tii Zofii anaZ pectha uchum chawc jiliri cjisjapa”. 15 NiZtami chawc jiliri
nombritatacha. Nekztan niiZ yoka quejpchicha, mantizjapa. NiiZ irantiZcuqui, kjawzii
cuchanchicha niiZ paaz intirjita ZoninacZquin, jaknuZzt zapa mayni paaztan canchaja,
jalla nii zizjapa. ¢ Primir piyunaqui prisintichicha, tuZ cjican: “Wejt patruna, am

paaztan canchinc¢ha tunca wiltan wiltan juc'anti”. 17 Nii chawc jiliriqui nii piyunz honora
paljaychicha, tuZ cjican: “Ancha walicha. Zuma piyunamcha amqui. Nii zkoluc paaztan
zumpacha trabajchamcha. Jaziqui amqui jilirim cjequicha, tunca watja mantifiim
cjequicha”. 18 Tsjii piyunazti prisintichizakazza, tuZ cjican: “Wejt patruna, am paaztan
canchincha pjijska wiltan wiltan juc'anti”. 19 Nii chawc jiliriqui paljaychicha, tuZ cjican:
“Jaziqui jilirim cjequicha. Pjijska wajtquiztan mantifiim cjequicha”. 20 Nekztanaqui tsjii
piyunazti prisintichizakazza, tuZ cjican: “Wejt patruna, tiZz am paazqui. Tsjii paiquiz
ZcucZcu chjojchincha. 21 Amqui walja cumpliskatiii patrunamcha. Jalla niztiquiztan am
eksinc¢ha. Ricujnamcha ana amiZ nonztaqui. NiZaza ajzfiamcha ana amiz ¢hjactaqui”.
22 Nekztanaqui nii chawc jiliriqui chiiZinchicha, tuZ cjican: “Ana zum piyunamcha
amqui. Am persun chiita takuqui am uj tjeeza. Amqui zizzamcha, wejrqui kjanapanzlani
cumpliskatifi Zofitni, jalla nii. Ana weriZ nonztaqui ricujifichalani. Ana weriz ¢hjactaqui
ajznifichalani. 23 NiZtiquiztanaqui, ;kjaZtiquiztanam amqui wejt paaz ana bancuquiz
majcZinjo? Bancuquiz majcZintiquiztan wejrqui paaz machtanpacha ricujtasacha, tekz
quejpzcu”. 24Nekztanaqui nii patrun jiliriqui parti ZoflinacZquiz mantichicha, tuZ cjican:
“Intirjita paaz kjafizna. Nii tunca paazziz 7ofZquiz tjaa”. 25 Zofinacaqui cjichi¢ha:
“{Wejt Jiliri! Tunca paazzizza nii Zofiiqui”. 26 Patrun jiliriqui kjaazicha, tuZ cjican:
“Anchucaquiz tii razunal cjiwcha. Jakzilta Zofiit niiZ wacchi tjaata cusasa zuma cwitacha,
jalla niiZquiz juc'anti tjaata cjequicha. NiZaza jakzilta Zofiit niiZ koloculla tjaata cusasa
ana zuma cwitachaja, jalla niiZzquiztan asta nii zkolocullami kjafitaz cjequicha”. 27 NiZaza
nii jiliriqui mantichicha, tuZ cjican: “Nii wejt quintra Zofiinacaqui ana wejr pecchicha
ninacz chawc jiliri cjisjapa. Jaziqui zjijczna ticju. jZjijcZcu wejt yujcquiz conznal” Jalla
nuZz mantichicha nii jiliriqui.

JESUSAQUI JERUSALENQUIN LUZZICHA

28 Jalla nuz quint'iZcu, Jesusaqui Jerusalén watja tira ojkchicha. 2° Betfagé cjita niZaza
Betania cjita watjanaca ZcatZincan, niZaza Olivos cjita curulla Zcati Zelan, jalla nekztan
pucultan niiZ tjaajinta Zofiinaca cuchanchicha, 30 tuz cjican:

—Nii nawjkta watja oka. Jalla nicju an¢hucqui mokta aznu wachaquicha. Anaz jecmi
nii aznuqui yawchi. Jalla nekztanaqui moktiquiztan jwerzcu, tekz zjijca. 3! Jalla nuZz
jwerZcu zjijcawc cjen cunamit Zofiimiz pewcznachan, “;Kjaztiquiztan tii aznu jwerjo?”
cjicanaqui. Jalla nii puntu pewcztiquiztan anchucqui kjaaznaquicha, tuz cjican: “Jesusa
JiliriZ tii aznu peccha”.

32Nekztanaqui nii pucultan tjaajintanacaqui ojkchicha. JaknuZzt Jesusa chiitchaja, jalla
nu? cjitacama watchicha. Jalla nuZ tsjii mokta aznu watchicha. 33 Jalla nuZz jweran, nii
aznu? tuyfiunacaqui pewczicha, tuz cjican:

—;Kjaztiquiztan nii aznu jwer anchucjo?

34 Tjaajintanacaqui kjaazicha, tuZ cjican:

—Jesusa Jiliriqui tii aznuZz peccha.

35 Nekztanaqui JesusiZquiz chjitchicha, Nekztan zquitinaca jepZcu ninacaqui Je-
susizquiz yawkatchicha. 36 Nii aznuquiz JesusaZ jiczquiz okan, Zofiinacaqui zquiti
chjinchicha, zquitinac juntufn okajo chawc jiliriztakaz. 37 Olivos cjita curulla watan,
Jerusalén watja tjenzicha. Jalla nekztanaqui tjapa niiZ tjaajinta Zofiinacaqui altu jorZtan
Yooz honora wayti kallantichicha. Chipchipcan Yooz honora waytichicha, tjapa Jesusiz
paata milajrunaca cherchiz cjen. 38 NiZaza cjichicha:

—iChawc Jiliri! Yooz tjuuquiz tjonchi jiliri! {Honorchiz cjila! jArajpacha Zejlfiinaca
cuntintuZ cjee! jArajpach Yoozquin wali honorchiz cjila!

39 Jalla nuZ JesusiZquiz honora waytitiquiztan tsjii Zejlfii fariseo Zofiinacaqui paljay-
chicha, tuZ cjican:

—Tjaajifii Maestro, tii am apzii Zofinaca ujzna ch'uj Zelajo.

40 Nekztan Jesusaqui kjaazicha, tuZ cjican:

—Anchucaquiz cjiwcha, tii ZoflinacaZ ch'uj cjisnaquila niiqui, tii maznacamiz altu
jorZtan chiyasacha, wejt honora waytizjapa.

41Jerusalén watja ZcatZincan, jalla nii watja cherZcu, Jesusaqui nii wajtchiz ZofiinacaZz
cjen kaachicha, 42 tuz cjican:

—Jerusalén wajtchiz Zofiinaca, tonj tjufiquiziqui wejt puntuquiztan intintaztasaZ
niiqui, zuma cuntintuZ cjitasacha. Walipankaz kamtasacha. Anchuca kuznaca jeejskatz
pecucha. Pero wejt puntuquiztan anchucaquiztan c¢hjojZtacha. Jaziqui anchucqui
Yooz zumanaca anaZ cherasacha. 43 Wejt puntu ana intintazziz cjen walja anawali
tjufiinacaZ tjonaquicha. Nii tjuiiinacquiziqui anchuca quintra Zofiinacaqui tii wajtZ tjiya
tsjii pirka quintra paaquicha. Tjapa kjuttanZ anchuca wajt muytata quintrarionacaqui
7Zelaquicha. 44 NiZaza anchuca wajt pirkami k'ala pajltaZ cjequicha. Tii wajtchiz Zofiinaca
ocjalanacztanpacha contaZ cjequicha. NiZaza tjappacha k'ala pampa nonztaz cjequicha,
anaZ maz tawkitami Zelaquicha. Yoozqui anchucaquiz tsjii liwriifii cuchanZquichicha;
anchuczti nii liwriifiiqui ana pajchinc¢huccha. Jalla niZtiquiztan tii wataquicha. —Jalla
nu? cjichicha Jesusaqui.

JESUSAQUI TIMPLU PEWZICHA

45 Jerusalén watja irantiZcu, Jesusaqui timpluquiz luzzi¢ha. Timpluquiztan zawncchuc
liwj tuyfiinacami kjayfiinacami tjirkatchicha. 46 NinacZquiz cjichicha:

—Cjijrta Yooz takuqui tuZ cjicha: “Wejt kjuyaqui Yoozquin mayiziz kjuyacha”. An-
chuczti tii wejt kjuya tjafi ZofiinacZ kjuyaZtakaz paachinchuccha.

47]Jalla nekztanaqui zapuru Jesusaqui tjaajnatcha timpluquiz. Pero timplu jilirinacami
lii tjaajini maestrunacami wajt jilirinacami, jalla ninacazti jaknuZt Jesusa coni atas, jalla
nii kaznatcha. 48 Pero tjappacha nii wajtchiz Zofiinacaqui JesusiZ taku nonzjapa kuz
tjaatcha. Jalla niZtiquiztan ana jaknuZquiztanami nii conz puntuqui asiptiskatz atatcha.

20

(;]ECT]ESUSIZQUIZ MANTICHI?

1 Zapuru Jesusaqui timpluquiz ZofiinacZquiz tjaajnatcha, y niZaza liwriifii Yooz taku
paljayatcha. Jalla nuZ tjaajnan, tsjii nooj timplu jilirinaca, lii tjaajifii jilirinaca, wajt jiliri-
naca, jalla ninacaquiJesusizquiz macjatchicha. 2NuZ macjatZcu JesusiZquiz paljaychicha:

—Jaziqui am chiyaquicha. ;Jec am mantichi tii paazjapajo? NiZaza ;jec jilirit am utchi
jiliriztakaz cjisjapajo?

3 Nekztanaqui Jesusaqui kjaazicha, tuZ cjican:

—Wejrmi jazic anchucaquiz zakal pewcznacha. 4 jJect Juan mantiZquichi bautisjapajo?
. Yoozkaya uz Zofiinaca, ja? Kjaazna.

5Jalla nuZ chiitiquiztanaqui ninacpora ch'aasi kallantichicha, tuz cjican:

—;JaknuZum cjeequi? “Yooz mantitacha” cjican uchum kjaaznaquiz niiqui, “;Kjaz-
tiquiztan anchuc nii Juan ana criichin¢huctajo?” jalla nuZz cjechan tiicni. ¢ “ZofiiZ man-
titacha Juanqui” cjican u¢chum kjaaznaquiZ niiqui, tjapa Zofiinacaqui uchum conachani
Yooz taku paljayiii profetaqui, jalla nii.

7Nuz palt'iZcu nii jilirinacaqui kjaazicha, tuZ cjican:

—Wejrnacqui anal zizucha, jequit Juanqui bautisajo mantizquitchaja, nii.

8 Nekztanaqui Jesusaqui cjichicha:

—NiZaza wejrqui ana zakal maznasacha, jec jiliriZz mantita paa-uchaja wejrqui, nii.

ANA WAL PIYUNANACA QUINTU

9 Nekztanaqui Jesusaqui Zofiinaczquiz paljayi kallantichicha. Paljaycan tii quintu
quint'ichicha, tuz cjican:

—Tsjii patrun Zofniqui uwasanac zkala chjaczicha. Nekztan nii zkala partira tjaachicha
piyunanaczquiz. Nekztanaqui azkquin ojkchicha azk tjufii kami. 10 Uwasa ajz cu-
jicha timpu tjontan patrunaqui piyuna cuchanzquichicha niiz partir zkala ricujzjapa.

Nii pachpiquiz partira langzii Zofiinacazti patrunaz cuchanzquita piyuna kijchcu ch-
jatkatchicha. Ana chjulchiz cuchanchicha. 1! Nekztanaqui patrunaqui wilta tsjiiz-
tan piyuna cuchanZquichicha. Nekztan partir yokquiz kam#i Zofinacaqui patrunaZ
cuchanZzquita piyuna ch'aanchicha, nizaza kijtchicha, nizaza ana ¢hjulchiz cuchanchicha
patrunzquin. 12 Nekztanaqui patrunaqui tsjiiztan cuchanzquichicha. Nii partira Zofii-
nacaqui cuchanzquita piyuna chjojritchicha, nizaza chjatkatchicha.

13 ‘NiZtami nii yokchiz patrunaqui pinsichicha, tuz cjican: “;Chjulut wejr paas? Wejt
k'ayi majch cuchnacha. Jalla nuZ cherZcuqui nii partira Zofiinacaqui rispitachani”.
14 Pero partira zkala langzfii Zofinacazti cuchanZquita majch cherzcu, ninacpora par-
lassicha, tuz cjican: “Tiiqui tjappacha tii irinsa tanznachani. Jaziqui ticZ conZla. Nekztan
uchum? tii zkal yokac tanznaquicha”. 15 NuZ pinsitiquiztan partira langzfii Zofiinacaqui
cuchanZquita majch yok tjiya jwescu conchicha.

‘Jaziqui pewcznucha:

—Nii zkal yokchiz patrunaqui ;c¢hjulukat nii ZofiinacZtanac paachani? 16 Wejrqui
cjiwcha. TjonZcu zkal yokchiz patrunaqui partira langzii Zofiinaca conaquicha. Nekz-
tanaqui patrunaqui niiZ zkal yoka yejkZquin tjaaznaquicha.

Jalla nuZ nii quintu nonZcu, Zofiinacaqui cjichicha:

—iYooz munafipaqui anaj nii cjila!

17 Jesusaqui ninac? kjutfii cherZcu cjichicha:

—Wejt puntuquiztanaqui cjijrta Yooz takuqui tuZ cjicha:

“Kjuy pirkifiinacaqui tsjii maz tjojtchicha. Nekztanaqui tjojtta mazqui isquinquiz
cjissicha. Ultimquiziqui tucquin cjissicha”.
18Nii maz cjen jakziltat ujquiz tjojtsnachaja, jalla niiqui pirasuztakaz t'okuntaz cjequicha.
NiZaza jakziltiZ juntufi nii mazqui tjojtsnaquiZ niiqui, pulpuZztakaz t'oknaquicha.
—Jalla nuz cjichicha Jesusaqui.
TASA PACZ PUNTU

19 Jesusaqui nii quintu chiyat¢ha quintra ZofiinacZ puntu. Jalla niZtiquiztan timplu
jilirinaca, niZaza lii tjaajifii maestrunaca, jalla ninacaqui Jesusaqui tanz pecatcha nii
orapacha. Pero parti Zejlfii Zofiinaca ekscu, ana tani atchicha. 20 Pero nii quintranacaqui
JesusiZquiz tiraZ awayt'atcha. NiZaza tsjii kjazt awayt'ini Zofiinaca mantichicha, Jesu-
siztan ojklayajo zuma ZofiiZztakaz. NuZ chica ojklaycan JesusiZquiztan ana zuma taku
jwes pecatcha, uj tjojtunzjapa. Jalla nuz uj jwezanZcu nii wajt chawc jilirZzquiz intirjiz
pecatcha. 21Jalla nuZ awayt'ican JesusiZquiz pewczicha tuZ cjican:

—Tjaajifii Maestro, zizuZ wejrnacqui, am werarapan tjaajinamcha. KjaZtam parti
Zofiinacac chiyaj cjee, amqui werarapankaz chiinamcha Yooz kamai puntuqui. 22Jaziqui
tjaajznalla tii puntuquiztan. Wejrnacqui César cjita chawc jilirzquiz tas paaz tjaayiiicha.
¢Jalla nuz tas paaz tjaazqui wali cjesaya, uz anaZ wali cjesaj?

23 Pero nuZ pewcztiquiztan nonZcu Jesusaqui ninacZ pizc kuzziz naychicha. Nekz-
tanaqui cjichicha:

—:Kjaztiquiztan anchucqui chawc ujquin wejr tjojtskatz pecjo? 24 Tsjii paaz zjijca,
cherzjapa.

Paaz zjijcZcu, Jesusaqui cjichicha:

—Tii paazquiz jecZ yujcta? ;NiZaza tii paazquiz jecZ tjuu cjijrtata?

Ninacaqui kjaazicha:

—César cjita jilirZ yujccha, niiZ tjuuzakazza.

25 Nekztanaqui Jesusaqui ninaczquiz cjichicha:

. —Chjulumi jilirzta cjenaqui jilirquiz tjaa. NiZaza ¢hjulumi Yoozta cjenaqui Yoozquiz
jaa.

26 AnaZ jecmi JesusiZquiztan ana wal taku jwesi atasacha nii Zejlfii ZoninacZ yujcquiz
cjicanpachaqui. Jalla nuZ JesusiZ kjaaztiquiztanaqui ninacaqui ispantichicha; ch'uju
cjissicha.

ZONINACA JACATATZ PUNTU

27Wirufaqui tsjii kjaZt saduceo cjita Zofiinacaqui JesusiZtan zali ojkchicha. Nii saduceo
Zofiinacaqui tjaajinitacha, ticzi Zofiqui anapan jacatatasacha, nuz cjifiitacha. Jalla nii
jacatatz puntuquiztan JesusiZquiz paljaychicha, 28 tuz cjican:

—Tjaajifii Maestro, Moisesaqui uchumnacalta cjijrtkalcha, tuz cjican: “Tsjii Zofii
ticznasaZ niiqui, niiZ tjun ana ocjalchiz cjesaZ niiqui, nekztan nii ticzi ZonZ jilaqui naa
Zew Zon tjunatan zals waquizicha, nii ticzi jilZ cuntiquiztan ocjala paazjapa”. 2°Jaziqui
pakallak jilazullca Zelat¢ha. Jilir jilaqui zalsicha. Nekztan ticzicha ana ocjalchiz.
30 Nekztanaqui tsjii taypir jilaqui Zew Zon tjunatan zalsizakazza. Nekztan ticzizakazza
ana ocjalchiz. 3! Nekztanaqui yekja taypir jilaqui Zew Zon tjunatan zalsizakazza. NiiZ
jaru niiZ jaru naa tjunatan zalsicha tjapa nii pakallak jilazullcanacaqui. NiZaza tjappacha
ticzicha jilazullcanacaqui. Ana ocjala ecchipancha. 32 Ultimquiziqui naa maatak Zonqui
ticzincha. 33 Jaziqui Zofiinaca jacatattanaqui, jjakzilta jilZ tjunt cjequejo naa Zonjo?
Tjappacha nii pakallak jilazullcaqui naa Zonatan zalsicha. —Jalla nuz pewczicha saduceo
quintra Zofiinacaqui.

34]Jalla niZta puntuquiztanaqui Jesusaqui kjaazicha, tuz cjican:

—Tii muntuquiz Zejlcanaqui luctakami maatakami zalza; niZzaza maatinaca zalsjapa
tjaacha. 35 Jakziltat Yoozquin kuzzizlaj niiqui ticziquiztan jacatatZcu, arajpach wa-
jtquin Zelaquicha. Nicju Zejlcan ana zalznaquicha. NiZaza anaZ zalzmi Zelasacha.
36 Arajpachquin Zejlcan, Zofiinacaqui anjilaztakaz cjequicha; ana ticznasacha. NiZaza
jalla nuZ jacatattiquiztanaqui Yooz Zejtii maatinacapancha. 37 Yooz tawk libruquiz
tsjii ujstii kal quintu Zejl¢cha. Nii quintu quint'ican Moisespachacha u¢hum zizkatchi,
Zofiinaca ticziquiztan jacatatiii, jalla nii. Nii Yooz tawk libruquiz Moisesqui cjijrchicha,
tuZ cjican: “Yooz jiliriqui Abraham?7 Yoozza. NiZaza IsaacZ Yoozza. NiZaza JacobuZ
Yoozza”. 38 Nii ZofiinacZ curpu ticziZ cjenami, Zejtcha. Yoozqui anacha ticzi Zofiz
Yoozqui. Niicha Zejtfii ZonZ Yoozqui. Tjapa Yoozquin kuzziz Zofiinacaqui Zejtchipan
zejlcha.

39]Jalla nekztanaqui tsjii kjaZ lii tjaajifii maestrunacaqui cjichicha:

—Zuma Tjaajiiii Maestro, walim chiichamcha.

40Jesusiz walja zizii zizfli chiican quintra Zoninacaqui eksicha iya pewczjapaqui. PanZ
atiptatacha ninacaqui.

JESUSAQUI TSJII PEWCZICHA

41 Nekztanaqui Jesusaqui cjichicha:

—Zofiinacaqui tu? cjinicha: “Cristu¢ha DavidZ Majchqui”. ;Kjaztiquiztan nuZ cjeejo?
42-43 Davidpachacha cjichi Salmos cjita libruquiz, tuz cjican:
“Yooz Ejpqui wejt chawjc jilirZquiz cjichicha: ‘Am kjojch koztan am quintri Zofiinaca

t'oksnacha, jalla nii t'okscama wejt Zew latuquiz julzi Zela amqui’ .

44 Davidpachacha CristuZ puntuquiztan “Wejt chawjc jiliricha” cjican chiichicha. Jalla
niZtiquiztan, ;jaknuZzt Cristo chawjc jiliri cjicanpacha DavidZ majch cjesajo?

JUDIO LII TJAAJINI MAESTRUNACZ PUNTU
% Tjapa ZoflinacaZ nonznan, Jesusaqui niiZ tjaajinta Zofiinaczquiz paljaychicha, tuz
cjican:

46 —Lii tjaajifii maestrunacZquiztan cwitaza. Ninacaqui tol zquitchiz ojklayz jus-
tasfiicha, walja honorchiz cjisjapa. NiZaza palazquiz ojklaycan zuma rispitchiZ tsaan-
skatz pecfiicha. NiZaza ajcz kjuyquiz tucquin julz pechicha. NiZaza pjijstiquiz lujlcan
ancha tucquin julZcu honorchiz cjiskaz peciicha. 47 NiZaza ninacapacha Zew maatak?
cusasanaca tanzjapa, incallcha. Zofinaca incallzjapa Yooztan azka aZka parlitazoka

juc'ant tsjan anawaliZ castictaZ cjequicha.

21

OFRENDA PUNTU
1Tsjii nooj timpluquiz Zejlcan, Jesusaqui wali jiru ricach Zofiinaca cherchicha ofrend
cajquiz paaz uchfii. 2 NiZaza tsjaa poris Zew maataka cherchicha. Naa Zewqui pizc
paazalla utchificha. 3 Jalla nii cherZcu Jesusaqui cjichicha:
—Tii razunal cjiwcha. Taa poris Zew Zonqui ofrend cajquiz juc'ant jila utchificha,
tjapa parti ZoninacZquiztan. 4 Parti Zofiinacaqui Zejtchi paaz utchicha. Naa poris Zewzti
tjappacha naaZa paaz utchificha; ana iya Zejlcha, ¢hjeri kjayzjapa.

JUDIUZ TIMPLU PUNTU

5 Yekjap Zofiinacaqui timplu puntuquiztan parlatcha, niZaza nii timpluquiz Zejlfii
c'achja maznac puntuquiztan parlatcha, niZaza nii Yoozquiz ofrenda tjaata puntuquiztan
parlatcha. Jalla nuZ nonZcu timplu puntuquiztan Jesusaqui chiichicha, tuz cjican:

6 —Tsjii nooj tjapa tii timplu pajltaZ cjequicha. Ana zinta tii maznaca pirkita
Zelaquicha.

TII MUNTU TUCUZINZ PUNTUQUI

7 Jalla nekztanaqui JesusiZquiz pewczicha, tuz cjican:

—Tjaajifii Maestro, ;jc¢hjulorat tii amiZ chiita wataquejo? Ima amiZ chiita takunaca
watan, ;jchjulut sifialaZtakaz cjequejo?

8 Nekztanaqui Jesusaqui cjichicha:

—Anchucqui persunpachquiz cwitaza, anacha incallskata. Walja Zofiinacaqui wejt
tjuu aynakcan? tjonaquicha, tuZ cjican: “Wejrtcha Cristutqui”. NiZaza “WajillaZ Cristuz
tjonaquicha”. NuZ cjicanZ ojklayaquicha. Jalla nuZ chiyanami anchucqui anacha criya,
niZaza anaZ ninacztan apznaquicha. 9 Chjulorat quira zalz quintumi niZaza kichas zalz
quintumi Zelachaj niiqui anchucqui wiraZ ana tsucaquicha. NuZ: watanami imaZ tii
muntu tucuzinzqui irjatzZcaquicha. Jalla niZta ana walinacacha primiraqui watstanqui.

10Jesusaqui tira paljaychicha, tuz cjican:

—Tsjii nacionZtan tsjii nacionZtan kichasaquicha nacionpora. Nacionanacquiztan
quiranaca zalassaquicha. 11 NiZaza pajk terremotonacaZ wataquicha, yokaZz chjekinskat-
can. NiZaza parti yokaran wali chawc mach'a Zelaquicha. NiZaza parti yokaran anawal
cona Zelaquicha. NiZaza arajpachquin anawali ispantichucanacaZ parizaquicha, pajk
sifialaZtakaz wataquicha.

12*Pero ima tiZtanaca watcan anchucqui tantaZ cjequicha, niZaza kijchtaz cjequicha.
NiZaza ajcz kjuyquin chjichtaZ cjequicha uj jwesanzjapa. NiZaza carsilquiz chawctaz
cjequicha. NiZaza wali chawjc jilirZ yujcquin chjichtaz cjequicha. Jalla niZtanacaz
anchucaquiz wataquicha, anchucaz wejtquin kuzziz cjen. 13 JilirZ yujcquiz chjichta cjen,
anchucqui wejt favoraz tjurt'aquicha. 14 Ima jilirZ yujcquiz tjurt'ican anchucqui anchuca
kuzquiz ana tantiiz waquizicha, jaknuZzt tjurt'achaja, jalla nii. 15 Tjurt'ifii chiiz oraqui
weril ziziii taku tjaajZzcacha anchuca kuzquiz. Nii anchucaZz zizii taku chiitiquiztan anaZz
jecmi anchuca quintra kjaazii atasacha. Inakaz cjisnaquicha. 16 Anchucqui tarasuntaZ
cjequicha. Maa ejp, jilanaca, famillanaca, mazinaca, jalla ninacZquiztanami tarasuntaZ
cjequicha anchucqui. Nekztan yekjap anchucaquiztan contaZ cjequicha. 17 NiZaza wacchi
tii muntuquiz kamfii Zofiinacaqui anchucaquiz chjaawjkataquicha, weriz cjen. 8 Jalla
nuZ cjenami anaz zinta anchuca ach charami pertiskatta cjequicha. 19 NiZaza sufrichiZ
cjenami jakziltat zumpacha Yoozquin tjurt'ichi cjechaja, Yooztan wifiaya cuntintu
kamaquicha.

20Jesusaqui cjichizakazza:

—Jerusalén watja zultatuZ muyuntita cjen, anchucqui naaznaquicha, ultimu nii
watjaqui t'ezintaZ cjeekalaka, jalla nuz cjequicha anchucqui. 1 Jalla nuZ naazcan, Judea
yokquin Zejlfii Zofiinacaqui cur kjutiii zajtcu atipz waquizicha. NiZaza Jerusalén wajtchiz
Zofiinacaqui wajtquiztan ulanz waquizicha. NiZaza joch yokquin Zejlfii Zofiinacaqui
ana wajtquin quejpsquiz waquizicha, atipz waquizicha. 22 Nii noojiqui Yoozqui Israel

Zofiinaca casticaquicha. Casticz puntuquiztan tjapa Yooz tawk libruquiz cjijrtaqui
cumplisnaquicha. 23 jIc maatakanacajay! jWawa t'ichifii maatakanacajay! Ancha ana
wali sufraquicha. jTjapa tii yokquiz Zejlfii Zofiinacajay! Anchaz llact'azaquicha, castictaZ
cjequicha. 24 Zofiinacaqui quirquiz ticziZ cjequicha. Yekjap Zofiinacacazti tanZcu chjich-
taZ cjequicha yekja nacionquin. NiZaza yekja wajtchiz Zoninacaqui tii wajtchiz Zofiinaca
mantaquicha, nii yekjanacZ timpu tucuzinZcama, niZzaza Yooz munaripa timpucama.

25 Yalla nekztanaqui tjuiquizimi jiizquizimi warawarquizimi, jalla ninacZquiz
sifialanaca wataquicha. NiZaza pajk kot ljojkiZ kjawaquicha. Jalla niZtiquiztan tii
yokquiz Zejlii Zofiinacaqui walja tsucchi kuzziz cjequicha, niZaza turwayZinta kuzziz
cjequicha. 26 Arajpachquin Zejlfii kjananacami chjekinskattaZ cjequicha. Jalla nii
cherZcu Zofiinacaqui pinsaquicha, tii muntu kjaZzt wataquejo, jalla nii. Tii muntu
tucuzinz tjewznaquicha. Jalla niZta watan Zoflinacaqui tsucscukaz tismayaquicha.
27 Jalla nekztanaqui Zofinacaqui wejr, nii tsewtan cuchanzZquita Yooz Zoii, quejpZquiii
cheraquicha. Walja kjancan wejt azi tjeeZcan tsjir taypiquiz tjonacha. 28 Jalla nizta
anawalinaca wati kallantan, anchucqui walja Yoozquin kuzziz cjee. AchamiZ wayta,
tsewcchuccha cherzna. Wajillaz anchuca ultim liwriiz tjuiii tjonaquicha.

29 NiZaza Jesusaqui tii quintu quint'ichi¢ha tuZ cjican:

—Higo muntiquiztan naazna; ¢hjul muntimi naazna. 3° Anchucmi tsjii munti
ch'ojfiapachaZ c'ajan tu? zizza, kjutunz timpu ZcatZincha, jalla nii. 31Jalla niZta irataZ
tii weriZ chiitanaca watan, an¢hucqui tuz zizaquicha, Yooz mantiz tjufli ZcatZincha, jalla
nii.

32°Tii razunal cjiwcha. Ima tjapa tii timpuquiz kamii ZofiinacaZ ticznan, tjapa weriz
chiitanaca wataquicha. 33 Arajpachami yokami tucuzinznaquicha. Wejt takuzti anapanz
tucuzinznaquicha, panz cumplisnaquicha.

34 *Anchucqui persunpachquiz cwitaza. Anchucqui anaZ turpi kuzziz cjee. Ana
wali kamz cjen, niZaza licz cjen, niZaza tii wir cusasanaczquiz kuz tjaaz cjen, jalla
nuZ cjen Zofinacaqui turpi kuzzizza. Ana zuma kaman Yooz tjonz tjufii tiripintit
anchuc tanaquicha 35 tsjii trampaqui tiripintitZ tanZa, jalla niZta irataZ Yoozqui tii
muntuquiz ana wali kamfii Zofiinaca tiripintit tanaquicha, casticzjapa. 3¢ Anchuczti listu
tjaczi tjewzi cjee. Zapuru anchucqui Yoozquiztan azziz cjisjapa mayiza, tjapa watfii
anawalinacquiztan atipzjapa, niZaza tsewctan cuchanzquita Yooz ZofiZ yujcquiz zuma
prisintizjapa.

37 Jalla nuZ tjaajinchicha Jesusaqui. Majiniqui Jesusaqui timpluquiz tjaajnatcha zapuru.
Weenqui Olivos cjita curullquin Zeli okatcha. 38 Tjapa Zofiinacaqui wentan timpluquiz
tjonatcha JesusiZ taku nonzii.

22

JESUSA TANZ TANTIITA

1Jalla nekztanaqui ana liwaturchiz t'anta lujlz pjijsta irantiZcatcha. Nii pjijstaqui
pascua cjitatacha. 2 Nii oraqui timplu jilirinacami lii tjaajifii maestrunacami, “;Jaknuzt
Jesusa conas?” cjican kazzicha. Pero ninacaqui parti Zofiinaca walja ekscu, ana coni

atchicha.
3 Jalla nekztanaqui Satanas cjita zajraqui Judas kuzquiz luzzicha. Judasqui Iscar-

iote cjitazakaztacha. Judasqui parti tuncapan illzta ZofinacZquiztan nekztantacha.
4Judasqui timplu chawc jilirinacZtanami, timplu zultat? jilirinacZztanami parli ojkchicha.
NinacZtan zalZcu, parlichicha, jaknuZt ninacZ kjarquiz Jesusa intirjas, jalla nii. 5 Jalla
nu? Judas parlitiquiztan quintra Zofiinacaqui ancha cuntintutacha. Paaz tjaaz compro-
mitchicha. ¢Jalla niZtiquiztan Judasqui asiptichicha, “Way” cjican. Nekztanaqui tantiya
kallantichicha, jaknuZt ana tama Zofi Zelan Jesusa intirjas, jalla nii.
SANTA CENA PAACHICHA

7 Jalla nekztanaqui ana liwaturchiz t'anta lujlz pjijstaqui irantizquichicha. Nii pjijs-

tiquiz tsjii uuzi wilana conspantacha, pascua pjijsta paazjapa. 8 Nekztanaqui Jesusaqui

pucultan niiZ tjaajintanaca cuchanchicha. PedruZtan JuanZtan ninacatacha. Ima
cuchancan ninaczquiz tuz cjichicha:

—Anchucquiz oka, u¢chumnacaZ pascua chjeri lujlzjapa, tjaczca.

9 Nekztanaqui nii pucultan tjaajintanacaqui JesusiZzquiz pewczicha, tuz cjican:

—;Jakziquin wejrnacqui ¢hjeri tjacznaquiya?

10Jesusaqui kjaazicha, tuZ cjican:

—Anchucqui watja luzcu, tsjii ZoiZtan zalaquicha kjaz luuz kuzzi. Nii ZofiZz wirquiz
apznaquicha, jakziquin luzachaja, jalla nekz. 11 Jalla nekz luzcu nii kjuychiz Zofizquiz
paljayaquicha, tuZ cjican: “Wejt Tjaajifii cjicha: ;Jakziquin visitz kjuya Zejlya, wejt
tjaajintanacztan pascu chjeri lujlzjapaya?” 12 Nekztanaqui tsewcta pisuquiz tsjii pajk
kjuya tjeeznaquicha anchucaquiz. Nii kjuya listu tjaczta cjequicha. Jalla nekz chjeri lujlz
tjacznaquicha.

13 Jalla nekztanaqui nii pucultanaqui ojkchicha.  Nekztan JesusiZ chiitacama
watchicha. Jaziqui nekziqui pascu chjeri kissicha.

14pascu chjeri lujlz ora cjen, Jesusaqui niiz illzta ZofiinacZtan misquiz julzicha. 15Jalla
nu? julZcu Jesusaqui ninaczquiz cjichicha:

—Wejrqui anchucatan tii pascu pjijsta chjeri lujlzjapa ancha pecchinpancha, ima
ticzcan. 16 Anchucaquiz cjiwcha, anchucatan ana iya tii pjijsta paacha, ¢hjuloracamat
Yooz ultimu tjapa mantachaja, jalla nii oracama. Nekztan tii pjijsta wilta paa-acha.

17Jalla nekztanaqui Jesusaqui persun kjarZtan wasu tanzicha. Nekztan Yooz EjpZquin
sparaquiZ cjichicha. Nekztanaqui niiZ illztanacZquiz cjichicha:

—Tii wasu tanZna. Anchuccama tojZcuqui liczna. 18 Tekztan nawjkchuc wejrqui uwas
kjazqui anal iya licacha, ¢hjuloracamat Yooz tjapa mantachaja, niicama.

197alla nii licZcuqui, Jesusaqui persun kjarZtan t'anta tanzicha. Nekztan Yooz EjpZquin
sparaquiZ cjichi¢ha. Nekztanaqui t'anta kjolZcu niiZ illztanaczquiz tjaachicha, tuz cjican:

—Tiicha wejt curpuZ cuntaqui. Tii wejt curpuqui intirjitaZ cjequicha anchuca laycu.
NiZaza wejr cjufiZcu, tii lujlznaquicha.

20 Nekztan chjeri lujlzcu, wasu tanzicha, Nekztan niiZz tuqui chiita taku irata
chiichizakazza, tuZ cjican:

—Wejt ljocqui anchuca laycu tjawktaZ cjequicha. Wejt ljocZtan ew Zejtz kamana
ut'aytaZ cjequicha. Tii wazuquiztan liczqui wejt ljoc cuntiquiztancha.

21 ‘Wejt quintra tarasunfii Zofiiqui wejttan chicapachacha tii misquiz. 22 Wejrqui
tsewctan cuchanzquita Yooz Zofit¢ha, Wejrqui Yooz EpiZ munafipi jaru jalla nii kaman
jiczquiz okacha. Wejt quintra tarasunfii ZonZquizzti anawaliZ cjisnaquicha.

23Jalla nuZ chiitiquiztan tjaajinta Zofiinacaqui ninacpora pewcsassicha:

—;Jequit wejrnacquiztan nii tarasuniii Zofii cjes? —NuZ cjican ninacpora pewcsas-
sicha.

¢JEQUIT TUCQUIN CJEEQUI?

24]Jalla niiZ wirufiaqui nii tjaajintanacaqui ch'aassicha, ject tucquin naazi cjeequi, jalla
nii. 25 Pero Jesusaqui ninaczquiz cjichicha:

—Chawc jilirinacaqui persun wajtchiz Zofiinaca mantifiicha anawal patrunaZztakaz.
NiZaza nii jilirinacaqui mantita ZofinacZquiz jilirZ honorakaz waytiskatcha, “walipan
paacha tii jiliriqui”, cjican. 26 Anchuczti anaZ niZta paaz waquizicha. Antiz anchucqui
tizta paaz waquizicha. Jakziltat tsjan chawc jiliriZlaj niiqui, tjowaZtakaz cjis waquizicha.
NiZaza jakziltat mantifiZlaj niiqui, piyunaZztakaz cjis waquizicha. 27 ;Ject tucquin chekan
Zofiejo? ;Misquiz julzfii Zofiej chekanaqui? UZ ;nii misquiz atintifii Zofiej, jaa? Tii
razunal cjiwcha: Misquiz julziii Zofiicha tucquin chekanaqui. Jalla nuz cjenami wejrqui
anchucaporquiz atintifi Zofiiztakaztcha.

28 ‘Anchucqui wejttan chica Zejlchinchucpancha wejtquiz anawali watanami. We-
jtquiztan ana zarakchinchuccha. 29Jalla niztiquiztan wejrqui anchuc uchacha, mantifii
jilirinaca cjisjapa. JaknuZzt wejt Yooz Ejpqui mantifii jiliri cjisjapa wejr utchaja, jalla nizta.

30 Jalla nuz cjen anchucqui arajpach wajtquin wejttan chica Zelaquicha, niZaza wejttan
chica lujlznaquicha. NiZaza nekziqui wejttan chica jilirZ sillquiz julznaquicha tuncapan
Israel t'akquiz Zoninaca pjalzjapa.

SIMON PEDRUQUI JESUSA ANA PAJNI CHIYAQUICHA

31 Nekztan Jesusaqui cjichicha:

—Simona, Simona, tiim zizaquicha amqui. Satanasqui am peccha, niiZ parti
cjiskatzjapa. TrigoZtakaz layinz peccha, ujquiz tjojtskatzjapa. 32 Simona, am laycu
tjurt'iZinchinc¢ha ana juc'anti upa kuzziz cjeyajo. Amqui Yoozquin tjapa kuztan quejpzcu
am jilanaca yanapaquicha tjup kuzziz tjurt'ajo.

33 Nekztanaqui Simonaqui cjichicha:

—Wejt Jiliri, wejrqui listucha amtan chica ojkzjapa; carsilquizimi lusasacha; nizaza
amtan chicapachami ticsnasacha.

34]Jalla nuZ chiitiquiztanaqui Jesusaqui cjichicha:

—Pedro, amquiz chiyucha, ima wallpaz kjawan, amqui wejt puntuquiztan nicaquicha.
Chjep wilta wejr ana pajfiim chiyaquicha.

JESUSIZ CHIIZINTA TAKUNACA

35Jalla nekztanaqui Jesusaqui paljaychicha, tuZ cjican:

—Tuquiqui wejrqui anchuc cuchanchincha ana quelzziz, niZzaza ana paazziz, niZaza
ana yekjat chjatchiz. Jalla nuz okan janchucaquiz ¢hjulut pjaltichiya?

Nekztanaqui ninacaqui kjaazicha:

—Anaz ¢hjulumi pjaltichicha, —cjican.

36 Nekztanaqui Jesusaqui ninaczquiz cjichicha:

—Anziqui jakziltat quelzziz cjechaja, nii quelzqui chjicha. NiZaza jakziltat paazziz
cjechaja, nii paazqui chjicha. Jakziltat ana armichiz Zejlchaja, persun chaquita tuyZla,
arma kjayZjapa. 37 Anchucaquiz chiyucha. Wejt puntuquiztanaqui Yooz takuqui tu?z
cjicha: “CastictaZ cjequicha anawal ZofiinacZtan chica”. Wejt persunquiz cumplistancha
nii ¢jijrta Yooz takuqui. NiZaza tjapa cjijrta Yooz takuqui wejt puntuquiztan cumplis-
tancha.

38 Jalla nekztanaqui ninacaqui cjichicha:

—Wejt Jiliri, tekzi pizc arma Zejlcha.

Jesusaqui kjaazicha:

—NuZquizka cjila, —cjican.

JESUSAQUI YOOZ EJPZQUIN MAYIZICHICHA

39 Jalla nekztanaqui Jesusaqui ulanchi¢ha. Olivos cjita curullquin ojkchicha, jalla
nicju ojkfiipantacha. Tjaajinta Zofinacaqui Jesusizquiz apzicha. 40 Olivos cjita curulla
irantiZcu, Jesusaqui cjichicha:

—Yooz EjpZquin mayiza ana ujquiz tjojtsjapa.

41 Nekztanaqui Jesusaqui niiZ tjaajintanaczquiztan ZofiiZz maz ¢hjacta, jalla nuzullquin
ojkchicha. Jalla nicju quillsicha Yooz EjpZquin mayizizjapa. 42 Mayizican cjichicha:

—Yooz Tata, amqui munaquiZ niiqui, wejr liwriyalla tii sufrisquiztan. Pero anal wejt
kuzcama ojkz pecucha. Jaknuz am kuz munchaja, jalla niicama ojkz pecucha.

43]Jalla nii oraqui arajpachquiztan tsjii Yooz EpiZ cuchanZquita anjilaqui jeczquichicha,
Jesusa azi tjaazjapa. 44 Jesusaqui jalla nuZ ancha llact'azcan, tjapa aztan Yoozquin
mayizatcha. Jalla nuz mayizan ancha pjalfii pjatzicha ljocZtakaz chjujatcha yok kjutiii.

45 Yoozquin mayiziz ZerZzcu, tsijtsicha Jesusaqui. Nekztanaqui niiZ tjaajintanaczquiz
quejpchicha. Ninaca llaquizinpantiZ tjajatcha. NuZ cjen Jesusaqui tjajfii zalchicha.
46 Jalla nekztanaqui Jesusaqui cjichicha:

—;Anc¢hucqui kjaztiquiztan tjaj-jo? Zaazna, Yoozquin mayiza ana ujquiz tjojtsjapa.

JESUSA PRESO TANTA

47 JesusaZ ima parla Zerznan, walja Zofiinaca tjonchicha. Judas cjita Zoniqui tuc-
quinpan tjonchicha. Judasqui nii tuncapan illzta ZofiinacZ partiquiztantacha. Nekztan
JesusiZquin macjatchicha chjulzjapa. 48 Jesusaqui Judasquiz cjichicha:

—Judas, jwejr tsjii chjulZcum amqui tarazunaquiya? Wejrtcha Yooz cuchanZquita
Zontqui.

49 JesusiZtan Zejlfii Zofiinacaqui jalla niZta cherZcu, pewczicha, tuz cjican:

—Wejt Jiliri, ;cuchillu armiZtan tjurt'aquiya?

50 Tsjii nii tjaajintanaczquiztan timplu jilirZ piyuna chjojritchicha, Zew cjuii chja-
jtZzinchicha. 51 Pero Jesusaqui cjichicha:

—NuZquizkaz cjee. ArmiZtan ana iya tjurt'aquicha.

Nekztanaqui nii orapacha Jesusaqui nii piyunZz cjufii lanZcu c¢hjetinchicha. 52 Timplu
chawc jilirinacami niZaza timplu zultat? jilirinacami, niZaza wajt jilirinacami, jalla
ninacami Jesusa preso chjichi tjonchicha. Ninaczquiz paljaychicha Jesusaqui, tuz cjican:

—;Kjaztiquiztan anchucqui cuchillu armiZtan, niZaza tuiZtan tjonchinchucta, wejr
tanzjapaya? ;Wejrqui tjafl Zofitkaya? >3 Zapuru timpluquiz kamchinc¢ha anchucatan
chica. Nii oraqui wejr ana kjaz cjichin¢huccha. Pero anzicha anchuca tanz oraqui. Tii
orakaz zumchiquiz kamfiinacaqui mantasacha.

PEDRUQUI JESUSA ANA PAJNI CHIICHICHA

54 Jalla nekztanaqui Zofinacaqui Jesusa preso tanchicha. TanZcu timplu chawc jilirz
kjuya chjitchicha. Pedruqui azkquiztanalla apzicha. 55 Jalla nii jilirZ kjuy patio taypiquiz
tsjii uj luminaru taazicha. Zofiinacaqui uj muytata julzi Zelat¢ha. NiZaza Pedruqui
ninacZtan chica julzi Zelatcha. 5¢Jalla nuZ uj kjanquiz julzi Zelan, tsjaa piyun Zonqui
Pedro Zejliti cherchincha. Nekztan naaqui cjichincha:

57 Pedruzti nuZ cjitiquiztan nicchicha, tuz cjican:

—Cullaca, nii Zofi anal pajucha.

58 Jalla niiZ wirufipacha, tsjiizufi Pedro cherchizakazza. Jalla nuZ cherZcu, cjichicha:

—Amqui nii parti Zonimla.

Nekztanaqui Pedruqui kjaazicha; tuz cjican:

—Anapancha wejrqui.

59 Tsjii orquiztanaqui yekja Zofiiqui paljaychizakazza, tuZ cjican:

—Ultim werara, tii Zofliqui nii ZofZtan chica ojklayfiipantala. Tiiqui Galilea wajtchiz
Zofiizakazla.

60 Jalla nekztanaqui Pedruqui cjichicha:

—]Jila, ¢hjulukam niZta chii¢hani, anal zizucha.

Jalla nuZ chiyan nii orapachaqui tsjii wallpi jora kjawchicha. ¢1Jalla nuz wallpi jora
kjawan, Jesusaqui Pedruz kjutni kjutZcu cherzquichicha. Jalla niZtiquiztan Pedruqui,
Jesus JilirZ tuqui chiita cjufizicha. Tuquiqui Jesusaqui cjichicha: “Ima wallpaZ kjawan,
amqui wejt puntuquiztan nicaquicha. Chjep wilta wejr ana pajiiim chiyaqui¢ha”. 62Jalla
nuZ watzcu, Pedruqui ulanchicha. NuZ ulanZcu ancha kaachicha, Jesusa ana pajfii
chiizcu.

63 Jesusa itzfli Zofiinacaqui walja iflarchicha. NiZaza Jesusa wijajtchicha. ©4 NiZaza
Jesusiz ¢hjujcqui chawjcZinZcu yujcquiz kijtchicha, tuZ cjican:

—iTantiyalla! ;Ject am kijchjo?

65 NiZaza niiZ quintra ¢hjul anawalinacami chiichicha, nuz inarchicha.

JESUSA JILIRINACZ YUJCQUIZ CHJICHTA
66 TjufiiZ tjewctanalla, tjapa judio jilirinacaqui juntassicha, wajt jilirinacami, timplu
jilirinacami, lii tjaajifiinacami, jalla ninacami. Jalla nekztanaqui Jesusa chawjc parliz
kjuya chjitchi¢ha. Nicju ajczi jilirinacZquin apantichi¢ha. Nekztan jilirinacaqui niizquiz
pecunchicha, tuZ cjican:
67 —Jaziqui am chiya, ;ampanim Cristumpanikaya?

Jesusaqui kjaazicha, tuZ cjican:

—Wejrqui “jesalla” cjeZ niiqui, anaZ wejr criyaquiZ anchucqui. ©® NiZaza wejrqui
anchucaquiz pewcznaZ niiqui, anaZz wejr werara kjaazta cjeecha. NiZaza wejr anaz
cujtznaquicha  Wejrqui tsewctan cuchanzquita Yooz Zofitcha., Tekztanpacha wejrqui
tjapa azziz Yooz EjpZ Zew latuquiz julzil cjeecha. —Jalla nuZ kjaazicha Jesusaqui.

70Jalla nekztanaqui tjapa nii Zejliii Zofiinacaqui pecunchicha, tuz cjican:

—;Am Yooz Majchimpanikaya?

Nekztan Jesusaqui kjaazicha, tuZ cjican:

—Wejrpancha, anchucz pecuncha, jalla nuzupancha.

717alla nekztanaqui ninacaqui cjichicha:

—;Chjul juc'antiZ tisticu tumpasajo? Uchumpachala niiZ persun ata chiifii nonztaqui,
ana wali chiichicha, “Yooz Majchcha wejrqui” cjican.

23

JESUSIZTAN PILATO CJITA JILIRZTAN

1 Jalla nekztanaqui tjapa nii Zejlii jilirinacaqui tsijtsicha. Nekztanaqui Jesusa
chjitchicha Pilato cjita jilirzquin. 2 Jalla nicju uj tjojtfii kallantichicha, tuZ cjican:

—Wejrnacqui tii Zofni wajtchincha, tii wajtchiz ZofinacZquiz anawaliZ aptjapcan
zelatcha. Jalla nuZ wajtchincha. Tii Zoflizakaz cjicha: “Uc¢humqui Roman? jilirZ tasa ana
tjaaz waquizicha” jalla nuZ cjicha tiiqui. NiZaza cjicha, “Wejrtcha Yooz cuchanzquita
Cristutqui”. NuZ cjican, cjicha, “Wejrtcha chawc jiliritqui”.

3 Jalla nekztanaqui Pilato cjita jiliriqui tuz pewczicha:

—;Judio wajtchiz ZofiinacZ chawc jilirim amya?

Nekztan Jesusaqui kjaazicha, tuZ cjican:

—Jalla nuZzupancha, am nu? chiita, jalla nii.

4 Nekztanaqui Pilatuqui timplu chawc jilirinacZquiz, niZaza Zejliii ZofinacZquiz
gjichicha:

—Anal tii ZofiZquiz ¢hjul ujmi wachucha.

5 Nii Zofinacazti ancha ujquiz tjojtskatz pecatcha. Jalla niZtiquiztan cjichicha:

—Tii ZoRiqui niiZ tjaajintiZztan waljaZ tjojktila tjapa Judea yokquin Zejlfii Zofinacaqui.
Primiraqui Galilea yokquinZ niZta paatcha tiiqui. Jaziqui tekzi niZtazakaz paacha.

JESUSA HERODIZQUIZ CHJICHTA

¢Jalla nuZ nonZzcu, Pilatuqui pewczicha, tuz cjican:

—;Tiiqui Galilea yokchiz Zofiikaya?

7“Jesalla” cjican kjaaztan, Pilatuqui Herodes cjita Galilea chawc jilirZquin nii Jesusa
cuchanchi¢ha. Herodesqui Jerusalén wajtquiz Zelat¢ha nii ora. 8 Jesusa cherZcuqui
Herodesaqui ancha cuntintutacha. Walja niiZ puntuquiztan quintunaca nonchicha. Jalla
niztiquiztan azkanaca JesusiZtan zalz pecatcha. Jesusa milajru paafii cherz pecatcha.
9 Herodesaqui walja pewciii kallantichicha. Pero Jesusazti ana kjaaziii Zejlchicha.
10Jalla nicju zakaz timplu jilirinacami lii tjaajifiinacami chicapacha Zelat¢ha. Ninacaqui
walja JesusiZ quintra chiichicha, uj tjojtunzjapa. ! Herodesaqui zultatunacztan Jesusa
iflarchicha. Burla paachicha. Zultatunacaqui JesusiZquiz chawc jilirZz punchu tjutz-
icha. Jalla nekztanaqui Herodesaqui wilta PilatuZquin cuchanzquichicha. 12 Nii oraqui
Herodestan PilatuZtan amigo pajassitacha. NiiZ tuquiqui quintratacha.

JESUSA PILATUZQUIN CUCHANTA

13 Jalla nekztanaqui Pilatuqui juntjapchicha timplu jilirinacami wajt jilirinacami,
niZaza Zofiinacami. 14 JuntjapZcu, cjichicha:

—Anchucqui wejtquiz tii Zofii zjijechinc¢huccha, tuz cjican: “Tii zofiiqui ZofiinacaZz
aptjapfiicha”. Nekztanaqui anchuca yujcquiz tiizquiz pecunchinla. Jalla nuZ pecun-
tiquiztan tii ZofiZ ujqui ana watchinpanla, anchucaZ tii ZofiZquiz uj tjojtuntiquiztanaqui.
15 Herodesaqui niZazakaz ana ¢hjul ujmi watchicha. Jalla niZtiquiztan wilta wejtquin

cuchanZquitacha. Ziza anchucqui, tii Zoniqui anapanz ticz waquizicha. 16 Jaziqui cunkal
casticacha, nekztanaqui cutsnacha.

17 Nii pjijstiquiz cjenaqui Pilat jiliriqui cuzturumpichiztacha, tsjii pres Zoni liwrii cuts,
jalla nii. Nii cuzturumpi paafiitacha ZofinacZ kuz wali cjisjapa. 18 Jalla nuZ Pilatuz
chiitiquiztanaqui tjappacha nii Zofiinacaqui kjawi kallantichicha, tuZ cjican:

—iPanZ chjichla tiiqui! jAntiz Barrabas cutsla!

19 Jalla nii Barrabasqui carsilquiz chawctatacha, nii wajtquin jilirZ quintra Zofiinaca
aptjaptkalcha, y niZaza 7ofiZ contkalcha. Jalla niZtiquiztan carsilquiz chawjctatacha.
20 Pilatuqui Jesusa cuts peccan ZofiinacZquiz wilta paljaychicha. 2! Nii Zofiinacazti
juc'anti altu jorZtan kjawchicha, tuz cjican:

—iCruzquiz ch'awczna! jCruzquiz ch'awcznal

22 Chjep wiltiquiz Pilatuqui paljaychicha tuz cjican.

—Tii Zofii, ;¢hjul anawali paachejo? {Wejrqui tii ZofiZ uj ana wachula! jAnaZ ticz
waquizicha tiiqui! {Jaziqui cunkal casticacha, nekztanac cutsnachal

23 Pero nii Zofiinacazti juc'anti kjawchicha, “Cruzquiz ch'awczna” cjican. Timplu
jilirinacami Zoniinacami ancha kjawchicha, Pilatuz kuz atipscama. 24Jalla nuz kjawtiquiz-
tan Pilatuqui ninacZ kuzcama paachicha. Jesusa cruzquiz ch'awczcajo mantichicha.
25 NiZaza Pilatuqui Barrabds cjita Zofi cutzicha Zofiinacz kuzcama. Nii Barrabasqui car-
silquiztacha, jilirZ quintra Zofinaca aptjaptiquiztan, niZaza Zofii contiquiztan. Pilatuqui
Jesusa intirjichicha nii ZofinacZ kuzcama wali cjeyajo.

JESUSA CRUZQUIZ CH'AWCTA

26 Jalla nekztanaqui zultatunacaqui Jesusa chjitchicha, cruzquiz ch'awczjapa. Jalla nuz
chjichan tsjii Zofi tanzicha cruza tjuzjapa. Nii Zofiqui Cirene wajtchiztacha, Simona
gjitatacha. Jochquiztan tjonatcha. Jalla nuZz Simona tanZcu zultatunacaqui Jesusiz cruza
tjuzzicha. Nekztan JesusiZ wirquiz ojkkatchicha.

27 Walja Zofiinacaqui apznatcha. Walja maatakanaca kaacan kjawcan ancha llaquita
apzicha. 28 Pero Jesusaqui maatakanaczquiz cherZcu paljaychicha, tuz cjican:

—Jerusalén wajtchiz maatakanaca, wejtquiztan ana kaa. Anchuca persunjapa niZaza
anchuca maatinacZquiztan kaa. 2° Tsjii ora tjonaquicha. Nii oraqui Zofiinacaqui sufris
cjen chiyaquicha, “Ana majtfii maatakanacaqui cuntintuZ cjequicha. NiZaza anaZ icchi
maatakanacaqui cuntintuZ cjequicha. NiZaza anaZ piz t'ichifii maatakanacaqui cuntintu?
cjequicha”. 30 Nii ora zakaz Zofiinacaqui walja sufris cjen curunaczquiz paljayaquicha,
tuZ cjican: “Wejtnac juntun tjojtZca”. NiZaza lumanacZquiz cjequicha, “WejrnacZ
chjojsna, tsjii tjatta cunta”. 31 Tsjii ch'ojiii muntiquiz tiZta paaquiZ niiqui, kjofi muntiquiz
juc'ant ana wali paaquicha. —Jalla nuZ paljaychicha Jesusaqui.

32 Zultatunacaqui pucultan tjafiinaca cruzquiz ch'awczjapa chjitchicha Jesusiztan
chica. 33 Calavera cjita yoka irantiZcu, Jesusa cruzquiz ch'awcchicha. NiZaza nii pucultan
tjaninaca cruzquiz ch'awctazakaztacha, tsjii tjafiizti Zew latuquiztan, tsjii tjafiizti zkar
latuquiztan. 34 Cruzquiz ch'awctan, Jesusaqui cjichicha:

—Yooz Tatay, tii Zofiinaca pertuna, chjulut paachaja, anaZ intinticha ninacaqui.

Nii ora zultatunacaquiJesusiZ zquiti tanzjapa, zurtiyassicha. 35Jalla nekzi Zofiinacaqui
walja chekznatcha. Jilirinacami ancha burla paachicha, tuz cjican:

—Tiiqui yekjanaca liwriichicha. Ultim werar Cristumchalaj niiqui, YooziZ illztamcha-
laj niiqui, persunpacha liwriyalla.

36 NiZaza zultatunacaqui burla paachicha. MacjatZcu jar vinu tirinchicha. 37 NiZaza
gjichicha:

—Amgqui judionacZ chawc jiliriméhalaj, niiqui, persunpacha liwriyalla.

38 NiZaza cruzquiz JesusiZz ach juntufi litranaca cjijrtatatha. Chjep tawkquiztan
cjijrtatacha, griego taku, latin taku, hebreo taku. Jalla tuZ cjijrtatacha: “Tiicha judionacZ
chawc jiliriqui”.

39 Tsjii ch'awcta tjafi Zofiqui JesusiZquiz ana wal taku chiichicha, tuZ cjican:

—Amqui Cristumchalaj niiqui, persunpacha liwriyalla. NiZaza wejrnacmiz liwriya.

40 Tsjii ch'awcta tjafiizti nii tjafi mazquiz ujzicha, tuz cjican:

—Amqui cruzquiz ch'awctazakazza. ;Am anam Yooz eks, kjaztatajo? 4! Uchumqui
ujquiztan sufristancha. Cruzquiz ch'awcta cjispanz waquizic¢ha. Tii Zofiizti ana ¢hjul
ujchizza.

42 Nekztan nii tsjii tjafi Zoniqui JesusiZquiz paljaychicha, tuz cjican:

—Jesusa, ¢hjulorat amqui mantiz kallantachaja, jalla nii ora wejr cjufiznalla.

43 Nekztanaqui Jesusaqui kjaazicha, tuZ cjican:

—Weraral amquiz cjiwcha, tonjtanpacha amqui wejttan chica cjequicha, Paraiso cjita
zuma yokquinaqui.

JESUSAQUI TICZICHA

44 Nii oraqui taypuruZ cjisnatcha. Tjapa nii yokaqui zumchi cjissicha, majnakak
oracama. 4> Tjufiiqui zumchi cjissizakazza. NiZaza pajk timplu cortina chicata wjajrzicha.
46]Jalla nekztanaqui Jesusaqui altu jorZtan kjawchicha, tuz cjican:

—Yooz Tatay, am kjarquiz wejt animu cumpjiyucha.

Jalla nuZ chiiZcu, ticzicha.

47 Jalla nuZ watchi cherZcu tsjii romanZ zultat jiliriqui Yooz honora paljaychicha, tuz

cjican:

—iUltim weraratakalcha, tiiqui lijitum Zofiitakalcha! Ana ujchiztakalcha.

48 NiZaza nuz watchi cherZcu tjapa nii cheriii Zofiinacaqui ancha llaquita ojkchicha.
49 JesusiZ mazinacami niZaza nii Jesusa Galilea wajtquiztan apzi maatakanacami azkquiz-
tan chekzcan quirchicha. Tsijtscukaz cheksicha nii watfiiqui.

JESUSIZ CURPU SIPULTURQUIZ TJATZTA

50 Tsjii zuma Zofi Zelatcha José cjita. Yooz mantitacama kamifiitacha. Judea yokquin
Arimatea wajtchiz Zonitacha. JudiuZ jilirinacZ partitacha. 5! Nii zuma Josequi Yooz
mantiz tjufiiZ tjewsfiipantacha. NiZaza niiqui anatacha Jesusa conz kuzzizqui parti
jilirinacZtanaqui. 52 Nekztan PilatuZquin ojkchicha JesusiZ curpu mayi. 53 Nekztanaqui
Josequi JesusiZ curpu cruzquiztan apakZcu tsjii wali pajk pafiuZtan capzicha. Nekz-
tanaqui sipulturquiz tjatzicha. Nii sipulturuqui wali pajk mazquiz pjettatakalcha.
Anatakalcha yekja almami tjatta niiqui. 5% Jeejz tjufii ZcatZintiquiztan, Zofiinacaqui
tjacznatcha jeejz tjufiquiz Zejlzjapa. 5° Nii Galilea yokquiztan JesusiZtan chica tjonchi
maatakaquiJuzquiz apzicha, JesusiZ sipulturu cheri, jaknuZt tjat7taZlaja, nii cheri. >¢Jalla
nekztanaqui persun kjuya quejpZcu, zuma ulurchiz aceitenaca niZaza tjajlinz cremanaca
jalla nii tjaczicha. Nekztanaqui jeejz tjufiquiziqui jeejzicha, judiuZ lii jaru.

24

JESUSAQUI JACATATCHICHA

1 Tumincuqui simana kalltiznan maatakanacaqui JesusiZ sipultura ojkchi¢ha walja
wentan. Tjaczta ulurchiz aceitenaca chjitchicha, JesusiZ curpu tjajlinzjapa. Jalla nuz
okan yekja maatakanacaqui cumpant'ichizakazza. 2 Jalla nicju irantiZcu nii sipulturu
pjucita mazqui cjetzta cherzicha. 3 Nekztanaqui sipulturquiz luzzicha. Pero JesusiZ
curpuqui ana wajtchicha. 4 Jalla niZtiquiztan ninacZ kuz turwayskatat¢cha. Ana
jaknuZquin zizi atchicha, ¢hjulu paachuca, jalla nii. NuZ Zelan pucultan luctak ZofiiZztakaz
tsijtsi cherzicha. NinacZ zquiti walja llijatcha. MaatakanacZtan chica cjissicha. 5 Jalla
nuZ cherzcu walja tsucchi¢ha maatakanacaqui. Tuzi t'okzicha. Jalla nuZ cjen pucultan
luctakaztakaz anjilaqui chiiZzinchicha maatakZquiz, tuz cjican:

—;Kjaztiquiztam anchucqui ticzinacporquiz Zejtii Zofii kjurjo? © AnaZ tekz Zejlcha
niiqui. Jacatatchicha niiqui. AnchucZ cjuiizna, Galilea yokquiz ojklayan Jesusaqui
niZta mazinchipanla, jalla nii. 7 Nicju Jesusaqui mazinchicha, “Yooz EpiZ cuchanZquita
Zofitcha wejrqui. Ujchiz ZofiinacZ kjarquiz intirjital cjeecha. NiZaza cruzquiz ch'awczcu

contal cjeecha. Pero ¢hjep majquiztanaqui jacatatacha”. Jalla nuZ Jesusaqui mazinchi-

tacha.
8 Jalla nuZ chiyan maatakanacaqui cjuizicha JesusiZ mazintanaca. °Jalla nekztanaqui

sipulturquiztan quejpZcu, tjappacha quint'ichicha niiZz tuncamani illzta Zofiinaczquiz,
nizaza tjapa nekz Zejlii ZofiinacZzquiz. 10 Jalla nii quint'ini maatakanacaqui tizta tju-
uchiztacha: Maria Magdalenatacha, Juanatacha, JacobuZ maatacha Mariiqui, niZaza tsjii
kjaz yekja maatakanacatacha. Jalla ninacaqui Jesusiz illzta Zofiinaczquiz quint'ichicha,
jaknuzt watchi, jalla nii. 11Jalla nii maatakanacZ quint'ita anapan criichicha Jesusiz illzta
Zofiinacaqui.

—;Chjulukat lucurataztakaz chiichani nii maatakanacaqui? —jalla nuz cjichicha
Jesusiz illzta Zofiinacaqui.

12 Jalla nuZ ana criiZzcumi Pedruqui ulanZcu sipulturu cherziii zajtchicha. Colzcu
sipulturu kjuylchuc cherzi¢ha. Nii capZta pafiunaca tsjii latu chjojkZta Zelatcha. Jalla
nii cherZcu, walja kuzquiz pinsican ojkchicha, ¢hjulut watchaja, jalla nii.

EMAUS CJITA WAJTQUIN OJKTA

13 Nii noojpacha pucultan Jesusiz tjaajinta Zofiinacaqui Emaus cjita watjaz okatcha.
Emads watjaqui tsjii tuncaman kilometrotacha Jerusalén wajtquiztan. 14Jiczquiz ojkcan,
ninacpora parlassatcha, tjapa JesusiZz puntu watchinaca, jalla nii. 15> NuZ parlasan,
Jesusapachacha ZcatZinzquichi. Nekztan ninacZtan chica ojkchicha. 16 JesusiZtan chica
ojkcanami, nii pucultanaqui anapan pajii cjissicha. 17 Jalla nekztanaqui Jesusaqui
ninaczquiz pewczicha, tuz cjican:

—Jiczquiz ojkcan, ;¢hjul puntu anchucqui parlasjo? ;Kjaztiquiztan llaquita anchuc
ojkjo?

18 Tsjiizufiqui Cleofas cjitatacha. Jalla niiqui kjaazicha, tuz cjican:

—Tjapa Zofinacaqui Jerusalén wajtquiz wajtchi quintu zizza. Am nekz Zejlcan, ;nii
watchinaca anam ziz, jaa?

19 Nekztanaqui Jesusaqui kjaazicha, tuz cjican:

—;Chjulu watchitaya?

Nekztanaqui nii pucultanaqui cjichicha:

—Tii quintu Zejlcha. Tsjii Jesusa cjita Zofii Zelatcha, Nazaret wajtchiz Zofii.
Yooz taku paljayni profetatacha niiqui. Yooz EjpZ yujcquizimi ZofiinacZ yujcquizimi
walja Yooz aztan milajrunaca paachicha. NiZaza Yooz taku zumapan parlichicha.
20 Jalla nekztanaqui uchum timplu jilirinacami u¢hum wajt jilirinacami nii Jesusa
intirjichicha cruzquiz ch'awczjapa, conzjapa. 2! Wejrnacqui cjetucha, “Niiqui Israel
wajtchiz Zofiinaca liwriyaa” cjichintacha. NiZaza tonjtanpacha ¢hjep majcha, tizta
watchiqui. 2223 Wejtnacaquiztan tsjii kjaZ maatakanacaqui wentan JesusiZ sipulturu
cherziii ojkchicha. Jalla nekztanac “JesusiZ curpu ana Zejlcha” cjican tjonchicha. TjonZcu
quint'ichicha, tizZta. Sipulturquin anjilanaca chertkal¢ha. Anjilanacaqui cjitkalcha
“Jesusaqui vivo Zejtchicha” cjican. Jalla nuZz quint'itkalcha maatakanacaqui. Jalla nuz
quint'itiquiztan tsucchincha wejrnacqui. 24Jalla nii quintu nonZcu tsjii kjazt wejtnaca
mazinacaqui sipulturu cherzii ojkchicha. Nii maatakaZ quint'ita, jalla niZtapacha
cherzicha. Pero Jesusa ana cherchicha.

25Jalla nekztanaqui Jesusaqui cjichicha:

—Ancha ana intintifii anchucqui. ;jKjaZtatajo? jAncha ch'aman criichinchuccha tjapa
Yooz taku paljayfii profetanacZ cjijrtaqui! 26 Ima honorchiz mantican, Cristuqui nuz
sufrispantaZ niic, jana jaa?

27 Jalla nekztanaqui Jesusaqui ninacZquiz tjaajfii kallantichicha, tjapa cjijrta Yooz taku-
naca niiZ puntuquiztan, jalla nii. Tjaajincan, Moisés cjijrta libruquiztan kallantichicha.

NiZaza tjappacha Yooz taku paljayii profetanac? libruquiztan tjaajinchicha niiZ persun
puntuquiztan.

28 Jalla nekztanaqui jakziquin ojktchaja, jalla nicju irantitan, Jesusaqui tira wajtz
gjichitacha. 29 Nii pucultan Zofiinacaqui JesusiZquiz rocatcha, tuz cjican:

—Wejtnacatan Zela. Tjuii zezillaZ cjissa, joz zumcha.

Nekztanaqui Jesusaqui ninacZtan chica tsjii kjuyquiz Zeli luzzicha. 30 Nekztanaqui
tjapa ninacaqui misquiz julzicha. NuZ julZcu Jesusaqui t'anta tanzicha niiZ kjarZtan.
Nekztanaqui Yooz EjpZquin sparaquiZ cjichicha. Nekztan ninacZquiz tojzicha. 3! NuZ
paan nii pucultan Zofiinacaqui Jesusa pajiiz cjissicha, ¢hjujqui cjetZintaZtakaz. Pero nii
orapacha Jesusaqui liwj katchicha. 32Nii pucultanaqui ninacpora parlassicha, tuZ cjican:

—Uchumnacatan jiczquiz okan niZaza Yooz taku tjaajnan, uchumnaca kuzqui ancha
zint'atcha. Jalla niZtataZ, jana jaa?

33 Jalla nekztanaqui ana tjewZcu Jerusalén watja quejpchicha. Jalla nicju Jesusiz
tuncaman illzta Zofiinacztan zalchicha, yekja mazinactan juntazzi. 34 Ninacaqui
gjichicha:

—Ultim werara jacatatchipancha Jesusa Jiliriqui. Simonaqui zakaz cherchicha.

35 Nekztanaqui nii pucultanaqui zakaz quint'ichicha, jaknuZt jicquiz okan, ni-
naczquiz watchaja, jalla nii. NiZaza jaknuZt JesusiZquiz pajtchaja t'anta tojznan, nii
quint'ichizakazza.

JESUSAQUI TIRIPINTIT PARIZICHICHA

36 Jalla nuZ parlan, Jesusapachacha ninac? taypiquiz tsijtsiqui. Jesusaqui ninaczquiz
tsaanchicha, tuZ cjican:

—iZuma kuzziz cjee!

37 Ninacaqui ancha ispantichi cjissicha, ancha tsucchicha. Pinsichicha, “AlmaZ caa”
cjican. 38 Pero Jesusaqui cjichicha:

—;Kjaztiquiztan anchucqui tsucchinchucta? ;Kjaztiquiztam wejt puntuquiztan an-
¢huca kuzquiz turwaysita? 3° Wejt kjaraZ cherzna. Wejt kjojchaz cherzna. Wejrpachacha.
Lanzna. Chera. Tsjii alma animuqui ana janchichizza, niZaza ana tsjijchizza. Anchucqui
chercha, wejrtcha janchichizmi tsjijchizmi.

40 Jalla nuZ chiican, Jesusaqui kjaranaca kjojchanaca tjeezicha. 4! Jalla nekztanaqui
nii Zejlii Zofiinacaqui kuzquiz pinsichicha, “Jesusaqui Zejlcha werara, ana werara”, nii.
NiZtami cuntintutacha. Ispantichi Zelan, Jesusaqui ninacZquiz cjichi¢ha:

—Anchucalta ;¢hjulut lujlzjapa Zejl?

42Nekztanaqui JesusiZquiz tjaachicha ch'iz canca, niZzaza mazk'a. 43Jesusaqui nii ¢hjeri
tanZcu lujlchicha ninacaZ cheran. 44 Nekztanac cjichicha:

—Tuquiqui anchucaltan Zejlcan anchucaquiz mazinchintacha, jaknuZzt wejtquiz wat-
stantaZlaja, jalla nii. Jaziqui cumplispantacha tjapa wejt puntuquiztan cjijrta Yooz
takunaca. Moisesqui wejt puntuquiztan cjijrchicha, niZaza tuquita Yooz taku paljayfii
profetanacaqui cjijrchizakazza wejt puntuquiztan. NiZaza salmos cjita liwruquiz cjijrta
zakaztacha wejt puntuquiztan. Jalla nii tjapa cumplispantacha.

45 Jalla nekztanaqui Yooz taku tjaajincan zumpacha intintiskatchicha. 46 NiZaza
cjichicha:

—Jalla tuZ cjijrtatacha. Cristuqui ticspantacha. NiZaza ¢hjep majquiztan jacatatspan-
tacha. 47 Nekztan CristuZ mantita kamafiquiz kamcan Zofinacaqui tjapa kjutfii na-
cionanacaran liwriifii taku paljaystancha. Jerusalén wajtquiztan liwriifii taku paljayi
kallantistancha. Jalla tuZ cjican, paljayaquicha, “Yoozquin kuzziz cjee, niZaza kuznaca
campiya, ujnaca pertunta cjisjapa”. 48 Anchucqui jalla niZtapacha paljayaquicha.
Tisticunacacha anchucqui. 4° Yooz Ejpqui anchucaquiz taku compromitchi¢ha anchuca
kuzquiz Espiritu Santu cuchanzjapa. Wejrqui anchucaquiz wajilla cuchanZcacha nii wejt
Yooz EpiZ compromitta Espiritu Santo, jalla nii. NiZaza tii Jerusalén wajtquizpachaZ
kamla, tsewctan cuchanZquita Espiritu SantuZ azi tanzcama.

JESUSA ARAJPACHQUIN CHJICHTA
50]Jalla nekztanaqui Jesusaqui ninaca chjitchicha wajtz tjiya, Betania cjita watjacama.
Jalla nicju kjara waytiZcu, ninacZquiz cjichicha:
—Yooz Ejpqui anchucaquiz zuma yanapla.



SAN LUCAS 24:51 151 SAN LUCAS 24:53

51 Jalla nuz chiiZcuqui, Jesusaqui ninacZquiztan zarakchicha. Tsewcchucpacha
waytiscu chjichtatacha. 52 Nii ecta Zofiinacaqui JesucristuZ honora paljayZcu Jerusalén
cjita watja ancha cuntintuZ cuttizZquichicha. 33 Jalla nicju ninacaqui timpluquiz pan
Zejlchicha, Yooztajapa honora waytican. Jalla nuZoj cjila. Amén.

EL SANTO EVANGELIO SEGUN
SAN JUAN

YOO0Z TAKU CJITACHA JESUCRISTUQUI

1Tma tii muntu Zelan Jesucristo Zelat¢ha. Jalla niicha Yooz Taku cjita. NiZaza Yooz
EjpZtancha. Niimi Yoozzakazza. 2 Primirquiztanpacha niiqui Yooz EjpZtanpancha. 3 Jalla
niiZ cjen Yoozqui tjappacha paachicha. Tjapa niiZ paatacamacha. AnaZ yekjaZ paataqui
7Zejlcha. 4 Jalla niizakazza Zeti tjaachiqui. NiZaza Zejtcan Zofinacaqui persun kuzquiz
zuma kamafia zizasacha. Tsjii kjanaZtakaz Jesucristuqui Yooz zuma kamafia ZofiZ kuzquiz
zizkatfiicha. 5 JaknuZt tsjii kjanaqui zumchiquiz kjanchaja, jalla niZta Jesucristuqui
zumchiquiz ojklayni ZofiinacZ kuzquiz zuma kamafia zizkat¢ha. Nii zumchiquiz ojklayfii
Zofiinacacha ana zuma kamanchizqui. Pero JesucristuZ cjenpankaz Yooz zuma kamaina

zizasacha.
6 Tsjii YooziZ cuchanZquita Zofii Zelatcha, Juan cjita. 7 NiZaza Jesucristucha zuma

kamana zizkatfiiqui. Juanqui JesucristuZ puntuquiztan mazi tjonchicha, tsjii kjanaz-
takaz. NiZaza testicu cunta JesucristuZ puntu werara mazzinchicha. Tjapa ZofiinacZquiz
nuZ mazzinchicha, JesucristuZquiz criyajo. 8 Juanqui anacha ultim Yooz zuma kamana
zizkatfiiqui. Antiz tsjii testicu cunta tjonchicha, nii Yooz zuma kamarfia zizkatfiiZ
puntuquiztan mazzinzjapa. ? Jesucristucha ultimu Yooz zuma kamana zizkatfiiqui. Jalla
niicha zapa ZofinacZ kuzquiz Yooz zuma kamafia zizkatiiqui. NiZaza Jesucristuqui tii
muntuquiz tjonchicha.

10 Jalla nuZ tjonZcu tii muntuquiz kamchicha. NiZaza niicha tjapa tii muntuquiz
Zejlfiinaca paafiqui. NiiZ paataZ cjenami tii muntuquiz Zejliii Zofiinacaqui Jesucristo
ana pajz pecchicha. 1! Jesucristo Yooz Majchqui niiZ persun wajtchiz ZofiinacZquiz
tjonchicha. Pero nii Zofiinacazti Jesucristo ana pajz pecchicha. 12 Pero jakziltami nii
Jesucristo pajz pecchaja, niZaza niiZquin tjapa kuztan criichaja, jalla ninacaqui ultim
Yooz maatinacapan? cjissa. 13 Jalla nuZ mufichicha Yoozqui. AnaZ persun maa ejpz

kuzcama, niZaza anaZ persun kuzcama, niZaza anaZ ZofiiZz pinsitacama, antiz YooziZz
pinsitacama Zofiinacaqui Yooz maatinaca cjissa.

14 Yooz Taku cjita Jesucristuqui tii muntuquiz tjonZcu, ZonZ curpuchiz wejtnacatan
juntu kamchicha. Jalla tii muntuquiz kamcan Jesucristuqui Yooz zuma okziii kuz tjeez-
icha. NiZaza Yooz lijitum kamafi puntunacami werara tjeezicha. Tii muntuquiz kaman,
wejrnacqui niiZz ancha zuma arajpach kamana cherchincha. Niicha Yooz EjpZ zinta
Majchqui. Jalla niZtiquiztan niiZ tjeeZta arajpach kamafiaqui niiZ kamafiapankalcha.
15 Juanqui nii Yooz Majch puntu mazzinchicha, tuz cjican:

—Jalla tiiZ puntuquiztan tuqui chiichincha, tuz cjican: “Tsjiiqui tjoncha wejt jaru-
pacha. Jalla niicha wejtquiztan juc'ant chekanaqui. Ima weriZ nasan pan Zelatkalcha
niiqui”.

16 Nii Yooz Majchqui tsjan juc'ant zuma kuzziz cjen uchumnacaquiz zuma arajpach
kamafichiz cjiskatchicha juc'anti juc'anti. 17 Tuqui timpu Moisesqui lii mantitanaca
ZofiinacZquiz tjaachicha. Jaziqui Jesucristuqui Yooz zuma okzii kuz ZofiinacZquiz tjeeZa.
NiZaza Zofiinaczquiz Yooz zuma kamafichiz cjiskatcha, niZzaza Yooz puntunaca zizkatcha.
18 Jesucristucha Yooz Majchqui. Anapanz jec Zofiimi Yooz cherchiqui. NiiZ zinta Majch
alajakazza Yooz cherchiqui. Nii Yooz Majchqui Yooz EjpZtan tsjii kuzzizpankazza. Jalla
niztiquiztan niicha Yooz puntunacami werara zizkatiiqui.

JUAN BAUTISTAZ CHIITA TAKU
19 JuanZ mazzintaqui JesucristuZ puntuquiztan jalla tuzucha. Jerusalén wajtchiz
judio Zofinacaqui JuanZ puntuquiztan iya ziz pecatcha. Nekztan timplu jilirinacami

timpluquiz sirwifiinacami JuanZquin pewczfii cuchanZquitatacha. Ninaca pewczicha,
tuZ cjican:

—;Amqui jequimtaya?

20 Juanqui zumpacha mazzinchicha. Nii pewczii ZonZquiz ana nicchicha. Mazzincan
tuZ cjichicha:

—Wejrqui anacha Cristutqui, anchucaz tjewZtaqui.

217alla nekztanaqui nii pewczfii Zofinacaqui wilta pewczicha tuz cjican:

—;Jequimt amjo? ;Elias cjita profetamkaya?

Juanqui kjaazicha, tu? cjican:

—Anacha Eliastqui.

Nekztanaqui ninacaqui pewczicha, tuz cjican:

—Nii profeta tjoniZ cjizpacha, ;niimi amya?

Juanqui kjaazicha, tuZ cjican:

—Wejr anacha niitqui.

22Jalla nekztanaqui ninacaqui cjichicha:

—;Jecpant amjo? Wejrnacqui quintu chjitstancha wejrnac cuchanZquifiinacZquin.
Am persun puntuquiztan ;kjazum cjii?

23 Nekztan Juanqui tu? kjaazicha:

—Wejrtcha alto jorZtan ch'ekti yokquin paljayifitqui. TuZ paljayificha: “Yooz Jilirz-
tajapa zuma kamafi jicz tjaczna”. JaknuZt Isafas cjita profeta chiitchaja, jalla nuZz
paljayificha.

24 Nii pewcziiinacaqui fariseo Zofinacaz cuchanzquitatacha, JuanZquin. 25 Ninacaqui
pewczizakazza tuZ cjican:

—NiZtaqui amqui anaZ Cristumni, niZaza anaZ Eliasni, niZaza anaZ nii tjonfi profe-
tamni. Ana niZta ZofimZlaj niiqui, jkjaZtiquiztan am judio Zofiinaca bautisjo?

26 Juanqui ninaczquiz kjaazicha tu? cjican:

—Wejrqui kjaztankaz bautisincha. Judio ZofiinacZquiztan tsjiiqui Zejlcha, jalla niiqui
anchucqui anaZ pajcha. 27 Jalla niiqui wejt jaruz tjoncha. Jalla nuZ cjenami niicha
wejtquiztan juc'ant tsjan chekanaqui. Jalla nii atintizjapa wejrqui anal waquizucha, niiZ
zapat chiqui jwerzinimi, anaZ cjichuca.

28 Betdbara cjita yokquin nuZ Juanzquiz pecuntatacha. Betdbara cjita yokaqui Jordan
cjita pujZz tuunacha. Jalla nicju Juanqui bautisatcha.

UUZI WILANAZTAKAZZA JESUCRISTUQUI

29 JakataZuqui Juanqui Jesusa tjonfii cherchicha. Jalla nuz cherZcu, tu? cjichicha:

—Cherzna. Tiicha Yoozquiztan cuchanZquita Zofi, uuzi wilanaZtakaz. Jalla tiiqui
tii muntuquiz Zejlii ZofinacZ cuntiquiztan ticznaquicha. Ujchiz ZofiinacZ laycu ticz-
naquicha, ninacaZ ujnacquiztan ana casticta cjeyajo. 30 Wejrqui tiiZ puntuquiztan
mazzinchincha tu? cjican: “Wejt wirquin tjoncha tsjiiqui. Jalla niicha wejtquiztan juc'ant
tsjan chekanaqui. Ima weriZ nasan, niiqui Zelatkalcha”. 31 Wejrqui persunpacha tii Zofi
anal zizaytucha, jecchalaj, jalla nii. Wejrqui Yooz mantita jaru kjaztan bautisiiicha, Israel
wajtchiz Zofiinaczquiz nii pajkatta cjisjapa.

32NiZaza Juanqui JesusiZ puntuquiztan tuz chiichizakazza:

—Wejrqui arajpachquiztan Yooz Espiritu Santo palumaztakaz chjijwzquifi cherch-
in¢ha. Nekztan nii palumaqui JesusiZ juntufipacha cjisquichicha. 33 Tuquiqui wejrqui
persunpacha tii Zoni anal zizaytucha, jec¢halaj, jalla nii. Pero Yoozqui wejr mantichicha
kjaztan bautisajo. NiZaza wejtquiz tuZ cjichicha: “Espiritu Santuqui jecZquiz chjijwz-
cachaja, niZaza niiZquiz Zelachaja, jalla niicha Espiritu SantuZtan bautisfiiqui. Jalla nii
cherZcu niizquiz pajaquicha”. 34Jaziqui niZtapan cherchincha, jalla niztiquiztan wejrqui
anchucaquiz maznucha, tiicha werar Yooz Maatiqui, cjican.

ANDRESTAN PEDRUZTAN
35 JakataZzuqui Juanqui pucultan niiZ tjaajinta ZofiinacZtan tsijtsi Zelat¢ha. 36 JesusaZ

nijcchuc ojklayan, Juanqui niiZquin cherZcu tuZ cjichicha:
—Cherzna. Tiicha Yoozquiztan cuchanZquitaqui. Uuzi wilanaZtakaz cjequicha.

37 Nii pucultan JuanZ tjaajintanacaqui jalla nuZ chiifii nonZcu Jesusizquiz apzicha.
38 Jalla nekztanaqui Jesusaqui wir kjutii cherZcu, ninaca apzquifii naychicha. NinacZquiz
cjichicha:

—;Chjuluz anchuc kjurya?

Nii apzfii Zofiinacaqui tuZ kjaazicha:

—Rabbi. (Rabbi cjita takuqui Tjaajini Maestro cjicha ninacZ tawkquiztan.) ;Jakz-
iquinam am kamya?

39 Jesusaqui ninacZquiz cjichicha:

—Picha. Wejttan oka, cherzjapa.

Jalla nekztanaqui tjonzfii ojkchicha, jakziquin kamchitaZlaja, jalla nicju. Tjufii zezi
cjen nii pucultanaqui JesusiZtan kamchicha nii zeztan ween pakara.

40 Tsjii pucultiquiztan Andrés cjitatacha, Simén Pedruz lajktacha. Jalla niiqui Juanz
chiita nonZcu Jesusa apzicha. 41 Pero Andresqui ima JesusiZtan ojklaycan niiZ Simén cjita
jila kjuri ojkchicha. Jalla niiZtan zalZcu, tuZ mazzicha:

—Wejrqui Mesiastan zalchincha. (NinacZ tawkquiztan Mesias cjita tjuuqui CristuZz
cjicha. Cristo cjita tjuuqui “Yooz illzta” cjicha.)
tuZ cjichicha:

—Amqui Simona cjitamcha, Jonds majch. Tekztan najwcchuc Cefas cjita cjequicha.
(Cefas cjita tjuuqui Pedro cjicha, ninacZ tawkquiztan. Pedro ¢jita tjuuqui “maz” cjicha.)

FELIPZTAN NATANAELZTAN

43JakataZuqui Jesusaqui Galilea yokquin ojkz pinsichicha. Jalla nuz okawk cjen, Felipe
cjita Zofiztan zalchicha. NiiZquiz tuZ cjichicha:

—Wejttanpanim chica ojklayaquicha.

44 Nii Felipiqui Betsaida wajtchiz Zofiitacha. Andrestan PedruZtan nii wajtchiz
Zofiinacazakaztacha. 45 Jalla nekztanaqui Felipiqui Natanael kjuri ojkchicha. Jalla niiztan
zalZcu cjichicha:

—Tsjii ZonZtan zalchincha. NiiZ puntuquiztan Moisesqui cjijrchipantala YooziZ tjaata
liy librunacquiz. NiZaza niiZ puntu profetanacaqui cjijrchizakaztacha. Niiqui Jesusa
cjitacha, JoseZ majch. Nazaret wajtchiz Zofiicha nii Jesusaqui.

46Jalla nuZ nonZcu Natanaelqui tuZ cjichicha:

—;Nazaret wajtquiztan zuma Zofii Zelasajo? AnaZz jaz.

Felipiqui niiZquiz tuZ kjaazicha:

—CherZquilay.

47 Jesusaqui Natanael cjita Zoni macjatZquini cherZcu, tuZ cjichicha:

—CherZca. Nii Zofiicha lijitum Israel wajtchiz Zofiiqui, ana incallfiiqui, niZaza zuma
kuzzizza.

48Jalla nekztanaqui Natanaelqui JesusiZquiz pewczicha tuzZ cjican:

—;JaknuZum am wejr pajjo?

Jesusaqui niiZquiz kjaazicha tuz cjican:

—Ima Felipe am kjawznan, wejrqui am cherchincha, higo munti koztan.

49 Natanaelqui tuZ cjichicha:

—Tjaajifii Maestro, am Yooz Maatimkalala, Israel ZofiinacZ chawc Jilirimkalala.

50 Nekztanaqui Jesusaqui niizquiz cjichicha:

—Wejrqui chiichinc¢ha, am higo munti koztan Zejlfii cherchincha, nii. Jalla niZta
chiitiquiztan alaja wejtquizim kuzziz cjissamcha. Pero wirufiaqui juc'ant pajk obranaca
cheraquicha amqui.

51NiZaza Jesusaqui cjichizakazza:

—Anchucaquiz weraral cjiwcha. Anchucqui arajpacha cjetsi cheraquicha, niZaza
Yooz anjilanacaqui wejt juntufi chjijwZquifii yawZquifii cheraquicha. Wejrtcha tsewctan
cuchanzquita Yooz Zofitqui.

ZALZ PJIJZTA

1 Chjep majquiztan tsjii zalz pjijzta Zelatéha Cand wajtquin, Galilea yokquin. JesusiZ
maa nicju Zelatcha. 2 NiZaza Jesusaqui niiZ tjaajinta ZofinacZtanpacha nii zalz pjijztiquiz
kjawZtatacha. 3 Jalla nuZ pjijzta paan vino upzitacha. Jalla nekztanaqui JesusiZ maaqui
niiZquiz cjichincha:

—Vino upzicha.

4Jesusaqui naaquiz tuz kjaazicha:

—Maataka, ;kjaztiquiztan nii puntu wejtquiz chiijo? Wejt langz ora imazicha.

5 Pero naaqui nekz atintifi sirwizunaczquiz cjichincha:

—TiiZ mantitacama anchucZ paaquicha.

¢Jalla nicju sojta pajk maz luuznaca Zelat¢ha. Judio Zofiinacaqui ajunz cuzturumpi
paazjapa luuznaca joojoonitacha. Zapa luuzquiz quinzakal tunc litro, patac litro, nuZ
kjaz luzfiitacha. 7 Nekztan Jesusaqui nii pjijzta paafii sirwizunacZquiz mantichicha, tuz
gjican:

—Tii luuznacquiz an¢hucqui kjaz chjijpznaquicha.

Nekztanaqui luuz joracama kjaznaca chjijpzicha. 8 Jalla nekztanaqui Jesusaqui
gjichicha:

—Jaziqui tsjii zkoluculla cooZna. Nekztan pjijzta paafii patrunzquiz chjicha.

Jalla nuZ niiZ chiitacama chjitchicha. ° Nii pjijzta paafi patrunaqui mallzicha nii
kjazquiztan vino tucchi. Jakziquiztan tjonchi nii vino, jalla nii ana zizat¢ha. Sirwizu-
nacakaz zizat¢ha. NinacaZ kjazqui cootkalcha. Jalla nuZ nii vino mallZcu pjijzta paaii
patrunaqui nii zalzfii tjowa kjawzicha. 10 Nekztan tuZ cjichicha:

—Chjul Zofiimi zuma vino pan tjaacha primiraqui. Nekztan kjaw?Zta Zofiinacaz zuma
vino lictan nii jaru ana zuti zuma vino zakaz tjaacha. Amzti tii oracama tii ancha zuma
vino ¢hjojcham, ;kjaZtatajo?

17Jalla niitacha JesusaZ primer paata milajruqui. Cana de Galilea wajtquiz paachicha.
Jesusaqui nii milajru paacan, niiZ arajpach kamafiami azimi tjeezicha. Jalla niZtiquiztan
niiZtan chica ojklayfi Zoninacaqui niiZzquizimi tjapa kuz cjissicha, niZaza criichicha.

127alla niiZ wiruil Capernaum wajtquin ojkchicha. NiiZ maatan, niiZ lajknacztan, niiz
tjaajinta ZofinacZtan, jalla ninacaqui niiZtan chica ojkchicha. Jalla nicju tsjii kjaz maj
kamchicha.

TIMPLU PEWZA JESUCRISTUQUI

13 Judio ZofiinacZ pascua pjijzta wajillatacha. Jalla niZtiquiztan Jesusaqui Jerusalén
watja ojkchicha. 14Jalla nicju timplu patiuquiz luzcu, animala tuyfiinaca cherchi¢ha. Va-
canaca, uuzinaca, nizaza palumanaca jalla niZtanaca timplu patiuquiz tuyfi cherchicha.
NiZaza paaz campiifiinaca ninacZ puestuquiz julzi cherchizakazza. 15 Jalla niZtanaca
cherZcu Jesusaqui poota zkizquiztan lazu paachicha. Jalla nekztanaqui nii laztan zanc-
chuc liwj tirkatchicha vacanacami, uuzinacami tjapa nii tuyfiinacztanpacha. Nii paaz
campiifii ZofiinacZ paazmi k'ala witzinchicha, niZaza ninacz mizanacami pjokZinchicha.
16 Nekztan paluma tuyii ZofiinacZquiz ujzicha tuZ cjican:

—Tjapa tinaca jwesa. Wejt Yooz EjpZ kjuya anacha tuyz kjuya tjaczqui.

17 Jalla nekztanaqui niiZ tjaajinta Zofinacaqui cjijrta Yooz taku cjufizicha. Yooz tawk
libruquiz tu? cjijrtkalcha: “Am kjuya rispitta cjiskatz pecucha. NuZ pectiquiztan akztal
cjeecha”.

18 Jalla nekztanaqui judio Zofiinacaqui niiZquiz pewczicha tuZ cjican:

—Jalla niZtanaca paazjapa, ;ject am mantichejo? Yoozqui am mantichiZlaj niiqui, tsjii
sifiala milajruZ tjeeZna.

19 Jesusaqui tuz kjaazicha:

—Tii timplu pajlzta cjequicha. Nekztan ¢hjep majquiz wilta tsijtsnacha.

20Jalla niZta chiifii nonZcu judio Zofinacaqui cjichicha:

—Tii timplu kjuycanaqui pusi tunc sojtan wata kjuytala pero. ;Amqui chjep ma-
jquizkaz tii timplu tsijtsnasajo? Anapan niim atasacha amqui.

21 Jalla nuZ nii timplu puntuquiztan chiican Jesusaqui niiZ persun curpu puntuquiz-
tanZ chiyatcha. 22 JesusaZ ticziquiztan jacatattan niiZ tjaajinta Zofiinacaqui nii chiita
cjufizicha. Nekztan Yooz takumi criichicha, JesusaZ jacatatz punto cjijrta. NiZaza JesusiZz

chiitanacami criichizakazza.
23 Pascua pjijztiquiz Jesusaqui Jerusalén wajtquiz Zelatcha. Jalla nicju Zelan walja

Zofiinacaqui niiZquin criichicha. NiiZ paata milajrunacami sifialanacami, nii cherZcu
criichicha. 24 Jesusaqui niiZ persun kuzquiz ZofinacZ kuz, jaknuzt cjechaja, jalla
nii zizat¢ha. Jalla niZtiquiztan Jesusaqui nii juntufi criichi ZofiinacZquiz ana juyzu
paachicha. 25 Jesusaqui persunpacha ZofiinacZ kuz jaknuZt cjechaja jalla nii zizatcha.
Jalla niZtiquiztan niiqui anaZ jec tjaajzfiimi pecatcha Zofiinacz kuz puntuquiztanaqui.

3

JESUSIZTAN NICODEMUZTAN

1 Tsjii fariseo Zofii Zelatcha, Nicodemo cjita, judio Zofiinac jiliritacha. 2 Jalla nii
Nicodemuqui tsjii ween JesusiZquin tjonzii ojkchicha. Nekztan JesusiZquin paljaychicha,
tuZ cjican:

—Tjaajifii Maestro, Zofiiqui ana Yooz poderztanZlaj niiqui, nekztan ana milajrunaca
paasacha, amiZ paata milajru, niZtanacami. Jalla niZtiquiztan wejrqui zizucha, Yoozquiz-
tan tjonchamcha, Yooz obra tjeeziii nizaza Yooz puntu tjaajii.

3 Jalla nekztanaqui Jesusaqui niizquiz cjichicha:

—Amquiz weraral cjeecha. Jequit ana pizc wilta nassi cjechaja, jalla niiqui arajpach
Yooz wajtquiz ana kamasacha.

4Jalla niZta chiitiquiztan nii Nicodemo cjita Zoniqui tuz pewczicha:

—Pero, ;kjaZ tsjii Zofiiqui wilta majtta cjesajo? Wilta majtta cjisjapa, ;maa iczquiz
wiltaZ luzasajo?

5 Jesusaqui tuZ kjaazicha:

—Ultimu werarapal cjiwcha. Jequit kjazquiztanami Espiritu SantuZquiztanami ana
nassi cjechaja jalla niiqui arajpach Yooz wajtquiz ana luzasacha. ©Jequit maa ejpZquiz-
tankaz nassaja, jalla niiqui ZofiZz kamafichizkazza. Pero jequit Yooz Espiritu Santuquiztan
zakaz nassaja, jalla niiqui Yooz Espiritu Santuz kamafichizza. 7 WeriZ chiitiquiztan anam
am ispantaquicha. Tjapa Zofiinacaqui pizc wilta nastanpancha cjiwcha. 8 Nicjumi ticjumi
tjamiqui tjamcha. Nii tjamZ jora nonZcanami jakziquiztan tjamZquichaja, jakzitchuc
ojkchaja, jalla nii ana zizzuca. Jalla niZta irataZ Yooz Espiritu Santuqui jecZ kuzquizimiZz
luzasacha. NiZaza ana Yoozquin criichi Zofiinacaqui criichi ZofiinacZ kamafa chercha.
Pero nii Espiritu SantuZ tjaata kamafa ana intintazucacha.

9 Jalla nekztanaqui Nicodemuqui wilta pewczicha, tuz cjican:

—;JaknuZupan cjes teejo?

10 Jesusaqui niiZquin tuz kjaazicha:

—Amqui Israel ZofiinacZquiz tjaajifii maestrumla. ;Jalla tii weriZ chiita ana intintaz-
zucakaya? 11 Ultimupan wejr cjiwcha. Wejrqui tii puntuquiztan intintazcu chiyucha.
WeraraZ chiyucha, tii weriZ zizta niZaza cherta puntunacami. Jalla nuZ cjenami amqui
weriZ chiita anam catokcha. 12 Tii muntuquiz watfii puntuquiztan chiyan ana intintazza
amqui. Jaziqui juc'ant altu razunZtan arajpach Yooz puntuquiztan chiyanami, ;jaknuzt
am intintasasajo?

13 *AnaZ jecmi arajpachquin yawchiqui. Wejrpankal arajpach Yooz puntuquiztan
zumpacha zizuc¢ha. Wejrqui arajpachquiztan chjijwZquichincha. Wejrqui arajpachquiz-
tan cuchanZquita Yooz Zofitcha. 14 NiZaza wejrqui cruzquiz waytital cjistancha. Jaknuzt
Moisesqui tsjii korquiztan paata zkora pajk tufiquiz waytitchaja, jalla niZta wejrqui
waytital cjistancha, 15 wejtquin criichi ZofninacZquiz ew kamana tjaazjapa, ninaca
Yooztan wifiaya kamajo, ana infiernuquin sufrajo.

Y00Z EJPCHA ZONINACZQUIZ OKZNIQUI

16 Yooz Ejpqui tii muntuquiz Zejliii Zofiinaczquiz ancha okZquichipancha. Jalla niz-
tiquiztan niiZ zinta Majch cuchanZquichicha, Zofiinaczquiz ew kamafichiz cjiskatzjapa.
Jakziltat niiZ zinta Majchquiz criyachaja, ew kamafchiz cjequicha Yooztan wifiaya kamz-
japa ana infiernuquin sufrajo. 17 Yooz Ejpqui niiZ Majch tii muntuquiz cuchanzquichicha.
NiiZ cjen Zofiinaca liwriita cjesacha infiernuquin ana casticta cjisjapa.

18 ‘Jakziltat Yooz Majchquiz criyachaja, jalla niiqui ana infiernuquin castictaz cje-
quicha. Pero jakziltat Yooz Majchquiz ana criyachaja, jalla niiqui infiernuquin cas-
tictapanZ cjequicha, Yooz zinta Majchquiz ana criitiquiztan. 1° Yooz zinta Majchcha
Yooz kamaria tjeezfiiqui zuma kjanaztakaz. Jalla nuZ cjenaqui tii muntuquiz tjontan,
Zofiinacaqui ana wali kamafichiz kamzpanZ pecatcha, zumchiquiz kamzpanZz pecatcha.
NiZaza ninacaZz ana wali kamtanacaZ cjen Yooz kamafchiz cjis ana pecchipancha. Jalla
niztiquiztan castictapanz cjequicha. 20 Tjapa ana wali kamfiinacaqui Yooz kamana
tjeeziiiZjapa quintracha. NiZaza Yooz kamafa tjeeziizquiz anaz cherz peccha, ninacz
ana wali kamtanaca ana tjeezta cjisjapa. 2! Pero jakziltat werar Yooz kamaf jaru kamz
pecchaja, jalla niiqui Yooz kamafia tjeeziiZquiz macjatZquicha kjanapacha tjeezjapa, niiz
zuma kamtanaca Yooz aztan kamtacha, nii. —Jalla nuZ cjichicha Jesusaqui.

JUAN BAUTISTAZ CHIITA

22 Jalla nuZ NicodemuZtan parliZcu, Jesusaqui tjaajintanacztan Judea yokquin
ojkchicha. Jalla nicju niiZ tjaajintanacaqui bautiscan Zejlchicha. 23 NiZaza Juan bautiscan
zakaz 7elatc¢ha. Salim cjita wajt Zcati Endn cjita wajtquin Zelatcha. Jalla nicju wacchi kjaz
Zelat¢ha. Nekztan ZofiinacaZ tjonatcha bautista cjisjapa. 24 Jalla niZtanaca watchicha,
ima Juanqui carsilquin chawcta cjen.

25 Jalla nekztanaqui JuanZ tjaajinta ZofinacZtan tsjii kjaZ judio ZofinacZtan
ch'aassicha, ajunz cuzturumpi puntuquiztan. 26 Juanz tjaajintanacaqui niizquin mazfi
tjonchicha, tuz cjican:

—Tjaajifii maestro, tsjiiqui amtan chica Zelatcha Jordan pujZ tuuna. Amqui niiZ pun-
tuquiztan mazzinchamcha. Jalla niiqui tekz Zejlcha bautiscan. NiZaza tjapa Zofiinacaqui
niiZtan ojkzpanZ cjissa.

27 Juanqui ninacZquiz tuz cjichicha:

—Yooz Ejpqui wejtquiz tsjii kamafa tjaachicha; niZaza tsjii puestuquiz wejr utchicha.
JaknuZt Yoozqui Zofizquiz kamaia tjaatchaja, jalla nii jaru Zofiiqui kamz waquizicha.
28 Anchucpacha weriz chiita nonzinchuccha. Wejr cjichincha: Anacha wejr Cristutqui.
Wejrzti niiZ tuqui cuchanZquita Zofitcha. 2° Tsjii zalz pjijztiquiz zalzii tjowaqui yanapfii
mazinacZquiztan tsjan importanticha. Nii zalzfii tjowaqui tjunchizza. Yanaphi mazi-
nacaqui jalla nii nonZcu cuntintucha, niZaza chipchipcha. Jalla nizta iratacha anziqui.
Wejrqui JesusiZ quintu nonZcu ancha cuntintutcha. 30 Niiqui juc'anti juc'anti tucquin
gjistancha. Wejrzti niiZquiztan juc'anti juc'anti wirquin cjistancha.

JESUSACHA TSEWCTAN TJONCHI ZONI

31 Nii tsewctan tjonchi Zonicha tjapa ZofiinacZquiztan juc'anti chekanaqui. Tii
yok muntuquiz kamfi Zofiinacaqui tii yokjapakaz kamafchizza. NiZaza tii yokjapa
kamafa puntuquiztankaz parlicha. Nii tsewctan tjonchi Zofiizti tjapa Zofninaczquiztan
juc'anticha. 32Nii tsewctan tjonchi Zofiiqui arajpachquin ¢hjulut chertchaja, nonZztchaja,
jalla nii ZofiinacZquiz mazzicha. Jalla nii zumanaca maztiquiztanami Zofiinacaqui anaz
wira criiz peccha. 33 Jakziltat niiZ mazta criichaja, niiqui tjurt'aquicha, YooziZ chiita
takuqui werarapankalala, cjican. 34 YooziZ cuchanZquita Zofiiqui Yooz takupan?z parlicha.
Yooz Espiritu Santucha niiz kuzquiz Zejlfiipan, yanapzjapa. Jalla niZtiquiztan Yooz
takupanZ parlicha. 3° Yooz Ejpqui niiZ Majch k'aachicha. Jalla niZtiquiztan tjappacha
tjaachicha niiZ Majch kjarquiz. 3¢Jalla niZtiquiztan jakziltat Yooz Majchquiz criyachaja,
jalla niiqui Yooztan wifiaya kamaquicha. NiZaza jakziltat ana Yooz Majchquiz criyachaja

niZaza ana cazachaja, jalla niiqui anapanz Yooztan kamasacha. NiZaza Yooz Ejpqui cjicha,
nii Zoniqui castictaZ cjequicha.

4

JESUSIZTAN SAMARIA WAJTCHIZ MAATAKZTAN

1 Zofinacaqui JesusizZquiz walja tjonchicha niizZtan chica ojklayzjapa, JuanZquiztan
juc'ant tama. NiZaza JuanZquiztan juc'anti Zofinaca bautissicha. Jalla nii quintu
ojklayan, fariseo Zoninacaqui nii quintu nonchicha. Nekztan JesusiZtan quintrazi kallan-
tichicha. Nii zizzicha Jesusaqui. 2Jalla nuZ nii JesusiZ bautis quintu ojklaychiz cjenami,
Jesusaqui anaZ bautissicha. Antiz niiZ tjaajinta Zofiinacakaz bautisatcha. 3 Pero fariseo
Zofiinacaqui JesusiZ puntuquiztan nonZcu, JesusiZtan quintrazi kallantichicha. Jalla
niztiquiztan Jesusaqui Judea yokquiztan zarakchicha, Galilea yokquin quejpZquizjapa.

4Jalla nii jiczquiz ojkcan, Samaria yoka nuZ watstantacha. >Jalla nuz Samaria yokquin
ojkcan Sicar cjita wajtquin irantichicha. Tuqui timpu Jacob cjita Zofiiqui niiZ José cjita
majchquiz tsjii yoka tjaachitacha. Nii yok Zcati Sicar cjita watja Zelatcha. ©Jalla nicju
tsjii kjaz tuj Zelatcha, JacobZ tuj cjitatacha. Jesusaqui jiczquiz ojktiquiztan otchicha.
Nekztan tuj latuquiz julzicha. Nii oraqui taypur wajitacha. 7-8 Nekztanaqui niiZ tjaajinta
Zofiinacaqui watja luzzicha lujlz ¢hjeri kjayzjapa. JesusaZ nuZ zinalla Zelan, tsjaa Samaria
wajtchiz maatakqui nii tujquin kjaz cooyi tjonchincha. Jesusaqui naaquiz paljaychicha:

—Kjaz onalla, —cjican.

9 Jalla nuZ kjaz tomangztiquiztan naa Samaria wajtchiz maatak Zonqui cjichincha:

—Amqui judio Zofiimla. Wejrqui Samaria wajtchiz Zontcha. ;KjaZtiquiztan amqui
wejtquiztan kjaz mayjo?

(Judio ZofiinacZtan Samaria wajtchiz ZofinacZtan porapat ana parlifiipanla, pero.)
10 Jalla nekztanaqui naa maatakaz chiitiquiztan Jesusaqui tuz kjaazicha:

—Wejrqui amquiztan kjaz maychincha. Pero amzti wejt puntuquiztanami niZaza
YooziZ tjaaz puntuquiztanami intintitasaZ niiqui, jalla nekztan wejtquiztan Zejtfii kjaz
maytasacha. NiZaza nii Zejtiii kjaz tjaatam cjitasacha.

1 7Jalla nekztanaqui naa maatakqui tuZ cjichincha:

—Seflor, am anaj kjaz coozizzamla. Tii tuj kozicha. ;Jakzictanam nii Zejtfii kjaz
tjaasajo? 12 U¢hum Jacob cjita tuquita ejpqui tii tuj ecanchicha. NiZaza tii tujquiztan
kjaz licfiitacha, niZaza niiZ maatinacami, niZaza niiz animalanacami. ;j Amqui niiZquiztan
juc'antim cjes, kjaZtatajo?

13Jalla nekztanaqui Jesusaqui naaquiz cjichicha:

—Jakziltat tii tuj kjazquiztan licchaja, jalla niiqui wiltaZ kjaz pecaquicha. 4 Pero
jakziltat weriZ tjaata kjaz licchaja, jalla niiqui anaZ iya kjaz pectiiZ cjequicha. WeriZ tjaata
kjazqui niiZ persun kuzquiz tsjii jalzuriztakaz cjisnaquicha winaya Zejtzjapa.

15 Jalla nekztanaqui naa maatak Zonqui niizquiz cjichincha:

—Sefior, nii kjaz tjaalla, ana iya kjaz peczjapa, niZaza tii tujquiz ana iya kjaz cooyi
tjonzjapa.

16 Nekztanaqui Jesusaqui naaquiz cjichicha:

—Oka, am luctaka kjawZca. Nekztan wiltam wejtquin tjonaquicha.

17 Naa maatak Zonqui tuZ kjaazicha:

—Ana luctakchiztcha.

Jalla nuZ kjaaztiquiztan Jesusaqui tuz cjichicha:

—Amqui weraram chiicha, “Ana luctakchizt¢ha” cjicanaqui. 18 Amqui pjijska luc-
takchiztakalala amqui. Jalla niZtiquiztan anziqui am lucum cjichaja, jalla niiqui anaz
am ultim lucuqui. Jaziqui weraram chiicha. 9 Jalla nekztanaqui naa maatak Zonqui
JesusizZquiz tuZ cjichincha:

—Sefior, amcha profetaqui, nuz tantiyucha. 20 Wejtnaca tuquita ejpnacaqui tii curquiz
Yooz rispitfiitacha. Anchuc judio Zofinacazti cjifichuccha, Jerusalén wajtquin Yooz
rispitsa, nii.

21 Nekztanaqui Jesusaqui naaquiz tuz kjaazicha:

—Maataka, weriZ chiita taku criya. Tsjii tjufii tjoncha. Jalla nii tjufiquiziqui anaZ tii
curquizimi nizaza anaz Jerusalén wajtquizimi Yooz Ejp rispitaquicha. 22 Anc¢hucqui Yooz
ana zuma pajZzcu rispitcha. Wejrnaczti Yooz lijituma pajZzcu rispitucha. Judio partiquiz-
tanZ YooziZ cuchanZquita Liwriifiqui tjoncha. 23 Nii tjonz tjufiquiziqui, niZzaza anzimi,
werar Yooz Ejp rispitfiinacaqui kuztanami animuZtanami Yooz rispitaquicha. NiZaza
Yooz Ejpz kuzcama werara? rispitaquicha. Jalla niZta rispitiinacaZ Yooz Ejpqui peccha.
24 Yoozza ana janchichizqui, animuztakaz. Jalla niZtiquiztan niiZquin rispitfiinacaqui
kuztanami animuZtanami nii rispitstancha. NiZaza Yooz kuzcama werara rispitstancha.

25 Jalla nekztanaqui naa maatak Zonqui Jesusizquiz cjichincha:

—Tsjii noojiqui tsjii Yoozquiztan cuchanZquita cjitaqui tjonaquicha. (Mesias, nizaza
Cristo cjitazakazza niiqui.) Jalla nii tjonZcu wejtnacaquiz tjapa Yooz puntuquiztan
tjaajnaquicha.

26 Nekztanaqui Jesusaqui naaquiz tuz cjichicha:

—Werjtcha niitqui, amquiz paljayucha.

27 Jalla nuZ parlan JesusiZ tjaajinta Zofiinacaqui quejpZquichicha. NuZ JesusaZ tsjaa
Samaria wajtchiz Zonatan parlifii cherZcu, ispantichicha. Ancha ispantiZcu tjapa nii
tjaajintanacaqui ana pewczfii atchicha, “Naaquiztan ;chjulum pec?” cjican, uz “;Kjaz-
tiquiztan naa Zonatan parli?” cjican ana pewcziii atchicha. 28 Nekztanaqui naa maatak
Zonqui kjaz luuz eccu, watja ojkchincha. Nekztan ZoflinacZquin tuZ quint'ichincha:

29 —0Ojklay, tsjii ZofiiZ cherZquilay. Niiqui tjapa weriZ kamta puntu zizza. Wejtquiz nii
puntu chiichicha. ;Anaj tii Yooz cuchanZquita Cristo cjesaya?

30 Nekztanaqui zofiinacaqui wajtquiztan ulanzquichicha, jakziquin Jesusa Zelatchaja,
jalla nicju. 3! Ima nii ZofiinacaZ irantiZcan, niiZ tjaajintanacaqui JesusiZquiz chi-
izinchicha, tuZ cjican:

—Tjaajifii Maestro, ¢hjululla mekaz lujlznalla.

32Jesusazti ninaczquiz cjichicha:

—Wejttac yekja lujlz Zejlcha. Jalla nii lujlzqui anchucqui anaZ pajcha.

33]Jalla nuz chiitiquiztan niiZ tjaajintanacaqui ninacpora pewcsassicha, tuz cjican:

—Jequit tiiZzquiz lujlz chjeri zjijcanchi cjesajo?

34Jesusaqui ninaczZquiz cjichicha:

—Wejrqui wejt cuchanZquifiiZz kuzcama kamucha. NiZaza niiZ pecta langz cumplucha.
Jalla niicha wejtta lujlz ¢hjeri cuntaqui. 3% Anchucqui cjinchuccha, “Zkala ajzquinaqui
pajkpic jiiz pjalticha”, jalla nuZ cjifichuccha. Pero wejr anchucaquiz cjiwcha, “Nii
ZofiinacZquin cherzna. Pookchi zkalanacaztakaz ninacaqui. Ricujz peccha. 3¢ Jakziltat
nii pookchi zkalanaca ricujachaja, jalla niiqui pactaZ cjequicha. NiZaza nii ricujta
Zofiinacaqui Yooztan wiflaya kamaquicha. Jalla niZtiquiztan zkala ¢hjacfiimi ajziiimi
nu? chicapacha cuntintu? cjequicha. 37 Tii zkala puntuquiztan chiitaqui werarapancha.
Jalla tuZ cjicha: “Zkala ¢hjacfiiqui tsjiicha. NiZaza zkala ajziiiqui yekjacha”. 38 Wejrqui
anchuc cuchanZquichincha, ana ami? trabajta zkala ricujzjapa. Yekjanacacha nii zkalac
trabajchi Yooz taku paljaycan. Anchucqui nii trabajtiquiz yapzinchuccha, ultimquiziqui
Yooztajapa ricujta cjisjapa.

39 Jalla nekztanaqui wacchi Samaria wajtchiz Zofninacaqui niiZquiz criichicha, naa
maatak ZonaZ maztaZ cjen. “Niiqui tjapa weriZz kamta puntu zizza”, jalla nuz cjican
mazzincha naaqui. 40 NiZaza JesusiZquiz tjonZcu, nii Samaria wajtchiz Zofiinacaqui
Jesusizquiz rocchicha, tuZ cjican:

—Wejtnacatan kamt'alla.

Nekztanaqui Jesusaqui ninacztan puc maj kamchicha. 4! Jalla nuZz niiZ persuna
tjaajintiquiztan iya juc'anti nii Zofiinacaqui niiZquiz criichicha. 42Ninacaqui naa maatak
Zonaquiz tuZ cjichicha:

—Wejrnacqui criyucha. AnaZ amiz maztiquiztankaz criyucha. Antiz niiz taku persuna
nonzcupan criyucha. Chekapan, tiiqui Yooz cuchanZquita Cristukalcha, ZofiinacZquiz
liwriifiiqui. Anzil nii zizu¢ha wejrnacqui, niiZ tjaajinta taku nonZzcu.

TSJII CHJETINTAQUI

43 Puc majquiztan Jesusaqui Galilea yokquin ojkchicha.

44]Jalla nekztanaqui Jesusaqui tuz chiichicha:

—Tsjii Yooz cuntiquiztan chiifii profetaqui niiZ persun wajtchiz Zofiinaczquiz ana
rispittacha.

45 Jalla nekztanaqui Galilea irantitan, nii Zofiinacaqui Jesusa zuma risiwchicha. Nii
Zofiinacaqui Jerusalén ojkchizakaztacha, pascua pjijzta payi. Jalla nicju Zejlcan tjapa Je-
susaZ paatanaca cherchicha. Jalla niZtiquiztan nii Zofiinacaqui Jesusa zuma risiwchicha.

46 Galilea yokquin Zejlcan, Jesusaqui Cand cjita watja wilta ojkchicha. Tuquiqui
nii wajtquiz kjazquiztan vino tuckatchicha. Tsjii pajk jilirZz secretariuqui Capernaum
wajtquiz Zelat¢ha. Nii secretariuZ majchqui laatacha. 47 JesusaZ Judea yokquiztan Galilea
tjonchi quintu zizcu, nii secretariuqui Jesusa roqui ojkchicha niiz kjuyquin tjonZcajo,
niZaza niiz majch chjetnajo. NiiZ majchqui ticzmayatacha. 48 Jalla nekztan Jesusaqui
niiZzquiz cjichicha:

—Anchucqui sinalanacami milajrunacami ana cheraquiZ niiqui, ana criyasacha.

49 Nekztan nii secretariuqui cjichicha:

—Sefior, ima wejt majch ticznan wejt kjuyquin tjonZcalla.

50Jesusaqui nekztan cjichicha:

—Am kjuya quepa, am majchqui Zetaquicha.

Nekztan nii secretariuqui jalla nuZ JesusaZ chiitan nii criichicha. Jalla nekztan kjuya
quejpchicha. >1Jalla nuZ niiZ kjuya okan, niiZ piyunanacaqui niiZquin zalZquichicha, tuz
cjican:

—Am majchqui Zejtchicha.

52Jalla nuZ chiitiquiztan nii secretariuqui pewczicha, ¢hjulora niiZ majch Zeti kallan-
tichi, jalla nii. NiiZ piyunanacaqui cjichicha:

—Zezcu taypuru? paztanalla nii kjakii ch'ujliiqui apaltichicha.

53 Nii ejpqui cjufizicha, nii orapacha Jesusaqui cjichicha, “Am majchqui Zetaquicha”.
Jalla niZtiquiztan nii ejpqui tjapa kuztan JesusiZquiz criichicha, tjapa niiZ kjuychiz
ZofiinacZtanpacha.

54Judea yokquiztan Galilea quejpZcu, Jesusaqui nii milajru paachicha. Jalla niiZztanaqui
pizc wilta milajru paachicha.

5

LAA ZONI CHJETINTA

1 Wirufiaqui judio Zofninacaqui pjijzta paatcha. Jalla nuZ paan, Jesusaqui Jerusalén
watja quejpzquichicha. 2]Jerusalén wajtquiz tsjii pajk zana Zelatcha, uuzi zana cjita. Jalla
nii Zcati tsjii ZofiZ paata cocha kjazjapa Zelatcha. Nii cochaqui Betesda cjitatacha Hebreo
tawkquiztan. Nii coch muytata pjijska kjuyallanaca Zelatcha. 3Jalla nekzi wacchi laanaca
Zelat¢ha, zuranaca, zuch Zofiinaca, ana tsijtfiinaca. Nii laa Zofninacaqui kjaz kizkiz
tjewznatcha. 4 Awiz awizaqui tsjii anjilaqui nii cochquiz tjofiicha kjaz tjarfii. Jalla nuz
nii kjaz tjarnan, primera kjazquiz luzzi Zoniqui Zejtchi cjisnitacha, chjul laaquiztanami.
5 Tsjii laa Zofiiqui quinsa tunc quinsakalcun wata laa Zelat¢ha. ¢ Jesusaqui nii laa Zoni
cherchicha. Nekztan Jesusaqui zizzi cjissicha, nii Zoni azk watanaca laachitacha, nii. Jalla
nu? zizcu nii laa ZonZzquiz pewczicha tuz cjican:

—; Zejtchi cjissim pecya?

7Nii laa Zofniqui kjaazicha tuz cjican:

—Sefior, anaZ jecmi tii kjaz tjarnan wejr luzkatii Zejlcha. Luz pecucha, pero yekjakaz
wejt tuqui luzza, tii kjazquizqui.

8 Nekztanaqui Jesusaqui niiZquiz cjichicha:

—Zaazna, am tjajz zquiti apta, ojklaya.

9 Jalla nii orapacha Zejtchi cjissicha. NiiZ tjajz zquiti aptiZcu ojkchicha. Jeejz tjunquiz
nii ¢hjetintaqui watchicha. 10 Jalla niZtiquiztan judio Zofiinacaqui nii chjetinta Zofizquiz
tuZ chiiZinchicha:

—Jeejz tjufiquiziqui, anacha tjajz zquiti joojooz cjitaqui. Lii quintrala niiqui.

1Nii ¢hjetinta Zofiiqui tuz kjaazicha:

—Jalla nii wejr chjetifii Zofiiqui wejr mantichicha, tuz cjican: “Tjajz zquiti aptiZcu,
oka”. Jalla nuz cjichicha.

12Nii judio Zofiinacaqui pewczicha tuZ cjican:

—;Ject amquiz nuz cjichejo, “Tjajz zquiti aptiZcu oka”, cjicanajo?

13 Jesusaqui nii oraqui walja nekz Zejliii ZofiinacZ taypiquiztan katchicha. Jalla niz-
tiquiztan nii Zoniqui ana pajchicha, ject nii chjetinchaja, jalla nii. 14 NiiZ wiruf Jesusaqui
nii laaquiztan Zejtchi ZonZtan zalchicha timpluquin. Nekztan niiZquiz cjichicha:

—Jila, amqui Zejtchamcha. Jaziqui ana wilta uj paaquicha. Uj paaquiZ niiqui, amquiz
juc'ant anawalim cjisnasacha.

15 Jalla nekztanaqui nii Zoniqui judio ZofiinacZquin mazdi ojkchicha, Jesusacha nii
chjetifii Zoniqui, jalla nii mazzicha. ¢ Nii JesusaZ niZta jeejz tjufiquiz chjetintiquiztan
judio Zoninacaqui JesusiZ quintra cjissicha; conz pecatcha. 17 NinacZquiz Jesusaqui tuz
gjichicha:

—Wejt Yooz Ejpqui tiraZ langZa, wejrmi niZtapachal langznucha.

18 Jalla niZta chiitiquiztan nii judio Zofiinacaqui juc'ant Zawjchicha, niZaza juc'anti
conz pecatcha. Jesusaqui jeejz tjufiquiz ana permitta langz mantichicha, judio Zofiinacz
lii quintra. NiZaza “Yooz Ejpcha wejt persun Ejpqui” cjican chiichicha. NuZ cjican
“Wejrmi Yoozzakaztcha” cjichicha. Jalla niZtiquiztan nii judio Zofiinacaqui JesusiZ
quintra juc'anti aptichicha, conzjapa.

JESUCRISTUCHA YOOZ MAJCHQUI

19 NiZaza Jesusaqui tuZ cjichicha:

—Anchucaquiz weraral chiyucha. Wejrtcha Yooz Majchqui. Pero persun kuzcama anal
paasacha. Yooz EpiZ tjaata obranacal paa-ucha. JaknuZt Yooz Ejpqui obra paachaja,
jalla nuZuzakaz wejr Yooz Majchqui obra paa-ucha. 20 Yooz Ejpqui wejr k'aachicha,
niZaza tjapa niiZ paata obranacami wejtquiz tjeezZa. NiZaza Yooz Ejpqui juc'anti pajk
obranaca? tjeeznaquicha, anchuc ispantichi cjeyajo. 2! JaknuZt Yooz Ejpqui ticzinaca
jacatatskatchaja, niZaza wilta Zeti tjaachaja, jalla niZta zakaz wejrqui Zeti tjaacha, wejt
munafpicama. 22 Yooz Ejpqui persunpacha ana casticu tjaacha. Pero wejtquiz tjapa niiZ
mantiz poder intirjichicha castictu tjaazjapa. 23 Jalla nuZ intirjichicha, tjapa Zofiinaca
wejtquiz rispitajo, jaknuZt Yooz EjpZquin rispitchaja, jalla nuZz. Jakziltat wejtquiz ana
rispitchaja, jalla niiqui wejr cuchanzquifii Yooz EjpZquin ana zakaz rispitcha.

24 ‘Anchucaquiz weraral chiyucha. Jakziltat weriZ chiita taku nonZcu tjapa kuztan
catokchaja, niZaza wejr cuchanzquifizquiz kuz tjaachaja, jalla niiqui Yooztan wifiaya
kamcha. NiZaza ana casticta cjequicha. Infiernuquin ojki jiczquiz eccu, arajpach ojkfii
jiczquiz kamcha, Yooztan wifiaya kamzjapa. 25 Anchucaquiz weraral chiyucha. Tsjii
timpu tjoncha, niZaza anzimi nii timpucha. Anziqui ticziZtakaz kam#i Zofninacaqui
wejt taku nonznaquicha. Jakziltat wejt taku nonZcu tjapa kuztan catokachaja, jalla
niiqui ew kamafichiz kamaquicha. Yooz Majchtcha wejrqui. 26 Yooz Ejpqui persunpacha
Zejtkatz poderchizza. NiZaza wejt Yooz Ejpqui nii poder wejtquiz intirjichicha. 27 Wejrqui
tsewctan cuchanzquita Yooz Zofitcha. Jalla nizZtiquiztan Yooz Ejpqui pjalz puestuquiz
wejr utchicha. Jaziqui arajpachquin kamzmi niZaza infiernuquin casticzmi jalla nii
mantiznaca wejtquiz intirjichicha. 28 Tii weriZ chiitiquiztan ana ispanta. Tsjii timpu
tjoncha. Jalla nii timpuquiz tjapa ticzinacaqui wejt joraZ nonznaquicha. Nekztan
sipulturquiztanz Zaaznaquicha. 2° Zuma kamchinacaqui jacatataquicha Yooztan winaya
kamzjapa. Ana zuma kamchinacazti jacatataquicha infiernuquin casticta cjisjapa.

YOO0Z EJPZTAN YOOZ MAJCHTAN

30 ‘Wejrqui persun kuzquiztanac anal pjalznasacha. JaknuZzt wejt Yooz Ejp mantichaja,
jalla niicamal pjalznucha. Anal wejt kuzquiztan pjalz pecucha. Antiz wejr cuchanzquiniz
kuzcama pjalz pecucha. Jalla niZtiquiztan weriZ pjaltaqui lijitumacha. 3! Wejrkal
persunpacha wejt favora chiyasaZ niiqui, weriZ chiita taku anaZ? walasacha. 32 Pero
yekja tisticu wejt favora Zejlcha. Jalla niicha Yooz Ejpqui. NiiZ wejt puntuquiztan
chiita takuqui werarapancha. Jalla nii zizu¢ha. 33 Anchucqui JuanZquin pewczii
cuchanzquichin¢huccha wejt puntuquiztan. Niiz kjaaztaqui werarapancha. 34 ZofiiZ
wejt favora ultim werara chiifiiqui. NuZ cjiwcha, anchuc wejtquiz criyajo, anchuc
liwriita cjisjapa. 3°Juanqui tsjii tjeezta lamparaZtakaz kjanatcha. Jalla nuZ kjancan nii
Juanqui wejt puntu kjanzt'ichicha. NiZaza tsjii upacamakaz niiZ kjanquiz anchucqui
cuntintu kamchicha. 3¢Juanqui wejt favora chiichicha. Pero tsjiiqui Zejlcha JuanZquiztan
juc'anti. Jalla niicha Yooz Ejpqui. Niiqui wejt favora zakaz chiicha. NiZaza wejt
Yooz Ejpqui wejr mantichicha obranaca cumplizjapa. Tii obranacquiztan wejr pajtapan
cjesacha, Yoozquiztan tjonchin, ana Yoozquiztan tjonchin, nii. Tii weriZ paata obranaca
kjanapacha tjeeZa, Yooz EpiZ wejr cuchanZquita, jalla nii. 37 Wejr cuchanZquifii Yooz
Ejppacha wejt favora chiicha. Anchucqui niiZ persun jora ana nonznasacha niZaza niiz
tsiti ana cherasacha. 38 Yooz Ejpqui wejr cuchanZquichi¢ha. Pero anchucqui wejtquiz ana
criicha. Jalla niZtiquiztan niiZ takumi anc¢huca kuzquiz ana zakaz catokcha. 3% Anchucqui
cjijrta Yooz taku ancha? istutiicha. Nekztan anchucqui tantiicha, “Yooz taku istutiichiz
cjen wejrnacqui Yooztan wifiaya kamaka,” cjican. Pero nii cjijrta Yooz takunacaqui wejt
puntuquiztanz chiicha. 40Jalla nuZ istutiiZcupacha, anchuczti anaZz wejtquiz macjatz
peccha, Yooz EjpZtan wifiaya kamzjapaqui.

41 *ZofiinacaZ tjaata honora wejtquiz anaZ importicha. 42 Ultimu anchucqui ana
Yoozquin kuzziz¢huccha. Nii zizucha. 43 Wejt Yooz EjpZ cuntiquiztan tjonchi cjenami,
anchucqui anaZ wejr criicha. Pero yekja Zoniqui persun kuzcama anchucaquiz tjonasaZz
niiqui, niiZzquiz criyasaz, jaz. ** Anchucqui anchucporaz honorchiz cjeyas peccha.
Anchucqui YooziZ tjaata honorchiz cjisjapa anaZ importicha. Jaziqui, ;jaknuZt anchuc
wejr criyasajo? 45 Anchucqui Moisés liiquiz kuz tjaachiZ cjen, pinsaquicha, Yooztan
wiflaya kamaka, jalla nii. Pero nii Moisespacha anchuca ujnacaZ tjeeznaquicha, Yooz
EjpZ yujcquiziqui. Anacha wejrqui Yooz EjpZ yujcquiz anchuca ujnaca tjeeznifitqui.
46 Moisesqui wejt puntuquiztan cjijrchicha. Jalla niZtiquiztan anchucqui Moisés cjijrta
criitasaZ niiqui, wejtquiz zakaz criitasacha. 47 Anchucqui nii Moisés cjijrtanaca ana
criichaj niiqui, jjaknuZ weriz chiitanaca criyasajo?

6

JESUSAQUI CHJERI TJAACHA

1Jalla nuZ chiiZcu Jesusaqui Galilea cjita kotZ nawjctufitan ojkchicha. Nii kotaqui
Tiberias, cjitazakaztacha. 2 Walja Zofiinacaqui niiZquin apzicha, milajrunaca paafii
cherZcu niZaza laanaca chjetinchi cherZcu. 3 Pero Jesusaqui tsjii curu yawchicha
niiZ tjaajintanacztan. Jalla nicju julzicha. 4 Nii oraqui judio ZofiinacZ pascua pjijzta
Zcatitacha. 5 Acha waytiZcu, Jesusaqui walja Zofiinaca apZquifii cherchicha. Nekztanaqui
FelipZquiz paljaychicha, tuz cjican:

—;Jakziquiztan lujlz ¢hjerinaca kjayZcaqui, tii tama ZofninacZquiz luli tjaazjapaya?

¢ Jesusaqui nuZ chiichicha Felipe yanzjapa, jaknuZt kjaazfii, jalla nii. Nii ora Jesusa
persun kuzquiz zizatcha, jaknuZt nii Zofiinaca luli tjaachaja, jalla nii. 7 Nekztanaqui
Felipiqui kjaazicha, tuz cjican:

—Paa patac pajk paaz walurchiz t'anta anaZ alcansasacha, zapa mayni zkoluccama
lujlz cjenami. 8 Tsjii tjaajintaqui, Andrés, cjitatacha, Simén Pedruz lajk. Jalla niiqui tuZz
cjichicha:

9 —Tekz tsjii uza Zejlcha, pjijska siwat t'antichiz, pizc ch'izziz. Pero jtama ZofiinacZquiz
wacas teejo?

10 Nekztanaqui Jesusaqui mantichicha:

—Tjappacha nii Zofiinaca, julznajo.

Jalla nii yokaqui walja pastu yokatacha. Nekziqui tsjii pjijska warank luctak Zofiinaca
julzicha. 1! Jalla nekztanaqui Jesusaqui nii t'anta tanZcu, Yoozquin gracias cjican
cgjichicha. Nekztanaqui tjaajintanaczquin tjaachicha. Jalla nii tjaajintanacaqui partir
paychicha nii julzi ZofiinacZquiz. NuZuzakaz nii pizc ch'iztan tojZcu, lujlkatchicha,
jaknuZt zapa mayni pecatchaja, jalla nuz. 12 Jalla nuZ nii ZofiinacaZ chjekchiz cjen,
Jesusaqui niiZ tjaajintanaca mantichicha, tuZ cjican:

—Nii Zejtchi t'unanaca ricuja, ana chjulumi pertita cjeyajo.

13 Nekztanaqui ZofiinacaZ lujlz ZerZtan, niiZ tjaajintanacaqui nii pjijska siwat
t'antiquiztan Zejtchinaca ricujchicha. Tuncapan canasta chjijpi ricujchicha. 14 Nekz
Zejlfii Zoninacaqui JesusiZ paata milajru cherZcu, tuZ cjichicha:

—Chekapani, tiikalala nii tjonfii profetaqui.

15 Jesusaqui ninacZ kuzquiz naychicha. Ninacaqui Jesusa pjorzaZ majkz pecatcha,
ninacZ chawc jiliri cjeyajo. Jalla niZtiquiztan Jesusaqui ninacZquiztan zarakZcu cur punt
kjutii yawchicha, zina Zejlzjapa.

JESUSAQUI KJAZ JUNTUN OJKCHA

16 TjuniZ kattan niiZ tjaajinta Zofiinacaqui kot atquin chjijwZzquichicha. 17 Nii curquiz-
tan chjijwZcu warcuquiz luzzicha, Capernaum watja irantizjapa. Jalla nekztanaqui
kotquiz oki kallantichicha. Ween zumchitacha. Jesusaqui imapanZ ninacZquin tjonatcha.
18 Kotquiz okan tsjii pjursant tjamiqui tjamZquichicha. Jalla niZtiquiztan kjaz ljojkji-
nacaqui waljaz ljojkinZquichicha. 1° Tsjii tupu zkoluc jilalla ojkchiZ cjen, ninacaqui
JesusaZ warcuquin ZcatZinZquifi cherchicha. Jesusaqui kjaz juntufi tjonatcha. Pero
JesusiZquiz ana pajatcha nii zumchiquiz cjen. Jalla nekztan ninacaqui ancha tsucchicha.
20 Nekztan Jesusaqui ninaczquiz tuz cjichicha:

—Werjtcha. Anacha tsuca.

21 Jalla nuZ chiitiquiztan ninacaqui Jesusa warcuquiz cuntintu luzkatchicha. Kot
taypiquiztacha. Pero nii ratupacha kot atquin cjissicha, jakzi wajtquin okatchaja, jalla
nicju.

ZONINACAQUI JESUSA KJURCHA

22 JakataZuqui nii kotZ nawjctufitan ecta Zofinacaqui Jesusa ana cherchicha. Zezcu
zeztan tsjii warcukaz Zelatcha. Jesusaqui warcuquiz ana luzzicha. NiiZ tjaajinta
Zofiinacakaz warcuquiz ojkchicha. Pero jakziquin Jesusaqui Zelatchaja, ana zizzicha
nii ecta Zofiinacaqui. 23 Nekztan yekja warcunacaqui irantizquichicha Tiberias cjita
wajtquiztan. Jakziquin nii Zofiinaca t'anta lujlchiZlaja, jalla nicju irantiZzquichicha. Ima
lujlkatcan, Jesus Jiliriqui Yoozquin parlichicha gracias cjican. 24 Nekzi ecta Zofiinacaqui
Jesusami niiZ tjaajintanacami ana nekz cherzcu warcunacquiz luzzicha. Capernaum
watja ojkchicha Jesusa kjuri.

JESUCRISTUZ CHIITA TAKU

25 Kot tsjii latuquin irantiZcu, Zofninacaqui JesusiZtan zalchicha. Jalla nuZ zalZcu
niiZzquiz pewczicha tuz cjican:

—Tjaajifii Maestro, ;chjulora tekz irantiZquichamtajo?

26 Jesusaqui ninaczquiz tuz kjaazicha:

—Anchucaquiz ultim weraral chiiZinuc¢ha. Zezcu anchucqui t'anta lujlchin¢huccha
chjekjaficama. Jalla niZtiquiztanZ anchucqui wejr kjurcha. WeriZ paata milajru anaZ
intintazza anchucqui. Jalla niiZ intintaztasaZ niiqui anaZ wejr kjurtasacha chjeri
lujlzjapakaz. Antiz wejr kjurtasacha, Yooz puntu tsjan zizjapa. 27 Anacha miranzii
¢hjerquinaqui kuz tjaazqui. Tsjii ratujapakazza niiqui. Antis ana miranzfii Yooz
¢hjerquificha kuz tjaa. Yooz EjpZtan wiflaya kamzjapacha niiqui. Nii Yooz chjeriqui

wejrqui anchucaquiz tjaasacha. Yooz Ejpqui niijapa wejr utchipancha. Wejrqui tsewctan
cuchanzquita Yooz Zofitcha.

28 Jalla nekztanaqui nii Zofiinacaqui pewczicha tuz cjican:

—;Chjulu obranacat paaz waquisasaya, Yooz munafipa cumplisjapaya?

29 Jesusaqui ninaczquiz kjaazicha, tuz cjican:

—Yooz cuchanZquita ZofiZzquiz kuz tjaa; niiZzquiz criya. Jalla niicha Yooz munafipaqui.

30 Nekztanaqui ninacaqui cjichicha:

—;Amqui chjul milajrum tjeeznas, wejrnac cherzjapajo? Nekztan amquin criyasacha.
;Chjul obram paa-as? 3! U¢hum tuquita atchi ejpnacaqui ch'ekti yokquin mana cjita
¢hjeri lujlchicha. NiZaza nii puntuquiztan Yooz tawk libruquiz tuz cjijrtacha: “Moisesqui
ninaczquiz arajpachquiztan tjonii ¢hjeri tjaachicha”.

32]Jalla nuzZ chiitiquiztan Jesusaqui tuz kjaazicha:

—Anchucaquiz ultim weraral chiiZinu¢ha. Moisesqui anchuca atchi ejpnaczquiz chjeri
tjaachicha. Pero Moisesqui anacha tjaachiqui ultim werar arajpach t'anta chjeriqui.
Wejt Yooz Ejpcha ultim werar arajpach t'anta chjeri tjaachiqui. 33 Jalla nii YooziZ
tjaata t'antaqui arajpachquiztan chjijwZzquichicha. Jalla niicha tii muntuquiz Zejlii
ZofiinacZquiz arajpach Zeti tjaafiiqui.

34 Nekztanaqui ninacaqui JesusiZquiz cjichicha:

—Sefior, nii t'anta chjeri panZ tjaalla.

35Jalla nekztanaqui Jesusaqui tuZ cjichicha:

—Wejrtcha arajpach Zeti tjaafii t'antitqui. Jequit wejtquin tjonachaja jalla niiqui ana
wira chjeri eecziiiz cjequicha; niZaza jequit wejtquiz criyachaja, jalla niiqui ana wira
kjaz kjara pasfiiz cjequicha. 3¢ Tuqui wejrqui anchucaquiz chiichinc¢ha, “Anchucqui
wejr cherZcumi wejtquiz ana criichinchuccha”. 37 Yooz Ejpqui wejt mantuquiz cjisjapa
Zofiinaca intirjichicha. Tjapa nii intirjita Zofiinacaqui wejtquiz tjonaquicha. NiZaza
jakziltat wejtquiz tjonachaja, jalla niiqui ana weriz chjatkattaZ cjequicha. 38 Wejrqui
arajpachquiztan ana wejt persun kuzcama payi tjonchincha. Antiz wejrqui wejr
cuchanZquifii Yooz EjpZ kuzcama payi tjonchincha. 39 Jalla tiicha wejt Yooz EjpZ kuzqui.
NiiZ kuz tuZ peccha, wejr ana zinta niiZ intirjita Zofiinaca pertiskatajo, niZaza ninaca
jacatatskatajo. 40 NiZaza tiicha wejt Yooz EjpZ kuzqui. NiiZ kuz tuZ zakaz peccha, jequit
wejr pajachaja, niZaza wejtquin criyachaja, jalla niiqui Yooztan wifiaya kamaquicha.
NiZaza wejrqui ninaca ticziquiztan jacatatskatacha ultim juyzu pjalz tjuiiquiziqui. Jalla
nuzucha wejt Yooz Ejpz kuzqui.

41 Tuqui Jesusaqui chiichic¢ha, tuZ cjican:

—Wejrtcha arajpachquiztan tjonchi t'antitqui. Jalla nii chiitiquiztan judfo Zofiinacaqui
niiZ quintra chutchi¢ha. 42 Ninacaqui cjichicha:

—;Anagj tii Jesusac Jus maatejo? Uchumqui niiZ maa ejpZquiZ pajla. ;KjaZ tiizti
“Arajpachquiztan tjonchincha” cjican chiyasajo?

43Jalla nekztanaqui Jesusaqui ninaczquiz cjichicha:

—Anchucqui anaZz nuz wejt quintra chucha.

44 Yooz Ejpqui wejr cuchanZquichicha. NiZaza niicha wejtquiz macjatskatfiiqui.
Jakziltat wejt EpiZz macjatskatta cjechaj niiqui jalla ninacakaz wejtquiz tjonasacha.
AnaZlaj wejt EpiZ macjatskatZquitaqui, wejtquiz anaZz tjonasacha. NiZaza jacatatz
tjufiquiziqui wejtquiz criichinacaqui jacatatskatacha, ninaca Yooztan wifiaya kamzjapa.
45 Profetanacaqui tuquitan tuZ cjijrchicha: “Yoozqui tjapa niiZ partir ZoflinacZquiz
tjaajnaquicha”. Jalla niZtiquiztan jequit wejt EpiZ tjaajinta nonZaja, niZzaZa catokchaja,
jalla niiqui wejtquiz tjoncha, niZazaZ criicha.

46 Jalla nuZ wejt Yooz EpiZ tjaajinta cjenami, anaZz jecmi persun chjujcztan Yooz Ejp
cherchiqui. Wejr alajacha Yooz Ejp cherchintqui. Wejrqui Yooz EjpZquiztan tjonchincha.
47 Anchucaquiz ultim weraral chiyucha. Jequit wejtquiz criyachaja, jalla niiqui Yooztan
wiflaya kamcha; niZaza arajpachquin ZejtiiZz cjequicha. 48 Wejrtcha arajpach Zeti

tjaafi t'antitqui. 4° Anchuca tuquita atchi ejpnacaqui ch'ekti yokquin mana cjita
t'anta lujlchicha. Pero nii t'anta lujlchiZ cjenami, ninacaqui ticzizakazza. 50 Wejrtcha
arajpachquiztan tjonchi t'antitqui. Jequit wejt t'antiquiztan lulachaja, jalla niiqui
Yooztan wifiaya kamaquicha; arajpachquin Zejtfiiz cjequicha. 5! Wejrqui arajpachquiztan
tjonchincha. Jaziqui wejrpancha Zeti tjaani t'antitqui. Jequit tii t'antiquiztan lulachaja,
jalla niiqui Yooztan chica wifiaya kamaquicha. Tii wejt curpuqui t'anta cuntacha. Wejt
curpuqui tjaa-acha, tii muntuquiz Zejlii Zofinaca Yooztan winaya kamajo. 52Jalla nuZz
chiitiquiztanaqui nii judio Zofiinacaqui ninacpora ch'aazi kallantichicha, tuz cjican:

—;Kjaz tiiz persun curpu u¢hum lulajo tjaasajo?

53 Jesusaqui nekztanaqui cjichicha:

—Anchucaquiz weraral chiyucha. Jequit anchucaquiztan wejt curpu ana lulachaj
niiqui, niZaza wejt ljoc ana licachaj niiqui, jalla niiqui anapanz ultimu arajpach Zejtz
wirchiz cjesacha. Anapan Yooztan wifiaya kamasacha. 54 Jequit wejt curpu lulachaj
niiqui, nizaza wejt ljoc licachaj niiqui, jalla niicha Yooztan chica wifiaya kamfiqui. NiZaza
nii Zofiinacaqui tsjii tjonz tjuiiquiziqui weriZ jacatatskattaZ cjequicha, Yooztan wifiaya
kamzjapa. 55 Wejt curpuqui ultimu arajpachquin Zejtkatfii chjericha. NiZzaza wejt ljoccha
ultimu arajpachquin Zejtzjapa liczqui. 56 Jequit wejt Zejtkatfii curpu lujlchaja, niZzaza wejt
Zejtkatfii ljoc licchaja, jalla ninacacha wejttan tsjii kuzzizqui. NiZaza wejrtcha ninacztan
tsjii kuzzizqui. 57 Wejr cuchanZquifi Yooz Ejpcha arajpach Zejtfii kamafichizqui. Wejrmi
niiZ cjen arajpach Zejtii kamanchiztcha. NiZaza jequit wejtquiztan lujlchaja, jalla
niicha weriZ cjen arajpach zejtfii kamafichizqui. >® Wejrtcha nii arajpachquiztan tjonchi
t'antitqui. Jalla tii t'antaqui anacha nii mand cjita t'anta irataqui. Nii mana t'anta lujlchiz
cjenami, anchuca tuquita atchi ejpnacaqui ticzicha. Jequit tii wejt t'anta lulachaja, jalla
niiqui arajpachquin wifaya Zetaquicha.

59]Jalla nuz Jesusaqui tjaajinchicha Capernaum wajtquiz ajcz kjuyquiz.

TSJII ZONINACAQUI ANAZ CRIICHA

¢0Jalla niZta tjaajinta nonZcu walja niiZquiz apzfiinacaqui tuZ cjichicha:

—Tii chiitaqui ch'amacha intintazqui. ;Jequit tiiZ tjaajintiZquiz criyasajo?

61 Jesusaqui persun kuzquiz zizzicha, tsjii apzfii Zofiinacaqui niiZ chiitiquiztan
chutchicha jalla nii. Jalla niZtiquiztan tuZ cjichicha:

— Tii chiitiquiztan chuchya, wejtquiztan zarakz pecya? 2 Tuquiqui arajpachquin wejr
Zelatcha. Anchucqui wejr wilta arajpachquin ojkii cheraquiz niiqui, nekztan jjaknuzt
anchuc cjeequi? 63 Tsjii Zofiiqui animuZ cjen Zejtcha. NiiZ curpuqui curpukazza, ana
wiflaya Zejtfiicha. NiZaza weriZ chiita takuqui an¢huca animunaca arajpachquin Zetfii
cjiskatasacha, Yooztan wifiaya kamajo. ¢ Yekjapanacaqui anchucaquiztan wejtquiz ana
criicha.

Jesusaqui primirquiztanpacha zizzicha, jequit niiZquin ana criichi cjechaja, jalla nii
NiZaza zizzicha, jequit niiZ quintra tarazuna paachaja, jalla nii. > Jalla nekztanaqui
Jesusaqui tuZ cjichicha:

—Wejrqui cjichinpancha, “Yooz Ejppankazza Zofiinaca wejtquiz macjatskatiiqui,
wejtquiz criizjapa. Jequit wejtquiz macjatzquichi cjechaja, jalla niiqui wejtquiz tjoncha,
niZaza criicha. Pero jequit ana macjatZquichi cjechaja, jalla niiqui anapan wejtquiz
tjonasacha, criizjapa”.

¢ Jalla nekztanaqui walja nii apziiinacaqui JesusiZquiztan zarakchicha. NiiZtan
chica ana iya ojklaychicha. ©7 Nekztanaqui Jesusaqui niiZ tuncapan tjaajintanaczquiz
pewczicha, tuz cjican:

—;Anchuczakaz zarakz pecya?

68 Nekztanaqui Simén Pedruqui kjaazicha, tuZ cjican:

—Wejt Jiliri, jjecZquin wejrnac okasajo? ;Yooz puntu tjaajinta cjisjapajo? Am
takunacakazza werara tjaajintaqui, jaknuZt Yooztan wiflaya kamchaja, nii. ¢ Wejrnacqui

amquiz criichincha. NiZaza zizii cjissincha, amqui Yooz cuchanZquita Cristumpancha;
wiflaya Zejtii Yooz EjpZ Maatimcha.

70Jesusaqui nekztan tuZ cjichicha:

—Wejrqui anchucillzincha, tuncapani. JallaniZta cjenami tsjii anchucaquiztan diabluz
mantuquiz Zejlcha.

717alla nuZ chiican Jesusaqui Judas Iscariote, niiZ puntuquiztan chiichicha. SimonZ
majchtacha niiqui. Judasqui tuncapan illzta ZofinacZquiztanpachacha. Niiqui tara-
sunaZcu, Jesusa intirjaquicha quintra Zofiinacz kjarquiz.

7

JESUSIZ LAJKNACAQUI NIIZQUIN ANA CRIICHA

1Jalla nekztanaqui Jesusaqui Galilea yokaran ojklaychicha. Judea yokquin ana ojklayz
pecatcha. Jalla nicju judio Zofiinacaqui Jesusa conz pecatcha. 2 Nii timpuqui tsjii judio
ZofiinacZ pjijztaqui Zcatitacha. Nii pjijzta paazjapa chjujlla kjuyanaca kjuychicha. 3 Jalla
niZtiquiztan JesusiZ lajknacaqui niiZzquiz paljaychicha, tuz cjican:

—Ana tekz Zela amqui. Judea yokquin oka. Jalla nicju am apziiinaca Zejlcha.
Jalla ninacZquiz amiZ paata obranaca cherskata. 4 Jakziltami ZofinacZquiz persun
poder cherskatz pecchaja, jalla niiqui anaZ chjojzacufi obranaca paacha. Jaziqui amqui
obranaca paaz poderchizzam?Zlaj niiqui, kjanapacham Zoninaczquiz tjeeznaquicha.

5JesusiZ lajknacami ana niiZquin criichicha. ¢ Nekztan Jesusaqui ninaczquiz cjichicha:

—Anchucqui ¢hjulorami pjijzta okasacha. Wejt ojkz oraqui imazicha. 7 Tii muntuquiz
Zejlii Zofiinacaqui anchucatan ana chjaawjkatasacha. Wejttanzti chjaawjkatcha, We-
jrqui kjanapacha tjeeznucha ninacaZ ana wali paatanaca. Jalla niZtiquiztan wejttan
quintracha. 8 Anchuckaz pjijzta oka. Wejrqui anal okasacha. Wejt ojkz oraqui imazicha.

9Jalla nuZ chiiZcu, nii Galilea yokquin eclichicha.

JESUSAQUI PJIJZTA OJKCHICHA

10 NiiZ lajknacaZ pjijzta ojktanaqui Jesusaqui chjojzacuil ojkchizakazza, Zofiinaca ana
cherajo. 11 judio Zofiinacazti Jesusa kjurchicha nii pjijzta paafii ZofiinacZporquiz, tuz
cjican:

—;Jakziquin nii Zofii Zelasaya?

12 Wacchi nii pjijztiquin Zejlii Zofiinacaqui JesusiZ puntu parlatcha. Yekjap Zoni-
nacaqui cjet¢ha: “Niicha zuma Zoniqui”. Yekjap Zoninacazti cjetcha: “Niicha ana zuma
Zofiiqui. Zofinaczquiz tsjii kjutfii tjaajincan incallfiicha”.

13 Pero judio jilirinaca ekscu, anaZ jecmi JesusiZ favora cuza kjana parlatcha, antiz
jamazitZ parlatcha.

14 Pjijzta taypi cjisnan, Jesusaqui timpluquin luzcu tjaajinchicha. 15 JesusaZz nuz
tjaajnan judio Zoninacaqui ispantichicha, tuz cjican:

— Kjaz tii Zofiqui zizii zizfii tjaajnasajo, ana instutiiZcojo?

16Jalla nuZ nii judio ZofiinacaZ parlitiquiztan Jesusaqui tuz kjaazicha:

—WeriZ tjaajintaqui anacha wejt kuzquiztan jwesta. Antiz wejr cuchanZquifiiz
kuzquiztan tjoncha. 17 Jakziltat Yooz kuzcama kamz pecchaj niiqui, nii Zofiiqui ziza-
quicha, weriZ tjaajintaqui Yoozquiztan tjonchicha, nii. Anacha wejt persun kuzquiztan
tjonchiqui. 18Jakziltat persun kuzcama tjaajinchaja, jalla niiqui persun honorakaz waytiz
peccha. Pero wejrqui Yooz kuzcama tjaajnucha. Yooz Ejpqui wejr cuchanzquichicha.
Jaziqui Yooz honora waytiz pecucha. Weriz tjaajintami kamtami Yooz kuzcamapankazza.
Werarapancha. Ana zinta toscara chiyasacha.

19 *Moisesqui anchucaltajapa lii ecchicha, ;jana jaa? Jalla nuZ ecchiZ cjenpacha, anaZz
jecmi anchucaquiztan nii lii jaru kamchinchuccha. ;jKjaztiquiztan anchucqui wejr conz
pecjo, anchuca lii quintrajo?

20]alla niZtiquiztan nii Zofiinacaqui kjaazicha tuZ cjican:

—Amqui zajraZz tantamcha. ;jJect am conz pecjo?

21Jesusaqui ninaczquiz kjaazicha tuz cjican:

—Tsjii pajk obra paachincha jeejz tjuiiquiz. Jalla niZta paatiquiztan anchucqui ispan-
tichinchuccha. Pero weriZ paata obra ana intintazzinchuccha. 22 NonZna. Moisesqui
janchiquiz chimpuz cuzturumpi anc¢hucaquiz mantichicha. Primirquiztanpacha an-
¢huca atchi ejpnacatacha nuz mantichiqui. Wirufiaqui Moisés zakaz nuz mantichicha, nii
jaru. Jalla niZtiquiztan anc¢hucqui nii lii jaru ZofiZ janchiquiz chimputa cjiskatifichuccha,
jeejz tjufiquizimi. 23 Moisés lii rispittapanz cjisjapa, anchucqui jeejz tjufiquiz cjenami
zonz janchiquiz chimputa cjisifichuccha. Jalla niZtiquiztan ;kjaztiquiztan anchucqui
wejt quintra Zawj-jo, weriZ jeejz tjufiquiz ZofiZ curpu chjetintiquiztanajo? 24 Anchucqui,
Yooz kuzmi niZaza Zofiz kuzmi ana zizcuqui, anacha uj jwez peczqui. Ujchiz jwez
peccuqui zuma ujchiz jwezpancha.

JJAKZIQUIZTAN TJONCHI JESUSAJO?

25Jalla nekztanaqui yekjap Jerusalén Zejlfii Zoninacaqui pewczicha, tuz cjican:

—Tiicha nii conz pecta Zofii, jana jaa? 26 Pero tekz Zejl-la, anaZ chjojzacufi tjaajinla;
kjanaZ tjaajinla. NiiZ quintra Zofiinacaqui ana kjazmi cjila. Jaziqui, jjilirinacami
pajkay, tiiqui Yooz cuchanzqulta Crlstokay7 Anapan? cjesacha. 27 Wejrnacqui zizucha,
jakziquiztan tii Zofi tJonch1zlaJa jalla nii. Pero CristuZ tjonZcuqui anaZ jecmi zizaquicha
jakziquiztan tjonchaja, jalla nii.

28 Jalla nekztanaqui Jesusaqui timpluquin tjaajincan, alto tawkZtan tuZ cjichicha:

—Anchucqui cjifichuccha, nii Zofi pajucha, niZaza jakziquiztan tjonchiZlaja, nii.
Ultimu anchucqui wejr ana pajcha. Wejrqui persun kuzquiztan ana tjonchincha.
Antiz cuchanZquita tjonchincha. Nii wejr cuchanZquifiiqui zuma lujitumacha. NiZaza
anchucqui nii ana pajcha. 29 Pero wejrqui niiZquiztan tjonucha. NiZaza niiqui wejr
cuchanzquichicha. Jalla niZtiquiztan wejrqui nii pajucha.

30 Jalla niZta chiitiquiztan ninacaqui preso tanz pecatcha. JesusiZ preso tanta cjis
oraqui imazitacha. Jalla niZtiquiztan ana jakziltami tanzfii atchicha. 31 Jalla nuZ tanz
pecfii Zofiinaca Zelanami walja Zofiinacaqui JesusiZquin criichicha. Nii criichinacaqui
tuz cjichicha:

—Yooz cuchanZzquita Cristo tjonZcuqui, jtii ZonZquiztan juc'ant cuza milajrunaca
paasajo?

ZULTATUNACA CUCHANTA

32 Jalla nekztanaqui fariseo Zoninacaqui JesusiZ puntu chiitanaca nonZzcu, ninacaqui
timplu jilirinacZtanpacha Jesusa preso tani zultatunaca cuchanZzquichicha. 33 Jalla
niZtiquiztan Jesusaqui cjichicha:

—Wejrqui tsjii kjaZ jiizkal anchucatan Zelacha, jalla nekztan wejr cuchanzquinizquin
quepacha. 34Jalla nekztan anchucqui wejr kjuraquicha. Jalla nuz kjurcan anaz wejr wachi
ataquicha. NiZaza anchucqui anaz oki atasacha, jakziquint wejr Zelachaja, jalla nicju.

35Jalla nekztanaqui nii judio Zofinacaqui ninacpora pewcsassicha, tuz cjican:

—;Jakziquint tii okas, ana watZta cjisjapajo? ; Yekja yokquin kami judio ZofinacZzquin
niZaza nekz Zejliii ZofinacZquin okas teejo, ninaczquin tjaajinzjapajo? 3¢ ;Chjulut tiiz
chiitac cjes? “Anchucqui wejr kjuraquicha, pero wejr ana wachi ataquicha”, cjican.
NiZaza “Anchucqui anaZ oki atasacha, jakziquint wejr Zelachaja, jalla nicju” cjican. Jalla
nuZ chiyanaqui, ;¢hjulut cjes?

37 Jalla nekztanaqui pjijzta tucuZinZ tjufiquiziqui wali chawc tjufiitacha. Jalla nii
tjufiquiziqui Jesusaqui tsijtscu, alto tawkZztan paljaychicha:

—Jakziltat kjaz kjara passaja, jalla niiqui wejtquiz macjatzca, wejt winaya Zejtkatfii kjaz
liczjapa. 38 Jequit wejtquiz criyachaja, jalla niiZ kuzquiztan walja zumanaca ulnaquicha
jaknuZt tsjii zuma jalzurquiztan zuma kjaznaca ulanchaja, jalla niZta. Jalla nuz Yooz tawk
libruquiz cjijrtacha.

39 Jalla nuZ chiican Jesusaqui Espiritu SantuZz puntuquiztan chiichicha. Wirunaqui
Yooz Espiritu Santuqui JesusiZquiz criichinacz kuzquiz luzaquicha. Pero Jesusaqui imaz

ticznatcha, niZaza imaZ tsewc arajpacha okatcha. Jalla niZtiquiztan imazitacha Espiritu
Santo tjaataqui.

CRISTUZ PUNTU PARLITA

40Jalla nuZ Jesusaz chiita nonZcu yekjap Zofiinacaqui cjichi¢ha:

—Chekapan tiicha nii tjonfii profetaqui.

41Yekjapazti tuz cjichicha:

—Tii¢ha YooziZ cuchanZquita Cristuqui.

Yekjapanacaqui cjichicha:

—;KjaZ Galilea ZofiinacZquiztan Cristuc nasasajo? AnaZ cjesacha. 42 “Cristuqui DavidZz
majchmajtquiztan naspancha, niZaza Belén cjita wajtquin nasaquicha. Nii watjaqui
DavidZ watja cjitacha”. Jalla nuZ cjicha Yooz takuqui.

43 Jalla nuZ parliZcu nii Zofiinacaqui t'aka t'aka cjissicha, CristuZz puntuquiztan
ch'aazcu. 44 Yekjapanacaqui Jesusa preso tanz pecatcha. Jalla nuZ peccanami, ana
jaknuZumi payi atchicha.

45 Timplu zultatunacaqui timplu jilirinacZquinami fariseonaczquinami quejpchicha,
ana Jesusa preso tani atZcu. Nii jilirinacaqui zultatunaczquiz cjichicha:

—;Kjaztiquiztan anchuc nii ana zjijcjo?

46 Nii Zultatunacaqui kjaazicha, tuz cjican:

—AnaZjecmi chiicha, jaknuZt nii Zofii chiyatchaja, jalla nuzuqui. ; Yooziz cuchanZquita
nii Zoflejo?

47]Jalla nekztanaqui fariseo Zofiinacaqui tuz cjichicha:

—;Anchuczakaz incallskatchinchucZ, jaz? 48 Tjapa uchum jilirinacami niZaza tjapa
fariseo Zoninacami niiZquinaqui ana criichipanla. 4° Tii ana lii pajii Zofiinacaqui, jalla
ninacakazza niiZquin criichiqui. Ninacaqui YooziZ castictapanz cjequicha.

50 Nicodemo cjitatacha tsjiiqui ninacZquiztan. Tuquiqui ween chjojzacufi JesusiZquin
zina ojkchicha. Jalla niiqui ninaczquiz cjichicha:

51 —Uc¢hum liiqui tuZz cjicha, “Tsjii Zofliqui ima casticta cjican, primero kjawZta
cjequicha, niiZ persun razuna nonzta cjisjapa”. NuZ cjicha u¢hum liiqui, ;ana jaa?

52Nekztanaqui ninacaqui kjaazicha tuz cjican:

—;Am zakaz Galileaquiztanajo? Yooz taku istutiya. AnaZ jec profetaqui Galileaquiztan
tjonasacha. Jazim zizaquiz, jaz.

53Jalla nekztanaqui tjappacha persun kjuya ojkchicha.

8

ADULTERIUQUIZ OJKLAYNI ZON

1 Jesusaqui Olivos cjita curulla ojkchicha. 2 JakataZuqui kjantati timpluquin que-
jpZquichicha. Tjapa nekz Zejlfii Zofiinacaqui niiZzquin tjonchicha. Jesusaqui julZcu
wilta tjaajinchicha. 3 Jalla nuZ julzi tjaajnan, lii tjaajifiinacami fariseonacami tsjaa
maatak Zon zjijcchicha. Jalla naa maatak Zonqui adulterio paachiZ cjen tanstkalcha.
Zoninacaqui jalla nuZ tanZcu naa maatak Zon JesusiZ yujcquiz zjijcchicha. NiZaza
nii Zejlii ZofiinacZ taypiquiz tsijtskatchicha naa Zonqui. * Nekztanaqui ninacaqui
Jesusizquiz tuZ paljaychicha:

—Tjaajifii Maestro, taa maatak Zonqui adulterio paafiipacha tanassincha. 5 Moisés
liiquiz tuz mantitacha, “TiZta adulteriuquiz cjicjini Zofiinacaqui ¢hajc jawi conz cjitacha”.
Am, ;kjazum cjiy?

¢ Jalla ninacaqui nuZ paljaychicha, Jesusa kjaz cjinit cjes, jalla nii zizjapa. NiZaza
Jesusiz chiitiquiztan ujchiz jwez pecatcha, niiZ quintra tsjii uj tjojtunzjapa. Jalla
nekztanaqui Jesusaqui pachpiquiz colZcu yokquiz cjijri kallantichicha, niiz loc'anZtan.
7 Pero ninacaqui tirapanZz Jesusizquiz pewcnatcha, “Am, ;kjaZum cjii?” cjican. Jalla
nekztan Jesusaqui zumpacha acha waytiZcu, ninaczquiz cjichicha:



SAN JUAN 8:8 169 SAN JUAN 8:23

—Anchucaquiztan jakziltapirizlaj ana ujchiz, niiqui primiru taa maatak Zonaquiz
maztan chajczkazza.

8 Jalla nuz chiiZcu wilta colzcu yokquiz tira cjijratcha. °Jalla nuz JesusiZ chiitiquiz-
tan nii Zofiinacaqui persun ujquiztan sint'ichicha. Nekztanaqui mayat mayat ch'uju
uliii kallantichicha. Chawc ZofinacaZ primiraqui ulanchiqui. Nekztan tjappacha nii
ZofiinacaZ ulantan, Jesusaqui naa maatak Zonatan, nuz pucultankaz, eclichicha. 10Jalla
nekztanaqui Jesusaqui wilta acha waytichicha. AnaZ jecmi Zelat¢ha. Naa maataka
alajakaztacha. Nekztan naaquiz cjichicha:

—Cullaca. ;Jakziquin amquiz uj tjojtunii Zoflinacajo? ;Ana jakziltami am castiqui
atchikaya?

11 Naa maatak Zonqui cjichincha:

—Wejt Jiliri, anaZ jakziltami wejr castiqui atchicha.

Nekztanaqui Jesusaqui naaquiz cjichicha:

—Wejrmi anal am ujquiztan casticacha. Jaziqui oka amqui, anam iya uj paaquicha.
—NuZ pertunchicha Jesusaqui.

KJANAZTAKAZ JESUCRISTO

12Wirufiaqui Jesusaqui ZofiinacZquiz wilta paljaychicha, tuZ cjican:

—Wejrqui tii muntuquiz Zejliii ZoninacZquiz zuma kamafia tjeeznucha, tsjii kjanaz-
takaz. Jakziltat wejt kaman jaru kamachaja, jalla niiqui anawal zumchiquiz anaZz
kamaquicha. NiZaza nii zuma kamafichiz Zofiinacacha wiflaya Yooztan kamfiinacaqui.

13 Jalla nekztanaqui nii fariseo Zofiinacaqui cjichicha:

—Am alaja am persunjapa chiicha. Jalla niztiquiztan anaz walcha.

14 Jesusaqui kjaazicha, tuz cjican:

—Tii weriZ chiitaqui wejt persunjapa cjenami walcha. Wejrqui zizucha jakziquiztan
tjontuchaja, niZaza jakzit wejr okachaja, jalla nii. Anchuczti anaZ nii zizza. !> Anchucqui
ZofiiZ pinsita jarukaz wejtquiz uj tjojtz peccha. Pero wejt kuz ana zizza. Wejrzti anal nizta
uj tjojtificha. 16 Pero weril tsjii Zofizquiz “Uj paachamcha” cjeeZ niiqui, wejrqui weraral
chiyucha nii ZofiZ uj paafiiZ cjen. Anal wejt kuzquiztankaz chiyucha. Wejr cuchanZquifii
Yooz EjpZ kuzcamakal wejrmi chiyucha. Wejrmi wejt Yooz Ejpmi tsjitkaz chiyucha.
17 Anc¢huca liiquiz tuZ cjijrtacha: “Pucultan tistic Zofiinacaqui tsjiikaz chiyaquiZ niiqui
ninacZ chiitaqui wal¢ha”. 18 Wejrqui persun puntuquiztan chiyucha. NiZaza wejr
cuchanZquifii Yooz Ejpqui wejt puntuquiztan zakaz chiicha. Jaziqui weriZ chiitaqui panz
walcha.

19Jalla nekztanaqui ninacaqui JesusizZquin cjichicha:

—;Jakziquint am Ejpjo?

Jesusaqui tuZ kjaazicha:

—Anchucqui wejr anaZ ultimu pajcha, niZaza wejt Ejpmi anaz pajcha. Wejr ultimu
pajchaj niiqui, wejt Ejp zakaz pajasacha.

20 NuZ tjaajincan Jesusaqui timpluquiz Zelat¢ha. Jakziquin ofrenda utz cajanaca
Zelatchaja, jalla nekz Zelatcha. NuZ Zelan, anaZ jecmi Jesusa preso tanchicha. Jesusa
preso tanta cjis oraqui imazitacha.

JESUSA OJKZ PUNTU
217alla nekztanaqui Jesusaqui wilta ninaczquiz cjichicha:
—Wejr okacha. Jalla nekztanaqui anchucqui wejr kjuraquicha. Pero jakziquint wejr

okachaja, jalla nicju anchucqui anaZ oki atasacha. Anchucqui ticznaquicha persun
ujquiztan ana pertunta.

22 Nekztanaqui nii judio Zoninacaqui cjichicha:

—Tiiqui chiicha, “Jakziquint wejr okachaja, jalla nicju anchucqui ana oki atasacha”,
cjicanz chiicha. ;Tiiqui persunpacha curpu conasaya?

23 Nekztanaqui Jesusaqui tuZ cjichicha:

—Anchucqui tii kozta yokchiz Zofichuckazza. Wejrzti tsewcta yokchiz Zontcha.
Anchucqui tii yokquiz Zejlfii ZofiZz kuzcama kamifichuccha. Wejrzti ana tii yokquiz
Zejlfii Zofiz kuzcama kamincha. 24Jalla niZtiquiztan wejrqui anchucaquiz chiichincha,
anchucqui ticznaquicha, persun ujquiztan ana pertunta. Ultimupan anchucqui weriZz
chiitaqui ana catokaquiZ niiqui, ticznaquicha, persun ujquiztan ana pertunta.

25]Jalla nekztanaqui ninacaqui pewczicha, tuz cjican:

—;Jequimt amjo?

Jesusaqui tu? kjaazicha:

—JaknuZt wejt persun puntuquiztan chiintchalaja, jalla niZta Zoftpancha wejrqui.
26 Anchuca puntuquiztan wejtta walja chiiz Zejlcha, anchuca uj tjeezjapa. Pero wejt
chiizqui anacha wejt kuzquiztanqui. Antiz wejr cuchanzquifiiz kuzcamapankazza. Wejr
cuchanZquifiiqui werara chiifiipancha. Wejrqui niiZquiztan nonZtanaca maznucha tii
muntuquiz Zejlii ZoninacZquiz. Jalla niztiquiztan weriZ chiitaqui anchuca puntuquiztan
ultim weraracha. —Jalla nuZ chiichicha Jesusaqui.

27 Jalla nuZ Yooz EjpZ puntuquiztan chiyan, nii judio Zofiinacaqui ana intintazzicha.
28 Jalla nekztan Jesusaqui cjichicha:

—Wejrqui tsewctan cuchanzquita Yooz Zofit¢ha. Chjulorat anc¢hucqui wejr tsewcchuc
waytita cherachaja, jalla nii ora anc¢hucqui zizaquicha, weraracha wejt persun pun-
tuquiztan chiitaqui, nii. Wejrqui anal wejt persun kuzquiztan kamucha. Antiz wejt
Yooz EpiZ kuzcama kamucha. Wejt waytiz oraqui jalla niizakaz zizaquicha. 2° Wejr
cuchanZquifiiqui wejttan chicaz Zejlcha. Wejrqui niiZ kuzcamapan kamucha. Jalla
niztiquiztan wejt Ejpqui anaZ wejr zina eccha.

30Jalla nuZ Jesusiz chiitiquiztan muzpa Zofninacaqui niizquin criichicha.

LIWRIIZ PUNTU

317alla nekztanaqui Jesusaqui niiZquiz criichi judio Zofiinaczquiz cjichicha:

—Anchucqui weriZ chiita tawkquiz tjapa kuztan tjurt'aquiz niiqui, ultim werara wejt
partir Zofiinaca cjequicha. 32 NiZaza Yooz takucha ultim weraraqui, nii zizaquicha. Jalla
nuZ werara zizcu liwriitaZ cjequicha.

33 Nii ana criichi judio Zofiinacaqui JesusiZquiz kjaazicha, tuz cjican:

—Wejrnacqui Abraham? majchmajtquiztan tjonificha. Jaziqui Yooz wajtchiz Zofii-
nactcha wejrnacqui. YekjaZz mantuquiz anaZ wira Zejlchincha. Amzti, ;kjaztiquiztan
chiichamta, “Anchucqui liwriitaZ cjequic¢ha” cjicanajo?

34Jesusaqui ninacZquiz cjichicha:

—Anchucaquiz weraral chiyucha. Jakziltat uj paacan kamchaja, jalla niiqui ujZ
mantuquiz kamcha. 35 Tsjii mantita piyunaqui patrunz kjuyquiz kamchi cjenami ultimu
anaZ nii kjuychiz famillZ partiquiz Zelasacha. Antiz nii famillz majchqui jalla niicha
famillZ partiquiz Zejliipancha. 3¢ Jalla niZtiquiztan anchucqui Yooz Majchiz liwriita
cjequiZ niiqui ultim werara liwriita cjequicha, Yooz kjuychiz famillquiz cjisjapaqui.
37 Wejr zizucha, anchucqui Abraham? majchmajtquiztan tjoninchuccha, nii. Pero jalla
nu? cjenami, anchucqui weriz chiitanaca anapan catokcha. Jalla niztiquiztan anchucqui
wejr conz peccha. 38 Wejrqui chiyucha, wejt Yooz EpiZ chiitanaca, jalla nii. Anchuczti
anchuca epiz chiita jaru paacha.

39 Ninacaqui tu? kjaazicha:

—Wejtnaca atchi ejpcha Abrahamqui.

Pero Jesusaqui ninaczquiz cjichicha:

—Anchucqui ultimu Abraham? majchmajtchuc cjichaj niiqui, niiz kamta irataz kam-
¢hani. 40 Yoozquiztan nonZtanac jaru werara chiichincha. Jalla nuz werara chiitiquiztan
anchuczti wejr conz peccha. Abrahamqui ana nizZta paachicha. 4! Anchucqui persun epiZz
kamta irataZ kamcha.

Nekztanaqui ninacaqui cjichicha:

—Wejrnacqui anacha adulteriuquiz kamfii maa ejpZquiztan tjonifiqui. Wejtnaca maa
ejpnaca zizucha. NiZaza wejrnacqui tsjii arajpach Ejpchizkazza. Yoozza niiqui.

42Jesusaqui nekztan cjichicha:

—Anchuca ejpqui Yoozzalaj niiqui, anchucqui wejttan zuma munazitasacha. Wejrqui
Yooz EjpZquiztancha; niiZquiztan tjonucha. NiiZ pinsitiquiztan tekz tii muntuquiz
Zelucha. Anal wejt kuzcamakaz tjonchincha. Wejt Yooz Ejpqui wejr cuchanZquichicha.
43 ;Kjaztiquiztan anchucqui weriz chiitanaca ana intintazasajo? Anchucqui weriz
chiitanaca anapanz kuztan nonz peccha, nekztan. 44 Anchuca ultim ejpqui diablucha.
NiiZ kuzcama kamz pequifichucc¢ha. Primirquiztanpacha niicha Zofii confiqui. NiZaza
diabluqui werara chiizquiztan ana juyzu paanicha. Anapancha werar taku chiifii niiqui.
NiiZ ana zum kuzcamapan toscar takunaca chiicha. Niipankazza toscara chiifiqui.
NiZaza niicha toscar chiifiinacZ ejpqui. 4> Wejrqui anchucaquiz weraral chiyucha.
Anchuca diablu ejpchiz cjen, weriZz werara chiitanaca ana criifichuccha. 46 ;Ject
anchucaquiztan tsjii weriZ paata uj tjeesnasajo? Wejrqui Yooz taku werarapan chiyucha.
(Kjaztiquiztan wira ana wejtquiz crii anchucjo? 47 Yooz partir Zoflinacaqui Yooz takuZ
nonZa. Anchuczti anapancha Yooz partira. Jalla niZtiquiztan anchucqui Yooz taku ana
nonz peccha.

IMA ABRAHAM ZELAN, JESUCRISTUQUI ZELATCHA

48 Nekztan judio Zofiinacaqui Jesusizquiz kjaazicha tuz cjican:

—Amqui anawal Samaria wajtchiz ZofiimZlani. ZajraZ tanta Zofiimzlani. NuZupancha.

49 Jesusaqui ninaczquiz tuz kjaazicha:

—Wejrqui anacha zajraZ tantitqui. Wejt Yooz EjpZ honora waytucha. Anchuczti wejr
iflarcan wejtquiz anaZz honora tjaacha. 50 Wejrqui persun honora ana waytiz pecucha.
Tsjiiqui Zejlcha. Jalla niicha wejt honora waytiz pecfiiqui. Jalla niicha lijituma pjalzfiiqui.
51 Wejrqui anchucaquiz weraral chiyucha. Jequit weriZ chiitacama kamchaja, jalla niiqui
ana ticziiZ cjequicha; Yooztan wifiaya kamaquicha.

52]Jalla nuz chiitiquiztan judfo zofiinacaqui tuz kjaazicha:

—Jalla nuZ amiz chiitiquiztan wejrnacaqui zizzincha, zajraz tantapanimkalal amqui.
Abraham ticzicha; profetanacami ticzizakazza. Amzti cjicha, “Jequit weriZ chiitacama
kamchaja, ana ticziiiz cjequicha”, nii. 53 Amqui wejtnacaZ ticzi Abraham ejpZquiztan
tsjan jilirim cjes, ;kjaZtatajo? Yooztajapa chiifii profet Zofiinacami ticzicha. ;Chjul
Zonipanim amzt cjesajo?

54Jesusaqui tuZ kjaazicha:

—Wejt persun honora waytaZ niiqui, jalla nuz waytita honoraqui anaz walcha. Weijt
Yooz Ejpcha wejt honora waytifliqui. Jalla niiZz puntu anchucqui “Wejtnaca Yoozza”
gjinchuccha. 55 Anchucqui nii Yoozqui anapan pajcha. Wejrkal nii pajucha. “Wejrqui
Yooz Ejp anal pajucha”, cjesaZ niiqui, wejrqui toscaral cjesacha, anchuc irata. Yooz Ejp
pajucha; niZaza niiZ chiitacama kamucha. 56 Tuquita atchi Abraham ejpqui wejt tjonZz
tjufii nonZcu, walja cuntintutacha. NiZaza wejt tjonz tjuni zizcu, walja chipchicha.

57Jalla nuZ chiitiquiztan nii judio Zofiinacaqui JesusiZquiz cjichicha:

—Amqui imazi pjijzka tunc watchizzam pero. ;JaknuZzt amzti Abraham pajcham
cjesajo?

58 Jesusaqui ninaczquiz tuz kjaazicha:

—Anchucaquiz ultim weraral cjiwcha. Ima Abraham Zelan, wejrqui Zejlchincha.

59 Jalla nuZ chiitiquiztan judio Zofiinacaqui maznaca aptichicha. Jesusa maztan chajcz
pecatcha. Jesusazti chjojzicha. Nekztan timpluquiztan ulanchicha. Nekz Zejlfii ZofiinacZ
taypiquiztan atipassicha.

9

ZUR ZONI CHJETINTA
17alla nekztanaqui Jesusaqui jiczquiz ojkchicha. Nii jicz latuquiz tsjii zur Zofii Zelatcha.
Majttiquiztanpacha zuratacha. 2 Jalla nii Zofi cherZcu JesusiZ tjaajinta Zofiinacaqui
pewczicha, tuz cjican:



SAN JUAN 9:3 172 SAN JUAN 9:17

—Tjaajifii Maestro, ;kjaztiquiztan zurapan majttata? ;NiiZ maa ejpZ ujquiztan nizta
zura majtta cjesaya? UZ ;persunz ujquiztan cjesaj?

3 Jesusaqui ninacZquiz tu? kjaazicha:

—AnaZ niiZ persun ujquiztanami, niZaza anaZ niiZ maa ejpZ ujquiztanami zura
majttatacha. Antiz zura Zejlcha, niiZ zurZquiz Yooz obra tjeeZta cjisjapa. * JaknuZzt
Zofiinaca majifi langZaja, jalla niZta irata wejrnacqui tii muntuquiz Zejlcan langstancha.
Wejt cuchanZquifiiZ tjaata obranaca langstancha. Zumz timpu wajillacha. Zumchi
cjenaqui anaz jecmi langzuca. 5 Tii muntuquiz Zejlcan wejrqui ZofiinacZquiz Yooz zuma
kamafia tjeeznucha, tsjii kjanaztakaz.

¢Jalla nuZ chiizcu, Jesusaqui yokquiz tjujtzicha. Nekztan nii tjujtZta llawsa yok pjilZtan
tjarzicha. Jalla nii aptiZcu nii zur ZofiZ ¢hjujcquiz tjajlZinchicha. 7 Nekztanaqui nii zur
ZofiZquiz cjichicha:

—Siloé cjita coch paata kjazquin oka. Jalla nicju ¢hjujqui awjZzca.

Siloé cjita tjuuqui “CuchanZquita” cjicha ninacZ tawkquiz. Jalla nekztanaqui nii zur
Zofiiqui ojkZcu ¢hjujqui awjzicha. Nekztan cherfii cjissicha. Cherdi quejpZquichicha.
8 Jalla nekztan niiZ Zcati kamfii Zofiinacami niZaza niiZquiz pajii Zofiinacami nii Zejtchi
cherZcu, tuz cjichicha:

—;Anaj tiiqui nii paaz tomtomangzii Zofiiya? Tuquiqui julzi Zejlfiitala.

9 Yekjapanacaqui cjetcha:

—Niipansala.

Yekjapac cjetcha:

—Anapan? nii tiiqui. NiZtaZtakazla, pero.

Pero nii Zejtchi Zonipachacha cjichiqui:

—Wejrpantcha.

10 Jalla nekztanaqui niiZquiz pewcunchicha:

—;KjaZum am jazic cher, kjaZtatajo?

1 Niiqui ninacZquiz kjaazicha tuZ cjican:

—Nii Jesusa cjita Zofiiqui llawsiZtan yok pjilZtan tjarzicha. Jalla nuZ tjarzcu wejt
¢hjujcquiz tjajlZinchicha, tuz cjican: “Siloé cjita kjazquin oka. Jalla nicju ajunzca”. Jalla
nekztanaqui ojkchinc¢ha wejrqui. Chjujqui ajunzcu cherfii cjissincha.

127alla nekztanaqui nii Zejtchi ZonZquiz pewczizakazza tuZ cjican:

—Jakziquin nii Zofiiya?

Niiqui tuZ kjaazicha:

—Anal zizucha.

13Jalla nekztanaqui jakatazuqui nii zurquiztan chjetinta Zofiqui fariseo partinaczquin
chjichtatacha. 14Jeejz tjufiquiz Jesusaqui nii milajru paachicha. 15 Fariseo Zofiinacaqui
nii zurquiztan chjetinta Zonzquiz wilta pecunchicha, tuz cjican:

—;Anziqui kjaZtam cherya?

Nii Zofiiqui tuZ kjaazicha:

—LlawsiZtan pjilZtan tjarzcu, wejt chjujqui tjajlzinchicha. Jalla nekztan wejt ¢hjujqui
ajunzcu, cherfii cjissincha. Jaziqui cherucha.

16 Tsjii fariseo Zofiinacaqui nii JesusiZjapa quintra chiichicha, tuz cjican:

—Nii ZoRiqui anaZ Yooz partiquiztan cjesacha. Niiqui ana jeejz tjufiimi rispitchila.

Yekjapazti cjetcha:

—;Kjazt ujchiz Zofiiqui niZta milajrunaca paasajo? AnaZ cjesacha.

Jalla niZtiquiztan JesusiZ puntuquiztan t'aka t'aka cjissicha. 17 Jalla nuZ t'aka t'aka
cjiscu, wilta nii zurquiztan chjetinta Zonzquiz pecunchicha, tuz cjican:

—:Amqui kjaZum cjii, am ¢hjujqui chjetifii Zofiz puntu?

Nii Zofliqui tuZ kjaazicha:

—Wejrqui cjiwcha, jalla niicha Yooz cuntiquiztan chiifii profet Zonipanqui.



SAN JUAN 9:18 173 SAN JUAN 9:38

18 Tuquiqui nii Zofiiqui zuratacha, jaziqui cherii cjissicha. Pero nii judio Zoninacaqui
nii milajru ana criiz pecat¢ha. Jalla nekztan nii ZonZz maa ejp kjawzicha, pewczjapa.
Jalla tuz pewczicha:

—;Tiic am majchkaya? ; Tiic zurapan majttatakaya? ;Kjazt tiizti cherii cjesajo?

20 Nii maa ejpqui kjaazicha, tuz cjican:

—Tiipancha wejtnaca majchqui. NiZaza zurapan majttatacha. Jalla niikal chiyasacha.
21 Anziqui cherii cjissiZlani, jalla nii puntuquiztanaqui anal zizucha. NiZaza jecchalaj
tiiZz chjujqui chjetinchi anal zizucha. Tiika pewcnani. Pajk Zofiicha tiiqui. TiipachaZ
razunaqui tjaasacha.

22Nii judio Zoninacaqui tsjii acuerduquiz parlassitacha, jakziltat JesusiZ puntuquiztan
“Tii¢ha Cristuqui” cjican chiyachaja, jalla niiqui ajcz kjuyquiztan chjatkattaZ cjistancha.
Jalla nii acuerduquiz parlassitacha. Jalla niZtiquiztan nii zur ZofiZ maa ejpmi ekzicha; ana
kjanacama chiiz pecatcha. 23 Jalla niZtiquiztan ninacaqui kjaazicha, tuz cjican:

—Tiika pewcnani. Pajk Zoficha tiiqui.

24]Jalla nekztanaqui nii judio Zofinacaqui nii zurquiztan ¢hjetinta Zofii wilta kjawzicha.
Nekztan tuZ cjichicha:

—Yooz honora wayta. Anacha JesusiZz honora waytizqui. Wejrnaca zizucha, nii
chjetinfii cjita Zofiiqui walja uj paafiipancha.

25Jalla nekztan nii zurquiztan chjetinta Zofiiqui tuz kjaazicha:

—Wejrqui anal zizucha, uj paafii ana uj paafi, nii. Pero wejrqui zuratacha. Jaziqui
cherucha. Jalla nuZupan zizucha.

26 Wilta niiZquin pecunchicha, tuZ cjican:

—;JaknuZt paachitajo? ;JaknuZt am chjujqui chjetintajo?

27Nii Zoniqui tuZ kjaazicha:

—Anchucaquiz chiichinsala. WeriZ chiita ana nonz peccha. ;Kjaztiquiztan wilta wilta
wejr chiiyaj cjeejo? ;Anchucazakaz niiZtan chica ojklayfii cjis pecjo?

28 Jalla nekztanaqui nii judio Zofinacaqui nii zurquiztan chjetinta ZofiZquiz
ch'aanichicha tuz cjican:

—Amqui nii ZonZ jaru ojkcha. Wejrnaczti Moisés jaru okucha. 2° Yoozqui Moisesquiz
chiichicha. Jalla nii zizucha. Tii ZofiZquiztanaqui anal zizucha, jakziquiztan tjonchaja,
jalla niimi.

30]alla nekztanaqui nii ¢hjetinta Zofiqui tuZ cjichicha:

—Tiicha ispantichuca. Anchucqui jakziquiztan tjonchaja, nii ana zizza. Wejtquiz
pero ¢hjujqui ¢hjetinZinchicha. 3! U¢humqui zizla. Yoozqui ujchiz ZoninacZ mayiztaqui
anaZ nonznasacha cjicha. Yooz rispitfii ZofiinacZquizimi niZzaza Yooz kuzcama kamfii
ZofiinacZquizimi, jalla ninaczquiz nonznasacha Yoozqui cjicha. 32 Anawira tsjii zur
Zofiz ¢hjujqui chjetinta quintu Zejlhitala, tuquitanpachami. 33 Nii Zofliqui ana Yooz
partiquiztanzlaj niiqui, ana ¢hjul pajk obrami paachani.

34]Jalla nekztanaqui nii judionacaqui tuZ cjichicha:

—Amqui ujchizpan majttamtacha. ;Jaziqui wejtnacaquiz tjaajinzim pec, kjaztatajo?

Jalla nekztan nii zurquiztan ¢hjetinta Zofii ajcz kjuyquiztan chjatkatchicha.

ZURANZ PUNTUQUIZTAN
35 Jalla nuZ chjatkattiquiztan Jesusaqui zizzicha. Jalla nekztan nii Zofiztan wilta zalZcu,

tuZ cjichicha:
—; Tsewctan cuchanzquita Yooz Zofzquizim criya?
36 Nii ¢hjujqui chjetinta Zofiiqui tuz kjaazicha:
—Seflor, maznalla, ;ject niiqui? Wejrqui niiZquin criyasacha.
37 Jesusaqui niiZquin kjaazicha, tuz cjican:
—Anziqui werim chercha. Niicha wejrtqui, amtan parlifitqui.
38 Jalla nekztanaqui nii Zofliqui JesusiZ yujcquiz rispitcan quillzicha, tuz cjican:
—Wejt Jiliri. Amquiz criyucha.

39 Jesusaqui niiZquiz cjichicha:

—Wejrqui tii muntuquiz tjonchicha, Zofiinaca pjalzjapa. Tsjii Zofiinaca Zejlcha ana
zuma kamarichiz. Pero ninacZ ujquiztan kuz zint'icha, “ujchizpancha wejrqui” cjican.
Wejrqui tjonchincha ninaca zuma kamanchiz cjiskatzjapa. Tsjii Zofiinaca Zejlcha. Jalla
Jalla nuZ chiichiyanami ninacacha zur ZofiinacaZtakaz. Jalla nii tjeezjapa, tii muntuquiz
tjonchincha.

40 JesusaZ nuZ chiyan yekjap fariseo Zofiinacaqui niiz Zcati Zelat¢ha. Ninacaqui nii
chiita nonZzcu, pewczicha tuZ cjican:

—;Wejrnacmi zur Zofiinacaztakaz cjesajo? Anaz cjesacha.

417alla nekztanaqui Jesusaqui ninaczquiz tuz cjichicha:

—Anchucqui persun kuzquiz zur ZofiZtakaz naytasaZ niiqui, anchucqui anaz anchuca
ujquiztan casticta cjitasacha. Pero “Wejrnacqui Yooz puntu zuma zizucha” cjicanz chiila.
Jalla niZtiquiztan anchuca ujquiztan casticta cjequicha.

10

UUZANACZ QUINTU

1Jesusaqui zakaz cjichicha:

—Anchucaquiz weraral chiyucha. Jakziltat uuzi uyquiz ana zan kjutan luzzaja, yekja
latuquiztan chjojzacun luzzaja, jalla niicha ana wal tjaniqui. Uuzanaca kjafnzjapa
luzza. 2 Pero jakziltat uuzi uy zanquiztanpan luzzaja, jalla niicha uuzi itzfii awatiriqui.
3 NiZaza uy zana cwitifii Zofiiqui uy zana cjetZifiicha nii uuza awatiri luzjapa. NiZaza
nii uuzanacaqui awatirz jora pajcha. Nii awatiriqui uuza tjuucu tjuucu kjawZza, nizaza
uyquiztan jwessa. 4Jalla nuZ tjapa niiZ uuzanaca jwescu, niiZ uuzanacz tucquinZ ojkcha.
NiZaza nii uuzanaca niiZ wirquiz apZa, jora pajZcu. > Tsjii ana pajta ZonZ wirquiziqui anaZ
apZa, antiz nii ana pajta Zonzquiztan zajtcha, niiZ jora ana pajZcu.

¢Jalla nuZ Jesusaqui quint'ichicha. Pero nonZii Zofiinacazti ana wira intintazzicha,
¢hjul puntuquiztan chiichaja, jalla nii.

ZUMA AWATIRI

7 Jalla nekztanaqui Jesusaqui wilta ninaczquiz chiichicha, tuZ cjican:

—Anchucaquiz weraral chiyucha. Wejrtcha uuzi uy zantqui. 8 Ima weriZ tjonan,
Zofiinacaqui tjonchicha, “Yoozquiztan tjonucha”, cjicanaqui. Pero tjanicamacha tjapa
nii tjonchi Zofiinacaqui. Uuza tjangziinacacha ninacaqui. Pero ninacZ wirquiziqui wejt
uuzanacaqui ana apzicha. ® Wejrt¢ha uuzi uy zantqui. Jakziltat weriZ cjen Yooz jamillquiz
luzzaja jalla niiqui liwriitaZ cjequicha. Jalla niiqui Yooz uuza cuntaZ cjequicha. Uuza
uyquiz luznaquicha, zaz ulnaquicha, zuma pastu watzjapa. LiwriitapaZ cjequicha.

10 'Tjafii cjicjifi Zoninacaqui tjoncha, cjisii, coni, nizaza tirkati, jalla nii alaja tjoncha.
Wejrzti tjonchincha, zuma kamafia tjaazjapa, anchuc ancha zuma kamarichiz cjiskatz-
japa. 11 Wejrtcha zuma awatirtqui. Tsjii zuma awatiriqui niiZz uuzanacz laycu ticznasacha.
12 pero yekjapanacaqui paca tanzjapakaz uuza ichfiicha. Jalla ninacaqui tsjii uuzi tanfi
animalaZ tjonan uuzi eccu zatasacha. Nii uuzaqui anacha persun uuzanaca. Jalla nu?z
uuzanaca ectan nii anawal animala tjonchiqui uuzanacaZ tancha, nizaza witcha. Anacha
nizta zuma awatiriqui. 13 Nii anawal awatiriqui paca tanzjapakaz uuzi ichiicha. Ana
nii uuzanacZjapa juyzu paafiicha, ¢hjulunacat watachaja, jalla nii. Jalla niZtiquiztan
uuzanaca eccu, anawal animalquiztan zatasacha.

14-15 ‘Wejrtcha zuma awatirtqui. JaknuZzt wejt Yooz Ejpqui wejtquiz pajchaja, niZaza
wejrmi wejt EjpZquiz pajuchaja, jalla niZtacha wejrqui wejt uuzanacZquiz pajucha,
niZaza wejt uuzanacaqui wejtquiz pajcha. Wejrqui wejt uuzanacz laycu ticznacha.
16 Wejtta zakaz Zejlcha yekja uuzanaca ana tii uyquiz cjifliqui. Wejrqui nii uuzanaca
ricujzquiztanzakaztcha. Jalla ninacaqui wejt taku cazaquicha. Tjapa wejt uuzanacaqui
tsjii tamaZ cjequicha, niZaza tsjii awatirchiz.

17 Wejt uuzanac? laycu ticznacha, niZaza jacatatacha. Jalla nizZtiquiztan Yooz Ejpqui
wejr k'aachicha. 18 AnaZ jecmi wejr ticzkatasacha. Antiz wejrqui persun kuzquiztan
ticznacha. NiZaza poderchiztcha jacatatzjapa. Jalla nii poder wejt Yooz Ejpqui wejtquiz
tjaachicha.

19 Jalla nuzZ Jesusiz chiita taku nonZcu judio Zofiinacaqui wilta t'aka t'aka cjissicha.
20 Tsjii Zofiinacaqui cjichicha:

—ZajraZ tantala. Lucuratala tiiqui. ;KjaZtiquiztan tiiZ chiita anchucqui nonZzjo?

21Yekjapac cjichicha:

—Tiiqui anaZ zajraZ tanta ZofiiZta chiicha. ;NiZaza zajraZ tanta Zofiiqui tsjii zur Zofii
chjetnasajo? AnaZ cjesacha.

TSJII ZONINACAQUI JESUSA ANA NONZ PECCHA

227ac timputacha. NiZaza Jerusalén wajtquin timplu cumplean pjijzta paatcha. 23Jalla
nii oraqui Jesusaqui timpluquin ojklayatcha, Salomén cjita kjuy patiuran. 24Jalla nuz
ojklayan judio Zofinacaqui JesusiZ muytata ajczicha, tuz cjican:

—;Chjulorcama amqui wejtnaca kuz turwayskataquejo? Amchalaj Cristumz niiqui,
tsjiika kjanacama chiizna.

25 Jesusaqui ninaczquiz tuz kjaazicha:

—Anchucaquiz nuZ cjichincha. Pero weriZ chiitami ana criichinchucc¢ha. Jaknuzt
wejt Yooz Ejp mantachaja, jalla nii mantita jaru zuma obranacal paa-ucha. Jalla nii
obranaca? cjen, anchucqui zizasacha, werjtcha Cristo uZ anaZlaj Cristo, nii. 26 Anchuczti
ana wejtquiz criinchuccha. Anchucqui anacha wejt uuzaztakazi, jaknuzt tuquiqui
chiituchaja, jalla nii. 27 Wejt uuzanacaqui wejt jora pajcha, niZaza wejrqui wejt uuzanaca
pajucha. NiZaza nii wejt uuzanacaqui wejtquiz apZquifipancha. 28 Wejrqui ninaczquiz
zuma kamafia tjaa-ucha, Yooztan wiflaya kamzjapa. Anapan infiernuquin okasacha.
NiZaza anaZ jecmi wejt kjarquiztan ninaca kjafiasacha. 29 Wejt Yooz Ejpqui wejt kjarquiz
tjaachicha. Jalla niiqui tjappachquiztanami juc'ant azzizza. Jalla niZtiquiztan anaZ
jecmi Yooz EjpZquiztan wejt uuzanaca kjanasacha. 30 Wejttan wejt Yooz EjpZtan tsjii
kuzziztcha.

317alla nuZ chiitiquiztan nii judio Zofiinacaqui maztan aptiZcu wilta Jesusizquiz chajcz
pecatcha. 32 Nekztan Jesusaqui ninaczquiz cjichicha:

—Wejrqui Yooz EjpZ aztan zuma obranacal anchucaquiz tjeezincha. Nii zuma obranaca
Yooz kuzcama paachincha. ;Jakziltat nii zuma obranacquiztan wejr maztan chajcz
pecjo?

33Nii judio Zofiinacaqui tuZ kjaazicha:

—Anal am ¢hacacha, zuma obriquiztan. Yooz quintra chiitiquiztan am ¢hacacha.

34]Jalla nekztanaqui Jesusaqui ninaczquiz tuz cjichicha:

—Anchuca liiquizpacha tuZ cjijrtapancha: “Yoozqui cjicha: ‘Anchucqui Yooztakazza.’
” 35 Cjijrta Yooz takuqui anaZ niqui atasacha. Jalla nii zizza u¢chumqui. Yoozqui niiz
taku catokfi ZofinacZ puntuquiztan cjichicha, “Anchucqui Yooztakazza”, cjicanaqui.
36 Yoozqui wejr ut'aychicha tii muntuquiz cuchanzquizjapa. Jalla nizZtiquiztan wejrqui
cjichincha, “Wejrtcha Yooz Majchtqui”. Jalla nuZ chiitiquiztan, ;kjazt anchucqui Yooz
quintra chiifi cjeejo? 37 Wejrqui wejt Yooz EpiZ mantita obranaca ana paayifi cjitasaZ
niiqui, wejtquiz criiz ana waquizicha. 38 Pero wejt Yooz EpiZ mantita obranaca paayificha.
Jalla niZtiquiztan wejtquin criya. WeriZ chiitiquiztan anacha wejtquiz criyachaj niiqui,
weriZ paata obranacquiztan mekaZ wejtquiz criyalla. Wejtquin criyaquiZ niiqui, anchuc-
qui intintazaquicha, wejttan Yooz EjpZtan tsjiikazza, jalla nii. Wejt Yooz Ejpqui wejt
kuzquiz Zejlcha, niZaza wejrqui wejt Yooz EjpZz kuzquiz Zelucha. —Jalla nuZ chiichicha
Jesusaqui.

39 Nekztanaqui wilta Jesusa preso chjitz pecatcha. Pero Jesusaqui ninacZquiztan
atipassicha.

40Jalla nekztanaqui Jesusaqui Jordan pujZz tuuna ojkchicha. Jakziquin Juanqui primero
bautistchaja, jalla nicju Zelatcha. 4! Walja Zofiinacaqui niiZtan zali ojkchicha. Ninacaqui
tuZ cjichicha:

—Chekapan, tjapa Juan? chiita tiiZ puntuquiztan werarapancha. Ana ¢hjul milajru
paachi cjenami, Juanqui tiiZ puntuquiztan werarapan chiifiitakalala.

42]Jalla nicju Zelan walja nekz Zejlii Zofiinacaqui JesusiZzquiz criichicha.

11

LAZARO TICZICHA

1 Tsjii laa Zofii Zelatcha, Lazaro cjita. Betania wajtchiz Zofitacha. Marfa, niZaza
naaZa cullaqui, Marta, jalla nii pucultanaqui Betania wajtchizzakaztacha. 2 Mariiqui nii
laa LazaruZ cullaquitacha. NiZaza Mariiqui Jesusa JilirZ kjojchquiz zuma ulurchiz asiiti
alZzinchintacha. Nekztan naaZa persun ach charZtan JesusiZ kjojchanaca chjujZinchin-
tacha. 3]Jalla nuZ nii pucultan maatakanacaqui Jesusizquiz mazii cuchanzquichicha, tuz
cjican:

—Wejt Jiliri, amiZ pecta k'aachita amigo laa cjichicha.

4Jesusaqui nii mazta nonZcu, cjichicha:

—NiiZz laacjitiquiztan ana ticznaquicha. Antiz niiZ laacjitiquiztan Yooz azi tjeeZztaZz
cjequicha. NiZaza Yoozqui honorchiz cjequicha. NiZaza Yooz Majchqui honorchiz zakaz
cjequicha.

5 Jesusaqui Martaquiz, naaZa cullaqui Mariaquiz, niZaza ninac? jila LazaruZzquiz,
jalla ninaczquiz anchaz k'aachichicha. ¢ Jalla nuZ cjenami LazaruZ laa quintu nonZzcu,
Jesusaqui iya puc majZtan kamchicha, jakziquin kamatchaja, jalla nicju. 7Jalla nii puc
majquiztan niiZ tjaajintanaczquiz cjichicha:

—WiltaZ Judea yokquin okla.

8 Nekztanaqui niiZ tjaajintanacaqui cjichicha:

—Tjaajifii Maestro, azk tsjii kjaZ majkaz nekzta Zofiinacaqui am maztan c¢hajcz pecatla,
conzjapaqui. ;Wilta am nicju ojkz pecya?

9 Jesusaqui ninaczquiz tuZ kjaazicha:

—Tsjii noojiqui tuncapan orchizza, majifiqui. Jakziltat kjanquiz ojkchaja, anaz eza-
sacha. Jalla niZta iratacha wejt kjanquiz ojkfii Zoflinacaqui. Ima niiZ ticz ora irantiZcan,
walikaz cjequicha. 10 Jakziltat ween zumchiquiz ojkchaja, jalla niiqui ezasacha, kjanaZz
ana Zelanaqui. Jalla niZtacha ana wejt kjanquiz ojkii Zofiinacaqui. Ana Yooz kuzcama
kamtiquiztan anawalquiz tjojtsnasacha.

11 Nekztanaqui Jesusaqui ninaczquiz cjichicha:

—Uchum Lazaro amiguqui tjajcha. Pero wejrqui Lazaro tjajil wajtskatacha.

12 Jalla nekztanaqui niiZ tjaajintanacaqui cjichicha:

—Jiliri, tjajchaj niiqui, nuZ cjenaqui upallat cjissani; ZetaquiZ, jaz.

13 NiiZ tjaajintanacaqui tsjii kjutfii intintazzicha. Jesusaqui Lazaro ticz puntuquiztan
chiichicha. NiiZ tjaajintanacaqui ultimu tjajz puntuquiztan intintazzicha. 14 Jalla
niZtiquiztan Jesusaqui kjanapacha chiichicha tuz cjican:

—Lazaruqui ticzicha. 1> Ana nicju ZejlchiZ cjen wejrqui cuntintucha. Jalla nuz cjencha
anchucaltajapaqui waliqui, wejtquiz juc'anti criichi cjisjapa. Jazic nii cheriz ojkla.

16 Nekztanqui Tomasaqui, niiZ mazinaczquiz cjichicha:

—Uc¢humnac zakaz ojkla, tiiZtan chica ticziii.

Tomasaqui “Pacha” cjita Zofiizakaztacha.

JESUSACHA JACATATSKATNIQUI
17Betania watja irantiZcu, Jesusaqui zizzicha, LazaruZ ticzZtaqui niZaza tjattaqui pajkpic
tjufiitacha. 18 Betania watjaqui Jerusalén wajtquiztan pizc kilémetro jilallatacha. 19 Jalla
nii Zcati Zelan walja Zofiinacaqui Martaquiz niZaza Mariyaquiz kuzfii tjonzitacha, ninacz

jilaticziZ cjen. 20 Martiqui JesusaZ waj irantiZquifii quintu nonzcu, Jesusizquin zali ojkch-
incha. Mariiqui kjuyquin eclichintacha. 2! JesusiZtan zalZcu, Martiqui paljaychincha, tuz
cjican:

—Weijt Jiliri, am tekz ZejltasaZ niiqui, wejt jilaqui ana ticzi cjitasacha. 22 Jalla nuZz
cjenami wejrqui zizucha, ¢hjulu amiZ Yoozquiztan mayiztami tjaataz cjequicha. —Jalla
nuZ JesusiZzquiz chiichincha Martiqui.

23 Jesusaqui naaquiz cjichicha:

—Am jilaqui jacatataquicha.

24 Martiqui cjichincha:

—Wejrqui zizucha, tii muntu tucuZinZtan, jacatatz tjufiquiziqui jacatataquicha.

25 Nekztan Jesusaqui naaquiz cjichicha:

—Wejrtcha jacatatskatifitqui, niZaza arajpach Zeti tjayifitqui. Jakziltat wejtquiz
criyachaja, ticzi cjenami, wilta Zetaquicha. 26 NiZaza jakzilta Zejtii Zofiimi wejtquiz
criyachaja, jalla niiqui anaZ wira ultimu ticznasacha. Arajpachquin wifiaya Zetaquicha.
¢Jalla nii crii amya?

27 Naaqui tuZ kjaazincha:

—Criyucha, weijt Jiliri. NiZaza criyucha, amqui Cristumcha; niZaza Yooz Maatimcha tii
muntuquiz tjonchiqui. Jalla niiqui criyucha.

MARIAQUI JESUSIZTAN ZALI ULANCHINCHA

28 Jalla nuz chiiZcu, Martiqui naaZa Marii cullaqui kjawziii ojkchinc¢ha. Nekztan
Mariaquiz jamazit chiichincha, tuz cjican:

—Tjaajini Maestruqui tekz tjonchicha. Am kjawZca cjicha.

29 Jalla nuZ nonZcu Mariiqui apura Zaazincha. JesusiZquin zali ojkchincha. 30 Jesusaqui
imaZ watja irantizZcatcha, jakziquin Marti niiZtan zalchaja, jalla niiranZ Zelatcha.
3114zaro jilaZ ticziZ cjen, Mariaquiz kuzcan Zofiinaca kjuyquin Zelatcha. Jalla ninacaqui
Maria apura ZaaZcu ulani cherZcu wirquizpacha apzicha. Ninacaqui cjichicha, “Lazaro
jilZ sipulturquin kayit ojk¢hani” cjican.

32Jesusiztan zalZcu Mariiqui niiZ yujcquiz quillzincha, tuZ cjican:

—Wejt Jiliri, tekzim cjit¢haj amqui, wejt jilaqui anaZ ticzi cjitasacha.

33 Jesusaqui naa Marfa kaafii cherZcu, niZaza naatan tjonii judio Zofiinaca kaafii zakaZz
cherZcu, persun kuzquiz ancha sint'ichicha, niZaza ancha llaquita cjissicha. 34 Jalla
nekztan pewczicha, tuz cjican:

—Jakziquin tjatchinchuctaya?

Ninacaqui cjichicha:

—Jiliri, niiZ cherZinZcalla.

35 Nekztanaqui Jesusaqui kaachicha. 3¢ Jalla nuZ cherzcu Zofiinacaqui cjichicha:

—Cherzna. Lazaro jila anchaZ k'aachichicha.

37 Yekjapa ninacazti cjichicha:

—Tiiqui zur ZofiZ ¢hjujqui chjetinchicha. ;Anaj tiic Lazaro jila ¢hjetnasaya, ana ticzi
cjisjapaya?

LAZARO JACATATSKATTA

38 Jalla nekztanaqui Jesusaqui ancha kuzquiz sint'ican, sipulturquin macjatchicha.
Sipulturaqui pajk mazquiz pjetatacha. NiZaza pajk maztan pjucztatacha, nii sipultur
zana. 39 Jesusaqui nekztan cjichicha:

—Nii maz cjewZna.

Martiqui, nii ticzi jilZ cullaquiqui, cjichincha:

—Weijt Jiliri, pajkpic tjuni tiiZ ticztaqui. Jalla niZtiquiztan tiiqui chjonanchiZzlani.

40 Nekztanaqui Jesusaqui naaquiz cjichicha:

—Amqui wejtquiz criyaquiZ niiqui, Yooz azi tjeeZtam cheraquicha. ;Anaj werj nuz
amquiz chiichinpanejo?

41 Jalla nekztanaqui nii sipultura mazqui cjewZtatacha. Nekztanaqui Jesusaqui
arajpach kjutii cherZcu, tuZ cjichicha:

—Yooz Ejp, weriZ mayizta nonzfiiZ cjen gracias amquin cjiwcha. 42 WeriZ mayiztaqui
nonzilampancha amqui. Jalla nii zizu¢ha. Tekz tsijtchi ZoninacZtajapa nuz chiyucha,
amcha wejr cuchanZquichi, jalla nii criyajo.

43Jalla nuZ mayizizcu, Jesusaqui alto tawkZtan mantichicha tuZ cjican:

—L4zaro, nekztan ulanZca, ticchuc tjona.

44 Nii ticziqui ulanZquichicha, kjarami kjojchami jwerZintapacha, niZaza niiZ yujcmi
tsjii panZtan ch'okZinta. Nekztanaqui Jesusaqui nekz Zejliii Zofiinaczquiz mantichicha:

—Nii jwerZina. Nekztan ojklayaj cjee.

JESUSA CONZJAPA KAZZICHA

45 Jalla niZtiquiztan muzpa judio Zofiinacaqui JesusiZquin criichi¢ha. Ninacaqui Mari-
aquiz cumpantiZcu JesusiZ paata milajru cherchicha. 46 Yekjap nekz Zejlii Zofiinacazti
fariseo ZofiinacZquin mazfii ojkchicha. Nicju tjapa JesusiZ paatanaca quint'izquichicha.
47 Jalla nuZ nonZcu fariseo partir Zofiinacami timplu jilirinacami tjapa jilirinaca ajc-
skatchicha. Nekztan jilirinacZquiz pewczicha, tuZ cjican:

—Nii Zofiiqui anchaZ milajrunaca paacha. ;Uchumnacqui kjaZa cjeequi nii Zofiz-
tan? 48 Jalla nuZkaZ milajrunaca tira paafizlaj niiqui, tjapa Zofiinacaqui niiZquincama
criyachani. Jalla nuZ cjenaqui roman jilirinacaqui zultatunaca cuchanzcachani, u¢hum
timplu pajlzjapani, nizaza uchum naciona akzjapani.

. 49 Nii wataqui Caifds cjitaqui uchtatacha timplu chawc jiliri. Jalla niiqui paljaychicha,
uZ cjican:

—Anchucqui ana zizii ZofiinacaZtakaz, ;kjaZtatajo? 50 U¢hum wajtchiz ZofiinacZtajapa
nii Jesusac ticstancha, tjapa uchumnaca ticz cjenquiztanpacha. Jalla nuZz waquizicha.
Tjapa tii naciona akZinasaZ niiqui, jalla niiZ ana wali cjesacha. NuZ ana waquizicha.

51Nii timplu chawc jiliriqui anacha persun kuzquiztan chiichiqui. Timplu chawc jiliriz
cjen, Yoozza nuZ chiikatchi. Jalla nuZ chiican, JesusiZ puntu mazinchicha, Jesusaqui
nii wajtchiz ZofiinacZtajapa ticznaquicha. 5% AnazaZ nii wajtchiz ZofiinacZtajapakaz
ticznaquicha. Tjapa ZofiinacZtajapa ticznaquicha. Yooz partiquiz kamiii Zofiinacaqui
tjapa kjutiii tii muntuquiz wichanzicha. Jalla ninacaqui Jesusaqui tjapa nacionquiztan
ricujaquicha. Tsjii Yooz jamillajapa ricujaquicha. 53 Jalla nuZ palt'iZcu nii noojtanpacha
judio jilirinacaqui Jesusa conzjapa kazzicha.

54 Jalla niZtiquiztan Jesusaqui chjojzacufi ana kjanacama ojklaychicha Judea cjita
yokquiz. Jerusalén Zcati yokquiztan ojkchicha Efrain wajtquin. Efrain watjaqui ch'ekti
yok Zcatitacha. Jalla nicju niiZ tjaajintanacztan kamchicha.

55 Judio ZofiinacZ pascua pjijzta wajillatacha. Jalla niZtiquiztan walja Zofinacaqui
jochinacquiztanami zkolta watjanacquiztanami Jerusalén watja ojkchicha ima pascua
pjijzta tjonan. Ajunz cuzturumpi payi ojkchicha. Ana nii cuzturumpi paaquiz niiqui, ana
pascua pjijzta paasacha. 56 Nii tjonchi Zofiinacaqui Jesusa kjuratcha. Timpluquin tsijtchi
Zejlcan ninacpora JesusiZ puntu pewcsassicha, tuZ cjican:

—;Am jaknuZum tantii? ;Tii pjijztiquiz Jesusac tjonasaya?

57NiZaza fariseo partir Zofiinacami timplu jilirinacami ordena tjaachicha, jequit Jesusa
cherachaja, jalla niiqui ninaczquiz maztancha, Jesusa preso tanta cjisjapa.

12

ASIITI TJAJLZINTA QUINTU
1 Pascua pjijzta wajilla sojta tjufiiZ cjen Jesusaqui Betania watja ojkchicha, Lazaruz
kjuya. NiiZ tuquiqui Jesusaqui ticziquiztan nii Lazaro jila jacatatskatchitacha. 2 Jalla
nicju JesusiZquiz rispitcan zuma chjeri tjaczinchicha. Martiqui chjeri atintichincha.
Lazaruzti mizquiz Zelatcha, JesusiZtan chica lujlcan nii parti Zofiinacztanpacha. 3 Jalla
nuZz lulan Mariiqui medio litro zuma ulurchiz asiiti zjijcchincha. Nii asiitiqui zuma

legal nardo cjita asiititacha, wali preciuchiztacha. Jalla nii asiitiZtan JesusiZ kjojchquiz
alZzcu tjajlZzinchincha. Nekztan naaZa persun ach charZtan chjujZinchincha. Walja
zuma ulurchiztacha. Tjapa nii kjuyquiziqui nii zuma ulura chjijpsitacha. 4 Jalla nuZz
asiiti alZinfii cherZcu, Judas Iscariote cjita SimonZ majchqui chutchic¢ha. Jalla niiqui
JesusiZ tjaajinta ZofninacZ partiquiztantacha. NiZaza niipacha niiZ wiruf JesusiZ quintra
tarasunaZ paaquicha. Jalla nii Judasqui naa Mariaquiz paljaychicha, tuZ cjican:

> —;KjaZztiquiztan tii aceite ana 300 paazufi tuytata, pori ZoflinacZquiz yanapzjapajo?

6 Judaszti anaZ porinaca importayatcha. Tjafii zaafiitacha. NiiZ kjarquiztacha
paaz pulsaqui. NiZaza nii utZta paaznacquiztan tjangfiitacha. Jalla niZtiquiztan nuZz
chiichi¢ha. 7Jalla nekztanaqui Jesusaqui Judasquiz cjichicha:

—Ana naaquiz nuz cjee. Ima wejt ticz tjuni tjonan, naaqui wejttajapa tii aceite
¢hjojchincha, wejr zuma tjatta cjisjapa. 8 Tii muntuquiz porisanacac panZz Zejlcha.
Wejrzti anchucatan ana tira Zelacha, tii muntuquiz.

LAZARUZAKAZ CONZ PECCHA

9 Walja judio Zofiinacaqui JesusiZ quintu zizzicha, Betania wajtquin Zejlfii, jalla nii.
Jalla nekztan nicju ojkchicha, Jesusa cherziii, niZaza Lazaro cherzfii. Jesusaqui Lazaro
ticziquiztan jacatatskatchicha. 10 Jalla nuZ Lazaro jacatatskatta quintu nonZcu timplu
jilirinacaqui Lazaruzakaz conz kazzicha. ! Jalla nii LazaruZ jacatattaZ cjen, walja
judio Zofiinacaqui nii jilirinacZ chiitanaca ana cazzicha. Nekztan zarakZzcu, JesusiZquiz
apoychicha. NiZaza niiZquin criichicha.

JERUSALEN WAJTQUIN LUZTA QUINTU

12 Walja Zoninacaqui Jerusalén watja tjonZcu, nekz Zelatcha pascua pjijzta paazjapa.
JakataZuqui Zofiinacaqui zizzicha, Jesusaqui wajtquin wajillaZ irantiZzquicha, jalla nii.
13 Jalla nekztan chjafiinacztanpacha ramuza cjita munti itsa kjajpchicha. Jalla nuZ nii
ramuz itsanac manZzcu, wajtZ tjiya Jesusa risiwi ulanchicha, tuz kjawcan:

—iYoozqui honorchiz cjila! Yooz JilirZ tjuuquiz tjonii Zofii rispittaj cjila! jIsrael
chawjc jiliri rispittaj cjila!

14 Jesusaqui tsjii aznu cunsiczcu, yawchicha, jaknuZzt Yooz tawk liwruquiz cjijrtchaja,
jalla nuz.

15 Gjijrta Yooz takuqui tuZ cjicha:

—Sién wajtchiz Zofiinaca, anaz eksna. Cherzna. Aznuquiz yawchi am chawjc jiliriz
tjoncha.

16Jalla nuz watan nii ora niiZ tjaajintanacaqui anaz intintazatcha, kjaztiquiztan nizta
wat, jalla nii. Jesusa arajpacha ojktan, jalla nekztan ninacaqui intintazzi cjissicha. Jalla
nii ora cjufizicha, tuquitan cjijrta Yooz takuqui tjapa nii watchinaca mazinchicha, nii. Nii
cjijrtanac jaru, nuzZcama watchicha.

17 NiiZ tuquiqui Jesusaqui Lazaro ticziquiztan jacatatskatchicha. Nekztan kjawZzcu
sipulturquiztan ulanskatZquichicha. Jalla nii cherfii Zofiinacaqui parti ZofiinacZquiz
walja parlichicha tjapa nii milajru paatiquiztan.

18 Jalla niZtiquiztan JesusaZ paata milajru zizcu, walja Zofiinacaqui JesusiZquin zali
ojkchicha. 1Jalla nuZ cherZcu fariseo Zoninacaqui ninacpora tuz cjichicha:

—Wejrnacqui jazicZ cherucha. Tjapa Zofiinacaqui niiZquin ojkzpan? cjiskalala. NiZaza
wejrnacqui anaz ¢hjulumi kjaz cjiyi atchuca cjesaz, jaz.

GRIEGO WAJTCHIZ ZONINACA

20 Nii pjijzta ojkchi ZofiinacZporquiz tsjii kjaZ griego wajtchiz Zoninaca Zelatcha. Ni-
nacaqui Jerusalén watja ojkchizakazza, Yooz rispiti. 2! Ninacaqui FelipiZquin tjonchicha.
Felipiqui Betsaida wajtchiztacha, niZaza Galilea yokchiztacha. FelipiZquiz rocchicha tuz
cjican:

—Sefior, wejrnacqui Jesusiztan zalz pecucha.

22 Nekztanaqui Felipiqui AndreZquiz maziii ojkchicha. Nekztanaqui pucultanaqui
JesusiZquiz maziii ojkchicha. 23 Jalla nuz maztiquiztan Jesusaqui cjichicha:

—Wejrqui tsewctan cuchanzquita Yooz Zofitcha. Jaziqui wejt ticz ora wajicha. Jalla
nekztanaqui wejrqui honorchiz cjeecha. 24 Anchucaquiz weraral chiyucha. Tsjii ¢hjacta
trigo semillaqui yokquiz tjatZta, katcha. Jalla niZta chjacta cjen, ew zkala jecZa, niZaza
pookcha. Ana nizta chjacta cjequiZ niiqui, nuZquizkaz Zejlcha semillaqui. 25 Jalla
nizta iratacha tii chiitaqui. Jakziltat persun kuzcamakaz kamz pecchaja, jalla niiqui
ultim zuma kamafia pertaquicha. Pero jakziltat tii muntuquiz Zejlcan persun kuzcama
ana kamz pecchaja, niZaza Yooz kuzcama kamz pecchaja, jalla niiqui winayjapa zuma
kamafichiz cjequicha. 26 Jakziltat wejtquiz sirwachaja, jalla niiqui wejttan chica ojklaysa
¢hjul sufrizquiztanami. Nekztan jakziquin wejr Zelachaja, jalla nicju wejttan chica wejt
sirwifiinaca zakaz cjequicha. NiZaza jakziltat wejtquiz sirwachaja, jalla niiZquiz wejt Yooz
Ejpqui honoraz tjaaquicha.

JESUSIZ TICZ MAZINTA

27" Anziqui wejt kuzqui ancha turwaysicha. ;KjaZ cjisnaqui? Yooz Ejp, tii sufrisquiztanZ
liwriyalla. ;NuZ cjis wali cjesaya? Anacha. Wejrqui tii muntuquiz tjonchinpancha,
sufrisjapaqui. 28 Yooz Ejp, am munafipaj cjila; ampacha rispittaj cjila. —Nuz cjichicha
Jesusaqui. Jalla nii orapacha arajpachquiztan tsjii joraqui paljayZquichicha, tuZ cjican:

—Wejrqui rispittitcha, niZaza rispittapan cjeecha, amiz cjen.

—Tsjii jorjorii Zelatcha —nuZ cjichicha.

Yekjapanacaqui tuz cjichicha:

—Tsjii anjilaZz paljayZquichila.

30Jalla nekztanaqui Jesusaqui cjichicha:

—AnaZ wejttajapa nii jora chiiZquichicha, antiz anchucaltajapacha. 3! WeriZ ticztaZ
cjen tii muntuquiz Zejlfii Zoninacaqui pjalztaz cjequicha. NiZaza tii muntuquiz mantini
diabluqui atiptaZ cjequicha, chjatkattaZ cjequicha. 32 Yooz Zofit¢ha wejrqui. Jaziqui tii
yokquiztan cruzquiz waytital cjeecha. Nekztan tjapa wejt partir ZofiinacZquiz wejtquin
macjatskatacha, wejtquin criizjapa.

33 Jalla nuZ chiican Jesusaqui jaknuZt ticznachaja, jalla nii chiichicha. 34 Nekz Zejlfii
Zofiinacaqui tuZ cjichicha:

—U¢humnacqui u¢hum liiquiztan zizzicha, Cristuqui wiflaya Zetaquicha. ;Kjaz amqui
chiyasajo, Yooz Zofii cruzquiz waytita cjequicha, cjicanajo? ;Ject tii Yooz Zofiejo?

35Jalla nekztanaqui Jesusaqui cjichicha:

—Wejrqui tsjii upacamakal anchucatan Zelacha Yooz kamana tjeeZcan, tsjii kjanaz-
takaz. Jalla nuZ wejt kjana Zelan, anchucqui zuma kamaichiz kama. Zumchi cjis
wajillacha. Nii zumchi cjen, ana tsucaquicha. Jakziltat anawal zumchiquiz kamchaja,
jalla niiqui jakzitchuc ojkchaja, jalla nii ana zizza. 3¢Jaziqui tsjii kjanaZztakaz weriz Zelan,
wejtquiz criya, zuma Yooz kamafia tjeeziiinaca cjisjapa.

Jalla nuZ chiiZcu Jesusaqui ojkchicha. Nekztan ninacZquiztan chjojzicha.

ISAIAS CJIJRTA TAKU CUMPLISSICHA
37 Ninacaz cheran walja milajrunaca paachicha Jesusaqui. Jalla nuz paachiz cjenami

parti Zoflinacaqui ana niiZquin criichicha. 38Jalla nuz ana criitiquiztan Isafas cjita profet?

takunaca cumplissicha. Isafas cjita Yooz cuntiquiztan chiifii profetaqui tuZ cjichicha:

“Yooz Jiliri, ;ject wejtnacaZ chiita taku criijjo? NiZaza am azi tjeeznan, Zoflinacaqui
anapa? intintazza”.

39 ;Kjazt Zofiinacaqui criyasajo? Isaiasqui tuZ cjichicha:

40“Yoozqui tii Zofiinaca zur ZoniZtakaz cjiskatchicha, ana cherfii Zoninacaztakaz cjeyajo.
NiZaza chojru kuzziz cjiskatchicha, ana intintazii kuzziz cjeyajo. Jalla nuz cjen
ana wejtquin macjatzcaquicha, liwriita cjeyajo”.

NuZ cjijrchicha Isaiasqui, 4! tuquitan JesusaZ tjeeZta honora puntu zizcu.

42 Jila parti ana criichiZ cjenami, muzpa Zofiinacaqui Jesusizquiz criichicha, niZaza
ichicha, ana ajcz kjuyquiztan chjatkatta cjeyajo. 43 ZofiinacaZ rispitta cjis pecatcha,
Yoozquiztan cjen juc'anti. Jalla niZtiquiztan jamazit criichicha JesusiZquiz.

JESUSIZ CHIITA TAKU

44]Jalla nekztanaqui Jesusaqui altu jorZtan chiichicha tuZ cjican:

—Jakziltat wejtquiz criichaja, jalla niiqui wejr cuchanZquifiZquiz nuZuzakaz criicha.
45NiZaza jakziltat wejr cherchaja, jalla niiqui wejr cuchanzquifiizquiz nuzuzakaz chercha.
46 Wejrqui tii muntuquiz tjonchincha, Yooz kamaria tjeezjapa, tsjii kjanaztakaz. Jakziltat
wejtquiz criichaja, jalla niiqui anawal zumchiquiz ana tira kamaquicha. 47 Jakziltat weriz
chiita nonZcu ana catokachaja, jalla niiZ quintra tii ora anal chiyucha. Wejrqui ZoflinacZ
quintra chiizjapa ana tjonchincha. Antiz Zofiinaca liwriizjapa tjonchincha. 48 Jakziltat
wejtquiz ana criichaja, niZaza werj ana cherz pecchaja, nizZaza weriZ chiita taku ana
taku ana catoktiquiztan jalla niZtiquiztan Yooz Ejpqui ultimquiz ninaca casticaquicha.
49 Wejrqui anal persun kuzquiztan chiificha. Antiz wejr cuchanZquifii Yooz EjpZ mantita
jaru chiificha, niZaza niiZ mantitacama tjaajnificha. 50 Wejt Yooz EpiZ mantitacama
kamzqui arajpachquin Yooztan wifiaya kamzjapapancha. Jaziqui weriZ chiitaqui Yooz
EpiZ mantitacama chiichincha.

13

JESUSAQUI PIYUNAZTAKAZ KJOJCHANACA AWJZICHA

1Ima pascua pjijzta tjonan, Jesusaqui zizzicha niiZ ticz ora wajitacha, jalla nii. NiZaza
zizzicha, tii muntu eccu niiZ EjpZquinZ okaquicha, nii. Tii muntuquiz Zejlcan Jesusaqui
niiZ pecta mazinaca walja k'aachichicha, ultim werarapan. Ticzcama k'aachichicha.

2 Pascua pjijzta paacan, Jesusaqui niiZ tjaajintanacztan chjeri lujlchicha. Judas
Iscariote cjita SimonZ majch chicapacha nekz Zelat¢ha. Judas kuzqui diabluZz man-
tuquiz cjiskatchicha. DiabluZ mantitaZ cjen Judasqui tarzuna paaz pinsichicha, Jesusa
tankatzjapa. 3 Jesusaqui zizzicha, Yooz Ejpqui tjapa mantiznaca niiZ kjarquiz tjaachicha.
NiZaza niiqui Yooz EjpZquiztan tjonchicha, niZzaza Yooz EjpZquin quepaquicha. Jalla nii
zizzicha Jesusaqui. 4Jalla nuZ zizziZ cjenami, piyunaztakaz cjissicha. Misquiztan tsijtscu,
niiZ juntufita zquiti chjojksicha. Nekztanaqui toalla aptiZcu, niiZtan tsjaasicha. 5 Jalla
nekztanaqui tsjii purinquiz kjaz alZcu, niiZ tjaajintanacz kjojcha awjzifii kallantichicha.
Nekztan nii tsjaazta toallZtan kjojchanaca chjujZinchicha.

6 NiZaza Jesusaqui Simén Pedro cjita Zofizquiz niiZ kjojcha awjZifii macjatchicha.
Nekztan Pedruqui JesusiZquiz cjichicha:

—Weijt Jiliri, jamqui wejt kjojcha awjZinz pecya? Ana wejt kjojcha awjzinz waquizicha.

7 Jalla nuZ chiitiquiztan Jesusaqui tuZ kjaazicha:

—Tii weriZ paataqui amqui ana intintazza anziqui. Tii jarquinam intintazaquicha.

8 Pero Pedruqui cjichicha:

—Wejt Jiliri, amqui wejt kjojcha anapanim awjZinasacha.

Jesusaqui niiZquiz kjaazicha, tuz cjican:

—Wejrqui am kjojcha anal awjZinaZ niiqui, anam wejt partiquiz cjesacha.

9 Jalla nekztanaqui Simén Pedro cjitaqui tuZ cjichicha:

—Weijt Jiliri, ana wejt kjojcha alajakaz awjnasacha, wejt kjarami achami awjZinalla.

10Jesusaqui niiZzquiz tuz cjichicha:

—Tsjii ajunta Zofiiqui anaZ wilta wilta ajunz peccha, antiz kjojchakaz ajunz peccha.
Nekztan limpuZ niiqui tjappacha. Anchucqui limpucha, pero tsjiiqui ana limpucha
anchucqui.

U Jesusaqui zizzicha, jakziltat tarsuna paazcu nii tankatachaja, nii. Jalla niZtiquiztan
nu? chiichi¢ha Jesusaqui, “Tsjiiqui ana limpucha anchucqui” cjicanaqui.

12 Nekztan Jesusaqui ninacz kjojchanaca awjawjZinZcu, niiZ juntufita chjojkta zquiti
aptichicha. Zquiti cujtZcu wilta misquiz julzi¢ha. Nekztan ninacZquiz cjichicha:

—;Tii weriZ paata anchucqui intintazzifichuckaya? 13 Anchucqui wejr “Tjaajifii
Maestruz” cjicha, nizaza “Jiliriz” cjicha. Jalla nuZupancha wejrqui. Jalla nizZtiquiz-
tan nuZpan chiiz waquizicha. 14 Wejrtcha werara anchuca Jiliritqui niZaza Tjaajifi
Maestrutqui. Jaziqui wejrqui anchuca kjojcha ajunZinchincha. Jalla niZta irata an-
¢hucmi piyunanacaZztakaz, porapat yanaparassa, nizta kjojchanaca ajunz tjepi. 1°Jazic
nizta paachinc¢ha, anchuc niZtapacha paajo. ¢ Anchucaquiz ultim weraral chiyucha.
Tsjii piyunaqui niiZ jilirZquiztan anacha juc'anti NiZaza tsjii cuchanZquitaqui niiZ
cuchanzquifiizquiztan anacha juc'anti. 17 Anchucqui tii puntu intintazzaj niiqui, jalla
nii jaru kamz waquizicha. Nekztan cuntintuZ cjequicha anc¢hucqui.

18 ‘Wejrqui weriz illztanaca pajucha. NiZaza tsjiizufi pajucha. NiiZ puntuquiztan cjijrta
Yooz takuqui tuZ cjicha: “Tsjii wejttan chica lujlfiiqui wejt quintraZ cjisnaquicha”. Jalla
nii ¢jijrta Yooz takuqui cumplisnaquicha. Tjapa anchuca puntuquiztan anal chiyucha.
19 Pero anziqui ima tankatan anchucaquiz chiyucha jaknuzt wejr tanta cjechaja, nii
puntu kjanzt'ucha. Jalla niZtiquiztan wejr tantanaqui, anchucqui wejtquiz criyaquicha,
wejrtcha Yoozquiztan cuchanZquitaqui, jalla nii. 20 Anc¢hucaquiz weraral chiyucha.
Jakziltat weriZ cuchanZquita Zofiinaca risiwchaja, jalla niiqui wejr zakaz risiwcha. Nizaza
jakziltat wejr risiwchaja, jalla niiqui wejr cuchanzquifiZquiz risiwtazakaz cjequicha.

JESUSAQUI TARAZUNTAZ CJEQUICHA

217alla nuZ chiiZcu Jesusaqui persun kuzquiz ancha llaquita sint'ichicha. Jalla nekztan
tuz kjanapacha cjichicha:

—Anchucaquiz weraral chiyucha. Tsjii anchucaquiztan wejr tankataquicha.

22Jalla nuZ chiitiquiztan niiZ tjaajintanacaqui porapat chersassicha, kuzquiz pinsican,
“;JakziltiZjapa chiichaja?” jalla nii. 23 Tsjii ancha k'aayi tjaajinta Zofi JesusiZ latuquiz
Zcati julzi Zelatcha. 24 Jalla nekztan Simén Pedruqui nii Zcati ZejlfiiZquiz kjarZtan
paljaychicha. “;JecZquiztanpan chii? Maznalla”, cjicanaqui. 2>Jalla niZtiquiztan nii Zcati
Zejlfii Zofiqui JesusiZquiz pewczicha tuZ cjican:

—Wejt Jiliri, ;ject am tankatfi Zofiqui?

26 Jesusaqui tuz kjaazicha:

_—JecZquizkat wejrqui chjer mazquiquiz t'awZcu tii t'anta tjaachaja, jalla niiZ cjequicha
niiqui.

Jalla nekztanaqui nii t'anta t'awZcu, Judas Iscariotiquiz tjaachicha. Niiqui SimonZ
majchtacha. 27]Jalla nii t'awZta t'anta tanZtanaqui, Satands cjita diabluqui Judas kuzquiz
luzzicha. Nekztanaqui Jesusaqui Judasquiz paljaychicha, tuZ cjican:

—Chjulum paachaja, apura paa.

28 Nii parti mizquiz julzi Zofiinacaqui ana intintichicha, nii JesusiZ chiita.
29 Yekjapanacaqui tantiyatcha, jalla tuZ: Judas paaz pulsa tanziiiZz cjen, Jesusaqui
niiZquiz mantichiZlani pjijzta paazjapa chjulunaca kjayZjapani. Yekjapanacazti zakaz
tantiyatcha, jalla tuZ: Judas paaz pulsa tanziiiZ cjen, Jesusaqui mantichiZlani, pori
ZofiinacZquiz paaz onanzjapani. 30 Judasqui nii t'anta tanZcu nii orapacha ulanchicha.
Nii oraqui weentacha.

EW MANTITAQUI

317Jalla nuZ Judas ulantanaqui, Jesusaqui cjichicha:

—Wejrtcha Yooz cuchanzquita Zofitqui. Jaziqui wejrqui wejt Yooz tjaata kamana
tjeeznucha, honorchiz cjisjapa. NiZaza weriZ cjen Yooz Ejpqui honorchiz cjequicha.
32 Jalla niZtiquiztan Yooz Ejpqui wejtquiz zakaz honorchiz cjiskataquicha. Jalla niiqui
wajillaZz wataquicha. 33 WeriZ pecta jilanaca, tsjii upacamakaz anchucatan Zelacha.
Nekztan anchucqui wejr kjuraquicha. Pero jaknuZt tuquiqui ZofiinacZquiz chiituchaja,
jalla niZtapachal anziqui anchucaquiz tuz chiyucha: Jakziquint wejr okachaja, jalla

nicju anchucqui ana oki atasacha. 34 Wejrqui tsjii ew mantita ortina anchucaquiz tjaa-
ucha: “Porapat zuma munazizpancha, jalla nii. JaknuZt wejrqui anchucatan zuma
munazituchaja, jalla niZta anchucqui porapat zuma munazaquicha”. 35 Anchucaz nii
ortina mantita jaruz kaman, tjapa Zofninacaqui zizaquicha, anchuccha weriz tjaajinta
Zofiinacapan.

PEDRUQUI K'OTAQUICHA

36]Jalla nekztanaqui Simén Pedruqui niiZquiz cjichicha:

—Wejt Jiliri, ;am jakzim okaquiya?

Jesusaqui niiZquiz kjaazicha, tuZ cjican:

—Jakziquint wejr okachaja, jalla nicju anaZ apzfii atasacha anziqui. Tii jarquinaqui
amqui wejtquin tjonaquicha.

37 Pedruqui cjichizakazza:

—Wejt Jiliri, ;kjaZtiquiztan anzic ana am apziii atasajo? Anzimi amquiztanami weril
ticznasacha.

38 Jesusaqui tuZ kjaazicha:

—;Wejtquiztan ticznasaya? Ultim weraral amquiz cjiwcha: Ima quer wallpaZ kjawan,
amqui ¢hjep wilta wejr ana pajfiim toscara chiyaquicha.

14

ARAJPACHA OJKZ PUNTU

1 Wejt tjaajinta Zofinaca, Yooz EjpZquin criyifichuccha niZaza wejtquiz zakaz criya.
Ana turwayzi kuzziz cjee. 2 Wejt EjpZ arajpach kjuyquin wacchi campu Zejlcha, kamzjapa.
Ana niZta ZejltasaZ niiqui wejrqui anchucaquiz maztasacha. Jaziqui wejrqui okacha
anchucaltajapa campu tjaczquizjapa. 3Jalla nuz campu tjaczii ojkZcu, wiltal quejpZcacha
anchuc chjichi, wejttan kamzjapa. Jakziquint wejr Zelachaja, jalla nicju anchuc zakaz
Zelaquicha, weriZ chjichtaZ cjen. * Anchucqui jakziquint wejr okachaja, niiqui zizza.
NiZaza wejt ojkz jicz zizza.

5 Nekztanaqui Tomasqui cjichicha:

—Wejt Jiliri, jakziquinam am okachaja, anal zizuc¢ha wejrnacqui. ;Kjazt am ojkz jicz
zizasaya?

¢ Jesusaqui niiZzquiz tuz kjaazicha:

—Wejrtcha jicz cuntitqui, arajpachquin irantizjapaqui. NiZaza wejrt¢ha werara-
pankaztqui. WeriZ cjen werar Yooz kamana zizasacha. NiZaza wejrtcha Zeti tjaayifitqui,
Yooztan winaya kamzjapa. WeriZ cjenpankaz Yooz EjpZquin iranti atasacha. 7 Anchucqui
wejr ultimu pajtasaZ niiqui, anchucqui wejt Yooz Ejp zakaz pajtasacha. Jaztanpacha weriz
cjen anchucqui wejt Yooz Ejp pajcha, niZaza weriZ cjen anchucqui Yooz Ejp chercha.

8 Nekztanaqui Felipiqui cjichicha:

—Weijt Jiliri, Yooz Ejp cherkatalla, nuZquiz niimi bastakal cjeecha.

9 Jesusaqui tuZ kjaazicha:

—Felipe, anchucatan aZkpacha Zejlchinzala. ;Anapanim wejr pajjo? Jakziltat wejr
cherchaja, niZaza Yooz Ejp chercha. ;KjaZt am nuZ cjeejo, “Yooz Ejp cherkata”, cjicanajo?
10 Wejrmi Yooz Ejpmi tsjii kuzzizza. ;Jalla nii anam crii amya? Weriz anchucaquiz
chiitaqui anaZ persun kuzquiztan chiyucha, antiz Yooz EjpZ cuntiquiztan chiyucha.
Yooz Ejpqui wejt kuzquiz Zejlcha. Jalla niZtiquiztan niiZ cjen obranacal paa-ucha.
1 Wejrmi Yooz Ejpmi tsjii kuzzizza. Jalla nii criyaquicha, jaziqui. WeriZ chiitiquiztan
ana criyasaZ niiqui, weriZ paata obranaca cherZcu mekaz criyalla. 12 Werarapan
anchucaquiz chiyucha. Jakziltat wejtquiz criican tjapa kuzziz cjechaja, jalla niiqui weriz
paata obranaca irataZ zakaz paaquicha, niZaza weriZ paata obranacquiztan juc'ant pajk
obranaca paaquicha, weriZ Yooz EjpZquin ojktiquiztan. 13 Wejtquiz tjapa kuzziz cjen,
anchucqui ¢hjul mayiztami Yooz EjpZquiztan mayachaj niiqui, jalla nii mayiztiquiztan
wejrkal ¢hjulumi tjaa-acha. Jalla nuZ tjaa-acha, weriZ cjen Yooz Ejp juc'ant honorchiz

cjisjapa. Werjtcha Yooz Majchqui. 14 Anchucqui wejtquiz tjapa kuzziz cjen chjul
mayiztami mayachaja, jalla nii mayiztiquiztan wejr tjaa-acha.
ESPIRITU SANTUZ PUNTU

15 ‘Anchucqui wejttan tjapa kuztan munazaquiZ niiqui, weriZ tjaata ortinanaca
cazaquicha. 16 Wejrqui Yoozquiztan mayacha, tsjii tjurt'iZii cuchanZquizjapa. Nii
tjurt'iziniqui anchuca kuzquiz wifiayaZz kamaquicha. Yooz Espiritu Santucha niiqui. 17 Nii
tjurt'iziniqui werara intintazkataquicha. Ana criichi ZofiinacZ kuzquiz anaz luzasacha.
Ninacaqui nii tjurt'iZifii ana cherasacha, niZaza ana pajasacha. Nii tjurt'iZifiiqui anchuca
kuzquiz Zejl¢ha. Jalla niZtiquiztan nii pajcha anchucqui. NiZaza wifiaya anchuca kuzquiz-
pacha Zelaquicha. 18 Wejrqui anchuc anal ecacha maa ejp wajchallaztakaz. Anc¢hucaquin
wilta tjonacha. 19 Tsjii upacamakaz, nekztan ana criichi Zofinacaqui ana iya wejr
cheraquicha. Anchuczti wejr wilta cheraquicha. NiZaza jacatatZcu wiflayjapa Zetacha.
WeriZ ZejtchiZ cjen, anchuc zakaz wifiaya Zetaquicha Yooztan kamcan. 20 JacatatZtanaqui
anchucqui zizaquicha, wejrqui wejt Yooz EjpZtan tsjii kuzzizza. NiZaza anchucqui
wejttan tsjii kuzzizza. NiZaza wejrqui anchucatan tsjii kuzzizza. 2! Jakziltat weriZ mantita
ortinanaca catokchaja, niZzaza cumplichaja, jalla niiqui ultimuZ wejttanZ munazicha.
NiZaza jakziltat wejttan munazichaja, jalla niiZtan zakaz wejt Yooz Ejpqui munazicha.
NiZaza wejrzakal niiZtan munazucha. NiZaza wejrqui nii ZonZquiz kjanacama wejt puntu

zizkatacha.
22 Nekztan Judas (anacha Iscariotiqui) tuz pewczicha:

—Wejt Jiliri, ;kjaZtiquiztan amqui wejtnacaquizkaz pajkataquiya, am puntuquiztan
zuma zizjapaya? NiZaza ;jkjaZtiquiztan parti ZofiinacZquin am persuna ana pajkataquiya?
(Kjaztiquiztan nuZ cjeejo?

23 Jesusaqui tuZ kjaazicha:

—Jakziltat wejttanpan munazichaja, jalla niiqui weriZ chiita taku cazza, niZzaza wejt
Yooz Ejpqui niiZtan munazicha, niZaza wejrnacqui niiZquin tjonucha, niiZz kuzquiz
kamzjapa. 24 Jakziltat wejttan ana munazichaja, jalla niiqui weriZ chiita taku ana cazza.
WeriZ chiita takuqui anacha wejt persun kuzquiztan. Antiz wejr cuchanzquifii Yooz EjpZ
kuzquiztanpancha weriz chiita takuqui.

25 ‘Anchucatan iya Zejlcan anchucaquiz tii puntunaca chiyucha. 26 Wejt wirufi
weriZ cjen Yooz Ejpqui tsjii tjurt'iZifii cuchanZcaquicha. Yooz Espiritu Santucha nii
tjurt'iziniqui. Jalla niiqui wejt cuntiquiztanZ cjequicha. Niiqui anc¢hucaquiz tjapa Yooz
puntunaca tjaajnaquicha, nizaza tjapa weriz chiita takunaca cjuikataquicha.

27 *'Wejrqui anchuca kuznaca jeejzkatucha. Anchuca kuznaca jeejzkatZcuqui okacha.
Zofinacaqui anapan? 7ofiZ kuz niZta jeejzkatasatha. Anchuca kuznacaqui anacha
turwaysi cjee, niZaza anacha eksna. 28 Anchucqui weriz chiita nonzinchuccha: Okacha,
nizazal anchucaquiz wiltal tjonacha, jalla nii. An¢hucqui wejttan zuma munaztasaZ ni-
iqui, chipchi? cjitasacha, nii weriZ chiitaZ cjen. Wejrqui wejt Yooz EjpZquin okacha. Wejt
Yooz Ejpqui wejtquiztan juc'anticha. 29 Ima ojkcan anc¢hucaquiz anziqui mazinchincha,
jalla nuz wattan wejtquiz tjapa kuztan criyajo.

30 °Tii muntuquiz Zejliii ZoflinacaZ mantifiiqui tjoncha. Jalla nii anawal mantifii dia-
bluqui Judasquiz cuchanzquicha, wejr tankatzjapa. Jalla niZtiquiztan tsjii upacamakaz
anchucatan parlucha. Pero nii anawal mantifiiqui wejtquiztan anacha juc'ant azzizqui.
Jazic niiqui wejr anaZ mantasacha. 31 Wejrqui wejt Yooz EpiZ mantitacama okacha. Jalla
niztiquiztan tii muntuquiz Zejlfii Zofiinacaqui zizaquicha, wejrqui Yooz EjpZtan zuma
munazicha, jalla nii. Jaziqui ZaaZna. TekZtan ojkla.

15

UWAS MUNTI PUNTU
1*'Wejrtcha chekan lijitumtqui, tsjii zuma uwas muntiZtakaz. Wejt Yooz Ejpqui nii

uwas piz itzat ana chjerchiz pajkchaja, nii ana chjerni itzaqui c'utztaZ cjequicha.

NiZaza nii munti cwitifliqui ¢hjerni itzanaca zumpachaz azquichaquicha, juc'ant ¢hjeri
pookajo. Yooz Ejpcha nii munti cwitifiqui. 3 WeriZ chiitiquiztan anchucqui zuma kuzziz
cjissinchuccha. * NiZaza wejrqui anchucatan tsjii kuzzizt¢ha. Jalla niZta anchucqui
wejttan tsjii kuzziz cjee. Tsjii muntiquiztan ojkfi piz itzaqui nii muntiquiztan apakta
cjequiZ niiqui, ana ¢hjerchiz cjisnasacha. Antiz nii zuma muntiquiz pajkiii itzanacakaz
chjerasacha. Jalla niZta nii munti itzanaca irataZ anchucqui. Anchucqui wejttan ana tsjii
kuzziz cjechaj niiqui, ana zuma kami atasacha. Antiz wejttan tsjii kuzziz cjechaj niiqui,
nekzipanZz zuma kamafia niZaza zuma obranaca tjeeznasacha.

5 ‘Wejrtcha nii zuma uwas muntiZtakaztqui. Anc¢huczti nii uwas piz pajkiii itzanacaz-
takazza. Jakziltat wejttan ultimu tsjii kuzziZlaj niiqui, niZaza wejrmi niiZtan tsjii
kuzziz cjesaZ niiqui, jalla niicha ancha zuma kamafia niZaza zuma obranaca tjeezfiiqui.
Jakziltat wejttan ana tsjii kuzziZlaj niiqui, Yooz yujcquiz ana ¢hjul zum obranacami
tjeeznasacha. ¢ Jakziltat wejttan ana tsjii kuzziZlaj niiqui, Yoozquiztan chjatkattaZz
cjequicha. Nekztanaqui ana zuma kamafichiz cjen kjofichi itsanacaztakaz cjequicha.
Jalla niZtiquiztan nii kjofichi itsanacaZtakaz ricujtaz cjequicha ujquin ujzjapa.

7*Anchucqui wejttan tsjii kuzziZlaj niiqui, niZzaza weriZ tjaajinta takunaca catokaquiz
niiqui, nekztan wejtquiztan ¢hjulumiZ mayasacha. Nekztanaqui amiZ mayiztiquiztan
tjaataZ cjequicha. & Anchucqui walja zuma obranaca tjeeziiZ cjen, Yooz Ejpqui hon-
orchiz cjequicha. NiZaza anchuca zuma obranacchiz cjen anchucqui weriZ tjaajinta
Zofiinac¢huccha, jalla nii kjanapachaZz tjeeznaquicha. 9 JaknuZt wejt Yooz Ejpqui
wejttan zuma munazichaja, jalla niztapacha wejr anchucatan zuma munazucha. Weriz
anchucatan munaziiZ cjen, jalla niipanZ cjufizna. 1° Anchucqui weriZ mantita ortinanaca
cumplaquicha. Jalla nekztan wejrqui anchucatan tirapan munazifil cjeecha. Wejrqui
wejt Yooz EpiZ mantita ortinanaca cazzincha. Jalla niztiquiztan niiqui wejttan tirapanz
munazicha. Jalla niZta irata anchucatan wejttan cjequicha.

11 Jalla nii puntunaca an¢hucaquiz chiyucha, wejttan chica cuntintu? cjisjapa, nizaza
anchuca kuznacami ancha cuntintu cjisjapa. 12 WeriZ mantita ortinaqui tuzucha, jaknuzt
wejr amtan 